
ШОГИРДИ АЗИЗ!

Китобе, ки њоло дар даст дорї, гулбоѓи адаб аст. Ба он ворид 
шав, раста-раста  гулгаштњо ва гулњои тару тозаро мебинї.

Аз растаи гулгаштњо шитобон магзар, бо андешаву фаросат 
таваќќуф намо, пас по гузор. Њаргиз аз ин гулистон дасти холї, 
бе гулдаста набаро! Дастаи гуле барои рўзгори ояндаат гир! Вай 
дар шоњроњи њаёт бароят њамчун машъал рањнамо, рўњбардору 
мададгор хоњад  гашт.

Китобатро хор мадор! Ифлос макун, вараќњояшро надаррон! Зеро 
вай дўсти љонї, дўсти беминнати туст. Бесабаб нест, ки Абдурањмони 
Љомї китобро аз њамаи сарвату дорої боло гузоштааст. Сухани 
Љомии бузургро дар хотир дор ва њаргиз фаромўш накун:

Хуштар зи китоб дар љањон ёре нест,
Дар ѓамкадаи замона ѓамхоре нест!
Њар лањза аз ў ба гўшаи танњої
Сад роњат њасту њаргиз озоре нест.

Хонандаи азиз, дар синфи VIII бо њаёту зиндагии бузургони 
адаб устод Рўдакї, Фирдавсї, Абўалї ибни Сино, Носири Хус-
рав, Умари Хайём, Низомии  Ганљавї ва дигарон шинос шудї, 
асарњои љовидонаи онњоро омўхтї. Акнун, дар синфи IX бо њаёту 
эљодиёти пурбаракати адибони соњибистеъдоди асрњои XIII-XVI  
шинос мешавї.

Осори љовидонаи Саъдии Шерозї, Мавлоно Љалолиддини 
Балхї (Румї), Хусрави Дењлавї, Сайфи Фарѓонї, Шамсуддин 
Муњаммад Њофизи Шерозї, Камоли Хуљандї, Убайди Зоконї, 
Ибни Ямин, Муњаммад Авфии Бухорої, Зиёвуддини Нахшабї,  
Абдурањмони Љомї, Алишери Навої, Камолиддини Биної, Ба-
дриддини Њилолї, Зайниддин Мањмуди Восифї бароят дари 
ганљинаи маърифатро мекушояд. Аз ин рў, ин ганљи хирад, ин ха-
зинаи хираду маърифатро даќиќназарона омўз, то ки дар зиндагї 
мавќеъ ёбї ва ба халќу ватан содиќона хизмат кунї, худшиносу 
худогоњ шавї, то санъати волои сухангустариро омўзї. Ба ин во-
сита аз рўзгори аљдод, орзуву омоли онон бењтар ва бештар  огоњ 
гардї.

Биёмўз, то соњибњунар шавї ва фарзанди арзандаи аљдоди 
худ бошї!

АДАБИЁТИ АСРЊОИ XIII-XIV

ЊАЁТИ СИЁСЇ

Асрњои XIII ва XIV дар таърихи халќњои Осиёи  Марказї, 
Эрон, Осиёи Хурд як давраи ноором ва фалокатбор мањсуб ме-
шуд. Саркардаи муѓулон Чингизхон (1155-1227) ќабилањои па-
рокандаи муѓулро ба њам муттањид намуд ва дар нимаи аввали 
асри XIII нахуст Хитойро гирифт ва сипас ба Осиёи Марказї 
њуљум кард. Чингизхон дар таърихи башарият хунхортарин, 
љаллодтарин ва ѓосибтарин сарлашкар гузаштааст. Ў бо лашка-
раш соли 1219 ба сарзамини бињиштосои Мовароуннањр ва Хуро-
сон њамла кард. Дар китобњои таърихии њамон аср таърихниго-
рон дар бораи њуљуми барќосои ин ќотили гузаро маълумот до-
даанд. Њамдуллоњи Муставфї дар «Таърихи гузида» овардааст: 
«Харобї ва ќатли оми муѓулњо чунон аст, ки агар њазор сол пас 
фољиае рух надињад њам, љањон ба њолати пеш аз он бар нахоњад 
гашт».

Ќатли ом дар шањрњои серањолии Самарќанд, Бухоро, Тир-
миз, Балх, Марв, Нисо, Нишопур, Сабзавор, Рай, Ќазвин, 
Њамадон, Гурганљ, Хоразм ва кишварњои Русия, Ќафќоз, Сурия, 
Њиндустон  поён пазируфт. Кору рафтори чингизиёнро Атомалик 
Љувайнї, Ёќути Њамавї дар асарњои худ воќеї ба ќалам додаанд. 

Амалиёти вањшиёнаи Чингизро Темури ланг (1336-1405) да-
вом дод. Темур њам аз ќабилаи муѓулии барлос ба дунё омада,  бо 
ќотиливу хунхории худ машњури дунё гардид ва  номаш дар таъ-
рих бо хати сиёњ сабт ёфт. Нахуст Темур сарвари дуздону авбо-
шон гардид ва раиятро мекушту молу сарват љамъ мекард. Ў дар 
яке аз ин задухўрдњо дар Сиистон аз дасту по захм бардошт. Дас
ти хунхораш сињат ёфту пояш ланг гардид ва њамин тавр халќ ка-
лимаи «ланг»-ро ба номаш лоиќ донистанд ва пасон ин саркардаи 
хунхор бо номи Темури ланг машњур гардид. Чунонки таърихни-
горон овардаанд, Темури ланг дар баъзе мавридњо аз Чингиз њам 
гузаронд ва дар њаќќи фарзанди инсон вањшониятњои бемисл ни-
шон дод. Нахуст вањшониятро аз Сиистон оѓоз кард. Ў шањрро ба 
харобазор табдил дод ва мардумро ба ќатл расонд. 

Академик Б. Ѓафуров асарњои таърихии гузаштагон ва  
њамасронашро  омўхта, дар бораи вањшонияти Темур дар китоби 
«Тољикон» маълумоти пурарзиш додааст. 

Дар бораи ин ду љаллод чї дар њамон замон ва чї дар асрњои 
пасин асарњои зиёди илмї ва адабї иншо шудаанд, ки дар бешта-
рашон симои ин ду сарлашкар воќеї ба ќалам дода шудааст. 

Аз рафтору кирдори онњо хашму ѓазаби раъият барафрўхт. 
Мардони мардона барои њифзи диёр, истиќлоли кишвар, сао-
дати мардум ба по хестанд. Намунаи бењамтои ин муќовиматњо 
ќањрамонию љонфидоии мардуми Хуљанд бо сарварии ќањрамони 
халќи тољик Темурмалик мебошад. Темурмалик барои истиќлоли 
диёр бо чингизиёни хунхор муборизаи шадид бурд, ќањрамонии 
бемисл нишон дод ва  оќибат дар роњи озодї њалок гардид. Дар 
ин бора устод Айнї асари пурарзише бо номи «Ќањрамони халќи 
тољик - Темурмалик»-ро эљод кард, ки шумо дар синфи V онро му-
толиа кардед ва аз  мазмуни  он огоњед. 

Оташи муборизањои озодихоњї тамоман хомўш нагардид. 
Дар асрњои XIII ва XIV шўришњо дар  Мовароуннањру Хуро-
сон, Эрону Ироќ гоњ-гоњ сар мезаданд. Аммо чї метавон кард, ки 
љаллодон – Чингизу Темур дасти тавонову лашкари љаррори бе-
шумор доштанд. 

ЊАЁТИ ИЛМЇ  ВА МАДАНЇ

Бо сабабњои маълум, яъне истило ва куштори лашкари Чин-
гизиёну Темуриён водињои зархезу њосилхези Мовароуннањр, Ху-
росон, Эрон, боѓу бўстон, кишту зироати мардум зарари калоне 
дид. Шањрњову дењањои  сернуфузу обод ба хок яксон гардиданд. 
Масољиду мадорис оташ гирифт. Ањли илму адаб ба кишварњои 
дигар љилои ватан карданд. Як ќисм дар ватан монда, дар куш-
тор ва ќатли оми ањолии шањрњо љон ба Њаќ супориданд. Файла-
суф ва шоири тавоно Шайх Аттори Нишопурї аз дасти муѓулон 
ба ќатл расид. Азбаски Чингизиён аз ањли савод набуданд, пас 
аз фатњи Мовароуннањру Хуросон, Эрону Њиндустон ва дигар 
кишварњо барои ободии кишвар ва ривољу равнаќи илму фарњанг 
накўшиданд, саъю талош наварзиданд. Барои онњо фарќ надошт, 
ки ин шахс олим аст ё золим. Бо вуљуди ин дар охирњои  салтана-
ти Темур Мовароуннањр, аз љумла  шањрњои Самарќанд, Шањри 
Сабз, Бухоро обод гардид. Темур барои обод кардани ин шањрњо 
садњо шањру дењоти дигарро вайрону валангор карда, ањли 
њунарро овард ва дар Самарќанд масољиду мадорис ва кушкњои 
осмонбўс бунёд кард.

Њаёти илмї дар ин асрњо бештар дар Эрон, Туркия, Њинд ва 
баъдтар дар Самарќанду Бухоро њам ривољ ёфт. Махсусан илми  
таърихнигорї хеле пеш рафт. Темури Ланг ба њар кишваре, ки 
лашкар мекашид, таърихнигорон ва дигар намояндагони илму 
адаб њамболаш буданд. 

Онњо хоњу нохоњ музаффариятњои Темур, куштор, ќатлу 
ѓорати ин сарлашкари мутаассибро мадњу ситоиш мекарданд. 
Яке аз њамин гуна таърихнигорон Низомуддини Шомї буд. Ў 
дар асари худ «Зафарномаи Темурї» хунхориву љаллодии Те-
мурро васфу ситоиш кардааст. Низомуддин пас аз марги Темур 
соли 1404  вафот кардааст. Инчунин, асарњои таърихии Рашидуд-
дини Фазлуллоњ «Љомеъуттаворих», Атомалики Љувайнї «Таъ-
рихи љањонкушой», Њамдуллоњи Муставфї «Таърихи гузида», 
Шањобуддин Вассофи Шерозї «Таърихи Вассоф» ва ѓайра  ни-
гошта шудаанд. Таърихнигорон низ аз назари худ ба њодисоту 
воќеоти ин асрњо ва ин ду хонадони хунрези љаллод бањо додаанд. 

Дар ин асрњо илмњои риёзиёт, фалсафа, нуљум, њандаса ва тиб 
ривољ ёфтанд. Асарњои Насриддини Тўсї, Хоља Афзалуддини 
Кошонї, Ќутбуддини Шерозї, Шамсуддин Муњаммади Омулї, 
Абулќодири Мароѓї, Наљмиддини Самарќандї, Ибни Нафиси 
Ќаршигї ва дигарон чароѓи илму ирфонро дар ин асрњо фурўзон 
нигоњ доштанд. Вале бо камоли боварї метавон гуфт, ки дар пеш-
рафти илму адаби ин асрњо хизмати Насриддини Тўсї хеле зиёд 
аст. Ў дар Шероз мактаби хешро ташкил ва  сарварї  намуд. Ула-
мои илмњои даќиќ кулли илмњоро таќсимбандї намудаанд. Аз 
љумла Насриддини Тўсї дар асари худ «Аќсомулњикмат» илми 
њикматро ба 45 бахш ќисмат намудааст. Асарњои дигари ў оид ба 
илмњои калом, фалсафа, нуљум, ахлоќ, адаб буда, аз дониши васеи 
ин олими забардаст гувоњї медињанд.

Дар илми мусиќї ва ба меъёр овардани 12 маќом хизмати оли-
мони мусиќишинос: Сайфуддини Балхї, Яњё ибни Ањмади Кошї, 
Шамсуддини Омулї, Абулќодири Мароѓиро ёд кардан шоиста 
мебошад.

Илмњои сегонаи адаб низ дар ин асрњо хеле пеш рафтанд. 
Бахусус асарњои Насриддини Тўсї, Сирољуддини Хоразмї, 
Љалолиддини Хатиби Ќазвинї, Саъдуддини Тафтозонї ва Шам-
си Ќайси Розї пурмуњтаво буда, бисёр масъалањои муњимро 
њаллу фасл намудаанд. Танњо ёд кардани «Алмуљам»-и Шам-
си Ќайси Розї кофист. Шамси Ќайс асарњои арўзиёни пешин ва 

илми ќофияву  санъатњои адабиро омўхта, мизони ягонаи илмии 
онњоро аниќ гардонд ва ба як маром овард. Ањамияти муњимми 
ин асар боз дар он аст, ки бисёр шеърњои шоирони бузурги пешин 
танњо дар асари ў боќї мондаанд. Инчунин Шамси Ќайси Розї 
илми ќофия,  санъатњои бадеї ва арўзро аз нигоњи мантиќї њаллу 
баррасї намудааст.

Илми ахлоќ низ дар ин асрњо пойдор монд. Бахусус «Ахлоќи 
Носирї»-и Насриддини Тўсї, «Захоирулмулук»-и Сайидалии 
Њамадониро метавон ёд кард. 

Илми фарњангшиносї низ ранги тоза гирифт. Асари Абунас-
ри Фароњї «Нисоб-ус-сибён» барои шогирдони макотибу мадо-
рис иншо шуда, дар омўхтани арўз, ќофия ва  санъатњои бадеї 
ба толибилмон кумаки хуби амалї расонид. Луѓатномањои 
«Сурохуллуѓат»-и Љавхори Форобї, «Мухтасаруссањњоф»-и 
Зайнуддини Розї, «Шарафномаи мунирї»-и Иброњим Ќавоми 
Фаррухї ва ѓайра иншо шудаанд.

ВАЗЪИ ЊАЁТИ АДАБЇ ДАР ИН АСРЊО

Вазъи адабї дар асри XIII ва ибтидои асри XIV чандон хуб 
набуд. Бисёр шоирону  мутафаккирон: Наљмуддини Самарќандї,  
Рашидуддини Камол, Аттори Нишопурї, Исмоили Исфањонї аз 
дасти сарбозони Чингиз ба ќатл расиданд. Ќисми  дигарашон, 
мисли Љалолиддини Балхї (Румї) ба Туркия, Сайфи Фарѓонї, 
Носири Бухорої, Бадри Чочї, Авфии Бухорої ба Њинд ва 
шањрњои Эрон рахти сафар бастанд. Аз њамин нигоњ доирањои 
адабї дар Њинду Эрон ва Туркия густариш ёфтанд ва адибони 
омада ин мањфилњоро гарм намуданд. Саъдии Шерозї, Амир 
Хусрави Дењлавї, Њасани Дењлавї, Љалолиддини Балхї, Сайфи 
Фарѓонї, Низории Кўњистонї, Убайди Зоконї, Хољуи Кирмонї, 
Салмони Соваљї, Ибни Ямини Фарюмадї, Камоли Хуљандї ва 
Њофизи Шерозї дар инкишофу тањаввули адабиёти асрњои XIII 
ва XIV хизмати боарзише кардаанд. 

Албатта, шоироне, ки  овораи ватан шуда, ѓарибиро ихтиёр 
намуда буданд, лањзае бе ёди диёри азизашон набуданд. Ѓарибї 
дарди љонкоње буд, ки њамеша азияташон медод. Онњо дар 
шеърњояшон ёди ватан, ёди ёру дўст мекарданд. Масалан, Носири 
Бухорої дар як ѓазал ёди Бухоро карда, аз боди сабо хоњиш  меку-
над, ки салому паёми варо ба зодгоњаш Бухоро расонад ва бигўй, 

ки дар ѓамаш зору нолонам. Дар ин маврид хешро ба Маљнуну 
Бухороро  ба Лайлї, худро ба Фарњоди Кўњкану Бухороро ба 
Ширин ташбењ кардааст.

Саломи ман бирасон, эй сабо, Бухороро,
Бигў тањийяти Маљнун диёри Лайлоро.
Зи Кўњкан  хабаре сўи ќасри Ширин бар,
Ки дил гирифта ба кўњ он ѓариби танњоро.

Њамин тавр, шоири ширинбаён Камоли Хуљандї рўзгори хеш-
ро дар ѓарибї, дар шањри Табрези Эрон гузаронид. Њодисањои 
мудњиш имкон надоданд, ки шоир ба ватан баргардад. Вале 
њамеша ёдаш ба ватан буду дар шеърњояш ёди ватан мекард.

Асосан, эљодиёти адибоне, ки  дар боло ёд шудаанд, мазмуну  
мундариљаи ѓоявии адабиёти ин асрњоро ташкил медињанд. Воќеан, 
нависанда  инъикоскунандаи њодисоту воќеоти замони худ аст. Ў 
њаргиз ба њодисот бетараф шуда наметавонад. Аз њамин нуќтаи на-
зар, дар эљодиёти адибон, пеш аз њама, мавзўи ватан, ѓарибї, зул-
му вањшонияти  Чингизхону Темуриён маќоми босазо доранд ва 
бо сад алам дарди хешро дар асарњояшон иброз намудаанд. Дар ин 
мавзўъ Авњадии Мароѓї садои эътирозашро  нисбати золимон ба-
ланд намуда, ононро ба адлу дод њидоят кардааст:

Зулмати зулм тира дорад роњ,
Адл бояд љаноњу ќалби сипоњ.
Хонаи золимон на дер, ки зуд
Ба фазињат хароб хоњад буд.
Мардро зулм бехкан бошад,
Адлу додаш њисори тан бошад.

Дар адабиёти асри XIII мавзўъњои ирфонї маќоми хосса пай-
до кард. Акнун намояндагони љараёни тасаввуф нисбати асрњои 
пешин  амиќтар ба адабиёти бадеї рў оварданд. Албатта, ин па-
дидаи нав дар адабиёт набуд, балки њанўз чењрањои шинохтаи ин 
љараён Абдуллоњи Ансорї, Абусаиди Абулхайр, Саноии Ѓазнавї, 
Ањмади Љомї ва Шайх Аттори Нишопурї дар мавзўи тасаввуф 
асарњои пурарзиш офарида буданд. Онњо андешањои ирфонии 
хешро бо либоси бадеият ороста, барои таблиѓ дар байни хоссу 
ом пањн намудаанд. Ана њамин равия дар ин аср боз ќувват пайдо 
кард ва дар эљодиёти Мавлоно Љалолиддини Балхї (Румї) ва пай-

равони ў вусъат ёфт, ки дар ин бора њангоми омўхтани эљодиёти 
Мавлоно бештар таваќќуф хоњем кард.

НАМУД, ШАКЛ, НАВЪ ВА ЖАНРЊОИ АДАБЇ  

Дар асрњои XIII ва XIV, яъне дар як давраи пурошўбу 
фољиабор то андозае шамъи фарњангу адаб фурўзон буд ва дар 
жанрњои гуногуни адабї нависандагон асар эљод кардаанд. 

Дар ин давра баъзе жанрњои адабї нисбати асрњои пешин  
маќоми хешро аз даст дода, теъдоди дигари  навъњои  адабї 
ѓановати бештар касб намудаанд. 

Ќасида. Жанри ќасида таърихи куњан дорад ва дар асрњои 
XIII ва XIV низ мавриди истифодаи адибон ќарор дошт. Вале он 
шукўњу камолоте, ки дар асрњои пешин дошт, аз даст дод. Сабаби 
ин, пеш аз њама, дар он буд, ки вазъи замон, яъне њаёти сиёсї но-
ором,  муташанниљ буд. Мулк вайрону адибон сарсону саргардон 
ва дар ѓами љон буданд. Ѓайр аз ин, дар кишвар мадњшаванда, 
яъне харидорони ќасида хеле кам буданд.

Дигар онњоро мадњ кардан намехостанд. Баъзе адибоне, ки 
ќасида гуфтаанд, ба хотири  девонњои худ ин анъанаро давом 
доданд. Ба њар њол ќасидањои ахлоќї, фалсафї, иљтимої дар 
эљодиёти адибони пешќадам Амир Хусрав, Њасани Дењлавї, 
Авњадии Мароѓї, Хољуи Кирмонї, Саъдии Шерозї, Сайфи 
Фарѓонї бештар ба назар мерасанд. Мавзўи ќасидањои онњо беш-
тар панду андарз, мазаммати золимон, таърифу тавсифи илм ва 
ашхоси њунарманду њунарпарвар, насињати шоњону њокимон, 
таблиѓи онон ба доду дињиш ва амсоли ин буд. 

Ѓазал. Ин шакли шеърї дар адабиёти асрњои XIII ва XIV 
маќоми хосса дошт. Аз нигоњи банду баст чун асрњои пешин 
бетаѓйир монд. Вале дар мазмуну мундариљаи ѓоявї андак 
таѓйирот ворид гардид. Бештар мавзўъњои ирфонї ба ѓазал  во-
рид гардид. Таваљљуњи намояндагони ин љараён ба ѓазал зиёд 
буд ва андешањои ирфонии хешро бештар дар ѓазал ифшо кар-
данд.

Ѓайр аз ин, ѓазалњое низ эљод шудаанд, ки бевосита дар бораи 
зиндагии ќањрамони лирикї мебошанд. Њамин тавр, ѓазалњои 
њасбињолї арзи вуљуд намуданд. Чунончи, ба ин ѓазали  Хољуи 
Кирмонї таваљљуњ намоед: 



10

Хуррам он рўз, ки аз хиттаи Кирмон биравам,
Дилу љон дода зи даст, аз пайи љонон биравам.
Бо чунин дард надонам, ки чї дармон созам,
Магар ин, к-аз пайи он мояи дармон биравам.
Бояд ин ќофила дар роњ  ба киштї гузарад,
Чу мани дилшуда бо дидаи гирён биравам ...
Њамчу Хољу гарам аз ганљ насибе надињанд,
Рахт барбандаму з-ин манзили вайрон биравам.

  Рубої. Рубої њам мисли ѓазал дар њамин давра маќоми хеш-
ро аз даст надод. Он њаваскор ва он шавќманде, ки ба шеъру 
шоирї мепардохт, нахуст аз эљоди рубої кори хешро оѓоз мекард, 
зеро ин жанри шеъри кўтоњ ва барои баёни андеша осонтар ва са-
буктар менамуд. Дигар, дар байни халќи тољик аз ќадимулайём 
сурудани рубої ба њукми анъана даромада буд ва имрўз њам да-
вом дорад. 

Аз тарафи дигар, барои ифшои њолатњои рўњї, вазъи зиндагї, 
баёни афкори иљтимоию сиёсї рубої созгортар мањсуб мешуд. 
Сайфи Исфарангї дар рубоисарої табъи баланду ќалами расо 
доштааст:

Ранги шафаќ аз акси рухи зарди ман аст,
Боди сањарї аз нафаси сарди ман аст.
Дар чашми хушат, ки љони ман куштаи ўст,
Он сурхии хуни дили пурдарди ман аст.

Сирољуддини Ќумрї дар ањди муѓул рўзгори нохуш дошт. 
Ин шоири хушзавќ дар сурудани рубої табъи болидае дошт. Ба 
табъи болидаи ў рубоии зер мисолест равшан:

Эй абри бањор, хор парвардаи туст,
В-эй хор, даруни ѓунча хункардаи туст.
Гул сархушу лола масту наргис махмур,
Эй боди сабо, ин њама овардаи туст.

Њамин тавр, дар эљодиёти адибони асрњои  XIII  ва XIV 
жанрњои  мухаммас, ќитъа, тарљеъбанд, таркиббанд ба назар раси-
данд ва мавриди истифода ќарор доштанд. Бахусус жанри достон 
ё маснавї инкишоф ёфт. Достон аз нигоњи сохт ва устухонбандї 

чун асрњои пешин њамон тавр монда бошад њам, вале аз лињози 
мазмун ва мундариљаи ѓоявї таѓйир ёфт. Мисоли барљастаи ин 
«Маснавии маънавї»-и Љалолиддини Балхї (Румї) шуда метаво-
над. «Маснавии маънавї» аз нигоњи шакл, яъне ќофиябандї (аа, 
бб, вв ва ѓайра) бетаѓйир мондааст. Аммо аз нигоњи мазмун ва 
муњтаво фарќ дорад.

Анъанаи достонсарої дар ин асрњо давом кард. Дар пайра-
вии «Хамса»-и Низомии Ганљавї «Хамса»- њои дигар иншо шу-
данд. Амир Хусрави Дењлавї ба Низомии Ганљавї пайравї на-
муда, «Хамса» офарид. Агар «Хамса»-и Низомї аз панљ досто-
ни мустаќил иборат бошад, Амир Хусрав се «Хамса» офарид ва 
миќдори достонњоро се маротиба зиёд  намуд. Яъне, ба љойи панљ 
достон 15 достон эљод кард. Дар ин давра достонњои ахлоќї, 
њамосї ва ишќї низ ба майдон омаданд. Масалан, Соњиби 
Шерозї дар бораи ќањрамонию диловарии Ќутбуддини Мубо-
риз достоне офарид. Дар он муборизањои мардуми тољику форс-
ро ба муќобили истилогарони муѓул, турку ѓузњо ва афѓонњо, ки 
њамеша барои забти Эрон омода буданд, мавзўи достони хеш 
«Дафтари дилкушо» ќарор дод. Дар фасли охири достон муал-
лиф Абулќосим Фирдавсиро ситоиш намуда, аљнабиёни исти-
логар, аз љумла муѓулњоро ба зери тозиёнаи танќид мегирад.
Достонњои «Љоми Љам»-и Авњадии Мароѓї, «Бўстон»-и Саъ-
дии Шерозї, «Фироќнома» ва «Љамшеду Хуршед»-и  Салмо-
ни Соваљї, «Суњбатнома»-и Њайдари Шерозї асарњои ишќї ва 
ахлоќї буда, дар ин асрњо эљод шудаанд.

НАСР ВА МАВЗЎЮ МУЊТАВОИ ОН

Дар асрњои XIII  ва XIV насри бадеї маќоми хешро аз даст 
надод. Вале бояд  ёдовар шуд, ки дар асарњои насрии ин давра 
забони арабї нуфузи зиёд пайдо кард, ки ин як  хусусияти насри 
маснўъ буда, мањсули эљоди адибони њамин давр аст. Мањз «Ка-
лила ва Димна»-ро Абулмаолии Насруллоњ бо њамин сабк тањрир 
кард. Дар он калимоту ибороти забони  арабї фаровон истифо-
да шудаанд.

«Тўтинома»-и Зиёи Нахшабї, «Љомеъ-ул-њикоёт»-и Муњам
мади Авфии Бухорої, «Гулистон»-и Саъдии Шерозї, «Ахлоќ-ул-
ашроф», «Сад панд», «Рисолаи дилкушо», «Ришнома»-и Убайди 
Зоконї бо насри сода иншо гардидаанд. Мавзўи асарњои ёдшу-

да панду андарз буда, масъалањои муњимми тарбиявиро дар бар 
мегиранд. Њикоёти дилнишин ва рангини адибон барои тарби-
яи  худшиносї, ифтихори миллї, њисси ватандўстии хонандагон 
ањамияти бузург дорад. Гузашта аз ин, асарњо нигоњдори умри 
абадии забони адабї њастанд. Инчунин, ба воситаи чунин асарњо 
забони мо рушду камол ёфт ва аз тундбоди њар гуна њаводиси 
рўзгор бегазанд монд, ки мову шумо бо ин забон њарф мезанем. 
Аз ин нигоњ хизмати адибони ин асрњо басо арзишманд аст.

 
САВОЛ ВА СУПОРИШ

1.	 Назари шумо нисбат ба кору кирдори Чингиз ва чингизиён 
2.	 Оё онњоро истилогар гуфтан равост?
3.	 Темури Ланг аз кадом љињат ба Чингиз монандї дошт? 
4.	 Онњо бо якдигар чї муносибати хешутаборї доштанд?
5.	 Њаёти иќтисодї ва маданї чї гуна буд?
6.	 Чингизиён кадом  адибонро ба ќатл расонданд ва чаро?
7.	 Дар бораи доираи адабии ин асрњо маълумот дињед.
8.	 Дар бораи навъњои адабї маълумот дињед.
9.	 Чаро жанри ќасида тараќќї накард?
10.	 Мавзўи ѓазал, рубої ва ќитъа аз чї иборат аст?
11.	 Дар ѓазалиёти адибон кадом мавзўъњо бештар мавќеъ доштанд?
12.	 Рубої ва ќитъа бештар дар кадом мавзўъњо суруда мешуданд?
13.	 Дар бораи анъанаи хамсасарої дар ин асрњо маълумот дињед.
14.	 Дар кадом мавзўъњо бештар асарњои насрї иншо шудаанд?

 
ТЕСТЊО

1)	 Дар адабиёти тољик чанд бањри солим мављуд аст?

а) 2-то.
б) 5-то.
в) 7-то.

2)	 Муаллифи ќасидаи «Шикоят аз пирї» кист?

а) Фаррухи Сиистонї.
б) Устод Рўдакї.
в) Унсурии Балхї.

3)	 Мунозираи «Араб ва Аљам»-ро кадом адиб иншо кардааст?

а) Носири Хусрав.
б) Умари Хайём.
в) Асадии Тўсї.

                         САЪДИИ ШЕРОЗЇ
(1184 – 1292)

 Дар шеър се тан паямбаронанд, 
Њарчанд «ло набия баъдї»,
Авсофу ќасидаву ѓазалро
Фирдавсию Анварию Саъдї.

                      РЎЗГОРИ САЪДЇ

 Чорбоѓи боњашамате дар канори шањри Шероз ќомат аф-
рохта. Гирдогирдашро девори баланд ињота карда. Аз пешорўйи 
Шероз дарвозаи дутабаќаи хушсохти устодони гулдасти Нишо-
пур бо сад арзандагї истода. Чорбоѓ њам ободу дарахтони  боро-
вараш гувоњи онанд, ки умри 30-40-сола дорад. Чун ба он ворид 
мегардед, нахуст пеши назаратон роњрави хушсохти мармарин 
намоён мегардад ва шуморо истиќбол мегирад ва аз ду тарафи 
он гулгаштњои ранг ба ранг, ки аз анвои гулњои гуногун ороста 
шудаанд, чун арўсони зебои рангинќабо бо камоли мењр оянда-
гонро пазирої мекунад. Хиёбони гулрез шуморо ба сўйи сарњавз 
рањнамун месозад. Гирдогирди сарњавзро бед, маљнунбедњо, да-
рахтони сарву шамшод чун ангуштарин  печондаанд. Рада-рада 
дарахтони зардолу, себ, шафтолу, анљиру анор, тут, хурмо, себу 
нашпотї бо сари хам мењмононро ќабул менамоянд. Дар зеру бо-
лои дарахтон парандагон, мурѓони хушхон наѓмасарої мекунанд. 
Товусњои хушхиром бо як љањон шоистагї парњои хешро кушода 
болу пар мезананд. Њамаи ин бозори мурѓонро пеши назар мео-
варад ва аз тамошои ин манзара  њузуру њаловат метавон бурд. 

Марди миёнарў, миёнќад, ки риши мошу биринљаш ўро хеле 
зеб медод, мурѓонро дон мепошид. Пас аз анљоми кораш боз ба 
сарњавз, болои кат ќадам нињод ва боз товусќалам ба даст гирифт 
ва омодаи нигоштан гардид. 

Ин мард шайх Муслињиддин Саъдии Шерозї, яке аз адибони 
адабиёти классикии тољику форс буд.

Ў соли 1184 дар шањри Шероз дар оилаи амалдори дарбо-
ри Саъд ибни Зангї ба дунё омадааст. Тањсили ибтидоиро дар 



15

Шероз гирифта, соњиби хатту савод мегардад. Падар мебинад, 
ки шавќу раѓбати фарзанд ба хондану илмомўзї хеле зиёд аст, 
барои Муслињиддини љавон тамоми шароитро муњайё мегар-
донад. 

Агар дар вуљудам нишастї магас,
Парешон шудї хотири чанд кас.

Аммо дар њамин айём падари Саъдї вафот мекунад ва аз мар-
ги бемањали падар нолон мегардад ва бо дард мегўяд:

Маро бошад аз дарди тифлон хабар,
Ки дар тифлї аз сар бирафтам падар.

Пас аз ин ањволи хонавода куллан таѓйир ёфта, бори зиндагї 
ба сари бародари бузурги Саъдї меафтад. Ў хонданро тарк на-
муда, барои пайдо кардани ќути лоямути ањли хонадон дукон ме-
кушояду ба савдо мепардозад. Саъдии хурдсол бошад, ба уме-
ди тањсилро давом додан, роњи пойтахти хулафои араб – шањри 
Баѓдодро пеш мегирад. Њамин тавр, дар мадрасаи «Низомия» 
пеши донишмандони бузург тањсилро оѓоз намуд. Мадрасаи «Ни-
зомия» номдор буд. Аз тамоми кишварњои исломї толибилмон 
меомаданд ва аз донишмандони риштањои гуногуни илму фан до-
ниш мегирифтанд. Дар мадрасаи «Низомия» китобхонаи бузурге 
бо дастгирии вазири хирадманд ва соњибмаќоми Салчуќиён Ни-
зомулмулки Тўсї (1017 – 1092) бунёд шуда буд, ки дар он китобњои 
зиёд ба забонњои арабї, форсї, лотинї, туркї, ибрї, санскрит, 
чинї ва ѓайра гулчин шуда буданд. Бунёдгузори мадраса њам Ни-
зомулмулки Тўсї будааст. Сарчашмањои таълимї ва фарњангї ёд 
кардаанд, бештари бањс, љамъомад ва анљумани уламову удабо, 
толибилмону омўзгорон дар китобхона ва сањнаву толорњои ма-
драса баргузор мегардиданд.

Дар бањсу талошњои уламо толибилмон иштирок мекарданд 
ва файз мебардоштанд. 

Саъдї њам кўлвори маърифати хешро аз шунидаву дидааш 
пурбор кард ва чанд соли тўлонї аз ин гулистон гули маънї би-
чид. Ў яке аз шогирдони  пешќадами мадраса мањсуб мешуд ва ба-
рои њамин идрорпулї (маош ё мукофотпулї) мегирифт.

Дар солњои пасин дар бањсу мунозираи уламо на њамчун то-
либилм ё њамчун шогирд иштирок мекард, балки њамрадифи 
эшон буд. Суол мешуниду посух медод ва хеш њам масъалае ба 

муњокима мегузошт ва посухи ононро мешуниду радду бадал ме-
кард. Њамин тавр, уламо ки борњо донишу фазилати Саъдиро ди-
данд, эњсос карданд ва ба ў фотињаи хатми мадраса доданд.

 САФАР КАРДАН - ЉАЊОН ДИДАН 

 Нахуст дар он замон ба Баѓдод аз Мовароуннањру Хуросон 
гурезањо бисёр меомаданд. Ва аз омад-омади чингизиёни хунхор 
ба мардуми Баѓдоду дигар шањру дењот хабари талх меоварданд. 
Медонистанд, ки имрўз ё фардо ќадами шуму номубораки чин-
гизиён ба ин љо низ хоњад расид. 

Сабаби дувуми љомаи сафар пўшидани шайхи бузургвор ва 
ѓарибиро ихтиёр кардани ў дар оѓози «Бўстон» чунин омада:

Дар аќсои олам бигаштам басе,
Ба сар бурдам айём бо њар касе.
Таматтуъ зи њар гўшае ёфтам,
Зи њар хирмане хўшае ёфтам.
Чу покони Шерози покинињод
Надидам, ки рањмат бар ин хок бод!

Њамин тавр, ба муроди  дарёфт намудани «хўшае аз њар гўшае» 
озими роњ гардид. Ибораи «хўшае аз њар гўшае» бори маънї до-
рад ва адиби бузург аз санъати маљозу киноя бамаврид истифода 
бурдааст. Гўша – ин кишварњо, давлатњо, шањру дењоти дидааш 
ва хирман њам њамин маъниро дорад. Хўша бошад, њикоёте, ри-
воёте, ќиссае, саргузаште ё панду андарзњои шунидааш  мебошад.

Саъдї, чунонки сарчашмањо ёд кардаанд, беш аз сї соли 
рўзгори љавониашро дар аќсои олам гузаронидааст.

Нахуст Маккаву Мадинаро зиёрат кард ва пасон ба Миср, 
Фаластин, Андалус, Озарбойљон, Арманистон, Осиёи Хурд, 
Моваруннањру Хуросон, Кошѓар, Њиндустон саёњат кард. Ў ба 
Балху Бухоро, Самарќанду Бомиён, Вахшонзамин сафар кард. 
Дар ин кишварњою шањрњо бо ањли зиё суњбатњо намуд. Аз су-
хани ноб, аз абёти тару тоза њадяашон бикард ва аз онон низ 
хўша чид. Саъдї дар ин сафари тўлониаш бо дуздону авбошон 
низ њамрозу њамкоса гардид, бо мусавиёну насрониён сухан да-
рёфт, розу ниёзи габрону зардуштиёнро шунид, валвалаю симои 
ќаландаронаро хуб тамошо кард ва бо оњанги  онон бираќсид ва 
барояшон ѓазалњои ошиќонаву орифона бигуфт. 

Ў чун Синдбоди дарёгард уќёнусу бањрњои мухталифи дун
ёро, мисли уќёнуси  Њинд, Атлантик, бањрњои Сурх, Миёназа-
мин, Сиёњ, Каспий, Уммон ва ѓайраро бо киштињои бодбонї, 
бо роњнамоии маллоњону сайёњон гузашт, ки пасон њикояту 
саргузаштњои хотирмони гашту гузорњо дар «Гулистон» ва 
«Бўстон» хеле ба љо сабт ёфтаанд. Метавонем бо камоли боварї 
бигўем, ки Саъдї дар тўли њаёти хеш, дар тўли сафарњои 
бањрубарияш се ќитъаи олам: Осиё, Аврупо ва Африќоро гоњ 
пиёдаву гоњ савора давр зад ва кўлвори хешро аз хўшањо пур-
бор карду пасон роњи ватан, роњи Шерозро пеш гирифт. Чун ба 
Шероз по гузошт, шањрро обод диду мардумро осуда, шукрона 
кард, ки диёраш аз хуношомии чингизиён осеб надидааст, бал-
ки боз ободтар гардидааст. Бинобар ин, нависанда шоњ Атоба-
ки Саъди Зангиро ситоиш мекунад:

Забоноваре, к-андар ин  амну дод
Сипосат нагўяд, забонаш мабод!
Ба ањди ту мебинам ороми халќ,
Пас аз ту надонам саранљоми халќ.

РЎЗЊОИ  ВОПАСИНИ  ЊАЁТИ  ШАЙХ  САЪДЇ

Саъдї баъди бозгашт аз  сафарњои  тўлонї кунљи узлатро их-
тиёр кард. Акнун он кўлвори пурбор, он хўшањои љилодори овар-
даи хешро чун шаддањои марљон пайвасту пайванд менамуд. Адиб 
лањзае ором набуд. Эљод мекарду бо дўстон, бо шогирдону мух-
лисонаш розу ниёз дошт. Мењмонон аз дуру наздик ба суроѓаш 
меомаданд. Шоњаншањи Мултони Њинд яке аз наздиконашро ба 
Шероз фиристод, то хоњишу илтимоси  шоњи Мултонро бигўяд, 
Саъдиро бо хеш ба Њинд бибарад, вале Саъдї илтимоси шоњро 
напазируфт ва ќадам аз Шероз берун нанињод. 

Аз њар кунљу канори дунё аз амирон, њокимон, адибон, оли-
мон ва дигар ашхоси гуногунрутба ва гуногунтабаќа номањои 
сершумор ва њадяњои фохира меомаданд. Онон дар номањои худ 
ба Саъдї, ба пайѓомбари сухан арзи сипос намуда, аз Худои му-
таол ваќти хушу арзи сипос намуда, умри бедарди Саъдиро хоњон 
буданд. 

Њамин тавр, Саъдї гўё бо дуои бузургони давр, мардо-
ни роњи сидќу вафо умри дарози бобаракат дид. Ў соли 1292 

дар бўстонсарои худ аз дунё чашм пўшид, ки имрўз њам турба-
ти шоири бузург ба љост. Имрўз Шероз ва марќади Шайх Саъдї 
зиёратгоњи мардуми олам аст. Аз тамоми гўшаву канори дунё  
габру мусулмон, яњудиву насоро ба зиёраташ меоянд ва њар кадо-
ме ба расму оини худ ба рўњи поки Шайх Саъдии бузургвор дуруд 
мефиристанд. Оре, Саъдї тамоми умр њам дар сухан ва њам дар 
амал хизмати халќњоро кард. Ў дороияшро ба дармондагон, бе-
чорагон ќисмат намуд. Барои њамин дар байни хоссу ом некном 
монд. Саъдї гуё пайѓамбарона байти зерро дар њаќќи хеш гуфта 
бошад:

Зиндаву љовид монд њар кї накуном зист,
К-аз аќибаш зикри хайр зинда кунад номро.

МЕРОСИ АДАБЇ

Саъдии Шерозї умри пурбаракат дидааст. Дар таърихи 
халќамон кам бузургеро медонем, ки аз сад сол зиёд умр дида бо-
шад. Саъдї 108 сол умр дид. 

Куллиёти
Саъдї

6 ри-
сола (ду рисо-

лаи аввал аз они 
Бесутун)

Девони
«Хавотим»

Ќасоиди 
форсї-

тољикї ва 
арабї

 

Гулистон»

Девони
«Тайибот»

 
Девони

«Бадоеъ»

«Бўстон»

«Ѓазалиёти  
ќадим»

 

Муфрадот

 

«Ќитаъот»

 
«Рубои-

ёт ва фарди-
ёт»

Тарљеъ- 
банд

Саъдии Шерозї дар таърихи адабиёти тољику форс яке аз 
адибони сермањсул мањсуб мешавад. Ў њам ба назм ва  њам ба наср 
асарњои сершумору пурмаънї иншо кардааст. Ба хотири асарњои 
бузургаш дар замони зиндагиаш обрў, шуњрат, маќому манзалат 
пайдо кард. Саъдї асарњояшро ба ду забон нигоштааст: ба забо-
ни модариаш – форсї-тољикї ва ба забони арабї. Аммо бештари 
офаридањояш бо забони модарияш иншо шудаанд.

Пас аз 35 соли вафоти Саъдї яке аз шогирдонаш – Алї ибни 
Ањмад ибни Абубакри Бесутун куллиёти Саъдиро мураттаб сохт, 
ки он ба тариќи зайл тартиб ёфтааст. (Нигаред ба наќша).

Дар асрњои пасин њар хаттоте, ки асарњои Саъдиро рўбардор 
ё хаттотї мекард, ба њамин нусхаи Бесутун такя менамуд.

	
ЌАСОИДИ САЪДЇ 

Жанри ќасида дар эљодиёти Шайх Саъдї маќоми босазо до-
рад. Ќасидањои адиб аз нигоњи шакл, яъне устухонбандї, мис-
ли  ќасидањои асрњои пешанд. Танњо тафовут дар мазмун ва ѓояи 
онњо ба назар мерасад. Асосан, ќасидањои Саъдї љанбаи тарби-
явию ахлоќї доранд. Адиб мадњу ситоиши шоњон ва њокимонро 
њадафи хеш ќарор надодааст. Баръакс, адибони хушомадгў, та-
маъкорро ба зери тозиёнаи танќид гирифтааст. Масалан, байти 
хушомадгўёнаи Зоњири Фарёби-

Нуњ курсии фалак нињад андеша зери пой,
То бўса бар рикоби  Ќизиларслон дињад. 

–ро холисона мазаммат намудааст:

Чї њољат, ки нуњ курсии осмон
Нињї зери пойи Ќизиларслон!
Магў: Пойи иззат бар афлок нењ!
Бигў: Рўйи ихлос бар хок нењ!

Дуруст аст, ки Саъдї дар њаќќи шоњони дудмони Атобакон 
чанд ќасидае гуфтааст, вале дар ин ќасоид ононро панд додааст. 
Аз ин нигоњ, ќасидањои Саъдї аз ќасидањои Унсурї, Фаррухї, 
Анварї ва дигар  ќасидасароёни маддоњ фарќ доранд.

Мураттиби куллиёти Саъдї  Бесутун  њикояте меорад, ки 
басе пандомўз аст. Ў чунин нигоштааст: дар замони подшоњии 

Абоќохон (набераи Чингизхон, писари Њалоку), ки пойтахташ 
шањри Табрез буд, Саъдї дар бозгашти сафари Њиљоз ба он љо во-
рид шуд. Ў дар роње Шамсуддин Муњаммади Соњибдевон ва ба-
родари ў Алоуддинро дид, ки бо подшоњ (Абоќохон) савора мео-
янд. Саъдї хост, ки дар гўшае пинњон шавад, то онњо гузашта ра-
ванд. Аммо муяссар нашуд. Соњибдевон ва бародараш, њамин ки 
Саъдиро диданд, филњол худро аз асп партофта, ба пойи ў афто-
данд. 

Подшоњ ин њолро дида, аз наздикони худ пурсон шуд: Ин 
кї бошад, ки онњо ўро ин ќадар њурмат карданд? Маро, ки 
подшоњи рўйи заминам, Шамсуддин њељ гоњ ин ќадар њурмат 
накардааст. 

Баъд аз ин мулоќоти Саъдї бародарон боз ба пеши подшоњ 
омаданд. Подшоњ аз худи онњо кї будани мењмони олиќадрро 
пурсид. Онњо «падари маънавии мост» гўён як ќадар аз ањволи 
Саъдї баён намуданд. Подшоњ толиби мулоќоти Саъдї шуда, ба 
бародарон фармуд, ки Шайхро ба њуљрааш оранд. 

Шамсуддин ва Алоуддин ба манзили Саъдї рафта, ўро ба 
њузури подшоњ даъват карданд. Шайх ќабул накард. Онњо ќариб 
як њафта ба пеши ў меомаданд. Дар њар бор Саъдї «Ин бало-
ро аз сари ман дафъ кунед, ягон узр гўед, ман намеравам» –  ме-
гуфт. Оќибат аз хотири онњо гузашта натавониста, ба мулоќоти 
подшоњ  рафт. Чун суњбати эшон поён ёфт, подшоњ дар анљоми 
суњбат аз Саъдї илтимос кард, ки ўро  (яъне Абоќохонро) насињат 
кунад. Саъдї ин байтро хонд:

Шање, ки поси раийят нигоњ медорад,
Њалол бод хирољаш, ки музди чўпонист.
В-агар на роии њалќ аст, зањри мораш бод,
Ки њар чї мехўрад, аз љизяи  мусулмонист.

Абоќохон: «Ман чўпони халќам ё не?»- гуфта аз Саъдї пур-
сид.

– Агар чўпони халќ бошї, байти аввал дар њаќќи туст ва агар 
набошї, байти  дувум,- гуфт ў ва љавоби дигар надод.

Саъдї дар иншои ќасида баъзан ќисматњои анъанавии онро 
риоя накардааст. Масалан, ќисмати талаб дида намешавад. Ба 
љойи он мамдўњро панд медињад. Ё ќисмати таѓаззул њам дар 
ќасоиди Саъдї бисёр мухтасар аст. Баъзе ќасидањои адиб таѓаззул 

бештар доранд ва њамон ќисмат мадњу ситоиши зебоињои табиат, 
фасли бањор, Наврўзи Аљаманд, ки сар то по дар ќасида васф шу-
даанд. Ин навъ ќасидањоро бањория низ гўянд. Инак, як пора аз 
ќасидаи «Бањория» ё «Алами давлати Наврўз»:

Алами давлати Наврўз ба сањро бархост,
Зањмати лашкари сармо зи сари мо бархост.
Ба арўсони чаман баст сабо њар гуњаре,
Ки ба ѓаввосии абр аз дили дарё бархост.
То рабояд кулањи ќоќуми барф аз сари кўњ,
Язаки тобиши Хуршед ба яѓмо бархост.
Табаќи боѓ пур аз нуќлу раёњин карданд,
Шукри онро, ки замин аз таби сармо бархост.
Мавсими наѓмаи чанг аст, ки дар базми сабуњ
Булбулонро зи чаман нолаву ѓавѓо бархост…
Њар дилеро њаваси рўи гуле дар сар шуд,
На ки ин валвала аз булбули танњо бархост.
Гўиё пардаи маъшуќ барафтод аз пеш,
Ќалами офият аз ошиќи шайдо бархост.

Ќасидаи боло сар то по тавсифи зебоињои табиати афсункор, 
оѓози бањори нозанин, фаро расидани Наврўзи Аљам аст. Шоир 
дар байти аввал аз њусну љамоли арўси сол – Наврўз мужда ме-
расонад, шод аст. Аз он бозгўї дорад, ки Наврўз парчами давла-
ташро ба дашту даман, боѓу сањро барафрохтааст ва инсонро зери 
парчамаш њидоят менамояд ва мегўяд, ки зери ин парчам, зери 
ин дирафш Наврўзи Аљамро хуш истиќбол гиред ва аз давлати 
Наврўз бањра бардоред. Ибораи  «давлати Наврўз» хеле сермаъ-
ност. Дар он санъатњои киноя, ташбењ, маљоз, истиора ва талмењ 
басо устокорона истифода шудаанд. Дар мисраи дуюми байт рах-
ти сафар барбастани фасли зимистон ва сардињои он ёд шудааст. 
Дар ин маврид шоир аз санъати тазоду муќобала бамаврид исти-
фода бурдааст. Яъне, мисраи якуму дуюм ба њам муќобиланд.

Ќасидаи «Бозгашт» ё «Саъдї инак ба ќадам рафту ба сар боз 
омад» аз навъи ќасидањои њасбињолист. Саъдї дар ин ќасида аз 
ранљу озорњои дар ѓарибї дидааш, аз сафарњои тўлонї, аз суњбату 
панду андарзњои шунидааш ќисса мекунад, ў аз њамдиёрон, аз 
мардуми Шероз узр мехоњад, ки муддати зиёд ёдашон накард, дар 
њаќќашон бевафої намуд. Саъдї мардона "гуноњаш"-ро гуфт ва 

боз аз пайвандон, аз ёру дўстон ва њамдиёрон илтиљо менамояд, 
ки аз "гуноњаш" гузаранд:

Љурмнок аст, маломат макунедаш, ки карим
Бар гунањкор нагирад, чу зи дар боз омад.

	 Умуман «Бозгашт» ќасидаи хонданист ва бисёр бо дарду 
алам иншо шудааст. Ба њамин хотир чанд пораашро меорем ва 
тањлил хоњем кард:

           1. Саъдї инак ба ќадам рафту ба сар боз омад.
Муфтии миллати асњоби назар боз омад.

           2. Фитнаи шоњиди савдозадаи боди бањор,
Ошиќи наѓмаи мурѓони сањар боз омад.

           3. Солњо рафт, магар аќлу сукун омўзад,
То чї омўхт, к-аз он шефтатар боз омад.

          4. То бидонї, ки ба дил нуќтаи побарљо буд,
Ки чу паргор бигардиду ба сар боз омад.

          5. Вањ, ки чун ташнаи дидори азизон мебуд,
Гўиё оби њаёташ ба љигар боз омад.

          6. Хоки Шероз њамеша гули хушбўй дињад,
Лољарам булбули хушгўй дигар боз омад.

          7. Пойи девонагияш бурду сари шавќ овард,
Манзилат бин, ки ба по рафту ба сар боз омад.

          8. Майлаш аз Шом ба Шероз ба Хусрав монист,
Ки ба андешаи Ширин ба Шакар боз омад.

          9. Љурмнок аст, маломат макунедаш, ки карим
Ба гунањгор нагирад, чу зи дар боз омад.

10. Чї ситам, к-ў накашид аз шаби дайљури фироќ,
То бад-ин рўз, ки шабњои ќамар боз омад.

11. Булаљаб буд, ки рўзе ба муроде бирасид,
Фалаки хиракуш аз љавр магар боз омад?

12. Духтари бикри замираш ба ятимї пас аз ин
 Љаври бегона набинад, ки падар боз омад…

13. Чу мусаллам нашудаш мулки њунар, чора надид,
  Ба гадої ба дари ањли њунар боз омад.

	 Саъдї дар байти аввал таъкид менамояд, ки ќањрамони 
лирикї, яъне шоир «ба ќадам рафту ба сар боз омад». Дар ин љо 

мафњумњои ќадам ва сар бори маънї ба дўш доранд. Ќадам мон-
дану гаштугузор кардан мумкин. Ин узвест, ки ба сар тобеъ аст. 
Аммо инсон дар баъзе мавридњо бе андешаи амиќ ќадам мегузо-
раду ба љойгоње меравад ва ба сар чандон эътибор намедињад. 
Яъне сар, ки маѓзи сар он љост, махзани аќлу хиради инсон аст. 
Аз њамин нуктаи назар, Саъдї ба сафар баромаданашро ба ќадам 
ва бозгашташро ба сар шабењ намудааст, ки дар ин љо санъатњои 
киноя, маљоз ва ињом басо бамаврид истифода шудаанд. Њамин 
тавр, ба ватан омаданашро камоли аќлу хирад ва дилбастагї 
донистааст. Мисраи дувуми њамин байт бошад, мисраи аввал-
ро ќувват медињад. Яъне, шоир  шукрона дорад, ки ба диёр боз-
гаштааст. Дар байтњои пасин андешањои ватандўстона, пазмо-
ни ёру диёр буданашро ифшо кардааст. Ќањрамони лирикї дар 
байти 4 хешро ба паргор монанд карда, шукронаи он дорад, ки 
љањонгардї карду боз ба зодгоњ омад. Шукрона аз он дорад, ки 
дар ѓарибї ранљу озори зиёд дида бошад њам, боз ба назди пай-
вандон, ба  Шероз, ба ватан ќадам гузошт.

Саъдї дар ин ќасида ба як масъалаи муњимми дигар ишо-
рат бинмудааст. Ин њам бошад масъалаи худшиносї, ифтихо-
ри миллї ва мењру садоќати бепоён нисбати ватан, марзу бум, 
халќи диёр, ёру дўст аст, ки монанди як хати сурх, мисли як от-
аши сўзони амиќ мегузарад. Аз ќасидаи «Бозгашт» нидои шо-
дию фарањ бармеояд, ки онро ќањрамони лирикї басо самимї 
ба ќалам додааст.

САЪДЇ – ПАЁМБАРИ ЃАЗАЛ

Мусаллам аст, ки то Саъдї, яъне то асри XIII жанри ѓазал дар 
адабиёти мо буд. Ин анъанотро Муслињиддин Саъдии Шерозї 
давом дод ва боз бо навоварињои худ ѓазалро болу пари тоза бах-
шид ва шуњрати онро ба арш расонд. Ба њамин хотир, њанўз дар 
асри XV азамати Саъдиро дар ин љода бузургон эътироф карда, 
ўро паямбари ѓазал гуфтаанд. Имрўз њам ин андеша дар байни 
хоссу ом, донишмандону њунармандони дунё дигар нашудааст:

Мавзўи ишќ дар ѓазалиёти Саъдї маќоми аввал дорад. Во-
жаи ишќ маънои васеъ дорад: ишќи илоњї, яъне ишќи Худо, ишќи 
заминї, яъне ишќи табиии байни марду зан, духтару писар ва 
ишќи инсон.  Шайх Саъдї дар ѓазалиёташ аз њамин нигоњ ишќро 
ситудааст ва ѓазалњои оламгир эљод кардааст.

Саъдї на танњо аз китоб ва устодонаш илму дониш омўхтааст, 
балки таљрибаи зиндагї, мушоњидањои њаёт, одамон дар рушду 
камолоти маънавии ў сарчашмаи муњим гардидаанд. Аз ин љост, 
ки образи инсон ва маънавиёти  ў дар  эљодиёти шоир дар пояи 
олї меистад. Худи шоир инсони комил, инсони њаќиќї аст ва ў 
њам инсони комилро мадњу ситоиш кардааст.

Ба аќидаи Саъдї, инсон гавњари ноёб аст. Бояд инсонњо бо 
якдигар дўст, бародар, ѓамхор бошанд. 

Саъдї сифатњои асосии инсонро тавсиф карда љавонмардї, 
фазлу эњсон доштани одамро таъкид менамояд.

Агар инсон ин сифатњоро надошта бошад, ў ба аќидаи шоир, 
ба мисли наќши девор аст. Љамъ намудани молу сарват њунар 
нест. Агар инсон шахсеро некї кунад, дили ўро ба даст орад, 
њамон ваќт њунарманд, оќил ва инсони њаќиќї мешавад:

Љавонмардию лутф аст одамийят,
Њамин наќши њаюлої мапиндор! 

       Чу инсонро набошад фазлу эњсон , 
Чї фарќ аз одамї то наќши девор?!
Ба даст овардани дунё њунар нест ,
Якеро, гар тавонї , дил ба даст ор!

Худи шоир бо ин сифатњои нек ороста буд. Ў маќсади  зинда-
гии хешро дар хизмати халќ медонист ва аз дигар инсонњои љомеа 
низ инро талаб  мекард:

Ибодат ба љуз хидмати халќ нест, 
Ба тасбењу саљљодаву1 далќ нест. 

Саъдї ба ахлоќу одоби табаќањои љамъият бањо дода, аз њамаи 
гурўњњои љамъият: бечорагон, дарвешон ва оммаи мењнаткашро 
бењтару накутар њисоб мекунад. Шоир њаќиќатгўйї, њаќиќатљўйї 
ва њаќшиносии онњоро бо як њиссиёти баланд тасвир менамояд. 

Саъдї саъю талош намудааст, ки бењтарин, шевотарин кало-
ми сењрофаринро дар њаќќи онон бигўяд. 

Ки њаќќониву њаќгўянду њаќљўянду њаќ бошад,
Њар он маънї, ки ояд дар дили донои дарвешон.

  Саъдї зебоии инсонро њам дар зоњир ва њам дар ботин ме-
бинад. 

Аз мисоли боло равшан гардид, ки дарвешон њам бо зоњири худ 
(хулќони гардолуд) ва њам бо ботини хеш (поквиљдонї, хоксорї, 
накукорї, инсондўстї ва ѓайра) аз табаќаи болои љамъиятї боло-
тар меистанд.

Шайх Саъдї дар ѓазали «Бигзор, то бигирям» симои ботинии 
инсонро хеле љозибу форам ба ќалам додааст. Ин ѓазал ифшога-
ри ѓаму андуњи инсонњост: 

1. Бигзор, то бигирям чун абр дар бањорон,
    К-аз санг нола хезад рўзи видои ёрон.
2. Бо сорбон бигўед ањволи оби чашмам,
    То бар шутур набандад мањмил ба рўзи борон.
3. Њар к-ў шароби фурќат рўзе чашида бошад,
    Донад, ки сахт бошад ќатъи умеди ёрон.
4. Бигзоштанд моро дар дида оби њасрат,
    Гирён чу дар ќиёмат чашми гуноњкорон.
5. Эй субњи шабнишинон, љонам ба тоќат омад,
    Азбаски дер мондї чун шоми рўзадорон.
6. Саъдї, ба рўзгорон мењре нишаста бар дил,
    Берун наметавон кард, илло ба рўзгорон!
7. Чандон кунам њикоят, шарњ ин ќадар кифоят,
    Боќї наметавон гуфт, илло ба ѓамгусорон!

Шоир гиристанро ба боридани борони бањорї, борони най-
сон шабењ намудааст. Шоир таъкид менамояд, ки аз рафтани ази-
зон, њатто аз санг низ нола хезад. Дуруст аст, ки аз санг њаргиз 
нола намехезад. Шоир дар ин маврид аз санъатњои ташхис, ки-
ноя ва муболиѓа истифода бурдааст. Дар ѓазал суханони шоиро-
на, тавсифи воќеъбинона бамаврид омадаанд. Як лањзаи зинда-
гии инсон, ки басе нохушу дардомез аст, воќеї ба ќалам дода шу-
дааст. Дигар, Саъдї солњои зиёд сафар карда, ѓарибию мусофи-
риро дид, бори њузнангезу дардомези онро бар дўш дошту аз сар 
гузаронид. Њамаи ин ба шоир имкон дод, ки чунин ѓазали дардо-
мезу шўрангезро эљод кунад.

Мавзўи ишќу муњаббати инсонї дар ѓазалиёти Саъдї маќоми 
воло дорад. Гузаштагон ва имрўзиён Саъдиро сарояндаи ишќи 
пок гуфтаанд, ки ин бесабаб нест. Асрњост, ки ќалби ошиќон аз 
сурудањои ошиќнавозу љонбахши Саъдї ѓизои маънавї меги-
ранд. Шоири дунёдида дар ѓазали «Ќимати гул» мањбубаашро 
бисёр самимї васф намудааст:

Ќимати гул биравад, чун ту ба гулзор ої,
В-оби њайвон бичакад, чун ту ба гуфтор ої.
Ин њама љилваи товусу хиромидани кабк 
Бори дигар накунад, гар ту ба рафтор ої.
Чанд бор, охират,эй дил, ба насињат гуфтам,
Дида бардўз,  мабодо, ки гирифтор ої.

Дар байти аввал мањбубаи ќањрамони лирикї чунон зебову 
раъност, ки ў ба гулзор ќадам менињад, гулзор зеби хешро аз даст 
медињад, ќимати гул паст мешавад ва шармандавор аз љамоли ёри 
ќањрамони лирикї сарафканда мешавад. Дар мисраи дуюм оби 
њайвон њамчун талмењ истифода шудааст. Оби њайвон њамчун ки-
нояву рамз омадааст ва касе, ки аз он ќатрае нўш кунад, умри 
љовидонї меёфтааст. Шоир њамин оби њаётбахшро ёд карда гуф-
тан мехоњад, ки агар ту ба гулзор оиву ба гуфтор, ин мисли чаки-
дани оби њаёт дар гулзор аст.

Дар байти дувум бошад, мањбубаашро чунон воло тасвир 
кардааст, ки дар назди хиромидани ёраш љилва кардани товусу 
хиромидани кабк њељ аст, ќимату арзиш надорад. Ва агар тову-
су кабк хиромидани туро бинанд, дигар онњо љилва накунанд, ба 
рафтор наоянд. Саъдї дар тасвири чунин лањзањо аз санъати та-
зоду муќобала, тавсифу ташбењ истифода бурдааст.

Дар байти сеюм ќањрамони лирикї ба дилаш эътироз, шик-
ва мекунад, ки борњо насињатат кардам, ки ба ин роњ марав, чашм 
пўшон, то гирифтораш нашавї. Аммо чї метавон кард, дил дил 
аст ва шоир ба ишќаш гирифтор шудааст ва мањбубаашро дўст 
медорад.

Дўст дорам, ки касат дўст надорад чун ман,
Њайф бошад, ки ту дар хотири аѓёр ої.

Дар њамин мавзўъ ѓазали «Эй сорбон» бисёр љолибу хушоянд 
аст. Барои намуна чанд байт аз ин шоњѓазал:

Эй сорбон, оњиста рон, к-ороми љонам меравад,
В-он дил, ки бо худ доштам, бо дилситонам меравад.
Ман мондаам мањљур аз ў, бечораву ранљур аз ў,
Гўйї, ки неше дур аз ў дар устухонам меравад.
Бо ин њама бедоди ў  в-ин ањди бебунёди ў,

Дар сина дорам ёди ў, то бар забонам меравад.
Мањмил бидор, эй сорбон, тундї макун бо корвон,
К-аз ишќи он сарви равон гўйї равонам меравад.
Дар рафтани љон аз бадан гўянд њар навъе сухан,
Ман худ ба чашми хештан дидам, ки љонам меравад.
Саъдї, фиѓон аз дасти мо лоиќ набуд, эй бевафо,
Тоќат намеорам љафо, кор аз фиѓонам меравад.

Мавзўи дўстї маќоми шоистае дорад. Ин мавзўъ монанди як 
хати сурх аз байни асарњои назмї ва насрии Саъдї мегузарад. Си-
тоиши дўсти љонї, рафиќи мењрубон дар ѓазалиёти шоир пурдо-
мана аст. Ѓазали «Моро бињишт суњбати ёрони њамдам аст» мањз 
дар њамин мавзўъ суруда шудааст:

1.	 Моро бињишт суњбати ёрони њамдам аст,
     Дидори ёри номутаносиб љањаннам аст.
2.	 Њар дам, ки дар њузури азизе бароварї,
     Дарёб, к-аз њаёти љањон њосил он дам аст.
3.	 Гар хуни тоза меравад аз решњои дил,
     Дидори дўстон, ки бубинанд, марњам аст.
4.	 Дунё хуш асту мол азиз асту тан шариф,
     Лекин рафиќ бар њама чизе муќаддам аст.
5.	 Мумсик барои мол њамасола тангдил,
      Саъдї ба рўи дўст њамарўза хуррам аст.

Асоси байти нахусти ѓазалро санъати тазоду муќобала таш-
кил додааст. Дар мисраи якум суњбати ёрон, дўстони мушфиќу 
мењрубонро ба бињишт ва дидори ёрони номувофиќу номуносиб
ро ба љањаннам шабењ намудааст. Дар байт бињишту љањаннам ва 
ёрони њамдам, њаммаром ва мувофиќро ба ёрони номутаносиб 
муќобил гузоштааст, ки басо  гуворо баромадааст.

Дар байти дувум Саъдї таъкид менамояд, ки агар дар суњбати 
ёри мувофиќ, оќилу фозил бошї, бидон, ки ширинии њаёти ту 
њамон лањзањо њастанд. Боз њамин фикр дар байти сеюм идома 
меёбад. Шоир мегўяд, ки ѓамгину дилреш шуда бошї, њамон ваќт 
њам дидори дўстон, суњбати онон барои дили реш-реш марњам 
шуда метавонад. Асоси ин байтро њам санъати тазоду муќобала 
ташкил намудааст.

Дар байти чорум ќањрамони лирикї гўшрас менамояд, ки 
барои инсон аз њама чиз арзишмандтар бояд дўст бошад. Дунё-
ву давлат, молу сарват бе дўст, бе рафиќи мењрубон чизе нест. 
Нињоят, дар маќтаи ѓазал Саъдї таъкид кардааст, ки агар шах-
си мумсик барои молу сарваташ њамеша тангдил, ѓамгин бошад, 
ман доимо аз дидори дўстони шариф шоду хуррамам. Хулоса, 
шоир дўстиро ситоиш карда, касонеро, ки дўст доранд ва эшон 
рафиќони љонианд, саодатманд мешуморад ва маќсаду мароми 
зиндагиро дар њамин мебинад, дар њамин мељўяд ва инсонњои 
покдилу покрўзгорро ба ин љониб њидоят менамояд.

«БЎСТОН»

Саъдї пас аз сафари тўлонї, пас аз дидану шуниданњо ба диёр 
омад ва ба иншои «Бўстон» оѓоз кард. Њамин тавр ў «Бўстон»-ро 
дар тўли як сол (соли 1257) ба анљом расонд. Дар ин бора дар 
оѓози «Бўстон» Шайх Саъдї чунин мегўяд:

Ба рўзи њумоюну соли саид,
Ба таърихи фаррух миёни ду ид.
Зи шашсад фузун буд панљоњу панљ,
Ки пур гашт ин номбардор ганљ.

Соли 655-и њиљрї баробар аст ба 1257 мелодї. «Бўстон» ба 
вазни «Шоњнома»-и Фирдавсї дар бањри мутаќориби мусамма-
ни мањзуф ва маќсур иншо шудааст. Њар байти он аз њашт рукни 
фаўлун, фаўлун, фаўлун, фаўл таркиб ёфтааст.

Раият чу беханду султон дарахт,
Дарахт, эй писар, бошад аз бех сахт.
Фаўлун, фаўлун, фаўлун фаўл

Асар аз чањор њазор байт иборат буда, аз дањ фасл таркиб ёф-
тааст. Саъдї дар оѓози асар бобњои асарашро ба тариќи назм ёд 
кардааст:

Чу ин кохи давлат бипардохтам,
Бар ў дањ дар аз маърифат сохтам.

Яке боби адл асту тадбиру рой,
Нигањбонии халќу тарси Худой.
Дувум боби эњсон нињодам асос,
Ки муњсин кунад фазли Њаќро сипос.
Севум боби ишќ асту мастию шўр,
На ишќе, ки банданд бар худ ба зўр.
Чањорум-тавозуъ, ризо – панљумин,
Шашум -зикри марди ќаноатгузин.
Ба њафтум дар аз олами тарбият,
Ба њаштум дар аз шукр бар офият.
Нуњум боби тавба-ст боби  савоб,
Дањум дар мунољоту хатми китоб.

Баъд аз ин Саъдї ба хонандагон мурољиат намуда, дар бораи 
моњияти «Бўстон», ањамияти асар байтњои пурќимат меорад:

Њамоно, ки дар Порс иншои ман
Чу мушк аст беќимат андар Хутан.
Гул овард Саъдї суи бўстон,
Ба шўхї чу филфил ба Њиндустон.

Шоир дар байти аввал камоли хоксориро ба љо оварда, таъ-
кид менамояд, ки асари ман дар диёри Порс, диёри фозилону до-
ноён чандон арзишу ќимат надорад. Ин монанди он аст, ки дар Ху-
тан, дар сарзамине, ки мушку анбар мерўяд, мушк беќадр аст. Дар 
байти  дигар боз њамин маъниро ёд мекунад, ки ман гул ба бўстон 
овардам, яъне киноя аз гул фикру андешањои тоза, ањамиятнок, 
панду андарзњои оќилона аст. Пас, њамин маънии болоро дар 
мисраи охир боз њам ќудрат бахшида, гўшзад менамояд, ки ин 
мисли он аст, ки филфил, яъне мурч ба Њиндустон баранд. Мурч 
дар кишвари Њинд маъмул аст ва ќимату арзиши зиёд надорад.

Нињоят, пас аз ин гуфтор Саъдї ба асли маќсад гузашта, ба 
шоњони замони худ рў меорад  ва ононро панду насињат медињад. 
Бахусус Абубакр ибни Саъди Зангї (1231 – 1260)- ро ки «Бўстон»-
ро ба ў бахшида буд, ситоиш мекунад. Зеро дар замони њукмронии 
ў Шероз аз куштору хунрезињои чингизиён рањо ёфта буд. Дигар, 
дар замони њукмронии ў халќ осуда ва кишвар хеле обод гардид. 
Саъдї ба Абубакр мурољиат намуда чунин мегўяд: 

Њама ваќт мардум зи љаври замон
Биноланду аз гардиши осмон.
Дар айёми адли ту, эй шањрёр!
Надорад шикоят кас аз рўзгор.
Њам аз бахти фархундафарљоми туст,
Ки таърихи Саъдї дар айёми туст,
Ки то дар фалак Моњу Хуршед њаст,
Дар ин дафтарат зикри љовид њаст…

Баъд аз ин ситоишњо Саъдї мамдўњи худро панди судманд 
медињад. Њамаи ин бо боби нахусти «Бўстон», ки дар «Адли 
љањондории шоњон» аст пайванди ногусастанї дорад. Шайх 
Саъдї дар ин боб подшоњро сутуни давлат гуфта, вуљуд асоси 
кишварро дар раият дида, маќоми ононро равшан намудааст. 
Адиб дар ин маврид шоњро ба чўпону раияти кишварро ба рама, 
подшоњро ба дарахту раиятро ба решаи дарахт ташбењ намуда, 
оќилонаву фозилона аз номи подшоњони одилу адолатпарвари  
гузашта фикрашро таќвият медињад:

Шунидам, ки дар ваќти назъи равон
Ба Њурмуз чунин гуфт Нўшервон,
Ки хотирнигањдори дарвеш бош!
На дар банди осоиши хеш бош!
Наёсояд андар диёри ту кас,
Ки осоиши хеш хоњию бас.
Наёяд ба наздики доно писанд,
Шубон  хуфтаву гург дар гўсфанд.
Бирав, поси дарвеши муњтољ дор,
Ки шоњ аз раийят бувад тољдор!
Раийят чу беханду султон дарахт,
Дарахт, эй писар, бошад аз бех сахт.
Макун, то тавонї, дили халќ реш!
Агар мекунї, меканї бехи хеш.

Саъдї пас аз баёни масъалаи адолатпарварї ё масоили дига-
ре барои тасдиќи фикраш аз њаёти шоњони пешин ва дигар мар-
думи табаќоти љомеа њикоёти воќеї ва њикоёти тамсилї мео-
рад. Ин тарзу усул, ин устухонбандї ба тамоми бобњои «Бўстон» 
мутааллиќанд. Ба ин восита шоир њадафи хешро бењтару хубтар 
ифода мекунад ва тир ба нишон амиќтар мерасад.

Саъдї дар њамин боб њамчун марди сиёсатмадор ва 
љомеашинос бисёр масъалањои сиёсиро ба миён мегузорад ва дар 
либоси бадеият ин масоилро њаллу фасл менамояд. Ин андешањо 
имрўз њам дар миќёси байналхалќї ањамияти бузург доранд. 
Масъалаи давлатдорї, муносибат бо кишварњои хориљї, масъа-
лаи љангу сулњ аз назари Саъдї басо равшану возењ дар ин фасли 
«Бўстон» матрањ шудаанд.

Саъдї таъкид менамояд, ки то тавонї кўшиш ба харљ дењу 
пеши роњи љангу хунрезиро бигир. Он ваќт оромию тинљии мулк
ро метавон нигоњ дошт ва мардум босаодат хоњанд зист. Хулоса, 
аз куштору хунрезї сулњ бењтар: 

Агар пилзўрию гар шерчанг,
Ба наздики ман сулњ бењтар, ки љанг.

Дигар, Саъдї  ба подшоњон маслињат медињад, ки бо душма-
нат сулњу салоњ кардї, осуда хешро напиндор, њушёр бош ва лаш-
каратро барои њифзи раияту кишвар омода кун, омода нигоњ дор, 
ки мабодо шабохунат бизанад: 

Нагўям, зи љанги бадандеш тарс,
Ки дар њолати сулњ аз ў беш тарс!
Басо кас ба рўз ояти сулњ хонд,
Чу шаб шуд, сипањ бар сари хуфта ронд.
Гарат хеши душман шавад дўстдор,
Зи талбисаш1 эмин машав зинњор,
Ки гардад дарунаш ба кини ту реш,
Чу ёд оядаш мењри пайванди хеш.

Саъдї боз ба шоњон панд медињад, ки агар душман ќавию 
пилтан бошад ва бидонї, ки муќовимату истодагарї натвонї 
кард ва сулњро напазируфт, роњи эњсону саховатро баргузин ва 
ин тадбир њам шоиста бошад: 

Њаме то барояд ба тадбир кор,
Мудорои душман бењ аз корзор2.

1   Талбис – шар, найранг
2   Корзор – майдони набард, љанг, муњориба

Чу натвон адуро ба ќувват шикаст,
Ба неъмат бибояд дари фитна баст.
Гар андеша дорї зи душман газанд,
Ба таъвизу  эњсон забонаш бубанд!

Шоир лашкарро асоси давлат медонад. Бинобар ин, таъ-
кид менамояд, ки барои нигоњдории истиќлоли кишвар ва 
соњибихтиёрии мамлакат њамеша лашкар бояд дар њолати 
омодагї бошад. Барои нигоњ доштани он бояд сарбозон аз њар 
љињат таъмин бигарданду маоши шоиста бигиранд, то ки ањлу 
аёли худро таъмин карда битавонанд. Агар ин амал роњрав набо-
шад, аскар дифои мулк насозад ва хешро дар рўзњои сахти киш-
вар канор бигирад:

Кунун дасти мардони љангї бибўс,
На он гањ, ки душман фурў кўфт кўс.
Сипоњї дар осудагї хуш бидор!
Ки дар њолати сахтї ояд ба кор.
Сипоњї, ки кораш набошад бабарг,
Чаро дил нињад рўзи њайљо ба марг?
Чу доранд ганљ аз сипоњї дареѓ,
Дареѓ оядаш даст бурдан ба теѓ.

Саъдї ба шоњон дар масъалаи интихоби сарлашкарон, 
сипањсолорон, сарњангон маслињатњои муфид медињад, ки ин 
пешнињодњо имрўз њам дар лашкардорї ва дифои кишвар суд-
манданд. Масалан, адиб ба подшоњ мегўяд, ки ба сарварї ашхо-
си љангдида, корозмуда ва далеру љасурро бояд баргузид. Чунин 
ашхос аз љавонї илми њарб, шикор, гўштингирї, чавгонбозї, ти-
рандозиро бояд омўзанд. Њаргиз дар кори њарб ашхоси тарсон-
чак, бегурдаро намон: 

Сипањро макун пешрав љуз касе,
Ки дар љангњо буда бошад басе!
Ба хурдон мафармой кори дурушт,
Ки сандон нашояд шикастан ба мушт!
Раийятнавозию сарлашкарї
На корест бозичаву сарсарї.
Нахоњї, ки зоеъ шавад рўзгор,

Ба ноозмуда мафармой кор!
Натобад саги сайд рўй аз паланг,
Зи рўбањ рамад шери нодидаљанг.
Чу парварда бошад писар дар канор,
Битарсад, чу пеш оядаш корзор.
Ба гуштию нахчиру омољу гўй
Диловар шавад марди пархошљўй.
Ба гармоба парвардаву айшу ноз,
Битарсад, чу бинад дари љанг боз.

Саъдї дар анљоми ин фасл боз ба масъалаи додгустарї, 
раиятпарварї  ва инсофу адолат бармегардад, боз таъкид бар он 
мекунад, ки агар ба душман зафар ёфтї, бандиёнро хор мадор, 
кишварро обод кун, раиятнавоз бош. То раият бидонанд, ки аз он 
шоњи золим бартарї, каримтарї, то пару болат бишаванд ва дар 
њар кор мададгорат бошанд:

Чу иќлими душман ба љангу њисор
Гирифтї, ба зиндонаш - андар супор!
Чу баркандї аз чанги душман диёр,
Раийят басомонтар аз вай бидор!
Карам кун, на пархошу киноварї,
Ки олам ба зери нигин оварї!

	 Шоири инсондўсту хайрхоњ дар поёни фасли охир боз 
шоњонро ба сулњу салоњ њидоят менамояд. Онњоро огоњ мекунад, 
ки ѓуруру худхоњї, тундиву гарданкашї хисоли шоиста нестанд 
ва дар тариќи давлатдорї арзандагї надоранд. Онон бояд бо як-
дигар дўст бошанд ва масъалањои давлатдориро бо роњи гуфту-
шунид, бо роњи лутфу хушї њаллу фасл намоянд.

Чу коре барояд ба лутфу хушї,
Чї њољат ба тундию гарданкашї.
Нахоњї, ки бошад дилат дардманд,
Дили дардмандон баровар зи банд.
Дуои заифони уммедвор
Зи бозуи мардон бењ ояд ба кор!

	 Њамон тавре ки дар боло ишорат кардем, «Бўстон» аз дањ 
боб иборат аст ва мо дар ин љо танњо як боби аввалро то андо-

зае тањлил кардем. Аз тањлили ин боб мусаллам гардид, ки Шайх 
Саъдии Шерозї марди љањондида ва сиёсатмадорест, ки бисёр 
андешањои ќобили ќабул ва муфид дар бораи љангу сулњ, њимояти 
ватан аз бегонагон, нигоњ доштани лашкар, таъйин кардани шах-
сони  лоиќу арзанда ба лашкар ва дигар масъалањои марбути 
онро  бисёр сањењ ва бо овардани далелу бурњон нишон додаст, 
ки дар замони њозира ањамияти бузург доранд ва роњнамои њар як 
роњбару сарвари кишвар шуда метавонанд.

 «ГУЛИСТОН»

 «Гулистон»-и  Муслињиддин Саъдии Шерозиро метавон ба 
чорбоѓи Ирам шабењ кард. Њангоме ки вориди он мегардед, пеши 
назаратон њашт гулгашт, њашт равзана ё њашт растаи гулзор на-
моён хоњад гашт. Ин равзанањо бо гулњои рангоранги худ аз њам 
фарќ доранд. Яке сурх, дигаре норинљї, сеюм бунафш, чорумї 
лаълфом, панљумї гулобї, шашумї нилобї ва амсоли њамин 
басо назаррабову диловез, чун арўсони чаман аз вазидани наси-
ми накњатомез љавлон зада сабук мехироманд. Гулњои ин гулзор 
њаргиз пажмурда, камрангу хазон намегарданд, њаргиз боди ха-
зон баргњояшонро нисори замини зарринќабо намегардонад. Ин  
гулистон барои чањор фасли сол яксон мемонад. Накњату бўйи 
гулњои рангорангаш дар ин  чор фасл ба аќсои олам пањну паре-
шон мегардад ва ба дардњо дармону ба ќалби мардуми сайёра со-
мон мебахшанд. Шайх Саъдї аз офариниши ин кохи адаб шод 
аст. Аз он шод аст, ки барои миллаташ, барои инсонњои сайёра чу-
нин гулбоѓи тару тозаро  ороста кардааст. Умри хешро зоеъ нагу-
заронидааст. Ва худ, ки марди оќилу фозил буд, пайѓамбаронаву 
соњирона ояндаи «Гулистон»-ро дониста, шоиставу арзанда гуф-
тааст:

Ба чї кор оядат зи гул табаќе
Аз «Гулистон»-и ман бибар вараќе.
Гул њамин панљ рўзу шаш бошад 
В-ин «Гулистон» њамеша хуш бошад.

Оре, њаќ ба љониби Саъдист. «Гулистон» бехазону љовидон 
аст ва њамин тавр хоњад монд.

Саъдї «Гулистон»-ро пас аз «Бўстон» иншо кардааст. Ин 
шоњасар аз тарафи ховаршиносон ва муњаќќиќони ватаниву 
хориљї яке аз бузургтарин асари давру замон эътироф шудааст 
ва ба забонњои гуногуни дунё тарљума гардидааст. Ба ганљинаи 
фарњангу адаби тамаддуни башарї њамчун ганљи пурбањои 
аќлонї ворид гардидааст.

«Гулистон» соли 1258 эљод шудааст. Чунонки дар боло зикр 
шуд, аз њашт равза ё боб иборат аст. Таваљљуњ кунед ба наќша:

«Гулистон»
(соли 1258

иншо шудааст)

Дар ахлоќи
дарвешон

Дар таъси-
ри тарбия

Дар фази-
лати ќаноат

Дар фавои-
ди хомўшї

Дар ишќ ва
љавонї

Дар заъф
ва пирї

Дар сирати
подшоњон

Дар одоби
суњбат

Гулистон асари насрист, вале бо порањои шеърї, ќитъањо, ру-
боиёт ё байтњои алоњида ороста шудааст. Баъзан њикоёти назмї 
низ омадаанд, вале онњо хеле каманд. Дар охири њикоёт порањои 
шеърї оварда шудаанд, ки онњо фикри нависандаро љамъбаст ме-
намоянд ё хулосаи њикоят мебошанд. Масалан, њикояи зерро би-
гирем:

 «Яке аз мулуки (подшоњ) беинсоф порсоеро пурсид:
 – Аз ибодатњо кадом фозилтар аст? 
 Гуфт:
 – Туро хоби нимрўз, то дар он як нафас халќро наёзорї!»
 
Саъдї «Гулистон»- ро бо дебочае оѓоз кардааст. Дар он нави-

санда сабабу маќсади асарро баён кардааст. Ў бо камоли ифтихор 
аз натиљаи сафари тўлониаш (30 сол), аз дидаву шунидањояш, аз 

њолу ањволи халќњои кишварњои дунё ёдовар шудааст. Пасон таъ-
кид менамояд, ки њамаи ин дурру гуњар, хазонаи зару зевар набо-
яд дар дил бимонаду онро ба гўр бибарам. Зарур ва ќарзи хеш ме-
донам, то дари хазинаи суханро барои миллатам, барои марду-
ми кишварам, барои инсонњои рўйи замин бикшоям ва аз дурру 
гуњари ноёб нисорашон бикунам. Алњаќ, бо камоли шоистагї ин 
амалро сомон дод. Дар њамин дебоча дар бораи мамдўњони хеш 
– шоњони  Форс - Атобакон, аз љумла Абубакр ибни Саъди Зангї 
гуфтани чанд љумларо муносиб донистааст. 

Пас аз ин Саъдї таркиби  фаслњои «Гулистон-ро» ёд карда  
ва ин шоњасарро бо овардани байти зер оѓоз кардааст:

Дар он муддат, ки моро ваќт хуш буд,
Зи њиљрат шашсаду панљоњу шаш буд.
Муроди мо насињат буду гуфтем,
Њаволат бо Худо кардему рафтем.

Саъдї боби аввалро ба кору рафтор ва кирдори подшоњон 
бахшидааст. Яъне «Сирати подшоњон» њамин  маънои боло-
ро дорад. Нависанда дар њамин фасл сирати подшоњонро бо не-
кию бадиашон ба воситаи њикоёти пандомўз нишон додааст. Ин 
фасл давоми мантиќии боби нахусти «Бўстон»-и нависанда ме-
бошад. Агар он љо Саъдї дар бораи усули давлатдорї, интихо-
би ашхоси олирутба, нигоњ доштани лашкару аскар сухан гуфта 
бошад, акнун дар «Гулистон» дар бораи чигунагии шоњон: хай-
ру саховат, некиву адолат, мењрубониву шафќати подшоњ нисба-
ти раияти кишвар њикоёти рангин меорад. Ва мутавозї бар ин 
хисоли номубораки шоњони бедодгар, золим, носипос, берањму 
шафќатро сахт ба зери тозиёнаи танќид мегирад ва бо овардани 
њикоёти пандомўз кирдори ношоистаи чунин шоњонро мањкум 
менамояд. Ќањрамон ва персонажњои њикоёти Саъдї подшоњони 
асрњои пешинанд, ки онњо дар таърих хоњ бо некї ё хоњ бо бадиву 
бадкирдорї дар байни халќњои олам шуњрат ёфтаанд. Гузашта аз 
ин, баъзан њикоётро аз номи «подшоње», яъне бе ном овардааст. 
Масалан, боби нахуст бо чунин њикоят оѓоз ёфтааст: «Подшоњеро 
шунидам, ки ба куштани асире ишорат кард. Бечора дар њолати 
ноумедї маликро дашном додан гирифт: «Њар кї даст аз љон 
бишўяд, њар чї дар дил дорад, бигўяд».

Ваќти зарурат чу намонад гурез,
Даст бигирад сари шамшери тез.

Малик пурсид:
– Чї мегўяд?
Яке аз вузарои некмањзар гуфт:
– Эй Худованд, њамегўяд: «Валкозимин алѓайз вал офина ан-

ниннос».
Маликро рањмат омад ва аз сари хуни ў даргузашт. Вазири 

дигар, ки зидди ў буд, гуфт: 
– Абнои љинси маро нашояд дар њазрати подшоњон љуз ба 

ростї сухан гуфтан. Ин маликро дашном дод ва носазо гуфт.
Малик рўй аз ин сухан дарњам оварда гуфт:
– Маро он дурўѓи вай писандидатар омад аз ин рост, ки ту 

гуфтї, ки рўйи он дар маслињате буд ва бинои ин бар хубсе (бадї) 
ва хирадмандон гуфтаанд: «Дурўѓи маслињатомез бењ, ки рости 
фитнаангез».

Саъдї дар ин њикоят подшоњони хирадманду баинсофро си-
тоиш кардааст ва дар баробари ин таъкид менамояд, ки бояд шоњ 
дар наздаш вазирони хирадманду баинсофро гирд оварад, ба ман-
саб лоиќ бигардонад ва амсоли вазири нахуст бошад. Аз ин нигоњ 
ин панде буд барои шоњони замонаш. Гузашта аз ин, Саъдї дар 
анљоми њикояи мазкур боз ба насињати шоњон гузашта, ононро ба 
инсофу адолат мехонад:

Љањон, эй бародар, намонад ба кас,
Дил андар Љањонофарин банду бас.
Макун такя бар мулки дунёву пушт,
Ки бисёр кас чун ту парварду кушт.
Чу оњанги рафтан кунад љони пок,
Чи бар тахт мурдан, чи бар рўйи хок!

Пас аз ин дар «Гулистон» боз њикояте омадааст, ки корњои 
ношоиста, љабру зулми шоњон, ба дунёпарастї, љамъ намуда-
ни сарвату  дорої машѓул будан ва барои ин садњо шањру дењот 
ва кишварњоро хароб намуданро сахт накуњиш намудааст. Ин 
њикоят љанбаи воќеї дорад. Саъдї њикоят мекунад: «Яке аз мулу-
ки (подшоњ) Хуросон султон Мањмуди Сабуктегинро ба хоб дид, 
ки љумлаи вуљуди ў рехта буд ва хок шуда, магар чашмони ў, ки 

њамчунон дар чашмхона њамегардид ва назаре њамекард. Соири 
њукамо (љамъи њокимон, донишмандон) аз таъбири он фурў мон-
данд, магар дарвеше, ки ба љой овард ва гуфт:

– Њанўз нигарон аст, ки мулкаш ба дигарон аст». 
Султон Мањмуди Ѓазнавї шоње муќтадир, мутаассиб ва сар-

ватманд буд. Кишварњои зиёд, аз љумла Њиндустонро ѓорат кард, 
давлату дунё гирд овард, вале чунонки Саъдї мегуяд, оќибат зери 
хок шуд. Дар хок њам чашмаш ба давлату сарваташ нигарон, дав-
лату сарваташ ба дигарон. Ба ин восита Саъдї ба подшоњони за-
монаш рўзгори Мањмуд, кору  рафтори  ин подшоњи ѓоратгари 
дунёпарастро мисол оварда, мањкуму мазаммат мекунад ва 
огоњашон менамояд, ки њаргиз ба ин роњ нараванд, набошад дар 
гўр њам чашмашон ба ин давлату сарваташон нигарон мешавад, 
њатто дар гўр њам осуда буда наметавонанд. Саъдї ба ин воси-
та Чингизу чингизиёнро, ки дар рўзгораш буданду дар хиёнату 
љиноят, дар афзун намудани  дороиву сарват аз Мањмуди Ѓазнавї 
гўйї сабќат мебурданд, ба зери тозиёнаи танќид мегирад. Чунон-
ки дидем, дар њикояи «Чашмони Мањмуд» фикри љамъбастї аз 
номи дарвеши бечорае оварда шудааст. Ин ба он маънист, ки агар 
шоњ мисли султон Мањмуд бошад, пас аз марг њам ноосуда аст, 
љазояшро мебинад. Ба њамин хотир кору рафтори ин шоњи беин-
соф барои шумо бояд панд бошад, бояд шумо дар назди халќ, дар 
назди Худо тавба кунед ва ба ин роње, ки султон Мањмуд рафт, 
наравед. 

Саъдии Шерозї асоси пойдорї ва шукуфоии кишвар ва 
осудањолии раиятро дар симои подшоњи одилу баинсоф ва хирад-
манд мебинад. 

Ў дар бисёр њикоёташ таъкид мекунад, ки агар шоњ  ин  роњро 
нодида бигирад ва ба раият зулму тааддиро раво бинад, кишвар 
пойдор нахоњад монд. Саъдї барои исботи фикри боло њикояте 
меорад, ки мазмуни он чунин аст: «Яке аз мулуки (подшоњон) 
Аљамро њикоят кунанд, ки дасти татовул (љабру ситам, хиёнат) ба 
моли раият дароз карда буд ва љабру азият оѓоз карда, то ба љое 
ки халќ роњи ѓурбат гирифтанд. Чун раият кам шуд, иртифои ви-
лоят нуќсон пазируфт ва хазина тињї монд ва душманон зўр овар-
данд.

Боре ба маљлиси ў китоби «Шоњнома» мехонданд дар заволи 
мамлакати Зањњок ва ањди Фаридун.  

Вазир маликро пурсид:  

– Њељ тавон донистан, ки Фаридун, ки ганљу мулку њашам 
надошт, чї гуна бар ў мамлакат муќаррар шуд? Гуфт:

– Ончунон, ки шунидї халќе бар ў ба таассуб гирд омаданд 
ва таќвият карданд, подшоњї ёфт. 

Гуфт: – Эй малик! Чун гирд омадани халќе муљиби подшоњист, 
ту халќро парешон барои чї мекунї? Магар сари подшоњї кар-
дан надорї?

Малик гуфт: – Муљиби гирд омадани сипоњу раият чї бошад?
Гуфт:
– Подшоњро карам бояд, то бар ў гирд оянд, то дар паноњи 

давлаташ эмин нишинанд ва туро ин њар ду нест».
Подшоњ аз ин суханони талхи вазир ранљиду ўро ба зиндон 

фиристод. Чанд муддате нагузашта, ба андак саъйи душманонаш 
ва дастгирии раияту лашкар подшоњї аз дасташ бирафт.

Саъдї моњияту маќсади њикояро ба ин тариќ љамъбаст наму-
дааст:

Подшоње, к-ў раво дорад ситам бар зердаст,
Дўстдораш рўзи сахтї душмани зўровар аст.
Бо раийят сулњ кун в-аз чанги хасм эмин нишин,
З-он ки шоњаншоњи одилро раийят лашкар аст.

Њамин тавр, ибораи «сулњ бо раият» маънои васеъ дорад. 
Агар зиндагии раият хуб бошаду аз њар гуна зулму тааддии зо-
лимон эмин, агар худи шоњу вазир баинсоф бошанду дар њаќќи 
раият некиро раво бинанд ва чашми тамаъ аз моли онон биги-
ранд ва нињоят кори хеш ба муроди раият бикунанд, њамин аст 
«сулњ бо раият»-и кишвар, њамин аст пойдории мулк ва нињоят 
њамин аст ѓолибияти Фаридун аз болои Зањњоки золиму хунхор. 
Агар ба чунин роњ, ки гуфтем, гом назанад, золиму зулмпарвар 
бошад, барои хеш дунёву сарват љамъ кунад ва кишвару раиятро 
аз њокимону волиёни ситамкор, беинсоф, љаббор муњофизат нана-
мояд, дар он сурат ин ду ќувваи бузург – раият ва лашкар аз чу-
нин подшоњ рў бигардонанд ва мулк ба осонї аз дасташ биравад 
ва мисли Зањњок хокдањан бигардад. Хулосаи Саъдї чунин аст:

Накунад љаврпеша султонї, 
Ки наояд зи гург чўпонї.
Подшоње, ки тарњи зулм афканд,
Пойдевори мулки хеш биканд.

ГУМАНИЗМИ  САЪДЇ

Инсондўстї, башардўстї монанди як хати сурх аз байни 
«Куллиёт»-и Шайх Муслињиддин Саъдии Шерозї мегузарад. Ин 
ѓоя яке аз рукнњои асоси осори бузургони ќарнњои пешин ва баху-
сус дини мубини ислом аст. Њанўз дар њадисњои  Расули Акрам (с) 
ин масъала ёд шуда буд. Масалан, дар њадисе омада, ки муъминон 
мисли аъзои як пайкаранд. Оре, њамин тавр њам буданд. Агар ин 
тавр намебуданд, ислом ин тавр љањонгир намешуд. Шайх Саъдї 
бошад, њамин ѓояро инкишоф дода, пас аз 600 сол чунин гуфта-
анд:

Банї Одам аъзои як пайкаранд,
Ки дар офариниш зи як гавњаранд.
Чу узве ба дард оварад рўзгор,
Дигар узвњоро намонад ќарор.
Ту, к-аз мењнати дигарон беѓамї,
Нашояд, ки номат нињанд одамї.

	 Агар ин ду гуфтаро дар  ќиёс бисанљем, мусаллам хоњад 
гашт, ки Шайхи бузургвор маънии њадисро боз њам пурдомана-
тар, љолибтар гардондаанд. Аз њамин нигоњ сухани Саъдї  таф-
сири њадис аст ва Шайх инсонњои сайёраро ба аъзои пайкари як 
одам, ба як гавњар шабењ намудааст. Ба андешаи  Саъдї ва воќеан 
њар яке аз мо медонем, ки агар ягон љойи бадан (чашм, гўш, даст, 
пой ва ѓ.) дардманд бишавад ва дард бикунад, тамоми узвњои ди-
гар низ бероњат мешаванд ва гўё ба дард меоянд. Оре, њамин аст 
гуманизми олии Саъдї ва аз њамин гуфтор маншаъ мегирад. Ба 
чунин хулоса омадани як инсон кори осон нест. Саъдї сафари 
тўлонї кард, дунёро дид, бо мардуми  табаќањои гуногун вохўрд, 
суњбат кард, бо мардуми одї њамкоса шуд, асир афтод, аз замо-
наю зимомдорон ранљу озори зиёд дид ва боз бо чашми хеш дид, 
ки раият ва инсонњои кишварњои зиёди дунё  дар чї њол  буданд 
ва чї дарду алам доштанд. Бењуда нест, ки Саъдї мегўяд: 

Ман аз бенавої наям рўйзард,
Ѓами бенавої рухам зард кард.
Нахоњад, ки бинад хирадманд реш,
На бар узви мардум, на бар узви хеш.

Яке аввал аз тандурустон манам,
Чу реше бубинам, биларзад танам.
Чу бинам, ки дарвеши мискин нахўрд,
Ба ком -андарам луќма зањр асту дурд.

Воќеан, ѓами бемуродон, дарвешон ќалби адиби инсонпар-
варро ба дард овард. Зеро хешро як узви эшон мањсуб медонист, 
ки мо дар боло гуфтем. Бинобар ин, сабаби рўйзардии ў ѓаму дар-
ди њаёти нохуши дарвешон, хирадмандон ва  бечорагон будааст.

Ба њамин гуна гуфтанњои ошкор, ифшои дарду алами хеш 
шоир ќаноат намекунад, балки болотар меравад ва шоњони бе-
додгар, золимони  зулмпарварро, ки дар чунин роњ гом  задаанд  
ё гом мезаданд, њушдор медињад, аз хашму ѓазаби халќи бечора 
огоњашон месозад: Ў мегўяд, ки пашшаи бисёр пилро аз по ме-
афтонанд. Мўрчагон агар бо њам иттифоќ кунанд, шери  жаёнро 
пўст мекананд:

Пашша  чу пур шуд, бизанад пилро,
Бо њама сахтию салобат, ки ўст.
Мўрчагонро чу фитад иттифоќ,
Шери  жаёнро бидаронанд пўст.

Дар ин љо Саъдї бо овардани тамсил љондорњои хурди таби-
ат - пашша ва мўрча андешаро баён кардааст. Ќањрамони лирикї 
гуфтан мехоњад, ки агар пашшаю мўрча љонашон ба хатар ояд, 
зулму бедодї бинанд, иттифоќ баста њатто фил ва подшоњи 
њайвонот – шерро маѓлуб хоњанд кард. Дар ин маврид Саъдї аз 
санъати маљозу киноя бамаврид истифода бурда, дар симои паш-
шаю мўрча халќ, ќувваю неруи раиятро нишон додааст. 

Саъдї бо ин гуфтор ќаноат накарда, пасон фикрашро ба он 
љабборон ошкор баён мекунад:

Сари панљаи нотавон бармапеч,
Ки гар даст ёбад, барої ба њеч.
Набинї, ки чун бо њам оянд мўр,
Зи шерони љангї бароранд шўр?!

Дар љойи дигар Саъдї њикояте овардааст ва дар он мардуми 
халќозор, шоњону њокимони љабборро сахт накуњиш менамояд ва 

хари боркашро аз онон болотар мегузорад: «Омилеро шунидам, 
ки хонаи раият њароб кардї, то хазинаи султон обод кунад. Беха-
бар аз ќавли њакимон, ки гуфтаанд: «Њар кї Худойро биозорад, 
то дили халќе ба даст орад, Худованди Таъоло њамон халќро бар 
ў гуморад, то димор аз рўзгораш барорад»

Оташи сўзон накунад бо сипанд,
Он чи кунад дуди дили дардманд.

Сари љумлаи њайвонот, гўянд, ки  шер аст ва камтарини 
љонварон хар. Ва ба иттифоќ хари борбар бењ, ки шери  мардум-
дар.

Мискин хар агарчи бетамиз аст,
Чун бор њамебарад, азиз аст.
Говону харони борбардор
Бењ з-одамиёни мардумозор.

Оварданд, ки яке аз ситамдидагон бар ў бигзашт ва дар 
њолати табоњи ў тааммул карду гуфт:

Намонад ситамгори бадрўзгор,
Бимонад бар ў лаънати пойдор.

Њикоёти “Гулистон„-ро метавон ифшогари дарди зиндагии 
инсонњо номид. Лавњањои њаёти воќеии инсонњо бисёр одилонаю 
оќилона, бисёр табиию њаќиќатнигорона ба ќалам омадаанд. Чу-
нин тасвирњо, чунин нигоришоти воќеии пурмуњтаво, ки мањз 
эљодиёти Саъдиро фаро гирифтаанд, њамин инсондўстї – гума-
низми олии ўст. 

Ба мо маълум аст, ки замони Саъдии Шерозї яке аз даврањои 
пурошўбтарини њаёти халќамон бо шумор меравад. Мамлакат 
аз дасти чингизиён хароб ва бисёр шањрњои калон ба хок яксон 
гардида буданд. Дар ин давр истилогарони хориљї – муѓулњо ва 
истисморкунандагони дохилї – феодалони мањаллї бо њам за-
бон як карда, раиятро талаю торољ мекарданд. Андозњои зиёд аз 
дењќонон меситонданд.

Саъдї дар њамин замона зиндагї карда ва ин њодисаю 
воќеањои рўйдодаистодаро бо чашмони худ дида, њаргиз дар ка-

нор истода наметавонист.  Махсусан дар «Гулистон» ба воситаи 
њикоятњои хурди пандомез њаёти иљтимої—сиёсии давраашро 
наѓз нишон додааст. Аз ин сабаб, мо ин асарро на фаќат асари 
ахлоќї, балки маљмўи њодисаю воќеањои њаќиќии њаёти онрўза 
њисоб карда метавонем.

Масалан, дар њикояти зер беадолатї, зулму золимии 
муѓулњоро нисбат ба дењќонон хеле барљаста нишон додааст:

«Султон шоњи золим ва љафокор буд ва раият аз вай норизо. 
Боре Султон ба шикор мебарояд ва дар шикоргоњ, иттифоќан, аз 
одамонаш људо мешавад. Пас вай ба дењае меояд ва аз пеши  хо-
нае гузашта мардеро мебинад, ки чорпои худро хобонда бо таёќе 
зада истодааст. Султон аз ин кори дењќон њайрон мешавад ва аз 
ў сабабашро мепурсад. Дењќон дар љавоб мегўяд: «Ман инро аз 
он сабаб занам, ки фаќат устухонаш ба подшоњ монад, то ин ки ў 
њайвонро аз аз ман бекор наситонад». Ба ѓайр аз ин, марди дењќон 
ба ў дар бораи беадолатии подшоњи диёр, зулми ў бисёр гапњо 
зад. Рўзи дигар шоњ ба пойтахти худ рафта, дењќонро љеѓ зада ме-
орад. Дењќон фањмид, ки он мењмон шоњи диёр будааст, метар-
сад, аммо мардонагиро аз даст надода, ба шоњ хитоб карда чу-
нин мегўяд:

На танњо манат гуфтам,эй шањрёр,
Ки баргаштабахтию бадрўзгор.
Чаро хашм бар ман  гирифтию бас,
Манат пеш гуфтам, њама халќ пас. 
Туро чора аз зулм баргаштан аст, 
На аз зулм бечорае куштан аст.
Зи номењрубонї, ки дар даври туст ,
Њама олам овораи љаври туст.
Аљаб, к-аз манат бар дил омад дурушт,
Бикуш, гар тавонї њама халќ кушт. 

Махсусан, мисраъњои:  

Зи номењрубонї, ки дар даври туст,
Њама олам овораи љаври туст, 

воќеањои соли 658 њиљриро дар назар дорад. Яъне, дар ин 
њангом Салчуќшоњ дар њолати мастї намояндаи Њалокуро, ки ба-

рои гирифтани молу хирољ дар Шероз меистод, кушт ва бо њамин 
кушокушї сар шуда, харобии мамлакат ба нуќтаи олии худ расид.

Эљодиёти Шайх Муслињиддин Саъдии Шерозї хеле бой аст. 
Шоир орзу дошт, ки дар љамъият адолат барќарор карда шавад. 
Он ваќт хурсандона ва хушбахтона зиндагї хоњанд кард. Аз ин 
љињат ў ба муфтхўрон ва њаромхўрон хитоб карда чунин мегўяд:

Бихўр, то тавонї, ба бозуи хеш ,
Ки  саъят бувад дар тарозуи хеш.
Чу мардон бубар ранљи роњатрасон ,
Муханнас хўрад дастранљи касон. 

	 Ба аќидаи шоир мењнат на танњо воситаи ба вуљуд оварда-
ни неъматњои моддї, инчунин воситаи хуби тарбияи њусни зоњирї 
ва ботинии инсон мебошад.  

МАЌОМИ  ПАНДУ  АНДАРЗ  ДАР  «ГУЛИСТОН»

Муслињиддин Саъдии Шерозиро халќи тољику форс ва уму-
ман мардуми олам њамчун муаллими ахлоќ, устоди панду андарз 
мешиносанд ва эътирофаш кардаанд. Албатта, чунин волоияту 
ќадрдонї бесабаб нест. Гўё малоик хоки ўро бо панду андарз си-
ришта бошанд. Њар як соњибдил, марди бомаърифат, чї дар за-
мони гузашта ва чї имрўз њам дар њар як нишаст, базму хурсандї, 
љойи сухангустарї аз гуфтори шакаррези Саъдї панде меорад, 
андарзи муносиб мегўяд ва бо ин камоли дониш ва фаросату маъ-
навияти хешро назди њозирин илќо мекунад, ки арзанда ва писан-
дида бошад.

	 «Гулистон» њам хазинаи панд аст. Ин шоњасар бо панд 
оѓоз ёфта, бо панд анљом пазируфтааст. Ва он танњо аз њамин 
нигоњ инсонро роњнамост ва сухани нобро боргоњ. Аз ин боргоњ 
њар фард ба ќадри фаросати хеш дурру гуњар, зару зевар мегирад. 
Вале агар чун фард ба «Гулистон» ворид нагардад, чї донад, ки 
гулистон чї гуна гулњои ранг ба рангу хушбўй дорад:

Забон дар дањон, эй хирадманд, чист?
Калиди дари ганљи соњибњунар.
Чу дар баста бошад, чї донад касе,
Ки љавњарфурўш аст ё пилавар?!

Акнун, ки ба «Гулистон» ворид гардидї, мебинї, ки дар дебо-
чаи шоњасараш Саъдї дар кадом маврид ба шахс сухан гуфтанро 
лоиќ донистааст, то дар назди дўсту душман шармандаю шарм-
сор нагардад:

Агарчи пеши хирадманд хомушї адаб аст,
Ба ваќти маслињат он бењ, ки дар сухан кўшї.

Воќеан, Саъдї дуруст таъкид менамояд, ки хомўшї адаби шо-
иста аст ва бояд адаб ба љо орию дар нишастњо, дар шабнишинињо, 
дар суњбату бањсњо хомўширо ихтиёр кунї. Аммо њамеша ин тавр 
рафтор кардан низ ба назари Саъдї писандида нест. Агар донишу 
фаросат дошта бошї, агар тањаммул бикунї, ки ќодирї дар њалли 
ин масоил ё мушкилот, хомўш истоданат њам арзанда нест, балки 
ба забон ою њарфи шоиста гўй:

Ду чиз тираи аќл аст: дам фурў бастан
Ба ваќти гуфтану гуфтан ба ваќти хомўшї.

Вале ин сухан  маънои онро надорад, ки њар ваќт, ки хоњї су-
хан гўию, дар байни сухани гўянда сухан орї. Ин амал аз рўйи 
одоб нест. Ваќте гўянда суханашро тамом кард ва ањли нишаст 
хомўш монданд, он лањза бояд сухан бигўйї. Ва ин рафтор яке аз 
шартњои шоистаи адаб бошад.

Саъдї дар анљоми «Гулистон» боз сари њамин масъала бар-
гашта, таъкид менамояд, «Барои соњибдилон, ки рўйи сухан бар 
эшон аст, пўшида намонад, ки дурри маънї дар силки иборат ка-
шидаанд ва доруи талхи насињат ба шањди зарофат баромехта, то 
табъи малули эшон аз давлати ќабул мањрум намонад:

Мо насињат ба љойи худ кардем,
Рўзгоре дар ин ба сар бурдем.
Гар наояд ба гўши раѓбати кас,
Бар  расулон паём бошаду бас.

Њамин тавр, Саъдї ба хонанда гўшзад менамояд,  ки њар 
дурру гуњаре буд, нисорат кардам. Гоњ дар насињат сухани тал-
хат гуфтаму гоњ сухани шањдрези бозарофат. Ќабулашон фармо, 
биёмўз ва дар зиндагият истифода бар, то ба мурод бирасї.

Дигар аз рукнњои сухан гуфтан, панду андарз додан бо 
мулоиматї, хушгуфторї ва билохира сухани  лутфомез аст. 

Латаф мекун он љо, ки бинї ситез,
Набуррад ќази1  нармро теѓи тез.
Ба ширинзабонию лутфу хушї
Тавонї, ки пиле ба мўе кашї.

Саъдї дар ин порча бамаврид аз санъати муболиѓа истифода 
бурдааст. Яъне, бо лутфу хушї метавон бо мўе пили бузургљуссаро 
бикашї.

Ба њамин тариќ, Шайх Саъдї адаби суњбатро ба њар як марди 
солимфикр зарур медонад. Зеро дар њалли бисёр масъалањои си-
ёсии додугирифти  байни давлатњо, байни одамони љомеа силоњ 
њамин аст ва сухани хубу лутфомез дар њар маврид тире ба нишон 
хоњад буд. Саъдї ба ин масъала бештар ањамият дода, ду боби 
«Гулистон» – бобњои чор «Дар фавоиди хомўшї» ва њашт «Дар 
одоби суњбат» ба њамин мавзўъ бахшидааст. Ба мазмуни њикоя 
таваљљуњ кунед: 

«Љолинус аблањеро дид, ки даст дар гиребони донишманде 
зада бењурматї мекунад. Гуфт:

– Агар ин доно мебуд, кори вай бо нодон ба ин љо намерасид:

Ду оќилро набошад кину пайкор,
На доное ситезад бо сабукбор. 

Агар нодон ба вањшат сахт гўяд,
Хирадмандаш ба нармї дил биљўяд. 
Ду соњибдил нигањ доранд мўе,
Њамедун саркаше в-озармљўе.
В-агар бар њарду љониб љоњилонанд, 
Агар занљир бошад, бигсилонанд.

Дар њикоёти боло њадафи муаллиф асосан дар байти охир басо 
возењ ва шоирона ба ќалам дода шудааст. Умуман дар зиндагї 
кам иттифоќ афтодааст, ки гап ё маслињати ду аблањ, ду љоњил, ду 
ањмаќ пухта, ба муроди дил расида бошанд.

Дар њикояти «Муаллими маѓрибї» нависанда њамчун тарбиятгар 
ва педагог зоњир шудааст. Биёед, нахуст ба мазмуни он шинос шавем.

1   Ќази – њукм, фармон

Муаллимеро дар диёри Маѓриб дидам туршрўй, талхгуфтор, 
бадхўй, мардумозор, гадотабъ, нопарњезкор, ки айши мусулмон 
ба дидани ў табањ гаштї ва хондани «Ќуръон»-аш дили мардум 
сиёњ кардї. Љамъе писарони покиза ва духтароне ба дасти љафои 
ў гирифтор; на зањраи ханда ва на ёрои гуфтор. Гањ орази симини 
якеро тапонча задию гоњ соќи булурини дигареро шиканља кардї. 
Алќисса, шунидам, ки тарфе аз хабоиси нафси ў маълум карданд 
ва бизаданду биронданд ва мактаби ўро ба муслиње бидоданд: 
порсову салим, некмарди њалим, ки сухан љуз ба њукми зарурат 
нагуфтї ва муљиби озори кас бар забонаш нарафтї. Кўдаконро 
њайбати устоди нахустин аз сар бирафт ва муаллими дуюминро 
ахлоќи малакї диданду як-як дев шуданд, бо эътимоди њилми ў 
тарки илм доданд. Аѓлаби авќот ба бозича фароњам нишастандї 
ва лавњ дуруст нокарда, дар сари њам шикастандї:

Устоди муаллим чу бувад беозор,
Хирсак бозанд кўдакон дар бозор.

Баъд аз ду њафта бар он масљид гузар кардам ва муаллими ав-
валинро дидам, ки дилхуш карда буданд ва ба љойи хеш оварда. 
Инсоф биранљидам ва лоњавл (тавба кардам) гуфтам, ки дигарбо-
ра Иблисро муаллими малоика чаро карданд? Пирамарде зарифи 
љањондида гуфт:

 
Подшоње писар ба мактаб дод,
Лавњи симин-ш бар канор нињод 
Бар сари лавњи ў навишта ба зар:
«Љаври  устод бењ, ки мењри падар!» 

Аз мазмуни њикоя бармеояд, ки муаллими аввал зоњири но-
хуб, амали номатлуб дошта, вале педагоги хуб будааст. Пеш аз 
њама, шогирдон аз устод тарсу њарос доштанд ва ба суханаш гўш 
медоданду боадаб буданд ва вазифаро иљро мекарданд, аммо му-
аллими дуюм, ки њалиму мењрубон буд, шогирдон сухани устодро 
нашниданд ва ба корњои бењуда машѓул шуданд. 

Чунин рафтори омўзгор бачањоро ба кўчаи сарбаста рањнамо 
сохт. Боз волидайни шогирдон маљбур шуданд, ки муаллими ав-
валаро ба мактаб оранд.

Ба воситаи ин њикоят Саъдї таъкид менамояд, ки интизом дар 
таълим суду самараи бештар дорад. Муаллим њам бояд босалобат 
ва сахтгир бошад, то ки кўдакон дониш омўзанд. Имрўз њам анде-
шаи Саъдї  ањамияти калони амалї дорад, имрўз њам агар ба су-
ханони устод шогирдон  гўш надињанду  бењурматї намоянд, до-
ниши дуруст гирифта наметавонанд. Омўзгор, пеш аз њама, бояд 
синфро идора кунад, шогирдон интизом дошта бошанд ва ба су-
хани муаллим гўш дињанд. Вагарна саъю талоши омўзгор бењуда 
аст.

Саъдї дар њикояти дигар овардааст, ки шахси хирасаре буд, 
ки корњои нолоиќ бикард ва мардумонро озор бидод. Насињаташ 
кардам, аз дидаю шунидањо барояш масал задам, аммо ќабулаш 
наафтод ва амали хеш њамчунон идома бидод:

«Дидам, ки насињат намепазирад ва дами гарми ман дар оњани 
сарди ў асар намекунад, тарки муносибат (насињат) кардаму рўй 
аз мусоњибат бигардондам ва ќавли њукаморо кор бастам, ки гуф-
таанд:

Гарчи донї, ки нашнаванд, бигўй
Њар чї донї зи некхоњию панд!
Зуд бошад, ки хирасар бинї, 
Ба ду пой уфтода андар банд.
Даст бар даст мезанад, ки дареѓ,
Нашунидам њадиси донишманд.

Чун рўзгоре бигзашт, амали ношоиста бикард, пушаймон 
бишуд ва кунљи зиндонро манзили абад ихтиёр бикард. Дигар 
пушаймонї судаш накард». 

Саъдї ба ин восита гуфтан мехоњад, ки инсони боаќл бояд 
панди бузургонро бигирад ва аз амали ношоистаи хеш даст 
бишўяд. Агар напазирад, ба ин њолат бирасад. Бењуда нагуфта-
анд: «Илољи воќеа пеш аз вуќўъ» бошад.

НИГОЊИ  САЪДЇ  БА  ИЛМУ  ЊУНАР

Саъдї, ки худ марди донишманд, бомаърифату њунарманд 
буд, нозукињои ин пешањоро аз дигарон бењтару хубтар медо-
нист. Ў зинањои камолотро ба осонї тай накарда, балки дар тўли 
30 сол донишу њунар омўхт ва пасон имкон пайдо кард, то пасту  

баландињои ин пешањоро бидонад, аз худ намояд ва дар  «Гулис
тон» ёд кунад ва ба ояндагон барои омўзиш пешкаш намояд.

Аз рўзњои нахусте, ки шогирд ба мактаб меравад, масъу-
лияти донишомўзии шогирдро ба омўзгор ва ба волидайн сахт 
алоќаманд медонад:

Чу хоњї, ки номат бимонад ба љой,
Писарро хирадмандї омўзу рой.
Хирадманду парњезгораш бидор,
Агар дўст дорї, ба нозаш мадор.
Биёмўз фарзандро дастранљ,
В- агар даст дорї чу Ќорун ба ганљ.

Дар шеъри боло Саъдї ба волидайн чанд шарт мегузо-
рад. Агар ин шартњоро ба љо оварад, оянда фарзандаш дониш-
манду њунарманд хоњад гашт. Аввал дониш омўзад, он гоњ хи-
радаш сайќал хоњад ёфт. Дувум тарбият ёфта бошад, ройи нек, 
фазилатњои хуби инсониро ќабул бикунад. Аз хисоли бад орї 
бошад. Сеюм, мењнат бикунад ва мењнатдўст бошад. Калимаи 
«дастранљ» њамин маъноро дорад. Боз дар охир Саъдї таъкид ме-
намояд, ки агар падар соњиби ганљи Ќорун бошад њам, писараш 
бояд бо мењнати хеш дастранљи рўзгорашро ёбад. Дар ин маврид 
Саъдї аз санъати талмењ, яъне ёдовар шудани шахсони асотирї ё 
таърихї бамаврид истифода бурдааст. Ќорун гўё як шахси дунё-
дору сарватманд  гузашта будааст, ки калиди хазинањои ўро њафт 
шутур мебардоштааст.

Саъдї дар тарбияи шогирд ва илму њунаромўзии ў маќоми 
устод, тарбиятгарро басо арзишманд медонист ва њатто «Љабри 
устодро бењ аз мењри падар» њисоб кардааст.

Шоир боз таъкид кардааст, ки чун илму њунар аз устодон 
омўхт ва соњибњунар гардид, набояд аз омўзиш даст бикашад ва 
хешро алломаи замон шуморад, балки пайваста биомўзад ва аз 
бузургони давр пурсад, донишашро сайќал дињад:

Бипурс, њар чї надонї, ки зулли пурсидан
Далели роњи ту бошад ба иззи доної.

Бале, танњо ба њамин роњ илму њунар шахсро дар байни хос-
су ом соњибиззат ва соњибэњтиром мегардонад. Саъдї њаќиќати 
воќеиро ба ќалам дода, саъю талоши фарзандони мардуми 

дењотро аз пайвандони шоњону вазирон баргузидатар њисоб ме-
кунад. Дар ин маврид њикоёти муносиберо овардааст:

«Њакиме писаронро панд њамедод, ки «Љонони падар, њунар 
омўзед, ки мулку давлати дунё эътимодро нашояд ва симу зар 
дар сафар бар мањал хатар аст. Ё дузд ба як бор бибарад, ё хоља 
ба тафориќ бихўрад. Аммо њунар чашмаи зоянда аст ва давлати 
поянда. Ва агар њунарманд аз давлат биафтад, ѓам набошад, ки 
њунар дар айни худ давлат аст. Њар љо, ки равад ќадр бинаду бар 
садр нишинад ва бењунар луќма чинаду сахтї бинад:

Ваќте афтод фитнае дар Шом,
Њар кас аз гўшае фаро рафтанд.
Рустозодагони донишманд
Ба вазирии подшо рафтанд.
Писарони вазири ноќисаќл
Ба гадої ба русто рафтанд.

Саъдї дар камолоти њар ду пеша, такрор ва мавриди исти-
фода ќарор додани илму њунарро зарур медонад. Агар дар бай-
ни илму амал робита набошад, агар илм амалї нагардад, ин 
донишмандї нест. Балки олими беамал ба мисли чорпоест, ки бо-
лояш китоб гузоштаанду  ин чорпо  ин борро ба дўш дорад:

«Ду кас ранљи бењуда бурданду саъйи бефоида карданд. Яке 
он, ки андўхту нахўрд ва дигар он, ки омўхту амал накард:

Илм чандон, ки бештар хонї,
Чун амал дар ту нест, нодонї!
На муњаќќиќ бувад на донишманд,
Чорпое, бар ў китобе чанд.
Он тињимаѓзро чї илму хабар, 
Ки бар ў њезум аст ё дафтар?

«Якеро гуфтанд: «Олими беамал ба чї монад?» Гуфт: «Ба 
занбўри беасал».

«Њар кї илм хонду амал накард, бад-он монад, ки гов ронду 
тухм наяфшонд». 

Саъдї ашхосеро, ки аз номи падар ё гузаштагони хеш ифти-
хор доранд ё фахр мекунанд, сахт накуњиш кардааст. 

«Аъробиеро дидам, ки писарро њамегуфт:
– Туро хоњанд пурсид, ки амалат чист, нагўянд падарат кист!» 



51

Имрўз њам сухани Саъдї ањамияти калони амалї дорад. Бис
ёр ашхоси воломаќом аз падар ифтихор намуда, донишу фаросат 
надоранд ва дар омўхтани илму њунар саъю талош намеварзанд. 
Ба њамин гуна ашхос 800 сол пеш Саъдї панди судманд дода буд, 
ки падари хеш бошанд, бо саъю кўшиш ва мењнати њалол соњиби 
нон ва ном шаванд. 

	
ЗАБОН  ВА  ТАРЗИ  БАЁНИ 

САЪДИИ  ШЕРОЗЇ

Дар асри XIII забони тољикї – форсї хеле мураккаб гарди-
да буд. Дар кишварњои форсигўён насри маснўъ доман густурда, 
ривољу равнаќ дошт. Аз тарафи дигар, сабки ироќї низ дар шеъ-
ри Аљам кайњо болу пар мезад ва майдондорї мекард. Калимоту 
ибороти забони арабї дар назму наср маќоми воло пайдо кард. 
Вале дар баробари њамаи ин адибоне буданд, ки нисбат ба  за-
бони модарї эњтироми зиёд доштанд ва асарњои хешро бо забо-
ни содаи оммафањм эљод карда, ба ин восита муносибати хеш-
ро ба гузаштагон баён менамуданд. Яке аз њамин гуна адибон 
Муслињиддин Саъдии Шерозї буд. Ў дар ѓазалиёт, ќасидањо, ру-
боиёт ва ќитъаоташ бо як њисси баланд, бо як тарзи баёни шоиро-
на њусни ёру зебоињои диёрро чунон васф кардаст, ки аз ин тасви-
рот  љањон – љањон лаззат мебаред ва дар баробари ин, ба ин воси-
та ќалби инсон ба њаёт гармтар ва назари инсон нисбат ба оламу 
одам фарохтар мегардад. Ба ин ѓазал, ки «Бўйи Наврўз» ном до-
рад, таваљљуњ  кунед:

Баромад боди субњу бўйи Наврўз,
Ба коми дўстону бахти пирўз.
Муборак бодат ин солу њама сол,
Њумоюн бодат ин рўзу њама рўз!
Чу оташ дар дарахт афканд гулнор, 
Дигар манќал манењ, оташ маяфрўз.
Бањоре хуррам аст, эй гул, куљойї? 
Ки бинї булбулонро нолаву сўз.
Љањон бе мо басе будасту бошад,
Бародар, љуз накуномї маяндўз. 
Накуї кун, ки давлат бинї аз бахт,
Мабар фармони бадгўйи бадомўз.

Пас аз ќироати ѓазал кас гумон мекунад, ки онро имрўз ягон 
шоири бузурге эљод карда бошад. Охир њама калимоту ибороташ 
фањмо ва ѓазал њам ба шарњу маънидод зарурат надорад. Одам, ки 
пир шуд, миёнаш кўз мешавад. Дар ин байт Саъдї пирии хешро ёд 
кардааст. Яъне, ќоматаш хамидааст. Аз санъати маљозу киноя ба-
маврид истифода бурдааст. Њамин тавр, калимањои манќал, гул, 
сарои умр ва амсоли ин бори маънї ба дўш доранд ва фасоњату 
балоѓати ѓазалро афзун гардонидаанд. 

Аз ин нигоњ насри Саъдї њам сода, равон ва дилписанд аст. 
Аммо гуфтори мо маънои онро надорад, ки кулли эљодиёти адиб 
якмаром ва якнавохт бошад. Охир, Саъдї забони арабиро хеле 
хуб медонист ва бо ин забон баъзе асарњои худро иншо карда 
буд. Табиист, ки дар баъзе мавридњо аз калимоту ибороти лисо-
ни араб истифода мебурд ва њатто дар «Гулистон» љо-љо абёти 
арабиашро овардааст. Вале онњо каманд. Саъдї саъю талош ме-
варзид, ки асарњояш барои хонандаи одї, марди дењќону коргар, 
ѓалакору боѓпарвар дастрасу фањмо бошад, то онон битавонанд 
бе ягон душворї аз маќсаду мароми нависанда огоњ бишаванд. 
Барои мисол танњо як њикояти кўтоњи шайхи бузургворро мео-
рем:

«Луќмони Њакимро гуфтаанд:
– Адаб аз кї омўхтї?
– Гуфт: Аз беадабон. Њар чї аз онњо ба назарам нописанд 

омад, аз он парњез кардам».
Метавон бо як боварии том гуфт, ки мазмуну муњтавои он ба-

рои њар як хонанда фањмост. 
Дар њикояти «Пањлавони тарсончак» Саъдї бо як забони со-

даю фањмо хислатњои манфури ашхоси худхоњу худбин, ки хеш-
ро ситоиш карда, дар пањлавонї чун Рустами Достон мепиндо-
ранд, вале дар амал њељанд, балки тарсончаку бегурдаанд, нишон 
додааст:

 «…Иттифоќо, ману ин љавон њарду аз пайи њам равон будем. 
Њар девори ќадим, ки ба пешамон мебаромад, бо ќувваи бозу ме-
афканд ва њар дарахти азим, ки медид, бо зўри сарпанља аз бех ме-
канд ва фахркунон мегуфт:

  Пил ку, то китифу бозуи гурдон бинад?!
  Шер ку, то кафу сарпанљаи мардон бинад?!



53

Мо дар ин њолат будем, ки ду њинду аз паси санге сар баро-
варданд ва оњанги куштани мо карданд. Дар дасти яке чўбе ва дар 
баѓали дигаре кулўхкўбе буд. Ба љавон гуфтам:

Биёр,он чи дорї зи мардию зўр,
Ки душман ба пойи худ омад ба гўр!

Тиру камонро дидам аз дасти љавон афтода ва баданаш ба 
ларза даромада. Чорае љуз он надидам, ки либосу силоњу љома 
рањо кардем ва љон ба саломат бурдем».

Мусаллам аст, ки дар ин њикоя калимоти душворфањм ба на-
зар намерасад. Илова бар ин, калимаи «пойистан», яъне пойи-
дан ба маънои интизор шудан, нигарон будан омадааст, ки дар 
шевањои кўњистон калимаи серистеъмол аст. Аз ин ба чунин хуло-
са омадан мумкин аст, ки дар асри XIII дар забони адабї ин кали-
ма мавриди истифода ќарор дошта будааст.

Њамин тавр, Саъдї барои мардумї кардани забони асарњояш 
саъю кўшиши зиёде намуд. Саъдї дар баробари аз халќ гириф-
тани образ, сюжетњои рангоранг, инчунин забони зиндаи халќ, 
калимањои содаи хушоњанг, таъбирњои рехта, зарбулмасалу 
маќолњои халќиро омўхта, дар асарњояш бо камоли мањорат ис-
тифода бурд. Зимнан, бояд эътироф кард, ки Саъдї масъалањои 
муњимми зиндагї, мавзўъњои панду ахлоќ, танќиди замон, 
адолатпарварї ва инсондўстии худро ба воситаи забони сода ва 
хушобуранги халќї баён кардааст.

Таъбирњои рехта ва зарбулмасалу маќолњои халќї агар, аз 
як тараф, љињатњои бадеї—таъсири асарњои адибро пурќувват ва 
барљаста намуда, ба хонандагон завќи эстетикї бахшанд, аз та-
рафи дигар, бо санъати њайратовар моњияти њодисањои хеле му-
раккабро ифода менамояд. Онњо инчунин барои боз њам возењу 
барљаста нишон додани љањони ботинї ва њолатњои рўњии 
персонажњо ва ќањрамонони лирикї ањамияти калон доранд.

Саъдии Шерозї дар баробари аз халќ омўхтан ва истифода 
бурдани забон, услуби нигориш, таъбирњои рехтаи халќї, зар-
булмасалу маќол ва дигар воситањои тасвир худаш њам таъбиру 
иборањои  дилчасп ва хушоњанг, суханњои пурњикмат (афоризмњо) 
гуфтааст, ки дар асрњои минбаъда мавриди истифодаи адибони 
дигар ќарор гирифтаанд. Аксарияти суханони пурњикмати адиби 
нуктасанљ имрўз њам дар байни халќ машњур буда, халќ аз онњо 

дар њар маврид истифода мебарад. Онњо ба ганљинаи адабиёти 
шифоњї  њамчун зарбулмасалу маќол дохил шудаанд.

САЉЪ  ВА  НАВЪЊОИ  ОН

Саљъро муњаќќиќон як намуди санъати бадеї дониста-
анд. Саљъ калимаи арабї буда, маънои наво, савт ё овози хуши 
мурѓони хушхон - мисли булбул, ќумрї, тўтиро дорад. Ва аслан  
њам садои мурѓони ёдшуда дилангез буда, ба њам монанд нес
танд. Саљъ њамчун як намуди санъати бадеї ё њамчун истилоњи  
адабиётшиносї  калимањоеро медонанд, ки онњо дар наср дар 
фосилањои  муайян бо њам њамрадиф, њамќофия ва њамвазн гарди-
да бошанд. Яъне, дар як љумла чанд калимаю ибора пас аз фоси-
лае омада, порањоро як низом мебахшанду оњангнокї ва савтиё-
ти онњоро таъмин мекунад. На танњо порањои як љумла, балки ин 
њамоњангию њамќофиягї дар байни љумлањои як матн низ шуда 
метавонанд.

Њамин тавр калима, ибора ва порчањои алоњидаи саљъдорро, 
ки дар матн омадаанд, метавон насри мусаљљаъ номид. Маса-
лан, аз «Гулистон»-и Саъдї: «Љамоате оњанги гурез карданд. 
Писар наърае бизаду гуфт: – Эй мардон, бикўшед, то љомаи за-
нон напўшед!» Боз: – Хомўш, ки дар пастї мурдан бењ, ки њољат 
пеши касе бурдан. Дар љумлаи аввал «Мардон бикўшед» бо «за-
нон напўшед» саљъ шуда омадаанд. Дар љумлаи дувум бошад, 
калимањои мурдан ва бурдан, ки њамќофия шудаанд, намунаи му-
каммали санъати насри мусаљљаъанд. 

Саљъ  метавонад дар охир, мобайн ва њатто, дар аввали љумла 
биёяд. Он мисоле, ки дар боло бо њам дидем, дар охири љумлањои 
сода  омадаанд. Мисоли дигар: «Подшоње ба дидаи њаќорат дар 
тоифаи дарвешон назар кард. Яке аз он миён фаросат ба љой овар-
ду гуфт: 

– Эй малик! Мо дар ин дунё  ба љайш аз ту камтарему ба айш 
хуштар!».

Дар љумлаи боло калимањои љайшу айш бо њам њамќофия ва 
њамвазн шуда омадаанд. Баъдан дар ин љо насри мусаљљаъ дар 
мобайни љумла воќеъ гардидааст.

Мурод аз истифодаи насри мусаљљаъ чист?
1.	 Нависанда ба хотири бењтару хубтар хонандагонашро аз 

маънию муњтавои асар бархўрдор кардан дар лањзањои мувофиќ 

аз насри мусаљљаъ истифода мебарад. Аз тарафи дигар, андешаи 
адибро таъсирбахшу гуворо мегардонад.

2.	 Насри мусаљљаъ барои мушаххас шудани ќањрамон ва 
персонажњои асари бадеї ёрии калон мерасонад. Ашхосе, ки дар 
гуфторашон аз насри мусаљљаъ бамаврид истифода мебаранд, ба 
назари хонанда камолоти маънавияшон ошкор мегардад. Зеро 
насри мусаљљаъро њар ќањрамон ё њар фард дар каломаш исти-
фода бурда наметавонад. Бояд ў, пеш аз њама, забон ва балоѓату 
фасоњати суханро бидонад.

3.	 Нависанда ба воситаи насри мусаљљаъ хонандаашро тар-
бияи маънавї медињад. Нисбат ба забони модарї мењру муњаббат, 
шавќу раѓбаташро афзун мегардонад.

4.	 Гузашта аз ин, барои забономўзї, забондонї ва дар баро-
бари ин рушду камол ва ѓановати фонди луѓавии шогирдон ва хо-
нандагони сершумор заминаи устувор мегузорад. Бахусус макта-
биён ба насри мусаљљаъ бештару бењтар бояд таваљљуњ зоњир на-
моянд ва пора-пора насри саљъдорро бояд њифз кунанд.

Насри мусаљљаъ таърихи куњан дорад. Он њанўз аз асрњои 
IX-X оѓоз ёфта, нахуст сода буд ва пасон дар асрњои XI – XII 
мураккаб гардид. Намояндагони љараёни тасаввуф Абдуллоњи 
Ансорї, Њамидуддини Балхї, Абусаиди Абулхайр ва дигарон 
дар асарњояшон аз ин санъати сухан бамаврид истифода бурда-
анд. Дар асрњои XIII – XV насри мусаљљаъ боз њам инкишоф ёфт. 
Махсусан дар асарњои насрї ва назмии Шайх Саъдї саљъ маќоми 
арзанда пайдо кард. Саъдї бењтарин андешањои хешро дар «Гу-
листон» ва дигар асарњояш бо насри мусаљљаъ ороста намуд.

Муњаќќиќони пешин ва имрўз хусусиятњои насри мусаљљаъро 
ба назар гирифта, онро ба се навъ ќисмат намудаанд, ки њоло њар 
кадомеро дар алоњидагї аз назар хоњем гузаронд.

Њамин тавр, санъати насри мусаљљаъ ба навъњои: 1. Саљъи 
мутавозї, 2. Саљъи мутарраф, 3. Саљъи мутавозин ќисмат шудааст.

1.	 Саљъи мутавозї
Донишмандони улуми адабї саљъи мутавозиро ба тарзи зайл 

шарњ додаанд. Агар дар охири ду ё зиёда ибора ва љумлањои сода 
калимањое оварда шаванд, ки он калимањо бо њамдигар њамќофия, 
њамвазн ва аз љињати миќдори њарфњо баробар бошанд, ин санъат
ро саљъи мутавозї мегўянд. Масалан: «Љазои он њам бад-ў расида 
ва расво ва парда дарида шавад».

Дар ин љумла калимањои расида ва дарида ба њам ќофия шуда, 
санъати саљъи мутавозиро ташкил намудааст.

2.	 Саљъи мутарраф
Агар калимањои охири ду ё зиёда ибора ва љумлаи сода дар 

њарфи равї мувофиќ, яъне њамќофия буда, дар вазн ва адади 
њарфњо иттифоќ набошанд, саљъи мутарраф аст. Мисол: 

«Њама хона ороста ва сањну саро аз чангу ѓубор пироста, обу 
таом тайёр ва сарви ноз дар канор, модари зан њамчун ходиме 
хизматгор».

Дар мисоли фавќ калимањои ороста-пироста, тайёр-дар 
канор-хизматгор саљъи мутарраф шуда омадаанд. Зеро дар ин 
матн баробарии њарфњо ва вазн риоя нашудааст. Яъне, танњо 
ќофия роли асосї бозидааст.

3.	 Саљъи мутавозин
Агар дар љумлањо калимањо ё иборањои охир вазн дошта бо-

шанду ќофия, яъне њарфи равї набошад, дар он сурат он саљъи 
мутавозин аст. Чанд мисол: «Як шаб тааммули айёми гузашта ме-
кардам ва ба умри талафкарда таассуф мехўрдам». «Ва бо сабаби 
он, ки дар он марѓзор шикор бисёр буд, сайёдон он љо омадушуд 
бештар кардандї ва пайваста љињати сайди вуњуш ва ќайди туюр 
доми њилла густурдандї».

Дар назм њам санъати саљъ истифода мешавад. Он навъњое, 
ки дар боло гуфтем, барои шоистаю пироста кардан ва балоѓату 
фасоњати сухан мавриди истифода ќарор дода шудаанд.

САВОЛ ВА СУПОРИШ:

1.	 Аз як лањзаи њаёти Саъдї кадом хислатњои нависандаро фањмидед?
2.	 Ба чї сабаб туњфаи фиристодаи подшоњро ќабул кардан нахост? 
3.	 Њаёти нависандаро донишмандон ба чанд давра таќсим кардаанд? 
4.	 Дар бораи зодгоњи Саъдї – Шероз  чї маълумот доред? 
5.	 Аз ќомуси адабиёти тољик дар бораи шањри Шероз ва маќбараи 

Саъдї хонед. 
6.	 Чаро бузургони гузашта Саъдиро паямбари ѓазал мегўянд? 
7.	 Хусусиятњои ѓазалро бигўед. Дар бораи њусни матлаъ ва маќтаъ 

маълумот дихед. 
8.	 Жанрњои хурди лирикї дар эљодиёти шоир чї маќом доранд?

9.	 Ба чї маќсад Саъдї ба асарњояш номи «Бўстон» ва «Гулистон»- ро 
гузошт? 

10.	 Ќасидањои Саъдї аз ќасидањои шоирони гузашта бо кадом 
хусусиятњояшон фарќ мекунанд? 

11.	 Чаро Саъдї Зангиро дар ќасидањояш ситоиш кардааст? 
12.	 Мавзўи асосии ѓазалњои шоирро гўед. 
13.	 «Бўстон» аз чанд боб иборат аст? 
14.	 Чаро Саъдиро шоири гуманист мегўянд? Бо мисолњои мушаххас 

маънои истилоњи гуманизмро фањмонед.
15.	 Саъдиро устод Айнї «вуќўъгўй» гуфтаанд, маънии онро бо мисол 

шарњ дињед. 
16.	 «Гулистон» аз лињози мазмун чї гуна асар аст? 
17.	 «Гулистон» аз кадом љињат ба «Бўстон» монанд аст? 
18.	 Нависанда дар кадом маврид хомўш будани шахсро зарур медонад? 
19.	 Саъдї дар бораи муаллим ва рафтору кирдори ў чї андеша дорад? 

Оё шумо ба фикри нависанда розї њастед ё не? 
20.	 Дар бораи илму амал Саъдї чї андеша дорад? Андешањои ў имрўз 

доир ба ин масъала чї ањамият доранд? 
21.	 Олими беамалро Саъдї ба занбўри беасал монанд кардааст. Шумо 

ба ин фикр розї њастед? Дар ин бора хаттї бо чанд љумла фикратон-
ро шарњ дињед. 

22.	 Забони асарњои Саъдиро сода мегўянд, ба ин фикр розї њастед? 
Агар бошед бо мисолњо фикратонро исбот кунед.

23.	 Чаро бисёр байтњои Саъдї ба њукми зарбулмасалу маќол дарома-
даанд? 

24.	 Панду андарзњои дар китобатон овардаро (37-то) њифз намоед, ки 
онњо дар њар маврид ба шумо дўсту њамдам мешаванд. Агар дар 
мањфилњо, шабњои хурсандї иштирок кунеду аз ин марворидњои 
Саъдї истифода баред, шуморо шахси бомаърифат ва сухандон 
мегўянд ва ќадру манзалати шумо меафзояд.

25.	 Санъати саљъ ба чанд намуд ќисмат мешавад? Њар кадоми ин 
ќисматњоро бо мисолњо фањмонед.

ТЕСТЊО

1)	 Асари «Гулистон»-ро кадом адиб иншо кардааст?

а) Саноии Ѓазнавї.
б) Њоќонии Шервонї.
в) Саъдии Шерозї.

2)	 Банї Одам аъзои якдигаранд,
Ки дар офариниш зи як гавњаранд. 
Ин байт ба ќалами кадом адиб тааллуќ дорад?

а) Низомии Ганљавї.
б) Саъдии Шерозї.
в) Муњаммади Авфї.

3)	 «Бўстон» аз чанд боб иборат аст?

а) 5-боб.
б) 6-боб.
в) 8-боб.  

РЎЙХАТИ АДАБИЁТИ ИЛМЇ ВА МЕТОДЇ:

     ЉАЛОЛИДДИНИ  БАЛХЇ  
(РУМЇ)

(1207 – 1272)
 

 Соли 1212 буд. Чингизхон ќабилањои 
муѓулро бо њам муттањид намуда, як 
ќисми Хитойро ба зери тассаруфи хеш да-
ровард. Ин љањонгири хунхор акнун майл 
ба сарзамини бињиштосои Осиёи Марказї 
дошт, тайёрї медиду љосусонашро ба 
шањру дењоти ин кишварњо барои ахбор 
овардан мефиристод. Бисёр олимону адибони 
ин диёр аз омад-омади ин тундбоди шум иттилоъ 
ёфта, бору бун бастанд ва ба мамолики Араб, Шом, Миср, Тур-
кия ва кишварњои дигар сафар ихтиёр карданд. Маќоли «Илољи 
воќеа пеш аз вуќўъ»- ро барои хеш муносиб донистанд.

Яке аз фозилону донишмандони аср Бањоуддини Валад, ки дар 
Балх манзил дошту љоњу љалол, ин овозањоро шунид ва бо ањли 
байташ, бо шогирдони сершумораш якумра диёрашро тарк кард 
ва мусофиратро ихтиёр намуд. Ин овоза ба гўши шоњи муќтадир 
Муњаммади Хоразмшоњ низ расид ва наздаш касони хоссаи хеш-
ро фиристод ва Бухоро омаданашро хоњиш кард. Вале Бањоуддин 
ќабул накард. Хоразмшоњ ин амалро чанд сол пеш карда буд, лек 
њамон ваќт њам аз Бањоуддин љавоби рад шунида буд. Ў ба ањли 
љоњу мансаб ихлосу эътимод надошт.

Њамин тавр, Бањоуддин бо 400 нафар муридонаш, ки дар 
байнашон уламои ба Њаќ расида кам набуданд, роњи Маккаро 
пеш гирифтанд ва дар шањру дењот эшонро истиќбол мегириф-
танд ва бо мардум суњбатњо мекард ва бо уламо мубоњисањо 
меорост. Чун ба Нишопур расиданд, Шайх Аттори Нишопурї, 
ки синнаш ба љое расида, њамчун олиму адибу файласуфи 
шуњратёр ном бароварда буду асарњои зиёдаш дар байни хос-
су ом маълуму машњур буданд, эшонро истиќбол гирифт ва 
мењмондориашон намуд ва чанд муддат дар ин хонадон дами 
фароѓат заданд ва куфти роњ бароварданд. Дар ин муддат Ат-
тор бо шогирдон ва ањли оилаи Бањоуддин ошно шуд. Баху-
сус зиракї, њушёрї ва фаросати Љалолиддини хурдсол (6-сола) 
шайхро ба њайрат овард. 



60

Муњаммад Љалолиддини Балхї соли 1207 дар Балх ба дунё 
омадааст ва дар синни шашсолагї бо волидайнаш диёри балх-
ро якумрї тарк менамояд. Падари Љалолиддин бо ањли оилааш 
сафари хешро давом дода ба Макка мераванд ва Каъбаро зиё-
рат мекунанд. Пас ба Димишќ ва аз он љо ба Арманистон ома-
данд. Аз он љо ба Туркия роњи сафарро идома дода, дар Ку-
ния инони сафар бар кашиданд ва доимї зистанро ихтиёр наму-
данд. Муњаммади љавон дар тўли сафарњо аз донишмандони бу-
зург илм омўхт. Дар шањрњои Баѓдоду Димишќ, ки бузургтарин 
олимон дар мадрасањо ба тадрис машѓул буданд, пешашон чанд 
муддат шогирдї кард ва аз файзашон бархўрдор гардид. Илмњои 
њадис, таърих, калом, адабиёт ва фалсафаро дар пеши Умар ибни 
Ањмад ибни Њабибуллоњ, ки оќилтарин ва фозилтарин олими за-
мон мањсуб мешуд, ба пуррагї омўхт. Пас аз он ба Куния омада, 
дар яке аз мадрасањои шањр ба таълими шогирдон пардохт. Мањз 
дар њамин давра бо шайх Шамси Табрезї вохўрда, дар назди ў 
аз илми тасаввуф дарс мегирад ва ба ў  мењр пайдо мекунад. Ин 
њодиса соли 1244, яъне дар 37-солагии Љалолиддин Муњаммади 
Балхї воќеъ гардида буд. 

Муњаммад Љалолиддини Балхї аз пирони тариќат, аз усто-
дони илму маърифат дарс гирифт, обрў ёфт ва шуњрату маќоми 
шоиста дар байни ањли маърифат пайдо кард. Суњбати ўро њазор-
њазор шогирдон гўш медоданд ва аз гуфтори шакарбораш гули 
маънї мечинданд. Ў марди роњи Њаќ буд. Барояш њама яксон бу-
данд. Инсони пок наздаш ќадру манзалат дошт. Дар байни шо-
гирдонаш аз намояндагони динњои ислом, мусавиён ва исавиён 
буданд ва таълим њам мегирифтанд. Аз устод дарси инсоншино-
сиро меомўхтанд. Худои ягонаро парастиш мекарданд.

Њангоме ки 17 декабри соли 1273 Љалолиддини Балхї дар 
Куния вафот кард, дар шањр як шўру валвала бархост. Аз шањру 
дењоти кишвар ва дигар мамолики дуру наздик барои гусели 
ин марди шариф садњо, њазорњо шогирдон, мухлисон, дониш-
мандон ба Куния омаданд ва љомаи мотам пўшиданд. Љасади 
Љалолиддинро болои тахт даст ба даст анбуњи одамон ба манзили 
охират гусел карданд. Гурўње афѓон дошту нолаи пурсўз мекард, 
гурўње раќскунон, дойразанон Мавлоноро њамроњї намуданд, 
ќисме аз абёти шўрангезу диловези Љалолиддинро ќироат дош
танд ва адибон бо лањни ширадор марсияњои хешро ба њозирин 
мерасониданд. Њангомае буд аљоиб ва омўзанда.

Оре, марги Мавлоно, маросими дафни Љалолиддин панде буд 
барои њамзамонон, њамкешон, њамзабонон. Дар зиндагї, дар раф-
тору кирдор њамин тавр бояд зист, њамин тавр бояд буд. Барояш 
њама баробар буданд. Ў мисли хуршед барои њама: хоњ шоњ боша-
ду хоњ гадо, хоњ сарватманд бошаду хоњ бенаво, хоњ дањрї боша-
ду хоњ уламо яксон нур мепошид.

Ориф ва мутафаккири бузург ба оламиён собит кард, ки агар 
инсон якрў бошаду барои инсонњо баробар хизмат кунад, ўро 
пешво, мушкилкушои њама дарду дармонашон мењисобанд ва 
фарзанду пайванди хеш медонанд. Ин ѓояи олии одамиятро хеле 
барваќт Мавлоно дарк карда буд, дар эљодиёташ инъикос намуда 
буд. Ба њамин хотир Муњаммад Љалолиддини Балхї аз њамзабонї 
њамдилиро авлотар медонист ва њамдилиро дар ѓазалиёташ, дар 
«Маснавии маънавї»-аш мадњу ситоиш кардааст ва кулли инсо-
ниятро ба њамдилию њамфикрї њидоят намудааст.

Аз он рўзгор беш аз 700 сол – њафт аср гузаштааст. Шањри 
бостонии Куния дар Туркия хеле обод гардида, турбати Мав-
лонои Балхї љойи ободтарини ин шањр аст. Њар рўз аз гўшаю 
атрофи дунё 16 њазор мухлисон, мусофирон, сайёњон ба Куния 
омада зиёраташ мекунанд. Дар пешорўйи турбат осорхонаи ин 
марди бузург ќомат афрохтааст. Дар он аз асарњо, мактубњо ва 
дастнависњои нодиртарини Мавлоно, инчунин сару либос, пой-
афзол ва дигар ашёе, ки ба Љалолиддин мансуб буданд, ба маъра-
зи тамошо гузошта шудаанд.

Ба наздикї (соли 2006) турбати Љалолиддини Балхї (Румї)-
ро Президенти Љумњурии Тољикистон Э. Рањмон  зиёрат кард ва 
баъдан аз осорхонаю Масљиди љомеи Мавлоноро дидан намуд.

МЕРОСИ  АДАБИИ  ЉАЛОЛИДДИНИ  БАЛХЇ.

Мавлоно Љалолиддини Балхї дар таърихи адабиёти тољику 
форс њамчун адибу файласуф шуњрат дорад. Ин ду пеша – илму 
адаб дар эљодиёти ў тавъам бо њам пайванданд. Яъне, мутафак-
кир андешањои фалсафї ва  ирфонии худро ба воситаи каломи 
бадеъ баён намудааст. Дар бораи он,  ки аз ин ду пеша дар ка-
домаш муќаддамтар  буда бошад, ба як хулоса омадан душвор 
ва њатто номумкин аст. Ваќте ки ѓазалиёти ўро ќироат мекунед, 
аз салосату балоѓат, аз ширинию фасоњати каломи рўњбахшаш 
ангушти њайрат мегазед ва ўро аз шоирони тавонои адабиёти 

классикї мешуморед. Яке аз шарќшиносони маъруфи  дунё Е.Э. 
Бертелс барњаќ гуфтааст, ки агар лирикаи Љалолиддини Румї ба 
ањли илму адаб ва умуман ба забони мардуми Аврупо тарљума ме-
шуду дастраси онон мегардид, бешубња, ин нобиѓаи адабро дар 
ќатори Байрон, Њёте, Гейне, Флобер мегузоштанд ва аз ѓазалиёти 
шўрангезу дилангезаш як љањон лаззат мебурданд.

Номгўйи мероси адабии Љалолиддини Балхї аз нигоњи 
миќдор чандон зиёд нест, аммо асарњояш њаљман бузурганд. Ме-
роси адабии ў асосан аз «Маснавии маънавї», «Фињи мо фињи» ва 
«Девони кабир» иборат мебошад.  Ѓазалњои орифона дар «Дево-
ни кабир» маќоми шоиста доранд. 

Мавзўъњои иљтимої, ахлоќї дар ѓазалу рубоиёт ва ќитъаоту 
тарљеоти адиб дида мешаванд. Масалан, шоир дар рубоии зер он 
касонеро, ки умрро бењуда мегузаронанд, мазаммат мекунад. Шо-
иста он бошад, ки аз пайи амале кўшї, ба халќ нафърасон бошї:

Бедор шав, эй дил, ки љањон мегузарад,
В-ин мояи умр ройгон мегузарад.
Дар манзили тан махуспу ѓофил манишин,
К-аз манзили умр корвон мегузарад.

Шоир саодатмандї, бахту некрўзии инсонро дар покии 
виљдон, ростгўйию растагорї ва дар бомаърифатии ў мебинад ва 
таъкид менамояд, ки агар одам бо чунин сифатњо ороста бошад, 
азизу мукаррам аст ва њар љо, ки ќадам нихад, тољи сари марду-
мон мегардад:

Хоњї, ки њамеша шоду хуррам бошї,
Њар љо, ки равї, азизу мањрам бошї,
Покиза шаву рост бизї, илм омўз,
То тољи наберагони Одам бошї.

Мавлоно дар рубоиёташ ишќи поки инсониро басо самимї, 
дилкаш ва шоирона ба ќалам додааст:

Бо ёр ба гулзор шудам рањгузаре,
Бар гул назаре фикандам аз бехабарї.
Дилдор ба ман гуфт, ки «Шармат бодо!
Рухсори ман ин љову ту бар гул нигарї».

Дар байни рубоиёти Мавлоно мазмунњои ишќї-ирфонї низ 
хеле зиёданд. Ба рубоии зер таваљљуњ намоед:

Он бут, ки љамолу зинати маљлиси мост,
Дар маљлиси мо нест, надонам, ки куљост.
Сарвест баланду ќомате дорад рост,
К-аз ќомати ў ќиёмат аз мо бархост.

ё:
Ин мастии ман зи бодаи њамро нест,
Ин бода ба љуз дар ќадањи савдо нест.
Ту омадаї, ки бодаи ман резї?
Ман он мастам, ки бодаам пайдо нест.

Дар рубоии охир шоир таъкид менамояд, ки ман масту 
мадњушам, вале ин мастии ман аз бодаи сурх, арѓувонї (њумро) 
нест, ин бодаро касе намехарад ва касе намефурўшад. Агар 
маќсадат аз омадану рехтани бодаи ман бошад, ба маќсад нахоњї 
расид, зеро бодаи  ман «пайдо нест». Маънои бода ишќи илоњї, 
маърифати роњи Њаќ аст. Бале, ќањрамони лирикї маст аст, масти 
дидори Аллоњ. Ў бода менўшад, яъне дар роњи ба маќсад расидан 
саъю талош дорад ва илму дониш меомўзад, то ба маъшуќаи (Ху-
дои) худ бирасад.

«Фињи мо фињи». Ин асар бо наср иншо шудааст. Адиб ва му-
тафаккир андешањои фалсафии худро бо сабки адабї дар зимни 
наќшњои мухталиф эљод кардааст. Бештар аз эљодиёти шифоњї ис-
тифода бурдааст. Бахусус, дар зимни латифаю мутоибањо, наќлу 
ривоятњо андеша ва афкори хешро ба ќалам додааст. Масалан, 
дар зиндагї инсонњое њастанд, ки њар гуноњу кори нохубе зоњир 
кунанд, он гуноњро њавола ба Худо мекунанд. Љалолиддини Балхї 
чунин рафтори ношоистаро намеписандад ва сахт мањкум мена-
мояд. «Он яке бар дарахти Ќамариддин мева мерехт ва мехўрд. 
Худованди боѓ мутолиба карда гуфт:

– Аз Худо наметарсї?!
Гуфт:
– Чаро тарсам! Дарахт аз они Худо ва ман бандаи Худо, 

мехўрам аз моли Худо!
Гуфт:
– Биист, то љавоб гўям. Расан биёред ва ўро ба ин дарахт би-

бандед ва бизанед, то љавоб зоњир шудан.

Фарёд баровард:
– Аз Худо наметарсї?
– Чаро тарсам, ки ту бандаи Худої  ва ин чўби Худо».
«Муаллим кўдакеро хат омўзад, чун ба сатр расад, кўдак сатр 

менависад ва ба муаллим менамояд. Пеши муаллим он њама каж  
аст ва бад. Ба вай ба тариќи санъат ва мадоро мегўяд: «Љумла 
нек аст ва неку набиштї, ањсант! Ањсант! Илло ин як њарфро бад 
набиштї. Чунин мебояд ва он як њарф њам бад набиштї. Чанд 
њарферо аз он сатр бад мегўяд ва ба вай менамояд, ки чунин мебо-
яд набиштан ва боќиро тањсин мегўяд, то дили ў нарамад ва заъ-
фи ў ба тањсин ќувват гирад ва њамчунин ба тадриљ таълим меку-
над ва мадад меёбад».

Ба ин восита Мавлоно таъкид менамояд, ки дили кўдакро 
ба хондану навиштан бояд ќавї гардонд. Ба тарзе  камбудию 
нуќсонашро фањмонидан лозим аст, ки дилаш аз хондан намонад, 
балки шавќу раѓбаташ бояд  рўз аз рўз афзун бигардад.  Агар ин 
маврид муаллим кўдакро маломату сарзаниш кунад, дар њаќќаш 
суханони ќабењ гўяд, ки ту намедонї, одам намешавї ва ѓайраву 
ѓайрањо, он ваќт тир ба њадаф  намерасад, мурод њосил намегар-
дад. 

«Бачае дар сањро ба модар гуфт: «Маро дар шаби торик 
сиёњие монанди дев рўй менамояд ва аз ин метарсам.

Модар гуфт:
– Матарс! Чун он суратро бинї, далертар бар вай њамла кун, 

пайдо шавад, ки хаёл аст».
Мавлоно дар ин пора шогирдонро ба нотарсию далерї њидоят 

мекунад ва бо ин гуфтан мехоњад, ки аз хурдї чунин сифатњоро 
бояд волидайн ба фарзандон бигўянд ва дар њамин рўњия онњоро 
тарбият намоянд.

Мавлоно Љалолиддин нисбати муѓулњо нафрат дорад ва дар 
асарњояш љо-љо онњоро ба зери тозиёнаи танќид гирифтааст. Охир, 
аз дасти ин хунхорон волидайн ва худи ў Балх – зодгоњашонро як 
умр тарк карданд. Њанўз он рўзњо он фалокате, ки чингизиён ба 
сари мардуми  Аљам оварда буданд, дар назараш љавлон мезад. 
Онњо сарвату давлати бекарони халќро торољ карданд ва сарват-
манд шуданд: «Касе савол кард, ки муѓулњо молњоро меситонанд 
ва эшон гоњ-гоње моро мол мебахшанд. Њукми он чун бошад? 
Фармуд: «Њар чї муѓул ба мо додааст, чун оби кўза аст аз дарё. 
Пас, моли мо ба эшон њаром аст ва моли эшон бар мо њалол».

Гуфт:- Муѓулон, ки аввал дар ин вилоят омаданд, урён ва 
барањна буданд. Маркаби эшон гов буда ва силоњашон чўбин. Ин 
замон муњташам ва сер гаштаанд ва аспони тозї (арабї) њар чї 
бењтар ва силоњњои хуб (аслињаи хуб) пеши эшон аст.

Фармуд:- Он ваќт, ки дилшикаста ва заиф буданд ва ќуввате 
надоштанд, Худо эшонро ёрї дод ва ниёзи эшонро ќабул кард. 
Дар ин замон чунон муњташам ва ќавї шуданд, ки Худои таоло 
ба заъфи халќ эшонро њалок кунад».

Њамин тавр,  Мавлоно дар анљоми њикоят онњо, яъне чинги-
зиёни золимро ба марг мањкум кардааст ва аз Худо ин матлабро 
хостааст. Дар љойи дигар бо сад дард мегўяд:

Њама Балхро чун кафи даст кард, иморати оламро паст кард.
Дар «Фињи мо фињи» латифаю мутоибањои намакин зиёд ома-

даанд, ки дар онњо содагї ва суханони лутфомези мардумони одї 
инъикос гардидаанд. «Яке харе гум кард. Се рўз рўза дошт ба ни-
яти он, ки хари худро биёбад. Баъд аз се рўз харро мурда ёфт. 
Ранљид ва аз сари ранљиш рўй ба осмон кард ва гуфт:

– Агар ба ивази ин се рўз, ки рўза доштам, шаш рўз аз рама-
зон нахўрам, мард набошам».

МАЗМУН  ВА  МУНДАРИЉАИ 
ЃАЗАЛИЁТИ  ШОИР
«ДЕВОНИ КАБИР»

Девон асосан ѓазалиёти Љалолиддини Балхиро дар бар меги-
рад ва беш аз 50 њазор байт дар он гулчин шудааст. Ѓазалиёти 
адиб беш аз 7 ќарн аст, ки ќалби ошиќони шайдоро гарм намуда, 
ба инсонњо ѓизои маънавї бахшидаанд. Ѓазалиёти Мавлоно на 
танњо барои форсизабонони дунё мањбубият, волоият, арзандагї 
доранд, балки барои њамаи мардуми олам маќбулу азизанд. Ў 
дар ѓазалњояш  ишќи инсон, дарду  ѓами инсон ва бузургии ин-
сонро ситоиш кардааст. Љалолиддини Балхї инсонњоро ба якди-
гар баробар, бародар медонист. Барои ў мафњуми миллат, халќ, 
дину мазњаб як маъно доштанд ва онњоро баробар ва яксон медо-
нист. Душмани ќаттоли ў Чингизхони хунхор мањсуб шуд. Барои 
ў кишварњо, давлатњо, марзу бум гўё вуљуд надоштанд. 

Оре, дарду ѓами инсон, орзую омоли ањли сайёра маѓз ан-
дар маѓзи ѓазалиёти шоирро фаро гирифтааст. Дар бораи таво-
ноии ин шоири файласуфи лирикї ќиссањо, ривоятњо зиёданд, 
ки дар њамаи онњо Љалолиддин тавсифу ситоиш ёфтааст. Мав-

лоно Афлокї дар бораи шахсиятњои бузурги илму адаб дар аса-
раш њикояте, наќлу ривояте овардааст. Аз љумла, дар бораи Мав-
лоно Љалолиддини Балхї њам чанд њикояте овардааст, ки њоло 
муносиб аст як наќли ўро мазмунан ба шумо њикоят намоем. 
Љалолиддин ва Саъдї њангоми сайру саёњатњояшон ба Кунияю 
Шероз рафта якдигарро зиёрат карда буданд ва бо њам риштаи 
дўстию бародарї ва њамкории адабї њам дошта буданд. Боре 
малик Шамсиддин ба Саъдї нома навишта хоњиш менамояд, 
ки барояш ѓазале иншо бикунад, ки он ѓазал мазмуни ѓариб ва 
санъатњои аљиб дошта бошад.

Шайх Саъдї ѓазали Мавлоно Љалолиддинро, ки бо чунин 
матлаъ оѓоз меёфт:

«Њар нафас овози ишќ мерасад аз чаппу  рост,
Мо ба фалак меравем, азми тамошо кирост?»

бо номае ба Шамсиддин фиристоданд ва дар он нома Саъдї 
чунин нигошта буд: «Дар иќлими Рум подшоње муборакќадам 
зуњур кардааст ва ин нафоќат ўрост. Аз ў бењтар ѓазале нагуфта-
анд ва низ нахоњанд гуфтан. Маро њаваси он аст, ки ба зиёрати 
он султон ба диёри Рум равам ва рўйро ба хоки пойи ў бимолам».

Дар њамин мавзўъ Давлатшоњи Самарќандї дар тазкираи хеш 
«Тазкират-уш-шуаро» гуфтае дорад, ки ёд кардани он айни са-
воб хоњад буд: «Гўянд дар хонаи Мавлоно сутуне буд. Чун ѓарќи 
бањри муњаббат шудї, даст дар он сутун задї ва ба чарх омадї ва 
ашъори пуршўр мегуфт ва мардум он ашъор менавиштанд».

Суханони боло гувоњи онанд, ки Мавлоноро дар рўзгораш дар 
байни бузургон чун Саъдї эътиќодмандон буданд ва эњтиромаш 
мекарданд. Саъдї ба ѓазалиёти Љалолиддин бањои  сазовор дода 
ва ўро дар Куния зиёрат карда будааст. Ва њамчунон Љалолиддин 
њам ба дидори Шайх Саъдї мушарраф гардида будааст.

Мавзўъњои ѓазалиёти Мавлоно хеле рангинанд. Ишќу муњаб
бати илоњї ва заминї, яъне ишќи поки инсонї њамсадои дили 
пуртуѓёну мењрангези ин ошиќу ин ориф будааст.

Дар ѓазали «Маро чї ѓам будї » Мавлоно ба мавзўи мубрами 
рўз баргашта, инсонњоро ба сабру тањаммул њидоят намудааст.

          1. Гарам симу дирам будї, маро мунис чї кам будї?
      В-агар ёрам фаќир астї, зи зар фориѓ чї ѓам будї?

         2. Худоё, њурмати мардон, зи дунё фориѓаш гардон!
      Аз он ки фориѓ астї, ў зи пеши ман чї кам будї?

         3. Нигоро, гар маро оњї в-агар њамдарду њамроњї,
      Макун оњу махўр њасрат, ки бахтам муњташам будї.

         4. Буто, зебову некуї, рањо кун ин гадорўйї,
      Агар чашми ту сер астї, фалак моро њашам будї. 

         5. Зи тамъи одамин бошад, ки хеш аз ўст бегона,
      В-агар ў бетамаъ будї, њама кас холу ам будї.

Дар байти нахусти ѓазал Мавлоно, яъне ќањрамони лирикї, аз 
он ёд мекунад, ки агар ман молу сарват, симу зар дошта бошаму 
ёру дўстонам муњтољ, бароям ин хуш нест. Молу симу зар бароям 
мунис шуда наметавонанд. Дар байти дувум аз Худо илтиљо меку-
над, ки аз дунёпарастї, аз нафси бад дўстонашро рањо кун, наљот 
дењ. Дар байти сеюм шоир ба рўзгори хеш бо ёри мењрубонаш 
ишорат мекунад, ки агар мењру муњаббат ба ман дошта бошї, ва-
фодор бошї, пас ба њамаи додањои Худованд шукрона бикун, 
дарду њасрат нанамо. Ана њамон ваќт ман худро хушбахту сао-
датманд њисоб хоњам кард. Гузашта аз ин, шоир рафиќашро ба 
шикастнафсї, назарбаландї њидоят менамояд ва таъкид карда-
аст, ки њаргиз гадотабъ набошад. Агар чашмат аз молу макони 
дунё сер бошад, њамин бахту иќболи ман шуда метавонад. Мурод 
аз байти чорум њамин аст. 

Дар байти панљум тамаъ ва тамаъљўйиро сахт мазаммат кар-
дааст. Мавлоно Љалолиддин дар ѓазали  «Тавофи каъбаи дил 
кун» бузургии инсонро басо неку ситоиш ва тавсиф намудааст:

1.	 Тавофи каъбаи дил кун, агар диле дорї,
     Дил аст каъбаи маънї, ту гил чї пиндорї!
2.	 Тавофи Каъбаи сурат Њаќат бад-он фармуд,
     Ки то ба воситаи он диле ба даст орї.
3.	 Њазор бор пиёда тавофи Каъба кунї,
     Ќабули Њаќ нашавад, гар диле биёзорї.
4.	 Хамўш, васфи дил андар баён намегунљад,
     Агар ба њар сари мўе дусад забон дорї.

Пеш аз он ки ѓазалро тањлил бикунем, зарур медонем, ки 
чанд сухан дар бораи Каъба, ки онро хонаи Худо гўянд, ба арза-

тон бирасонем. Таърих гувоњ аст, ки Каъбаро Њазрати Иброњими 
Халилуллоњ бо писараш Исмоил бунёд кардаанд ва он љойгоњ 
зиёратгоњи ашхоси гуногунмазњабу гуногуноин ќарор гирифт. 
Њатто бутпарастон ба он љо омада, бутњоро зиёрат мекарданд, 
тавоф менамуданд. Пас аз он, ки дини ислом пайдо гардид, зи-
ёрат кардани дину оинњои ѓайрро манъ карданд ва асли Каъ-
баро барќарор намуданд. Ин соли 9-уми њиљрї, яъне соли 631 
мелодї буд. Аз њамон ваќту соат ањли ислом ва умуман мусул-
монони дунё ба Макка омада, Каъбаро зиёрат мекардагї шу-
данд. Ин мавзўъ ва ин масъаларо бузургон баррасї намуда, чу-
нин гуфтаанд:

Дил ба даст овар, ки Њаљљи акбар аст,
Аз њазорон Каъба як дил бењтар аст.
Каъба бунёди Халили Озар аст,
Дил гузаргоњи Љалили Акбар аст.

Шоистаи гуфтан аст, ки њамин маънї дар ѓазали «Тавофи 
каъбаи дил кун» хеле хуб инъикос ёфтааст, ки њоло бо њам онро 
тањлил хоњем кард.

Дар байти нахусти ѓазал Мавлоно таъкид мекунад, ки агар 
дил дошта бошї, фањмишат, аќлу фаросатат бирасад, дили 
инсонњоро зиёрат кун.

Зиёрат кардани дил чї маънї дорад? Њар як инсон дил до-
рад ва чунонки дар боло ёд кардем, нозуктарин аъзои инсон аст. 
Агар он тањќир бубинад, касе нотавонаш бигирад ва ѓаму андуњ 
болояш нишинад, бисёр бад аст ва Худоро хуш наояд. Ашхосе, 
ки барои ранљонидани диле саъю талош меварзанд, асло Пар-
вардигор гуноњи онњоро намебахшад. Албатта, оятњои «Ќуръон» 
гуфтањои Худою Расули барњаќи вай Муњаммади Мустафоро 
Мавлоно Љалолиддини Балхї хонда, наѓз дар ёд дошта. Бинобар 
ин њамин мавзўъро аз нигоњи хеш дар ѓазали боло матрањ карда-
аст. Акнун мегузарем ба тањлили ѓазал. Дар байти аввал Мавлоно 
мегўяд, ки агар аќл дошта бошї, Каъбаро дил бишмору онро зиё-
рат кун. Албатта, зиёрат кардани дил њадафи асосии Мавлоност. 
Он чї маъно дорад? Маънояш он аст, ки дили инсонро наранљон, 
озор надењ, тавонї дар ѓаму шодии соњибдиле бошї, дилбардори-
аш намо, ѓаму андуњро аз дилаш барор. Агар њамин корро анљом 
бидињї, шоиста бошад. Он чизе, ки мо гуфтем, маънии каъбаи 
дил њамин аст ва њаргиз онро нодида магир, гилаш мапиндор.

Дар байти дувум Љалолиддини Балхї хотиррасон кардааст, 
ки он љое ки зиёраташ мекунї, Каъбаи сурат аст ва он љойро ба 
он муроду маќсад зиёрат мекунї, ки дилеро ба даст орї ва ин дил 
дили Њаќ аст. Давоми мантиќии ин байт дар байти сеюм равшан-
тар зоњир гардидааст. Дар ин маврид аз санъати муболиѓа бамав-
рид истифода бурда, таъкид менамоянд, ки агар њазор маротиба 
пиёда Каъбаро зиёрат кунию дили касеро биёзорї, зиёрати ту дар 
назди Худованд ќабул нашавад.

Ѓазали «Эй ќавми бањаљрафта, куљоед, куљоед?!» давоми 
мантиќии ѓазали боло – «Тавофи каъбаи дил кун» буда, аш-
хоси сарсону саргардон- -њољиёнро хитоб менамояд, ки азобу 
ранљ кашида, биёбону сањро тай мекунанд ва дар љустуљўйи 
маъшуќанд. Вале ин маъшуќ дар гирду атрофи хонадони онњо, 
дар дењу шањри онњо чашм ба роњашон истодааст. Онон аш-
хоси мусибатзада, ѓаму кулфатдида, ранљу азобкашида–дарве-
шон, мардуми камбизоатанд. Ба онон кумак бирасонед, дили 
онњоро ёбед, тавофи дили онњо кунед, на аз пайи љустуљўйи су-
рате, буте бигардеду ба зоњир бигардед. Аз њамин нигоњ ѓазали 
зерро тањлил кунед ва ба њаёти имрўз, ба гуфтањои роњбари 
давлат ќиёс намоед:

Эй ќавми бањаљрафта, куљоед, куљоед?!
Маъшуќ њамин љост, биёед, биёед!
Маъшуќи ту њамсояи девор ба девор,
Дар бодия саргашта шумо дар чї њавоед?
Гар сурати бесурати маъшуќ бубинед,
Њам хољаву њам бандаву њам ќибла шумоед!
Сад бор аз он роњ бад-он хона бирафтед,
Як бор аз он хона бад-он бом бароед!
Он хонаи лутф аст, нишонњош бигуфтед,
Аз соњиби он хона нишоне бинамоед!

Ба љавоби ин ѓазали дардошнову пандомўз шоњбайти халќї:

Об дар кўзаву мо ташналабон мегардем,
Ёр дар хонаву мо гирди љањон мегардем

-ро метавон зикр кард. Оре, њам хоља, њам банда, њам ќибла 
ва гузашта аз ин, кўзаю њам хона дил аст ва онро бояд саљда 

кард, бояд шод гардонд. Њамин аст одаму одамгарї, њамин 
аст лутфу марњамати инсони поку шариф ва чунонки Мавлоно 
Љалолиддини Балхї гуфтааст, аз њазорон тоату ибодат, аз њазор 
бор зиёрати Каъба кардан зиёрати дили инсон авлотар мебошад. 
Гуманизми олии Мавлоно низ дар њамин аст.Бояд гуфт, ки албат-
та, Мавлоно  зиёрати Каъбаро њамчун фарз мепазирад ва худ њам 
ба тавофи Каъба мушарраф шудааст, вале маќсадаш дар ин ашъ-
ор он аст, ки бояд њадафи банда дар ин кор  холисона ва ошиќона, 
барои ризои Худо бошад, на аз роњи њавою њавас.

АНДЕШАЊОИ  АХЛОЌИИ  МАВЛОНО

Мавзўи дўстї, њамраъйї, вањдату ягонагї дар ѓазалиёти 
Мавлоно маќоми шоиста доранд. Зиндагї ва њаёти ибратомўзи 
Љалолиддини Балхї шоњиди ин гуфтањои мост. Мањз њамин дўстї 
ва якдилї буд, ки дар сари ќабри ў садњо мардуми гуногунмиллат, 
гуногуноин љамъ омаданд ва бо як эњтиром љасади ўро ба хок су-
пориданд.

Њамин дўстї, њамин шеваи рафтор ва гуфторро Мавлоно дар 
эљодиёташ илќо ва васф намуд. Таваљљуњ кунед ба ѓазали «Ёрон 
њама пештар нишинанд».

Мо суњбати њамдигар гузинем,
Бар домани њамдигар нишинем.
Ёрон њама пештар нишинанд,
То чењраи њамдигар бубинанд.
Ин дам, ки нишастаем бо њам,
Май бар кафу гул дар остинем.
Аз хона ба боѓ роњ дорем,
Њамсояи сарву ёсаминем.
Њар рўз ба боѓ андароем,
Гулњои шукуфта сад бубинем.

Ба назари Мавлоно бо дўстони мувофиќ ва ёрони содиќ суњбат 
оростан аљаб кайфияте дораду гулњои хушбўйро нисори якди-
гар намудан сад арзандагї. Дар баробари ин Мавлоно дўстони 
номувофиќи кинаљўй ва маѓруру худписандро сахт маломат ме-
намояд. Онњоро ба сулњу салоњ, ба якдигарфањмї, ба донистани 
ќадри якдигар даъват менамояд. Ба андешаи Мавлоно бояд дўст 

аз дўст дар дил кина нагирад ва ѓаразњоро аз дил биронад. Њамин 
аст расми дўстию бародарї:

Биё, то ќадри якдигар бидонем,
Ки то ногањ зи якдигар намонем.
Каримон љон фидои дўст карданд,
Сагї бигзор, мо њам мардумонем.
Ѓаразњо тира дорад дўстиро,
Ѓаразњоро чаро аз дил наронем?

Сарљамъї, иттињод ва якдигарфањмї метавонад њар лашкаре-
ро маѓлуб кунад. Бинобар ин, якдилу якмаром шудани инсонњо 
гарави муваффаќият аст:

Паркандагї аз нифоќ хезад,
Пирўзї аз иттифоќ хезад.
Ту ноз кунию ёри ту ноз,
Чун ноз ду шуд ,талоќ хезад.
Аз ноз шавад вилояте танг,
Дар дил сафари Ироќ хезад.

Њамин маъниро Мавлоно дар ѓазали «Бар сафи Рустам занем» 
боз њам равшантар ба ќалам додааст. Шоир ёронро ба сарљамъї 
ва муттањидї даъват намудааст:

Гар дам аз шодию гар аз ѓам занем,
Љамъ биншинему дам бо њам занем.
Мову ёрон њамдилу њамдам шавем,
Њамчу оташ бар сафи Рустам занем.
Гарчи мардонем, агар танњоравем,
Чун занон бар навњаву мотам занем.
Торњои чангро монем мо,
Чун-к дарсозем, зеру бам занем.
Мо њама дар љамъ одам будаем,
Бори дигар љумла бар одам занем.

Вале ин панду андарзњо, ин пешнињоду орзуњои Мавло-
но љомаи амал напўшиданд. Якдигарфањмї, якдилї дар бай-
ни подшоњони кишварњои мусулмон набуд, ки лашкари Чингиз 
шањру дењоти бешуморро сўзонд, мардуми бешуморро ба ќатл 
расонд, илму фарњангро хароб кард ва худи Мавлоно ва садњо 

уламою удабо, њукаморо аз ватан беватан гардонд. Ин њодисоту 
ин воќеот аз хотири Мавлоно Љалолиддини Балхї њаргиз ва то 
дами вопасинаш фаромўш нагардид ва оњу афѓонаш њисоб на-
дошт. Ў гоњ-гоњ дили дардмандашро бо шеъри нав таскин медод 
ва аз даргоњи Худованд илтиљо менамуд, ки барои саркўб ва ши-
касти душмани ќаттоли миллаташ Шери Худою Рустами Дастон-
ро бифрист. Зеро аз ин њокимону шоњони бегона, аз ин халќи бе-
пушту паноњ умед нест:

З-ин халќи пуршикояти гирён шудам малул,
Оњою њуйу наъраи мастонам орзуст.
Гирёнтарам зи булбул, аммо зи рашки ом
Муњр аст бар дањонаму афѓонам орзуст.
Дї шайх бо чароѓ њамегашт гирди шањр,
К-аз деву дад малуламу инсонам орзуст.
З-ин њамрањони сустаносир дилам гирифт,
Шери Худову Рустами Дастонам орзуст.

Мавлоно Љалолиддини Балхї дар поёни рўзгор басо муста-
манд ва дилшикаста шуда буд. Нахуст ёди Балхи вайрона мекар-
ду дилаш реш-реш мешуд ва пасон дар айёми пирї вафоти фар-
зандонаш ўро хеле музтар ва ќалбашро дардманд гардонд. Дар 
ѓазали «Дасти ман гир, эй писар» њолатњои рўњї ва ќалби нооро-
му гирёни хешро аљаб пурсўз ба ќалам додааст:

Дасти ман гир, эй писар, хуш нестам,
Эй ќади ту чун шаљар, хуш нестам.
Не, бињил дастам, ки ранљур аз дил аст,
Дарди дилро гулшакар, хуш нестам.
То ту рафтї, ќуввати сабрам бирафт,
То ту рафтї, ман дигар хуш нестам.
Дастњоро чун камар кун гирди ман,
Њин, ки ман бе ин камар хуш нестам.
Нотавонам, рафтам аз даст, эй њаким,
Даст ба ман нењ, магар хуш нестам.
Сар њамепечам ба њар сў њамчунин,
Чист, яъне, ман зи сар хуш нестам.
Чашм мебандам ба њар дар то ба дер,
З-он ки бе ту, боназар, хуш нестам.

МАСНАВИИ  МАЪНАВЇ

СОХТ ВА САБКИ НИГОРИШИ АСАРИ МАВЛОНО

Мавлоно Љалолиддини Балхї мањз бо «Маснавии маънавї» 
дар адабиёту фарњанги гузаштаи мо наќши босазое гузошт. Таъ-
сири он ба адабиёти хурду бузурги дунё назаррас аст. Ба эљоди 
асар соли 1225 шурўъ намуда, дар тўли 10 сол онро эљод кард. 
Асар аз 26500 байт иборат аст. Он мисли достонњои маъмули ада-
биёти пешин сужети ягона надорад. Асар аз нигоњи устухонбандї 
ба шаш дафтар ќисмат шудааст ва ин шаш дафтар ба њам аз 
нигоњи мавзўъ пайванд ё алоќаманд нестанд. Як умумияти бай-
ни дафтарњо ин аст, ки нахуст оёте аз «Ќуръон», њадисе аз Расу-
ли Акрам (с), њикоя, латифа, наќлу ривоёт оварда мешавад ва па-
сон дар анљоми онњо маќсад, њадаф ва афкори адиб ва мутафак-
кир баён гардидааст. Аз ин назар онњо афкори фалсафї ва ё ир-
фонии Мавлоноро пурра мекунанд, таќвият медињанд. Аз нигоњи 
устухонбандї ва сабки баён «Маснавї»-ро ба «Калила ва Димна» 
метавон шабењ донист. Масалан, барои тасдиќи матлабе њикоёту 
латоиф ва амсолу њикматро бедареѓ истифода мебарад. Бахусус, 
услуби њикоят андар њикоят, латифа андар латифа, ривоят ан-
дар ривоят онњоро ба њам наздик гардондааст, ки мо њангоми 
тањлили ин асар ба ин масъала боз хоњем гашт. Масалан, даф-
тари аввали «Маснавии маънавї» ба тариќи зайл оѓоз ёфтааст: 
«Њикояти ошиќ шудани подшоњ бар канизак ва харидани ў он 
канизакро». Асоси њикоя њамин аст ва вобаста ба њамин њикоят 
Мавлоно мавзўъро боз идома дода, њикоятро боз давом медињад 
ва боз њикояти «Бемор шудани канизак», «Аз шањри Самарќанд 
боз овардани марди заргар». Њамин тавр, њикоя хеле тўл мека-
шад. Дар њамин њикояњои силсиладор Мавлоно андешаашро 
дар масъалаи хомўшї, адаб ва беадабї ва натиљаи онњо бамав-
рид баён кардааст. Андешањои ахлоќї, фалсафї ва ирфонии хеш-
ро гоњ дар байн ва гоњ дар анљоми њикоёту ривоёт ёд мекунад, ки 
онњо ба мавзўи њикоёт сахт алоќаманданд.

«Маснавии маънавї»-и Љалолиддини Балхї аз нигоњи 
ќофиябандї мисли достон ё маснавињои асрњои пешин: 
«Шоњнома»-и Фирдавсї, «Офариннома»-и Абушакури Балхї, 
«Гаршоспнома»-и Асадии Тўсї ба тариќи аа, бб, вв, гг омадааст. 
«Маснавии маънавї» ин тавр оѓоз ёфтааст:



74

а  Бишнав аз най, чун њикоят мекунад,
а  В-аз људоињо шикоят мекунад.
б  К-аз найистон то маро бубридаанд,
б  Аз нафирам марду зан нолидаанд.
в  Сина хоњам шарња-шарња аз фироќ,
в  То бигўям шарњи дарди иштиёќ.

Дар байти аввал њикояту шикоят ќофия ва мекунаду мекунад 
радиф шуда омадаанд. Дар байти дувум бошад, калимањои буб
ридаанду нолидаанд њамќофияанд. Нињоят, калимањои фироќу 
иштиёќ дар байти сеюм њамќофия шуда омадаанд. Њамин тавр, 
достонњои дар боло ёдшуда њам бо њамин тарз ќофиябандї шу-
даанд.

Мавлоно Љалолиддини Балхї «Маснавии маънавї»-ро дар 
бањри рамали мусаддаси мањзуф эљод кардааст, ки рукнњои асо-
сии ин бањр чунинанд:

Биш-на-ваз -най –чун- њи-ко-ят –ме-ку-над
Фо и ло тун фо и лотун фо и лун
Ваз -љу-до-и-њо- ши-ко-ят –ме-ку-над.
Фо и ло тун фо и ло тун фо и лун

Бањри рамал хеле сабук аст. Бо ин бањр устод Рўдакї масна-
вии «Калила ва Димна»-ро ба риштаи назм кашидааст ва бо бай-
ти машњури он:

Њар кї н-омухт аз гузашти рўзгор,
Њељ н-омўзад зи њељ омўзгор.

маснавї оѓоз ёфтааст. Мавлоно њам аз ин нигоњ ба устод 
Рўдакї пайравї намудааст.

	   
МАЗМУН ВА ЃОЯИ ЊИКОЁТИ «МАСНАВЇ»

Мавлоно Љалолидини  Балхї  барои ифодаи андешањои 
ирфонї ва ахлоќии хеш њикоёту латоифу наќлу ривоёти зиёде-
ро дар «Маснавии  маънавї» мавриди истифода ќарор додааст. 
Њикояти «Луќмон ва ѓулом» аз љумлаи онњост. Мазмуни њикоят 
чунин аст: Хољае чанд ѓулом  дошту Луќмон сарвари онон буд. 

Онњо кор мекарданд. Зоњири Луќмон бад буд, яъне мисли шаб 
сиёњ ва сурати безеб дошт. Боре хўљаин ба онњо фармуд, ки рафта 
аз боѓ мева оранд. Ѓуломон  мевањои пухтагию ширинро хўрданд. 
Ваќте ки хўљаин сабабашро пурсид, гуфтанд, ки мевањои ширину 
гувороро Луќмон хўрд. Хўљаин бовар кард ва Луќмонро маломат 
кардан гирифт. Аз ин Луќмон ранљид, ки ўро ѓуломон туњмат ме-
кунанду хўљаин бовар дорад. Пас  Луќмон маљбур ба хољааш чу-
нин маслињат дод:

Гуфт Луќмон: Саййидо, пеши Худо
Бандаи хоин набошад муртаљо!1

Имтињонро кор фармо, эй киё!2  
Шарбати гармоб дењ бањри бало.
Имтињон кун љумла моро, эй карим,
Серамон дардењ ту аз оби њамим.3

Баъд аз он моро ба сањрои калон,
Ту савора, мо пиёда бардавон.
Он гањон бингар ту бадкирдорро,
Сунъњои кошифи асрорро.4

Хўљаин њамин корро сомон дод. Шикамашонро аз оби иф-
лос пур намуд ва дар дашту сањро онњоро гардонд. Ѓуломон пас 
ќай кардан гирифтанд ва он чї нўшидаю хўрда буданд, аз дањон 
берун бароварданд. Маълум гардид, ки њамаи мевањоро ѓуломон 
хўрдаанд. Аммо Луќмон оби тозаи мусаффо ќай кард. Яъне, дару-
наш тозаю озода будааст:

Ќай дарафтоданд эшон аз ано,
Об меовард з-эшон мевањо.
Чунки Луќмонро даромад ќай зи ноф,
Мебаромад аз дарунаш оби соф.

Њамин тавр, ба воситаи тадбири Луќмон сирри ѓуломон 
ошкор шуд ва бегуноњии Луќмон дар назди хољааш маълум гар-
дид.

1   Муртаљо –умедвор
2   Киё – хўљаин, сардор
3   Оби хамим – оби ифлоси ногувори чарм
4   Пас хоњї дид њилањои пинњонии онњоро.

Он чизе ки фањмидед, мазмуни зоњирии њикоя буд. Вале 
маќсади асосии Мавлоно аз овардани њикояи боло чизи дигар 
аст. Бояд ба ботини он назар кард ва бояд фањмид, ки муроди 
Љалолиддин аз баёни њикоя  чист?

Мавлоно гуфтан мењоњад, ки дар роњи Њаќ, пеш аз њама, 
шогирдони пок, росткору ростќавлро бояд интихоб кард. Яъне 
«Илољи воќеа пеш аз вуќўъ» гуфтаанд. Роњи Њаќ ё ба Њаќ  расида-
ни солик кори осон нест, ќалбаш бояд тоза мисли Луќмони Њаким 
бошад, на чун он ѓуломон. Њамон  тавре ки дидед, зоњири Луќмон 
хуб набуд, вале ќалбаш тозаю озода буд. Ана  чунин инсонњои 
поку нексириштро бояд илм омўзонанд. Ба хулосаи Мавлоно 
таваљљуњ намоед:

Пас, ту њар љуфте, ки мехоњї, бигир!
Мањви ў бошу сифоти ў пазир.
Нур хоњї, мустаидди нур шав!
Дурр хоњї, хешбину дур шав!

Агар њамин корњоро сомон бидињї ва аз нахуст ашхоси ар-
занда ё мардони роњи Њаќро дуруст интихоб намої, он ваќт ба 
маќсаду мароми хеш  муваффаќ хоњї гашт. 

ЊИКОЯТИ «МАРДИ  БАЌЌОЛ ВА ТЎТЇ»

Мазмуни он чунин  аст: «Марди баќќоле як тўтии хушгў 
дошт. Њар љо, ки мерафт, тўтї он дуконро посбонї мекард. Он  
тўтї ба савдогарон  ва мизољон хушгўйї ва нотиќї мекард. Хоља 
рўзе ўро дар дукон танњо гузошта, аз пайи кори хеш бирафт. Дар 
дукон боз гурбае маскан дошт ва он гурба мушеро дар кунљаки 
дукон дид ва ба он њуљум кард. Тўтї аз ин њарбу зарб тарсид ва 
аз садр ба љойи дигар парид, ки шишањои равѓани бодом рехт. 
Чун Хоља омаду њолро дид, дар ѓазаб шуд ва бар сари тўтї зад 
ва парњои тўтї аз сар бирехт ва кал шуд. Пас аз ин тўтї дигар аз 
гап монд. Аз ин њодиса дили Хоља малул гашт ва аз амали худ пу-
шаймон шуд ва дареѓу њасрат намуд. Ў бечорагону дарвешонро 
садаќа дод, то тўтияш боз ба забон ояд. Аммо  ин кор судаш  на-
кард ва тўтї ба сухан наёмад. Боре ќаландари пашминапўши кал 
ба дукон ворид гардид. Тўтї чун он ќаландари калро дид, ба су-
хан даромад ва ба ќаландари кал чунин гуфт:

Тўтї андар гуфт омад дар замон,
Бонг бар вай зад, бигуфташ дар аён,
К- «Аз чї, эй кал, бо калон омехтї?
Ту магар аз шиша равѓан рехтї?!»
Аз ќиёсаш ханда омад халќро,
Ки чу худ пиндошт соњибдалќро.1

Мазмуни њикоя њамин аст, вале муроди Мавлоно аз овардани 
он чизи дигар. Чунонки дидед, баќќол њарчанд саъю кўшиш кар-
да бошад њам, тўтї ба забон наёмад, мисли инсон такаллум на-
кард, аммо чун калеро мисли худ дид, ба гуфтор даромаду нахуст 
дарди хешро ёд кард, ки ту њам мисли ман равѓан рехтию хољаат 
саратро кал кард. Албатта, хонандаи азиз, он чї огоњ шудї, ин 
мазмуни содаи зоњир аст. Аз баёни њикоя њадафи Мавлоно чизи 
дигар мебошад.

Мавлоно таъкид менамояд, ки инсони пок – солики роњи Њаќ 
набояд зоњирбин бошад, мисли он тўтї, балки ба ботин назар 
бояд кард. Тўтї, ки бо забони инсон такаллум мекунад, маънои 
онро надорад, ки ў дар роњи Њаќ бошад ё аз мазмуну ѓояи он огоњ.
Ин ноогоњї боис шуда, ки ў ба таваљљуњ ба сурати зоњир худро ба 
ќаландар  баробар донистааст.

Њамсарї бо анбиё бардоштанд,
Авлиёро њамчу худ пиндоштанд.
Ин надонистанд эшон аз амо2 - 
Њаст фарќе дар миён бемунтањо.3

Њар ду чун занбўр хўрданд аз мањал,
Лек шуд з-он нешу з-ин дигар асал.

Ба њамин хотир, нахуст бояд инсон ба ботин нигарад, бояд 
ботинбин бошад. Ин монанди он занбўрон аст, ки яке неш дора-
ду дигар асал. Ва шоиста он бошад, ки маѓзи гуфтор, яъне асали 
онро дарёбї. Он ваќт дар роњи Њаќ ба Њаќ њоњї  расид:

Пас, ту њар гуфте, ки мехоњї бигир,
Мањви ў бошу сифоти ў пазир.
Нур хоњї, мустаидди нур шав!
Дурр хоњї, хеш бину дур шав!

1   Далќ – либоси пашмина, соњибдалќ - пашминапўш.
2   амо – кўрї, бехабарї
3   мунтањо – анљомёфта, ба охир расида

ЊИКОЯТИ «ЉУЊЇ»

Њикояти мазкур дар байни мардуми тољику форс хеле машњур 
аст. Мавлоно онро бисёр шевову гуворо ба риштаи назм кашидааст:

Кўдаке дар пеши тобути падар,
Зор менолид, бармекўфт сар.
К- «Эй падар, охир, куљоят мебаранд?
То туро дар зери хоке биспаранд.
Мебарандат хонаи тангу зањир,
Не дар ў ќолию не фаршу њасир.1

Не чароѓе дар шабу не рўз нон,
Не дар он бўйи таому не нишон.
Не дараш маъмур, не саќфу на бом,
Не дар ў бањри зиёе2  њељ гом.
Не дар он аз бањри мењмон оби чоњ,
Не яке њамсоя, к-ў бошад паноњ.
Љисми ту, ки бўсагоњи халќ буд,
Чун шавад дар хонаи кўру кабуд?
Хонаи безинњору љойи танг,
К- андар он не рўй мемонад, на ранг».
З-ин насаќ авсофи хона мешумурд,
В-аз ду дида ашки хунин мефишурд.
Гуфт Љуњї бо падар: «Эй арљманд!
Валлањ, инро хонаи мо мебаранд!»
Хонаи морост бе тазвиру шакк!
Не њасиру не чароѓу не таом,
Не дараш маъмуру не саќфу на бом!»

Воќеан, шояд ин латифа ё њикоят дар рўзгори Мавлоно иншо 
шуда бошад ва ё худи Љалолиддин нахуст онро эљод карда ва па-
сон дар байни мардум шуњрат ёфта бошад. Зеро дар замони зин-
дагии Мавлоно дар натиљаи ќатлу ѓорати муѓулони  хунхор њаёти 
оммањо бисёр вазнин шуда буд ва рўзгорашон вазнин гардид.

Рўзгори сахти мардумро ў бо чашми худ дид ва дар зимни 
њикояти мазкур ќашшоќї, нодории халќро воќеъбинона инъи-
кос намуд. Мавлоно тасвири бурдани тобути шахси бечораеро ба 
гўристон аз номи писараш басо дардомез ба ќалам додааст.

1   њасир – бўрё, палас
2   зиё – кишту зироат.

Ваќте ки шоир нишонањои гўрро баён мекунад, Љуњї ба па-
дараш посух медињад, ки хонаи мо чунин аст ва ин  майитро ба 
хонаи мо хоњанд бурд. Љуњї бошад, ќањрамони латифањои халќї 
ба шумор меравад ва бисёр шоиру нависандагон ва гўяндагони 
халќї бештари фикрњои танќидиашонро аз номи Љуњї баён кар-
даанд. Мавлоно њам дар ин  латифа андешаашро аз номи Љуњї 
овардааст.

Дар «Маснавии маънавї» Мавлоно њикояти «Ќиссаи зани 
Љуњї ва ишва додани ў ќозиро» овардааст. Ќозї аз ишваю нози 
зани Љуњї мафтун гардида, ошиќи шайдояш мешавад. Зани Љуњї 
бо шавњараш маслињат намуда,  ошиќи зор – ќозиро ба хонааш 
даъват менамояд. Њангоми суњбаташон Љуњї меояд. Занак ќозиро 
дар сандуќ пинњон мекунад. Љуњї ба занаш мегўяд, ки фардо ана 
њамин сандуќро ба бозор бурда, онро дар бозор оташ мезанам.  
Чун  фардо мешавад, Љуњї њаммол меораду сандуќро ба ў месупо-
рад, то бар сари чорсўяш бибарад. Хулоса, ноиби ќозї аз ин кор 
хабардор шуда, сандуќро бо сад динор аз Љуњї мехарад ва ќозиро 
аз марг наљот медињад. 

Баркушоям, гар намеарзад, махар,
То набошад бар ту њайфе, эй падар.
Гуфт: «Эй саттор! Бармакшой роз,
Сарбубаста мехарам, бо ман бисоз».
Мољаро бисёр шуд дар манязид,
Дод сад динору он аз вай харид.

Албатта, Мавлоно аз кору рафтори баъзе намояндагони дини 
ислом  хуб огоњ буд. Дар байни онњо ашхоси нолоиќ, ки ба корњои 
ношоиста даст мезаданд ва аз мансабу љоњи худ истифода мебур-
данд, кам набуданд. Рафтори њамин гуна ашхосро Мавлоно дар 
симои ќозї  нишон додаст.

БАДЕИЁТ ВА ТАВСИФЊОИ ШОИРОНА ДАР ШЕЪРИ 
МАВЛОНО

Яке аз хусусиятњои барљастаи назми Мавлоно Љалолиддини 
Балхї фасоњату балоѓат, тавсифњои шоиронаи ўст, ки ба маънињои 
олї либоси арзандаю шоиста пўшонида ва мазмуну шаклро бо 
њам мутаносиб сохтааст. Ѓазалу рубоиёти адиб бо забони ше-

вою образнок, бо санъатњои волои бадеї оростаю пироста шуда-
анд. Аксарияти ѓазалиёти шоир хушоњангу хушсадоянд. Онњоро  
оњангсозон оњанг баста, мутрибон месароянд. 800 сол боз базми 
ќаландарон, ошиќон ва дилдодагонро гарм мегардонанд. Ќалби 
њазорњо мардуми сайёраро нурафшон  менамоянд. Мавлоно, гўё 
њамин маъниро  эњсос карда бошад, ки мегўяд:

1.  Њар мўйи ман аз ишќат байту ѓазале гашта,
     Њар  узви ман аз завќат  хумми асале гашта.
 
2.  Хуршеди амал  рўят, дарёи асал хўят,
     Њар зарра зи хуршедат соњибамале гашта.

3.  Ин дил зи њавои ту дилро ба њаво дода,
     В-ин љон зи лиќои  ту бурљи њамале гашта.

Шоир  дар байти аввал самимияту ишќи покашро ба бай-
ту ѓазалњои эљодкардааш ташбењ намуда ва ширинии њаёташро 
ба хумми асал  монанд намудааст, ки ин ташбењот дар адабиё-
ти гузаштаи мо нодиранд. Њамин тавр, дар байти дувум  рўйи 
мањбубаашро ба хуршеди амал ва рафтору кирдорашро ба дарёи 
асал шабењ намудааст, ки ин тавсифњо шоиронаанд. Байти сеюм 
њам бисёр олї ва самимї иншо шуда, ќањрамони лирикї аз љамоли 
дилдодааш шоду масрур гардида, љон аз дидори љононааш мисли 
бањори нозанин шукуфою масту махмур гардидааст.

Мавлоно Љалолиддини Балхї, ки бештари рўзгорашро дар 
Куния гузаронидааст, забони туркиро низ хуб медонист ва ба ин 
забон такаллум ва эљод њам кардааст. Баъзе ѓазалњои хешро бо 
тољикию туркї иншо кардааст, ки намунаи бењтарини санъати 
муламмаъ ё ширу шакар мањсуб шаванд:

Донї, ки ман зи олам ялгуз сани севарман,
Гар дар барам наёї, андар ѓамат уларман.
Ман ёри бовафоям, бар ман љафо ќилурсан,
Гар ту маро нањоњї, ман худ сани диларман.
Рўи  чу моњ дорї, ман содадил аз онам,
З-он шаккари лабонат бир иккина диларман.
Фармой ѓамзаатро, то хуни ман бирезад,
В-арна санник ускунда мир язгури ёзарман.

  Моње чу Шамси Табрез ѓайрат намуду гуфто:
 «Аз ман дигар напурсед, ман суйладим, борарман».

Мавлоно дар тасвири фасли бањор  ва зебоињои  табиат абё-
ти рангин ва ѓазалњои дилнишин дорад. Хонанда пас аз мутолиаи 
онњо  эњсос мекунад, ки Љалолиддини Балхї ошиќ будааст, ошиќ 
ба ёр  (хоњ маљозї бошад  ва ё хоњ ирфонї) ошиќ ба диёр, ошиќ 
ба бањору зебоињои ин арўси сол. Шоиста он аст, ки бо як  шўру  
њаяљон, бо як мењру муњњабати шоирона бањорро  васф кардааст:

1.	 Бањор омад, бањор омад, бањори мушкбор омад,
      Нигор омад, нигор омад, нигори бурдбор омад.
2.	 Зи савсан бишнав, эй райњон, ки савсан сад забон дорад,
      Ба дашти обу гул бингар, ки пурнаќшу нигор омад.
3.	 Гул аз наргис њамепурсад, ки «Чун будї дар ин ѓурбат,
      Њамегуфто: «Хушам, зеро хушињо з-он диёр омад.
4.	 Бунафша пеши нилуфар даромад, ки «Муборак бод,
      Ки зардї рафту хушкї рафту умри пойдор омад».

Мавлоно ѓазали «Бањор»-ро гуњарбор кардааст. Санъатњои 
шеърї мисли такрор ёфтани калимаю иборањои «бањор омад», 
«бањори лолазор», нигор, савсан оњангнокии ѓазалро таъмин кар-
даанд. Инчунин санъати саљъ ё мусаљљаъ, ки дар ѓазал маќоми 
воло дорад, салосату балоѓат ва савтиёти онро афзун гардонда-
аст. Аз њамин нигоњ ба байти нахусти ѓазал диќќат дињед, масъа-
ла равшан мегардад. 

Ѓайр аз ин, дар ѓазали «Бањор» санъати  ташхис бисёр бамав-
рид истифода шудааст. Санъати ташхис ин аст:  ашёи бељон ба за-
бон даромада такаллум мекунанд. Дар байтњои 4 ва  5 наргис, бу-
нафша ба такаллум меоянд ва чун инсон њарф  мезананд. Дар бай-
ти 4 гул аз  наргис мепурсад, ки дар он ѓурбат  њолат чї хел буд. 
Худи њамин суол чанд санъати бадеї дорад. Ѓурбат ба маънои зи-
мистон омадааст. Шоир санъати рамзу кинояро истифода бурда-
аст. Инчунин  зимистону бањор дар ѓазал тазод шуда омадаанд.  

Мавлоно нисбати забони модариаш эњтироми сахт дошт ва 
саъю талош меварзид, ки бо забони зиндаи халќаш асарњояшро 
биофарад. Ў њатто забони модариашро аз забони арабї 
муќаддамтар гузошта буд:

Порсї гў, арчи тозї хуштар аст,
Ишќро худ сад забони дигар аст.
Бўи он дилбар, чу паррон мешавад,
Он забонњо љумла њайрон мешавад.

Мавлоно хуб медонад, ки забони Расули Акрамро  нодида ги-
рифтан шоиста нест. Бинобар ин,  забони арабиро  ситоиш меку-
над ва «тозї хуштар аст» мегўяд, вале боз таъкид менамояд, ки 
«порсї гўй», ки «бўйи дилбар» асту забони модар». Забони модар 
ва худи модарро хор макун, эњтиромашон намо. Сухани сахти мо-
дар бароят нўшдоруст.

Модар ар гўяд туро: «Марги ту бод!»
Марги он хў хоњаду марги фасод!
Он гурўње, к-аз адаб бигрехтанд,
Оби мардї в-оби мардон рехтанд.

Маѓрур ва мутакаббир машав, насињати волидайнро гўш би-
дор, дар корњо бо дигарон машварат кун:

Машварат идроку њушёрї дињад,
Аќлњо мар аќлро ёрї дињад.

МАЌОМ  ВА  ШУЊРАТИ  МАВЛОНО  ДАР  
АСРЊОИ БАЪДИНА

Мавлоно Љалолиддини Балхї (Румї) яке аз адибон, мута-
факкирон ва орифонест, ки дар таърихи фарњангу адаби тољику 
форс маќоми шоиста ва воло дорад. Гузашта аз ин, миёни халќу 
миллатњои турктабор, њинд, араб, пушту ва халќу ќавмњои Ав-
рупо шуњратёр аст. Њанўз аз асрњои XIII сар карда, осораш ба 
забонњои дунё  тарљума шудаанд. Шиблии Нуъмонї, Робиндра-
нат Такур, Мирзо Ѓолиб ва бахусус шоир ва файласуфи барљаста 
Муњаммад Иќболи Лоњурї хешро пайравони Мавлоно ба ќалам 
дода, пешаш сари таъзим фурўд овардаанд. Таъсири Мавлоно 
дар ѓазалиёт ва маснавињои Икбол равшан инъикос ёфтааст. Дар 
маснавии  «Љовиднома» Љалолиддини Балхї њамчун ќањрамони 
асосї амал мекунад. Мавлоно, Зиндарўд (Муњаммад Иќбол), 
Дарвеши Судонї њамроњ ба сафари афлок мебароянд ва дар бањсу 
талошњои ќањрамонони асар фаъолона иштирок мекунанд. Бо ка-
моли ифтихор Иќбол ёди Мавлоно менамояд:

Нуктањо аз Пири Рум омўхтам,
Хешро дар роњи ў восўхтам.

Сабаби ин ќадар мањбубият пайдо кардани  Мавлоно дар 
чист? Ба ин суол посух додан њам осон асту њам душвор. Чунон-
ки аз тарљумаи њоли адиб равшан гардид, барои Мавлоно дину 
мазњаб, халќияту нажод тафовут надошт. Ў тарафдори инсони 
комил, инсони поку некусиришт, инсони њаќбину њаќшинос буд. 
Ў њамин гуна инсонњоро ситоиш карда, ононро дўсти Худо ва 
њамсояи Худо донистааст:

Онњо, ки талабгори Худоед, Худоед!
Берун зи шумо нест, шумоед, шумоед!
Чизе, ки накардед гум, аз бањри чї љўед?
В - андар талаби гумшуда аз бањри чароед?!
Исмеду њуруфеду каломеду китобед!
Љабрили аминеду расулони  Худоед!
Дар хона нишинед, магардед ба њар сў,
Зеро ки шумо хонаву њам хонахудоед!
Њар рамз, ки Мавло бисарояд ба њаќиќат,
Медон, ки бад -он рамз сазоед, сазоед!

Њамин тавр, инсонњои поки ба Њаќ расида  аз аќли љузъ ба 
аќли кулл расида, бо Худо як мешаванд. Барои њамин андешањои 
башардўстонааш баъзе олимон, шоирон, орифон маломаташ кар-
даанд ва «Маснавии маънавї»-ро каломи  беарзиш донистаанд. 
Масалан, Мираббоси Лутфї бо таън ба ин шоњасар нигариста, 
дар љавоб ба он достони «анну  салво»- ро иншо кард. Ў  худпи-
сандона мегўяд:

Ин каломи сўфиёни шум нест,
«Маснавии маънавї»-и Рум нест.

Дар асрњои XVII ва XVIII дар Њинд чароѓи илму фарњанги 
тољику форс боз њам фурўзонтар гардид. Доирањои адабї дар 
шањрњои Њинд арзи вуљуд карданд ва боз њам забони  дарї-
тољикї  ривољу  равнаќ ёфт. Адибони бузург ба камол расиданд. 
Бешубња, дар рушду камоли Робиндранат  Такур, Мирзо Ѓолиб, 
Ањмад Аббос ва чунонки дар боло гуфтем, Муњаммад Иќбол таъ-
сири эљодиёти Мавлоно басо бузург аст.

САВОЛ ВА СУПОРИШЊО

1.	 Чї  зарурат пеш омад, ки волидайни  Љалолиддин ватанро  тарк на
мудаанд?

2.	 Аз њикояти  суњбати Аттор бо Муњаммади хурдсол ба чї хулоса ома-
дед?

3.	 Мавлоно дар бораи Аттор чї андеша дорад? Шеърњои дар ситои-
ши Аттор эљодкардаи Љалолиддини Румиро хонед ва  њифз намоед.

4.	 Чаро пири Мавлоно – Шамси Табрезиро  ќатл карданд?
5.	 Дар марги Љалолиддин мусулмонону номусулмонон гиристанд. Ин 

корро онњо ба чї хотир карданд?
6.	  Асарњои Мавлоноро номбар кунед  ва ба тариќи мухтасар дар бо-

раи «Фињи мо фињи» маълумот дињед.
7.	 Дар кадом мавзўъњо рубоиёти шоир суруда шудаанд?
8.	 Мавзўи ѓазалиёти Мавлоноро бо мисолњои  конкретї фањмонед.
9.	 Чаро шоир дили инсонро аз њама чиз боло мегузорад?
10.	 Мавлоно дар бораи вањдат ва дўстї чї мегўяд?
11.	 Чаро шоир ёди Шери Худою Рустами Дастон кардааст?
12.	 Мавлоно дар ѓазали «Дасти ман гир» ба кї мурољиат намудааст ва 

чаро?
13.	 Номи асари Мавлоно «Маснавии маънавї»-ро шарњу эзоњ дињед.
14.	 Чаро як гурўњ  мухолифон «Маснавии маънавї»-ро «Каломи шум» 

номидаанд?
15.	 Чаро муњаќќиќон Мавлоноро файласуф номидаанд?
16.	 Маќсади Мавлоно аз њикояти «Луќмон ва ѓуломон» дар чист?
17.	 Мисраи «Пас ту њар љуфте, ки мехоњї, бигир» чи маъно дорад?
18.	 Муламмаъ чї  хусусият дорад? Бо мисол ин санъати бадеиро 

фањмонед.
19.	 Љалолиддини Балхї чаро «Порсї гў, арчи тозї хуштар аст» мегўяд?  

Мисраъро шарњ дињед.

ТЕСТЊО

1)	 «Фињи мо фињи»-ро кадом адиб иншо кардааст?

а) Кайковус.
б) Љалолиддини Румї.
в) Аттори Нишопурї.

2)	 Устоди Љалолиддини Балхї кї буд?

а) Султон Валад.
б) Шамси Табрезї.
в) Абуисњоќ

3)	 «Маснавии маънавї» аз чанд дафтар иборат аст.

а) Аз – 2.
б) Аз – 4.
в) Аз – 6. 

АМИР  ХУСРАВИ  ДЕЊЛАВЇ
                        (1253 – 1325)

 РЎЗГОРИ АМИР ХУСРАВ

Волидайни Амир Хусрав дар  Шањри 
Сабз рўзгори бофароѓат доштанд. Вале 
рўзгори ононро омад-омади  Чингизиё-

ни хунхор нороњат кард.  Падари  Хусрав 
марди майдон ва шахси бовиќоре буд ва 

дар  ќатори њазорњо мардум аз  ин тундбоди 
шум зору нолон ватанро тарк намуда, љониби 

Њинд роњ пеш гирифтанд. Њамин тавр, Сайфид-
дин Мањмуд – падари  Хусрав дар дарбори султонњои Дењлї ба 
хизмат пардохт ва дар шањрчаи Патёлаи наздики Дењлї мако-
ни зист ихтиёр кард. Соли 1253 дар њамин шањрча Амир Хусрав 
чашм ба љањон бикшод. Аммо хурсандии ин оила дер давом на-
кард. Панљаи хуношоми Чингизиён диёри бињиштосои Њиндро 
низ панља бизад ва боз љангњои хунин саросари ин кишварро но-
ором гардонид. Султонњои Њинд барои истиќлолу озодї ба по 
хестанд ва алайњи душмани ѓаддор миён бастанд. Падари Хус-
рав Сайфиддини Мањмуд, ки марди сипоњї буд, дар ин набардњо 
алайњи чингизиён сахт биљангид ва далерию шуљоат нишон дод. 
Вале дар яке аз  муњорибањои сахттарин дар назди шањри Дењлї  
аз дасти шамшери љонситони муѓул љон бидод. Он ваќт Хусрав 
нав ба 8 ќадам монда буд.

Ин њодисаи  нохуш рўзгори ѓарибонаи ин оиларо боз 
ѓамангезтар ва нохуштар гардонд. Хусрав аз худ калон чор 
бародари дигар бо номњои Иззуддин, Алишоњ, Тољуддин 
ва Зоњид дошт. Таъмин кардани рўзгор барояшон осон на-
буд. Ба њамин маънї баъдтар Хусрав он рўзгоронро ёд кар-
да мегўяд:

Сайф аз сарам бирафту дили ман дуним монд,
Дарёи ман равон шуду  дурри ятим монд.

Аммо хушбахтона, бобои Хусрав аз тарафи модар Имодул-
мулк ба имдодашон бирасид ва аз љињати моддї ва њам маънавї 
ба ањли хонавода дасти ёрї дароз кард. Хусрав тавонист дар зери 

ќаноти бобои хайрандешаш Имодулмулк  пайрањаи илму дониш-
ро тай кунад. Хусрав некињои бобояшро тамоми умр фаромўш 
накард.

Њамин тавр, дар пеши донишмандон ва уламои соњибном 
илмњои маъмули онваќтаро омўхт ва аз бар намуд. Махсусан дар 
илми шеъру мусиќї бемисл гашт ва дар айёми хурдсолї устодони 
ин фанњо имтињонаш бикарданд 

Гузашта аз ин, Хусрав пайваста эљодиёти шоирони пешин, 
девонњои шуарои мутааххиринро меомўхту аз бар менамуд. Ба 
ин восита истеъдоди  модарзодиашро сайќал медод. Њамаи ин 
натиљањои дилхоњ дод. Овозаи камолаш ба гўши султонњои Њинд 
расид ва ўро ба дарбор даъват намуданд. Соли 1273, ки он ваќт 
танњо аз бист бањори рўзгораш бархўрдор гардида буд, по ба 
дарбори Чањљу гузошт. Ду сол дар ин даргоњ надими хоccаи сул-
тон гардид. Боре амакбачаи Чањљу Буѓрохон – њокими Мултон 
мењмони Чањљу гардид ва бо Хусрав суњбат намуд. Барояш суњбат 
басо самимї буду хушаш омад ва фармуд, ки ба Хусрав туњфањои 
лоиќ бидињанд ва пасон ўро ба дарбори хеш – ба Мултон  даъват 
намуд. Ин рафтору кирдори Буѓрохон ба Чањљу бисёр сахт расид. 
Нахуст ба рафтанаш иљозат надод ва сониян аз пайи нест кар-
дани Хусрав гардид. Хусрав нияти Чањљуро фањмид. «Чанд рўзе 
бигзашт, гузаштањо њанўз аз хотираш нарафта буд. Хост, ки маро 
нишони бало созад. Бинобар ин роњи Сомонияро пеш гирифтам» 
- менависад Хусрав.

Пас аз муддате шоир аз Сомония боз ба Дењлї  бозмегардад 
ва ба дарбори Ѓиёсиддини Балабон ба хизмат мепардозад. Вале 
дере нагузашта, писари Ѓиёсиддин  Муњаммадсултон, ки дар 
Мултон њоким буд, аз падар илтимос мекунад, ки Хусравро ба 
наздаш ба Мултон бифиристад. Хусрав ба Мултон меояд ва дар 
њамин љо ба Њасани  Дењлавї вохўрда, риштаи дўстї мебанданд.
Ин дўстии ду шоири тавоно то поёни рўзгорашон гусаста наме-
гардад. Вале ин суњбатњо, нишоту базмњои ошиќонаю орифона, 
маљлисњои шеъру суруд, дар назди ин шоњзодаи шеърдўсту шо-
ирпарвар Муњаммадсултон дер давом накард. Соли 1286 лашка-
ри муѓул ба Мултон њуљум карда, мулкро хароб гардонид. Дар 
ин љанг Муњаммад ба ќатл расид. Хусрав ва Њасан бошанд, аси-
ри лашкари муѓул гардиданд. Муддате нагузашта, онњо аз аси-
рии  муѓулњо  рањо ёфтанд. 

Хусрав чун аз асирї рањо ёфт, боз ба назди пайвандон  ва 
назди модари мењрубонаш ба Патёлї омад ва аз дидори  модари 
мењрубон  шод гардид.

Амир Хусрав чанд муддат бо модару фарзандон дами беѓам 
бизад. Аз суњбати дўстону дидори ёрони мењрубон шоду мамнун 
буд. Бештар ба корњои эљодї банд гардид. Достонњои таърихиаш-
ро дар њамин давра иншо кард. Модараш Давлатноз дар пањлуяш 
буду бо суханони модарона илњомаш мебахшид. Вале њар чиз ав-
валу анљом дорад ва умри инсон њам. Давлатноз соли 1299 болои 
дастони фарзанди мушфиќу мењрубонаш Хусрав љон дод. Аз мар-
ги модар шоир љомаи мотам пўшид ва дидагонаш ашкборон гар-
дид. Хусрав ин сўзу гудоз ва ин дарду алами хешро дар достони 
«Маљнун ва Лайлї» баён намудааст. 

Оре, модар модар аст. Хусрав њам аз марги шахси азизаш 
дили пурѓам ва чашми пурнам дошт. 

Амир Аловуддин (1296-1316) Хусравро боз ба дарбор даъват 
менамояд. Азбаски шеърдўсту шоирпарвар набуд, ба Хусрав чан-
дон ањамият надод. Аловуддин танњо барои нишон додани сало-
бати давлати хеш уламою удаборо гирд оварда буд, вале онон на-
метавонистанд, ки дарборро ба ихтиёри худ тарк кунанд.	

Амир Хусрав бештар аз султон Љалолиддини Фирўзшоњ 
некињои зиёд дида буд. Ўро ба мансаб расонид ва ба унвони иф-
тихории амирї сазовор гардонид. Амир Хусрав подоши некињои 
ўро хеле хуб ёд кардааст:

Чунин бахшише, к-аз ту њам ёфтам,
Зи шоњони пешина кам ёфтам.

Амир Хусрави Дењлавї фарзандони зиёд дошт.
Амир Хусрав дар љо-љойи асарњояш аз фарзандонаш ёд карда-

аст. Масалан, ду духтар – Афифа ва Мастура, писаронаш Масъуд, 
Хизр, Рукнуддин, Айнуддин, Малик Ањмад ва Муњаммад - њамагї 
8 нафар фарзанд доштааст. Малик Ањмад марди фозил ва орифу 
шоири намоёни замони худ мегардад.

Њамин тавр, Амир Хусрави Дењлавї дар синни 72-солагї 27 
сентябри соли 1325 дар шањри Дењлї вафот мекунад. Љасади шо-
ирро дар пањлуи пири рўњонияш Низомуддини Авлиё ба хок ме-
супоранд. 

МЕРОСИ  АДАБИИ  ХУСРАВ

Амир Хусрави Дењлавї њанўз аз айёми наврасї ба шеъргўйї 
оѓоз карда буд, ки мо дар боло ба ин масъала ишорат кардем ва 
дар назди бузургон аз имтињон гузаштани Хусравро ёд кардем. 
Он ваќт шоир њашт бањорро тай намуда буд. Агар бигўем, ки Хус-
рав 72 сол умр дид ва агар аз њашт ё дањсолагї ба шеър гуфтан 
сар карда бошад, пас 62 сол шеър гуфтааст, асар эљод кардааст, 
ки албатта, муњлати кам нест. Далели дигар он аст, ки шоир дар 
муќаддимаи девони «Ѓуррат-ул-камол» миќдори тахминии ашъо
рашро ёд кардааст. Дар ин бора муаллифи «Љавоњир-ул-асрор» 
Озарї чунин мегўяд: «Чунонеки аз «Ѓуррат-ул-камол»-и ў масмўъ 
аст ва он љо навиштааст, ки сухани ман аз панљсад њазор камтар 
аст ва аз чањорсад њазор бештар». Њатто миќдори ашъори адиб
ро чорсад њазор њам гўем, хеле зиёд аст. Агар ин чорсад њазор на 
байт, балки мисраъ њам бошад, аз сермањсултарини суханварони 
адабиёти гузаштаи мо мањсуб мешавад. Абдурањмони Љомї дар 
«Бањористон» ба Амир Хусрав бањои баланд медињад ва миќдори 
асарњои ўро дар «99 китоб» мегўяд. Аз њама муњимаш он аст, ки 
осори Амир Хусави Дењлавї то замони мо омада расидаанд ва 
китобхонањою осорхонањои кишварњои оламро зеб додаанд. Дар 
бораи осори гаронбањои Хусрав дар Њинду  Покистон, Эрону 
Тољикистон ва дигар кишварњои љањон олимон ва ховаршиносон 
тадќиќоти пурарзиш анљом додаанд.

Хусрав чакидањои  шањдрези аввалини худро аз жанрњои хур-
ди лирикї: ѓазал, рубої, ќасида, ќитъа, мусамман, тарљеъбанду 
таркиббанд оѓоз кардааст. То  охири умр ин анъанаро давом до-
даст. Њамин тавр, Хусрав дар тўли њаёташ 5 девон мураттаб наму-
дааст, ки ба тариќи зайланд:

Ќариб дар њар як девони шоир жанрњои рубої ва  ќитъа 
ба назар мерасанд. Њамон шеъри аввалини Хусрав, ки дар 
њаштсолагиаш эљод карда буд, рубоист. Мавзўи ќитъаоту рубо-
иёти шоир рангин буда, ба масъалањои муњим бахшида шудаанд. 
Мурод аз шеър гуфтану асар офаридан, мегўяд Хусрав, номи нек 
гузоштан аст. Таваљљуњ намоед:

Накутар чиз андар шеър ном аст,
Ки монї зинда з-ин наќши сиёњї.
Тани Хусрав бимирад, ин яќин аст,
Вале Хусрав намирад њељ гоње.

ДЕВОНЊОИ
АМИР ХУСРАВИ

ДЕЊЛАВЇ

«Туњфат-ус-сиѓар», 
соли 1272 мураттаб гардида-

аст. Беш аз 3000 байт буда ашъ-
ори то 19- солагии шоир гирд 

оварда шудааст

«Нињоят-
ул-камол»,

соли 1315, яъне чанд
моњ пеш аз вафоти шоир
тартиб дода шудааст ва

аз  8000 байт иборат
мебошад.

«Баќияи 
накия», соли 

1318 мураттаб шуда 
абёте, ки дар 50-60- сола-
гиаш эљод кардааст, гирд 
оварда шудаанд. Девон аз 

8360 байт иборат мебо-
шад.

«Ѓуррат-
ул-камол» соли 

1299 тартиб дода шу-
дааст. Шеърњое, ки дар 

байни 35-43- солагиаш эљод 
кардааст, гирд оварда 

шудаанд,ки аз 8000 байт
иборат аст.

«Васат-
ул-њаёт»,

шеърњои то синни 
34-солагї эљодкардаи адибро 
дар бар мегирад. Девон аз 

8401 байт иборат
мебошад.

Амир Хусрав боз ќитъае дорад ва дар он  бо дард мегўяд, ки 
Хусрав ќариб тамоми њаёташро дар дарбори султонони Њинд гу-
заронида, ононро мадњу ситоиш намудааст. Ин амалро дар солњои 
охир маљбурї ва бо дили нохоњам сомон додааст ва аз мадњгўйї  
пушаймон њам шудааст.  Шоир таъкид менамояд, ки аз мадњу си-
тоиши дурўѓи бефурўѓ дилам мемурад:

Аз гуфтани  мадњ дил бимирад,
Шеър арчи тару фасењ бошад.
Гардад зи нафас чароѓ кушта,
Гар худ нафаси Масењ бошад.

	 Хусрав дар рубоиёташ золимони зулмпешаро сахт мазам-
мат намуда, ононро  ба парвона шабењ кардааст. Агар онњо зулм-
ро њамвора давом дињанд, мисли парвона дар гирди шамъ њалок 
хоњанд гашт. Шамъ киноя аз зулм аст.

Њар  кас, ки ба зулм кардан омўхта шуд,
Аз новаки мазлум дилаш дўхта шуд.
Парвона, ки бар шамъ зад, афрўхта шуд,
Бар сўхтагон њар кї бизад, сўхта шуд.

Адиб, ки  бо ањли љоњу мансаб њамкоса буду аз кору амали 
эшон воќиф, бинобар ин ба хулоса омад, ки мањз дарбор љойи 
ришвахўрону тамаъгарон аст:

Чандин тамаъу њирс дар обу гили ту,
В-охир ба дили хоки сияњ манзили ту.
Њарчанд, ки хокро бибезї, эй дўст!
Аз хок њамин хок бувад њосили ту.

Ќањрамони лирикї шукри Худо мегўяд, ки мисли он дўсташ 
дар њирси молу сарвати дунё  нест. Бо нони љаву оби чоњ зинда-
гии хуш ва босаодате дорад. Воќеан, Хусрав њаёти пурдабдаба ва 
молу сарвати зиёд надошт. Зиндагиаш миёнањолона мегузашт. 

Не сина зи њирси зар ба оташ дорем,
Не дил зи пайи тамаъ мушавваш дорем.
Нони љаву оби чању кунље холї,
Ё Раб, ки чї зиндагонии хуш дорем.

МАЪЛУМОТИ МУХТАСАР ДАР БОРАИ  
«ХАМСА»-ЊОИ АМИР ХУСРАВИ ДЕЊЛАВЇ

Мусаллам аст, ки дар таърихи адабиёти тољику форс Амир 
Хусрави Дењлавї нахустин шоирест, ки ба «Хамса»-и Низо-
мии Ганљавї пайравї намуда, «Хамса»-и хешро офаридааст. 
Абдурањмони Љомї дар «Бањористон» Хусравро ситоиш наму-
да мегўяд: «Ба «Хамса»-и Низомї бењ аз вай (Амир Хусрав) касе 
љавоб нагуфта».

Амир Хусрав дар оѓози «Хамса» Низомиро ба некї ёд карда 
чунин мегўяд:

Дабдабаи хусравиям шуд баланд,
Ѓулѓула дар гўри Низомї фиканд.
Гарчи бар ў хатми сухан муњр баст,
Сиккаи ман муњри сарашро шикаст.

«Хамса»- и Амир Хусрав њам аз панљ достони мустаќил ибо-
рат буда дар љавоби панљ достони Низомии Ганљавї суруда шу-
даанд. Ба наќшаи зер таваљљуњ кунед.

«Оинаи Искандарї»
љавоб ба  «Искандарно-
ма»- и Низомии Ганљавї 
буда соли 1300 навишта 

шуда аз 4450 байт иборат
 мебошад.

«Њашт Бињишт»
љавоб ба достони «Њафт

пайкар»-и Низомии
Ганљавї,соли 1302 иншо

гардида, аз 3352 байт
иборат мебошад

Достонњои «Хамса»-и
Амир Хусрави Дењлавї
аз 18 њазор байт иборат 
аст ва дар байни солњои 

1299-1302 
иншо гардидааст.

«Матлаъуланвор»
љавоб ба «Махзанул-

асрор»-и Низомии 
Ганљавї соли 1299 иншо 

гардида, аз 3110 байт ибо-
рат мебошад.

«Ширин ва Хусрав» дар
љавоби «Хусрав  ва 
Ширин»-и Низомии 

Ганљавї соли 1299 навиш-
та шудааст ва аз  4124 

           байт иборат аст.

«Маљнун ва Лайлї» 
љавоб ба достони «Лайлї 
ва Маљнун»-и Низомии 
Ганљавї, соли 1299 на-

вишта шуда аз 2660 ибо-
рат аст.

Амир Хусрав баъди ин «Хамса»-и дувуми хешро эљод намуд. 
Вале бояд эътироф кард, ки он аз нигоњи  мазмун ва ѓояю сабки 
баён аз достонњои пешин фарќи калон дошт. Метавон гуфт, ки бо 
ин сабку нигориш дар таърихи адабиёти тољику форс навоварие, 
тозагие ворид намуд. Дуруст  аст, ки  дар «Шоњнома»-и Фирдавсї 
њамин зайл достонњои таърихї, мисли достони «Искандар», 
«Ќубоду Маздак», «Бањроми Чўбина» ва ѓайра эљод шуда бу-
данд. Дар ин  достонњо тахайюлоти шоир фарохтар ва пурдомана 
буд. Зеро замону макони амалиёти воќеоти таърихї то Фирдавсї 
чандин асрњо тўл кашида буд. Аммо амалиёти «Хамса»-и дувуми 
Амир Хусрав дар замони худи Амир Хусрав ба вуќўъ омадаанд 
ва худи муаллиф яке аз иштироккунандагони фаъоли достонњои 
таърихии «Хамса» мебошад.

«Хамса»-и дувум низ аз панљ достон иборат аст: 

1.  «Ќиронуссаъдайн».
2. «Мифтоњулфутўњ».
3. «Дувалронї ва Хизрхон».
4. «Нуњ сипењр».
5. «Туѓлукнома»

Ин достонњо дар байни солњои 1289 ва 1323 иншо гарди-
да, ба мавзўъњои мањаллї бахшида шудаанд. Масалан, досто-
ни нахустини «Хамса» - «Ќиронуссаъдайн» бо супориши сул-
тони Дењлї Муизиддини Кайќубод соли 1289 иншо гардида-
аст. Мавзўи он љангу љидолњои байни писару падар, яъне бай-
ни султони Дењлї Кайќубод ва султони Банѓола Носируддин 
Буѓрохон – падари Кайќубод мебошад. Дар ин задухўрдњо Амир 
Хусрав Кайќубодро њамроњї мекард. Дар достони дувуми «Хам-
са» - «Мифтоњулфутўњ» Хусрав муборизаи султон Љалолиддин 
Фирўзшоњи Хилчиро (1290-1296) алайњи исёнгарон, ки табадду-
лоти давлатї кардан  мехостанд, мавзўи достон ќарор додааст.

Ѓайр аз ин, дар баъзе достонњо муборизаи султонњои њиндро 
ба муќобили муѓулњои истилогар нишон додааст. Дар ѓалабаи 
султонњои Њинд љоннисорию ќањрамонии мардуми одии Њинд 
бар зидди чингизиёни хунхор бисёр љолиб ва боварибахш ба 
ќалам дода шудаанд. Амир Хусрав мањз њамин муборизањои ху-
нин, рўњи истиќлолхоњи халќњои Њиндустонро барои озодї дар 
достони «Ќиронуссаъдайн» басо љолиб ва боварибахш офарида-
аст. Аз ин нигоњ, ањамияти сиёсї ва тарбиявии  достон бисёр ба-
ланд аст.

Аз тарафи дигар, достонњои дар мавзўъњои мањаллї иншо-
кардаи Хусрав аз он љињат арзишманданд, ки ў њодисоту воќеоти 
дар он рўзгор дар сарзамини Њинд баамаломадаро њамчун як иш-
тирокчии фаъоли ин њодисот баён кардааст. Ин достонњо барои 
таърихнигорон маводи пурарзише дода метавонанд.

Дар байни достонњои мањаллї ё «Хамса»-и дувум достони 
«Дувалронї ва Хизрхон» њам аз нигоњи  мавзўъ ва њам аз нигоњи 
сабки нигориш тозагињои зиёде дорад.

Амир Хусрави Дењлавї бо наср њам чанд асари пурарзише эљод 
кардааст. Бењтарин асари насрии ў «Эъљози Хусравї» мањсуб ме-
гардад. Адиб онро соли 1319 иншо кардааст. Вале аз рўйи мавзўъ 

ва муњтавои он метавон њукм кард, ки бисёр  ќисматњо, фаслњо 
ва ё рисолањои онро дар давоми солњои зиёд љамъ намуда, шакли 
хомакии рисолањоро тайёр карда будааст. «Эъљози Хусравї» аз 
панљ рисола таркиб ёфтааст:

1.	 «Филмуфрадот валмураккабот».
2.	 «Филмураттабот мин алмактубот».
3.	 «Филлатоиф мин алмаснуот».
4.	 «Филбадоеъ мин алмаънавиёт».
5.	 «Филсавобиќ мин алмуншаот».

Чунонки аз номи рисолањо пай бурдед, Хусрав ба масъалањои 
гуногуни илми забоншиносї, адабиётшиносї, наќди адабї, вазну 
ќофия, воситањои тасвири бадеї, тарзи истифода бурдани зарбул-
масалу маќол, усули навиштани мактубњо ва навъњои мактуб чун: 
мактубњои фарњангию адабї, ошиќона, байнидавлатї, идоравї 
ва амсоли ин мавод оварда, онњоро баррасї менамояд. Аз њамин 
нигоњ имрўз њам «Эъљози Хусравї» ќимату арзиши зиёдеро до-
рост ва барои донишмандони соњањои гуногун маводи арзишман-
де дода метавонад.

 ДОСТОНИ «ДУВАЛРОНЇ ВА ХИЗРХОН»

Сабки  нигориш  ва  мазмуни  мухтасари  достон

Достони «Дувалронї ва Хизрхон» дар асоси далелу бурњонњои 
таърихии замони зиндагии Амир Хусрави Дењлавї иншо гар-
дидааст. Аз ин рў онро достони ишќї–таърихї гуфтан равост. 
Худи шоир ба ќањрамонони асосии достон ошної дошт. Албатта, 
номњо андак таѓйир ёфтаанд. Инчунин, њодисоту воќеоти таърихї 
бо обу ранги бадеї тасвир ёфта, асарро баркамол гардонидаанд.

Достон дар тўли солњои 1315-1316 нигошта шуда, аз 4519 байт 
иборат мебошад. Амир Хусрав дар эљоди он ба анъанаи достон-
сароёни асрњои пешин содиќ мондааст. Тарзи ќофиябандиаш чун 
маснавињои асрњои гузашта (аа, бб, вв, гг, дд ва ѓайра) мебошад. 
«Дувалронї ва Хизрхон» дар бањри њазаљи мусаддаси мањзуф су-
руда шудааст, ки ба тариќи зайл таќтеъ мешавад:

 Ба сўзи сина ду ёри вафодор
 Видои якдигар карданд ночор.

 Ма-фо-ї-лун ма-фо-ї-лун  фа-ў-лун

V - - - / V - - - / V - - /
V - - - / V - - - / V - - /

Достон аз нигоњи мазмун мисли достонњои ишќии «Лайлї ва 
Маљнун»-и Низомии Ганљавї фољиавист. Шоњзода Муборакшоњ 
Хизрхонро ба хотири аз ишќи Дувалронї даст накашиданаш ба 
ќатл мерасонад.

Ѓайр аз ин достони «Дувалронї ва Хизрхон» њамчун анъана 
аз њамду наът оѓоз ёфта, пасон ба мадњи пири рўњонии худ Низо-
миддини Авлиё мегузарад. Боби чоруми достонро Хусрав ба мадњи 
Султон Алоуддин мебахшад ва ўро дар баробари ситоиш наму-
дан ба раиятнавозию додгустарї њидоят мекунад. Нињоят боби 
панљуми достон ба сабаби назми китоб бахшида мешавад ва дар 
ду боби оянда дар бораи  султонњои Дењлї ба тариќи хронологї 
маълумоти таърихї додааст. Баъд аз ин ќисмати асосии достон 
шурўъ гардидааст. Хусрав ба ин ќисмат 14 бобро муносиб дониста-
аст. Дар њар як  боб, пас аз баёни мазмун, вобаста ба он њикояњои 
тамсилї меорад, ки онњо барои таќвияти фикри адиб ва  амиќтар 
инъикос гардидани мавзўъ ва барљаста баромадани наќшњои асосї 
хизмат кардаанд. Дар анљоми достон Хусрав боби алоњида оварда-
аст, ки дар он дар бораи унвони достон, соли таълифи он, миќдори 
байтњои асар ва нињоят, дар бораи пирии хеш андешањояшро иброз 
намудааст. Як хусусияти дигари услубии достон боз дар он аст, ки 
пас аз њар як боб аз номи ошиќ ва маъшуќ ѓазал оварда мешавад. 
Ѓазалњо ишќианд. Эњсосот ва мењру муњаббати ду дилдода дар ин 
ѓазалиёт самимї ва хеле хушоянд ба ќалам дода шудаанд. Вале дар 
онњо хусусиятњои жанрии ѓазал, аз ќабили матлаъ ва маќтаъ ва 
тарзи ќофиябандии ѓазал риоя нагардидаанд. Ќофиябандї ба тар-
зи маснавї (аа,бб,вв) омадааст. 

	
ЃОЯИ АСАР ВА ТАЊЛИЛИ  НАЌШЊОИ  

АСОСИИ  ДОСТОН

Амир Хусрави Дењлавї, њангоме ки достони «Дувалронї 
ва Хизрхон»-ро иншо кард, аллакай шоири машњур буд. На 
танњо дар сарзамини Њинд маќому манзалат дошт, балки дар 
Моваруннањру Хуросон ва Эрону Осиёи Саѓир шуњратёр гардида 

буд. Шоир достони «Дувалронї ва Хизрхон»-ро дар айёми пирї 
иншо намуд. Муроди Хусрав аз эљоди ин достон чист? Нахуст, 
достон фољиавист. Бидуни њалок гардондани  ќањрамони асосї – 
Хизрхон достон пур аз сањнањои љангу хунрезист. Љанг дар бай-
ни султонњою хокимони Њинд барои тољу тахт, барои сарвату 
боигарї ба тафсил омадааст. Њатто бародарон барои тољу тахт 
якдигарро кўр карда, оќибат якдигарро ќатл намуданд. Хусрав 
њамаи ин  њодисањоро бо чашми худ дида, аз берањмии инсон дил-
хун гардид. Дигар, дар байни мусулмонњою њиндуњо муборизањои 
шадид мерафт. Дар ин муборизањои мазњабї садњо њазор њиндую 
мусулмон љон ба Љонофарин медод. Шоир њамчун як фарди ин-
сонпарвар ва некхоњ хост, ки дар байни мазњабу динњои дар ин 
сарзамин вуљуддошта сулњу осоиш бошад, инсонњо, аз љумла 
њокимон, султонњо хуни якдигарро нарезонанд. Дар байни њиндую 
мусулмон тухми нифоќ, бадбинию кудурат накоранд, ошиќи як-
дигар бошанд. Барои дилдодагону ошиќон дину оин набояд сад-
ди роњ шавад. Њамин тавр, хост бо ин достони худ пеши роњи ин 
љангу хунрезињоро бигирад. Вале чунонки дидем, шоир ноумед 
гашт. Ишќи поки инсон тањќир карда шуд ва Хизрхони вафодор  
дар ишќи њиндудухтар Дувалронї љон дод, љамъияти онрўзаи 
Њинд ислоњ нагардид ва бадбахтона, то имрўз њам дар сарзами-
ни пањновари Њинд ин дарди љонкоњ шифо наёфтааст. Имрўз њам 
дар Кашмир дар байни мусулмонњою њиндуњо мубориза давом 
дорад, ки мову шумо ба ин падидаи номатлуб шоњидем. 

Аз мазмуни достон чунин бармеояд, ки Хизрхон дар роњи 
ишќ устувор мемонаду љон медињад. Ў мусулмонзодааст. Вале 
Дувалронї зинда мемонад, мисли Лайлию Ширин худкушї наме-
кунад. Чаро ў ба ин амали «анъанавї» даст назад? Магар  ишќи 
ў нисбати Хизрхон пок, самимї ва устувор набуд? Дар њалли ин 
масъала бисёр пажўњишгарони ин достон њайронанд. Мо њам дос
тонро такрор ба такрор хондем. Як далел моро сари њамин анде-
ша овард. 

Амир Хусрав овардааст, ки чун волидайни Хизрхону 
Дувалронї тўй мекунанду ду дилдода ба њамдигар расиданд, 
онњо аз якдигар коми дил ситонданд ва Дувалронї дуљон шуд, 
яъне њомиладор гардид. Ба њар њол вай фарзанд аст, давоми умр. 
Фарзанди ба дунёомада аз Хизрхони  мусулмон асту аз Дувалро-
нии њинду. Ин фарзанд пайванди дилњост. Оянда тавлид шуда, 
дилњоро ба њам муттањид, муттафиќ  мегардонад. 	Ба ин восита 

Хусрав  хостааст, ки зањмат  ва саъю кўшиши ў дар ин роњ барабас 
наравад, оянда суде биёрад ва оянда фарзанди онњо хешро на му-
сулмон гўяду на њинду. Ў хешро инсон бидонад, инсон бишино-
сад ва дар оянда поягузори сулњу салоњ, ягонагию иттињоди дину 
халќиятњои сарзамини Њиндустон бигардад. Њамин аст њадафи 
шоир, муроду маќсади Хусрав аз зинда мондани Дувалронии дар 
ишќ нокому синабирён.

Хусрав бо ибораи “яке гаштани ду љон” омезиши комил, 
љисмониву маънавии ду танеро васф мекунад,  ки  ояндаи ду мил-
лати мухталиф њастанд.Бори дигар ба сурати дигар  дар як пай-
кар таљљасум  кардани башарро мебинем.

ТАЊЛИЛИ НАЌШЊОИ АСОСИИ ДОСТОН

Дар достон наќшњои Дувалронї ва Хизрхон асосї буда, 
ќобили таваљљуњанд. Дигар чењрањо мисли модари Хизрхон 
Офоќбону, падари Хизрхон султон Аловуддин барои кушодани 
симои њаќиќии ќањрамонони асосї – Дувалронї ва Хизрхон хиз-
мат кардаанд.

Хизрхон ишќи пок дорад ва барои ба маќсад  расидан дар  ин 
роњ  устувор аст, саъю  талош  дорад. Вале мубориз  нест. Ба гапи 
падару модар гўш медињад. Ба љуз зорию тавалло, ашк рехтан, но-
лаи пурсўз намудан роњи дигар надорад, ё њоњиши дигар надорад. 
Барои ў давлату сарват, љоњу мансаб њељ аст. Бинобар ин мегўяд:

Агарчи давлатамро субњгоњ аст,
Вале бе ту љањон бар ман сиёњ аст.
В-агар худ њаст ганље бешуморам,
Бањои ним љав нозат надорам.

Бисёр рафтору кирдори Хизрхон ба Маљнуни Низомї 
монандї дорад. Њамоно дар роњи ишќ устувору мубориз набудан, 
ба таќдир тан додан онњоро ба њам наздик гардондааст. Масалан, 
ваќте ки Хизрхонро ба духтари таѓояш арўсї мекунанд, ў ягон 
муќобилият нишон  намедињад. Хизрхон дар як мактубаш, дарди 
дилашро ба тарзи зайл баён кардааст, ки бисёр риќќатовар аст:

В-агар њамхобае дорам дар оѓўш,
Ба љойи соф дурде мекунам нўш.
Нишинам бо вайу дил дар хаёлат,
Бипўшам чашму бинам дар љамолат.

Дувалронї њиндудухтари пок ва дар роњи ишќ устувор тас-
вир ёфтааст. Ў њам зоњиран зебосту њам ботинан. Муњаббати 
Дувалронї нисбати Хизрхон самимї ва беолоиш аст. Бо вуљуди  
он ки Хизрхон нисбати ў хиёнат карда, бо духтари таѓояш сар ба 
болин монд, боз аз гуноњи Хизрхон мегузарад, боз њамроњи Хизр-
хон бо амри дил ба  зиндон меравад. Лањзањои дар зиндон будани 
ин ду дилдода рўзњои  фаромўшнашаванда ва њаёти хушбахтонаи 
Дувалронї мањсуб меёфт. Хусрав дар достон ин лањзањоро бисёр 
љолиб ва шоирона ба ќалам додаст:

Даме бо ман  нишин, эй ёри дилбанд,
Ки бар рўйи ту бикшоям даре чанд.
Агар банде нињад айём бар ман,
Хушам, к-аз зулфи туст ин дом бар ман.

Дувалронї њусни расо, аќли воло дорад. Дар роњи ишќ ба 
њама душворињо тоќат мекунад. Умед дорад, ки рўзе ба мурод ме-
расад. Њамин хисол дар тинати Хизрхон њам аст. Ваќте ки баро-
дараш Муборакшоњ ба ў амр мекунад, ки мањбубаатро ба назди 
ман фирист, то ту аз марг рањо ёбї, Хизрхон мурданро авло медо-
над аз он, ки аз Дувалронї даст бишўяд.

Дар достон табиати зебои Њинд, бањори нозанин басо шоис
та тавсиф  ёфтааст. Инсон њамчун  як олињаи зебои ин табиат бо 
њусну љамоли худододу расояш бо камоли мањорат ба ќалам дода 
шудааст. Шоир аќли расо, ишќи поки духтарони њиндуро дар си-
мои Дувалронї нишон додааст, љамъбаст намудааст. Дувалронї 
дар ин пора хешро аз назари хеш, яъне аз назари зан бањо дода, бо 
камоли ифтихор мегўяд:

Њанўзам абрувон муњкамкамонанд,
Њанўзам ѓамзањо пайконфишонанд.
Њанўзам наргиси хунрез маст аст,
Њанўзам зулфи кофар бутпараст аст.
Лабам њамшираи тунги набот аст,
Рухам њамчашмаи оби њаёт аст.

Дар достони «Дувалронї ва Хизрхон» наќшњои манфї, аз 
ќабили султон Алоуддин, Муборакшоњ, Малик Кофур амал кар-
даанд ва њар кадоме дар асар симои хешро дорад ва бо рафтору 

кирдори худ аз якдигар фарќ мекунанд. Масалан, султон Алоуд-
дин шахси таърихист ва Амир Хусрав реалистона ва њаќќонї ама-
лиёти ўро дар достон нишон додааст. Султон Алоуддин њамчун 
шоњи кишваркушо, ѓосиб, зулмпарвар ва берањм ба ќалам дода 
шудаст. Барои ў давлату сарват муњим аст. Инсон, аз љумла зану 
фарзанд њам арзише надоранд. Ў ба муќобили падар ва фарзан-
донаш љангид ва чашмони Хизрхонро кўр кард. Дар берањмї, ра-
золату ќабоњат писари султон Алоуддин аз падар камї надорад, 
балки њазор бор бадтар аст. Њангоме ки ў ба сари кудрат меояд, 
нахуст бародарон ва хешовандони худро ба ќатл мерасонад. Чу-
нонки дар боло ишорат рафт, ў Хизрхонро низ кушт, то ки ба 
мањбубаи ў соњиб шавад. 

Нависанда саъю талош варзидааст, ки наќши модарро дар ин 
достон ба тарзи динамикї инъикос намояд. Масалан, дар оѓози 
достон модари Хизрхон Офоќбону њамчун як зани ба расму ру-
сум ва дину оини мусулмонї муътаќид нахост, ки писараш Хизр-
хон бо њиндудухтар аќди никоњ бандад. Вале оњиста-оњиста кам-
будии хешро фањмида, ислоњ мешавад ва фарзанди худро ба му-
род мерасонад. Албатта, дар ин маврид Хусрав наќши модарро 
муассир нишон дода, дар симои Офоќбону онро љамъбаст наму-
дааст. Яъне, дар анљоми достон наќши Офоќбону љанбаи мусбї 
гирифтааст.

Хулоса, достони «Дувалронї ва Хизрхон» дар адабиёти 
тољику форс, чунонки дидем, тозагињои зиёд дорад. Дар либоси 
бадеият, нишон додани њодисоту воќеоти замон ва ба ин восита 
нишон додани камбудию нуќсонњои љомеа яке аз њадафњои асо-
сии Амир Хусрав буд ва метавон бо як боварии том гуфт, ки тири 
адиб ба нишон расид.

	  
МАЗМУН  ВА  МУНДАРИЉАИ  ЃОЯВИИ 

ЃАЗАЛИЁТИ  ХУСРАВ

Мусаллам аст, ки то асри XIV доираи мавзўъоти ѓазал мањдуд 
буд. Асосан дар ин жанр мавзўи ишќу ошиќї, тавсифи табиат, 
маю мутриб, истиѓнои маъшуќ, нолаю шевани ошиќ маќоми шои-
ста дошт. Амир Хусрав њам дар ѓазалиёти хеш њамин мавзўъотро 
интихоб карда буд. Муњимаш њамин буд, ки ѓазалиёти шоир бо 
сабки сода эљод шуда, дар онњо фасоњату балоѓати сухан, самими-
ят ва оњангнокии ѓазалиёт ба дараљаи камол расиданд. Метавон 

таъкид намуд, ки дар сурудани ѓазал ба Саъдии Шерозї пайравї 
карда, ўро пири хеш медонад ва бо ифтихор мегўяд:

Хусрави сармаст андар соѓари маънї бирехт
Шира аз хумхонаи мастї, ки дар Шероз буд.

Дуруст аст, ки Хусрав бо Саъдї њамзамон буданд. Вале 
Саъдї аз Хусрав солортар мањсуб меёфт. Агар Саъдї соли 1292 
аз дунё гузашта бошад, Хусрав соли 1325 вафот кардааст, яъне 33 
сол баъдтар. Хусрав аз эљодиёти Саъдї вуќуфи комил дошт. Ба 
њар њол ин ду бузургвор ба якдигар ѓоибона шинос буданд ва як-
дигарро эњтиром мекарданду аз эљодиёти якдигар огоњ буданд. 
Бахусус Хусрав асарњои назмию насрии Саъдиро хонда, аз онњо 
бањра бардошта  ба ѓазалиёташ пайравї кардааст. Њамон ширинї 
ва содагии ѓазалиёти Саъдиро дар ѓазалиёти Хусрав метавон ба 
хубї мушоњида кард. Дар байте, ки дар боло ёд шуд, Хусрав таъ-
кид менамояд, ки аз маънии ѓазалиёти Саъдї маст шуд ва мањз аз 
хумхонаи мастї, ки дар Шероз буд, шираашро бигрифт	 Њамин 
тавр, сарчашмаи илњом ва мазмунофарии Амир Хусрав асосан 
ѓазалиёти шўрангезу оламгири Саъдии Шерозист. 

Ѓазалиёти Амир Хусрав мисли ѓазалиёти Саъдї ба эљодиёти 
асрњои пасин, аз љумла XV ва XVI таъсири калон расонданд. Маса-
лан, Зайниддин Мањмуди Восифї дар асари ёддоштиаш «Бадоеъ-
ул-ваќоеъ» базму нишотњои ањли фазлу адабро, ки дар њузури ами-
рону шоњон, вазирону њокимон баргузор мегардиданд, тавсиф на-
муда, ёд мекунад, ки ањли нишот ба ѓазалиёти Саъдию Амир Хус-
рав, Мавлоною Њофизи Шерозї бештар таваљљуњ доштанд. 

Амир Хусрав дар ѓазали «Дил љавон њанўз» айёми љавониашро 
дар поёни умраш ёд карда,  таъкид менамояд, ки њанўз ёди бутон 
аз ёд нарафта, њанўз дар банди зулфи ёр гирифтор аст. Агар сад  
таънаю  маломат аз халќ шунавам ва нафринам кунанд, парвое 
надорам:

1.	 Тан пир гашту орзуи дил љавон њанўз,
      Дил хун шуду њадиси бутон бар забон њанўз.
2.  Умрам ба охир омаду рўзам ба шаб расид,
     Мастию бутпарастии ман њамчунон њанўз.
3.  Оњанг карда сўйи бурун љони гумрањам,
     Кофирдилони њусн дар он сўзи љон њанўз.

4.  Олам тамом пур зи шањидони фитна гашт,
     Турки маро хаданги бало дар камон њанўз.
5.  Бедор монд шаб њама халќ аз  нафири ман,
     В-он чашми ниммаст ба хоби гарон њанўз.
6.  Њар дам карашмањои вай афзуну он гање
     Хусрав зи банди ў ба умеди амон њанўз.

Шоир дар ин ѓазал  ишќи поки  инсонї, ишќи заминиро ёд 
кардаасту тавсиф њам. Дар байти аввал пирию љавонии умр ба њам  
муќобил гузошта шудаанд ва адиб аз санъати тазоду муќобила ба-
маврид истифода бурдааст ва дар байти дуюм рўзу шаб тазоди як-
дигар омадаанд ва њамон фикри болоро ќудрат бахшидаанд. Дар 
байти сеюм дар зимни ибрози «кофирдилон» шоир раќибони хеш, 
яъне аѓёрро мазаммат менамояд. Дар ин маврид санъати киноя ва  
истиора (кофирдилон - аѓёр) маќсади ќањрамони лирикиро хеле 
ба љо инъикос намудаанд. Њамин тавр, ѓазали «Њанўз» шоирона, 
дар айёми пиронсолагии Амир Хусрав иншо шуда, маънї бо ан-
вои санъати воло ифшо  гардидааст.

Бештари ѓазалиёти Хусрав ирфонї буда, дар онњо ишќи 
илоњиро ситудааст. Њатто дар достонњои «Хамса» љо-љо ѓазал 
овардааст. Яъне як тозагие дар сабку услуби достоннигорї во-
рид намудааст ва адибони асрњои оянда ин сабку услубро инки-
шоф додаанд.

МАЌОМИ  ЌАСИДА  ДАР  ДЕВОНЊОИ  ШОИР

Дар девонњои Амир Хусрав пас аз ѓазал ќасида маќоми арзан-
да дорад. Чунонки пажўњишгарони эљодиёти адиб муайян  карда-
анд, Хусрав беш аз 300 ќасида иншо  намудааст, ки дар панљ де-
вони ў ба тарзи мухталиф омадаанд. Масалан, дар девони аввал 
камтар ва девони сеюм, ки давраи љавонї («Ѓуррат-ул-камол») 
буд, бештар ба ин жанри адабї майл намудааст.Мањз дар њамин 
давраи њаёташ дар дарбори султонњои Њинд маќому  манзалаташ 
бештар буд ва худ дар дил хоњиши мадњи онњоро дошт. Аз тара-
фи дигар, дар муборизаю њарбњои султонњо иштирок кард ва он 
чизе ки дид, саъю талош варзид, ки он њодисаю воќеањоро либоси 
бадеї бипўшонад ва ононро мадњу ситоиш намояд. Аз ин рў акса-
рияти ќасидањои Амир Хусрав љанбаи таърихї доранд ва барои 
муайян намудани  њаёти сиёсии њамонасраи Њинд, дар баробари 

достонњои таърихиаш ба таърихнигорони имрўза маводи пурар-
зиш дода метавонанд.

Вале дар баробари ин Амир Хусрав дар мавзўъњои панду
ахлоќї, фалсафї-ирфонї ќасидањои бисёр дорад. 

Дар асрњои минбаъда баъзе ќасидањои Хусрав дар байни хос-
су ом шуњрати калон  пайдо карданд ва боиси пайравї ва татаббўи 
адибони бузурги  асрњои пасин, аз љумла Абдурањмони Љомї, Али-
шери Навої ва дигарон гардиданд. Масалан, ба ќасидаи «Дарёи 
аброр»-и шоир пайравї намуда, Љомї ќасидаи «Луљљатуласрор» 
ва Навої ќасидаи «Туњфатулафкор»-ро иншо кардаанд. 

Амир Хусрав дар ин жанри шеърї дасти тавоно ва фикри расо 
доштааст ва мазмуну мундариљаи ќасидаи Хусрав ба ин ду шои-
ри бузург писанд афтода, љавоби шоиста гуфтанд ва дурри маънї 
суфтанд. Ќасидаи «Наёбї» аз лињози  мазмун ва мундариљаи 
ѓоявї хеле баланд аст, ки дар ин љо тањлили онро  зарур медонем. 
Ќасидаи «Наёбї» дар поёни рўзгори шоир иншо шудааст. Зеро 
чунин ќасидаро касе гуфта метавонад, ки таљрибаю мањорати ко-
мил  дошта бошад, гармию сардї, ширинию  талхї, баландию 
пастии рўзгорро дар  давоми умраш дида бошад. Њамин тавр, 
дар ќасида афкори ахлоќї, танќидї ва сиёсию иљтимоии Амир 
Хусрав  љамъбаст гардидаанд. Номи ќасида «Наёбї» ба мазмуни 
он пайванди ногусастанї дорад. Аз тарафи дигар, он дар  ќасида  
њамчун радиф омадааст: Матлаи он ќасида чунин аст:

Дар дањр яке ёри вафодор наёбї,
Дар боѓи љањон як гули бехор наёбї.

Њамин тавр, Хусрав ќасидаро аз шикоят оѓоз кардааст. Ў 
ба чунин хулоса омадааст, ки дар ин замона дўсти вафодор, ёри 
ѓамхору мењрубонро пайдо кардан мањол аст.

Амир Хусрав умри хешро дар дарбори султонњои Њинд гуза-
ронида ва аз ин љињат рафтору кирдори ањли дарборро хеле хуб 
медонист. Илова бар ин, аз авзои ањли љоњу мансаб, ки ба дар-
бор додугирифт ва рафтуомад доштанд, хуб огоњ буд. Бинобар 
ин мегўяд:

1. Султон њама рўз ар њазён гўяду камош,
    Тањсин куниву рухсати инкор наёбї.
2. Осудадило! Маънии марњам нашиносї,	
    То суњбати мардони дилафгор наёбї.

3.  Њар кунљнишине ќадами сидќ надорад,
     Сиддиќваше дар буни ин ѓор наёбї,
4. Он љо, ки бувад љањл, ба таъриф чї њољат?
     Нуќсони харе нест, гар афсор наёбї.

Шоир таъкид менамояд, ки султон ба љуз суханони  бењуда, 
яъне њазёнгўйї, кори хайре ба манфиати раият намекунад. Ашхо-
си аз ин огоњ  љуз хомўшї илољи дигар надоранд, ки ман њам аз 
љумлаи онњо њастам. Боз ноилољ кору рафтори ононро таърифу 
тањсин менамоям.

Дар байти дувум ба садрнишинон, ашхоси доро хитоб карда 
мегўяд, ки шумо дили осуда, яъне њаёти осуда доред, аз зиндагии 
беѓаразона воќиф нестед, дарди дили онњоро намедонед. Дар бай-
ти  сеюм мантиќан боз њамин маъниро таќвият бахшида, афсўс 
мехўрад, ки дар ин ѓор, дар ин кунљи узлат (шояд дарбори султон 
бошад) ашхоси ѓамхор (содиќаш)-ро ёфтан мањол аст. Бинобар 
ин, дар байти чорум фикрашро љамъбаст намуда, Хусрав афсўс 
мехўрад, ки дар дарбор, ки  бунёдаш аз љањл аст, њамин зайл њоњад 
буд ва ин маконро мадњу ситоиш кардан њољат надорад. Агар сар-
вар ва роњбари љоњил ё хар бошад сару афзалаш чандон ороста 
бикунї, њамон хар аст.

Дар љойи дигар шоир ба ин гуна ашхос ёдрас мекунад, ки ба 
хотири ба бињишт рафтану аз оби њавзи Кавсар нўшиданат намоз 
бихонию  тоату ибодат бикунї ва дили халќро реш бигардонї, 
њаргиз ба мурод нарасї:

1.  Гар савму намозат зи пайи љаннату нањр аст,
     Ё Раб, ки ту он љаннату анњор наёбї.
2.  В-ар бими Худо нест, туро бим зи нор аст,
     Ё Раб, ки халос аз дараку кор наёбї!
3.  Чашми ѓазаболуди ту дар дўзаху хулд аст,
     Тарсам, ки бад-ин дида ту дидор наёбї.

Дар байти дуюм шоир таъкид менамояд, ки, эй нокасон, 
шумо бандагони Худоро аз дўзаху азобњои он метарсонед. Вале 
худи шумо ба хотири ба љаннату хулд рафтанатон рўзаю намоз 
мегиред. Шумо аз тарси азоби дўзах ин корро мекунед, дилатон 
пок нест. Бинобар ин шумо њаргиз ба мурод намерасед ва њаргиз 
ба бињишт нахоњед рафт.

Амир Хусрав ба шоњону њокимон, ба ќозию сўфиён ва ди-
гар соњибмансабони замонааш гўшзад менамояд, ки роњи Њаќро 
пеша бисозед, халќро озору ранљ надињед, зеро халќ, раият, аш-
хоси мазлуму бечора мисли сарви бињишт росткору ростќавланд:

Бо халќ маљў он, ки шуд озод зи дунё,
К-он сарви бињишт аст, зи гулзор наёбї.

Дар ин ќасида Хусрав њамчун ифодакунандаи аќидањои 
пешќадам баромад карда, ањли љоњу мансабро ба инсофу адолат, 
ба накукорию растагорї њидоят намудааст.

САВОЛ  ВА СУПОРИШ

1.	 Давраи тифлї ва љавонии Амир Хусрав чї хел гузашт?
2.	 Чї мусибат ба сари хонаводаи Хусрав омад?
3.	 Чаро аз Хусрави њаштсола бузургон имтињон  гирифтанд?
4.	 Ба дарбори султони Њинд ба чї хотир шоирро даъват намуданд?
5.	 Дар дарбор шоир ба кадом корњо машѓул буд?
6.	 Хусрав дар бораи модари хеш чї гуфтааст?
7.	 Чаро шоирро Дењлавї мегўянд? Оё ин ба њаќиќат рост меояд?
8.	 Дар бораи миќдори абёти худ Хусрав чї мегўяд?
9.	 Хусрав аз кадом љињат ба «Хамса»-и Низомии Ганљавї пайравї на-

муд?
10.	 Достонњои дар мавзўъњои таърихї иншокардаи шоир дорои кадом 

хусусиятњо њастанд?
11.	 Мавзўи ќасидањои Хусравро гўед.
12.	 Онњо аз ќасидањои Саъдї фарќ доранд?
13.	 Љомї ба кадом ќасидаи  Амир Хусрав љавоб гуфтааст?
14.	 Мавзўъњои  ѓазалиёти шоирро гўед ва бо мисолњо фањмонед.
15.	 Достони «Дувалронї ва Хизрхон» бо кадом хусусиятњояш аз 

достонњои ишќии шоирони гузашта фарќ карда меистад?
16.	 Маќсади Хусрав аз эљоди ин достон дар чист?
17.	 Амир Хусрав нисбати дину мазњабњо чї андеша дошт?
18.	 Чаро Хусрави Дењлавиро Амир Хусрав мегўянд?
19.	 Ин унвонро кай ва кадом султони Њинд ба ў дод?
20.	 Таъсири эљодиёти Хусравро ба адабиёти пасини форсу тољик дар 

чї мебинед?

ТЕСТЊО

1)	 Амир Хусрав чанд «Хамса» эљод кардааст?

а) 1-то.
б) 3-то.
в) 5-то.

2)	 Ќањрамони асосии достони «Дувалронї ва Хизрхон» кист?

а) Дувалронї.
б) Хизрхон.
в) Султон.

3)	 Амир Хусрав дар кадом шањр таваллуд ёфтааст?

а) Лоњур.
б) Патёла.
в) Дењлї.

САЙФИ  ФАРЃОНЇ

РЎЗГОРИ  ШОИР

Сайфиддин Муњаммади Фарѓонї яке аз  сухансароёни маъ-
руфи адабиёти тољику форс мањсуб мешавад. Ў дар нимаи авва-
ли асри XIII дар Фарѓона таваллуд ёфтааст ва дар њамин љо илму 
дониш омўхтааст. Ў дар натиљаи саъю кўшиши зиёд аз илмњои 
маъмули замона бархўрдор мегардад. Сайфиддин илмњои таърих, 
забону адабиёти тољику форс ва арабро аз худ намуда, пайваста 
ашъори адибони пешинро хонда, аз бар менамояд. Дар бароба-
ри ин дар назди устодон илми арўз, ќофия ва санъатњои бадеиро 
аз худ менамояд ва оњиста-оњиста абёти шогирдонаи хешро низ 
иншо менамояд. Вале њаёти осудаю ороми шоир ба шаби тор ба-
дал гардида, ба таъќиби муѓулон, ки аллакай Мовароуннањру Ху-
росонро фатњ карда, давлату савлат меронданд, гирифтор мегар-
дад. Оќибат маљбур мешавад, ки як умр Фарѓонаро тарк намуда, 
ба тарафи Эрон роњ пеш гирад. Ў дар роњ сахтињои зиёд мебинад, 
ба таъќиби муѓулњои истилогар дучор гардида, нињоят ба Табрез 
меояд. Табрез он рўзгор андак орому осуда буд. Шоир он љо муд-
дате меистад. Аз тарафи дигар, дар он љо уламою удабо аз бисёр 
шањрњои Моваруннањру Хуросон омада буданд. Доирањои адабї 
дар ин шањри бузург диќќати мењмонони шеърдўсту њунарманд 
ва ањли адабро бештар ба худ љалб мекард. Сайфи Фарѓонї мањз 
дар њамин љо асарњои Шайх Саъдиро хонда, бо ў ѓоибона ши-
нос гардид. Дере нагузашта ба Шероз ба зиёрати Саъдї рафт. 
Саъдї Сайфро хуш ќабул намуда, бо њам дўсти љонї гардиданд. 
Метавон гуфт, ки аз њамин ваќт сар карда, Саъдї барои Сайфи 
Фарѓонї мураббї ва дар њама кор мададгор гардид. Ба Сайф 
ёрии  моддї мерасонд. Сайф баъд аз чанд муддат боз ба Табрез 
омад. Сабаби бозгашташ он буд, ки мамдўњи ў, вазири подшоњи 
Элхонї Шамсиддини Соњибдевон,  ки марди шеърдўсту шоир-
парвар буд, чашм ба роњаш дошт. Сайф муносибати хешро бо ин 
вазир ба Саъдї њикоят карда буд, бинобар ин дар рафтани шоир 
ризоят дод. Сайф ќиссаи ба њузури Шамсиддин шарафёб шуда-
нашро ба Саъдї њикоят намуда буд: 

«Чун мулозимони вазир ба арзаш расонданд, ки аз диё-
ри Фарѓона шоире омадааст, ки хешро Муњаммад Сайфидди-
ни Фарѓонї гўяд ва он кас хоњиши зиёрати шумо доранд. Боз 
шеърњои тозаэљоди худро њамчун армуѓон овардаанд. Шамсид-
дини Соњибдевон пасон мењмонро ќабул намуд ва перомуни шеъ-

ру шоирї ва каломи бадеї бо њам хеле суњбат карданд ва Сайф 
аз ќасидаю ѓазалњои тозаэљодаш барои ў ќироат кард. Шоиста 
он буд, ки њам суњбат ва њам ашъори Сайф ба вазир писанд аф-
тод ва ўро аз љумлаи хосони хеш баргузид. Баъд бо кумаки Шам-
сиддин соњиби њавлию њамсар  гардид. Албатта, дигар наметаво-
нист, ки дар Шероз бимонад. Бозгашт, вале дўстии байни Саъдию 
Сайф устувор монд. Онњо ба воситаи нома аз њолу ањволи якди-
гар воќиф мегардиданд ва асарњои тозаэљоди хешро нисори якди-
гар мекарданд. 

Вале, мутаассифона, њаёти осуда, базму шабнишинињои 
дўстона дер давом накард. Низоъњои дарборї домон зад. 
Муќобилони Шамсиддини Соњибдевон бар зидди ў бархостанд 
ва тавонистанд суханашонро дар назди хон гузаронанд ва хиё-
нату љинояти вазир Шамсиддини Соњибдевонро исбот бикунанд. 
Бо амри хон Шамсиддин бо як гурўњ наздиконаш ба ќатл расид 
ва боз Сайф бо ањлу аёли худ гурезон шуд. Акнун боз ба Оси-
ёи Саѓир, ба Туркия рў овард ва дар шањри Оќсаройи туркони 
усмонї манзил ихтиёр кард. Ин њодиса дар соли 1286 ба вуќўъ 
омада буд. 

Њаёти шоир дар Оќсарой чандон хуб набуд. Вале ба њар њол 
осуда ва ором мегузашт, нафаси озод мекашид. Дигар иѓвою 
дасисабозињои дарбори элхонї ўро ранљу озор намедод. Њамдаму 
ёри мењрубонаш китобњо, асарњо ва эљодкорињои солњои пеши-
наш буданд, ки дилашро мебардоштанду бо њамон умед зиндагї 
мекард. Ў бо ёди ватан, ёди ёру дўстон ва бо навои рўди ботамки-
ни Сир шабонро рўз карда, дилро таскин медод.

Њамин тавр, Сайфиддин Муњаммади Фарѓонї дур аз ватан 
соли 1306 дар шањри Оќсаройи Туркия чашм аз љањон пўшид. 
Барои мо равшан нест, ки то имрўз марќади шоир дар ин шањр 
барљост ё на. Аммо  хуб медонем, ки осори ин шоири ширинка-
лом -  Сайфи  Фарѓонї то ба имрўз бо мост ва оянда њам дар 
ќалби одамони сайёра љовид хоњад монд.

МЕРОСИ  АДАБИИ  САЙФИ  ФАРЃОНЇ

Сайфи Фарѓонї умри бобаракати хешро ройгон нагузаронида-
аст. Ин шоири забардаст ба ояндагон мероси пурарзише аз худ боќї  
гузоштааст. Сайф маљмўи осорашро пеш аз маргаш мураттаб сох-
та будааст ва он имрўз бо номи «Девони Сайфи Фарѓонї» машњур 

аст. Девон аз 573 ѓазал, 160 ќасида, 4 ќитъа ва 23 рубої иборат аст ва 
љамъулљамъ аз  дањ њазору панљсад байт иборат мебошад.

Сайф дар сурудани ѓазалу ќасида ба Саноии Ѓазнавї, 
Њоќонии Шарвонї ва махсусан ба Саъдии Шерозї пайравї кар-
дааст ва эътиќодманди эљодиёти ў будааст. Адиб 90 ѓазали хеш-
ро дар татаббўъ ба ѓазалиёти Саъдї эљод кардааст. Масалан, бар 
ѓазали Саъдї «На ман танњо гирифторам ба доми зулфи зебое» 
ѓазали зерро бисёр шоирона тазмин кардааст:

Маро боз иттифоќ афтод ишќи саврболое,
Ки њуснаш маљлисафрўз асту рўяш оламорое.
Маро султони њуснаш гуфт: «Агар аз бањри мо дорї
Диле пурхун зи андўње, саре машњур зи савдое.
Аё бе ишќи ту чун май равонам фитнаангезе,
Аё бе зикри ту чун най забонам бодпаймое.
Чу васлат орзу дорам, нахоњам  зистан бе ту,
Раво дорї, ки ман мискин бимирам дар таманное.

Сайфи Фарѓонї дар маќтаи ѓазал боз Шайх Саъдиро ёд на-
муда, дар мазмуну муњтавои ѓазал  њамаќида ва њаммаром будани 
хешро иброз медорад. Таваљљуњ намоед:

Азизи Миср нашносад, ки ўро кист дар хона -
Камоли њусни Юсуфро надонад љуз Зулайхое.
Чу Саъдї Сайфи Фарѓонї љањонро узр мегўяд:
«На ман танњо гирифторам ба доми зулфи зебое».

Ѓазалиёти Сайфи Фарѓонї асосан ишќиянд. Ишќи шоир ба ду 
маънист: њам ишќи воќеї, ишќи заминї ва њам ишќи илоњї, ишќи 
сўфиёна, ишќи ирфонї. Њамон ѓазале, ки дар боло омадааст, дар 
ишќи илоњист ва ѓазали Саъдї њам дар њамин мавзўъ суруда шу-
дааст. Агар ба тарзи дигар бигўем, Сайфи Фарѓонї њам дар шакл 
(ќофиябандї, вазн ва миќдори байтњо, матлаъ ва маќтаъ) ва њам 
дар мазмун (ирфонї, сўфиёна) ба Саъдї пайравї намудааст, ки ин 
бењтарин шеъри љавобия ба шумор меравад.

Дар ѓазалиёти шоир мавзўъњои иљтимої, ахлоќї низ ба на-
зар мерасанд, ки дар онњо муѓулони истилогар, ки доди зулму си-
тамро  додаанду нолаю афѓони мардуми бечораро ба осмон расо-
нидаанд, ононро шоир ба зери тозиёнаи танќид мегирад. Ѓазале 

дорад бо номи «Ќонуни адл». Дар он ќањрамони лирикї ами-
рон, њокимон ва дигар волиёни мутаассиби муѓулро ба он хотир 
танќид мекунад, ки онњо ба ном аз «Ќонуни адл» сухан мегўянд, 
вале дар амал бошад дар кишвар ягон ќонуни адл вуљуд надорад. 
Биёед, ба гуфтањои шоир таваљљуњ намоем:

  Эй ки андар мулк гўйї, менињам ќонуни адл!
  Зулм кардї, эй ишоротат њама беруни адл!
  Ин амироне, ки  беморони њирсанду тамаъ,
  Њамчу сињњат аз мараз дуранд аз ќонуни адл.
  Дасти чун шамшерашон њар соате дар пойи зулм
  Бар сари майдони бедодї бирезад хуни адл.

ИНЪИКОСИ  ВАЗЪИ  ЗАМОН  ДАР  ЌАСОИДИ  
САЙФИ  ФАРЃОНЇ

Ќаламкашоне, ки дар асри XIII, дар асри хунрезии чингизи-
ён умр ба сар бурданду њамаи вањшоният, ќатлу ѓорати ононро 
бо чашми худ дида буданд, ангушти њайрат газида, то зиндагию 
рўзгор доштанд, аз он њарф заданд, ба он хунхўрон лаънат хон-
данд. 

Таърихнигорон бо асарњои таърихиашон, наќќошон бо 
асарњои наќќошиашон, нависандагон ба воситаи асарњои адаби-
ашон дилашонро холї карданд ва ба ояндагон аз кору рафтори 
ин вањшиёни гургтабиат огоњї додаанд. Шояд аз дигарон бештар 
ва сахттар Сайфи Фарѓонї ин вањшоният, ин дарди љонгудозро 
аз сар гузаронида бошад. Зеро ў аз бими љон сарсону гурезон, 
дењоти сўхтаю хароб, шањрњои ба хок яксон, мардуми ниммур-
даю ќашшоќро дидаю дида роњ паймуд. Бо баъзе зиндамондањо 
суњбат намуд. Дар бораи афъоли бади муѓулњо ќиссањои бадард 
шунида-шунида ба пеш, ба Эронзамин, ба Табрез рафт ва дар ин 
шањри бостонию номдори форсиён андак осуда бишуд. Пас ин 
дидаву шунидањояшро бо оби чашм нишасту нигошт ва ѓазалу 
ќасидањои пурсўз эљод кард, ки имрўз барои мову шумо огоњномае 
њастанд аз кору амали аљнабиён, паёме њастанд аз рўзгори дардо-
мези њамзабонон, њаммиллатон, то бихонему аз онњо панде биги-
рем, бароямон панди судманде шавад, то оянда барои ягонагї, 
вањдати миллатамон яктан ва якљон бошем. Барои истиќлоли 
кишвар љони хешро нисор намоем.  

Ќасидањои Сайфи Фарѓонї содаю фањмост. Маънои онро ба 
хубї метавон дарк кард. 

Сайфи Фарѓонї дар ќасидаи «Манам, ёро, бад-ин сон уфто-
да» садои эътирозу шикояташро боз њам баландтар кардааст. Ме-
тавон ин ќасидаро ќасидаи њасбињолї донист. Худи њамин ном 
њам то андозае мазмуни ќасидаро бозгў мекунад:

1.  Манам ёро, бад-ин сон уфтода,
     Диламро сўз дар љон уфтода.
2.  Ѓами чандин парешонњол имрўз
     Дар ин табъи парешон уфтода.
3.  Бубин дар нони халќ ин каждумонро,  
     Ки чун дар гўшт кирмон уфтода.
4.  Дареѓо, мукнати чандин тавонгар
     Ба дасти ин гадоён уфтода.
6.  Аз ангушти Сулаймон рафта хотам,
     Вале дар дасти девон уфтода. 
7.  Раият гўсфанданд, ин сагон гург,
     Њама дар гўсфандон уфтода.
8.  Зи дасту пойи ин гарданзанон аст
     Саросар мулк вайрон уфтода.
9.  Зи љаври золимон дар шањри хешї
     Ба хорї чун ѓарибон уфтода.

10.  Кулоњи иззат андар пойи хорї
     Зи сарњои азизон уфтода.

11.  Ба оњи чун ту мазлум афсари мулк
     Зи фарќи тољдорон уфтода.

12.  Ту низ, эй Сайфи Фарѓонї, чарої
      Њазин дар байтулањзон уфтода?

Ќасидаи мазкурро метавон аз рўйи масъалагузорї ба се бахш 
ќисм кард. Дар бахши аввал рўзгори вазнин, њоли парешон ва сар-
сону саргардонињои хешро баён кардааст. Дар баробари ин њаёти 
тоќатфарсои халќи бечора ёд шуда, њамаи ин талхињои рўзгорро 
аз гадоён медонад ва ин гадоён муѓулони ќашшоќи хунхоранд. 
Дар бахши дувум омадани истилогарони муѓул тавсиф шудааст. 
Шоир онњоро ба дев ташбењ намудааст. Балки ба девњое, ки ан-
гуштарини Њазрати Сулаймонро дуздида бурданд. Яъне, ин маъ-
нои онро дорад, ки шоњону амирони ин сарзамин мулкро ба осонї 

ба дасти девон, яъне чингизиён доданд. Адиб дар ин маврид ба 
воситаи санъати талмењ фикрашро таќвият додааст.

Байти шашум њам ба рафтору кирдори чингизиён мутааллиќ 
аст. Шоир дар ин байт онњоро ба гургу саге монанд кардааст, ки 
ба рамаи гўсфандон њуљум кардаанд. Шоир дар симои гўсфандон 
раиятро нишон додааст. Сайфи Фарѓонї дар байти 8-ум таъ-
кид  менамояд, ки имрўз мо дар ватани хеш ѓарибу мусофирем, 
хору зорем. Кулоњи шоњї, тољу тахти аљдодон аз сари бузургон 
нагун афтодааст. Њамин тавр, адиб аз нотавонию тарсончакї ва 
бехирадии амирону њокимон шикоят менамояд. Зеро онњо на-
тавонистанд, ки мамлакатро аз душманон муњофизат намоянд, 
тољи шоњиро дар сар мустањкам нигоњ доранд. Агар аз як тараф, 
ноуњдабароии шоњону њокимон сабаб шуда бошад, аз тарафи ди-
гар, ба хотири он ки ба халќ љабру зулми бењад карданд, ѓазаби 
Худо шуд ва онњо аз тољу тахт мањрум гардиданд. Нињоят, дар 
байти маќтаъ шоир ба худ садо карда мегўяд, ки ман њам мис-
ли садњо, њазорњо њамватанони бехонаю беватан дарбадар шудам 
ва ба ин рўзњои сахт расидам. Вале дар ин ќасида роњи халосї, 
роњи муборизаро алайњи бегонагон – муѓулњо нагуфт. Ин мазмун-
ро метавон дар шеъри дигари ў пайдо кард. Шеър бо номи «То 
кай хуњем» омадааст. Ин ном ва ё ин радифи шеър маънои то кай 
сабр кунем, то кай ба ин њама бенизомї, зулму тааддии бегонагон 
тоќат намоем. Ин даъвати ошкорост ба муборизаи зидди чинги-
зиёни истилогар:

1.  Эй њама они ту, њољат з-ину он то кай хуњем
     Бекасонро кас туї, аз нокасон то кай хуњем?
2.  Аз амирон људ љўем, аз авонон мардумї,
     Мо зи гурба мушу аз саг устухон то кай хуњем?
3.  Мурдаи њирсанд эшон, мардумї оби баќост,
     Мо дами оби баќо аз мурдагон то кай хуњем?
4.  Одамї он аст, к- ў сагро чу мардум нон дињад,
     Мо ба гавњар одамї, нон аз сагон то кай  хуњем?
5.  Мулки Иблис аст ин вайронаи пурдеву дад,
     Мо дар ў унси дилу ороми љон то кай хуњем?	
6.  Ањли ин давр одамиро чун шаётин рањ зананд,
     Мо нишони роњи ту аз рањзанон то кай хуњем?
7.  Сайфи Фарѓонї, зи љаври золимони сагсифат 
     Шуд љањон пурранљ, аз роњат нишон то кай хуњем ?!

Шоир дар байти нахуст ба њокимон, волиёни кишвар 
мурољиат намуда, таъкид менамояд, ки ин ватан ва мардуми 
бесоњибу бекасро кас шумоед. Охир, то кай мо аз бекасон,  бего-
нагон беадолатї, зулму тааддї бинем. Аз ин амирони бегона хай-
ру некї љустан мисли он аст, ки муш аз гурбаву устухон аз саг 
талабї. Њамин маънї дар байтњои дуюм ва сеюм њам таќвият ёф-
тааст.

Дар байти панљум шоир бо сад дарду алам диёрашро «мул-
ки Иблис шудааст» мегўяд. Дар ин љо шоир санъати рамзу киноя-
ро  бамаврид истифода бурда, дар симои шайтон чингизиёнро ни-
шон додааст. Дар байти шашум шоир маќсади асосиашро ифшо 
кардааст. Ў ба њокимону волиёни тањљойї таъкид мекунад, ки ба 
макру фиреби онон фирефта нашавед, шумо бояд роњнамо бошед 
ва пеши роњи роњзанонро бигиред, зеро зи љабри ин сагони  малъ-
ун љањон пурранљу косаи сабри мардум лабрез гардидааст. Дар 
љойи дигар бисёр афсўс мехўрад, ки лашкараш, халќаш бесоњиб 
аст ва мисли Рустами Дастон сарлашкар надорад, то кишварро аз 
муѓулњо озод ва мардумро дилшод гардонад: 

Сафи лашкари ман надорад саворе,
Ки бо Рустам ўро ба майдон фиристанд.

Хулоса, Сайфи Фарѓонї марди худшиносу худогоњ буд. Ў 
солњои тўлонї бо ќалам ба муќобили истилогарон – чингизи-
ёни хунхор мубориза бурд ва кору кирдори онњоро ба воситаи 
асарњояш ифшо намуд ва мардумро алайњи душмани ѓаддор ба 
мубориза тайёр кард, њидоят намуд. 

МАЪЛУМОТИ  УМУМЇ  ДАР  БОРАИ  
САНЪАТИ ТАРСЕЪ 

Тарсеъ калимаи арабист. Маънои донањои гавњарро ба чизе ё 
ба риштае кашиданро  дорад. Метавон онро ба шаддаи гавњар ё 
донањои тасбењ монанд кард. Вале ин калима њамчун истилоњ як 
намуди санъати бадеии лафзї мањсуб меёбад. Тарсеъ дар «Луѓати 
истилоњоти адабиётшиносї» чунин маънидод шудааст: «Санъати 
тарсеъ он аст, ки шоир дар байт аксари калимањои муќобили як-
дигар ќароргирифтаро њамвазн ва њамќофия меорад ва ба ин во-
сита шакли шеърро зебову мавзунтар мекунад». Донишманди ин 

соња Родуёнї хона-хона, бахш-бахш овардани мисраъњои байт, 
Шамси Ќайси Розї «мусаљљаъ гардондани калимот ва мутасовї 
доштани алфоз дар вазну ќофия» -ро санъати тарсеъ гуфтаанд. 
Дар ин ду байт Абдурањмони Љомї санъати тарсеъро бамаврид 
истифода бурдааст:

Дамсози муѓанниёни фарёд,
Њамсози муљаррадони озод.  
Њамгардани оњувони сањро,
Њамшевани булбулони шайдо.

Воќеан, дар байти аввал калимањои дамсоз бо њамсоз, 
муѓанниён бо муљаррадон, фарёд бо озод њамќофия ва њамвазну 
њамоњанг шуда  омадаанд. Њамин тавр, дар байти дувум 
калимањои њамгардану њамшеван, оњувону булбулон ва сањро 
бо шайдо низ бо њам мутавозї ва аз нигоњи вазну ќофия бароба-
ранд ва бо њам мувофиќат доранд. 

САВОЛ ВА СУПОРИШ

1.	 Зодгоњи шоирро аз харита ёбед.
2.	 Дар бораи водии Фарѓона шумо чї маълумот доред?
3.	 Ба сари Сайфиддин чї фалокат омад?
4.	 Сайфи Фарѓониро Шайх Саъдї чї  хел ќабул кард?
5.	 Чаро Сайфиддин боз ба Табрез омад?
6.	 Чї  њодиса шуд, ки Сайф ба Туркия њиљрат кард?
7.	 Дар бораи хоксории шоир шумо чї гуфта метавонед?
8.	 Мероси адабии шоир дар кадом навъњои адабї иншо шудааст?
9.	 Ќасидањои Сайфи Фарѓонї аз ќасидањои шоирони дарборї чї 

фарќ доранд?
10.	 Мазмуни номањои шоирро гўед.
11.	 Чаро Сайфи Фарѓонї Рустами Дастонро ёд кардааст?
12.	 Дар ќасидаи «То кай » шоир кадом масъалањоро инъикос намуда-

аст?
13.	 Оё ў раиятро ба муборизаи ошкоро бар зидди чингизиёни истило-

гар даъват намудааст?
14.	 «Мулки Иблис аст ин вайронаи пурдеву дад» чї маъно дорад? Мис-

раъро шарњу эзоњ дињед.

ТЕСТЊО

1)	 Девони Сайфи Фарѓонї аз чанд ѓазал иборат аст?

а) 512.
б) 573.
в) 600.

2)	 Сайфи Фарѓонї аввал ба кадом шањри Эрон сафар кард?

а) Исфањон.
б) Табрез.
в) Шероз.

3)	 Дар эљодиёти Сайфи Фарѓонї кадом жанри адабї маќоми аввал 
дошт?

а) Ѓазал.
б) Ќасида.
в) Ќитъа.

 МУЊАММАД  АВФИИ  БУХОРОЇ
(1172- 1242)

Муњаммад Авфии Бухорої яке аз нависандагон   ва адаби-
ётшиносони номдори тољику форс   мебошад. Ў аввалин  тазки-
ранигори адабу фарњанги гузаштаи мост. Тазкираи «Лубоб-ул-
албоб»-и Авфї дар њалли бисёр масъалањои илмї-адабї сарчаш-
маи боэътимод буда, дар кушодани бисёр гирењњои сарбастаи 
њаёту эљодиёти адибони тољику форс ба адабиётшиносон кумаки 
калон расонд ва оянда њам суд  мерасонад. 

Авфї соли 1172 дар шањри Бухоро ба дунё  омадааст. Гузаш-
тагони нависанда аз ањли уламои замони худ буданд. Аз ин хо-
тир Авфї дар Бухоро бо мададу дастгирии волидайн ва кумаки 
љадди донишмандаш  Шарафуддини Абутоњир илмњои маълу-
ми замонашро дар мадрасањои Бухоро, назди орифону фозилони 
маъруф омўхт ва  њифз намуд. Пас аз ин барои такмили дониш, 
ошної пайдо кардан бо шоирон, ањли илм,  машоихи дини муби-
ни ислом ба сафар баромад. Ў шањрњои  Мовароуннањру Хуро-
сон, Самарќанд, Хоразм, Марв, Нишопур, Њирот, Исфизор, Ис-
фароин (Исфара), Сиистон, Фарањ, Ѓазнин, Лоњур, Дењлї ва  ди-
гар шањрњову вилоятро дид, аз бузургони илму фарњанг дони-
шашро такмил дод ва барои кори ояндаи хеш мавод љамъ намуд. 
Пас аз бозгашт ба Самарќанд назди таѓояш Шарафуззамон, ки 
яке аз надимони  султони Салчуќї Ќилич Тамѓочхон буд, омад 
ва ба воситаи ў ба хизмати писари Ќилич Арслон – Нусратиддин 
Усмон камар баст. Дар он рўзгор шоњзодаро султон валиањди хеш 
эълон карда буд. Ба њамин хотир шоњзода нисбати бародарони 
дигар мукаррамтар буд.

Муњаммади Авфї  мањз дар њамин  давраи њаёташ ба иншои 
тазкираи «Лубоб-ул-албоб» оѓоз кард. Мањсули сафарњояшро, ки 
бо ањли ќалам вохўрда, суњбатњо дошт, ба ќалам дод. Чанд сол  
бо њамин минвол дар болои асар кор мекарду хизмати шоњзодаро 
низ ба љо меовард. Чанд сол мегузарад, вале бо сабабњои номаъ-
лум валиањдро тарк мекунад ва боз барои љамъ намудани мавод 
ва суњбат бо адибон ба саёњати шањру вилоёти Мовароуннањру 
Хуросон мебарояд. Авфї дар ин сафарњояш ба Шањринав омада 
мехоњад, ки ба њузури Насруддиншоњи Кабудљома шарафёб  гар-
дад, аммо мулозимон ба Авфї роњ намедињанд. Баъд  Авфї рубо-
ии зерро навишта ба дасти муќаррабони подшоњ медињад ва ил-
тимос мекунад, ки онро ба подшоњ расонанд:

Эй шоњ, ба базл бањру кони дигарї,
Дар ќолаби мулку адл љони дигарї.
З-он рўй Кабудљома мехонандат,
К-аз рифъату ќадр осмони дигарї.

  
Ба подшоњ рубої писанд афтод ва ба мулозимонаш фармуд:
– Равед ва аз ў пурсед, ки аз нигоштани ин абёт чї мурод до-

рад?
Омаданд ва сухани подшоњро ба Авфї расониданд. Шоир ба 

мулозимон њарфе назад ва боз хома ба даст гирифту байти зерро 
эљод кард ва баъд онро ба мулозимон дод, то  онро ба шоњ бира-
сонанд:

  
Њарчанд, ки бар бисоти шатранљи њунар
Имрўз, шањам, пиёда мебояд рафт.

  
Подшоњ байтро хонд ва ба истеъдоди шоир офарин хонд. 

Аспи хубе бо сару абзол ороста, наздаш оварданд.  Муњаммади 
Авфї сару либоси шоњона пўшид ва болои маркаб савор шуд ва 
роњи хешро идома дод.

Шоир боз ба Бухоро омад, аммо дар њамин айём Чингизи 
хунхор азми Бухоро кард. Аз тарси љон  Муњаммади  Авфї њам 
дар ќатори садњо мардум ва ањли уламою удабо роњи ѓурбатро 
пеш гирифт, ба Њиндустон рафт ва дар дарбори њокими Синд Но-
сируддини Кубоча (1206-1228) ба хизмат пардохт.Ў дар ин љо низ 
њамчун надим, ки забони хушу гуфтори ширин дошт, диќќати 
ањли дарборро бештар ба худ љалб намуд. Авфї мањз дар њамин 
љо маводи љамънамудаашро ба тартиб овард ва иншои тазкираи 
«Лубоб-ул-албоб»-ро соли 1222 ба анљом расонид ва онро ба ва-
зири соњибмаърифат Фахриддин Њусайн Ибни Шарафулмулк 
бахшид. Рафта-рафта маќому манзалаташ дар  дарбор зиёд гар-
дида, њаёти оилавиаш низ рў ба бењї овард.  Муњаммади Авфї 
имконият пайдо кард, то ба нигоштани  «Љомеъ-ул-њикоёт ва 
лавомеъ-ур-ривоёт»  оѓоз намояд. Он чи дар љамъомаду суњбатњо 
мегуфт, акнун он ќиссаву њикоёту наќлу ривоётро ба риштаи 
тањрир меовард. Пас аз Синд Авфиро ба Дењлї даъват намуданд. 
Ў дар ин љо њам яке аз надимони хоссаи султон Шамсуддини Ил-
тутмиш ќарор гирифт. Ў дар њамин љо асари насрии худ «Љомеъ-
ул-њикоёт»-ро соли 1232 ба анљом расонид. Дар оянда то поё-

ни рўзгор  Муњаммади Авфї дар Дењлї дар дарбори султонњои 
тањљойї зиндагї кард. Ў хоњони бозгашт ба ватан, ба Бухоро буд.  
Вале истилои муѓул барои бозгашти нависанда имкон надод. 
Балки аллакай як ќисми лашкари чингизиён бар сарзамини Њинд  
пойи номубораки хешро гузошта буданд. Дигар натавонист ди-
дори ёру ошно, пайвандон ва наздикони хешро бубинад. Њамин 
тавр, соли 1242 дур аз ватан дар Дењлї  вафот намуд. 

 
МЕРОСИ ИЛМЇ ВА АДАБИИ АВФЇ

Муњаммад Авфии Бухорої пас аз худ ба наслњои оянда осо-
ри илмию бадеии пурарзише боќї гузоштааст. Асари «Лубоб-ул-
албоб» илмист. Дувумин асари нависанда  « Љомеъ-ул-њикоёт» 
мањсуб меёбад ва онро метавон маљмўи осори нависанда до-
нист. Ва нињоят, асари сеюми адиб «Ал-фараљ баъд  аш-шидда» 
мебошад. Ин асарро ќозї Абуалї Муњассини Танухї (940-941) 
ба забони арабї иншо карда буд ва онро  Муњаммади Авфї ба 
забони тољикї тарљума намуд. Ин китоб аз њикоёту ривоёт ва 
њодисоту воќеоти таърихї саршор аст ва Авфї њангоми тарљума 
эљодкорона рафтор намуда, ба њикоёту ривоёти он либоси миллї 
пўшондааст. Дигар, бисёр њикоёту ривоёти ин асар дар «Љомеъ-
ул-њикоёт» низ оварда шудаанд. 

«Лубоб-ул-албоб». Њамон  тавре ки дар боло ёд кардем, 
«Лубоб-ул-албоб» тазкира буда, љанбаи адабиётшиносї дорад. 
Нависанда дар баробари аз эљодиёти адибон овардани намунањо 
дар ќисматњои аввали  асар дар бораи хусусиятњои асарњои наз
мию насрї  маълумоти назариявї додааст ва фикрашро бо овар-
дани намунањо аз эљодиёти адибон ќувват бахшидааст. Дигар 
ин ки мувофиќи фањмишу дониши худ ба асарњои адибон бањо 
медињад.

«Лубоб-ул-албоб» аз ду ќисм иборат буда, боз њар як ќисм ба 
бобњою фаслњо људо шудааст.

Боби аввал – Дар фазилати шеъру шоирї.
Боби дувум  – Дар маънии шеър аз  тариќи луѓат.
Боби сеюм – Дар маънии аввал, ки шеър гуфт.
Боби чорум – Дар маънии шеъри  порсї, љанбањо ва хусусия-

ти он.
Боби панљум – Дар латоифи ашъори  салотин ва мулук ва  

умаро (27 нафар).

Боби шашум – Дар латоифи ашъори вузаро ва судур (43 нафар).
Боби њафтум – Дар латоифи ашъори уламо ва фузало (60 нафар)
Боби њаштум  – Дар латоифи ашъори шуарои Оли Тоњир ва 

Оли Лайс  ба Оли Сомон (31 нафар)
Боби нуњум – Дар табаќоти шуарои Оли Носир (29 нафар)
Боби дањум – Дар табаќоти шуарои Оли Салчуќ то охири 

ахди Султони Сайид (52 нафар)
Боби  ёздањум  – Дар зикри шуарои ин ќарн, ки баъд аз ањди 

Санљар буданд, то ин ањд (53 нафар)
Боби  дувоздањум  – Дар латоифи ашъори судур ва шуаро ва 

афозил, ки бад –ин њазрат махсуманд (4 нафар)
Дар ин љо барои мусаллам гардидани ќимату арзиши тазкира 

танњо як мисол меорем ва хоњем дид, ки Муњаммади Авфї нисбат 
ба Рўдакї чї мегўяд. Бояд гуфт, ки сухани Авфї тўлонист, бино-
бар ин ин љо  танњо як пораашро меорем: 

«…Ва мавлуди ў (љойи таваллуди ў) Рўдакї Самарќанд бувад. 
Чунон закї  ва тезфањм  буд, ки дар њаштсолагї «Ќуръон» тамом 
њифз кард ва ќироат  биёмўхт  ва шеър гуфтан гирифт ва маъонии 
даќиќ мегуфт, чунонки халќ бар он иќбол намуданд ва раѓбати ў 
зиёдат шуд. Ва ўро Офаридагори таоло овози хуш ва савте дил-
каш дода буд ва ба сабаби овози хуш дар мутрибї афтода буд ва 
аз Бахтиёр, ки дар он санъат соњибихтиёр буд, барбат биёмўхт ва 
дар он моњир шуд ва овозаи ў ба атрофу акнофи олам бирасид ва 
амир  Наср бини Ањмади Сомонї, ки амири Хуросон буд, ўро ба 
ќурбати њазрати худ махсус гардонид ва кораш боло гирифт… 

Ва яке аз љуњњол (шоири љоњил) дар назми ў таъне  кард… Ни-
зомии Арўзї ин байт дар њаќќи ў иншо кард:

Эй, он ки таън кардї дар шеъри Рўдакї!
Ин таън кардани ту зи љањл асту кўдакист,
К-он кас, ки шеър донад, донад, ки дар љањон
Соњибќирони шоирї устод Рўдакист.

Пас аз ин  Муњаммади Авфї барои тасдиќи гуфтањояш аз осо-
ри шоирони дигар, ки дар ситоиши Рўдакї гуфтаанд, мисол ме-
орад. Илова бар ин аз эљодиёти худи устод Рўдакї намунањои 
бешумор овардааст, ки  мањз ин намунањо бо тавассути  њамин 
тазкира то ба имрўз омада расиданд. Ањамияти бузурги «Лубоб-
ул-албоб» пеш аз њама дар њамин аст. На танњо баъзе шеърњои 

устод Рўдакї, балки аз дигар адибони асрњои  IX, X, XI  танњо 
ба ин восита аз нобудшавї рањо ёфтанд. Гузашта аз ин, «Лубоб-
ул-албоб» барои омўхтан ва таъйин намудани маќому манзала-
ти адибон ва њаёти адабии асрњои  IX  ва XIII њамчун сарчашмаи 
муътамад ба пажўњандагон ёрии калон расонд. Аз ин нигоњ асари 
мазкур ањамияти амалї ва назарї дорад, аз лињози забон ва тар-
зи баён сода буда,  барои омўхтани таърихи забони тољикї маво-
ди хуб дода метавонад. 

«Љомеъ-ул-њикоёт». Ин асар аз маљмўи осори баргузидаи Ав-
фии Бухороист. Дар он љо-љо шеърњои адиб мувофиќи мазму-
ни њикоёт ё ривоёт дода шудаанд. Маводи ин асари бузург дар 
тўли солњои зиёд (аз соли 1210 то 1233 ) гирд оварда шуда, пасон 
эљод гардидааст. «Љомеъ-ул-њикоёт» на танњо як асари адабист, 
балки дар дохили он њикоёту ривоёти  таърихї доир ба хулафои 
араб, сулолањои Тоњириён, Саффориён, Сомониён ва Салчуќиён, 
султонњои Њинд, Ѓазнавиён оварда шудаанд. Дар онњо бо тарзи 
бадеї њаёти иљтимої, сиёсї ва иќтисодии ин хонадонро дар зим-
ни шахсиятњои таърихї – шоњон, њокимон, волиён, хулафои ис-
лом  ва ѓайра ба ќалам дода шудаанд. 

«Љомеъ-ул-њикоёт»  аз чањор ќисм иборат аст ва ин ќисмњо 
чунин ном доранд:

1. Дар маърифати Офаридагори таоло ва зикри анбиё ва ав-
лиё ва таворих. Муњимаш он аст, ки Авфї дар баробари оварда-
ни њикоёту ривоёт аз рўзгори авлиёю анбиёи ислом инчунин дар 
бораи подшоњони давраи Пешдодиён, Каёниён, Ашкониёну Со-
сониён ва ё сарварони аљамтабор њодисоту воќеоти ибратомўзу 
пурмуњтаво овардааст. Гуфтори нависанда аз адлу доду дињиш, 
дар фаросати арбоби киёсат, дар донишу хирадмандии  вузарою 
дабирон, дар њунари табибон, мунаљљимон, латоифи дилангез аз 
њаззолон, надимон, аз зиракони њушманд бунёд ёфтааст. Ин ма-
вод дар 25 боб дода шудааст. 

2. Дар ќисми дуюм  Муњаммади Авфї дар баёни ахлоќи 
њамида, дар фазилати њаё, тавозўъ, њилм, адаб, рањмат, шафќат, 
саховат, лутфу карам, шуљоат, сабру тањаммул, шукру  вафо дар 
амонатдорї, дар фоидањои машварат њикоёту ривоёти ширину 
рангинро љой додааст.

3. Ќисми сеюмро адиб ба баёни масъала ва мавзўъњои мазам-
мати њасадхўрї, њирсу тамаъ, дурўѓу фањш, бахилї, љањлу нодонї, 
зулму тааддї, исрофкорї, хиёнату шаккокї, њикоёт аз рўзгори 

дуздон, кору амали занони боаќлу зирак ва поку боиффат ва ам-
соли ин бахшидааст.

4. Нињоят, дар ќисми чорум  Муњаммади Авфї дар бораи 
дўстї  ва фоидањои он, дар бораи хизмат дар назди амирону ва-
зирон, њокимону волиён ва фоидаю хатари он, дар бораи ишќу 
муњаббат ва суду зиёни он, дар бораи тасвири зебоињои табиат, 
дар  бораи сохтмони ќасрњо, масољиду мадорис, бунёди шањрњо, 
дар хусуси њайвонони хонагї ва вањшї, парандањо њикоёту риво-
ёт овардааст, ки бисёр љолиб ва хушоянданд.

Дар бисёр маврид нависанда пас аз овардани њикоят ё риво-
ят андешаашро бо як порча шеър љамъбаст мекунад. Њангоме ки 
аз њаёти шоирон њикояте наќл мекунад аз осори онон намунањо 
низ меоварад. Умуман, Муњаммади Авфї табъи баланди шоирї 
њам дошт.

Њамин тавр, доир ба мавзўъњое, ки дар боло ёд шуданд, на-
висанда 2150 њикоёту ривоёт овардааст ва баъзе њикоёту риво-
ёти асар њаљман бузурганд ва бархе аз онњо кўтоњ, вале мазмун 
ва маънињои баланди хонданї доранд, ки хонанда аз онњо панди 
судманде мегиранд. 

Акнун бармегардем  ба сари тањлили њикоёту ривоёти «Љомеъ-
ул-њикоёт». Албатта, ба тафсил тањлил намудани онњо аз имкон 
берун аст. Ба ин хотир аз њар ќисми асар интихобан баъзе њикоёту 
ривоётро бо њам аз назар хоњем гузаронд.

Дар «Љомеъ-ул-њикоёт» кору амали занон хеле хуб инъикос 
ёфтааст. Авфї занро њамчун модари мењрубон, зани покдоман, 
боиффат, дар ишќу муњаббат устувор  ва хирадманду донишманд 
ба ќалам  додааст ва андешањояшро бо њикоёти матлубу марѓуб 
ќувват додааст. Масалан, дар њикояи «Шин» омадааст, ки ў илм 
омўхт ва љамъи илмњо якто гардид ва ќасд кард, ки то мисли ху-
даш духтари донишманду оќила наёбад, ба касе хонадор наша-
вад. Солњо сипарї шуданду муродаш њосил нагашт. Шин боре 
дар роње мерафт, ки иттифоќо марде ба ў хамроњ шуд. Шинос шу-
данду роњ паймуданд. Шин ба он мард гуфт: «Ту маро бармедорї 
ё ман туро бармедорам. Њамин тавр, чанд саволи дигар Шин ба 
он мард дод. Он мард њайрон буд ва Шинро девона пиндошт. 
Чун ба дењи он мард расиданд, назди хонааш омаданд. Он мард 
мењмонро ба хонааш таќлиф кард. Даромаданд. Он мард духтари 
ќадраси оќилае дошт. Ў чун падарро дид, аз ў пурсид, ки њамроњи 
ту кї буд? Чї гуфт? Он мард ба духтар гуфт:

– Дар роњ маро уќубате азим (њолати нохуб)  рўй дода буд. 
Чї марде ањмаќ ба ман хамроњ шуд ва суханони номаълум ва 
пажмурда мегуфт ва суолњои парешон медод. Аввал, ки ба ман 
њамроњ шуд, «маро бармедорї ё ман туро бар медорам». Ман  худ 
ба њилат (базўр) мерафтам, ўро чї гуна бардоштаме! Дигар, ба 
киште расидем  ва гуфт: « Чї гўї, ки ин киштро хўрданд ё не?» Са-
вум, мурдаеро дид ва гуфт: «Чї гўї, зиндааст ё мурда?» 

Чун духтар суханони падарро шунид, гуфт: 
– Азим бад кардї, ки њаќќи он мард нашнохтї. Он мард мар-

ди оќилу тавоност. Он чї гуфт, аз донишу њикмат аст. Он чї 
суоли нахуст дод, ишорат бар он аст, ки ту њикоят бигў ё ман 
бигўям, то ранљи роњ кўтоњ шавад.

 Дувум  «Киштро хўрдаанд ё не?» ишорат бар он аст, ки шояд 
соњиби кишт ќарздор бошад ва ќарзхоњон ба талаби ќарз омада 
бошанд. Ба ин маънї, ки аз самар ё њосили кишт ќарзњоро дода 
бошад. Сеюм, ки гуфта: «ки ин майит мурда аст ё зинда?» ишорат 
бар он аст, ки ин мард фарзанд дорад ё на. Балки шогирде дорад, 
ки пас аз вай номбардори ў бошад ва ё хайре, садаќае кардааст, ки 
зикри ў ба сабаби ў боќї монад. Ё худ љоњиле, фосиќе будааст, ки 
чун вафот кард, њељ кас аз вай ёд накунад. 	

Муњаммад Авфии Бухорої ба ањли њунар ва бахусус ба ади-
бон, ровиёну ноќилон  мењри беандоза дошт. Худи ў, ки аз њамин 
сарчашма об мехўрд ва дар байни  хоссу ом, шоњону вазирон, 
њокимону волиён соњибном, соњибиззат гардида буд, аз намоян-
дагони ин пеша дар  асари хеш њикоёти дилангези бисёр оварда-
аст. 

Яке аз шоирони маъруфи асри  X- XI тољику форс  Фаррухии 
Сиистонї ашъори марѓубу дилошўб дорад ва  Муњаммади Авфї, 
ки худ шеършинос буд, ба ин шоир мењри зиёд дошт ва дар бораи 
ў чанд њикояву ривоётро дареѓ надоштааст. 

Муњаммади Авфї дар тазкираи «Лубоб-ул-албоб» аз Шањиди 
Балхї ёд карда, ба эљодиёти ў бањои сазовор медињад. Ба хоти-
ри таќвияти фикраш аз осори шоир намунањои зиёд овардааст. 
Ў дар «Љомеъ-ул-њикоёт» њам аз  Шањиди Балхї ёд карда, лати-
фаи пандомезе овардааст: «Оварданд, ки  Шањиди шоир рўзе ни-
шаста буд ва китобе мехонд. Љоњиле ба назди ў даромад ва салом 
карду гуфт:

– Хоља, танњо нишастаї?
Шањиди Балхї чунин посухаш дод:

– Танњо акнун гаштам, ки ту омадї. Аз он ки бо сабаби ту аз 
мутолиаи китоб бозмондам.

Суњбати аблањон чун деги тињист 
Андарун холиву бурун сияњист.

Муроди нависанда аз ин њикоят он аст, ки аз суњбати аблањ, 
љоњил хондани китоб авлотар аст. Дар ин маврид шоир чунин аш-
хосро ба деги сиёњ монанд кардааст, ки дили сиёњ доранду аз пайи 
озори касон мебошанд. Боз чунин ашхос на дониш доранду на 
аќлу тамиз ва мисли деги холиянд. 

Муњаммади Авфї дар мавзўи илму њунаромўзї андешањои 
ќобили ќабул гуфта, аз њаёти донишмандони бузург њикоёту ри-
воёти зиёд овардааст. Масалан, дар њикояи «Панди Аристотолис 
ба фарзанд» омадааст, ки чун вафоти Аристотолис наздик омад, 
ў писарашро наздаш хонд ва гуфт: «Эй писар, дар асрори улум 
даќоиќи њикмат умри худро базл (сарф) кардам ва бисёр гирењњо 
ба нури њикмат кушодам, валекин маргро њељ њилат натвонистам:

Агар сад кўњ бояд канд фўлод,
Забун бошад ба дасти одамизод.
Чї чора, к-ин банї Одам надонад
Ба љуз мурдан, к-аз он бечора монад.

 
Пас бидон, ки давлате аз мол бувад зуд фонї шавад ва нест 

гардад. Иззату шараф дар илм аст. Агар падари туро илму адаб 
набудї, ў мар мулкро мисоли харе будї боркаш ва парастанда, 
бандае будї коркун. Пас илм њосил кун, то шарафу иззат биёбї».

Нависанда ба ин восита шогирдон, толибилмонро ба  
илмомўзї њидоят намуда, таъкид менамояд, ки танњо ба воси-
таи илм шањс метавонад дар байни мардум, дар  назди шоњону 
њокимон соњибному иззатманд бигардад, ки мисоли равшани 
гуфтањои  Муњаммади Авфї њаёти Аристотолиси њакими юнонї 
шуда метавонад. 

Муњаммади Авфї дар асари хеш  дар бораи шањрњо, бунёди 
ќасрњо, љойњои таърихї  наќлу ривоятњо овардааст, ки имрўз ди-
дани ин љойњо барои мову шумо дастрас гардидааст. Масалан, 
дар ќисми чањоруми «Љомеъ-ул-њикоёт» дар бораи ањромњои 
Мисри Ќадим  наќлу ривоят оварда шудааст. Дар ин бора нави-

санда чунин мегўяд: «Дигар аз аљоиботи биноњо ањроми Миср 
аст. Њаждањ ањром аст. Овардаанд, ки Маъмун (халифаи араб 
811- 832) дар айёми хилофати худ ба Миср рафт ва он ањром би-
дид. Дари як њарам боз кард, њама аз санг сохта. Гўянд, њар сан-
ге дар ситабрї дањ  арш. Ва онро чунон мањкам карда буданд, 
ки пайванди он, албатта, падид наёмад, чунонки аз чўб мисли он 
натвон сохт. 

Имрўз бошад, ба воситаи телевизион ањромњои Мисрро меби-
нему ангушти њайрат мегазем. Вале хизмати  Муњаммади Авфї, 
пеш аз њама, дар он аст ки њанўз 800 сол ќабл аз ин хонандагонаш-
ро бо ин гуна љойњои таърихию фарњангї шинос намуда буд.

«Љомеъ-ул-њикоёт» сабку услуби хосса дорад. Дар ќисми 
аввал, дар муќаддимањои бобњову фаслњо забони нависан-
да мураккаб гардида, дар мавридњои дигар забони њикоёту ри-
воёт хонданї, сода иншо шудаанд. Ин асар ањамияти адабї, 
таърихї, мардумшиносї ва ѓайра дорад. Аз њама бештар нави-
санда ва донишманди воло Маликушшуаро Бањор сухани шоис
та ва арзанда дар њаќќи  нависанда  Муњаммади Авфї  ва аса-
ри ў «Љомеъ-ул-њикоёт» гуфтааст: «Китоби «Љомеъ-ул-њикоёт ва 
лавомеъ-ур-ривоёт» яке аз муњимтарин кутуби форсї аст, ки агар 
бигўем,  ки дар миёни кутуби насри форсї ба арзиш ва љомеият ва 
пурфоидагии ин китоб, китобе натавон ёфт, набояд ба иѓроќ ќадр 
гардад, зеро дорои фавоиди фаровони таърихї ва адабист ва ас-
ноде дар  ў њаст, ки дар њељ китобе нест. Илова бар ин мазоёъ ра-
виши зебо дар тарзи таълиф ва пухтагии махсус дар  тариќ ва саб-
ки иншо дорад, ки дар олами худ камназир аст». 

(Ниг. мунтахаби «Љомеъулњикоёт» (барои дабиристонњо, 
Тењрон, 1324.(ба чоп њозиркунанда,  М. Бањор, с.5)

САВОЛ ВА СУПОРИШ

1.	 Кўдакию наврасии Муњамади Авфї чї хел гузашт?
2.	 Сабаби ба сафар баромадани нависанда дар чї буд?
3.	 Кадом шањру вилоятњоро дид? Ин шањрњоро аз харита ёбед.
4.	 Сабаби тарки ватан намудани адиб дар чї буд?
5.	 Поёни рўзгори адиб дар Дењлї чї хел гузашт?
6.	 Чаро Авфиро адабиётшинос мегўем?
7.	 «Лубоб-ул-албоб» -ро тазкира мегўем, чаро? Хусусиятњои  тазкира-

ро гўед?
8.	 Ањамияти тазкираи  Муњаммади Авфиро шумо дар чї мебинед?

9.	 «Љомеъ-ул-њикоёт ва лавомеъ-ур-ривоёт» чї маънї дорад? Номи 
асарро шарњ дињед.

10.	 Ќисм ва бобњои «Љомеъ-ул-њикоёт»-ро номбар кунед.
11.	 Дар иншои асар нависанда аз кадом сарчашмањо истифода бурда-

аст?
12.	 Аристотолис дар бораи маќоми илм чї мегўяд? Оё шумо ба фикри 

ў розї њастед?
13.	 Дар бораи Шањиди Балхї илова ба гуфтањои Авфї шумо боз  чї 

маълумот доред?
14.	 Аз харита Мисрро ёбед. Дар бораи ањромњои Миср чї медонед? 

Ягон филми њуљљатиро дар ин бора дидаед?
15.	 Дар бораи ањамияти «Љомеъ-ул-њикоёт» Маликушшуаро Бањор чї 

гуфтааст? Гуфтањои ўро хонед  ва тањлил намоед!

ТЕСТЊО

1)	 «Лубоб-ул-албоб» асари кист?

а) Манучењрї.
б) Муњаммади Авфї.
в) Кайковус.

2)	 «Љомеъ-ул- њикоёт»-ро дар кадом сол иншо кардааст?

а) 1210, 1233.
б) 1234.
в) 1236.

3)	 Муњаммади Авфї кадом сол вафот кардааст?

а) 1240.
б)1242.
в) 1243

РЎЙХАТИ АДАБИЁТИ ИЛМЇ ВА МЕТОДЇ

1.	 И.С.Брагинский. Очерки из истории таджикской литературы. Ста-
линабад, 1956.

2.	 Адабиёти форсу тољик дар асрњои XIII – XIV. «Дониш», Душанбе, 
1989.

3.	 Дурдонањои наср, љилди якум. «Ирфон», Душанбе 1987.

ЗИЁУДДИНИ НАХШАБЇ
(1290 – 1350)

Нахшабї, гиря кун ба мурдани халќ,
Наърањо зан чу наърањои љарас!
Мурдаро бас аз ин ќадар бошад,
Ки бигиряд барои ў њама кас.

РЎЗГОРИ  ЗИЁУДДИНИ  НАХШАБЇ

Зиёддини Нахшабї соли 1290 дар шањри Нахшаб таваллуд 
ёфтааст. Давраи кўдакї ва наврасии Зиёуддин дар њамин љо гу-
заштааст. Дар њамин љо илму дониш омўхт ва соњибфазл гар-
дид. Пасон ў ба Њиндустон сафар намуд. Сабаби њиљрати ўро ба 
Њиндустон метавон дар ду чиз дид. Нахуст тангдастию камбизо-
атии ў бояд бошад. Сабаби дувуми њиљрати шоир он буд, ки дар 
Нахшаб ва умуман дар Мовароуннањр авлоди чингизиён давла-
ту савлат доштанд, ки аз илму адаб бебањра буданд ва аз ин нигоњ 
ба ањли адаб ањамият намедоданд. Бо  њамин сабабњои маълум 
бењтарин адибони њавзаи адабї ба мисли  Сайфи Фарѓонї,  Сай-
фи Исфарангї,  Муњаммади Авфї аз ин диёр мисли Зиёуддини 
Нахшабї рахти сафар баста буданд.

Зиёуддини Нахшабї дар шањрчаи Бадоун, ки дар наздикињои 
шањри Дењлї воќеъ гардида буд, ќарор гирифт ва то поёни умр дар 
њамин љо эљод ва зиндагї кард. Ба њамин хотир баъзе муњаќќиќон  
ўро бо номи Зиёуддини Бадоунї низ ёд карданд. Шоир, пас аз он 
ки камол ёфт ва асар эљод кард, дар љўстуљўйи тахаллус зањмат на-
кашид ва номи хешро (Зиёуддин) тахаллус ќарор дод. Зиё шакли 
кўтоњшудаи Зиёуддин аст ва дар осораш бештару бештар бо номи 
Зиёи Нахшабї омада, маънои Зиёуддин нури дини мубини ислом-
ро дорад. Зиёи Нахшабї соли 1321 иншои асари хеш - «Љузъиёт ва 
куллиёт»- ро ба анљом расондааст. 

Дар ин давр Зиёи Нахшабї зиндагии хуш доштааст ва аз 
љавониаш меболидааст. Зиёи Нахшабї дигар ба ватан боз на-
гашта, то поёни рўзгораш дар њамин шањрчаи Бадоун монд. На-
висанда дар тўли рўзгораш ба дарбори шоњон нарафт, хизма-
ти султонњои Њиндро ихтиёр накард ва аз њама аљибаш он буд, 
ки дар осораш касеро мадњу ситоиш накардааст. Ѓайр аз ин, чу-
нонки шумо медонед, мањз дар њамин давра ё солњо Амир Хус-

рави Дењлавї, Њасани Дењлавї ва  Муњаммади Авфї њам дар 
Њиндустон, аз љумла дар Дењливу дигар шањрњои ин сарзамин бу-
данд ва ин адибон ќариб дар як давр дар он љо иќомат доштанд. 
Вале Зиёи Нахшабї  дар осораш аз онњо ёд накардааст. Њатто чу-
нин ба назар мерасад, ки ягон нафари онњоро надидааст. Шояд 
як сабабаш њамин бошад, ки адибони дар боло ёдшуда асосан 
дар дарбори султонњои Њинд буданд, аммо Зиёи Нахшабї дар як 
шањрчаи хурд дур аз пойтахт кору зиндагї дошт. 

Зиёи Нахшабї замин ва боѓу роѓ  дошт ва бо фарзандони хеш 
рўзгори худро пеш мебурд ва нони беминнат мехўрд. Мардумони 
одї эњтиромаш мекарданд ва дар маъракаю љамъомади онон гули 
сари сабад буд. Зиё, ки солњои зиёд бо халќи ин сарзамин наздикї 
дошт, забони онњоро низ омўхт ва бо эшон бо забони њиндї 
гуфтугў мекард. Ў дар тўли рўзгораш бисёр китобњои њиндиро 
хонд, омўхт ва онњоро ба забони тољикї баргардонд. Бештари 
њикоёту ривоёти аз њиндї баргардондаашро дар «Тўтинома» до-
хил намуд.

Зиёи Нахшабї умри дарози пурбаракат дид. Ў соли 1350 дар 
шањрчаи Бадоун аз дунё гузашт. 

ОСОРИ  ЗИЁУДДИНИ  НАХШАБЇ

Бояд тазаккур дод, ки бештари асарњои адиб то замони мо 
омада расидаанд, вале соли  таълифи бештари онњо равшан нест. 
Чунонки дар фавќ ёд кардем,  Зиёи Нахшабї њам нависанда асту 
њам шоир. Аммо назми Зиё ба тарзи алоњида дар шакли девон 
гирд оварда нашудааст. Ў дар асарњои насрияш пас ба баёни мат-
лабе, вобаста ба  мазмуни асар ќитъа, байт, ѓазал, рубої ва ди-
гар жанрњои шеъриро овардааст, ки онњо фикри баёнкардаи му-
аллифро боз њам таќвият мебахшанд. Ба ин маънї  Зиёи Нахшабї 
чунин гуфтааст:

Ба насри хеш  соњибнасри лоиќ
Раво бошад, ки орад назми њар кас.
Валекин ман наовардам дар ин наср
Зи саъйи килки худ назми дигар кас.

Дуруст аст, ки пеш аз Зиёи Нахшабї нависандагони дигар 
ин амалро анљом дода буданд. Дар «Ќобуснома»-и Унсурулмао-

лии Кайковус, «Гулистон»-и Шайх Саъдии Шерозї, «Љомеъ-ул-
њикоёт»-и  Муњаммад Авфии Бухорої ва  амсоли ин нависандагон 
аз назму наср  бамаврид истифода бурда шудааст. Ин анъаноти 
некро Зиёи Нахшабї њам давом дод. Аммо, чунонки дар ќитъаи 
боло ёд кардааст, аз назми адибони дигар истифода набурдааст.

Нависанда дар давоми умри хеш асарњои зеринро иншо кар-
дааст:

1.	 «Тўтинома» - бузургтарин асари нависанда. Дар бораи ин 
асар ба  тариќи алоњида истода мегузарем.

2.	 «Гулрез»- ин асари ишќї-лирикист. 
3.	 «Љузъиёт ва куллиёт» 
4.	 «Силк-ус-сулук»
5.	 «Шарњи  Сураи Забур»
6.	 «Лаззат-ун-нисо»
7.	 «Насоих-ул-мавоиз»
8.	 «Ашараи мубашшира». Мутаассифона, аз ин асар то 

ба имрўз ба љуз ном ягон нишоне омада нарасидааст. Акнун 
бо  тариќи мухтасар асарњои нависандаро аз назар гузаронида 
тањлил менамоем.

«Гулрез». Ин асар ишќист ва дар осори нависанда маќоми 
арзанда дорад. Махсусан забони «Гулрез» сода буда, дар ку-
шодани бисёр хусусиятњои  насри асримиёнагии тољику форс 
кумаки амалї  расонида метавонад.  Соли нигориши асар-
ро Зиёи Нахшабї дар ягон љойи «Гулрез» ќайд накардааст. Ў 
дар муќаддимаи асар «Дар боби  сохтани китоб» доир ба баъзе 
хусусиятњои «Гулрез», аз љумла муњим будани мавзўъ, њунари ни-
горандагии хеш ва дар як муддати кўтоњ  сар кардану анљом до-
дани достон маълумот додааст. Баъд аз ин муаллифи китоб чун 
анъаноти нигорандагї дар мавзўи  њамд, наът, њасби њол, сабаб 
ва амсоли ин фаслњои алоњида додааст. Зиёи Нахшабї «Дар боби  
мазаммати фалак ва абнои рўзгор» фасли алоњида дода, дар ин 
боб муносибати хешро нисбати њаёти сиёсї-иљтимої, маданию 
иктисодї баён карда, зулму истисмори золимон, беадолатию бе-
низомии ањли љоњу мансабро ёд мекунад. Пас аз ин нависанда ба 
мавзўи асосии асар мегузарад. Композитсияи асар ё устухонбан-
дии «Гулрез» чун «Њазору як шаб» ва ќиссањои ошиќонаи асрњои 
пешин њикоя андар њикоя омадааст. Сароѓози ин ќиссаи ошиќона 
аз њикоёти шоњзодаи Нахшаб Махсумшоњ ва духтари шоњи пари-
ён – Нўшлаб, ки дар асар ба сурати мурѓ дода шудааст,  оѓоз ме-



128

ёбад ва дигар њикояњою ќиссањои овардашуда ба ин њикоят пай-
ванданд ва аз ягон љињат онњо маќому манзалати наќшњои асоси-
ро кушода медињанд.

Муњимтарин хусусияти «Гулрез» он аст, ки дар он намунањои 
зиёди назмї оварда шудаанд. Дар байни намунањо жанрњои 
рубої, ѓазал, ќитъа ва таронањои зебо бештар дида мешаванд. 
Дар «Гулрез» беш аз 1200 байт оварда шудааст, ки онњо бо санъа
ти баланд эљод гардидаанд ва Зиёи Нахшабї њамчун  шоири бар-
камол  ба назар мерасад. Бештари намунањои ѓазалмонанд дар  
муколама ва гуфтору посухњои ошиќонаи байни Аљабмалик ва 
Нўшлаб ба назар мерасанд, ки онњо асарро хонданї, хушобуранг 
намудаанд. Боз як хусусияти «Гулрез» он аст, ки дар мавридњои 
алоњида њикояњои кўтоњи ошиќона оварда шудаанд, ки онњо ба 
20-то мерасад. Онњо њам дар  мавриди худ барои барљаста баро-
мадани симоњои асосии асар хизмат кардаанд. Забон ва тарзи ба-
ёни нависанда ба насри маснўи замони шоир, ки њукмрон буд, мо-
нанд аст. Калимоту ибороти арабї, њадису оёти «Ќуръон» дар 
асар хеле зиёд омадааст. Аз ин ба чунин хулоса омадан мумкин 
аст, ки Зиёи Нахшабї забони арабиро хеле хуб медонистааст.

«Љузъиёт ва куллиёт». Ин асар њам насрї буда, бо порчањои 
назмї ороста гардидааст ва аз ин љињат ба «Гулрез» монанд аст. 
Мавзўи асар  бањси љузъиёт ё узвњои бадани инсон мебошад. Маъ-
нии асар он аст, ки љузъиёт бо њам љамъ омада, куллиётро ташкил 
додаанд. Яъне,  онњо  дар кул бадани инсонро ташкил медињанд. 
Асар аз 40 боб иборат мебошад ва њар як боб ба як узви инсон 
бахшида шудааст ва нависанда дардњо,  доруњои табобатии он уз-
вро баён мекунад ва барои бењ шудани он дард тавсияњои муфид 
пешнињод менамояд. Аз ин нигоњ асар ањамияти калони тиббї 
дорад. Масалан, бобњои дар бораи мўй, сар, димоѓ, пешонї, 
абру, пилк, мижа, чашм, ашк, бинї, рухсора, гўш, зулф, хат, лаб, 
дањон, дандон, забон, занах, рўй, хол, гулу, гардан, пушт, устухон, 
бозу, раг, даст, ангушт, нохун, сина, дил, рух, пањлу, шикам, ка-
мар, зону, соќ ва пой бо њам бањс мекунанд.  Ѓайр аз ин дар асар 
мавзўъњои пандуахлоќї, тасаввуфї низ омадаанд, ки мавзўъњо ба 
мавзўи асосии асар дар алоќамандї баррасї гардидааст. 

«Силк-ус-сулук». Ин асар аз нигоњи мазмуну ѓояи худ динї-
тасаввуфист. Метавон бо камоли боварї гуфт, ки Зиёи Нахшабї 
асари хешро барои соликони роњи Њаќ иншо кардааст ва њамчун 
китоби дарсї барои толибилмон, барои он нафароне, ки њамин 

роњро интихоб карда, ниёз ба донистани нозукињои ин љараён 
доранд, муфид аст, бисёр масоилро равшан мегардонад ва дар 
донистани хусусияти он ба соликон кумак хоњад расонд.

Ин рисола аз 151 силк, яъне фасл иборат аст. Муаллиф дар 
њар як силк усул, равиш ва роњњои силкро аз нуќтаи назари илмї, 
дар асоси гуфтањои машоихи муътабару  номдор баён карда, баъд 
барои таќвияти андешањояш аз оятњои «Ќуръон», аз њадисњои  Ра-
сули Акрам (с), аз рўзгори хулафои рошидин, машоиху уламои 
ба Њаќ расида асарро зебу зинат додааст. Асари «Силк-ус-сулк» 
аз лињози забон ва тарзи баён мураккаб буда, дар сабки насри 
маснўъ иншо шудааст.

«Лаззат-ун-нисо». Зиёи Нахшабї ин асарро аз забони њиндї 
ба тољикї тарљума намудааст. Хоњиши хамсолон, дўстон  са-
баб гардид, ки ба тарљумаи он камар бандад. Њангоми тарљума 
ќиссањои асарро хеле кўтоњ намуд. Масалан, агар «Лаззат-ун-
нисо» дар забони њиндї 34 фаслро ташкил медода  бошад, баъд аз 
тарљума миќдори фаслњо ба 10 расид. Мавзўи он ба илми тиб бах-
шида шудааст. 

Метавон гуфт, ки дар асрњои минбаъда асари мазкур таъси-
ри калон расонд ва дар пайравї ба он ба мисли «Иёри дониш» 
асарњои зиёд нигошта шуданд.

Чунонки дар боло ишорат шуд, асарњои «Шарњи сураи За-
бур», «Насоих-ул-мавоиз» ва «Ашараи мубашшира»-ро як 
гурўњ муаллифони сарчашмањо ва олимони шарќшинос ба Зиёи 
Нахшабї нисбат додаанд, вале, мутаассифона, то замони мо аз ин 
асарњо ба љуз ном дигар осоре боќї  намондааст. 

«ТЎТИНОМА»-И ЗИЁУДДИНИ НАХШАБЇ

«Тўтинома» њам аз нигоњи мазмуну мундариљаи идеявї ва 
њам аз нигоњи њаљму дарбаргирии масъалањо бузург буда, дар 
эљодиёти адиб маќоми хосса дорад. Асар аз љињати композитсия 
ё устухонбандии дохилї  хусусиятњои назаррас дорад. Бо ин тар-
зу усул њанўз дар замонњои ќадим дар байни халќњои љањон, аз 
љумла мардуми аљамтабор асарњо мављуд буданд, ки онњо бо гу-
зашти айём шакл гирифта, таѓйир ёфта, то имрўз омада расида-
анд. Намунањои онњо бо забонњои суѓдї, пањлавї, форсии миё-
на, њиндию хитої ва ѓайра мавриди истифода ќарор доштанд.  
Мисоли равшани он наќлу ривоятњои «Авасто», «Минуи хи-

рад», «Шоњнома», «Њазору як шаб», «Калила ва Димна», «Шу-
касантанти», «Синдбоднома» ва ѓайра шуда метавонанд. Дар ин 
асарњо ќиссањо, аз наќлу ривоятњо, мифу асотирњо, ки мазмунњои 
мухталиф доранд, то замони мо бештари онњо омада расидаанд. 

Метавон бо камоли боварї гуфт, ки Зиёи Нахшабї њам аз 
њамин асарњо илњом гирифта, асари хешро офарид. Мо хуб огоњ 
њастем, ки Зиёи Нахшабї забонњои арабї, пањлавї, суѓдиро њанўз 
то ба Њинд њиљрат карданаш омўхта, аз худ карда буд. Чун ба 
Њинд рафт, забони њиндиро низ омўхт  ва асарњои насри ривоя-
тии њиндиро дар асл хонд ва барои хеш маводи арзишманде гирд 
овард. Њатто забондонияш ба љое расид, ки аз забони њиндї ба за-
бони тољикї асарњоро тарљума намуд. 

Зиёи Нахшабї «Тўтинома»-ро соли 730 њиљрї, яъне соли 1329 
мелодї навишта ба анљом мерасонад. Дар ин бора худи нависан-
да мегўяд:

Зи њиљрат  њафсаду сї буд он шаб,
Ки ман ин ќиссањо кардам мураттаб.
Зиёи  Нахшабї афсонањо гуфт
В-аз ин афсонањо дар хоби хуш хуфт.

Муаллиф дар муќаддимаи «Тўтинома» дар бораи аз њикоёту 
ривоёти мардуми тољику форс ва њинд истифода бурданаш ёдо-
вар шуда,  чунин мегўяд: «Панљоњу ду њикоят ба иборати хуб ва 
истиороти марѓуб дар ў амсол… навишта шуд ва њикояте, ки бе
забту бераѓбат буд, онро мазбут (хориљ) карда омад ва матлаъ ва  
маќтаи њар якеро тартиб ва тавзењ дода шуд ва њикояте чанд, ки 
ќабењ ва безавќ буд, бадали он њикояти дигар тањрир ёфт. Ва ин 
арўси хулдлутф (бињиштмонанд)-ро дар назари шоњони маънї ба 
ду даст љилва дода омад.

Гўї ба замин ситора омад,
Юсуф ба љањон дубора омад».

Метавон аз њамин як байт аз њунару истеъдоди шоирии Зиёи 
Нахшабї маънї бардошт. Гузашта аз ин, байти боло ба мазмуни 
асар низ пайванди ногусастанї дорад.

Акнун, пеш аз он ки дар бораи ѓоя ва мазмуни асар анде-
шаи хешро иброз дорем, лозим аст, ки нахуст сужети  мухтаса-
ри «Тўтинома»-ро наќл намоем. Дар сарзамини  Њиндустон мар-

ди сарватманде бо номи Муборак рўзгор дошт. Ў аз давлату сар-
ват бениёз буд. Аммо њамаи ин барояш ќимату арзиш надошт. 
Зеро Муборак  писар надошт ва аз даргоњи Худованд илтиљо ме-
намуд, ки писареро барояш ато бикунад. Чанд сол гузашт, дуояш 
мустаљоб гардид ва соњиби писар шуд. Муборак ба тифл Маймун 
ном гузошт, ки маънояш хубрўй, зебо, фархунда ва нектолеъ ме-
бошад.

Дар њаќиќат, писари Муборак арзандаи номаш буд. Маймун 
дар давлати падар бузург шуд, илму адаб омўхт. Чун ба синни 
њаждањсолагї расид, тўй карду духтари зебоеро бо номи Хуљаста 
ба ў дод. Маймун боре ба тиљорат баромад ва дар бозор тўтиеро 
дид, ки дар сурат зебо ва дар гуфтор доно ва хушнаво буд. Май-
ли  харидани тўтї кард ва аз соњибаш нархашро пурсид. Соњибаш 
ќимати тўтиро баланд бардошта, «њазор динор» гуфт. Маймун ба 
андеша рафт ва азми хона кард. Тўтї  дарњол ба забон омад ва ба 
Маймун гуфт: «Эй љавон! Ту ќадри ман чї донї ва ќимати ман  
чї  шиносї?! Агарчи ман муштипарам, аммо аз њама улум боха-
барам. Масалан, умури мустаќбалро (њодисаи пешомада) пеш аз 
вуќўъ (пеш аз  оѓоз) ба дањ рўз медонам. Инак, пас аз се рўз дар 
ин шањр корвони Кобул ба талаби матои  сунбул хоњад расид. 
Бояд ки њар љо сунбул аст, гирд орї! Биноан маро шартан ба се 
рўз бихар. Агар корвон дар рўзи сеюм расида аз он савдо фоида 
ёфтї, ќимати маро адо кун. Вагарна рўзи сеюм маро ба соњибам 
бисупор». Гуфтори тўтї  ба Маймун маъќул афтод ва тўтиро 
харидорї кард. Пас аз се рўз корвон аз Кобул омад ва Маймун 
аз ин додугирифт фоидаи зиёд бардошт. Мењру боварияш нисба-
ти тўтї  афзуд. Њамеша дар масъалањои савдо ва дигар мавзўъњо 
бо тўтї  машварат мекард ва тўтї  њамдами розаш гардид. Боре 
тўтї ба Маймун маслињат дод, ки ба тиљорати дарё барояд ва фо-
идаи зиёд ба даст хоњад овард. Маймун ба сафари дарё ризо шуд. 
Ў ба бозор рафта, боз як тўтии дигар, ки Шорак ном дошт, ха-
рид. Шорак бо њамљинси худ мунис шуданду бо њам суњбат оро-
станд. Вале ба сафар кардани Маймун  Хуљаста ризо набуд. Май-
мун ба гуфтори ў гўш надода, ўро бо ин ду тўтї  гузошта, азми са-
фари дарё намуд. Чанд рўз гузашт, Хуљаста ба љавони зебое ошиќ 
шуд ва мехост, ки наздаш равад ва бо ў айшу ишрат намояд. Би-
нобар ин, аз Шорак маслињат пурсид. Шорак ўро панд дод, ки ин 
кори ношоиста аст, аз Худо битарс, гуноњи азим аст. Панди Шо-
рак ба Хуљаста маъќул нашуд ва аз ќафас Шоракро бароварда, 

сарашро бурид. Рўзи дигар масъалаи ба назди љавон рафтанаш-
ро ба тўтї  арз кард ва аз ў њам маслињат пурсид. Тўтї, ки аз мар-
ги њамљинси худ огоњ буд, панд гирифт. Нахуст кори Хуљастаро 
писандид ва дар њамин мавзўъњо ба ў њикоёту ривоёти рангин 
наќл кард. Чун тўтї  њикояи бисёр  ширину гувороеро наќл ме-
кард, шаб рўз мешуд ва Хуљаста ба назди дилдодаи худ рафта 
наметавонист. Боз бегоњ Хуљаста назди тўтї меомад ва боз тўтї  
ба ќиссапардозї  оѓоз мекард. Бо њамин тарз 52 рўз гузашт ва 
Хуљаста ба назди љавон рафта натавонист ва дар рўзи 52-юм 
Маймун аз сафари дарё бозгашт. Тўтї  њамаи њодисањои шу-
дагиро начакондаю нарезонда ба Маймун наќл кард. Маймун 
аз марги Шорак ѓамгин шуд ва дигар аз хиёнати Хуљаста ба 
ѓазаб омада, ўро ќатл намуд. Мазмуни мухтасари «Тўтинома» 
аз њамин иборат аст. 

Дар асар омадани њамон њикоёту ривоёти «Тўтинома» усту-
хонбандии онро ташкил додаанд, ки ин як сабки баёни фикри 
нависанда низ њаст. Вале дар алоњидагї њар як њикояи асар, ки 
бо номи достон ёд мешавад, мавзўъ ва мазмуни мустаќил дорад. 
Мавзўи њикоёту ривоёти «Тўтинома» рангин буда, ба масъалањои 
мухталиф бахшида шудаанд. Фикрњои иљтимої, ахлоќии на-
висанда дар рафти амалиёти ќањрамонон, персонажњои асар ба 
ќалам дода шудаанд. Натиљаи пандомўзи њикояти аввал, ки 52 
њикоя ё достони дигар ба он пайванд шуда омадаанд, мисоли 
равшани фикри боло шуда метавонад. Марги Шорак як њодиса 
ё як тасвири одї нест. Шораки покбину покахлоќ, ки дили софи 
беѓаш дошт, хост ки ба воситаи суханони талхи ибратомўз кир-
дори Хуљастаро нишон дињад ва ўро аз рўйи хиёнат нисбат ба 
шавњараш бигардонад, аммо чї дид? Дар ин роњ њалок шуд. Тўтї  
ин њодисаро бо чашмони худ дида, панд гирифт ва гуфтори хеш-
ро бо Хуљаста дигар кард, яъне роњи мусолињаро пеш гирифт.  
Нахуст кори пешгирифтаи ўро мувофиќи матлаб донист ва доир 
ба ин масъала њикоёту ќиссањои фаровон барояш наќл кард. Ин 
ягона тадбире буд, ки метавонист Хуљастаро аз ин роњи бад (хи-
ёнат ба шавњар) боз дорад. Кори ў самар дод, ваќт зоеъ нарафт, 
корашро кард ва Маймун аз сафар бозгашт. Дар ин маврид дар 
симои тўтї хирадмандї, дурандешї ва  ботадбирии оќилону хи-
радмандон таљассум ёфтааст. Дар «Тўтинома» кору рафтори 
тољирон, дењќонон, њунармандон, ањли љоњу мансаб, волиён, шай-
хон, ќозиён ва дигар табаќоти љамъият дар зимни њикоёту ривоёт, 

ки дар асар бо номи достон ё ќисса ёд шудаанд, бисёр возењу рав-
шан инъикос ёфтаанд. 

ЃОЯИ ШОЊИ ОДИЛ ДАР «ТЎТИНОМА»

Дар «Тўтинома» бисёр ќиссаю њикоёте оварда шудааст, ки дар 
онњо кору рафтори шоњон, ройњо (дар забони њиндї подшоњро 
рой мегўянд) нисбати раъият, њокимону волиён, ќозию муфтї ба 
ќалам дода шудаанд. Дар онњо кору рафтори шоњон гоњ мазам-
мат карда шудааст ва гоњ таърифу тавсиф. Кору амали онон дар 
њар ду маврид њам асосан дар зимни ашхоси таърихї љамъбаст 
гардидаанд. Нависанда дар баробари инъикоси хислатњои 
шоњони одилу раъиятпарвар  ба шоњони золим, агарчи мусулмон 
њам бошанд, назари нек надошт. Ин аз он сабаб, ки дар рўзгораш 
шоњони золими таърихї хеле зиёд буданд. Худи кору амали Ало-
уддини Хилљї (1296-1316), Ќутбуддини Муборакшоњ (1316-1320),  
Ѓиёсуддин  Муњаммади Туѓлуќ (1320-1351) мисоли равшани фик
ри мо шуда метавонанд. Онњо шоњони золим, ѓосиб ва љоњил бу-
данд. Илова ба ин, барои тољу тахт якдигарро ба ќатл расони-
данд. Муборакшоњ Хизрхони бародарашро аввал кўр кард ва па-
сон ба ќатл расонид, ки Зиёи Нахшабї шоњиди чунин њодисањои 
нанговари хунин буд. Метавон гуфт, ки бењтарин хисоли неки 
шоњон дар симои ройи (подшоњи) бузурги њиндувон Викрамодит 
љамъбаст гардидааст. Шоњи одил бояд ба чунин сифатњо ороста 
бошад: «…бори раоё кашанд ва ѓами раоё хўранд, аз дастшударо 
дастгир шаванд ва дармондаро поймардї кунанд». Ройи бузург 
(дар њикоёти шаби 7-ум) барои ба маќсад расонидани љавонмарди 
камбизоат, ки ба духтари подшоње ошиќ шудааст, як бори фил 
зар медињад ва њатто омода аст, ки љони азизашро дар ин роњ 
ќурбон намояд. 

Нахшабї дар бисёр њикоёт зулму бедодї, бехирадию беанде-
шагии рой ва подшоњонро ба тарзи тамсил ба ќалам додааст, ки 
хонанда пас аз мутолиаи он аз њаќиќати он ба тезї огоњ мегардад. 
Масалан, дар њикоёти шабњои 7, 40 ва 51 њамин масъалањо бо ка-
моли мањорат инъикос ёфтаанд. 

Дар љойи дигар Нахшабї ба шоњони замонааш њушдор 
медињад, ки агар зулму бедодиро дар њаќќи раъият раво бинанд, 
душманашро ба мулкаш даъват менамояд ва давлат ба осонї аз 
дасташ меравад. Дар поёни њикоят хулосаи нависанда бо ќитъаи 
зер љамъбаст шудааст: 

Нахшабї, зулм бадтарин чиз аст,
Аз ситам синањо кабоб шавад.
Њар кї бо хонае кунад зулме, 
Хонааш оќибат хароб шавад.

Нињоят, нависанда ба чунин хулоса омадааст: «Оре, чун ба 
дидаи имтињон бубинед ва ба чашми њаќиќат нигоњ кунед, боти-
ни подшоњ љамъ њам намебояд, ки љамъияти ботини эшон паре-
шонии халќ аст». 

Дар «Тўтинома» нависанда њикоётеро овардааст, ки дар онњо 
маќоми вазирону дабирони хирадмандро басо бузург шуморида-
аст. «Оре, султони мутлаќи таоло агарчи мулуку салотинро неъ-
мати бисёр бидињад, аммо эшонро њељ неъмате болотар аз вази-
ри некурой нест».

ТАВСИФИ  ГУРЎЊЊОИ  ПОЁНИ  ЉОМЕА

Бисёр њикоёту ќиссањои «Тўтинома» ба кору зиндагии мар-
думи одї, ањли њунар бахшида шудаанд. Зиёи Нахшабї, ки худ аз 
байни њамин мардум баромадааст ва њунари волои нигорандагї 
дорад, рафтору кирдор ва гуфтори ин табаќаи љамъиятиро хеле 
хуб медонад ва дар асараш симои онњоро воќеї ба ќалам додааст. 
Дар њикоёту ќиссањои ў наљљору заргар, меъмору бинокор, дар-
зию кишоварз, дењќону боѓбон, мутрибу шоир, кулолу ранграз, 
сайёњу сайёд, сипоњию тирандоз ва амсоли онњо амал намуда, на-
висанда бо камоли эњтиром дар бораи онон сухан меронад. Мах-
сусан, ба косибони чирадаст, бофандагон, заргарон муносибати 
хайрхоњона дорад ва таъкид менамояд, ки ањли њунар мардуми 
хушбахтанд. 

Нахшабї дар њикоёти шабњои 27, 28, 34, 44, 48-ум њунармандї, 
мењнатдўстї, њалолкорї ва истеъдоди ањли њунарро хеле табиї 
инъикос намудааст.

Дар бисёр њикояњо рўзгори нохуш, њаёти талху ногувори мар-
думи овора, љилои ватаншуда ба ќалам дода шудааст. Чунин 
њикояњоро дар шабњои 3, 27 ва 47 пайдо карда метавонем. Мазму-
ни чунин њикоёт аз он иборат аст, ки чунин ашхоси аз ватан дур 
дар ин љо њам рўзгори бад доранд. Ба ќадри онон ањли љоњу сар-
ват намерасанд. Онњо барои пайдо кардани ќути лоямут  шабу 
рўз мењнат мекунанд, аммо онњоро  озор медињанд. Аз гуфтори 

нависанда мусаллам мегардад, ки зимни баёни ин њолатњои ногу-
вор дилаш ба дард меояд ва бо як њиссиёти ѓайриодї њаёти талхи 
ононро баён менамояд. Охир, худи Зиёи Нахшабї њам ба њамин 
табаќа дохил мешуд ва ў низ аз ватан беватан шуда, мисли садњо 
оворагон ранљу озор мекашид. Аз ин нигоњ тасвири нависанда 
њаќиќати воќеист ва чунин њикояњо њаќиќати воќеии зиндагии ин 
гурўњњои љамъиятии онрўзаро воќеъбинона инъикос мекунанд. 

Зиёи Нахшабї дар баробари нишон додани њар гуна зул-
му золимї, ифшои њаёти ќашшоќонаи мардуми одї шоњону 
њокимонро аз оќибати ногувори амалашон огоњ мекунад ва онон-
ро аз мукофоти амал метарсонад ва таъкид менамояд, ки золимон 
бељазо намемонанд: 

Нахшабї, нест бе љазо амале, 
Чанд бошї ту дар ризои бадї?!
Њар кї бад мекунад, њамеёбад
Њам ба дунёи дун љазои бадї.

Хулоса, Зиёи Нахшабї њамчун як нависандаи њаќгўй бар зид-
ди золимон баромада, мазлумонро ба њар роњу восита њимоя 
кардааст. Мањз асари «Тўтинома» ва худи ўро њамин љанбањои 
гуманистї, инсонпарварї, некандешию хайрхоњї нисбати бе-
чорагон, мазлумон ва оммањои мењнаткаш дар байни халќ 
маќбулу машњур гардонд. Ба хотири њамин ѓояњои олї таъсири 
«Тўтинома» дар асрњои пасин зиёд шуд ва дар пайравии он дањњо 
«Тўтиномањо» иншо шуданд ва «Тўтинома»-и Зиёи Нахшабї ба 
бисёр забонњои дунё тарљума ва нашр гардид. 

  САВОЛ ВА СУПОРИШ

1.	 Зиёи Нахшабї чаро ба Њиндустон сафар кард?
2.	 Мегўянд, ки Зиё забони њиндиро медонист. Оё њамин фикр дуруст 

аст?
3.	 Чаро ў ба дарбор нарафт?
4.	 Зиёи Нахшабї кадом асарњоро офарид?
5.	 Чаро нависанда ба асараш «Гулрез» ном нињод?
6.	 «Гулрез» дар кадом мавзўъ иншо шудааст?
7.	 Чаро асари нависанда «Љузъиёту куллиёт» ном гирифт?
8.	 Дар кадом мавзўъ асар бањс мекунад?
9.	 Кадом асарњои нависанда то замони мо омада нарасиданд?

10.	 Маънои асари «Силк-ус-сулук» -ро шарњ дињед.
11.	 Шумо номи асари нависанда «Тўтинома»-ро чї хел мефањмед?
12.	 Устухонбандии «Тўтинома» чї гуна аст?
13.	 Маймун чї маъно дорад?
14.	 Чаро Маймун тўтиро харид?
15.	 Сабаби ба сафар баромадани Маймун чї буд?
16.	 Хуљаста чаро Шоракро ќатл кард?
17.	 Оё рафтори Хуљаста дуруст буд?
18.	 Андешаи шумо дар бораи рафтори тўтї чї гуна аст?
19.	 Чаро Хуљаста тўтиро ќатл накард?
20.	 Назари Зиёи Нахшабї нисбати замонааш чї хел аст?
21.	 Адолатпарварии шоњонро шумо дар чї мебинед?
22.	 Муносибати нависанда нисбати њунармандон чї хел аст?
23.	 Мукофоти амалро чї хел мефањмед?
24.	 Дар бораи кору рафтори нависанда шумо чї андеша доред?

ТЕСТЊО

1)	 Зиёи Нахшабї кадом забонро медонист?

а) Арабї.
б) Туркї.
в) Њиндї.

2)	 Зиёуддин зодаи кадом шањр аст?

а) Тирмиз.
б) Фарѓона.
в) Нахшаб.

3)	 Асари «Гулрез» ба ќалами кадом адиб тааллуќ дорад?

а) Сайфи Фарѓонї.
б) Масъуди Саъди Салмон.
в) Зиёи Нахшабї. 

ИБНИ  ЯМИН
(1286 – 1368)

Амир Фахриддини Мањмуд Ибни Яминиддин  соли 1286 дар 
дењи Фарюмад, ки 16 фарсанг дуртар аз шањри Сабзавор воќеъ 
гардида буд, ба дунё омад. Падари Амир Фахриддини Мањмуд 
Яминиддин ном дошт ва марди соњибмаърифат ва шоир буд. Ями-
ниддин дар дарбор, дар назди вазири Хоља Алоуддини Мањмуд 
вазифаи муставфигиро1 ба зимма дошт ва рўзгори хуш доштанд.  
Ў дар њамин оила рушду камол ёфт ва  бо дастгирии волидайн 
илм омўхт ва соњибмаълумот гардид. Амир  Фахриддин барои 
такмили дониш ба шањри Сабзавор рафт ва дар пеши бузургони 
илму адаб дониши хешро сайќал дод. Ў асосан илми шеъру адаб 
ва арўзу ќофияро дар назди падар омўхт. Падари  Фахриддини 
Мањмуд нозукињои пешаи шоириро њам аз нигоњи назарї ва њам 
амалї хеле хуб медонист ва онро ба фарзандон таълим дод. Чун  
Амир Фахриддини Мањмуд бузург шуд ва ба шеър гуфтан  оѓоз 
кард, барои худ тахаллуси Ибни Яминро лоиќ  донист ва пасон бо 
њамин унвону тахаллус дар байни хоссу ом маъруфу машњур гар-
дид. Аммо ин њаёти пурнишоту рўзгори хуш дер давом накард. 
Нахуст падари Ибни Ямин соли 1322 вафот кард. Шоир  маљбур 
шуд, ки ба дарбори Хоља Алоуддин биёяд. Мањз дар њамин дав-
ра дар ситоиши Хоља Алоуддин  ќасидањои мадњї иншо намуд. 
Аммо дар  дарбор ба ў рўйи хуш  надоданд. Бинобар ин, маљбур 
шуд, дарборро тарк намояд. Пас ба Гургон рафт ва чанд муддат 
дар хизмати њокими он љой бимонд. Дар њамин ваќт Сарбадорон 
зуњур намуданд. Косаи сабри мардум аз зулму тааддии  истило-
гарони муѓул лабрез шуд ва бањри озодї ба ќиём хестанд. Ибни 
Ямин њам ба Сарбадорон хамроњ шуд ва њам бо камону шам-
шер ва њам бо ќалам муборизаро сар кард. Ибни Ямин дар яке аз 
муњорибањои шадид, ки соли 1342 дар шањри Зовани вилояти Хуф 
ба амал омада буд, асир афтод. 

Њамин тавр, Ибни Яминро дар ќатори асирон ба Њирот овар-
данд. Он љо чор сол дар зиндон ранљу озор дид. Њамеша дар 
пеши назараш симои модари мењрубон ва кўдакони хурдсолаш 
љилвагар буданд. Бо ёди онњо шабонро дар зиндон рўз мекард. Ў 
ѓаму дарди хешро бо шеърњои љигарсўзаш таскин мебахшид. Ба-
рояш зиндонбони ѓамгусор  дафтар, давоту ќалам меовард. Баъ-

1   Муставфї– мансаб, сардори муњосибон ё сармуњосиб

зе ќитъаоти дардноке дар кунљи зиндон эљод бикард. Овозаи ин 
ба гўши Амир Њусайни Курт расид ва бо  амри ў Ибни Ямин аз 
зиндон озод шуд. Пасон шоир соли 1347 назди пайвандону мода-
ри мушфиќи мењрубон озими роњ шуд.  Чун ба дењи Фарюмад во-
рид гардид, модари ѓамдида гўё болу пар кушод ва бо пайвандон 
писари шоирашро истиќбол гирифт. Аз чашмони фурўрафтаю 
мењрангези модар донањои ашки шодї метаровид. Модар писа-
рашро ба оѓўш кашида, бўсаборон мекард. Шодии фарзандон 
њадду канор надошт.

Ибни Ямин  то поёни умр дигар зодгоњашро тарк накард. 
Боѓи ноободи падарро боз обод намуд. Дар канортари он боѓи 
нав бунёд кард. Ў мењнат мекарду эљод њам. Дар асарњои офари-
дааш њодисоту воќеоти  аз сар гузарондаашро хеле  воќеъбинона 
рўйи дафтар меовард. То тавонист, то дар ёд  дошт,  абёти  дево-
ни гумкардаашро барќарор намуд. 

Хулоса, Ибни Ямин умри бобаракат дид. Соли 1368 дар 
зодгоњаш – дењаи  Фарюмад аз  дунё  гузашт. Шоирро дар  пањлуи 
падар ба хок супориданд.

МЕРОСИ АДАБИИ ИБНИ ЯМИН

Чунонки дар боло ишорат кардем, дар љангњои истиќлолхоњї, 
муборизаи беамон алайњи муѓулњо девони Ибни Ямин аз байн 
рафт. Ба њар њол,  то рўзњои вопасини њаёти хеш ў ќалам аз даст 
нагузошт ва эљод кард. Девони  дувуми шоир аз 16 њазор байт 
иборат мебошад. Бо камоли боварї метавон гуфт, ки дар осори 
боќимондаи Ибни Ямин жанри ќитъа маќоми хосса дорад. Беш-
тар афкори ахлоќї, сиёсї ва иљтимоии шоир дар ќитъаоти ў инъи-
кос ёфтаанд. Дар ин бора ба тарзи алоњида дар поёнтар таваќќуф  
хоњем кард.

Пас аз жанри ќитъа дар эљодиёти адиб ѓазал, ќасида, рубої, 
тарљеъбанд, таркиббанд, мустазод омадааст. Ибни Ямин дар 
ѓазалсарої ба Камол ва Шайх Саъдї  пайравї намудааст:

 Ваќти он омад, ки  гўяд чун Камол Ибни Ямин:
«Бо парирўе, ки чун ў дилбари айёра нест».

Мавзўи асосии ѓазалиёти шоир тавсифи ишќи инсонист. Ба 
њамин маънї Ибни Ямин мегўяд:

Ишќбозї бо рухи маъшуќ коре бас хуш аст,
Рўзгори ишќ, алњаќ, рўзгоре бас хуш аст.
Оќибат, гўянд, бошад ишќбозиро вањим,1

Њар чї хоњї, бош, гўй, ин лањза боре бас хуш аст.

Чунонки аз тарљумаи њоли шоир медонем, ў бештари рўзгори 
хешро дар ѓарибї, дар мусофирї дур аз ватан гузаронидааст. 
Асирї, ѓурбати људої аз фарзандон дили адибро озурда кар-
да буданд. Ана  њамин рўзгори нохуш, кунљи зиндон дар баъ-
зе ѓазалиёти шоир бисёр ба дард садо дода, ќалби хонандаро ба 
шўру  ѓалаён меорад. Дар ѓазали зер шоир ёди Хуросон мекунад. 

1. Субњдам боде, ки аз хоки  Хуросон медамад,
    Чун дами Руњулќудус 2 дар пайкарам љон  медамад.
2. Боди субњ аст ин, надонам ,ё насими пирањан,
    К-аз барои кўр чашми пири  Канъон  медамад.
3. Чун гузар кардаст бар хоки Хуросон, лољарам
    Рўњпарвар чун насими боѓи Ризвон медамад.
4. Булбули табъи  маро ояд насими кўйи ў 
    Њамчу боди субњгоњї, к-аз гулистон медамад.
5. Мебарад љамъийят  аз Ибни Ямин якборагї 
    Нафњае, к-аз чини он зулфи парешон медамад.

Ибни Ямин дар як ѓазали дигараш, ки  аз  ѓурбат, аз зиндон 
рањої ёфта, майли диёр дорад, боз ба дидани диёру пайвандон ва  
модари мењрубон  шарафёб мегардад, хурсанд аст ва дар  ин мав-
рид хешро аз шодию  фарањ ба булбули зор, ки рў ба гулистон 
дорад, монанд кардааст. Ё дар байти дувум хешро ба Яъќуб, ки 
дар ѓаму дарди Юсуф дар Канъон кўр шуда буд, монанд наму-
дааст. Ў табли шодї мезанад, ки ба дидори Юсуф, яъне ба дидо-
ри ёру ошно, пайвандон ва ватани мењрубонаш – Хуросон  му-
шарраф мегардад. Дар баёни фикр ва эњсоси ќалби хеш шоир 
санъатњои ташбењу истиора ва талмењро хеле хуб корбаст наму-
дааст. Таваљљуњ намоед ба ѓазал:

1. Ин манам бори дигар азми Хуросон карда,
    Рўй чун булбули шайдо ба гулистон карда.

1   Вањим – бад, њаннок
2   Руњулќудус – њазрати  Исо (а)

2. Буда  Яъќубсифат сокини байтулањзон
    В-ин замон рўй суи Юсуфи Канъон карда.
3. Баста эњроми тавофи њарами њазрати дўст,
    Ќиблагоњи дилу љон абруи љонон карда.
4. Шодии давлати васлаш паси чандин ѓами њаљр
    Бар дилам мушкили даври ќамар осон карда.
5. Кай бувад боз, ки хоки кафи пояш бинам
    Сурмаи равшании дидаи гирён  карда.
6. Шукр гўям, ки аз он толеи саргаштаи хеш,
    Гар бубинам рањи њиљрон-ш, ба поён карда.

Ибни Ямин дар бисёр ѓазалњояш бањору шукуфтани гулњо, зе-
бою рангин шудани лаби љўйю боѓу чаманро ёд мекунад ва таъ-
кид менамояд, ки аз ин зебоињои табиат бояд истифода бурд. Дар 
ин маврид айёми љавонии инсонро ёд карда, хуш гузаронидани  
онро таманно дорад. Шоир барои таќвияти фикраш аз зарбулма-
салу маќолњо, суханони пандомези пешиниён истифода мебарад.

1. Биё, соќї, ба даври дўстгонї, 
    Бидењ бар гул шароби арѓавонї.
2. Канори љўйбор аз хуррамї шуд
    Чу даврони љавонї, ку љавонї?
3. Нињон кард об рози дил,  вале хок
    Падид овард асрори нињонї.
4. Чаман чун кулбаи гањварфурўш аст
    Зи зеварњои дарёию конї.
5. Хушо он кас, ки чун наргис зи мастї 
    Фитад дар пойи сарви бўстонї.
6. Тараб з-имрўз бар фардо маяфкан,
    Чї зояд ин  шаби ялдо, чї донї? 
7. Маљўй, Ибни Ямин, љуз некномї,
    Агар хоњї,  ки доим зинда монї.
8. Намирад ,њар кї  номи  нек аз ў монд,
    Њамин бошад њаёти љовидонї.

Ѓазали боло оњанги њаётдўстона дорад. Инсонро ба 
болидахотирї ва аз олами зебої лаззат бурдан, зиндагиро хуш 
гузаронидан њидоят мекунад. Вале ин маъно дар ѓазал њадди охир 
нест. Адиб дар анљоми ѓазал ба хонанда боз нуктаи дигарро ёдрас 

мекунад ва таъкид менамояд, ки љавониро  танњо ба тараб, ба 
айшу хурсандї гузаронидан шоиста нест. 

Ибни Ямин таркиббанду тарљеъбандњои содаю гўшнавоз ва 
пурмазмун эљод кардааст, ки ин љо яке аз он таркиббандњоро бо 
њам дида мебароем. Таркиббанд дар васфи  тирамоњу зимисто-
ни ќањратун иншо шудааст. Бо камоли эътиќод метавон гуфт, ки 
ин шеър бо ин мазмуну муњтавояш дар адабиёти гузашта камна-
зир аст. Дар эљодиёти аксар адибони классик ва имрўза шеърњое, 
ки бањору дигар фаслњоро тавсиф кардаанд, хеле зиёданд. Вале 
доир ба фасли зимистон, сардию хунукињои он адибон хеле кам 
таваљљуњ кардаанд. Дар баробари сардињои зимистон оташ 
муќобил гузошта шудааст ва оташу хубињои он мадњу ситоиш ёф-
тааст. 

Дар  банди нахусти таркиббанди «Зимистон» фасли  тирамоњи 
зарринќабо тавсиф ёфтааст ва дар байти аввал шоир аз љашни 
Мењргон, ки дар  оѓози фасли  тирамоњ таљлил мегардад, ёд кардааст:

 Ё насими мењргонро заргарї оин шудаст,
 Луъбатони  боѓро зевар њама заррин шудаст.

Дар ин байт шоир нишонањои  тирамоњ, яъне заррин  шудани 
боѓ  ва умуман табиатро тавсиф намуда истода, пасон аз омад-
омади  зимистон мужда медињад. Ин банд бо байти зерин  оѓоз 
ёфтааст:

 Гашт бањман њамчу Намруду халоиќ чун Халил,
 З-он ки оташ њар якеро чун гулу насрин шудаст.

Шоир аз ёд кардани моњи бањман  оѓоз ёфтани фасли зимис
тонро дар назар дорад ва боз дар ин маврид ба санъати талмењ рў 
меорад. Ибни Ямин фасли зимистонро ба Намрўд ва халоиќро ба 
Њазрати Иброњими Халиллулоњ монанд кардааст. Чаро монанд 
кардааст? Барои равшан намудани ин маънї ривояти «Њазрати 
Иброњим ва Намрўд»-ро ёдовар шудан ба матлаб наздик аст. 
Иброњим муќобили расму оини  бутпарастї баромад. Барои њамин 
гуноњаш  шоњи золиму муќтадир Намрўд ба одамњояш  мефармо-
яд, ки  њезуми  бисёр љамъ кунанд. Њезум  мисли  кўњ  мешавад. Баъд 
онро оташ мезананд. Ана  аз байни  њамин оташ Иброњим  мегуза-
рад ва  кўњи оташ  барояш  мисли  гулистон  мегардад. 

 Дар рубоиёти Ибни Ямин мавзўъњои ахлоќї, фалсафї ва 
ишќї бештар ба назар мерасанд.  

Бо мутрибу май њурсириште гар њаст,
Бо оби равон канори киште гар њаст,
Бењ з-ин маталаб, бињишт бењуда маљўй!
К-он нест, љуз ин нест бињиште, гар њаст.

Агар зиндагият ба муроди дилат бошад, агар дар пешат 
дўстони наздикат бошанд, шукрона куну дигар аз ин зиёд талаб 
накун, ки бињишт њамин аст ва рўзгорро хуш гузарон. 

Ибни Ямин дар поёни  умр маснавие иншо кардааст бо номи 
«Пандномаи Анўшервон», ки он аз 115 байт иборат буда, дар ваз-
ни «Шоњнома»-и Абулќосими Фирдавсї иншо шудааст.  Метавон 
бо камоли боварї гуфт, ки маснавї як ихлоснома ба шоњасари 
Фирдавсист. Зеро Ибни Ямин гаштаю баргашта «Шоњнома»-ро 
мехонд ва нисбати шоири бузург эњтирому садоќат дошт. Бењуда 
нагуфтааст:

Сиккае, к-андар сухан Фирдавсии Тўсї нишонд,
Кофирам, гар њеч кас аз зумраи фурсї нишонд.
Аввал аз болои курсї бар замин омад сухан, 
Ў  суханро боз боло бурду дар курсї нишонд.

 Ибни Ямин њамбастагї, њамраъйии хешро ба воситаи  њамин 
маснавї баён намуд. Дар «Шоњнома» њам Анўшервон, ки бо номи 
Кисро њам ёд мешавад мубадонро даъват намуда, хоњиш менамо-
яд, ки барои кори неки оянда, барои рўзгори хуши раият панду 
андарзаш бигўянд. Панду андарзи њафт мубад дар «Шоњнома» 
оварда шудааст. Агар «Пандномаи Анўшервон»-ро  бо гуфтори 
мубадон муќоиса намоед, дар байни онњо дар мазмуну сабки баён 
монандињои зиёдеро эњсос мекунем. Панднома ба  тариќи зайл 
шурўъ мегардад:

Ало, эй њунарманди покизарой!
Зи ман бишнав, ар њуш дорї ба љой.
Чу хоњї шудан з-ин саройи сипанљ,
Бимон ёдгор аз паси хеш ганљ…

На ганље, ки бошад пур аз хоста,
Ба зарру ба гавњар биёроста.
Яке ганљи нав бояд афканд бун,
Ки бошад зару гањвари он сухун….
Кунун дар дил, эй номвар, њуш дор!
Суханњои Нўширавон гўш дор.
Туро зинда гуфтан наёяд дуруст,
Агар зиндагонї на бар номи туст.
Дигар он, ки њаќ гўй бо њар касе
В-агарчи ба талхї гирояд басе.
Дигар он ки гар мард доно бувад, 
Ба майдони дониш тавоно бувад…
Дигар он ки бе бим бошад касе, 
Ки озори мардум наљўяд басе.
Дигар он ки ќадри бузургон бидон!
Сухан пеши эшон ба андоза рон!
Чу ќадри бузургон нигањ доштї, 
Сари  сарвариро барафроштї!

Ибни Ямин пас аз додани панду андарзњои судманд дар 
анљоми маснавї гуфторашро ба тариќи зайл љамъбаст намудааст:

Ба поён расонидам ин пандњо,
Кушодам зи ганљи гуњар бандњо…
Гарат њаст шоиставу дилпазир,
Аз ин достон як ба як ёд гир!

ЌИТАЪОТИ ИБНИ ЯМИН

Чунонки  дар боло ёд кардем Ибни Ямин дар таърихи адаби-
ёти тољику форс њамчун шоири ќитъасаро ё устоди жанри ќитъа 
маълуму машњур аст. Пеш аз он ки дар бораи мазмуну мундариљаи 
ѓоявии ќитъаоти шоир маълумот дињем, зарур медонем, ки шумо,  
хонандагонро бо хусусиятњои жанри ќитъа  ошно бисозем. Жан-
ри ќитъа њанўз дар асрњои IX-X  дар адабиёти тољику форс пайдо 
шуда буд. Намунањои онро дар осори устод Рўдакї, Абушакури 
Балхї, Кисоии  Марвазї ва дигар њамасрони устод Рўдакї мета-
вон пайдо кард. Ќитъа дар «Луѓати истилоњоти адабиётшиносї» 
ба  тариќи зайл маънидод карда шудааст: «Ќитъа (ар. – пораи чизе) 

яке аз намудњои назми классикист. Ќитъа аз љињати шакл ба ѓазал 
ва ќасида наздик аст, аммо матлаъ надорад, яъне ќофиябандии он 
ба ин тарз аст: аб, вб, гб, дб…».

Акнун барои фањмо шудани мазмуни боло аз эљодиёти Ибни 
Ямин як мисол меорем:

1. Ба тамсил Ибни Ямин гуфтааст, - - - а 
    Кунад арза бо  шоњи фармонраво. — - б 
2. Њунарманд монанди бозе бувад, — -  в 
    Ки ўро ба дом оварї аз њаво. - - - б
3. Ба таълими сайдаш машав ранља њељ,  — г
    Ки нек орад он санъат ў худ ба љо.  — б
4. Њамин бас, ки он бози бегонаро — д
    Кунї бо худ аз роњи лутф ошно. — - б

	 Ќитъа мазмунњои гуногунро дар бар мегирад. Мавзўъњои 
асосии ќитъа панду ахлоќ, мазаммати  шоњону њокимони золиму 
зулмпарвар, ошкор намудани нуќсонњои љомеа, инъикос намуда-
ни андешањои иљтимої, сиёсї, нишон додани ѓаму андуњ, шодию 
фарањи ќањрамони лирикї ва амсоли ин шуда метавонад. 

Ибни Ямин аз таљрибаи рўзгор басо панд омўхта, ба хулоса 
омадааст, ки дар љамъият агарчанде,  ки  инсон хушхў, хушгуфтор 
ва оќилу доно бошад њам, муњтарам намешавад, зеро молу сарват 
надорад, камбизоат аст, агарчи Сино бошад. Таваљљуњ намоед:

Марди озода дар миёни гурўњ,
Гарчи хушхўю оќилу доност,
Муњтарам он гање тавонад буд,
Ки аз эшон ба молаш истиѓност.
В-он ки муњтољи њалќ шуд, хор аст,
Гарчи дар илм Бўалї Синост.

Ибни Ямини Фарюмадї дар ќитъањои «Фарзанд нури ди-
даи ман», «Њар кї бандад камар ба хизмати халќ», «Фарзан-
ди њунарманди ман», «Фалаки озљў» ва ѓайра ба масъалањои 
муњимми рўзгори хеш даст зада, муносибаташро иброз медорад.

Шоир дар ќитъаи «Њар кї бандад камар ба хизмати халќ» 
ањли љоњу мансабро ба адлу дод, ба накукорї њидоят мекунад, то 
ки онон ѓамгусори раият ва ањли њунар бошанд:

Набувад мењтарї ба рўзу ба шаб
Бодаи хушгувор нўшидан,
Ё таоми лазизро хўрдан,
Ё либоси латиф пўшидан.
Ё бад-он кас, ки зердаст бувад,
Њар замон бесабаб хурўшидан.
Ман бигўям, ки мењтарї чї бувад,
Гар бихоњї зи ман ниюшидан:
Њамагонро зи ѓам рањонидан,
Дар риоёти халќ кўшидан.

Ибни Ямин шахси покахлоќ, покрўзгор ва бетамаъ буд. Наз-
ди пасфитратон њаргиз сари ниёз хам намекард ва дар бароба-
ри ин аз дигарон низ њамин хислати наљибро талаб мекунад. 
Таваљљуњ намоед:

1. Њар балое, ки мешавад воќеъ
    Дар миёни халоиќи олам,
2. Чун наку бингарї, тамаъ бошад
    Маншаи он бало зи бешию кам.
3. Гар набудї тамаъ, наяфтодї
    Аз бињишти барин бурун Одам.
4. Њар кї наќши тамаъ зи лавњи замир
    Бистурад, ворањад зи мењнату ѓам.
5. Аз тамаъ дур бош, Ибни Ямин!
    Гар диле боядат хушу хуррам.

  
Мазмуни ќитъаи боло  фањмост. Шоир сабаби њама  нокомињо, 

бадбахтињоро дар тамаъ мебинад. Ибни Ямин барои исботи 
фикр ривояти аз бињишт ронда шудани Њазрати Одамро меорад. 
Натиљаи тамаъ буд, ки Одам ба гуфтаи Худованд гўш накард, 
нафсаш зўрї намуд, гандум  хўрду аз  бињишт ронда шуд. Барои 
њамин шоир дар байти панљум ё дар анљоми ќитъа ба худ хитоб 
карда мегўяд, ки агар хоњї  дилат шоду хуррам  бошад, аз тамаъ 
дур бош ва бетамаъ зиндагї намо.

Ибни Ямин барои дўсти бисёр пайдо кардан  таъкид менамо-
яд, ки пеш аз њама, бояд инсон сифатњои нек дошта бошад:

Мард бояд ки њар куљо бошад,
Иззати хештан нигањ дорад.
Худписандию аблањї накунад,
Њар чї кибру манист, бигзорад. 
Ба  тариќе равад, ки мардумро 
Сари мўе зи худ наёзорад.
Њама касро зи хеш бењ донад,
Њељ касро њаќир нашморад.
Сару зар дар талаб дињад он гањ,
То магар дўсте ба даст орад.

Ибни Ямин дар ќитъаи «Ба ними љав нахаранд» иттифоќу 
њамдилиро барои аз болои душманони ѓаддор дастболо шудан 
шарти асосї медонад:

Ду дўст бо њам агар якдиланд дар њама њол,
Њазор таънаи  душман ба ним љав нахаранд.
В-ар иттифоќ намоянду азми  љазм кунанд,
Сазад, ки пардаи афлокиён зи њам бидаранд. 
Бикўш, Ибни Ямин, дўсте ба даст овар,
Ки душманон суи яктан ба сад кажї нигаранд.

Хулласи калом, Ибни Ямин, чунонки дидем, дар эљодиёташ 
инсони мењнаткаш, ањли њунарро  мадњу ситоиш кардааст. Ў,  ки 
худ марди мењнатдўст буду бо мењнати њалол рўзгорашро пеш ме-
бурд, аз дигарон низ њаминро талаб мекард. Шоир тамаъкориро  
бад медид ва дар тўли њаёташ ба ин роњ нарафт. Ў марди худши-
нос ва њаќбину њалолкор буд.  Шоир ба фарњангу адаби ниёгон, 
мардони баору номуси  миллат мењру муњаббати бузург дошт, ки 
гуфтори ў нисбати Фирдавсию «Шоњнома»-и ў далели муътама-
дест, ки аз худшиносию худогоњии Ибни Ямин гувоњї медињад.

	
САВОЛУ СУПОРИШ

1.	 Ибни Ямин дар куљо касби илм намудааст? 
2.	 Аз харита Сабзаворро ёбед.
3.	 Яминуддин кї буд ва чї њунар дошт?
4.	 Ибни Ямин чаро ба Сарбадорон њамроњ шуд?
5.	 Дар бораи  Сарбадорон маълумот дињед.

6.	 Чаро онњоро Сарбадор гуфтанд?
7.	 Ќиссаи ѓорат шудани девони шоирро наѓз хонед ва аз рўйи он 

сањначае тартиб дињед.
8.	  Дар поёни рўзгораш шоир ба кадом кор машѓул шуд?
9.	  Дар девони шоир кадом жанр маќоми хосса дорад?
10.	 Шоир дар кадом мавзўъњо бештар ѓазалњояшро эљод кардааст?
11.	 Чаро мавзўи ѓарибї дар ѓазалиёти ў бештар ба назар мерасад?
12.	 Дар бораи хуш гузаронидани љавонї Ибни Ямин чї андеша дорад?
13.	 Ба чї маќсад адиб оташро ситоиш кардааст?
14.	 Шумо дар бораи љашни Мењргон чї медонед?
15.	 Ибни Ямин дар бораи Абулќосими Фирдавсї чї гуфтааст?
16.	 Ќитъаро њифз намоед.
17.	 Шинондани сикка чї маъно дорад?
18.	 Оё метавон Ибни Яминро шоири худшинос номид?
19.	 Ќитъа чист?
20.	 Дар кадом мавзўъњо ќитъањои Ибни Ямин эљод шудаанд?

ТЕСТЊО

1)	 Дар эљодиёти Ибни Ямин кадом жанр маќоми хосса дорад?

а) Рубої.
б) Ќитъа. 
в) Ќасида.

2)	 Ибни Ямин кадом љашнњои халќиро бештар ситоиш намудааст?

а) Наврўз.
б) Мењргон.
в) Сада.

3)	 Дар кадом мавзўъњо ќитъањои Ибни Ямин бештар эљод шудаанд?

а) Дўстї.
б) Њунар.
в) Донишомўзї.

РЎЙХАТИ АДАБИЁТИ ИЛМЇ ВА МЕТОДЇ

1.	 С.Имронов. Ибни Ямини Фарюмадї. Душанбе, 1966.
2.	 Гулшани адаб, љилди 2. «Ирфон», Душанбе, 1975.
3.	 Т.Миров, К.Хољаев, Ш. Исломов. Методикаи таълими адабиёти 

тољик. «Маориф», Душанбе, 1991.

 УБАЙДИ ЗОКОНЇ
                           (1270 – 1370)

Низомиддин  Убайди  Зоконї  яке  аз 
симоњои  барљастаи  адабиёти  тољику  
форс  аст. Ў аз  тарафи  муњаќќиќон  ва  
ховаршиносон  дар  таърихи  адабиёти  
њазорсолаи  тољику  форс  бузургтарин  
адиби  њаљвнигор эътироф  шудааст. Чун  

сухан  аз  њаљву  мутоиба  равад,  њамоно  
пеши  назар  симои  ин  адиби фозилу  оќил,  

њамабину  њамадон  пеши  назар  меояд.
Убайди  Зоконї  соли  1270  дар  дењаи  Зоко-

ни  вилояти Ќазвин  (дар  ќисмати  шимоли  Эрон)  дида  ба  љањон  
бикшуд. Номе, ки  волидайнаш ба  ў гузошта  буданд, Убайдуллоњ 
буд. 

Шоир чун  ба  камол  расид, номашро  андак  ихтисор (Убайд) 
намуда, онро тахаллуси  хеш  ќарор дод  ва бо  номи Убайди 
Зоконї маъруфу машњур  гардид:

Худой  донаду  ман  донаму  ту  њам  донї,
Ки  як  фулус  надорад  Убайди  Зоконї.

 
Убайди  Зоконї  аз  авлоди  давлатмандон ва  соњибмансабон  

ба  дунё  омад. Гузаштагонаш  соњиби  вазорат  буданд ва дар 
дарбори  подшоњон  њамчун  вазиру  дабир хизмат  карда буданд, 
ки  падари  нависанда  њам  аз ин файз  андак  бархўрдор  гарди-
да  будааст. Бинобар  ин Убайд  дар  ин  хонадони  бофазлу  хи-
рад  рушду  камол  ёфт, зинањои таълимро нахуст  дар  зодгоњ 
ва  пасон  дар  Ќазвин  тай кард.  Ў илмњои  маъмули  замонааш-
ро  дар  назди  уламои  бузург  омўхт ва  соњибмаърифат  гардид.  
Баъд  ба сайру  саёњат  баромад. Нахуст ба  шањри  Баѓдод  рафт  
ва бо  ањли  адаб ва  донишмандони  маъруф  вохўрд,  суњбат  
орост  ва  боз ќалбашро аз  илму  ирфон  фурўзонтар  гардонд.  
Убайд дар  љамъомаду  нишастњо  бо  ањли  адаб  шеърњояшро  
ќироат мекард.  Ва шуњраташ  боло  гирифт.  Убайди  Зоконї  ба  
ватан  баргашт,  ўро ба дарбор  даъват  карданд  ва  лоиќи  ва-
зифаи  волое  гардониданд. Дар ин  давра  рўзгораш  хуш буду  



149

табъи  болидае  дошт  ва  аз  зиндагиаш ќаноатманд  буд. Ба  
њамин  хотир  дар  шеъри  зерин  њаёти  пурнишоташро  ёд  кар-
да  чунин  мегўяд: 

Пеш  аз  ин  аз  мулк  њар  соле  маро 
Хурдае аз њар каноре  омадї.
Гањ-гање њам бода њозир мешудї, 
Гањ надиме ё нигоре омадї.

Вале чунин рўзгори босаодат дер давом накард. Дасисабози
њои дарборї рўзгорашро боз нохуш намуданд, ки дар байтњои па-
сини њамин  ќитъа мегўяд: 

Нест дар дастам кунун аз  хушку тар,
З-он чи ваќте дар каноре омадї.
Ѓайри ман дар хонаам  чизе намонд,
Њам намондї, гар ба коре омадї.

Убайди  Зоконї  дар  як  рубоии дигараш ба  нодорї ва  
ќашшоќии хеш ишорат карда, бо сад сўзу гудоз вазъи рўзгорашро 
чунин ба ќалам додааст: 

Дар хонаи ман зи  неку бад чизе нест.
Љуз лунгию пораи намад чизе нест.
Аз њар чї пазанд, нест ѓайр аз савдо
В-аз њар чї хуранд, љуз лагад чизе нест.

Убайди Зоконї ба њамаи ин сахтию бадбахтињои рўзгор тоќат 
карда, пеши ањли љоњ ва сарватмандон сар хам накард, нафси хеш-
ро кушт. Дар ин лањзањои душвори зиндагї ў ба ягона њамдами 
роз – дилаш мурољиат намуда тасаллият медињад, ки ѓам махўр, 
љон бидењу аз нокасон тамаъ маљўй ва нони тамаъолуда махўр, ки 
он ќадри инсонро паст мекунад: 

Эй дил, пас аз ин андуњи бењуда махур,
З-ин беш ѓами  будаву нобуда махур.
Љон медењу доди тамаъу њирс мадењ,
Ѓам мехуру нони миннатолуда махур.



150

Убайди Зоконї бо умеди бењ шудани рўзгор боз озими шањри 
Баѓдод мегардад, ки дар ин рўзгор Абусаиди Элхонї ( 1316-1335), 
яке аз авлодони  Чингизхон салтанат дошт. Вазири Абусаид Ало-
вуддини  Муњаммад марди фозил буд ва бинобар ин  Убайд њам 
мањз умед ба дастгирии ў дошт. Бинобар ин Убайди Зоконї аса-
ри нигоштаи хеш  «Наводир-ул-амсол» - ро ба њамин вазир њамчу 
туњфа пешкаш менамояд. Вале ба ќадри  сухани ў на вазир раси-
ду на шоњ. Рўзгораш торафт рў ба  инќироз овард ва барои  гуза-
ронидани зиндагиаш маљбур шуд, ки ба ањли сарват рў биёрад ва 
ќарз бигирад. Нависанда ќарзњои хешро дар сари ваќт дода на-
тавонист, балки боз маљбур шуд, ки аз  онон  ќарзи дигар биги-
рад. Убайд мањз њамин њолати рўзгорашро хеле бо дард дар як 
ѓазалаш ба ќалам додааст:

Мардум ба айшу шодию ман дар балои ќарз,
Њар як ба кору борею ман мубталои ќарз.
Фарзи Худову ќарзи халоиќ ба гарданам,
Оё адои фарз кунам ё адои ќарз?

Шояд хонанда суол дињад, ки сабаб чї буд, ки Убайди Зоконї 
ин ќадар муфлису ќашшоќ шуд ва ба ќарзи бешумор гирифтор 
гардид? Ба ин суол посух додан чандон осон нест. Зеро дар ягон 
сарчашма ба ин масъалањои рўзгори ў касе ишорат накардааст. 
Вале сари ин масъала чанд андешаро метавон тахмин кард. 

Чунонки аз асарњои Убайди Зоконї  бармеояд, ў ба ањли љоњу 
мансаб, намояндагони њукумати замонаш, мисли ќозию раису 
муфтї ва њатто надиму вазиру амир бештар назари манфї дошт 
ва ононро ошкор, бепарда мазаммату накуњиш мекард. Њаљвњои 
сахти ў ќалби ононро ба дард овард  ва косаи сабрашонро лабрез 
намуд ва онњо назди шоњу вазир ва дигар соњибмансабон  арзу 
шикоят намуданд. 

Убайди Зокониро, аз як тараф, ќарзхоњон ва аз тарафи  ди-
гар, таънаю маломатњои ањли дарбор, суханони нешдори ањли 
љоњ, шайхону уламои мутаассиб ба љон расонда буданд. Оњи сард 
аз дили пурдард мекашид. Ў хешро ѓарибу мусофир медонист, аз 
ёру диёр худро мањруму бенасиб њисоб мекард. Таваљљуњ намоед 
ба гуфтори шоир: 

Манам асири парешон, зи ёри худ мањрум,
Ѓариби шањри касон в-аз диёри худ мањрум.

Ба дарду ранљ фурў монда в-аз даво навмед,
Нишаста дар ѓаму аз ѓамгусори худ мањрум.
Зи оњи сина бисўзам, агар кашам нафасе
Зи сели ин мижаи селбори худ мањрум.

Убайди Зоконї чу иттилоъ меёбад, ки Шоњ Шуљоъ (1359-
1384) дар Форс ба сари ќудрат омадааст, боз аз Баѓдод ба Ше-
роз омад. Чанд сол дар дарбори ў хизмат намуд. Соли 1366 Шоњ 
Мањмуд ба Шероз  њуљум намуда, Шоњ Шуљоъро шикаст дод  ва  
Шоњ Шуљоъ ба Кирмон фирор намуд ва Убайди Зоконї њам ба  
Кирмон рафт. Вале пас аз чанд моњ Шоњ Шуљоъ  лашкари га-
рон ороста, ба Шероз омад ва Шоњ Мањмудро шикаст дод  ва 
боз Убайд ба Шероз њамроњи  Шоњ Шуљоъ  баргашт ва то поё-
ни умраш дар Шероз монд. Мегўянд, ки Убайди Зоконї марди 
суњбаторо ва базлагў будааст. Дар ин гуфтор наметавон шубња 
кард,  зеро  эљодиёти ў ва бахусус латифа ва мутоиботи адиб ба ин 
гувоњанд. Наќл аст, ки Убайд пеш аз маргаш ба фарзандон васи-
ят намудааст, ки ганљинае дорад ва пас аз марг онро бикшоянд ва 
дар маросимаш сарф кунанд ва баќияашро байни худ ќисмат на-
моянд. Чун Убайд вафот кард, фарзандон хазинаро кушоданд ва 
дар он хазина танњо њамин байтро ёфтанд:

 Худой донаду ман донаму ту њам донї,
 Ки як фулус надорад Убайди Зоконї.

Њамин тавр, Убайди Зоконї дар пиронсолї дар Шероз соли 
1370 аз дунё гузашт. Сад сол умр дид. Убайд умри хешро ройгон 
нагузаронид ва аз хеш мероси гаронбањое ба наслњои оянда гу-
зошт.

МЕРОСИ АДАБИИ УБАЙДИ ЗОКОНЇ 

Убайди Зоконї њам дар назм ва њам дар наср асарњои арзиш-
манд  эљод кардааст. Дар «Девон»-и ашъори ў жанрњои хурди 
лирикї: ѓазал, ќасида, ќитъа, рубої, тарљеъбанд, таркиббанд ва 
маснавињои њаљман хурд гирд оварда шудаанд. Нисбат ба дигар 
жанрњо ѓазал  бештар аст. Мавзўи  ѓазалиёти Убайд гуногун буда, 
мавзўъњои ишќ тавсифи бањору зебоињои он, масъалањои иљтимої, 
мазаммати шайхони риёкор, ќозию дигар ашхоси нолоиќро таш-

кил медињанд. Дар баъзе ѓазалиёташ, чунонки дар боло дидем, бе-
восита њаёти шоир инъикос  ёфтааст. Адиб дар ин асарњо аз фаќру 
тангдастии хеш шикоят кардааст, дарду алами хешро ифшо наму-
дааст. Дар ѓазали «Љойи савол нест» Убайд нобаробарии марду-
мони љомеа, зулму тааддии  истисморгарон  ва дигар масъалањои 
њаёти иљтимоиро инъикос намудааст:

Њосил зи зиндагонии мо љуз  вабол нест
В-аз рўзгор бањра ба ѓайр аз малол нест.
Хуш хотире, ки мансабу љоњ орзу накард,
Хуррам диле, ки дар талаби мулку мол нест.
Аз хони мумсикон маталаб тўшаи њаёт, 
К-он луќма пеши ањли  тариќат њалол нест…

Бо вуљуди ин њама тангдастї, ќашшоќї ва мањрумиятњои 
шоир бетамаъ, шикастанафас, ќаноатпеша будааст. Ў ба сарват-
мандон њасад набурдааст, рашк накардааст. Таваљљуњ намоед ба 
гуфтори адиб:

1. На бар њар хону хоќон мебарам рашк,
    На бар њар миру султон мебарам рашк.
2. Надорам чашм бар ганљуру дастур, 
    На бар ганљи фаровон мебарам рашк.
3. Намеандешам аз дўзах ба як љав,
    На бар Фирдавсу Ризвон мебарам рашк…

Убайд дар байти сеюм андешаи риндонаи хешро ифшо наму-
да, таъкид менамояд, ки аз оташу азоби љонкоњи  дўзах тарсу бим 
надорам ва гузашта аз ин ба боѓи бињишту Фирдавс њам рашк 
намебарам. Дар девони шоир ѓазалњои ошиќона хеле зиёданд. 
Шоир бо камоли мењру садоќат маъшуќаи  хешро ситоиш мена-
мояд. Дар тавсифи зебоињои ёр аз санъатњои бадеї  бамаврид ис-
тифода бурда, ўро ба шањриёру хешро  ба бенаво, ўро ба хуршеду 
хешро ба зарра монанд намудааст. Дар ин маврид шоир аз санъа-
ти тавсиф, сифатчинї ва тазоду муќобала истифода бурдааст:

Афтода  бозам дар сар њавое,
Дил боз дорад майле ба љое.
Ў шањрёре, ман хоксоре,
Ў подшоње, ман бенавое.

Абрукамоне, нозукмиёне,
Номењрубоне, шанге1, даѓое.2

Убайди Зоконї дар эљоди ќасида табъи баланд дошта будааст. 
Бештари ќасидањои ў мадњї буда, ба шоњону вазирони замонааш 
бахшида шудаанд, ки адиб дар тўли рўзгораш бо онњо суњбат до-
штаасту хизмати онњоро кардааст. Ањамияти чунин ќасидањо дар 
онанд, ки онњо бозгўйи њодисоту воќеоти таърихии он замонанд.

«МУШУ  ГУРБА».

Ин асар бачагона аст ва худи Убайди Зоконї дар  оѓози дос
тон ба ин маънї гуфтааст:

Љони ман, панд гир аз ин ќисса,
Ки шавї дар замона шодоно.
Ѓараз аз «Мушу гурба» бархондан
Муддао фањм кун, писарљоно!

Агар ба мазмуни ќисса  диќќат дињем, зоњиран сода аст ва 
њодисаю воќеањои аљоибу ѓароибро њикоят мекунад ва аз рўйи чу-
нин хусусият диќќати бачагонро бештар ба худ љалб менамояд. 
Вале дар ботини он муњим аст. Шоир ба ин масъала ишорат на-
муда мегўяд:

Агар дорї ту аќлу  донишу  њуш,
Биё, бишнав њадиси «Гурбаву муш»
Бихонам аз бароят достоне, 
Ки дар маънои он њайрон бимонї.

Ишораи шоир  «дар маънои он њайрон бимонї» масъалањои 
сиёсї- иљтимоии  замони хешро дар назар дорад. Муши масту 
аласт аз хуми шароб баромада, ба худситої машѓул мешавад, ки 
Гурба  ўро дида, корашро тамом мекунад. Пасон барои шустани 
гуноњ Гурба ба масљид меравад ва тавба мекунад ва аз кори хеш 
пушаймон мешавад. Ин амали Гурба ба мушон маъќул мегардад 
ва мегўянд: «Гурба мусулмон шудааст» ва бо дастовезњои шоис

1   Шанг – шўх, зебо
2   Даѓо – маккор, њилагар	

та назди Гурбаи фосиќи хунхор ќадам менињанд. Аммо  Гурба аз 
маврид истифода бурда он 5 мушро ба комаш фурў мебарад ва 
Шоњи мушон бо як душворї аз чанголи Гурба халос мешавад ва 
аз тољу тахташ бенасиб мегардад. Албатта, ин зоњири ќисса аст. 
Ба назари мо, шоир дар симои Гурба шоњони муѓулро нишон до-
дааст ва дар наќши мушон њокимону волиёни тањљойи кишвар дар 
назар дошта шудаанд. Њамаи онњо барои манфиатњои шахсии худ 
мубориза мебаранд, раиятро торољ мекунанд ва аз њамин њисоб 
маљлисњои пурдабдаба ороста, кайфу сафо  менамоянд.  Аммо, 
аз тарафи дигар, онњо бо Гурба дар  ќатлу ѓорати мардум тифоќу 
якдиланд. Сониян, онњо  бо њам раќобат дошта, барои њукмронї 
ва сиёсати хеш алайњи якдигар мубориза мебаранд. Ана њамин 
муборизањои табаќаи болоии  љомеаро нависанда дар симои Гур-
ба ва Муш љамъбаст намудааст. Агар мушаххастар, аз рўйи аќлу 
мантиќ ба ин масъала назар кунем, равшан мегардад, ки дар си-
мои  Мушу Гурба рафтору кирдори Шоњ Мањмуд ва Шоњ Шуљоъ 
ва љангу  хунрезињои Муборизиддин ва Абуисњоќ љамъбаст гарди-
даанд. Убайди Зоконї ба ин восита нотифоќии њокимону волиёни 
соњибватанро нишон додааст, ки Гурба барин шоњи муќтадири 
хунхор њар коре, ки дилаш хоњад, дар њаќќи  онњо мекунад. Ва дар 
симои Гурба шоњони Чингиз, авлодони Чингизи хунхор дар на-
зар дошта шудааст. Дар анљоми ќисса  Гурба занљирњоро аз тан 
рањо карда, ба по мехезад ва мушону лашкари ононро боз маѓлуб 
мегардонад. Ба њамин  тариќ,  чингизиён боз ѓалаба карда, зулму 
тааддии хешро дар вилоёту  тобеоти ин  сарзамини бињиштосо да-
вом хоњанд дод. 

Таъсири ќиссаи  «Мушу Гурба» ба адабиёти пасини мо хеле  
зиёд аст, масалан, дар нимаи дувуми асри XVI Шайх Бањої 
дар пайравии «Мушу Гурба»-и Убайди Зоконї ќиссаи «Мушу 
Гурба»-и хешро эљод кардааст, ки он асосан бо наср иншо шу-
дааст. Баъзан дар охири њикоёт ва бањсу мунозираи  Мушу Гур-
ба порчањои шеърї аз худи муаллиф ва ё аз шоирони бузурги гу-
зашта оварда мешаванд. Ин анъанот  дар асри XIX давом ёфта,  
Муњаммад Њусайни Исфањонї достони «Мушу Гурба»-ашро 
эљод мекунад. Асари мазкур бо назму наср омехта иншо шуда-
аст. 

ТАЊЛИЛИ АСАРЊОИ  НАСРИИ НАВИСАНДА

Муњимтарин  асарњои насрии Убайди Зоконї инњоянд: 
1) «Ахлоќ-ул-ашроф», 2) Рисолаи «Дилкушо», 3) «Сад панд», 

4) «Дањ фасл», 5) «Ришнома», 6) «Мактуботи ќаландарон» ва 
ѓайра, ки то замони мо омада расидаанд. Акнун шоиста он аст, ки 
дар бораи мазмуну муњтавои баъзе асарњои дар боло ёдшуда маъ-
лумоти мухтасар дињем. 

«Ахлоќ-ул-ашроф». Маънои асар ахлоќи ашрофзодагон ё 
бузургзодагон аст. Асари мазкур дар соли 1340 иншо гардида, 
мавзўи он нишон додани рафтору кирдори асилзодагон мебошад. 
Убайди Зоконї солњои зиёд бо ин табаќаи болои љомеа  шишту 
хез, додугирифт дошт. Аз ин нигоњ он чизе, ки аз ахлоќи онон 
гуфтааст, њаќиќати воќеист. Бо камоли боварї метавон гуфт, ки 
таљрибаи чандинсолаи нависанда дар асар љамъбаст гардидааст. 

«Ахлоќулашроф» аз њафт боб иборат аст. Нависанда  дар 
ќисмати аввал ё муќаддимаи асар дар бораи моњияти асар, бобњои 
он ва сабаби таълифи он сухан меронад. 

Боби аввал дар њикмат, боби  дувум дар шуљоат, боби сеюм 
дар  иффат (покдоманї), боби чорум дар адолат, боби панљум дар 
саховат, боби  шашум  дар њилм (боодобї) ва вафо, боби њафтум 
дар њаё, сидќ, рањмат ва шафќат омадааст. Нависанда нахуст доир 
ба масъалањои асосї андешањояшро баён намуда, баъд аз њаёти 
бузургони пешин ва њамзамонаш наќлу њикоёт меорад, ки онњо 
фикри ўро таќвият мебахшанд. Барои  тасдиќи фикр танњо овар-
дани як мисолро мо зарур медонем. «Касе шањси гуруснаеро агар 
сер кардї, ё барањнаеро пўшондї, ё дармондаеро даст гирифтї, аз 
он ор надоштї ва то ба њадде дар ин боб муболиѓа кардандї, ки 
агар касе ин сират варзидї, мардум ўро сано гуфтандї ва ќатъан 
ўро бад-ин сабаб айб накардандї. Уламо дар тањлияи (таърифу 
тавсиф) зикри ў кутуб (китоб) пардохтандї (иншо карданд) ва шу-
аро мадњи ў гуфтандї». Пас аз  баёни ин нависанда аз њаёти бузур-
гону асилзодагони замонааш њикоятеро наќл кардааст, ки он му-
холифи андешањои боло њаст:

«Бузургеро аз акобир, ки дар сарват Ќоруни замони худ буд, 
аљал даррасид. Умед аз зиндагонї ќатъ кард. Љигаргўшагони (фар-
зандони) худро, ки тифлони хонадони карам буданд, њозир кард. 
Гуфт: « Эй фарзандон! Рўзгоре дароз дар касби мол зањматњои са-
фар кашидаам ва њалќи худро бо  сарпанљаи гуруснагї фишур-

дам, то ин чанд динор захира кардам. Зинњор аз муњофизати он 
ѓофил мабошед ва ба њељ ваљњ дасти харљ бад-он маёзед ва яќин 
донед, ки байт:

  Зар азиз офаридааст Худой,
  Њар кї хораш бикард, хор бишуд.

Агар њар касе бо шумо сухан гўяд, ки падари шуморо дар хоб 
дидам, ќаля ва њавло мехоњад, зинњор бо макри он фирефта наша-
вед, ки он ман нагуфта бошам ва мурда чизе  нахўрад. Агар ман 
худ низ ба шумо дар хоб намоям ва њамин илтимос кунам, бад-он 
илтифот набояд кард, ки онро хобњои парешон хонанд. Ман  он 
чї дар зиндагї нахўрда бошам, дар мурдагї таманно накунам». 
Ин бигуфт ва љон ба хазонаи молики  дўзах супурд».

Рисолаи «Дилкушо». Ин асар маљмўи њикоёту латоифи 
Убайди Зоконист. Гузашта аз ин, аз байни халќ бисёр латифаю 
мутоибањои халќиро љамъ намуда, ба асараш ворид намудааст. 

Мавзўи њикоёту латоифи «Дилкушо» гуногунанд. Дар онњо 
масъалањои мухталифи рўзгори нависанда инъикос ёфтаанд. 
Дар он вазъи  ноорому мазаммати зулму тааддии ањли љоњ нис-
бати мардуми бечораю бесарпаноњ хеле нишонрас тасвир ёфта-
аст. Мазаммати шоирони хушомадгў, рафтору кирдори риёкорон 
танќиди воизон , фиребу найранги ќозиён дар зимни њикоёту ла-
тоифи ширину намакин ба ќалам дода шудаанд. Инчунин дар ри-
сола дар бораи шањсони таърихї наќлу ривоят ва латифањо овар-
да шудаанд, ки як ќисми онњо латифањои тољикиро ба ёд меова-
ранд.

Нависанда дар њикояи «Худо монд» зулму тааддии 
соњибмансабонро сахт мазаммат кардааст.

 «Дењќоне дар Исфањон ба дари Хоља Бањоуддини Соњибдевон 
рафт. Ў ба Хољасаро гуфт:

– Ба Хоља бигўй, ки Худо берун нишастааст, бо ту коре до-
рад.

Ба Хоља бигуфт. Ба эњзори  ў (омадани ў) ишорат кард. Чун 
даромад, пурсид, ки:

– Ту Худойї?!
Гуфт:
– Оре!
Гуфт:

– Чї гуна?
Гуфт:
– Њол он ки ман пеш дењхудо ва боѓхудо ва хонахудо будам. 

Наввоби ту (волии нукарони ту)  дењ ва боѓ ва хона аз ман ба зулм 
бистуданд, Худо монд».

Нависанда дар бисёр маврид аз њаёти шоњони золим њикоят 
оварда, кору амали онњоро сахт ба зери тозиёнаи танќид гириф-
тааст. Дар ин мавридњо Убайд андешањояшро аз номи Талњак ва 
дигар ќањрамонони латифањои халќї баён кардааст. 

  РИСОЛАИ «ДАЊ ФАСЛ»

Бо камоли боварї метавон гуфт, ки ин асари њаљман хурд 
дар таърихи адабиёти тољику форс беназир аст ва навоварию 
тозагињои зиёде дорад. 

«Дањ фасл», ки  боз бо номи «Таъкидот» њам ёд мешавад, аз 
дањ фасл иборат аст. Њар фасл дар бораи масъалае бањс мекунад. 
Бобњои «Дањ фасл» ба  тариќи зайланд:

1.	 Дар дунё ва мо фињи (он чї дар вай аст).
2.	 Дар бораи туркон ва асњоби эшон.
3.	 Дар бораи ќозї ва мутааллиќоти он.
4.	 Дар бораи  машоих ва  моятааллиќ ба вай.
5.	 Дар бораи хољагон ва одоти эшон.
6.	 Дар бораи арбоби пеша ва асњоби муносиб.
7.	 Дар шароб ва мутааллиќоти он.
8.	 Дар бораи банг ва лавоњиќи (иловањои) он.
9.	 Дар бораи кадхудой ва мулњиќоти он.
10.	 Дар бораи њаќиќати мардон ва занон.

Њамин тавр, нависанда мувофиќи  мазмуни бобњои асар 
истилоњоти маълуму машњурро интихоб карда, онњоро мувофиќи 
љањонбинї, маќсади дар пеш гузоштаи худ шарњу тавзењ дода-
аст. Дуруст аст, ки бисёр истилоњоти он тавре ки њаст, шарњ на-
ёфтааст. Масалан, истилоњи ќозиро гирем. Ќозї дар замони пе-
шин мансаб аст, ки имрўз онро суд ё додситон мегўянд. Убайди 
Зоконї бошад «Ал-ќозї – мех дар гил» гуфтааст. Ё истилоњи ва-
зирро ба  тариќи зайл додааст: «Ал-вазир – лаънатї». Албатта, бо 
ин тарз, бо чунин сабку нигориш додани истилоњот маќсади му-

айяне дорад. Убайд, ки дар як давраи њаёташ соњибмансаб буд ва 
бо ањли љоњ нишастухез дошт, бо кору амали онон аз наздик ошно 
буд, хост, ки бо як тарзи хандаовар ва тамасхуромез онњоро њаљву 
масхара намояд. Гузашта аз ин, Убайди Зоконї мањз бобњои аса-
рашро мувофиќи касбу кори эшон ќисмат кардааст. Нависанда 
дар ин асари кўтоњ ва пурмазмун (Дањ фасл)  бо як њунари шои-
рона тавонистааст воќеияту њаќиќати зиндагї, кору рафтору кир-
дори инсонњои љомеаро ба ќалам дињад. «Дањ фасл» њаљман хурд 
бошад њам, вале мазмуни чандин китобро ба дўш дорад. Барои 
намуна ин љо танњо як фаслро аз назар гузаронида тањлил мена-
моем. Фасли сеюм, чунонки  дар боло арз кардем, ба ќозї ва  на-
здикони ў бахшида шудааст. Бубинед, ки кору амали онон чї  хел  
тањлил ва маънидод карда шудаанд:

1.	 Ал-ќозї – он ки њама ўро нафрин кунанд.
2.	 Ноиб-ул-ќозї – он ки имон надорад.
3.	 Ал-наввоб ва ал-вакил – он ки њаќро ботил гардонанд.
4.	 Ал-адл – он ки њаргиз рост нагўяд. 
5.	 Ал-миёнљї – он ки Худо ва халќ аз ў ризо набошанд.
6.	 Толиб-уз-зар1 – љонишини ќозї.
7.	 Ал-бињишт – он чї набинанд.
8.	 Ал-њалол – он чї нахўранд.
9.	 Чашми ќозї – зарфе, ки ба њељ чиз пур нашавад.
10.	 Ар-ришват – корсози  бечорагон.
11.	 Ал-хатиб – хар. 
12.	 Ал-воиз – он ки бигўяду накунад.
13.	 Ан-надим – хушомадгў. 

Аз њамин намунаи боло мусаллам аст, ки Убайди Зоконї мар-
ди бебоку нотарсе будааст ва нисбати амалњои ношоистаи ќозию 
хатиб ва дигар њаммаслакони онњо суханони тањќиромез гуфта, 
дар назди хонанда симои њаќиќии ононро нишон додааст. Дар 
мавриди нишон додани кору амали онњо аз санъати маљоз, ки-
ноя, ташбењ, истиора ва ѓайра бамаврид истифода бурдааст. Ба 
истилоњи аввал таваљљуњ намоед. Ќозї шахсест, ки њама ўро лаъ-
нат ва нафрин кунанд. Аммо нависанда ба ин суол посух надо-
дааст, ки  чаро њама ўро нафрин ё дашному њаќорат дињанд? Ин 
амал ё саволро ба худи хонандагон њавола кардааст. Зеро халќ ме-
донад, ки ќозї порахўр, хиёнаткору дурўѓгўст. 

1   Толибуззар – љўяндаи зар



159

Аз њамин сабаб мардум ўро бад мебинанд ва нафрин мена-
мояд. Дар љойи дигар (11) нависанда чашми ќозиро ба зарфе, ки 
ба њељ чиз пур намешавад, ташбењ намудааст. Дар ин маврид њам 
порахўрии ќозиёни замони хешро сахт ба зери тозиёнаи танќид ги-
рифтааст. Хулосаи Убайд дар бораи ќозию наздикони ў дар љойи 
дигар (9) баён ёфтааст. Ў таъкид менамояд, ки Худо аз гуноњи чу-
нин ашхос њаргиз намегузарад ва фардо рўзи ќиёмат онњо рўйи  
бињиштро намебинанд ва дўзах љояшон хоњад гардид.

Убайди Зоконї рафтору  гуфтори воизонро сахт мазаммат 
намуда, таъкид менамояд, ки ал-воиз касоне њастанд, ки мегўянду 
амал ба гуфторашон намекунанд (14). Њамин андешаро  Њофизи 
Шерозї низ гуфтааст. (Тавбафармоён чаро худ тавба камтар ме-
кунанд). Аз ин љињат  Њофизи бузургвор андешаи Убайдро боз 
њам таќвият додааст. Ин ба он хотир аст, ки Убайд пеш аз Њофиз 
рўзгор дошт. Убайд соли 1270 таваллуд ёфтааст ва Њофиз соли 
1320, яъне ваќте  ки Њофиз ба дунё  омад, Убайди Зоконї аллакай 
50- сола буд. Аз тарљумаи њоли Убайд равшан аст, ки ў бештари 
рўзгорашро дар Шероз гузаронид ва дар бораи Њофиз дар осо-
раш ягон ишорате надорад ва ягон ѓазали ин ѓазалсарои бузургро 
љавоб нагуфтааст. Аз эљодиёти Њофиз метавон пай бурд, ки  Хоља 
Њофиз нисбати Убайди Зоконї ихлос ва эњтиром дошта будааст, 
ки мисоли боло тасдиќи њамин  андешаи мост.

САВОЛ ВА СУПОРИШ

1.	 Зодгоњ ва шањрњоеро, ки  Убайди Зоконї рафта, илм омўхтааст 
ё зиндагї кардааст (Ќазвин, Шероз, Баѓдод) аз харита ёбед? 

2.	 Чаро ба Шероз нависанда дилбастагии зиёд дошт?
3.	 Сабаби ќарздор шудану аз ќарзхоњон дар ашъораш ёд карда-

ни Убайд дар чист?
4.	 Чаро Убайдро бедину љањаннамї гуфтаанд?
5.	 Асарњои назмии Убайдро номбар кунед ва шарњ дињед.
6.	 Оё Убайд достони  ишќї гуфтааст?
7.	 Ќиссаи «Мушу Гурба»-ро чї гуна  асар метавон гуфт?
8.	 Нависанда дар симои Мушу Гурба кадом табаќоти  љомеаро 

нишон додааст?
9.	 Дар симои Гурба рафтору кирдори шоњони Чингиз инъикос 

ёфтааст. Шумо ба ин аќида  розї њастед? 
10.	Чаро Гурба дар анљоми ќисса  боз аз банд рањо ёфта,  мушон-

ро торумор кард?

11.	Нависанда бо ин тарз њал кардани кулминатсияи ќисса чї  
гуфтан мехоњад?

12.	Дар бораи асарњои насрии Убайд маълумот дињед.
13.	Чаро Убайд номи рисолаашро «Ахлоќ-ул-ашроф» гузошт?
14.	Мавзўъ ва мундариљаи ѓоявии њикоёти рисолаи «Дилкушо»-

ро гўед.
15.	Нависанда нисбати шоњони гузашта, аз љумла Султон  

Мањмуди Ѓазнавї чї гуна муносибат кардааст?
16.	Мегўянд, ки Убайд аз байни мардум бисёр латифањоро гирд 

оварда ба асараш дохил кардааст. Шумо ба ин фикр розї 
њастед?

17.	Рисолаи «Дањ фасл» бо кадом хусусиятњои худ аз асарњои 
танќидї фарќ мекунад?

18.	Убайд  чашми ќозиро ба зарфе  монанд кардааст. Муроди 
Убайд аз ин чист?

19.	Чаро Убайд таъкид кардааст, ки ќозию хамкоронаш њаргиз 
бињиштро набинанд?

20.	Чаро Убайд воизонро танќид намудааст? «Корашон ба гуфто-
рашон мувофиќ намеояд» чї маъно дорад? Њамин маъниро бо 
мисол шарњ дињед. 

ТЕСТЊО

1)	 Убайди Зоконї бештар дар кадом асарњояш одамони танбал, 
муфтхўр, фиребгарро њаљв намудааст?

а) «Ахлоќ-ул-ашроф». 
б) Рисолаи «Дилкушо».
в) «Сад панд».

2)	 «Ахлоќ-ул-ашроф» аз чанд боб иборат аст?

а) Аз – 3.
б) Аз – 5.
в) Аз – 7.

3)	 Дар рисолаи «Дилкушо» адиб кадом жанрњои адабиро овардааст?

а) Мутоиба.
б) Латифа.
в) Њаљвия.  

                ЊОФИЗИ  ШЕРОЗЇ
             (1325 – 1389)

Бигзор фурў равад љањоне! 
Ман боки шикасти он  надорам. 
Хоњам, ки миёни шодию ѓам 
Худро чу бародарат шуморам.
Њофиз, ману ту чу тавъамонем,
Њамќисмати рўзгори фонї.
Гар њамдилу њамдами ту бошам,
Он аст њаёти шодмонї!

                                                                  Иоњан Њёте

Њофизи  Шерозї, ки мањз бо њамин ному тахаллус оламгир 
шудааст, боиси ифтихор ва сарбаландии мардуми Аљам аст. Беш 
аз шашсад сол осмони фарњангу адаби тамаддуни  башариро чун 
хуршеди тобон нуру зиё бахшидааст. Ѓазалњои шўрангезу дило-
везаш ба дардњо дармон, ба љонњо сомон њадя бинмуда, зинда-
гии инсонњои сайёраро боз њам ширину рангин намудаанд. Аз 
ин хотир, пеши пояш бузургтарин шахсиятњои дунё  сари таъзим  
фурўд оварданд. Вале њаёти ин марди бузургвор пур аз њодисоти 
рангин  аст. Бобои Њофиз аз дењаи Кўњпоя буд, ки дар охирњои 
асри XIII аз он љо ба Шероз омад ва ба корњои савдо ва бозаргонї 
шуѓл варзид. Падари Њофиз Бањоуддин дар шањри Шероз ба дунё 
омад. Ў пас аз хатту савод пайдо кардан њамроњи падараш ба 
тиљорат машѓул гардид. Ана дар њамин оила соли 1325 дар Ше-
роз Њофиз ба дунё омад. Бањоуддин ба фарзандаш номи падар 
– Шамсиддин Муњаммадро гузошт. Ба дунё омадани Муњаммад 
зиндагии ањли оиларо боз њам сурурбахш ва пурнишот гардонд. 
Шамсиддин Муњаммад аз худ калонтар боз ду бародар дошт. Ба 
ин муносибат ёру дўст, хешу табор Бањоуддинро табрик мегуф-
танд ва оилаашро хушбахт њисоб мекарданд.

Падари Њофиз љавонмарг гашт. Акнун љойи шодию хурсан-
диро дар хонаи онњо ѓаму  андуњ гирифт. Бародарони Њофиз, 
ки нозпарварду коњил буданд, дар як муддати кўтоњ тамоми до-
роии хонаводаро ба айшу нўш масраф намуда муфлис шуданд. 
Онњо модару Њофизи хурдсолро партофта, азми сафар карданд. 
Њофиз бо модараш дар Шероз танњо монд. Зиндагияшон нињоят 
вазнин гашт. Модари бечора маљбур гашт, ки писари хурдсоли 

худ Њофизро ба хизмати яке аз давлатмандони мањалла супорад. 
Њофизи 7-8- сола ба њавлии хўљаини худ об мекашонд, њезум мека-
фонд ва алав мемонд, умуман ба корњои вазнини хољагї ёрї мера-
сонд. Он порањои нонеро, ки хўљаин ба ивази хизматаш ба Њофиз 
медод, бегоњ оварда бо модараш тановул мекарданд ва бо ин ма-
ром рўз мегузаронд. Вале хўљаини Њофиз марди љоњил, берањму 
шафќат буд. Бе њељ гуноњ Њофизро мезад, азоб медод. Чанд соли 
њаёти Шамсиддин Муњаммад  ба ин њолат гузашт. Нињоят, косаи 
сабри ў лабрез гашта, њавлии хўљаинро тамоман тарк мекунад ва 
ба хизмати  нонвое медарояд. Албатта, кори нонпазї барои ба-
чаи 11-12-сола хеле мушкил буд. Вале Њофиз, ки ба мењнати ваз-
нин одат карда буд, дар ин љо низ аз уњдаи  кор ба хубї баромад.

Ба њамин гуна зиндагии пуразоб чандин солу моњ гузашт. 
Њофиз, ки бачаи зирак ва њушманд буд, дар ин муддат пешаи нон-
воиро аз худ мекунад ва рафта – рафта  зиндагишон каме бењтар 
мешавад. Ба њамаи ин душворињои зиндагї нигоњ накарда, ў дар 
дил орзуи хондан ва хатту савод пайдо кардан дошт. Бинобар ин 
њар рўз њангоми ба кор рафтан аз назди мактабхона мегузашт ва 
ба ќироати толибилмон ва ѓалоѓулаи онњо бо шавќу завќи зиёд 
менигарист ва чанд даќиќае истода гўш медод.

Рўзе Шамсиддин  Муњаммад бо муаллими мактаб вохўрд ва 
маќсадашро баён кард. Барои хондан муаллим пул талаб кард. 
Вале Њофиз пул надошт. Баъд аз чанд рўз ин хабар ба гўши нон-
вой расид. Нонвой, ки марди накукор, покизасиришт буд ва аз 
тарафи дигар, Њофизи гапгиру боадабро дўст медошт, ўро ба наз
даш љеѓ зада пурсон шуд:

– Ту хондан хостї, Шамсиддин?
– Бале, – љавоб дод писарак.
– Фикр кун, писарам, илму маърифат нуру рўшноист, лекин 

шиками касеро сер намекунад, бењтараш њунар омўз, њунар аз 
ганљ  бењ!

– Бигзор гурусна бошам њам, мехоњам каме хондану навиш-
танро ёд гирам, – гуфт Њофиз.

Пас аз маслињат онњо ба чунин хулоса омаданд: Шамсиддин  
Муњаммад бояд ба мактаб равад. Ў музди аз нонвой мегирифта-
гиашро ба се ќисмат таќсим кунад. Як миќдорашро барои мода-
раш, ќисми дигарашро ба муаллим ва миќдори охирашро ба ху-
даш људо намояд.

Ба њамин тариќ, донишомўзии  Њофиз оѓоз ёфт. Вале барои 
Њофиз нињоят душвор буд. Ба ў лозим меомад, ки њам кор кунаду 

њам хонад ва муњиммаш он аст, ки аз дигар шарикдарсонаш ќафо 
намонад. Дар натиљаи кўшишу ѓайрати зиёд ў яке аз бењтарин шо-
гирдони мактаб гардид. «Ќуръон»-ро аз бар намуд ва бо лањну  
овози мутаассиркунанда онро  аз ёд мегуфт. Барои њамин њам баъ-
ди се-чор сол омўзгорон ва шарикдарсонаш ўро Њофиз гуфта ба 
забон мегирифтанд. Вале  Њофиз ба маънои сураю оятњои ин ки-
тоби динї сарфањм намерафт.Ў бештар ќиссаю ривоятњои халќї 
ва махсусан, шунидани достонњои «Шоњнома»-и Абулќосим Фир-
давсиро дўст медошт ва дар вактњои бекорї ба назди ќиссахонњо 
рафта, наќлњои онњоро бо шавќу завќ гўш мекард.

Њофиз, пас аз он ки савод баровард, худаш кам-кам шеър ме-
навишт, вале ба ягон кас нишон намедод. Шарикдарсонаш аз ин 
кори ў хабар меёбанд. Шамсиддин дар шеърњои эљодкардааш та-
халлуси «Њофиз»-ро мегузорад. Албатта, шеърњои  навмашќонаи 
ў дили касеро ба шўр намеоварданд ва дорои камбудињои зиёд 
буданд. Ў њатто аз дигарон таънаю маломат мешунид. Аммо 
рўњафтода нагашт. Пайваста ашъори шоирони гузашта ва 
њамзамононашро аз бар намуд, аз онњо санъати суханварї омўхт. 
Баъди ин шеърњои ў ранги дигар гирифтанд. Акнун ўро њамчун 
шоир шинохта, дигар мазоњу масхара  намекарданд.

Солњо гузаштанд. Ў мактабро хатм намуд ва ба мадраса до-
хил шуд. Ў дар ин љо њам нуљум, њандаса, њисоб, таърих, фалса-
фа ва каломи бадеъро омўхт. Пас аз хатми мадраса ба ў унво-
ни «Хоља»-ро доданд, ки ин маънои донишманд, олим  њаким ва 
устодро дошт.

Рўз аз рўз ќалами Њофиз сайќал меёфт. Шеърњои ўро хоссу 
ом аз бар мекарданд. Дар маљлиси шуаро шеър мехонд ва тањсину 
офарин мешунид. Шуњрати шоирии Њофиз дар Шероз пањн шуд. 
Овозаи ў ба гўши њокими Шероз  Шайх Абуисњоќ расид ва ў 
Њофизро ба дарбор даъват кард. Азбаски Абуисњоќ шахси фозилу 
шоирпарвар буд, Њофиз даъвати ўро ќабул намуд. Њаёти дарбор 
чандон тўл накашид. Амир Муборизиддин ба мамлакат њуљум 
оварда, Шерозро гирифт. Халќи бечораро ѓорат кард, Абуисњоќ 
ва фарзандони  ўро ќатл намуд. Зулму золимї ва ќатлу ѓорат ављ 
гирифт. Мардуми бечораи баљонрасида намедонистанд, ки чї 
чора љўянд. Њофиз низ яке аз онњо буд. Вай њаёти нисбатан хуби 
гузаштаро ба ёд оварда, аз шўру шари замона ба дод меомад. Яго-
на мањрами рози дили озордидаи ў ѓазалњои эљодкардааш буд. Бо 
њамин дилашро то андозае таскин медод. Дар ин ќабил ѓазалњои ў 
оњанги яъсу ноумедї хеле пурќувват ба назар мерасад.

Ёрї андар кас намебинем, ёронро чї шуд?
Дўстї кай охир омад, дўстдоронро чї шуд?
Оби њайвон тирагун шуд, Хизри фаррухпай куљост?
Хун чакид аз шохи гул, боди бањоронро чї шуд?
Шањри ёрон буду хоки мењрубонон  ин диёр,
Мењрубонї кай сар омад, шањрёронро чї шуд?

Дар ин њангом подшоњи Ироќ Султон Њусайн  Њофизро ба 
Баѓдод таклиф кард ва барои мењрубонии худро нишон додан 
њадяе низ фиристод. Вале Њофиз ин таклифро рад кард. 

Њаёти сиёсї-иљтимоии мамлакат боз њам вазнин мешавад. Пи-
сарони амир Муборизиддин Шоњ Мањмуд ва Шоњ Шуљоъ аввал 
чашмони падари хешро кўр мекунанд ва  пас ба ќатл мерасонанд. 
Онњо низ дар зулм аз падари худ дастболо шуданд. Мамлакат ха-
роб ва халќ ноосуда гашт. Илова бар ин, сафарњои њарбї ва ќатлу 
ѓорати Амир Темур низ ањволи  иќтисодї ва сиёсии кишварро ба 
таназзул оварда буд. Њокимон Њофизи њаќгўйро бад медиданд. 
Зиндагии ў фаќирона мегузашт. Њаёти фољиавии оилавї шоирро 
барваќт пир кард. Аввал писараш  вафот мекунад ва баъдтар за-
наш. Ин ду њодисаи нохуш ба рўзгори минбаъдаи Њофиз таъсири  
амиќ расонид. Акнун ў бо писари охиринаш Шоњ Нуъмон танњо 
монд. Шоир дар ёди зану фарзанди љигарбандаш шабу рўз мено-
лид.

Њасудон ва дигар ашхоси нолоиќ ба њамаи ин дарду алами 
Њофиз нигоњ накарда, ўро озор медоданд. Ба ќадри ў намераси-
данд. Бинобар ин  Њофиз маљбур шуд, ки ба Язд сафар кунад.

Сухандонию хушхонї намеварзанд дар Шероз,
Биё, Њофиз, ки мо худро ба мулке дигар андозем.

Дар Язд шоирро шоњ ќабул намекунад. Баъд аз чанд муддате 
бо як азобу уќубати зиёд ба зодгоњаш бармегардад.

Подшоњи Дакан ба воситаи Мирзо Фатњуллоњ ба Њофиз 
туњфа фиристода, ўро ба Њиндустон таклиф мекунад. Аз нодорию 
тангдастї шоир ин таклифро ќабул мекунад ва ба сафар мебаро-
яд. Вале њангоме ки аз бањри Муњит мегузаштанд, тўфони азиме 
бармехезад. Киштї дар байни мављњо ќариб нобуд мешуд. Нињоят 
бо як азоб киштиро ба бандар бармегардонанд. Њофиз аз он љо ба 
Шероз бозмегардад. Бори дувум Мањмудшоњ Њофизро ба Њинд 

таклиф мекунад. Вале Њофиз боз ин таклифро ќабул накарда, пи-
сараш Шоњ Нуъмонро, ки майли рафтан дошт, мефиристад.

Писари Њофиз дар Бурњонпур дар роњ вафот мекунад. Ин 
њодисаи нохуш ќалби дардноки Њофизро реш кард ва нолањои 
љонсўз аз дили шоир ба фалак расид.

Ѓаму андуњ пайкари шоирро месўхт.  Њофиз худ ба худ ме-
гуфт. «Оњ, љони азиз, нури чашмонам, ба падари бадбахтат ди-
гар дидани рўйи ту насиб нагардид. Фарзанди бечораам ба умеди 
суде ба диёри бегона сафар карду ѓарибгўр шуд».

Марги фарзанди охирин барои Њофиз хеле вазнин афтод. Ше-
роз бо тамоми зебоињояш дар чашми шоир хира, ѓамхона ва бе-
тароват менамуд. Кунун аз ёру дўст ва хешу аќрабои Њофиз ягон 
кас намонда буд. Аз ин љост, ки ёди бобоёну аљдоди худ карда ба 
Исфањон сафар намуд.

Њофиз чанд сол дар Исфањон њаёт ба сар мебарад. Ў боз ба 
зодгоњаш баргашта, поёни умри хешро дар Шероз мегузаронад.

Поёни умри шоир  дар фаќирї ва тангдастї мегузарад. Ба 
њамин  тариќ, соли 1389  дар Шероз вафот мекунад. Ўро дар 
наздикии шањри Шероз, яъне Мусалло, дар байни дарахтони 
њамешасабз ва гулњои рангоранг дафн намуданд. Имрўз њам мав-
зеи Мусалло ободу зебо буда, зиёратгоњи мардумони олам аст. 
Сайёњони зиёде њар сол ба Шероз омада, маќбараи  Њофизро зи-
ёрат мекунанд.

  
МЕРОСИ  АДАБИИ  ЊОФИЗ

Шамсиддин Муњаммад Њофизи Шерозї пас аз марг ба оянда-
гон мероси пурарзише боќї гузоштааст. Албатта, бузургии асар, 
бузургии осор дар миќдор нест. Ў мисли баъзе адибони классик  
сад - дусад њазор байт нагуфтааст, камтар гуфтааст, вале хуб-
тар гуфтааст. Адиб метавонад бо як асар љањонгир гардад ва ё 
машњури дунё шавад ва наслњои оянда ўро чу пайѓамбари су-
хан бишносанд. Њофиз њамин гуна шоир буд.Аз ѓазал ва танњо аз 
ѓазал дар тамаддуни башарї кохи бегазанд афрошт. Оре, ин кохи 
бегазандро пас аз сї соли марги шоир дўсти мењрубон, шогирди 
ќадрдонаш Муњаммади Гуландом мураттаб сохта, ба шакли де-
вон даровард. Девон  аз 495 ѓазал, 5 ќасида, 43 рубої 34 ќитъа, 
«Соќинома» иборат аст. Миќдори абёти девони Њофиз 4650 байт
ро ташкил медињад. 

Хонандагони азиз, шоиста он бошад, ки мову шумо бо чунин 
бузургонамон ифтихор кунему ифтихор дошта бошем. Аммо иф-
тихор њанўз кам аст. Мо бояд саъй бикунем, ки худшинос бошем, 
забони худ, халќи худ, ватани худро эњтиром кунем ва фарзандо-
ни фарзонаашро мисли Хоља Њофиз ќадрдонї ва эњтиром намоем.

Акнун бармегардем ба сари мероси адабии Њофиз. Дар бо-
раи мазмуну муњтавои ѓазалиёти шоир андактар таваќќуф хоњем 
кард. Алњол бубинем, ки ќасидаю рубоиёти Њофиз чї мазмуну 
муњтаво доранд. Шоир дар онњо ба кадом масъалањои зиндагї 
панља задааст.

Рубоиёти шоир дорои мазмунњои гуногун мебошанд. Пеш аз 
њама, шоир дар рубоињояш ишќи поки инсониро хеле љозибанок 
васф кардааст:

Он турки паричењра, ки ќасди љон дошт,
Монанди парї чењра зи ман пинњон дошт. 
Гуфтам: «Дањани танги ту гўйї њељ аст?!»
Гуфто, ки «Аз ин њељ тамаъ натвон дошт».

  
Дар рубоии зер Њофиз аз зиндагї бањра бурдан, бо гулан-

доме нишастан ва аз дасти ў љоме гирифтанро сармояи хушї ва 
рўзгори босаодати хеш медонад:

То њукми ќазои осмонї бошад,
Кори ту њамеша шодмонї бошад.
Гар љоми майе зи дасти ту нўш кунам,
Сармояи умри љовидонї бошад.

Њофиз дар баъзе рубоиёташ инсонњои баду бадкирдорро ма-
заммат намуда, панд медињад, ки аз ин роњ баргарданд, ба некон 
бадию ноодамї накунанд ва мисли деву дад нашаванд, маѓрур, 
мутакаббир набошанд ва фурўтану хоксор бошанд:

Бо мардуми нек бад намебояд буд,
Дар бодия деву дад намебояд буд.
Мафтуни маоши худ намебояд шуд,
Маѓрур ба аќли худ намебояд буд.

Дар содагию равонї рубоиёти Хоља рубоию дубайтињои 
халќиро ба хотир меоранд, ки бисёр равон ва фањмою дастрасанд:

Аз халќ:
Дурї зи ману зи ман саломат бодо!
Љону дили ман фидои номат бодо!
Ман бе ту нафас намекашам дар олам,
Бе ман ту нафас кашї, њаромат бодо!

Аз Њофиз:
Рўзе, ки фироќ аз ту дурам созад,
Дар њаљри рухи ту носабурам созад,
Гар чашм ба рўи дигаре боз кунам,
Њаќќи намаки њусни ту кўрам созад!

Аз Хоља Њофиз то замони мо се ќасида омада расидааст, ки 
онњо мадњї мебошанд. Дар ин ќасидањо кору амали Шоњ Шуљоъ 
таърифу тавсиф шудаанд. Дар ќасидаи сеюм вазири Шоњ Шуљоъ – 
Ќавомуддини Муњаммад мадњу ситоиш ёфтааст. Ќасидањои Хоља 
Њофиз аз нигоњи шаклу сохт, яъне тарзи ќофиябандї, матлаъу 
маќтаъ ва риоя шудани ќисматњои насиб, ташбиб, таъриф, талаб 
ва хотима ба ќасидањои шоирони пешина монанд бошанд њам, 
аз нигоњи мазмун ва мундариљаи ѓоявї то андозае фарќ дошта, 
бештар ба ќасидањои Шайх Саъдї монандї доранд. Ин монандї 
дар чист? Ин монандї дар он зоњир мегардад, ки Њофиз њам Шоњ 
Шуљоъ ва Ќавомуддини Муњаммадро ситоиш карда бошад њам,  
онњоро ба адлу дод, ба фуќаропарварї даъват кардааст. Албатта, 
дар гузориши ин масъала ба дараљаи Саъдї нарасида бошад њам, 
ба њар њол иззати нафс ва ќудрати хешро дар назди шоњу вазир 
нигоњ дошта тавонистааст. 

МАЗМУН  ВА  МАВЗЎОТИ ЃАЗАЛИЁТИ  ЊОФИЗ

Чунонки мебинем, Њофиз шоири ѓазалсаро мебошад ва ин 
шакли шеърї дар эљодиёти ў маќоми арзанда дорад. Бењтарин аф-
кори пешќадами ў низ дар ѓазалиёташ инъикос ёфтаанд. Ба њамин 
маънї ишорат карда худи Њофиз чунин гуфтааст:

Ѓазал гуфтию дур суфтї, биёву хуш бихон, Њофиз,
Ки бар назми ту афшонад фалак иќди Сурайёро.

Њофиз дар сурудани ѓазал асосан пайрави шоирони бузурги 
гузашта Саъдї, Хољуи Кирмонї аст. Вале ў аз устодони худ пеш 
гузашта, шакли ѓазалро ба дараљаи олї расонидааст.

Ѓазалњои ў њаљман хурд, яъне аз 5 то 10 байт буда, бештари 
онњо аз љињати  сохти  устухонбандї аз ѓазалиёти шоирони пе-
шин тафовут доранд. Як хусусияти ѓазалиёти ў дар он аст, ки беш-
тар радиф доранд, ки радиф барои равшану возењ ифода ёфтани 
мундариљаи ѓоявии онњо ёрии калон мерасонад.

Дигар, ѓазалиёти ў аз љињати сохт ду навъ шакл гирифтаанд. 
Аввал, ѓазалњое њастанд, ки аз сар то охир дар як мавзўъ гуфта шу-
даанд. Дувум, ѓазалњое низ њастанд, ки њар байти онњо мустаќил 
буда, дорои маъноњои гуногун мебошанд. 

Мавзўи ѓазалиёти шоир гуногун буда, дар онњо умеду орзуи 
халќи мењнаткашу љафодида, ки худ аз байни онњо баромадааст, 
ба хубї инъикос ёфтааст. Лирикаи Њофиз њолату авзои замони 
пурошўб, зиддиятњои табаќањои  љамъиятї, муборизаи ањли илму 
маърифат барои зиндагии осудањолонаи халќи бечора, ишќу 
муњаббати поки инсонї ва зебоињои табиатро ифода менамояд. 
Оњангњои иљтимої дар лирикаи Њофиз хеле пурќувватанд. Адиб 
њангоми  баёни вазъи иљтимоии замон њамчун  марди инсонпар-
вар, хайрхоњ, некандеш пеши назар меояд.

Дар байни халќ дар бораи шањсиятњои  бузурги таърихию 
фарњангї наќлу ривоятњои таърихї эљод шудаанд ва имрўз њам 
мављуданд. Ривояти «Суњбати Хоља Њофиз бо Темури Ланг» доир 
ба ѓазали машњури Њофиз: 

Агар он турки шерозї ба даст орад дили моро,
Ба холи њиндуяш бахшам Самарќанду Бухороро.

њам аз љумлаи онњост. Албатта, шумо медонед, ки Темур 
њамчун шоњи хунхору мутаассиб ними дунёро гирифт, њазорон 
мардуми бегуноњро ќатлу ѓорат кард. Аз сари миллионњо сарбо-
зу раияти шањру дењот калламанора сохт. Бахусус, пас аз фатњи 
Исфањон (1387 с.) аз сари 75 њазор мардум калламанора бун
ёд кард. Пасон ба Шероз омад. Зайналобуддин - писари Шоњ 
Шуљоъ, ки пас аз марги падар тољи шоњї ба сар  дошт,  аз тарси 
љон тољро бар  замин нињоду майли Баѓдод кард. Зеро медонист, 
ки ба лашкари хунхори Темур тоб оварда  наметавонад. Темур бе  
ягон душворї, бе  ягон њарбу зарб Шерозро фатњ намуд.

Темур савод дошт ва аз осори бузургони тољику форс 
бархўрдор буд. Ў ѓазалњои  Њофизро дар асл хонда, шояд ѓизои 
маънавие њам гирифта бошад. Махсусан, њамон ѓазали «Агар он 

турки шерозї…»-ро хонда,  њифз њам карда буд. Чун ба Шероз ра-
сид, амр намуд, то соњиби ин ѓазалро ба њузураш биёранд. Овар-
данд.Гуфт:  

– Ман бо зарби шамшер аксари рубъи маскунро мусаххар 
сохтам (яъне ќисми зиёди дунёро гирифтам) ва њазорон љой ва ви-
лоят вайрон кардам, ки Самарќанд ва Бухоро, ки ватани ман аст, 
ободон созам, ту мардак, ба як холи њинду Самарќанду Бухороро  
мефурўшї дар ин байт, ки гуфтаї:

Агар он турки шерозї ба даст орад дили моро,
Ба холи њиндуяш бахшам Самарќанду Бухороро.

Хоља Њофиз чунин посух дод:
– Эй султони олам, аз ин навъ бахшандагист, ки бад-ин  рўз 

афтодаам, – ва ба љандањои худ ишорат кард».
Аз посухи Хоља Темур њайрон бимонд. Ў аз шоир илтимосу 

илтиљоро мунтазир буд. Њофиз бошад њашамати ўро ба эътибор 
нагирифт».

Ба назари мо, ривоят њаќиќати воќеист ва аз рўйи аќлу хи-
рад њамин тавр њам шуданаш мумкин буд. Дар масъалае, ки чаро 
шоир аз шамшери шоњи хунхор натарсид ва бахшиш напурсид? 
Ба ин суол метавон чунин посух дод.

Умри Хоља Њофиз ба љое расида буд. Дигар, нисбати Тему-
ри хунхор, ки њазорон њаммилатонашро ба ќатл расонида буду 
чї рўзњои сахту сангинро ба сари зиндамондагонаш овард, огоњї 
дошт. Аз ин љост, ки дигар зиндагї барояш арзише надошт ва чу-
нонки дилаш хост, нотарсона ва бебокона њамонро гуфт. Ин ри-
воят боз як далели худшиносї ва ватандўстии Хољаро собит ме-
намояд.

Акнун бармегардем ба сари ин ѓазали Хоља Њофиз, то буби-
нем, ки шоир чї гуфтанињое, чї њадафе дорад. Он ѓазал ин аст:

1. Агар он турки шерозї ба даст орад дили моро,
    Ба холи њиндуяш бахшам Самарќанду Бухороро.
2. Бидењ соќї, майи боќї, ки дар љаннат нахоњї ёфт
    Канори оби Рукнободу гулгашти Мусаллоро.
3. Фиѓон, к-ин лўлиёни шўхи ширинкори шањрошўб
    Чунон бурданд сабр аз дил, ки туркон хони яѓморо.

4. Зи ишќи нотамоми мо љамоли ёр мустаѓнист,
     Ба обу рангу холу хат чї њољат рўйи зеборо?
5.  Ман аз он њусни рўзафзун, ки Юсуф дошт, донистам,
     Ки ишќ аз пардаи исмат бурун орад Зулайхоро
6.  Насињат гўш кун, љоно, ки аз љон дўсттар доранд
     Љавонони саодатманд панди пири доноро.
7.  Њадис аз мутрибу май гўю рози дањр камтар љўй,
     Ки кас накшуду накшояд ба њикмат ин муамморо.
8.  Ѓазал гуфтию дур суфтї, биёву хуш бихон, Њофиз,
     Ки бар назми ту афшонад фалак иќди Сурайёро.

Ѓазали мазкур аз њашт байт (16 мисраъ) иборат буда дар 
бањри  њазаљи мусаммани солим суруда шудааст, ки таќтеи он ба 
ин зайл аст:

1. V- - -I V- - - I V- - - I V- - -
2. V- - -I V- - - I V- - - I V- - -

  Ма-фо-ї -лун ма -фо –ї- лун  ма -фо -ї -лун  ма-фо- ї-лун
  Ма- фо-ї-лун ма –фо- ї -лун  ма-фо-ї -лун  ма-фо -ї -лун  

Ѓазали «Агар он турки шерозї» дорои як мавзўъ нест. Дар он 
чанд масъала  матрањ шудааст. Доир ба матлаи ѓазал (1) дар боло 
гуфтем, ки он дар мавзўи ишќу ошиќист ва ошиќ, яъне ќањрамони 
лирикї ба хотири як нигоњ, як холи њинду (сиёњ)-и маъшуќааш ду 
шањри бузург – Самарќанду  Бухороро инъом карданист, ки аз ин 
бахшишњо Темур ба  хашму ѓазаб омада будааст.

Байти дувум њам давоми мантиќии  байти аввал буда, шоир ба 
соќї таъкид менамояд, ки май бидењ, ки шароит муњайёст. Мо дар 
канори оби Рукнободу дар гулгашти Мусалло хаймаи шодї зада-
ем ва чунин љойгоњ, чунин манзараи зебою мунаќќашро њатто дар 
љаннат ёфтан наметавонї. 

Дар байти сеюм шоир аз паричењрагон бо номи «лўлиёни 
шўхи ширинкори шањрошўб» ёд карда, онњоро басо самимї тав-
сиф намудааст. Гўё  чунон ба шавќу раѓбат, ба шодию фарањ ома-
дааст, ки аз љамоли паричењрагон сабру тоќаташ тамом шуда-
аст. Ва ин  њодисаи фарањафзо мисли он аст, ки туркон, муѓулон 
ба сарвату ба давлати мо дороанд ва ин дороиро ба яѓмо, яъне 
чун дуздон кашонда бурданд. Ба ин восита Хоља дар ин байт ис-

тилогаронро сахт мазаммат намудааст ва адиб дар ин маврид аз 
санъатњои ташбењ, рамзу киноя, тазоду  муќобала  бамаврид ис-
тифода бурдааст.

Дар байти чорум шоир аз номи ошиќ мегўяд, шарт нест, ёраш 
хешро зебу зинат бахшад, барои ошиќ њамон њусну  љамолаш кофї 
аст, ошиќ аз он мустаѓнист. Пас, дар байти панљум барои исботи 
њамин фикр  масал мезанад ва њусни табиии Юсуфро мисол  мео-
варад, ки чї хел ин њусну љамол Зулайхоро аз пардаи исмат, яъне 
аз шарму њаё  берун овард ва ў ошкоро ба Юсуф дил баст ва ошко-
ро ишќашро ба ў гуфт ва ин дар байни хоссу ом ќисса шуд. 

Њофиз дар байти VI ба сари маќсад омада, ба љавонони сао-
датманд мурољиат намуда мегўяд, ки ман шуморо дўст медорам, 
шумо ояндаи ватан мебошед, шумо аз хушињои зиндагї, њанўз ки 
љавон њастед, истифода баред. Зеро  инсон дар кушодани сирру 
асрори масъалањои маргу зиндагї (рози дањр) ољиз аст ва њанўз 
рози дањрро касе накушодааст ва кушода њам наметавонад. 

Нињоят, Хоља Њофиз дар маќтаи ѓазал фикру андешааш-
ро љамъбаст менамояд ва ба худ хитобан мурољиат мекунад, ки 
«рози дањр» муаммост, онро бигзору ѓазалњои ширинро хону 
лаззат бар, онњо хушоянд ва  нотакроранд ва ба назмат тамоми 
мардуми сайёра ањсан мегўяду арзандатарин, ќиматтарин туњфа 
(иќди Сурайё)-ро бароят мебахшад.

Метавон бо камоли боварї, чї аз нигоњи мазмун ва чї аз 
лињози тарзи баён, санъати суханофарї маќтаи њамин ѓазалро 
бењтарин њусни маќтаъ дар адабиёти тољику форс донист. Бамав-
рид аст, ки ба хотири таќвияти фикри боло як банд аз мусамма-
ни адиб ва файласуфи бузург Абдурањмони Љомиро дар ин љо ёд 
кунем:

Маќому манзилат бодо бињишти љовидон, Њофиз!
Њазорон рањмати Њаќ бод бар он хонадон, Њофиз!
Дуогўи ѓариби туст Љомї дар љањон, Њофиз!
«Ѓазал гуфтию дур суфтї, биёву хуш бихон, Њофиз!
Ки бар назми ту афшонад фалак иќди Сурайёро»

 «Ѓам махўр». Ин ѓазал њам дар байни хоссу ом маълуму 
машњур аст.  Адибони зиёди тољику форс ба он назира гуфтаанд. 
Шумо хуб огоњ њастед, ки рўзгори шоир ноором, ќатлу ѓорати те-
муриён њамаи табаќањои љомеаро фаро гирифта, мардумро ба дод 

оварда буд. Агар бо сухани Хоља бигўем «Ки њамчу чашми  су-
рохи замона хунрез аст». Њофиз низ фарзанди замони худ буд ва 
њамаи ин шўру шарро бо чашмони худ дид ва оњи пурдард аз дили 
сарди хеш  берун овард. Ў хоњони зиндагии хуши инсонњо, хоњони 
сулњу салоњ, хоњони саодатмандию пирўзии халќи азизи кишва-
раш буд. Ин њама орзуи шоир буд ва барои сомони ин корњо, ба 
хотири амалї гардидани орзую омоли хеш чї кор карда  метаво-
нист? Њељ! Дасташ кўтоњ буд. Танњо метавонист дили халќро бо 
гуфтори ширин, бо панду андарзи намакинаш бардорад, андак 
таскин дињад, ки рўзе мерасаду рўзгори шумо хубтару бењтар ме-
гардад. Бинобар ин ѓами бењуда нахўред, ки фоида надорад. Ана 
ѓазали «Ѓам махўр» ба њамин мавзўъ бахшида шудааст. Таваљљуњ 
кунед:

1.	 Юсуфи гумгашта боз ояд ба Канъон, ѓам махўр,
     Кулбаи ањзон шавад рўзе гулистон, ѓам махўр!
2.	 Ин дили ѓамдида њолаш бењ шавад, дил бад макун,
     В-ин сари шўрида боз ояд ба сомон, ѓам махўр!
3.  Даври гардун гар ду рўзе бар муроди мо нарафт,
     Доиман яксон намонад њоли даврон, ѓам махўр!

Дар байти аввал барои ифодаи фикр боз ба санъати талмењ рў 
меорад, боз ёди њодисоту ривоёти асрњои пешин, ки дар «Ќуръон» 
омадаанд, мекунад. Мо дар ѓазали нахуст «Агар он турки шерозї» 
дар бораи Зулайхо ва ишќи ў ба Юсуф ибрози назар карда бу-
дем. Дар ин ѓазал бошад, Хоља Њофиз аз пањлуи дигари ин риво-
ят ишора кардааст. Дар «Ќуръон» омадааст, ки чун бародарон 
Юсуфро бо худ бурданд ва аз њисси бадбинї ўро ба чоњ андох-
танд ва ба падар арз доштанд, ки Юсуфро гург хўрдааст. Њазрати 
Яъќуби пайѓамбар аз ин хабар дардманд ва дилшикаста мешавад 
ва оќибат дар ѓами фарзанди љигарбанд Юсуф чашмонаш ноби-
но ва ољиз мегарданд ва шабону рўзонро ба ёди ў мегузаронад. 
Њамин маъниро Хоља дар назар дошта, ба хонандагонаш хотир-
расон мекунад, ки ѓам нахўред, њамон Юсуфи гумгашта боз ба 
Канъон хоњад омад ва ба дидори падараш хоњад расид. Дар мис-
раи дуюми њамин байт андешаашро боз њам камол дода ёдовар 
мешавад, ки чун Юсуф ба дидори падар мушарраф гардид, кул-
баи ѓамободи онњо хандон мешавад ва ба гулистон монанд ме-
гардад. Ин гуфтор ишорат ба он маънист, ки кишвари харобу ва-



174

лангори мо рўзе обод мегардад ва чун гулистон шукуфон хоњад 
гашт. Бинобар ин сабр бинмою ѓам махўр. Дар байти дуюм њам 
боз њамин маънї бо ифода, бо сабки дигар тавзењ ёфтааст. Маса-
лан, мегўяд, ин дили ѓамдида, ин сари шўрида, иншооллоњ, бењ 
хоњад шуд, дилатро ором нигоњ дор, ѓамгин машав. Нињоят, дар 
байти сеюм бори дигар таъкид менамояд, ки дунё ба як ќолаб, 
ба як маром нахоњад монд, рўзе мерасад, то ту ба муроди дилат 
бирасї ва шодию хушрўзї насибат бигардад.

Агар амиќтар ба ѓояю моњияти ѓазали «Ѓам махўр» назар ан-
дозем, мебинем, ки Хоља Њофиз дар зимни он ѓояи адлу инсоф 
ва дастболо шудани ин ѓояи олиро дар зиндагї нишон додаст. 
Боварї ба ояндаи нек, ба хушбахтию саодатмандии мардуми 
бесарпаноњ доштан ва дар дили онњо як шамъеро фурўзон гар-
дондан дар ин рўзгори сангин ањамияти калон дошт. То андозае 
шоир тавонист дили онњоро ба зиндагї гарм намояд ва ба ояндаи 
нек њидояташон кунад. 

ВОИЗОН

Мавзўи ѓазал кору рафтори намояндагони дини  мубини ис-
лом аст. Воќеан, дар њар як давру замон буданд ва њастанд ашхо-
се, ки дини исломро  ба манфиати худ истифода бурданд.  Хоља 
Њофиз ба онњо нафрат дошт ва ононро дар баъзе ѓазалиёти худ 
мавриди накуњиш ќарор додааст ва  њамин ѓазали «Воизон» аз 
љумлаи онњост. 

1. Воизон, к-ин љилва дар мењробу минбар мекунанд,
    Чун  ба хилват мераванд, он кори дигар мекунанд.
2. Мушкиле дорам, зи донишманди маљлис бозпурс:
    Тавбафармоён  чаро худ тавба камтар мекунанд?
3. Оњ- оњ аз дасти саррофони гавњарношинос!
    Њар замон хармуњраро бо дур баробар мекунанд.
4. Субњдам аз Арш меомад хурўше, аќл гуфт:
    «Ќудсиён гўйї, ки шеъри Њофиз аз бар мекунанд.»

Хоља  Њофиз дар байти нахуст маќсади асосиашро баён кар-
дааст. Ў  таъкид менамояд, ки воизон, яъне он ваъзгўёне, ки аз 
минбар Худою Расули барњаќќи вай, дар бораи ањкоми дин ваъз 
мегўянду мусулмононро ба ростию покї њидоят менамоянд, онњо 

дар амал, дар зиндагии њаррўзаашон корњое мекунанд, ки хилофи 
ваъзашон бошад. Њамин тавр, гуфторашон ба кирдорашон баро-
бар нест. Пас, дар байти 2 ба ин масъала амиќтар сари андеша ме-
равад. Ќањрамони лирикї бо як њисси кунљковї  аз донишмандо-
ни маљлис, ба уламо суол дода фањмиданист, ки сабаби ин амал, 
ин  рафтори  воизон дар чист? Чаро дигаронро ба тавба кардан 
њидоят мекунанду худ тавба намекунанд ё тавба камтар меку-
нанд. Ба ин  суол дар ѓазал, албатта, посух нест. Бе  посухи онњо 
худи Хоља аз кирдори онон воќиф аст. Ин  тарзи  гуфтор санъа-
ти таљоњули ориф аст, яъне донистану худро ба нодонї андохтан, 
ки яке аз хусусиятњои ин санъати бадеї ба шумор меравад. Хоља 
Њофиз дар байти сеюм гўё аз  бефањмии  ин  гавњарношиносон, ки 
ба чунин суолњо посухи воќеї дода  наметавонанд ва  њаќиќатро 
аз сухани ботил, яъне  хармуњраро аз дурру гуњар фарќ карда на-
метавонанд, дилаш мондааст  ва бо онњо суњбат карданро  шоиста 
намедонанд. Ба њамин хотир дар  маќтаи ѓазал боз ба дунёи зе-
бои худ бармегардад. Гўё субњдам аз Арш ба гўшаш садои мало-
ик мерасад ва онон шеъри  Њофизро хонда аз ёд  мекарданду лаз-
зат мебурданд.

Албатта, чунин фикрњои риндона,  мазаммати ошкори намо-
яндагони дини мубини ислом ба  табъи баъзе маќомоти расмии 
рўњонї созгор набуд. Њатто Шоњ Шуљоъ ба ин гуфтору рафто-
ри Хоља назари нек надошт. Ба њамин хотир борњо оид ба  њамин 
гуфтањо  Њофизро  маломату сарзаниш кардааст. Вале Њофиз  шо-
ири  озодфикр ва ринди оламсўзе буд. Аз гуфтори шоњу шайх,  
сўфиён  нањаросид, боз сахттар, љиддитар симои воќеии ононро 
дар ѓазалиёташ инъикос намуд. Масалан, яке аз шайхони назди-
ки Шоњ Шуљоъ Имоди Фаќењ мањсуб меёфт. Мувофиќи маълумо-
ти «Њабибуссияр» (муаллифаш Хондамир) ин шайхи бузург гур-
бае дошт ва ў гурбаро  чунон омўзонда буд, ки вай дар намозгоњ 
дар пањлуи соњибаш Имоди Фаќењ дар радаи дигар намозхонон  
истода мисли  одамон гўё намоз мехонад,  сарашро ба тарафи 
чапу рост мегардонд. Њамин тавр, амали мусулмононро такрор 
мекард. Ин њодиса дар кишвар ѓулѓула андохт ва  овоза шуд, ки 
шайхи  бузургвор гурбаро мусулмон кардааст. Ин амали гурбаро 
яке аз кароматњои Имоди Фаќењ дониста, ўро мадњу ситоиш ме-
карданд. Аз ин кор Хоља огоњ гардид ва амали шайхро написан-
дид. Зиёда аз ин, дар мавриди шайху гурбаи намозхони  ў  ѓазале 
иншо кард ва сахт мазамматаш намуд: 

Сўфї нињод дому  сари њуќќа боз кард,
Бунёди макр бо фалаки њуќќабоз кард.
Бозии чарх бишканадаш байза дар кулоњ,
Зеро ки арзи шуъбада бо ањли роз кард.
Фардо, ки пешгоњи њаќиќат шавад падид,
Шарманда рањраве, ки амал бар маљоз кард.
Эй кабки хушхиром, куљо меравї? Биист!
Ѓарра машав, ки гурбаи зоњид намоз кард.

  
Пас аз иншои чунин ѓазалњо рўњониён ва шайхони мутаас-

сиб аз пайи озори Хоља шуданд ва саъю талош карданд, ки ба 
њар роњу восита шоирро дар назди шоњ сиёњ кунанд, то ба ў љазо 
бидињад. Масалан, наќл мекунанд, ки баъзе шайхони риёкор ва 
мутаассибони дин ва одамони  Шоњ Шуљоъ  Њофизро  барои бай-
ти зерин:

 
Гар мусулмонї аз ин аст, ки Њофиз дорад,
Оњ, агар аз паси имрўз бувад фардое! –

кофир эълон карданд. Шоирро њукми ќатл тањдид мекард.  
Њофиз дид, ки намешавад, пеш аз байти боло як байти иловагї 
њамроњ кард, ки ин аст:

Ин њадисам чї хуш омад, ки сањаргањ мегуфт,
Бар дари майкадае бо дафу най тарсое.

Пас, гўяндаи ин фикри «кофирона» на ман, балки тарсое, 
яъне кофире будааст. Ба њамин восита Њофиз аз таъќиби  мута-
ассибон то як  андозае халос мешавад. Вале минбаъд  боз ўро ба-
рои њамин гуна фикрњои риндонааш озор медоданд. Бинобар ин 
Њофиз дар ѓазали «Айби риндон макун…» зоњидону шайхонро 
мазаммат намуда, таъкид менамояд, ки худи шахс медонад, ки ў 
дар кадом роњ аст, чї гуноњ дорад. Шумо ба ў кордор нашавед, аз 
пайи кори хеш бошед:

Айби риндон макун, эй зоњиди покизасиришт!
Ки гуноњи дигарон бар ту нахоњанд навишт.
Ман агар некам, агар бад, ту бирав, худро бош!
Њар касе он даравад оќибати кор, ки кишт.

Чунонки дар боло дидем, ќањрамони лирикї гоњ бо номи 
Њофиз, ринд, ман, мо ва гоњи дигаре бо номи девона, масте, тарсо 
омада, сухан мегўяд, суњбат менамояд. Бештари фикрњои фалсафї 
аз номи гурўњи дуюм оварда шудаанд, ки ин, албатта, табиист. 
Зеро ба ашхоси маст, девона, тарсо, гадо, дарвеш ягон њукм ба-
роварда, љазо додан раво нест. Аз ин рў, Њофиз бештари фикрњои  
риндонаашро аз номи онњо баён кардааст. Бояд донист, ки Хоља 
Њофиз худ муъмини воќеият ва мусулмони собиткарам  буд ва ка-
сонеро мазаммат мекард, ки дар  эътиќоди худ  содиќ набуда ва 
риёкорї мекарданд.

«БОДИ НАВРЎЗЇ»

Хоља  Њофиз ба расму оин ва урфу одатњои аљдодонамон 
мењру муњаббати зиёд дошт ва худ низ дар гузариши љашнњои 
Сада, Мењргон ва бахусус Наврўзи Аљам фаъолона иштирок ме-
кард ва иштироки њамзабонон, њаммиллатони хешро ташвиќу 
тарѓиб менамуд. Аз ин хотир дар ѓазалиёташ бештару бештар на-
зар ба дигар адибон ин мавзўъ маќоми шоиста дорад. Албатта, 
ин бесабаб нест. Сабаби ин дар он аст, ки баъзе рўњониён, сўфиён 
ва уламои дини мубини ислом љашн ё иди Наврўзро гуноњ ме-
донистанд ва мегуфтанд, ки иди Наврўз иди габрон, маљусон ва 
зиндиќиён аст. Бинобар ин набояд, ки онро мусулмонон љашн 
бигиранд ва дар чунин рўзи номуборак хурсандию шодї ку-
нанд. Мутаассифона, пас аз Инќилоби октябр њам ин анъанаи но-
матлуб идома ёфт. Њизби Коммунист ва роњбарияти Иттињоди 
Шўравї, ки аз Маскав ба тољикон амру фармон медод, нагузошт, 
то халќи тољик, мардуми мо Наврўзро ба таври боистаю шоиста 
љашн гиранд. Коммунистон муътаќид буданд, ки Наврўз иди ди-
нист. Њамин тавр, бо њамин сабабњо то  соњибистиќлол гардида-
ни Тољикистон (с. 1991) ин љашнњои халќї ба таври бояду шояд 
дар байни тољикон таљлил намеёфтанд. Аммо шукронаи  озодию 
истиќлол, ки имрўзу њар сол мардуми тољик ин љашни фархун-
даро бо шукўњу љалол мегузаронад. Њатто Њукумати Љумњурии 
Тољикистон ба ин муносибат чор рўзи истироњат, (21-24 март) 
муќаррар намудааст, ки ин аз арљгузорї ва эњтироми роњбари 
давлат ба халќи тољик, ба љашни пурифтињори мардумист.

Бояд тазаккур дод, ки иди Наврўз, Сада ва Мењргон ба љанбаи 
динї надоранд. Ин љашнњо пурарзиштарин мероси аљдодони мо 

буда  аз ќадимулайём њамчун  љашнњои мардумї  гузаронида ме-
шаванд.  Масалан, Наврўзи Аљам дар фасли бањор, Мењргон дар 
фасли  тирамоњ ва Сада дар  оѓози фасли зимистон таљлил шавад. 
Њар фасл ва њар љашн ба худ хусусиятњои хос ва расму русуми 
махсуси хешро дорост, ки шумо, хонандагони азиз, ба ин расму 
оин ошно њастед ва албатта, ин љашнњо, аз љумла Љашни Наврўз 
дар  мактаби шумо бо тантана, бо тамоми оростагї  таљлил меё-
бад  ва шумо дар гузаронидани он фаъол њастед.

Акнун бармегардем ба асли маќсад. Адибони  бузурги гузаш-
таи мо ба ин љашнњои  халќї бо назари эњтиром менигаристанд ва 
мухолифи баъзе рўњониёни мутаассиб буданд ва бузургони мил-
лат дар осорашон хубињои ин љашнро мадњу ситоиш намудаанд, 
ки Хоља  Њофизи лисонулѓайб аз зумраи онон мањсуб шуд. Мета-
вон бо камоли боварї гуфт, ки беш аз  сад ѓазали адиб дар таъ-
рифу тавсиф, дар мадњу ситоиши њамин гуна љашнњои халќї эљод 
шудаанд. Хоља Њофиз бештар дар ѓазалиёташ љашни Наврўз, 
арўси сол, бањору зебоињои дилошўби онро тараннум кардааст. 
Ана њамин ѓазал - «Боди наврўзї» аз љумлаи онњост:

1.	Зи  кўйи  ёр меояд насими боди наврўзї,
    Аз ин бод ар мадад хоњї, чароѓи дил барафрўзї.
2. Чу гул гар хурдае дорї, Худоро, сарфи ишрат кун,
    Ки Ќорунро ѓалатњо дод савдои зарандўзї.
3. Сухан дар парда мегўям, чу гул аз парда берун ой,
    Ки беш аз панљ рўзе нест њукми мири наврўзї.
4. Ба бустон рав, ки аз булбул  тариќи ишќ гирї ёд,
    Ба маљлис ой,к- аз Њофиз сухан гуфтан биёмўзї.

Ѓазали «Боди наврўзї» дар бањри њазаљи мусаммани солим 
суруда шудааст, ки таќтеъ ва  рукнњои ин бањр ба  тариќи зайланд:

 V - - - I V - - - I V - - - I V - - -
 V - - - I V - - - I V - - - I V - - -

Ма –фо-ї-лун  Ма- фо- ї- лун  Ма- фо-ї- лун Ма – фо-ї-лун

Зи кўйи ёр меояд насими боди наврўзї,
Аз ин бод ар мадад хоњї чароѓи дил барафрўзї.

Хоља  Њофиз дар байти аввал ба хонандагонаш  муждаи шодї 
мерасонад, ки Наврўзи Аљам омад. Фасли бањор  оѓоз ёфт, боди 
наврўзї расид, шумо то метавонед аз ин боди хушу Наврўзи 
дилафрўз бањра бардоред ва чароѓи дилатонро фурўзон намоед. 
Фурўзон намудани чароѓи дил маънои шодию хурсандї кардан-
ро дорад. Дар байти дуюм шоир  таъкид менамояд, ки агар мис-
ли гул љоми ишрат муњайё бошад, ишрат кун ва аз Ќорун панд би-
гир, молу мулк, дороию сарватро мисли Ќорун захира накун, ха-
сис машав. Худат нўши љон намо ва ба бечорагону дармондагон 
бахш. Дар ин маврид барои баён ё матрањ намудани матлаби хеш 
боз ба санъати талмењ рў овардааст. Ривоятест, ки Ќорун чунон 
молу сарват доштааст, ки њафт шутур танњо калиди хазинањои 
ўро мекашонанд. Вале ў ба дармондагону бечорагон  хайру са-
ховат намекард, ба диндорон, ба масољиду мадорис закот наме-
дод. Бинобар ин, аз кору амали ў Худованд дар ѓазаб шуд ва амр 
дод, то ўро бо  тамоми хазинаю молу сарваташ замин фурў ба-
рад. Маќсади Хоља аз ёди ин ривоят тарсондани ањли љоњу ман-
саб, давлатмандону дороён аст, ки дар чунин рўзњои ид онњо ра-
ияти бечораю мардуми ќашшоќро фаромўш накунанд  ва мисли  
Ќорун нашаванд, то ки онњоро замин фурў набарад.

Дар ин ѓазал байти сеюм бештар бори маънї ба дўш дорад. 
Дар шарњу  тавзењи ин байт аз асри XV  сар карда, то имрўз дар 
байни ањли уламою удабо ва шарњнигорон бањсу талош идома до-
рад.

Сухан дар парда мегўям, чу гул аз парда берун ой,
Ки беш аз панљ рўзе  нест њукми мири наврўзї.

Дар байти боло «Сухан дар парда мегўям», «Панљ рўз» ва 
«Мири наврўзї» бештар бори маънї доранд. Ва моњияти ѓазалро 
ин иборањо муайян кардаанд. Бештару бештар њамин калимаю 
иборањо хонандаро ба андеша меоранд. Дар китоби «Љавоњири 
ќалб» Мавлоно Кавкабї дар баробари ташрењ ва шарњи бисёр 
абёти душворфањми адибон њамин байтро оварда, онро ба таф-
сил маънидод кардааст ва дар охир гуфтааст: Ва маъонии дигар 
он бошад, ки сухани олами ѓайб дар парда аст: Берун ой ва бу-
бин, ки он оламро чї рангест зебо. Ва баъд мисраи «Ки беш аз 
панљ рўзе нест  њукми Мири наврўзї» бори маънї дорад ва муро-
ди шоир аз гуфтани ин байт ба хотири хонанда овардани таъри-

хи Љашни Наврўзи Љамшед буда. Љамшед љашни Наврўзро панљ 
рўз ид мекард ва дар ин панљ  рўз шоњ аз арки худ фаромада, яке 
аз одамони зарифгуфторро Мири Наврўз интихоб мекунад. Ин 
Мири Наврўз панљ рўз њукми салтанати аморатро ба уњда меги-
рад ва тамоми давлат панљ рўз  фармони ин Мирро ба љо меорад. 
Шоњ дар ин панљ рўз аз бањри тамоми гуноњњо гузашта ва љазо до-
дани касеро дар ин миён раво намебинад. Баъди панљ рўзи љашн 
боз шоњ ба сари тахт меояд ва аморат чун пештара  оѓоз меёбад. 
Имрўз (то асри XV) миёни мардуми кўњистони ќисматњои љануби 
Балх, Бохтар ва љанубу шарќи Мовароуннањри Хуросон маъмул 
аст. Мардуми ин сарзамин ин љашнро чун ниёгони хеш панљ рўз 
ид мекунанд. Ва як нафарро ба сифати Мири Наврўз интихоб ме-
кунанд ва панљ рўз фармонашро ба љо меоранд.

Бубинед як байт ва њатто як ибораи «Мири наврўзї» чї ќадар 
маъно доштааст. Агар хонанда таърихи гузаштагони хешро на-
донад ва аз расму русуми он огоњ набошад, дарк кардани чунин 
ѓазалњо ва умуман ашъори адибони классик басо мушкил мегар-
дад. Аз ин хотир, шоиста он бошад, ки шумо, шогирдони азиз, 
расму оин ва суннатњои волои ниёгони хешро омўзед ва аз худ на-
моед.

	
ТАСВИРИ  ТАБИАТ ДАР ЃАЗАЛИЁТИ ШОИР

Њофиз дар тасвири зебоињои табиат беназир буд. Шоири 
њаётдўст инсонро даъват мекард, ки аз зебоињои табиат дуруст ис-
тифода барад:

Расид мужда, ки омад бањору сабза дамид,
Вазифа гар бирасад, масрифаш гул асту набид,
Сафири мурѓ баромад, бати шароб куљост?
Фиѓон фитод ба булбул, ниќоби гул кї кашид?
Зи рўи соќии мањваш гуле бичин имрўз,
Ки гирди орази бустон хати бунафша дамид.

Дар ин ѓазал шоир аз омадани бањор, дамидани сабзаю 
майсањо, шукуфтани гулњои рангоранг, ба наѓма даромадани 
булбулони хушхон мужда дода, одамонро ба гул чидану бўй кар-
дан ва аз ин таровату латофати табиат истифода бурдан даъват 
кардааст.

Тасвири зебоињои табиат на танњо дар ѓазалиёти Њофиз 
маќоми арзанда дорад, балки дар ташбиб ё таѓаззули ќасидањояш 
ва дар як ќатор рубоиёти ў ба чашм мерасад. Барои намуна танњо 
як  рубоии шоирро мегирем. Дар ин рубої шукуфтани гул, зебо-
ию таровати он дар омезиши њодисањои табиат, яъне абрнок шу-
дани осмон, боридани борон хеле моњирона ба ќалам дода шуда-
анд. Њофиз дар тасвири ин манзара аз санъати тазод моњирона ис-
тифода бурдааст.

Шоир  боридани боронро ба гиристани абр ва шукуфтани 
гулњоро ба хандаи он ташбењ кардааст. Њатто сарв, ки њамеша аз 
ростии худ меболад, фахр мекунад, ки бандаи гул шудааст:

Бингар ба чаман љамоли фархундаи гул,
Гањ гиряи абр бину гањ хандаи гул.
Сарв арчи ба озодии худ менозад,
Аз ростие, ки дошт, шуд бандаи гул.

Яке аз хусусиятњои муњимтарини  каломи Њофиз дар он аст, 
ки ба таносуби сухан ањамияти аввалиндараља додаст. Ин хусуси-
ят дар њамаи ашъори шоир ба хубї риоя карда шудааст. Махсу-
сан њангоми тасвири табиат бештар ба назар мерасад. Масалан 
Њофиз дар ѓазали зерин як лахзаи нотакрори субњи содиќро шои-
рона ва хеле дилкашу марѓуб ба ќалам додаст:

Сањар ба бўи гулистон њамешудам дар боѓ,
Ки то чу булбули бедил кунам илољи димоѓ.
Ба  љилваи гули сурї нигоњ мекардам,
Ки буд дар шаби тира ба равшанї чу чароѓ.
Чунон ба њусну љавонии хештан маѓрур,
Ки дошт аз дили булбул њазор гуна фароѓ.
Кушода наргиси раъно ба њасрат об аз чашм,
Нињода лолаи зи савдо ба љону дил сад доѓ.
Забон кашида чу теѓе ба сарзаниш савсан,
Дањон кушода шаќоиќ чу мардуми айѓоѓ.
Яке чу бодапарастон суроњї андар даст,
Яке чу соќии мастон ба каф гирифта аёѓ.

Анљоми ѓазали боло хонандаро ба њаётдўстї  ва хуш гузаро-
нидани зиндагї њидоят намудааст.

Нишоту айшу љавонї чу гул ѓанимат дон,
Ки, Њофизо, набувад бар Расул ѓайри балоѓ.

Њофиз њангоми баёни фикрњои иљтимої, фалсафї, 
пандуахлоќї ва ѓайра барои  пуробуранг баромадани онњо ва 
равшану возењ гардидаашон аз љузъиёти табиат ва зебоињои он  
бамаврид ва бо камоли устодї истифода бурдааст. Махсусан, 
њангоми тараннуми лирикаи ишќии шоир ин омезиш бештар ва 
барљастатар ба назар мерасад. Њофиз ишќи поки инсониро бо та-
моми нозукињояш ситоиш мекунад.

Гул бе рухи ёр хуш набошад,
Бе бода бањор хуш набошад.
Тарфи чаману тавофи бустон
Бе лолаъизор хуш набошад.
Раќсидани сарву њолати гул
Бе савти њазор хуш набошад.

Шоир ба њамин хушадої, робитаю њамоњангии зебоињои 
табиати афсунгарро њикоят карда, дар маќтаи ѓазал њамаи он 
сифатњои номбаркардаро ба дидори ёр, вобаста менамояд:

Боѓу гулу мул хуш аст, лекин
Бе суњбати ёр хуш набошад.

Њофиз дар тасвири мањбуба аз муъљизтарин таъбиру иборањо 
истифода мебарад. Дар ѓазали зер Њофиз мањбубаи худро ба оли-
тарин сифатњо ташбењ намуда, бартарии ташбењшавандаро аз 
ташбењкунанда нишон медињад. Њангоми баёни сифатњои ёр аз 
санъатњои ташбењ, истиора, нидо ва таљоњули ориф ва ѓайра  ба-
маврид истифода бурдааст:

Эй бод, насими ёр дорї,
З-он нофаи мушк бор дорї?
Зинњор макун дароздастї,
Бо турраи ў чї кор дорї?
Эй гул, ту куљову рўи зебош,
Ў мушки тару ту хор дорї!
Райњон, ту куљову хатти сабзаш?

Ў тозаву ту ѓубор дорї!
Наргис, ту куљову чашми масташ?
Ў сархушу ту хумор дорї!
Рўзе бирасї ба васл, Њофиз,
Гар тоќати интизор дорї.

Чунонки дар боло арз кардем, Њофиз дар зимни тасвири та-
биат фикрњои иљтимої, фалсафии хешро низ баён кардааст.

Каломи Њофиз, њар як байти ў ба љавњари сухан мисли арўсони 
зебо зебу зинат ёфтааст. Санъатњои истифодабурдаи шоир содаю 
равон ва ба хонанда дастрасанд. Худи Њофиз ба њамин маънї 
ишорат карда чунин мегўяд:

Зи шеъри дилкаши Њофиз касе шавад огоњ,
Ки лутфи табъу сухан гуфтани дарї донад.

БАДЕИЁТИ  ЃАЗАЛИЁТИ ЊОФИЗ.

Хољаи бузургвор табъи баланду истеъдоди худодод дошт, ў 
каломи шоиста ва сухани мавзуне биёфарид, ки љањониён пеши 
назмаш сари таъзим фурўд оварданд. Вале буданду њастанд дар 
њар давру замон ашхоси тангназар, њасуд, ки онон аз њасудию 
нотавонбинї ба Њофиз барин нобиѓагон санги маломат заданд 
ва хешро пешоњанги адибон пиндоштаанд. Хоља њанўз ба ин гуна 
ашхос дар њамон замон љавоби муносиб дода буд:

Њасад чї мебарї, эй сустназм, бар Њофиз?!
Ќабули хотиру лутфи сухан худодод аст!

Мусаллам аст ва то он љое ки медонем, ѓазалњои Хоља  Њофизро 
асосан ду чиз машњури дунё намудааст. Нахуст мавзўъњои ба-
ланд, ѓояњои олї, ифшои дарди дили инсонњо, ифода намудани 
орзую ормонњои наљиби кулли башарият, доир ба масъалањои 
гуногуни зиндагї. Дувум бошад бадеиёт, санъати волои сухани 
ноби шоир аст, ки њар ќаламкаш дар гуфтани он ољиз хоњад монд. 
Яъне дар ашъори Шамсиддин  Муњаммад  Њофизи Шерозї шаклу 
мазмун, зоњиру ботин бо њам тарозуи ду пањлу баробар  ва њарду 
пањлу њамсадо, њамнаво њастанд ва њарду барои тавлиди ѓазалњои 
љовидона сањмгузоранд. Мо дар боло асосан дар бораи мавзўю 

муњтавои ѓазалиёти Хоља бештар таваќќуф  кардем. Акнун лозим 
меояд, ки баъзе хусусиятњои бадеии ашъори  Њофизро баррасї 
намоем.

Пеш аз њама, ѓазалиёти шоир равон, сода ва аз њар гуна та-
каллуфоти зиёди ориянд Њофиз бо зеботарин алфоз барои арўсони 
маонї пероњане оростааст. Мањз тавъам омадани њамин ду чиз 
сабаби љањонгир шудани ѓазалиёти Хоља гардидаанд. Салоса-
ту балоѓат, фасоњату зебогуфтории адиб савтиёт ва оњангнокии 
шеъри ўро таъмин кардаанд, ки тайи 700 сол  њофизону мутрибон 
ѓазалиёти ўро замзама мекунанд. Бе ягон муболиѓа метавон гуфт, 
ки дар њар як ѓазал, дар њар як байт, дар њар як мисраъ, дар њар як 
пораи шеъри Хоља Њофиз санъате истифода шудааст ва онњо орос
тагию перостагии шеъри адибро таъмин кардаанд. Чанд мисол:

Саволу љавоб:
Гуфтам: «Эй султони хубон, рањм кун бар ин ѓариб!»
Гуфт: «Дар дунболи рањ дил гум кунад мискин ѓариб!»
Гуфтамаш: «Бигзар замоне!» Гуфт: «Маъзурам бидор,
Хонапарварде чї тоб орад ѓами чандин ѓариб?»

Дар ин ду байт ѓайр аз санъати саволу љавоб боз санъатњои 
дигари шеърї, аз ќабили маљоз, киноя, таносуби сухан, њусни 
матлаъ низ  бамаврид истифода шудаанд. Вале дар ин пора санъ-
ати саволу љавоб дар љойи аввал меистад, маќоми шоиста дорад.

Санъати ташбењ:
Килки Њофиз шакарин оби набот аст, бичин!
Ки дар ин боѓ набинї самаре бењтар аз ин.

Дар ин байт ширинии шеърашро ба шакар ва мањсули 
ќаламашро ба оби набот ташбењ намудааст. Боѓ бошад киноя аз 
осораш, аз ѓазалиёташ мебошад.

Санъати таљниси лафзї он аст, ки дар мисрае ё байте шоир 
калимањои монандро истифода мебарад, ки онњо маъноњои гуно-
гун доранд:

Зулф бар бод мадењ, то надињї бар бодам,
Ноз бунёд макун, то наканї бунёдам.

Дўш огањї зи ёри сафаркарда дод бод,
Ман низ дил ба бод дињам, њар чї бод – бод!

…Ки Доро, ки дорои офоќ буд.
Ба дорандагї дар љањон тоќ буд.

Таљниси маънавї
Таљниси маънавї он аст, ки як калима ё як ибора ба ду маъ-

но ояд. Масалан, дар байти зер калимаи ширин ба ду маъно: якум 
– номи инсон – ќањрамони  достони «Хусрав ва Ширин» ва дувум 
ба маънои ширин, болаззат мавриди истифода ќарор ёфтааст:

Гар чу Фарњодам ба талхї љон барояд, њайф нест,
Бас њикоятњои Ширин боз мемонад зи ман.

ШУЊРАТИ  ЉАЊОНИИ ЊОФИЗ

Шамсиддин  Муњаммад  Њофизи Шерозї њанўз дар айёми 
зиндагиаш дар байни хоссу ом ва хурду бузурги Эронзамин ва он 
кишварњое, ки бо забони тољикї-форсї такаллум мекарданд, аз 
ќабили Хуросон, Мовароуннањр, Њиндустон, Осиёи Саѓир ном ва 
маќоми шоиста пайдо карда буд. Мањз дар њамин даврон, дар асри 
XIV ѓазалњояш ба забони туркї тарљума ва пањн гардид. Аз  оѓози 
асри XV ѓазалњои шўрангезаш ба кишварњои Аврупо бол заданд, 
ворид гардиданд ва дар ќалби мардуми ин ќитъаи бофарњанг ва 
соњибтамаддун ошён гузоштанд ва чароѓи маърифаташонро боз 
њам фурўзон гардониданд. Оре, халќњои љањон  Њофизро хамчун 
марди назарбаланд, хайрхоњи бечорагон ва дармондагон, адолат-
парвар, ринду њаётдўст шинохтанд. Њофиз аз њамаи рўзгор барои 
онон ќутби сухани воло ва маъбади тафаккуру андешаи волою 
расо гардид. Дар љањони шеъру адаб бемонанд бимонд.

Аз асри XV  сар карда, ашъори Хоља ба забонњои англисї, 
франсавї, олмонї, италиявї, арабї, чехї, булѓорї, русї, гурљї, 
озарбойљонї, њиндї, тоторї ва ѓайра тарљума ва нашр гардиданд. 
Таъсири ѓазалиёти шоир дар байни ањли илму адаби ин кишварњо 
чунон пурзўр буд, ки њатто сиёсатмадорони соњибном эътиќод ва 
эњтиром ба Хоља гузошта буданд. Масалан, яке аз бунёдгузорони 
Њизби коммунистї Ф. Энгелси олмонї чунин мегўяд: «Ашъори 
ринди бебок Њофизро, ки забонаш басо ширину хушсадост, дар 
асл ба форсї хондан хеле гуворост».

Шоир ва мутафаккири барљастаи Олмон Њёте (1749 – 1832) яке 
аз эътиќодмандтарин муътаќидони Хоља Њофиз гардид. Ў чунон 
шефта ва мухлиси шеъри шоир шуд, ки дар пайравии ѓазалиёти 
Њофиз «Девони шарќию ѓарбї»-ашро офарид. Њёте дар ситои-
ши Њофиз мегўяд: «Њофиз бузургтарин ва босафотарин шоирест, 
ки ба зебоињои ин љањон сахт дилбастагї дорад. Ў аз њар чизе, 
ки дасту пойи инсонро мебандад, эътироз мекунад, аз вобастагї 
дурї мељўяд. Барои касе, ки бо ў каме ошної пайдо кардааст, 
Њофиз тамоми умр њамсафару шарики мењрубон хоњад монд. 
Имрўз, баъди садсолањо чўпону корвониён дар роњпаймоии худ 
огоњона, ѓазалиёти шўрангези ўро замзама мекунанд. Ва ин ба хо-
тири он нест, ки маънии каломашро фањмидаанд, балки барои он 
мањбуб аст, ки таронањояш њамеша аз сидќу сафо ва њаќиќат ба-
шорат медињанд.»

Њёте дар пайравии ѓазалиёти Хоља ба забони олмонї ѓазал 
гуфт ва ба њамин  тариќ, дар адабиёти олмон жанри ѓазал арзи 
вуљуд кард. Њёте дар  ѓазал ба хусусиятњои жанрии он сахт 
риоя кард. Ѓазалњои Њёте њам матлаъ њам маќтаъ доранд, тарзи 
ќофиябандиашон низ як аст.

Пасон таъсири ѓазалњои Њофиз ба адибони рус, аз љумла ба 
А. Пушкин, А. Фет, И.Чернишевский, А.Толстой ва С. Есенин 
басо бузург будааст. Масалан, Л.Н. Толстой менависад, ки яке 
аз дўстони наздикаш А. Фет бисёр ваќташро ба тарљумаи ашъ-
ори Њофиз сарф мекунад. Аз ин хеле шод мегардад ва бо камо-
ли ифтихор дар як мактубаш ба ў мегўяд: «Модоме ки шумо бе 
тарљумаи ѓазалњои Њофиз наметавонед зист, Худованд ба шумо 
барори кор дињад ва мададгоратон бошад».

Асосгузори адабиёти рус А.С.Пушкин ба Њофиз дилбастагии 
зиёд дошт. Аз ѓазалиёти Хоља завќ мебурду њам илњом мегирифт. 
Ваќте ки Чернишевский дар мањбаси Ќалъаи Брест шеъри Пуш-
кинро дар васфи Њофиз хонд, чашмонаш ашкбор гардид.

Афанасий Фет дар сарсухан ба маљмўаи «Аз Њофиз» 
мањбубият, ќудрату  тавоноии шеъри  Њофизро баён намуда, таъ-
кид менамояд, ки осори ў барои тамоми инсоният хизмат меку-
над ва барои љањониён баробар тааллуќ дорад. Яъне ў нобиѓа ва 
шоири  умумибашарї будани  Њофизро њанўз дар њамон давра 
фањмида, эътироф карда будааст. Ба гуфтори ў таваљљуњ кунед: 
«Аввалан, рўњи афкори инсонї кайњо ба он ављи  фазову фалак 
расида, ки мо дар эљодиёти шоирону андешамандони  ѓарбиамон 

мушоњида кардем, Дар шигифт мемонем ва  ба хулосае меоем, ки 
гулњои  атромези шеъри асил сарфи назар аз давру замон ва љойи  
рўидаашон пажмурда нахоњанд шуд, рўйи хазонро нахоњанд дид. 
Шоир њамон аст, ки парвоз мекунад».

Яке аз шоирони тавонои ибтидои асри XX-и рус С. Есенин 
ба Хоља ва умуман ба адабу фарњанги тољику форс муътаќид бу-
дааст ва дилбастагии хосса доштааст. Бештар эътиќодмандии ин 
шоири рус ба Саъдї ва Њофиз будааст. Њатто ба хотири ин ду бу-
зургвор  шањри Шероз ва пайваста ба он ањли Аљамро ситоиш ва 
тавсиф кардааст:

Ѓарќ аст ба нури моњ Шероз,
Љўшида дар осмон  ситора.
Ояд бадам аз ниќоб, к-онро
Пўшанд ба рўйи моњпора.
Ѓарќ аст ба нури моњ Шероз.

Шуњрату маќоми ѓазалиёти Хоља Њофиз дар байни хоссу оми 
мардуми Ѓарб, аз љумла мардуми Русия чунон ѓулѓула андохт, ки 
мисли халќњои кишварњои мусулмон аз ѓазалњои шоир фол меку-
шоданд. Дар ин маънї боз чунин мегўянд:

Фол дидам хешрову ёри зеборо,
Фол аз пайванди байни ўву худ дидам.
Бар тамоми пурсишам аз  Њофизи доно
Посухи њаќќонию маъќул бишнидам.

Њамин тавр, дар аќсои олам шуњрати Хоља хеле васеъ домон  
густурдааст ва аз ин лињоз, наметавон њамаи он гуфтори бузур-
гонро ин љо ёд кард. Мо бо номи чунин бузургмардон меболе-
му ифтихор дорем ва бояд саъю талош намоем, то дар кору зин-
дагиамон номбардори бузургони пешин, аз љумла Шамсиддин  
Муњаммад  Њофизи Шерозї бошем. Шоиста он бошад, ки дар 
анљоми сухан ё дар фасли Хоља Њофиз андешаи худро бо як пора 
шеъри устод Лоиќ њусни маќтаъ бубахшем:

Решаи ман, маншаи аљдоди ман.
Асли ман, Эрони ман, бунёди ман.
Љони мо чун риштаи дубофтаст,
Бофти ман, тору  пуди ёди ман.

Зимни номи ту ба фардо мебарад
Гўшаи таърихро авлоди ман.
Дар ту мебинам камоли оли хеш,
Эй зи салсоли адам њамзоди ман.

САНЪАТИ ИЊОМ ВА  ТАЌСИМ

Санъати ињом мураккаб аст. Њар хонанда онро аз байт пайдо 
карда наметавонад. Шоир дар байти хеш матлабро ба ду маънї 
баён мекунад ва хонанда нахуст њамон матлаби аввал ва содаро 
дарк мекунад, вале маќсади асосии шоир маънои дувум ё дур аст. 
Ба ин восита хонандаро ба роњи дигар  бурда метавонад.

Ин ки мегўянд: «Он бењтар зи њусн»,
Ёри ман ин дораду он низ њам.

Дар ин байт калимаи он дорои ду маъност. Нахуст ишорат, 
љонишин аст ва дувум, ба маънои шахс (дар ин љо ёр)-и ситора-
гарм омадааст.

1. Дї дар миёни зулф бидидам рухи нигор
    Бар њайате, ки абр муњити ќамар шавад.
2. Гуфтам, ки: «Ибтидо кунам аз бўса? Гуфт:Не,
    Бигзор, то ки моњ зи аќраб бадар шавад».

Дар байти нахуст Хоља таъкид кардааст, ки дар миёни ду 
зулф дидор, яъне рўйи ёрашро дидааст. Агар зоњиран назар ку-
нем, абрњо болои моњро мегиранд ва ин табиист. Аммо муроди 
шоир маънои аввал дидори ёр аст. Илова ба ин, Хоља боз дар ин 
маврид аз санъати кинояи маљоз истифода бурдааст. Яъне абр 
сиёњ аст ва шабоњат ба зулфи ёр дорад, моњ сафед асту киноя аз 
рўйи нигор мебошад. Абри сиёњу моњи мунир дар ин пора боз та-
зод шуда омадаанд. Санъати саволу љавоб дар байти дуюм шеър
ро боз њам зебою хушоњанг кардааст. Ошиќ аз маъшуќи худ бўса 
талаб мекунад, вале маъшуќ розї нест ва посух медињад, ки биг-
зор то моњ аз зери абр (аќраб) барояд.Боз аќраб номи бурљ њам 
њаст. Ин маънои зоњирї ё наздики байт аст. Маънои дур, маќсади 
ќањрамони лирикї дар он аст, ки аѓёр бираваду мо ба њам танњо 
бимонему ба дидори якдигар бирасем.

САНЪАТИ ТАЗОДУ МУЌОБИЛА:

1. Болобаланди ишвагари наќшбози  ман
    Кўтоњ кард ќиссаи зуњди дарози ман.
2. Дар остони љонон аз осмон бияндеш,
    К-аз ављи сарбаландї афтї ба хоки пастї.
3. Хоњї, ки сахту сусти љањон бар ту бигзарад,
    Бигзар зи ањди сусту суханњои сахти хеш.
4. Дило, зи њаљр макун нола, дон, ки дар олам
    Ѓам асту шодию хору гулу нишебу фароз.

Санъати тазод он аст, ки ду чиз, ду ва зиёда ашё аз лињози 
мазмун ё маънї зидди якдигар гузошта мешаванд. Аз њамин 
нигоњ, дар байти нахуст калимањои баланд бо паст, дар байти ду-
вум остон (яъне замин) бо осмон, сарбаландї бо хоки пастї, дар 
байти сеюм сустї ба сахтї ва нињоят, дар байти чорум ва мисраи 
дуюм тамоми мисраъ бо санъати тазоду муќобила бунёд ёфтааст, 
ки зерашон хат кашидаем.

САВОЛ ВА СУПОРИШ

1.	 Шеъри Њётеро дар ситоиши Хоља Њофиз хонед ва њифз намоед.
2.	 Дар бораи давраи кўдакии Шамсиддин наќл кунед.
3.	 Шамсиддини хурдсол ба чї кор бештар майлу раѓбат дошт?
4.	 Чаро Шамсиддин  Муњаммадро Њофиз ва Хоља мегўянд?
5.	 Чаро Њофиз ба Њиндустон нарафт?
6.	 Дар бораи поёни рўзгори Хоља Њофиз наќл кунед.
7.	 Ѓазалњои Њофиз аз ѓазалњои шоирони гузашта бо кадом 

хусусиятњояшон фарќ мекунанд?
8.	 Дар бораи вохўрии Њофиз бо Темури Ланг чї андеша доред? Оё ри-

вояти наќлшуда њаќиќати воќеист ё бофтаи Давлатшоњ?
9.	 Рафтори Хоља Њофиз нисбати шоњ дуруст буд?
10.	 Дар бораи мероси адабии Њофиз наќл кунед. Аз ў то замони мо чанд 

ѓазал боќї мондааст?
11.	 Њофиз дар ќасидањояш кињоро мадњ кардааст?
12.	 Рубоиёти Њофиз бо рубоиёти халќї чї њамбастагї ва чї муносибат 

доранд?
13.	 Ѓазали «Воизон»-ро њифз намоед ва гўед, ки чаро воизонро мазам-

мат намудааст?
14.	 Чаро Шоњ Шуљоъ  Њофизро бад дид?
15.	 «Гурбаи зоњид намозхон шуд». Оё сухани Њофиз ќобили ќабул аст?

16.	 Муносибати Њофиз нисбати Љашни Наврўз чї хел аст?
17.	 Шумо дар  мактаб Иди Наврўзро чї хел мегузаронед? Кадом 

суннатњои мардумиро вобаста ба ин љашн медонед?
18.	 Ѓазали «Боди наврўзї»-ро байт ба байт маънидод намоед.
19.	 «Мири наврўзї» кист? Дар бораи расму русуми ќадима њикоячае нависед.
20.	 Њофиз аз кадом санъатњои бадеї бештар истифода бурдааст?
21.	 Њофиз дар бораи њунари ѓазалсароии худ чї мегўяд?
22.	 Чаро  Њофизро лисонулѓайб мегўянд?
23.	 Шоири олмонї Њёте дар пайравии Њофиз кадом асарашро офарид?
24.	 Шоирони рус дар бораи бузургии Њофиз чї гуфтаанд?
25.	 Чаро С. Есенин ба Њофиз эътиќодманд гардидааст?
26.	 Чаро Лоиќ мегўяд: «Љони мо чун риштаи дубофтаст». Мисраъро 

шарњ дињед.
27.	 Дар бораи шуњрати љањонии Шамсиддин  Муњаммад  Њофизи 

Шерозї иншо нависед.

ТЕСТЊО

1)	 Кадом дўсти Њофиз бори аввал девони шоирро гирд овард?

а) Сабоњуддин.
б) Гуландом.
в) Алимуњаммад.

2)	 Њофиз кадом њунарњоро бештар аз худ карда буд?

а) Боѓпарварї
б) Нонпазї
в) Ќоригї

3)	 Њофиз чанд ѓазал иншо карда буд?

а) 490
б) 495
в) 530

РЎЙХАТИ  АДАБИЁТИ  ИЛМЇ  ВА  МЕТОДЇ:

1.	 Маљмўаи дастаљамъии «Љашнномаи Њофиз». Душанбе, «Дониш», 1971.
2.	 Адабиёти форсу тољик дар асрњои XII –XIV, китоби дуюм (гурўњи 

муаллифон). Душанбе, «Дониш», 1983.
3.	 Тўйчї Миров. Таълиму тањлили асарњои лирикї. «Маориф», Ду-

шанбе, 1992.

КАМОЛИ ХУЉАНДЇ
                       (1321-1401)

 
Њар байти Камол, албатта, як мазму-

ни хоси тозаи обнарасида дорад ва ў аз 
дигарон њам њамин мазмуни  хосро талаб 
мекунад.

Камол устоди бузурги забон аст. Ў 
дар аксар байтњои худ як ё ду сухани  ду-
маънидорро  кор мефармояд, ки бо гириф-
тани њар кадоми он маънињо мазмуни он 
байт пурра мебарояд.

                                                 Устод Айнї

Мавзеи Валиёнкўњ  љойи  босафоест. Он дар атрофи шарќии 
шањри Табрез, дар домани кўњ воќеъ гардидааст. Боѓоти марду-
ми  дорои шањрнишин дар Валиёнкўњ домон густурдааст. Эшон 
дар се фасли сол: бањор, тобистон ва тирамоњ он љо ба фароѓату 
мењнат ваќти ќимати хешро масруф медоранд ва бештари 
соњибони боѓ аз њосили  меваљоти он боѓњо рўзгори хешро пеш 
мебаранд ва  њамчунон соњиби давлату сарват шудаанд. Инак, 
роњи мо он љост ва мехоњем бо шумо лањзае он љо бошему аз  на-
сими рўњбахши Валиёнкўњ лањзае, соате, фоидае  бардорем ва ан-
дак њузуру њаловате намоем.

Аз дарвозаи дутабаќаи ороста бо наќшунигор вориди боѓ 
гардидем. Бешубња, чорбоѓ ба таърифу тавсиф арзанда ва шоиста 
будааст.

Хиёбони ду тарафи он гулзор. Вале њусну  малоњати  онњо 
коста, баргњои заъфаронии  гулњо болои замин рехта, ќолинњои 
пурнаќшу нигорро  пеши назар оварда ва  шукўњу шањомати  
чорбоѓро њусни тоза бахшидаанд. Аз гулзор андак канортар 
радаи дарахтони сермева сар ба замин  нињодаанд ва гўё мо – 
мењмононро  истиќболу пазирої доранд.  Чун ба ќалби чорбоѓ ра-
сидем ќасри  бошукўње моро истиќбол гирифт. Дар пешгоњи ќаср  
суффаи бузурге муязан шуда. Аз он поёнтар сарњавз бунёд ёфта-
аст. Гирдогирди  онро дарахтони маљнунбед, шамшод, анљир, 
себу зардолу зеб медоданд. Болои суфа чанд нафар мардони со-
лор ва љавонон нишаста. Дар байнашон болотар аз њама пири хи-

радманде болои бистар такя зад . Пири дунёдида бо ањли нишаст 
суњбат дорад. Ў оњиста њарф мезанад. Аз  афташ дардманд аст. 
Бузургон бо камоли эњтиром ва эътиќод ба суханони он бузург-
вор гўш медињанд. Мо ба эшон наздик мешавем

- Азизон, дунё  њамин аст, омадем, боз меравем. «Осиёб ба нав
бат» гуфтаанд. Вале агар инсон дар дил умеду орзуе дошта боша-
ду ба он  нарасида љон ба Њаќ таслим кунад, бисёр кори бад аст, 
балки дарднок ва аламовар мебошад. Алќисса, ин орзую умедро 
бо худ ба гўр мебарад. Бори нахуст  аст, ки банда дарди диламро 
ба шумо ифшо мекунам, бори аввал аст, ки назди шумо  диламро 
мекушоям. Ин ба он хотир аст, ки  шумо пайвандонам, дўстонам, 
шогирдонам бидонед, ки ман чї умеду орзу доштам. Барои ин ту, 
шогирди мењрубон, Содиќи Солењ, бархезу рафта дафтару даво-
ту ќалам биёр ва дарди диламро рўйи коѓаз биёр! Шояд ин абёти 
охирини ман бошад ва  зимнан котибии Шумо њам?!

– Ба чашм, Устод! Аммо Шумо ин тавр нагўед. Њоло боќувват. 
Суњбат имрўз хеле тафсид. Иншооллоњ, фардо ба по мехезед. Дар 
ѓундоштани њосили  дарахтон роњбару сарварамон мешавед.

– Акнун бе ман, шумо - пайвандонам, ин корњоро анљом  
хоњед дод.

Рафту  тез боз омад ва дар рў ба рўйи устод нишаст ва омодаи 
навиштан гардид.

– Дўстони мењрубон! Кайњост, ки ин ѓазалро гуфтаам, вале 
њанўз касе аз он воќиф нест. Онро дар нињонхонаи дил мањфуз гу-
зоштаам. Имрўз соатам фаро расид, то як пораи диламро пеши 
шумо гузорам.

Азизонам! Шумо хуб медонед, ки мани бечора дар ин шањри 
шумо ѓарибу мусофирам. Ѓарибї дарди  бедармон будааст. Ман 
бо шумо бошам њам, дилам, он љост дар ватан, дар Хуљанд  аст. 
Акнун, мулло Содиќ, навис:

Дил муќими кўйи љонон асту ман ин љо ѓариб,
Чун кунад бечораи мискин тани танњо ѓариб.
Орзуманди диёри хешаму ёрони хеш,
Дар љањон то чанд гардам бесару бепо ѓариб?!
Чун ту дар ѓурбат наяфтодї, чї донї њоли мо?
Мењнати ѓурбат надонад њеч кас, илло ѓариб.
Њаргиз аз роњи карам  рўзе напурсидї, ки чист
Њоли зори мустаманди монда дур аз мо ѓариб?

Чун дар ин даврон намеафтад касе бар њоли мо,
Дар чунин шањре , ки мебинї,  кї афтад бо ѓариб?
Дар ѓарибї љон ба сахтї медињад мискин Камол,
Во ѓарибї, во ѓарибї, во ѓарибо, во ѓариб!

Шоир пас аз ин хомўш монд, аз гуфтор лаб баст. Њозирин низ 
хомўш буданду аз чашмонашон ашк шашќатор мерехт. Лањзањои 
дардомез оњиста-оњиста,  вале  хеле пурсўз гузаштанд. Камол боз 
сар боло кард ва бо чашмони фурўрафтааш оќилона, хирадман-
дона ва мустамандона ба ёрону шогирдони бовафояш назар аф-
канда гуфт:

– Шогирдони мењрубон, дўстон, шояд шумо ба фаќири ѓариб 
суол дињед, ки чаро дар љавонию миёнсолиятон ба ватан бар-
нагаштеду имрўз ва дар ин лањзањо ёди Хуљанд мекунеду нолаи 
пурсўз доред? Ба ин суол посух додан њам душвор асту њам осон. 
Ба њар њол, дар ин маврид посух додан айни муддаост. Бояд шумо 
аз њаќиќати њол огоњ бошед. Ба ин хотир, таманнои он дорам, то 
шуморо бо рўзгори пешинам андак ошно созам. Ќиссаи рўзгори 
банда чандон дароз нест, вале басо дарднок аст.

Ман дар шањри бостонии Хуљанд, дар лаби рўди Сайњун, ки 
баъдтар онро Сир номиданд, ба дунё омадаам. Дар њамин љо ба 
мадраса дохил шуда, илму дониш омўхтам ва аз илмњои маъмули 
замона: илми калом, фиќњ, таърих, адабиёт ва ѓайра бархўрдор 
шудам. Шеъргўиро хеле барваќт сар кардам, он ваќт њанўз кўдак 
будам. Падарам аз ањли доро ва аз авлоди сайидињо буд. Дар 
Хуљанд ва тобеоти он маќому манзалат доштанд. Аз ин лињоз, 
барои касбу камолоти банда шароит муњайё буд. Пас аз хатми 
мадраса бо иљозати волидайн сафари њаљро ихтиёр кардам. Он 
ваќт (с.1356) аз умрам 35 сол гузашта буд. Дар роњ азоби сахт ка-
шидам. Сарбозони ѓоратгари муѓул харљи роњамро ситонданд ва 
ман бо сад душворї ба Макка  расидам. Пас аз зиёрати Каъба ба 
Табриз – ба њамин шањри шумо омадам. Табриз шањри озодаю 
обод буд ва ба ман хуш омад ва ман дар ин љо иќомат ихтиёр на-
мудам. Мурод доштам, ки андак дами беѓам занам. Аз бузурго-
наш илму адаб омўзам, таълим бигирам ва пас ба ватан баргар-
дам. Сад афсўс, ки ин тавр нашуд. Тухтамишхон – яке аз авлодони 
Чингизи хунхор бо лашкари гарон ќасди Табриз кард. Ин њокими 
хунхор нахуст Дарандро, чанде баъдтар Табризро  чун тунбо-
ди шум ба ќалбаш фурў  бурд. Бештари шумо ба ин њаводиси 

пурмољаро шоњид будед. Ин марди хунхор аз ин шањри ободон 
сарвату боигарии зиёдеро ба  яѓмо бурда,  мардумро хонахароб 
кард. Маро низ бо хоњиши бонуи дўстдоштааш ѓулом карда, ба 
пойтахташ – шањри Сарой бурд. Чор сол он љо бимондам. Аз он 
бесаводон эњтиром дидам. Барои зављаи Тухтамишхон ѓазал эљод 
мекардам. Дар базму хурсандињои дарборї ѓазалњои ошиќонаи 
бандаро мутрибон замзама мекарданд. Яке аз ѓазалњои пуршўре, 
ки ба онон хеле писанд омада буд, чунин матлаъ дошт:

Агар Сарой чунин асту дилбарони Сарой,
Биёр бода, ки ман  фориѓам зи њарду сарой!  

Дўстони азиз, ин шабнишинињою хурсандињо бароям ќимате 
надоштанд, чунки он даргоњ бароям мотамсароеро мемонд. Ќасд 
кардам, ки аз Сарой гурезам. Шароит њам бароям муњайё гардид. 
Амир Темури Курагон алайњи Тухтамиш лашкар кашида (с.1385), 
Саройро ишѓол намуд. Тухтамиш гурезон шуд. Ман хостам, ки аз 
њамон љо  ба ватан бозгардам, вале ба мурод нарасидам. Одамони 
Темур дар роњ маро дастгир намуданд ва он чї доштам, њамаро 
ба яѓмо бурданд ва бандаро боз ба Сарой оварданд. Ман  боз ба 
Табриз баргаштам ва аз он рўз то ин дам бо шумоям, азизонам. 
Ин аст ќиссаи рўзгори ман. Акнун маро хобонед, монда шудам. 
Кайњо мехостам, ки  ба шумо саргузашти талхамро ќисса кунам, 
вале њељ мавриди  муносиб намешуд. Шукри Худои таъоло, ки 
имрўз ба мурод расидам. Аз шумо илтиљо мекунам, ки он чї гуф-
там, пас аз маргам  ба дўстон ва њамдиёронам расонед, ќисса ку-
нед, ки Камоли ѓариб ягон лањза бе ёди ватан, бе ёди Хуљанд на-
буд.

Мувофиќи хоњишаш Камолиддин Масъудро хобонданд. Ў 
дигар гап назад, лаб аз гуфтор бубаст, монда шуда буд, чашмо-
нашро пўшида, оњиста нафас мекашид. Ёрону шогирдони вафо-
дор хомўшона ба марди бомаърифату  пири  тариќат назар ме-
карданд ва гўё  ба ў видоъ мегуфтанд. Содиќи  Солењ дасту пойи 
сардгаштаи  устодро мемолид.  Пас ба шайх Наљмиддини Табрезї 
ишорат намуд, бо амри эшон Содиќи Солењ  оѓози тиловати су-
раи Ёсин кард.

Њамин тавр, баъд аз чанд лањза дили шоири бузург Камоли 
Хуљандї аз задан бозмонд, ки ин дар соли 1401 ба вуќўъ омада 
буд.

МЕРОСИ АДАБИИ КАМОЛ

Бо камоли боварї метавон гуфт, ки девони Камол пурра то 
замони мо омада расидааст, ки он  шомили 14 њазор байт мебо-
шад. Эљодиёти шоир дар жанрњои хурди лирикї: ѓазал, рубої, 
ќитъа ва ќасида суруда шудаанд. Дар ин маънї Абдурањмони 
Љомї дар боби њафтуми «Бањористон» чунин мегўяд: «Вай дар ла-
тофати сухан ва диќќати маънї ба мартабаест, ки беш аз он  мута-
саввир1 нест». Худи Камол ба њамин маънї ишорат  намуда, дар 
як ѓазалаш мегўяд:

Чу девони Камол афтад ба дастат,
Навис аз шеъри ў чандон, ки хоњї.
Хаёлоти ѓарибу лутфи њарфаш 
Агар  хоњї, ки дарёби камоњї,2

Зи њар лафзаш равон магзар, чу хома,
Ба њар њарфаш фурў рав чун сиёњї.

Девони Камол бештар аз ѓазал иборат аст. 95 фоизи  шеърњои 
девонро ѓазал ташкил медињад. Дар девон 977 ѓазал, 101 ќитъа, 37 
рубої, 11 муаммо, 1 мустазод ва 4 ќасида дохил гардидаанд.

Мусаллам гардид, ки Камол дар сурудани ќасида чандон 
майлу хоњиш надошт. Сабаби ин дар чист? Ва ин суолро њанўз 
Давлатшоњи Самарќандї љавоби неку дода: «Шайхро илтифо-
те ба мадњи мулук… набуда». Бинобар ин, ба ин жанр чандон 
таваљљуњ накард ва пас аз ѓазал ба сурудани ќитъаот бештар майл 
намуд. Боз  ин фикрро худи шоир таќвият медињад:

Дасти султонон намебўсад Камол,
Нест султонро ба дарвеш эњтиёљ.

Камоли Хуљандї аз адибони бузурги гузашта њунари шоирї, 
балоѓату фасоњати каломи бадеиро омўхт ва њифз намуд. Шоир 
пеши бузургони адаб чун устод Рўдакї, Фирдавсию Носи-
ри Хусрав, Фаррухию Манучењрї, Саноию Аттори Нишопурї, 
Љалолиддини Балхию (Румї) Амир Хусрав, Саъдии Шерозї сари 
таъзим фуруд овард. Эљодиёти онон барояш  мактаби омўзиш. 
Камол бухусус ба Саъдї ва Хоља Њофиз  муњаббати хосса дошт. Ў 
дар як ѓазалаш Саъдиро ба Рустами Дастон ташбењ намуда, хеш-
ро њамоварди тавонояш ба ќалам додаст:

1   Мутасаввир – ќобили дарк, тасаввуршаванда.
2   Камоњї – њаќиќат, воќеият, њамин тавре ки њаст.

Гуфтем љавобе на кам аз гуфтаи Саъдї,
Балк-ин ду ѓазал хубтар аз якдигар афтод.
Ин лоф на дархурди Камол аст, валекин
Бо Рустами Дастон бизанад, њар кї дарафтод.

Шоир ба бисёр ѓазалиёти  Саъдї ва  Њофизи Шерозї  на-
зира гуфтааст. Ин амали шоиста ду сабаб дорад. Нахуст, шоир 
ба ѓазале љавоб мегўяд, ки чї аз лињози мазмун ва чї аз лињози 
шаклу  санъати бадеї олї бошад. Дигар шоир ба ин восита ба 
соњиби ѓазал њусни таваљљуњ ва мањбубияти хосса доштани хеш-
ро таъкид менамояд. Аз њамин нигоњ  Саъдї ва Њофиз ба Камол 
наздик буданд ва ба онњо мењр дошту эшонро ќутби ѓазал медо-
нист. Таваљљуњ кунед:

 Камол:
 Биё, соќї, ки бехи ѓам ба даври гул барандозем,
 Мање гулгун талаб дорему гул дар соѓар андозем.

 Њофиз:
 Биё, то гул барафшонему май дар соѓар андозем,
 Фалакро саќф бишкофему тарње нав дарандозем.

Шоистаи гуфтан аст, ки ин ду шоири бузург на танњо дар су-
хан, балки дар амал бо њам наздик буданд, ѓоибона ба њам их-
лос ва мењру муњаббат доштанд. Ба воситаи нома аз њолу ањволи  
якдигар огоњ мешуданд, ѓазалњои тару тозаи хешро ба воситаи 
номањо њадяи якдигар мекарданд. 

1. Ёр гуфт: «Аз ѓайри мо пўшон назар!». Гуфтам: «Ба чашм»,
    «В-он гање дуздида дар мо менигар». Гуфтам:  «Ба чашм»
2. Гуфт: «Агар ёбї нишони пойи мо бар хоки роњ,
    Барфишон он љо ба доманњо гуњар!» Гуфтам: «Ба чашм». 
3. Гуфт: «Агар сар дар биёбони ѓамам хоњї нињод,
    Ташнагонро муждае аз мо бибар!» Гуфтам: «Ба чашм».
4. Гуфт: «Агар гардад лабат хушк аз дами сўзони мо,
    Боз  месозаш чу шамъ аз дида тар!» Гуфтам:  «Ба чашм».
5. Гуфт: «Агар бар остонам об хоњї зад зи ашк, 
    Њам ба мижгонат бирўб он хоки дар».Гуфтам:  «Ба чашм».

6. Гуфт: «Агар гардї шабе аз рўи чун моњам људо,
   То сањаргоњон ситора мешумар». Гуфтам: «Ба чашм».
7. Гуфт: «Агар дорї хаёли дурри васли мо, Камол,
    Ќаъри ин дарё бипаймо сарбасар». Гуфтам: «Ба чашм».

  
Тазкиранигорон, аз љумла  Давлатшоњи Самарќандї ёд меку-

нанд, ки чун Хоља Њофиз байти сеюмро хонд, об дар чашмонаш 
њалќа зад ва гуфт: «Воќеан, пояи ин мард бисёр баланд аст». 

Оре, ѓазали «Ба чашм» дар фасоњату балоѓат олист. Ба њамин 
хотир, дар асрњои пасин ин ѓазал дар байни адибон маъруф гашт 
ва чандин шоирон ба он назира гуфтанд.

МАВЗЎИ ЃАЗАЛИЁТИ КАМОЛ

Мавзўъњои ѓазалиёти Камол  хеле рангинанд: васфи  ёри 
мењрубон, тараннуми ишќи поки инсонї ва ирфонї тору пуди  
бештари ашъори шоирро фаро гирифтаанд. Камол бо камоли 
мањорат симои зоњирї ва ботинии мањбубаашро  доимо зебою 
дилкаш инъикос менамояд. Ќањрамони лирикї (шоир) аз њусни 
расои худододи маъшуќааш шод асту меболад. Барои ў дидо-
ри ёри мењрубони гандумгуну шакарлаб азиз аст ва аз њама ола-
ми мављудот маъшуќааш волотар, болотар, азизтар, зеботару 
муњташамтар аст. Ваќте ки ѓазали «Ёри гандумгун»-ро  мехонем, 
хуб эњсос менамоем, ки гўё суруди халќиеро мутолиа дорем:

1. Ёри гандумгуни ман, гў, рўи хирмансўз пўш
    В-арна хоњад сўхт хирман, њар киро аќл асту њуш.  
2. Рўи гандумгун намуду љони мо як љав фурўхт,
    Аз чї шуд ёр инчунин гандумнамои љавфурўш?

Дар  байти аввал ќањрамони лирикї аз ёри мењрубонаш 
илтиљо мекунад, ки њусну љамоли худододашро, ки хирмансўз 
аст, нињон кунад, зеро агар ин корро накунад, дилро ва њама тару 
хушкро месўзонад. Дар мисраи  дуюм боз њамин маъниро пурра 
намуда аст, таќвият бахшидааст. Дар ин байт шоир аз санъатњои 
кинояву маљоз истифода бурдааст. Калимањои «хирман» ва 
«хирмансўз» њамин бори маъниро ба дўш доранд. Шоир дар бай-
ти дувум натиља ё њосили байти аввалро зикр кардааст. Яъне, ин 
олињаи њусн  сухани ошиќ (ќањрамони лирикї)-ро гўш накард, ба 

инобат нагирифт ва љони ширини ўро (ошиќро) бо њусну љамоли 
худ сўзонд. Шоир барои таќвияти фикраш дар ин маврид ба хоти-
ри љозибу ширин баромадани суханаш аз маќолу њикмати халќї 
истифода бурдааст. Дар байни халќи тољик маќоли «Гандумна-
мои љавфурўш» серистеъмол аст. 

Дар ѓазали «Хуш меояд» шоир доманаи њамин мавзўъро ва-
сеътар, фарохтар гирифтааст:

1. Навбањорон зи гулам бўйи ту хуш меояд,
    Њамаро боѓу маро рўйи ту хуш меояд.
2. Њамчу наргис нанињам чашм ба сарви лаби љўй,
    Ки маро ќомати  дилљўйи ту хуш меояд.
3. З-он њама њалќа, ки шамшод занад бар сари гул,
    Бандаро њалќаи гесуйи ту хуш меояд.
4. Бўйи гулзор хуш ояд њама касрову маро
    Накњати хоки сари кўйи ту хуш меояд.
5. Печи сунбул ба чаман њеч намеояд хуш,
    Пеши рўйи ту хами мўйи ту хуш меояд.
6. Шеваи чашм чу наргис чї кунад ишваву ноз?
    Шева аз наргиси љодуйи ту хуш меояд.
7. Чашм накшуда ба рўйи гул аз он рўй Камол,
    Ки назар бар гули худрўйи ту хуш меояд.

 
Камоли Хуљандї дар байти нахуст ёд аз фасли гулу лола ва 

табиати зебои бањорон мекунад. Гулњои бањорї бўйи хуши туро 
ба машомам меоранд. Агар дигаронро боѓу бўйи гулњо мафтун 
гардонанд, маро дидори зебои ту писанд  аст, хуш меояд. Дар бай-
ти дувум шоир таъкид менамояд, ки ман мисли наргис назар ба 
сарви лаби љўй накунам, зеро ќаду ќомати сарвмонанди ту хуш 
аст ва мафтуни он  гардидаам. Байти сеюм давоми мантиќии бай-
ти боло буда, ќањрамони лирикї зулфони ёрашро ба њалќаи гул 
монанд кардааст. Яъне санъати ташбењро истифода бурдааст. 
Ваќте ки насими бањорї дар боѓ мевазад, шамшод сар поён меку-
над ва гесуи ёрро навозиш менамояд. Дар ин маврид барои ифо-
даи фикр шоир санъатњои киноя, таносуби сухан ва маљозро гул-
чин намудааст. Дар байтњои пасин њамин мавзўъ ва њамин мазмун 
бо рангњои дигар хеле зебо ба ќалам дода шудаанд. 

Камол дар ѓазалњои ошиќонааш дар баробари ситоиш ва тав-
сифи ёри мењрубон раќибу аѓёрро  мазаммату  накуњиш кардааст, 

зеро ў дар роњи ба маќсад расидан, яъне ба дидори маъшуќ раси-
дан чун садди роњ истодааст. Аз ин хотир ошиќ ба раќиб нафрату 
адоват дорад ва ўро мазаммат менамояд: 

Раќиб гуфт: «Ту донї, Камол, ќимати ман?»
Бигуфтам: «Эй дили сахтат ба ѓусса арзонї».
Туро ба соњили Уммон  ба сад дирам нахаранд,
Барои лангари киштї, ки бас гаронљонї.

Дар ин маврид шоир аз санъати саволу љавоб моњирона ис-
тифода бурда, муносибати хешро нисбати раќиб иброз доштааст. 
Камол раќибро марди дилсахт ва бо лутфи хоси хеш гаронљонї 
(кундфањмї ва безавќии) ўро њаљв мекунад.

Ѓазали «Ошўби љонї» низ дар мавзўи ишќи софи беолоиши 
инсонї суруда шудааст. Ин ѓазал аз нигоњи содагию равонї таро-
наи халќиро ба ёд меорад:

1. Ошўби љонї, шўхи љањонї,
    Беэътиќодї, номењрубонї.
2. Гоњам навозї, гоњам гудозї,
    Гоње чунинї, гоње чунонї.
3. Аз ту сабурї кардан, нигоро,
    Натвон, валекин ту метавонї.
4. З-ин сон ки дорї аз хеш дурам,
    Гар мирам аз ѓам, њолам надонї.
5. Гуфтам: «Нисорат созам дури ашк?!»
    Гуфто: «Чї гўям?» Дур мечаконї».
6. Гар аз Камол, эй мунис, малулї,
    Рафтам зи пешат, бурдам  гаронї.

«Ошўби љонї» дар асоси се санъати бадеї: тавсиф, такрор ва 
саволу љавоб бунёд ёфтааст. Истифодаи калимањои  «ошўби љон», 
«шўхи љањон», «беэътиќод», «номењрубон» чун шаддањои марљон  
ва дурру марворид  бамаврид омада, матлаи ѓазалро рангин, дил-
нишин ва зебою равон намудаанд.

Дар байти дувум калимаи «гоњ»  чанд бор такрор омада, 
фасоњату балоѓати шеърро афзун гардонидааст, онро гўшнавозу 
дилнишин намудааст. Дар байтњои сеюму чорум санъати тазод 
њолати рўњї, дунёи ботинии ќањрамони лирикї (шоир)-ро нисба-

ти маъшуќа ифшо кардааст. Боз дар њамин байтњо шоир ба тар-
зи саволу љавоб њолати хеш ва ёри бевафои хешро хеле табиї 
ва шоирона ба ќалам додааст. Камол дар маќтаи ѓазал аз раф-
тору номењрубонии дилдодаи хеш ошуфтаю малоли хотир шуда 
мегўяд, ки агар аз ман  малоли хотир шуда бошї, ман  бо оби чаш-
му бо оњу нола аз наздат меравам. Аз ин нигоњ, ѓазал бо санъати 
њусни маќтаъ  љамъбаст гардидааст ва басо самимї ва хушоњанг 
баромадааст.

Дар ѓазал, чунонки дар боло ёд кардем, шоир ишќи њаќиќї, 
ишќи зиминии инсонњоро ситудааст. Барои исботи ин фикр Ка-
мол дар байти њафтум ишораи хубе дораду мегўяд, ки ќасд ё му-
род аз ин ѓазал тавсиф  ва тараннуми  сурати зебост. Вале Камол 
ѓазалњои орифона низ эљод кардааст, ки дар онњо ишќи  илоњї ва  
саъю талоши ошиќ дар роњи ба  Њаќ расидан инъикос ёфтааст. 
Масалан, Камол  дар ѓазали «Ид  шуд» ишќи илоњиро  хеле хуб 
тараннум намудааст ба матлаи ин ѓазал таваљљуњ намоед:

1. Ид шуд, хоњем дидан моњ, яъне рўи дўст,
    Рўзадорон  моњи нав бинанду мо абруи дўст.

 
Њамин мазмун дар байтњои зер низ  бамаврид омадааст.

  2.  Офтобї ту, мо чу зарра њама,
       Ту бузургию мо њаќир, эй дўст.

  3.  Роњ паймуд басе дар талаби дўст Камол, 
       Дўст дар хонаву мо гирди љањон гардидем. 
	  
  4. Худ нест дар миёна дуї аз ягонагї
      Гар нек бингарї, њама бар хеш ошиќем.

 
Камол дар байти дувум дар зимни калимаи офтоб ишора ба 

Парвардигор дорад. Ўро Офтобу хешро зарра ба ќалам додаст. 
Шоир аз санъати кинояю истиора (офтоб) ва тазоду муќобала 
(офтобу зарра) истифода бурдааст. Дар мисраи дуюми байти ду-
вум  бузургу њаќир бо њамдигар тазод шуда омадаанд. 

Дар байти сеюм вожаи дўст  рамзист  ва шоир Худоро дар 
назар дорад. Яъне гуфтан мехоњад, ки ќањрамони лирикї дар та-
лаб ё љўстуљўйи Оллоњ аст. Вале пай намебарад  ва намедонад, ки 

дўсти ў дар хонаи ўст яъне дар дили ўст ва бењуда саргардон аст. 
Мисраи дуюм маќоли халќї мебошад:

Об дар кўзаву мо ташналабон мегардем,
Ёр дар хонау мо гирди љањон мегардем.

Ба хотир меорад, ки адиб басо  моњирона аз асари мардумї 
истифода бурдааст.

Дар байти чорум низ њамин мазмуни орифонаро адиб бо тар-
зи дигар баён намудааст. Ба андешаи Камол инсони комил, бан-
даи мусулмон  бояд бо њам мењру муњаббат дошта бошанд.

КАМОЛ ЊАМЧУН  ШОИРИ ХУДШИНОС 
ВА ВАТАНДЎСТ

Мавзўи ватан ва ватандўстї дар адабиёти тољику форс таъри-
хи куњан дорад. Бахусус, пас аз соњибистиќлол гардидани мардуми 
мо  ва ба сари ќудрат омадани сулолаи Сомониён њисси ватандўстї 
ва ифтихори миллї дар байни мардуми худогоњ, ањли ќалам, арбо-
бони илму фан, њокимону волиёни аљамтабор ва нињоят шоњони 
ин хонадон мисли Исмоили Сомонї бо фарзандонаш пайдо шуду 
густариш ёфт. Дар эљодиёти устод Рўдакї ин  мавзўъ хеле густур-
дааст. Устод хиштњои аввалинро гузоштаанд. Шеъри «Бўи љўи 
мўлиён »-ро намунаи бењтарини ашъори ватандўстона метавон до-
нист. Баъдтар ин мавзўъ дар осори Фирдавсї ва Носири  Хисрав 
бисёр амиќ ва пурдомана матрањ гардидааст. Эљодиёт ва рўзгори 
Саъдї ва  Њофизи Шерозї аз ин мавзўъ хеле серобанд. Саъдї аз 
сафарњои тўлонї  бозгашта ба ватан омад. Њофиз њам Шерозро  
тарк кардан  нахост. Оби Рукнободу  гулгашти Мусаллоро бињишти 
рўйизаминї донист. Њамин тавр, ба суоли  «ватандўст ва худши-
нос кист?» – чунин посух бояд дод:  Шахсе ки ба забонаш, ба киш-
вараш, ба зодгоњаш, ба хонаю  мактабаш муњаббат дорад,  аз гу-
заштааш ифтихор мекунад, арљ мегузорад, ў ватандўсту худшинос 
аст. Аммо  ватандўсту худшинос он нест, ки танњо ифтихор кунад 
ё аз бузургони пешин биболаду халос. Балки он аст, ки барои обо-
дии ватан, саодати халќу диёр саъю талош варзад, мењнат намояд 
ва сањм бигузорад. Хониши аъло, одобу рафтори њамида, њурмату 
эњтироми калонсолон ва бахусус омўзгорон низ аз худшиносї ва 
худогоњию  ватандўстии шумо,  шогирдони азиз, сарчашма меги-
рад, файзу баракат меёбад. 

Камоли Хуљандї давраи кўдакию љавонияшро дар ватан гу-
заронид. Ватан ўро тарбият кард, ба камол расонд. Ў аввалин абё-
ти рангинашро дар  ватан, дар Хуљанд эљод кард ва баъд барои 
њаљ кардан љомаи сафар пўшид.  Чи тавре ки аз тарљумаи њолаш 
равшан гардид, Камол пас аз зиёрати Каъба дар шањри  Табрез 
монд ва дигар ба ватан баргашта натавонист. Ў њамеша бо ватан 
мезист ва њамон ѓазали «Ѓарибї»- ро дар бораи сахтии фироќ аз 
ватан пеш аз маргаш эљод кард. Алњол ин ѓазалро ба ёд оред, аз 
ёд хонед ва мазмуни њар байташро шарњ дињед.

Ѓазалњои дар мавзўи ватан ва ватандўстї иншокардаи шоир 
хеле зиёданд. Камол онњоро  бо дарду алами беинтињо бо мањорати 
баланд ва њунари воло сурудааст. Шоир, пеш аз њама, аз диёри худ 
– шањри Хуљанд ифтихор мекунад ва бо камоли мењру садоќат, бо 
як њисси  пурифтихору болидагї хешро «хуљандї» мешуморад: 

Бо лутфи табъ мардуми Шероз аз Камол
Бовар намекунанд, ки гўям хуљандиям.

Чаро мардуми Шероз аз хуљандї будани Камол бовар надо-
ранд? Ин ба он хотир аст, ки Шероз ва танњо Шероз шањри шеъру 
шоирї, љойгоњи  шоирони бузург мисли Саъдї ва Њофиз дониста 
мешуд. 

Хоки Хуљандро, ки зи Шероз кам нињанд,
Омад ба рўзгори ту обеш рўи кор.

Дар ин байт шоир тасдиќ мекунад, ки бале, пеш то омадани 
банда сухани мардуми Шероз шояд асос ё воќеият дошта бошад, 
аммо чун ман  сари кор омадам, дигар иддаои мардуми Шероз аз 
нигоњи воќеият нест.

Мусаллам аст, ки ин шањри бостонию фарњангї дар тўли  
мављудияти худ  мисли Камол шоири тавоноро  надидааст. Њамин 
маъниро њанўз њафтсад сол пеш худи Камол дарк карда буд:

Гар биљўянд, ба сад ќарн наёбанд ,Камол, 
Булбуле чун ту ѓазалхон ба чаманњои Хуљанд.

Оре, имрўз њам сухани Камол баљост ва мисли ў шоири таво-
ное ба дунё наомада. Камол дар як ѓазалаш шеъри худро ба кўњи 

Хуљанд монанд намудааст. Аз ин нигоњ ташбењи шоир нав аст ва 
хеле шоирона омадааст:

Чун кўњи  Хуљанд омад ин шеър
Бообу баландному  муњкам.

Камол то лањзањои охири њаёт ёди ватан кард ва бо њамин 
дард зиндагиро падруд гуфт:

Менагардад дилам аз дарди фалак рўзе шод,
Ба ман ин ѓуссаи талху ѓами даврон то кай?
Охир, эй бахт, маро роњ ба манзил бирасон,
Ки ба љон омадам, ин ранљи биёбон то кай?

ё:

Мењнати ѓурбату танњоии шаб кушт маро,
Охир, эй шоми ѓарибї, ба сар ої, чї шавад?

 
Камоли Хуљандї натанњо як шоири бузурги ѓазалсаро буд, 

балки  ориф ва шайхи шинохта ва эътирофгаштаи замони худ буд. 
Аз ин нигоњ дар рўзгораш ва пас аз вафоташ  нисбати ў дар байни 
халќ наќлу ривоятњои зиёде пайдо гардиданд. Дар бораи бузург-
вории шайх Камол  яке аз њамзамонон ва наздикони адиб ривояти 
аљибе меорад ва ин љо  наќли онро  раво медонем. Мавзўи ривоят 
низ ба мавзўи боло – яъне ѓарибї, њисси ватанхоњиву ватандўстии 
Камол пайванд аст. Азизи Давлатободї дар тафсири «Рўњулбаён» 
чунин нигоштааст:

«Гўянд: Рўзе Бисотии шоир шайх Камолиддини Хуљандиро 
дар маљлиси шуаро диду гуфт:

– Аз куљої, аз куљої, эй лаванд?»
Шайх фавран љавоб дод:
– «Аз Хуљандам, аз Хуљандам, аз Хуљанд!!!»
Вале аз  одоби вай шайх озурдахотир гашт ва ин њаракати 

норавои ўро њамл ба мастии ў намуд ва гуфт- «Лобуд ин шоир 
маст аст».  Бисотї ин бишнид  ва бадењатан гуфт: 

Сияњчашм асту мардумкуш, хароби ѓамзаи ўям,
Аз он дар айни њушёрї сухан мастона мегўям.

  Сипас ба  тариќи њаљв боз ў гуфт:

Эй мулњиди хуљандї, риши бузург дорї, 
К- аз ѓояти бузургї дањ риш метавон кард.

Шайх Камол бисёр нохуш шуд ва нафринкунон гуфт: «Аз 
ин маљлис љон ба саломат набарї!»  Аз таъсири нафаси шарифи 
шайх Камол Бисотї њамон замон љон ба Љонофарин супурд». 

Камоли Хуљандї тамаъљўй ва тамаъгар набуд ва пеши шоњону 
њокимони замона сар фурўд намеовард  ва дар њаќќашон  шеъри 
мадњї њам намегуфт. Бинобар ин дар сухан гуфтан соњибихтиёр 
буд. Ў, чунонки дар боло дидем, намояндагони динро сарзаниш 
ва мазаммат  кардааст, зуњду риё ва рафторњои нопоки онњоро на-
писандидааст. 

Камол, ки ниёз  ба шоњону њокимон надошт, њаргиз пеши онон 
сар хам накардааст ва њар чї таќозои амри дилаш буд, њамонро 
бебокона гуфта, хешро подшоњи ваќт медонист: 

  
Камол аз подшањ дорад фароѓат,
Ба ваќти хеш ў њам подшоњ аст.

ё:

Дасти султонон намебўсад Камол,
Нест султонро ба дарвеш эњтиёљ.

Њамин гуна андешањои риндона, дар эљодиёти Камол хеле зи-
ёданд. Камол ба зоњид рў меорад ва бебокона таъкидаш менамо-
яд, ки агар ту бињишт хоњї ва бињишт биљўї, биљў! Камол бо-
шад, Валиёнкўњ хоњаду Табрез, зеро дар чорбоѓи бињиштосои хеш  
рўзгори хуш дорад. Бо дўстони љонї дар њамин Валиёнкўњ будан, 
суњбат оростан, ѓубори дилро баровардан кайфияте дорад:

Аз ту як соат људої хуш намеояд маро,
Бо дигар кас ошної хуш намеояд маро.
Гўиям рўзе: «Бирав! Султони ваќти хеш бош!»
Баъди султонї гадої хуш намеояд маро.

БАДЕИЁТИ ЃАЗАЛИЁТИ КАМОЛ

Ѓазалиёти Камоли Хуљандї сањли мумтанеанд. Сухано-
ни боло чунин маъно доранд, ки ѓазалиёти шоир содаю равон 
ва њамафањманд, вале маънињои баланд доранд. Бештари онњо 
сурудњои халќї, дубайтию рубоиёти мардумиро ба хотир мео-
ранд. Аз ин  љост, ки чї дар асарњои пешин ва чї дар рўзгори 
имрўзаи мо ѓазалњои Камолро  њофизон,  мутрибон ба оњанг да-
роварда, замзама мекунанд. «Шашмаќом» аз ѓазалиёти Камол 
моломол аст. Бахусус дар сурудњои  њофизи мардумї Боймањмад 
Ниёзов ѓазалњои шоир хеле хуб садо медињанд. Њатто дар бай-
ни мардуми тољик  ѓазалњои  Камол чунон пањн шудаанд, ки бои-
си пайдо шудани вариантњои онњо гардидаанд. Масалан, ѓазали 
мазкурро гирем:

 
Лаъли љонбахшат зи љон  нозуктар аст,
Ќаддат аз сарви равон нозуктар аст.
Барги гул чандон ки дорад нозукї, 
Хотири булбул аз он нозуктар аст.
Гарчи нозук нуктае гуфтї, Камол,
З-ин њикоят он дањон нозуктар аст.

Њамин ѓазал дар байни мардум њифз шуда, аз дањон ба дањон 
гузашта хеле таѓйир ёфтааст. Аз ин ѓазал халќ рубоии тозае эљод 
кардааст:

Ёри ман аз љони ман ширинтар аст,
Ќадди ў аз барги гул нозуктар аст.
Барги гул њарчанд дорад нозукї, 
Хотири ёрам аз он нозуктар аст.

Устод Айнї дар «Ёддоштњо»-яш  бо камоли эњтиром дар бо-
раи хушоњангию мавзунию халќиятии ѓазалњои Камоли Хуљандї 
ибрози назар кардааст. Устод ёд мекунад, ки дар асри XIX 
дар Самарќанду Бухоро халќи одї ба ѓазалиёти Камол мењру 
муњаббати хосса доштанд. Бахусус  њофизи бузург ва мардумии 
он давра Њољї Абдулазиз  бо камоли мањорат ѓазалњои Камоли 
Хуљандиро ба «Шашмаќом» дароварда  месароид ва мардум  аз 
таассуроти ѓазалњо ва мусиќї  як љањон њаловат мебурданд. 

Дар таърихи адабиёти тољик шоироне, ки бозии шоњмотро 
мавриди тавсиф ќарор дода бошанд ва ё аз он ёд карда бо-
шанд, камшуморанд. Аз ѓазалиёти Камол бармеояд, ки ў бо-
зии шоњмотро хеле хуб медонистааст ва дар мавридњои мувофиќ 
машѓули шоњмотбозї мешудааст. Барои ифодаи фикрњояш 
маънињои шатранљиро устокоронаю моњирона  истифода бурда-
аст. Ба байти зер таваљљуњ намоед:

Ман ба шатранљи ѓамат љону љањон хоњам бохт,
Он ду рух дидаам, ин бор равон хоњам бохт.

Дар мисраи аввал «шатранљи ѓамат» бори маънї ба дўш до-
рад. Шоир аз санъатњои маљоз, киноя ва истиора  бамаврид ис-
тифода бурдааст. «Шатранљи ѓамат» ба маънои љойгоњ, майдони 
њарбу зарб, яъне ба маънои љойи ишќу ошиќї омадааст. Дар ин 
тахта ду рухро дидааст ва ошиќ саъю талош мекунад, ки ба дидо-
ри ёр мушарраф шавад. Шоир дар ин љо аз санъати ињом низ ис-
тифода бурдааст, яъне маќсад ба даст овардани рухњои шоњмот 
нест, балки ба даст овардани рухи маъшуќ аст, ба даст даровар-
дани дилдодаашро дар назар дорад. Њамин тавр, мегўяд шоир, 
дар ин роњ то ба мурод нарасам, љон медињаму пас нахоњам  гашт:

Гуфтам: «Давои дарди диламро хате навис!»
Гуфто: «Давот чун бинависам? Давот нест».

Дар байти боло ду санъати бадеї бисёр шоирона корбаст 
шудаанд. Нахуст – санъати саволу љавоб бо омадани калимањои 
«гуфтам» ва «гуфто» барои хонанда равшан аст, вале ёфтани 
таљниси байт андак душвориро пеш меорад. Дар мисраи дую-
ми байт калимаи «давот» ба ду маънї омадааст. Маънои нахуст 
сиёњидон аст ва дувум – дарди дилат бедавост. Яъне табобат на-
дорад, зеро  ошиќї.

Дар ѓазалиёти Камол зарбулмасалу маќолњои халќї, 
иборањои рехта, ташбењоту тавсифњои тару тоза хеле зиёд ис-
тифода шудаанд. Њамаи инњо салосату балоѓат ва фасоњату 
оњангнокии ѓазалњои Камолро таъмин кардаанд. Ин хусусиятњои 
ѓазалиёташро худи адиб њис карда, гуфта буд:

 Чу ин ѓазал сару  пояш даќиќу ширин аст,
Сазад, ки наѓмасароён бад-ў кунанд оњанг.

 Ё
Гар равад мутриб ба базме, хонад абёти Камол,
Њар  киро љонест, гўяд: «Мутрибо, хуш меравї!»

САВОЛ ВА СУПОРИШ

1.	 Лањзањои  вопасини рўзгори шоирро наќл намоед.
2.	 Чаро Камол ба Хуљанд баргашта натавонист?
3.	 Тухтамишхон кї буд ва Камолро ба чї маќсад ба Сарой бурд?
4.	 Чї њодиса рух дод, ки Камол аз он љо боз ба Табрез бозгашт?
5.	 Мероси адабии Камолро номбар кунед.
6.	 Чаро ќасида хеле кам эљод кардааст?
7.	 Дар ѓазалсарої бештар ба кадом  шоирони гузашта пайравї карда-

аст?
8.	 Њофиз ба кадом ѓазали Камол бањои баланд додаст? Ѓазалро њифз 

намоед.
9.	 Мавзўи ѓазалиёти Камолро гўед ва бо мисол фањмонед.
10.	 Доир ба ишќи илоњї ё орифона Камол ѓазал гуфтааст? Бо мисоле ин 

мавзўъро шарњ дињед.
11.	 Ѓазали «Ошўби љонї» аз кадом љињат ба сурудњои мардумї монанд 

аст? Ѓазалро њифз намоед.
12.	 Чаро  Камолро шоири ватандўст ва худшинос мегўем? Бо мисолњои 

мушаххас фикри болоро исбот намоед ва шеърњои ватандўстонаи 
Камолро њифз намоед.

13.	 Чаро Камол Хуљандро бо Шероз муќоиса менамояд? Њадафи шоир 
аз ин амал дар чист?

14.	 Ба чї  маќсад шоир мегўяд: «Бовар намекунанд, ки гўям «хуљандиям».
15.	 Камол чаро ба Табрез мењру садоќат дошт?  
16.	 Ба чї хотир Бисотї шоирро тањќир кард? Њамин њодисаро наќл ку-

нед. Шумо ба рух додани чунин њодиса бовар доред? 
17.	 Ба чї маќсад  Камол мегўяд: «Дасти султонон намебўсад Камол»?
18.	 Ѓазалиёти Камол аз кадом љињат дар байни мардум вариант пайдо 

кардаанд?
19.	 Устод Айнї дар бораи мусиќият ё оњангнокии ѓазалњои Камол чї 

мегўяд?
20.	 Кадом  њофизи машњури  асри XIX ѓазалњои Камолро бештар месу-

руд?
21.	 Аз њофизони имрўза кадом сарояндагонро медонед, ки бештар 

ѓазалњои Камолро месароянд?

22.	 Кадом санъатњои бадеиро шоир дар ѓазалиёташ бештар истифода 
бурдааст?

23.	 Камол дар бораи мутрибону оњангсозон чї аќида дорад? Муносиба-
ти шоир ба онњо чї гуна аст?

ТЕСТЊО

1)	 Кадом адиби тољик дар бораи Камол романи таърихї иншо карда-
аст?

а) Љалол Икромї.
б) Аъзам Сидќї.
в) Садриддин Айнї.

2)	 Камоли Хуљандї кадом сол таваллуд ёфтааст?

а) 1300
б) 1321
в) 1325

3)	 Дар эљодиёти Камол кадом жанри адабї маќоми асосї дорад?

а) Рубої.
б) Ѓазал.
в) Ќитъа.

РЎЙХАТИ АДАБИЁТИ ИЛМЇ ВА МЕТОДЇ

1.	 Б. Ѓафуров. Тољикон, ќисми якум. «Ирфон», Душанбе, 1983.
2.	 С.Айнї. Куллиёт, љилди 2, китоби якум. «Ирфон», Душанбе,1963
3.	 Камоли Хуљандї. Девон, иборат аз ду љилд. «Ирфон», Душанбе, 

1983
4.	 И.С. Брагинский. Очерки из истории таджикской литературы. Ста-

линабад, 1956.
5.	 Т.Миров, К. Хољаев, Ш.Исломов, Методикаи таълими адабиёти 

тољик. «Маориф», Душанбе, 1991.

АДАБИЁТИ АСРИ XV  ВА ИБТИДОИ 
АСРИ XVI.

ЊАЁТИ ИЛМЇ – МАДАНЇ

Њаёти  илмї-маданї  дар асрњои XV – XVI дар Осиёи Миё-
на ва Хуросон то як андоза пеш рафт. Албатта, ин бесабаб набуд. 
Пойтахти империяи бузурги Темур (1336 – 1404)  шањри бостонии 
Самарќанд дар он рўзгор хеле обод гардида, дар байни шањрњо 
шуњрати хоссае дошт. Ин шоњи шуњратпараст аз кишварњои ис-
тилокардааш олимон, шоирон, наќќошон, меъморони гулдаст, 
умуман, њунармандони номиро ба Самарќанд овард. Меъморон 
дар ин љо ќасрњои боњашамат, мадрасаю масљидњо сохтанд. Осо-
ри бузурги меъморие, ки имрўз њам Самарќандро зинат додааст, 
мањз аз инкишофу тараќќии санъати меъмории ин давр шањодат 
медињад. Ансамбли меъмории Регистон, Гўри Мир,  Шоњи Зинда 
ва амсоли онњо аз намунањои барљастатарини осори меъмории гу-
заштагони мо ба њисоб мераванд. 

Дар айёми њукмронии фарзандони Темур, махсусан Шоњрух 
Мирзо (1377 – 1447) шањри Њирот њам ободу зебо шуда, яке аз 
марказњои муњимтарини илму адаб ба шумор мерафт. 

Илму адаб асосан дар њамин ду шањр ривољ ёфт.
Дар шањри Самарќанд бо саъю кўшиши писари  Шоњрух Мир-

зо – Улуѓбек  (1394 – 1449) бештар илмњои даќиќ, аз љумла астро-
номия, мантиќ, фалсафа, математика, физика, химия тараќќї ме-
кунанд. Мирзо Улуѓбек, ки худ шахси бофазлу дониш буд, дониш-
мандони маъруфи замонаашро ба шањри Самарќанд овард. Соли 
1424 дар Самарќанд расадхона месозанд, ки дар он олимони бу-
зург: Ќозизодаи Румї, Алии Ќушчї, Ѓиёсиддин Љамшед, Мансури 
Кошї ва дигар донишмандон кор мекарданд. Онњо вазъи ситорањо 
ва дигар љирмњои осмониро ба мушоњида гирифта, мавќеъ ва ху-
сусияти онњоро то андозае муайян менамуданд. Натиљаи кори 
чандинсолаи олимон дар љадвали астрономие, ки бо номи «Зичи 
љадиди Курагонї» машњур аст, љамъбаст гардидааст.

  Дар пештоќи мадрасае, ки  Мирзо Улуѓбек дар Бухоро бунёд 
кардааст, њадиси: «Талаби илм ба мардону занони мусулмон фарз 
аст»  кандакорї шудааст. Ѓайр аз ин, ў дар маљлисњои умумї иш-
тирок намудани занонро маъќул шуморид. Вале, мутаассифона, 
барои љоњу мансаб шуда як гурўњ ашхоси нолоиќ бо њамдастии 
писараш Абдуллатиф  соли  1449 Мирзо Улуѓбекро ба ќатл ра-

сонданд. Пас аз марги Улуѓбек дар Мовароуннањр илмњои даќиќ 
чандон тараќќї накардаанд. Ба уламою удабои озодфикр, хай-
рандеш ва умуман, ашхоси соњибистеъдод љоњилони тангназари 
бефарњанг садди роњ мешуданд ва намегузоштанд, ки донишман-
дони њаќиќї дар љомеа соњиби эњтиром бошанд.

Ба њамин душворињо нигоњ накарда, илму маданият дар 
ин асрњо самар дод. Илмњои таърих, тиб, нуљум, риёзиёт, 
адабиётшиносї, санъати рассомї, наќќошї, меъморї, хаттотї 
ва ѓайра назар ба асрњои гузашта пеш рафтанд. Асарњои таъри-
хии Њофизи Абру  («Зубдатуттаворих»), Шарафуддин Алии Яздї 
(«Зафарнома»), Абдураззоќи Самарќандї («Матлаъуссаъдайн»  
ва «Маљмаъулбањрайн»), Мирхонд («Равзатуссафо»), Хондамир 
(«Њабибуссияр») ва Њофизи  Таниш («Шарафномаи шоњї») ба-
рои ошкор кардани масъалањои мураккаби таърихи халќњои 
Мовароуннањр ва Хуросон њамчун сарчашмањои боэътимод хиз-
мати арзанда кардаанд ва дар оянда њам мекунанд.

Дар асарњои таърихии зикршуда вазъияту њолати сиёсї-
иљтимої, иќтисодї ва мадании асрњои  XV-XVI муфассал инъ-
икос ёфтаанд. Бисёр муаллифон аз нуќтаи назари синфии худ 
ба њодисаю воќеањои таърихї бањо дода, Темурро шоњи одил, 
соњибќирон ва адолатпарвар ба ќалам додаанд. 

Табиист, ки бо иваз шудани сулолаи Темуриён ва ба љойи онњо 
омадани хонадони Шайбониён дар њаёти сиёсиву иљтимої, илми-
ву адабї дигаргунї ба амал наомад. Ба болои љабру зулми феода-
лони мањаллї боз бар сари мењнаткашон истисмори ўзбекони бо-
диянишин зам гардид. 

Аммо дере нагузашта, бар зидди Шайбониён њарифи нињоят 
пурќувват Шоњ Исмоили Сафавї сар бардошта, соли 1510 Њиротро 
ишѓол мекунад. Ў худро њомии мазњаби шиа эълон намуда, барои 
љорї кардани он дар тамоми Мовароуннањр ва Хуросон ба ќатлу 
ѓорати мардум машѓул мешавад. Аммо маќсади асосии Исмоил 
хоки давлаташро аз њисоби кишварњои обод васеъ кардану бо-
игарию сарвати зиёд ба даст овардан буд.  То охирњои асри XVI 
дар байни ду сулола муносибатњои душманона боќї мемонад, ки 
дар ин бора асарњои таърихї маълумоти муфассал додаанд. Дар 
ин асрњо илми адабиётшиносї нисбат ба даврањои гузашта хеле 
пеш рафт. Ин пешравї њам дар миќдор ва  њам дар сифати асарњо 
баръало њис карда мешавад. Олимон ва адабиётшиносоне пайдо 
мешаванд, ки доир ба амалия ба назарияи адабиёт асарњои пур
арзиш меофаранд. Аз љумла,  «Мизонулавзон»-и Абдулќањњор 

ибни Исњоќ, «Лисонулкалом»-и Алишоњ ибни Мањдї, «Арўз»-и 
Юсуфї, «Тазкиратушшуаро»-и Давлатшоњи Самарќандї, «Бадо-
еъулафкор фи саноеъулашъор»-и  Њусайн Воизи Кошифї, «Бадо-
еъуссаноеъ» ва «Рисола дар илми ќавофї»-и Амир Бурњониддин 
Атоуллоњ, «Рисолаи арўз» ва «Рисолаи муаммо»-и Сайфи Бухорої 
ва асарњои илмию адабии Абдурањмони  Љомї, ки шумораи онњо 
зиёд аст, офарида шудааст.

Махсусан асарњои Амир Бурњонуддин Атоуллоњ  ва Мавло-
но Камолиддин Њусайн Воизи Кошифї маќоми махсус доранд. 
Муаллифи аввал дар бораи 150 санъати бадеї ва муаллифи ду-
вум дар бораи 300 санъати бадеї маълумоти муфассал додаанд. 
Як љињати фарќкунандаи «Бадоеъуссаноеъ» дар он аст, ки муал-
лиф бештар ба тањлилу тањќиќи илмї ањамият додааст. Атоуллоњ 
саъю  кўшиш кардааст, ки ба воситаи тањлилу бањси илмї ва баё-
ни фикру мулоњизањои адабиётшиносони гузашта масъаларо ко-
милан дуруст њал намояд.

Ѓайр аз ин, дар ин асрњо санъати наќќошї хеле инкишоф 
меёбад. Намояндагони барљастаи санъати наќќошї:  Бењзод, 
Музањњиб ва Мираки Наќќош  ба њисоб мераванд. Дар таъри-
хи халќњои Осиёи Миёна, Хуросон ва Эрон Камолиддини Бењзод 
њамчун Монии Сонї шинохта шудааст. Аз сењри ќалами ў мар-
думи Шарќу Ѓарб ба ваљд омадаанд. Асарњои эљодкардаи Бењзод 
имрўз њам ќимату арзиши худро гум накардаанд.

Дар «Бадоеъулваќоеъ» дар  бораи намояндагони санъати 
рассомї дар Мовароуннањр наќлњои аљоиб оварда шудааст. Ма-
салан, Восифї дар бораи Мавлоно Љалолиддин Юсуфи Наќќош 
маълумоти пурќимате дода, асарњои њаљвии ўро хеле таърифу 
тавсиф менамояд. 

Аз ин маълумот чунин ба назар мерасад, ки дар асри XV  ва XVI 
санъати рассомї на танњо дар Хуросон, балки дар Мовароуннањр 
њам ривољу равнаќ доштааст. Ѓайр аз ин, рассомон на танњо ба 
кашидани расмњои  манзаравї машѓул буданд, инчунин  дар 
эљодиёти онњо расмњои њаљвї маќоми махсус доштанд.

Санъати хаттотї дар асрњои XV ва XVI низ хеле тараќќї кард. 
Азбаски матбаа набуд, асарњо дастї китобат мешуданд. Албат-
та, ин кори душвор ва мењнатталаб буд. То имрўз аз намояндаго-
ни санъати хаттотї намунањои хеле љолиб расидаанд. Дар ин айём 
хати настаълиќ, ки намунаи комилтарини хат аст, аз тарафи Ми-
ралии Табрезї (ваф. 1447) ихтироъ шуд. Ў шогирдони зиёдеро тар-
бия кард, ки онњо низ дар ин санъат чун устоди худ моњир шуданд.

Љаъфари Табрезї (ваф.1456), Азњари Табрезї (1422-1502),  
Султоналии Машњадї (1438-1512), Султон Муњаммади Хандон 
(ваф.1502), Султон Муњаммади Нур (ваф. 1534) ва Бобошоњи 
Исфањонї (ваф.1588) чун хаттотони машњури асрњои XV – XVI 
шинохта шудаанд.

Дар дарбори шоњзода Бойсанѓурмирзо зиёда аз 40 нафар хат-
тотон љамъ омада, шабу рўз ба рўйнавис кардани асарњои гузашта-
гон машѓул буданд, ки дар болои сари онњо хаттотони номї Азњари 
Табрезї ва шогирди ў Султоналии Машњадї меистоданд. Мањз ба та-
вассути онњо «Шоњнома»-и безаволи Абулќосими Фирдавсї, асарњои 
Низомї, Љомию Навої ва дигарон рўйбардор карда шудаанд.

Дар бораи хаттотону мусаввирон Ќозї Ањмад китоби 
«Маноќиби њунарварон»-ро дар охирњои асри  XVI иншо кар-
дааст, ки он характери тарљумаињолї дошта, муаллиф дар бо-
раи њаёту эљодиёти санъатварон маълумоти хубе медињад. Ма-
салан, Ќозї Ањмад ба эљодиёти Султоналии Машњадї бањои ба-
ланд додааст. Ўро њанўз дар замонаш «Султонулхаттотин» (яъне 
подшоњи хатнависон) мегуфтанд. 

Санъати мусиќї низ дар ин асрњо хеле пеш меравад. Ин 
пешравї чї дар амалия ва чї дар назарияи санъати мусиќї 
мушоњида мешавад. То асри XV мусиќии классикии халќи тољик 
«Дувоздањмаќом» буд. Дар асри XV бо роњбарї ва нишондоди 
Љомї шогирди ў Наљмиддини Кавкабї онро муљазу сода карда, 
ба шаш маќом расонид. «Шашмаќом» пас аз Инќилоби Октябр 
боз  њам инкишоф ёфта, ѓанитар гардид ва ба нота гирифта шуд. 
Дар Тољикистон «Шашмаќом»-ро њофизони машњур мехонанд ва 
ансамбли шашмаќомхонон  ташкил ёфтааст.

 Соли 1413 аз тарафи мусиќишиноси машњур Нуруддини 
Мароѓї назарияи маќом (яъне нотањо) навишта мешавад. Асари 
ў «Маќсадуладвор» дар бораи усули нигоришоти маќом, хусуси-
яти нотањо ва дигар масъалањои назарияи мусиќї бањс мекунад.

Хулоса, њаёти маданиву илмї дар ин асрњо пеш рафтааст. 
Вале, мутаассифона, њамаи он чизњои офаридашуда бештар ба 
табаќаи болои љамъият дастрас буданд. Оммаи мењнаткаш танњо 
дар офаридани онњо азобу ранљ мекашид, аммо фоида ва лаззати 
онњоро аъёну ашроф ва ањли сарват медиданду мечашиданд.

  
 ЊАЁТИ АДАБЇ

Дар ќарнњои XV – XVI адабиёти бадеї низ густариш ёфта, 
соњањои мухталифи зиндагиро дар худ инъикос менамуд.

Дар ин асрњо њаёти адабї бештар дар шањрњои Њирот, 
Самарќанд, Табрез ва Бухоро ривољу равнаќ ёфт. Дар шањрњои 
номбурда мактабњои адабї амал мекарданд, ки ин мактабњо дар 
эљоди каломи бадеї бо якдигар мусобиќа доштанд. Масалан, мак-
таби адабии Њирот, ки ташкилкунанда ва сарвари он мутафакки-
ри бузург Абдурањмони Љомї буд, дар таърихи адабиёти тољику 
форс таъсири амиќе гузоштааст. Намояндагони ин мактаб адаби-
ёти 500-600- солаи моро љамъбаст карда, дар аксарияти жанрњои 
адабї асарњои мукаммал эљод намудаанд.

Дар нимаи дуюми асри XV ба Њирот аз шањрњои гуногун то-
либилмон ва љавонони эљодкор барои тањсилу аз имтињони ади-
бони бузург – Љомї ва Алишери Навої гузаштан меомаданд. 
Онњо дар ин љо истеъдоди худро такмил медоданд, ба ашъори 
шоирони бузурги гузашта назира мегуфтанд ва дар љамъомадњои 
худ шеърњои якдигарро муњокима мекарданд. Љомї асарњои 
онњоро хонда, дар охир ба шоирони љавон маслињат медод. Њатто 
љавонони болаёќатро ба наздаш даъват карда, аз онњо имтињон 
мегирифт. Масалан, Зайниддин Мањмуди Восифї, Бадридди-
ни Њилолї ва Мавлоно Њотифї (хоњарзодаи Љомї) аз имтињони 
устодони мактаби адабии Љомї бомуваффаќият гузашта буданд. 

Бешубња, натиљаи ѓамхории падаронаи он устодони су-
хан буд, ки мактаби адабии Њирот самараи хуб дод. Дастпарва-
рони ин мактаб Камолиддини Биної, Њусайн Воизи Кошифї, 
Мањмуди Восифї, Бадриддини Њилолї дар таърихи адабиёти 
классикии асри XVI маќоми хосса пайдо карданд. Дар асрњои 
XV- XVI доирањои адабии Самарќанд, Бухоро ва Табрез бо як-
дигар муносибати наздик доштанд. Вале ин доирањои адабї на-
зар ба мактаби адабии Њирот хеле заиф буданд. Дар доираи ада-
бии Ироќ Ќозї Исо, Љалолиддини Даввонї ва Дарвеши Дењакї  
(ба эљодиёти ў Љомї ва Навої бањои баланд додаанд) мавќеи ка-
лон доштанд. 

Аммо баъди Хуросонро ишѓол кардани Исмоили Сафавї 
бисёр бузургони илму адаб ба Њиндустон, Бухорову Самарќанд, 
Тошканд, Табрез рахти сафар бастанд ва њамин тавр, мактаби 
адабии Бухорову Тошканд ќувват гирифт. Албатта, дар нашъу-
намои  доирањои адабї намояндагони мактаби адабии Њирот, ки 
асосан ба Бухорову Тошканд  рафта буданд, наќши бузург дош
танд. Восифї дар бораи вазъи илмиву адабии Бухоро маълумот 
дода чунин мегўяд:

«Хонаи Хоља Њошимї љамъомадгоњи арбоби фазлу камол 
буд. Њар рўз љамъе аз шоирони Бухоро дар он љо љамъ мешуданд. 
Одати Хоља он буд, ки њар рўз дар њузури шуаро байте мехон-
данд, ё ѓазалеро ба миён меандохтанд ва шоиронро ба љавобгўйї 
ба он байт ё ѓазал даъват мекарданд. Рўзе гуфтанд: «Табъро бекор 
намебояд гузошт ва ўро машѓул мебояд дошт, ки коњилї муљиби 
касолати табъу тавлиди зењн мебошад. Баъд фармуданд, ки аз 
ѓазалиёти Хусрави Дењлавї ва њазрати Махдум (Љомї), Мавло-
но Котибї ва ѓайра анќариб ба сад ѓазал интихоб намуда шавад. 
Ва ба хотири  расида, ки аз ёрон  илтимос намуда шавад, ки онро 
татаббўъ намояд».

Мувофиќи тадќиќоти пурратари сарчашмањои адабї њаёти 
адабии Мовароуннањр нисбат ба њаёти адабии Хуросон хеле 
суст љараён дошта будааст. Масалан, дар тарљумањои (Фахрї, 
Ќазвинї) «Маљолис-ун-нафоис»-и Алишери Навої дар бораи 
471 нафар шоир маълумот дода мешавад. Аз ин 471 шоир 75 на-
фари онњо аз Мовароуннањр мебошанду халос. Боќї аз марду-
ми Хуросонанд. Илова бар ин, аз 75  адибе, ки дар сарзамини 
Мовароуннањр зиндагї мекарданд, аксарияташон берун аз дар-
бор эљод карда, ба коре машѓул буданд. Дар мактаби адабии 
Њирот њам намояндагони касбу кори гуногун фаъолона иштирок 
доштанд. Масалан, 61 нафар шоир намояндаи 29 навъи санъати 
њунармандї буданд. 

 Љангњои дохилї, зиёд гардидани зулму истисмори чї ашро-
фони дохилї ва чї њокимони забткор  ва зам  гардидани андозњо 
боиси ќашшоќ  гардидани омма, махсусан њунармандон, коси-
бон ва дењќонон шуд. Муаллифи «Бадоеъулваќоеъ» њаёту зинда-
гии њамин гуна одамони мазлуму бечора ва шоирони муфлисро 
дар осораш бо сўзу њаяљони ботинї  ба хонандагон њикоят ме-
кунад. Масалан, Мавлоно Њасаншоњ яке аз шоирони боистеъдод 
буд. Шеърњои њаљвия, ќитъаоти ахлоќии зиёде дошт. Вале бисёр 
фаќирона зиндагї мекард. «Соле,- мегўяд  Зайниддини Восифї,- 
дар Њирот зимистони нињоят сахт омад. Сармо шиддат  гирифт. 
Мавлоно Њасаншоњ, ки чизе надошт, ањволаш танг шуд, ба љон 
омада писарашро гуфт:

-Монанди мотамзадагон кабуд пўш. Ба дари хонаи Мир Али-
шер рав! Мир ки туро бинад ва пурсад, гўй, ки падарам  аз дорул-
фано ба дорулбаќо рењлат намуд. Мир љињати такфин ва таљњиз 
чизе хоњад дод. Ба бозор рафта, асбоби маош харида ба хона ор!

Чун ба ин сурат ба хонаи Мир омад, Мир ўро талабида пурсид: 
– Воќеа чист?
Гуфт:
– Падарам вафот кард.
Бо шунидани ин хабар дар чашмони Мир об чарх зад ва 

гуфт:
– Дареѓ аз Мавлоно Њасаншоњ, ки аз наводири рўзгор буд.
Баъд ба маблаѓи 300 танга ба вай инъом фармуд. Рўзи дигар 

Мавлоно ба дари хонаи Мир омад. Чун чашми Мир ба вай афтод, 
аз ханда пушт ба девор нињод ва гуфт:

– Эй мулло ! Шумо мурда будед? Ин чї њолат аст? 
Гуфт:
– Эй Мир, агар он инъом  намешуд, мурда будем».
Ин саргузашти ѓамангези Мавлоно Њасаншоњи шоир пурра 

собит менамояд, ки ањли ќалам, ањли њунар бо зиллату хорї умр 
ба сар мебурданд. Мањз дар он рўзгор ёрию мададгорї, пуштибо-
нию сарпарастии Абдурањмони Љомї ва Алишери Навої буд, ки 
баъзеи онњо як бурдаи нон ёфтаву эљод кардаанд.

Бояд эътироф кард, ки ќисми зиёди шоирони дарбор ба ман-
фиати халќ хизмат мекарданд, идеяњои гуманистї, адолатпарварї 
ва амсоли инро дар эљодиёти худ тараннум менамуданд. Мисоли 
равшани инро мо дар эљодиёти Зайниддин Мањмуди Восифї дида 
метавонем. Ў як ќисми њаёти худро дар дарбор гузаронид, вале 
эљодиёти худро ба манфиати халќ бахшидааст. Нависанда шоиро-
ни маддоњ, хушомадгўйро бад мебинад ва дар баробари ин ањли 
ќаламро даъват менамояд, ки њамеша дар назди амирон, њокимон 
назарбаланд бошанд, ќадри сухани худро паст назананд. Маса-
лан, Восифї ин матлабро бо овардани як њикоят аз  номи шои-
ри асри XV Бобо Савдої ин тавр баён кардааст: «Бобо Савдої 
бо љамоае аз зурафо дар хиёбоне нишаста мутоиба мегуфтанд, ки 
Бойсунѓур Мирзо аз дур намоён мешавад. Ба љуз Бобо Савдої 
њама хеста ба ў таъзим мекунанд. Баъд аз рафтани подшоњ ода-
мон ўро таън кардаанд, ки чаро ба Мирзо таъзим накардї. Бобо 
Савдої дар љавоб: «Маро парвои подшоњони олам нест. Ман пи-
сари Худоям», -мегўяд.

Нависанда зимни ин сухан озодї ва ќиммату арзиши инсон-
ро дар љойи аввал мегузорад. Нависанда ба инсон хитоб карда, 
гуфтанї шудааст, ки њаргиз худашро дар назди ањли љоњу сарват  
хору залил нагардонад, њамеша сарбаланд бошад.

Воќеан, аз тарафи муаллиф баён кардани ин фикр бесабаб 
набуд. Далелњои таърихї нишон медињанд, ки дар асрњои XV ва 
XVI ќадру ќимати инсони њаќиќї дар назди шоњу њокимон хеле 
паст гардид, ба он чун ба њайвон муомила мекарданд. Илова бар 
ин, ба њамаи ин хорию бењурматї нигоњ накарда, бисёр одамон 
расми хушомадгўйиро дар назди соњибмансабон ба дараљаи олї 
расонида буданд. Ба ин гурўњ шоирони маддоњ Мавлоно Тунї, 
Амир Љалолиддин, Мавлоно Ањлии Шерозї ва дигарон дохил ме-
шуданд. Нависанда њамаи инро дар њаёт бо чашмони худ медид 
ва албатта, дар ин бора хомўш истода наметавонист.

Вале бояд зикр кард, ки дар адабиёти ин давра намояндаго-
ни мактаби адабии Абдурањмони Љомї, ки ба он Давлатшоњи 
Самарќандї, Мавлоно Унсї, Алишери Навої, Њусайн Вои-
зи Кошифї, Камолиддини Биної, Зайниддин Мањмуди Восифї, 
Бадриддини Њилолї ва дигарон шомил буданд, эљодиёти худро 
ба манфиати халќ бахшида, идеяњои гуманистї, адолатхоњї ва ра-
иятпарвариро тарѓиб намудаанд. Масалан, Љомї маќсади зинда-
гии њар як фард, њар як адиб, њар як инсонро дар некию накукорї 
нисбат ба халќ мебинад. Монанди шамъ шудан лозим, то зинда-
гии дигаронро  фурўзон кунї, мисли абри бањорон борон рех-
та,  ба олами  наботот љону дармони тоза бубахш, - њамин аст 
маќсади зиндагии њар як инсон, – мегўяд Љомї.

Шамъ шав, шамъ, ки худро сўзї,
То ба он базми  касон афрўзї.
Абр шав, то ки чу борон резї,
Бар гулу хас њама яксон резї.

Адибони фавќуззикр мањз аз рўйи чунин гуфтањои Љомї амал 
карда, эљодиёти худро ба манфиати халќ равона карда буданд. 
Онњо мадњу ситоиши шахсони нолоиќро барои худ таън мешумо-
ранд. Дар ин бора Бадриддини Њилолї хеле хуб гуфтааст:

Шодам, ки дар ин се бањри асрор
Бар сангдилон наям гуњарбор.
Ман  нома ба номи кас накардам,
Инъоми касе њавас накардам!

Дар эљодиёти онњо танќиди замона, тарзи давлатдорї, зулму 
истисмори шоњону њокимон мавќеи муњимро ишѓол мекунад. Ма-

салан, Камолиддини Биної дар баробари танќиду накуњиш кар-
дани золимон, инчунин онњоро аз оќибати нохуши кирдорашон 
огоњ месозад. 

Рахши давлат ба зулм агар ронї,
Њамчу хар дар халоб дар монї.
Поймоли љафо ба кас маписанд,
Ки ба мехи љафо шавї побанд.

Жанрњои адабї. Дар адабиёти асрњои XV- XVI мисли асрњои 
пешин асосан  назм њукмрон буд. Асарњои манзум чї аз љињати 
шакл ва чї аз љињати мазмун назар ба асарњои насрї мавќеи 
муњимтареро ишѓол мекарданд. Ѓазал, ќасида, достон, рубої, 
ќитъа, мухаммас, таркиббанд, тарљеъбанд, мустазод шаклњои 
маъмултарини адабиёти ин асрњо ба шумор мерафтанд.

Дар эљодиёти аксарияти шоирони ин асрњо ѓазал мавќеи асосї 
дошт. Љомї низ ба ин масъала ишорат намуда, чунин мегўяд:

Њаст девони шеъри ман аксар
Ѓазали ошиќони шайдої.

Ѓазал бештар аз љињати шакл ба ѓазалњои шоирони пе-
шин монандї дорад. Вале ба њар њол, дар ѓазалњои ин давр, дар 
мундариљаи ѓоявии онњо баъзе дигаргунињо мушоњида мешавад. 
Чунончи, дар ин асрњо шоироне пайдо мешаванд, ки дар ѓазалњои 
худ кору зиндагии санъатварон, ањли њунар ва хусусияти касбњои 
онњоро ба тарзи мушаххас тасвир мекунанд. Ин хусусият бештар дар 
ѓазалиёти Сайфи Бухорої, Абуисњоќи Атъима мушоњида мешавад.

Ќасида њам бо ду роњ тараќќї мекунад. Ќасидањои ахлоќї, 
фалсафї бештар дар эљодиёти Абдурањмони  Љомї, Навої, Биної 
ба назар мерасанд, ки ин давоми анъанањои шоирони бузурги гу-
зашта Рўдакї, Носири Хусрав, Низомї, Саъдї ва дигарон мебо-
шад. Ќасидањои мадњї бештар дар эљодиёти шоирони маддоњи 
дарбор дида мешаванд.

Навиштани асарњои ахлоќї дар ин асрњо вусъат меёбад. Мах-
сусан, асарњои тарбиявию ахлоќии Абдурањмони Љомї, Али-
шери Навої, Бадриддини Њилолї мавќеи калонро ишѓол ме-
намояд. «Ахлоќи Љалолї»-и Љалолиддини Давонї, «Футувват-
номаи султонї», «Ахлоќи Муњсинї»-и Њусайн Воизи Кошифї, 

«Макоримулахлоќ»-и Хондамир, «Бењрўзу Бањром»-и Камо-
лиддини Биної низ ба ин мавзўъ бахшида шуда, муаллифон дар 
асарњои худ доир ба бисёр масъалањои ахлоќї фикру мулоњизањои 
пурќимат баён кардаанд. 

Дар ин асрњо назира гуфтан ба достонњои ќањрамонї, ишќї- 
романтикї вусъат меёбад. Онњо ба «Хамса»-и Низомии Ганљавї 
ва Амир Хусрави Дењлавї љавоб мегўянд. Вале ба ѓайр аз Љомиву 
Абдибеки Шерозї ва дар адабиёти ўзбек Навої ба ягон каси онњо 
муяссар нагардид, ки ба «Хамса» пурра љавоб гўянд. Љомї бидуни 
љавоби достонњои «Хамса», миќдори онро зиёд намуда, ба њафт 
расонд, ки ин, албатта, дар хамсасарої як таѓйироти љиддие буд. 
Шоирон Мавлоно Њотифї, Шањобиддини Љомї, Амир Суњайлї, 
Бадриддини Њилолї, Ашраф ва дигарон танњо ба ду-се достони 
«Хамса»-и Низомї љавоб гуфтаанду халос. 

Ѓайр аз ин, дар ин асрњо шоирони зуллисонайн, яъне дузабона 
пайдо мешаванд, ки онњо њам ба забони тољикї, ўзбекї ва њам арабї 
шеъру достон эљод мекарданд, ки сарвари онњо Алишери Навої буд. 

Дар ин давра наср њам хеле пеш меравад. Асарњои насрї 
чї аз љињати забону  тарзи баён ва чї аз љињати услубу компо-
зитсияи худ аз якдигар фарќи калоне доштанд. Асарњои насрии 
Абдурањмони Љомї («Бањористон», «Нафањотулунс»), Њусайн 
Воизи Кошифї («Футувватномаи султонї», «Ахлоќи Муњсинї», 
«Анвори Суњайлї»), Фахриддин Алии Сафї («Латоифуттаво-
иф»), Зайниддин Мањмуди Восифї, («Бадоеулваќоеъ») намунаи 
барљастаи насри ин асрњо буда, аз љињати забон ва тарзи баён 
сода ва фањмо мебошанд. Вале дар њамин давр асарњои насрие 
низ иншо шудаанд, ки забонашон нињоят душворфањм буда, му-
аллифон бештар ба истифодаи калимаю иборањои арабї ањамият 
медоданд. 

САВОЛ  ВА  СУПОРИШ

1.	 Мавќеи марказњои илмиву адабї дар пешрафти маданияти тољик 
чї гуна буд?

2.	 Чаро аввал илмњои даќиќ ва баъдтар улуми динї тараќќї карданд?
3.	 Ањамияти асарњои таърихиро дар равшан намудани њодисањои сиё-

сии асрњои XV – XVI-ро дар чї мебинед?
4.	 Оё асарњои адабиётшиносии ин асрњо аз ќарнњои пешин фарќ доштанд?
5.	 Дар он давра кадом санъатњо тараќќї намуданд?

6.	 Мусиќишиносони ин асрњо дар такомули «Шашмаќом» чї хизмат 
карданд?

7.	 Фикри шумо дар бораи тамоилњои адабии ин асрњо чї гуна аст?
8.	 Бештар кадом жанрњои адабї инкишоф ёфтаанд?
9.	 Оё аз љињати шаклу мазмун дар адабиёти ин асрњо ягон навоварие 

ба вуљуд омад?
10.	 Пайравони Низомии Ганљавї ва Амир Хусрави Дењлавї чаро ба 

њамаи асарњои онњо љавоб нагуфтанд?
11.	 Мактаби адабии Љомї чї хусусият ва чї ањамият дошт? 
12.	 Чаро адабиёти асри XV-ро љамъбасти 500-солаи адабиёти тољику 

форс мегўем?
13.	 Фикри шумо дар бораи адабиёти асрњои XV – XVI чї гуна аст?

ТЕСТЊО

1)	 «Тазкират-уш-шуаро» асари кадом адиб аст?

а) Њотифї.
б) Давлатшоњи Самарќандї.
в) Кошифї. 

2)	 Муаллифи «Равзат-ус-сафо» кист?

а) Њофизи Таниш.
б) Мирхонд.
в) Хондамир.

3)	 Кадом жанрњои адабї дар ин асрњо ривољ ёфтанд?

а) Таърихї.
б) Бадеї.
в) Ахлоќї.

4.	 А.Афсањзод. Адабиёти форсу тољик дар нимаи дуюми асри XV. 

«Дониш», Душанбе, 1987.
5.	 Т. Миров. Дастури  методии «Адабиёти тољик» барои синфи 9. 

«Маориф», Душанбе, 1986.

АБДУРАЊМОНИ  ЉОМЇ
                 (1414 – 1492)

Љомї дар осори худ соњирона тако-
мули  панљсадсолаи адабиёти гузаштаро 
љамъбаст мекунад. Аз рўйи осори Љомї 
бо камоли боварї метавон њукм кард, ки 
дар ќарни XV аз мероси гузашта чї чиз 

боќї  монда ва чї аз байн рафтааст.
Е.Э.Бертелс

Љомї олим, мутафаккир, шоир, нависандаи 
барљастаи халќи тољик буда, дар осмони илму адаби асри XV мо-
нанди як ситораи дурахшон љилвагар аст. 

Ў  адабиёти зиёда аз  500- солаи форс-тољикро дар тамоми 
соњањо бо асарњои баркамолаш љамъбаст намудааст. Љомї ифти-
хори халќи тољик ва тољикзабонон аст.

ТАРЉУМАИ ЊОЛ

Номи асосии ў Абдурањмон, лаќабаш Нуриддин буда, бо 
тахаллуси Љомї дар тамоми дунё машњур гардидааст. Ну-
риддин Абдурањмони Љомї 7 ноябри соли 1414 дар дењаи 
Харљурди вилояти Љом ба дунё омадааст. Падар ва бобои 
Љомї мардони бофазлу дониш буданд. Њангоме  ки Љомї 11- 
сола мешавад, оилаи онњо аз вилояти Љом ба Њирот меоянд. 
То ин дам Абдурањмон дар Љом, дар назди падараш Низо-
миддин Ањмад хатту саводи пурра бароварда, инчунин сар-
фу нањви забони арабиро низ то андозае аз худ карда буд. 
Дар ин бора  яке аз шогирдони вафодори Љомї Абдулѓафури 
Лорї чунин менависад: «Рўзе сухан аз устодон ва муаллимони 
њазрати эшон (Љомиро дар назар дорад) дар миён афтод, фар-
муданд, ки мо ба њаќиќат шогирди падари худем, ки забон аз 
вай омўхтаем». 

Баъд аз ин Абдурањмон дар Њирот, дар мадрасаи Низомия 
тањсили илмро давом медињад. Ў дар назди Мавлоно Љунайдї усу-
ли  забони арабї, асарњои «Мухтасарулмаонї», «Алмутаввал»-и 
Саъдиддини Тафтозониро, ки оид ба илми баён буданд, омўхта, 
доир ба илмњои њикмат ва мантиќ аз олимони машњури замон 

Хољаалии Самарќандї  ва Шањобиддин Муњаммади Љољармї 
сабаќ мегирад.

Љомї аз кўдакї зењни бурро ва аќли расо дошт. Ў дорои хис-
лати аљибе буд: ба њар як чиз, ба њар як њодиса аз нуќтаи назари 
танќидї, кунљковї назар мекард, бештар ба илмњои даќиќ майлу 
раѓбат дошт. Љомї ба як бор хондан моњияти асосии масъаларо 
дарк мекард. Ў монанди шогирдони дигар дар бањсу мунозирањо 
худнамої намекард, баръакс, дар он љойњо орому ботамкин буд. 
Суханони Љомї ќатъї буданд ва факту далелњои раднашаванда 
доштанд. Аз ин рў, ў њамеша дар бањсу мунозирањои муллобача-
гон ѓолиб мебаромад. Ќобилияту  истеъдоди Абдурањмони Љомї 
чунон бузург буд, ки њатто устодон аз уњдаи дарс додани ў баро-
мада наметавонистанд. Дар ин бора муаллифи «Бадоеулваќоеъ» 
Зайниддин Мањмуди Восифї наќли аљибе овардааст, ки он «Хам-
саи мутањайира» («Панљгонаи њайратовар») ном дошта, мазмуни 
зерро  дар бар мегирад.

Онњо панљ нафар буданд, панљ нафар толибилм, донишљў. 
Њоло онњо дар њуљраи мадраса нишаста, устоди худро интизо-
ранд. Устод Мавлоно Муњаммади Љољармї вориди њуљра шуд. 
Шогирдон- Абдурањмон, Њусайн, Шамсиддин, Довуд, Муинид-
дин аз љой хеста, ба устод салом доданд. Дарс сар шуд. Муаллим аз 
онњо вазифаи хонагиро пурсид. Љавоби пурра ва сањењ медоданд. 
Мавлоно ба шогирдон асари олими машњур «Шарњи таљрид»-и 
Мавлоно Алии Ќушчиро тадрис мекард. Њангоми шарњу маъни-
доди баъзе масъалањои асар дар байни муаллиму шогирдон бањсу 
мунозира ављ мегирифт, гоњо шогирдон ѓолиб мебаромаданд.

– Чї бояд кард? «Илољи воќеа пеш аз вуќўъ» гуфтаанд, - ан-
деша мекард, роњ мељуст устод.

– Пас фикру тадбир он аст, ки ман худамро касал кунам ва шогир-
донро дар кўйи бекорї андозам. Вале бояд ман дар ин муддат шабу 
рўз мутолиа кунам ва ба дарсгўйии шогирдон наѓзтар тайёр шавам.

Мавлоно Муњаммади Љољармї  шогирдонро ба муњлати 40 
рўз бо сабаби «касалї» ва ба «табобат» машѓул шудани худ љавоб 
дод. Вале шогирдон сабаби касалии устоди худро пай бурданд. 
Бинобар ин онњо ќарор доданд, ки њар рўз дар масљиди Мулкон 
љамъ омада, як нафарашон муаллим шавад.

Ба њамин тариќ, дар муддати 40 рўз ба навбат дарс гуфтанд ва 
дониши худро такмил доданд. Мавлоно Љољармї њам дар ин муд-
дат шабу рўз пайваста дар мутолиа буд. Барои шогирдони «гап-
нодаро» саволу супоришњои нињоят душворро тайёр мекард.

Ў аз он хурсанд буд, ки дониши зиёде гирифтааст ва он мета-
вонад  ба таълими яксолаи шогирдон кифоят кунад.

Нињоят рўзи 40-ум ба шогирдон хабар медињанд, ки устод аз 
«бистари беморї» хестааст ва имрўз дарс мегўяд. Онњо ба дарс 
њозир шуданд.

Мавлоно ба шарњи як масъалаи мураккаб сар кард. Шогир-
дон пеш аз устод љавоб доданд. Мавлоно  њайрон шуд ва гуфт:

– Шогирдони азизам, ман касал набудам, мутолиа кардам, 
хондам, то ки ба шумо дарс гўям. Вале, хушбахтона, шумо бузург, 
устод шудаед, љавон њам  бошед, дигар шуморо њељ кас ќудрати 
дарс додан надорад, њамаи илмњоро аз худ кардаед. Ба шумо роњи 
сафед металабам.

Он чор нафар шарикдарсони Љомї, ки зикрашон дар боло 
рафт, дар њаќиќат олимони машњури замони худ шуданд.

Баъд аз ин њодиса Абдурањмони Љомї дар синни 23- солаги-
аш ба Самарќанд меояд. Љомї чанд муддат дар назди Ќозизодаи 
Румї аз илмњои њисоб, риёзиёт ва нуљум таълим мегирад. Ў на 
танњо дар назди устодаш дарс мехонад, балки ба корњои илмии 
Ќозизода ёрї мерасонад.

Љомї дар базмњои муллобачањо иштирок намекард. Ў беш-
тар дар бањсу мунозирањои олимони машњур њозир мешуд ва 
агар лозим медонист, сухан мегуфт. Љомї суханро дароз наме-
кард. Суханњояш муљаз ва бамаънї буданд. Дар љамъомади шои-
рон иштирок карда, бо тааммул гўш мекард. Вале шеър намегуфт. 
Пай бурдан душвор набуд, ки Љомї ба ин пешаи эљодї шавќи бе-
андоза дорад.

Абдурањмони Љомї соли 1453 ба Њирот меояд. Ў аввал хост 
ба хизмати дарбор равад, вале одати хушомадгўйї надошт ва на-
рафтанро афзалтар донист. Боз чанд муддат ба тањсили илм, аз 
љумла, илми шеър машѓул гардид. Дар ин айём Љомї бо яке аз 
бузургони љараёни наќшбандия Саъдиддини Кошѓарї (ваф.1456) 
шиносої пайдо карда, ин фирќаро ќабул мекунад.

Пас аз марги устоди рўњонии худ- Саъдиддини Кошѓарї 
Љомї роњбари маслаки наќшбандияи Хуросон мешавад. Ў му-
ридони зиёд дошт, ба онњо таълим медод, нозукињои маслаки 
наќшбандияро меомўзонд. Абдулѓафури Лорї яке аз муридони 
бовафои Љомї ба њисоб мерафт.

Сафарњои Љомї. Абдурањмони Љомї дар њаёти худ 7 бор ба 
сафар баромада, шањрњои Самарќанду Тошканд, Фаробу Марв-
ро тамошо кардааст. Сафари охирин ва тўлонии Љомї соли 1472 

дар моњи август оѓоз ёфт. Ў шањрњои Нишопур, Сабзавор, Бас
том, Домѓон, Ќазвин, Њамадон, Баѓдодро саёњат карда, бо ар-
бобони илму адаби ин шањрњо вохўрд, суњбатњо орост. Дар њар 
љо Љомиро иззату эњтиром мекарданд. Љомї Макка ва Мадина-
ро зиёрат карда, соли 1473 ба Њирот бозмегардад. Поёни умри 
Љомї дар Њирот гузашт. Ў ба эљод кардани асарњои илмиву адабї 
батамом машѓул буд. Як даќиќа ваќти худро бекор намегузаро-
нид. Танњо  ба мактаби адабии Њирот роњбарї карда, ба шоиро-
ни љавон маслињатњои муфид медод.

Љомї дўстони бисёр дошт, ки бо онњо базми шеъру суруд ме-
орост, суњбатњои дилангез мекард. Яке аз шогирдони бењтарини 
Љомї Алишери Навої буд. Муносибати онњо на њамчун устоду 
шогирд, балки мисли ду дўсти љонї, ду њамкору њаммаслак ба на-
зар мерасад.

Абдурањмони Љомї оилаи хуб ва фарзандони лоиќ дошт. Вале 
се фарзанди адиб дар тифлї ва хурдсолї вафот кардаанд. Албат-
та,  вафоти фарзандон ќалби адибро ба шўру ѓалаён овард. Дар мо-
тами фарзандон Љомї ашки ѓаму њасрат рехт, оњи љонсўз аз дили  
пурсўз баровард. Ў дар марги фарзандон марсияњо сурудааст, ки 
дар онњо сўзу гудози падари доѓдида басо муассир ифода ёфтааст:

Рехтї хуни дил аз дидаи гирёни падар,
Рањм бар љони падар н-омадат, эй љони падар.
Навбањор омаду гулњо њама  рустанд зи хок,
Ту њам аз хок баро, эй гули хандони падар.

Абдурањмони Љомї 9-уми ноябри соли 1492 дар шањри Њирот 
вафот кардааст. Њангоми вафоти Љомї ќариб аксарияти мардуми 
гирду атрофи Њирот либоси мотам пўшидаанд. Ба миќдори 1000 
байт дар вафоти  Љомї аз  тарафи шоирон марсияњо  ва ќитъањои  
таърихї эљод шуд. Чунончи, Мавлоно Комї дар вафоти Љомї 
бо як сўзу гудоз марсияе эљод кард, ки дар он мавќеи љамъиятї, 
хислатњои гуманистии адиб хеле равшану возењ инъикос ёфтаанд. 
Ана, чанд байт аз он марсия:

Равнаќи  илму амал рафт, дар аъёни1 љањон
Зебу зинат ба љуз аз љуббаву дастор2  намонд.

1   Аъён – бузургон, донишмандон, сардорон.	
2   Љуббаву дастор – љомаву салла.

Монд аз он сарвари ањли сухан осор басе,
Дар љањон гарчи зи ањли сухан осор намонд.
Рў ба девори лањад монд касе, к-ў њама умр
Бањри роњат нафасе пушт ба девор намонд.
Њаргиз озурда нашуд аз суханаш хотири кас,
Дар дил аз ўй ба љуз њасрати дидор намонд.
Рафт, эй дил, зи љањон мунису ѓамхори њама,
Ѓами худ хур, ки дигар мунису ѓамхор намонд.

Оромгоњи Абдурањмони Љомї дар шањри Њироти Љумњурии 
исломии Афѓонистон бо номи Тахти Мазор ёд мешавад, ки 
њазорон одамони љањон зиёраташ мекунанд. Шоњи мутаассиб, 
љоњилу бехирад Исмоили Сафавї пас аз 18 соли вафоти шоир 
ќабри Љомиро  оташ зад, вале ба маќсад нарасид, зеро оромгоњи 
шоири бузург кошонаи дили халќњои љањон аст.

МЕРОСИ АДАБЇ

Абдурањмони Љомї умри дарози пурбаракате дидааст, вале 
онро зоеъ нагузаронида, барои наслњои оянда  осори пурарзи-
ши илмию адабї мерос гузоштааст. Ў ќариб 50 соли њаёти худ
ро ба офаридани асарњои илмї ва сурудани ашъори дилангезу 
достонњои барљаста сарф кардааст. Шогирдон ва њамзамонони 
Љомї миќдори асарњои ўро аз 46 адад зиёд медонанд. Масалан, 
дар ин бора шогирди наздики Љомї Камолиддини Биної чунин 
мегўяд:

Љомї, он офтоби нуронї,
Он мунаввар ба нури субњонї.
Буд аз чил  зиёд таснифаш,
Рў дар эъљоз карда таълифаш.

Соли 1503 куллиёти Љомї аз тарафи дўстонаш тартиб дода 
мешавад, ки он нусха то замони мо омада расидааст. Асарњое, ки 
дар куллиёти адиб љамъ оварда шудаанд, илмњои гуногун: нуљум, 
фалсафа, забоншиносї, адабиётшиносї, тафсир, њадис, фиќњ, 
ахлоќ, мусиќї ва ѓайраро дар бар мегиранд. Махсусан, асарњои 
илмие, ки доир ба арўзу ќофия, мусиќї иншо шудаанд, ќимату 
арзиши зиёд доранд. Асари тарљумањолии ў «Нафањотулунс» дар 

бораи њаёту фаъолияти 616 мард ва 34 зан маълумот медињад, ки 
аксарияти онњо уламо, шайхони бузурги асрњои гузашта ва шои-
ронанд. Дар «Алфавоидуззиёия» Љомї дар бораи ќоидаву ќонуни 
забони арабї ва услуби таълими он фикру мулоњизањои судбахш 
баён мекунад. Њоло њам дар мадрасаву мактабњои Афѓонистон, 
Ироќ, Њиндустон, Покистон ва Эрон асари мазкур њамчун китоби 
дарсї барои омўхтани забони арабї истифода мешавад.

Вале бояд эътироф кард, ки Абдурањмони Љомї дар таърихи 
халќи мо њамчун нависанда ва шоир маълуму машњур аст. Њанўз 
дар њамон замон шуњрат ва эътибори Љомї њамчун шоир ба 
кишварњои гуногун пањн шуда буд. Ба ин нукта худи Љомї ишо-
рат карда мегўяд:

Агар ба Форс равад корвони ашъорам,
Равони Саъдию Њофиз кунандаш истиќбол.
В-агар ба Њинд расад, Хусраву Њасан гўянд,
Ки: «Эй љањони њунар, марњабо, таол, таол!»1

Аз Љомї се девон, «Њафт авранг» (иборат аз њафт маснавї), 
«Бањористон» ва «Чињил њадис» ба мо омада расидааст, ки њар ка-
доми онњо дорои ањамияти калони адабиву эстетикї мебошанд. 
Абдурањмони Љомї фаъолияти адабии худро аз сурудани ашъори 
лирикї – ѓазал, ќасида, рубої, ќитъа ва ѓайра сар кардааст ва то 
охири умр онњоро давом  додааст. Дар эљодиёти шоир ѓазал мавќеи 
асосї дорад. Масалан, дар девони аввал- «Фотињатушшубоб» 
1016 ѓазал, дар девони дуюм- «Воситатулиќд» 493 ва дар дево-
ни сеюм- «Хотиматулњаёт» 296 ѓазал омадааст, ки миќдори уму-
мии онњо 1805 ѓазалро ташкил медињад. Ё ба тарзи дигар гўем, 
агар абёти се девон 16 њазору 629 байтро ташкил  дињад, аз он 
13 њазору 17 байташ ѓазал аст, ки он 78 фоизи ашъорро ташкил 
медињад. Ба њамин маънї ишора карда, худи шоир чунин мегўяд: 

Њаст девони шеъри ман аксар
Ѓазали ошиќони шайдої,
Ё фунуни насоењ асту њикам,
Мунбаъис аз шуури доної.
Зикри дунон наёбї андар вай,
К-он бувад наќдиумрфарсої.

1   Таол, таол – хуш омадї, хуш омадї.

Ќасида дар девонњои шоир љойи дувумро мегирад, ки миќдори 
онњо  53-то мебошад. Ќасидањои Љомї њаљман хурд буда, аз 8 то 
15 байтро ташкил медињанд. Мавзўъњои асосии онњо масъалањои 
фалсафї, панду њикмат, шарњи њол ва ѓайраро дар бар меги-
ранд. Ќасидањои «Луљљатуласрор», «Љилоуррух» ва «Рашњи бол 
ва шарњи њол» дар мавзўъњои боло суруда шуда, ќимату арзиши  
зиёде доранд. Чунончи, шоир дар ќасидаи  «Луљљатуласрор» ба 
масъалањои тарбиявию ахлоќї диќќат дода, таъкид менамояд,  ки 
љавононро аз  кўдакї бояд тарбия кард, ба роњи рост њидоят на-
муд, зеро ба аќидаи шоир, љавонон њам ба мисли дарахтони нав
бар ё навнињол нозук мешаванд. Агар ин нињолњо аз хурдї тарби-
ят ёбанд, њосили аъло медињанд ва љавонон низ чун ба камол ме-
расанд, корњои нек ва судбахш хоњанд намуд:

 Дар љавонї саъй кун, гар бехалал хоњї амал,
 Мева бенуќсон бувад, чун аз дарахти навбар аст.

Баъдан Љомї  дар ќасида таъкид мекунад, ки агар шахс 
соњиби донишу камолот бошад, њељ гоњ  гадо нест, ў шоњ аст : 

Гар надорад симу зар доно, манењ номаш гадо,
Дар бараш дил бањри дониш, ў шањи бањру бар аст.

Дар эљодиёти Љомї рубої, ќитъа, тарљеъбанд, таркиббанд, 
мураббаъ, фард дида мешавад, ки онњо аз лињози маънї ва санъ-
ати суханварї дар пояи баланд меистанд.Љомї дар рубоиёт ва 
ќитъаоти худ бештар фикрњои пандуахлоќии худро ифода карда-
аст. Чунончи, дар ќитъаи зерин ба як масъалаи муњимми рўзгори 
хеш дахл намуда, таъкид менамояд, ки инсон бояд мењнатдўст бо-
шад. Ў бояд омўхтан ва мењнат карданро барои худ ор надонад, 
аз пайи номи падар нашавад, балки фазлу њунари худро дар назди 
мардум нишон дињад. Агар ин сифатњоро надошта бошад, мисли 
шохи бењосили дарахти мевадор аст, ки он чун њезум аст:

Њар  писар, к-ў аз падар лофад, на аз фазлу њунар,
Филмасал гар дидаро мардум бувад, номардум аст.
Шохи бебар гарчи бошад аз дарахти мевадор,
Чун наёрад мева бор, андар шумори њезум аст.

МАЗМУН ВА МУНДАРИЉАИ ИДЕЯВИИ 
ЃАЗАЛИЁТИ ШОИР 

Дар эљодиёти  Абдурањмони Љомї, чунонки ќаблан арз кар-
дем, ѓазал мавќеи асосї дорад.

Љомї дар сурудани ѓазал ба шоирони бузурги гузашта – Саъ-
дии Шерозї, Хусрави Дењлавї, Љалолиддини Румї, Њофизи 
Шерозї ва Камоли Хуљандї пайравї намудааст:

Ин назми туст, Љомї, ё тоза дастаи гул,
К-аз «Бўстон»-и Саъдї табъи Камол баста.

 
Ин пайравї дар мазмуну мундариља ва шаклу композит-

сияи он мушоњида мешавад. Ѓазалњои Љомї асосан аз 7 байт 
иборатанд. Мавзўи ѓазалиёти шоир танќиди замону ањли љоњ, 
беадолатї, орзую умеди халќ ва ѓайраро дар бар  мегиранд. Маса-
лан, дар ѓазали поён ба ањли љоњу сарват, яъне шоњону њокимони 
ваќт хитоб карда мегўяд, ки шумо дили осуда, зиндагии пурни-
шот ва айшу нўши шоњона доред, магар аз њоли мазлумон, бечо-
рагон воќифед?

 
Осудадило, њоли дили зор чї донї?
Хунхории ушшоќи љигархор чї донї?
Њаргиз нахалида ба кафи пои ту хоре,
Озурдагии синаи афгор чї донї?  
Шаб то ба сањар хуфта ба хилватгањи нозї,
Бехобии ин дидаи бедор чї донї?

	 Дар ѓазали дигараш Љомї амалдоронро сахт мазам-
мат намуда, таъкид менамояд, ки шумоёнро замонаи «номард» 
соњибмансаб кард, вале шумо дар асл нокасу бадкирдоред. Њељ 
кас ба ин беадолатии замона розї нест, вале маљоли сухан гуфтан 
надоранд. Аз  ин роњ баргардеду ба халќ некї кунед:

 
Ѓарра машав, ки хоља ба некї ситоядат,
Бадмардии замона туро некмард кард.
Гар кард хун дилам, чу забон аз  сухан, вале
Бо ў киро маљоли сухан, њар чї кард, кард.

Шоир дар рўзгори хеш медид, ки дар дарбори шоњон  як тўда 
одамони ќаллоб ва бехирад љамъ омада айшу нўш мекунанд. 
Онњо дар њалли бисёр масъалањои муњимми давлатї ољизї мека-
шанд. Љомї онњоро ба зоѓ ва чуѓз монанд кардааст:

Ба ќасри ишрату айвони  айши шоњон бин,
Ки зоѓ наѓмасаро гашту чуѓз ќофиясанљ.

Љомї, ки худ яке аз пешвоёни маслаки тасаввуф аст, дар 
зиндагї мушоњида кард, ки баъзе шайхону зоњидон ва сўфиён дар 
зоњир диндору худољўянд, вале дар амал онњо фиребгару беному-
санд. Барои молу чиз оммаро фиреб медињанд. Шоир онњоро ба 
анкабут, ки барои сайди магас тор метанад, монанд кардааст:

Шайхи шуњратљўи раъноро тамошо кун, ки чун
Дар либоси хос зоњир шуд фиреби омро.
Мекашад доме пайи сайди магас чун анкабут,
Шоњбозе ку, ки аз њам барканад ин домро?

Оре, ин шоњбоз худи шоир аст. Ў пардаи фиребу найрангро 
аз рўяшон кашида, сираташонро ошкор кардааст. Љомї дар бо-
раи онњо бо њаяљону изтироб сухан меронад. Ў халќро даъват ме-
намояд, ки аз ин гуна ашхос дурї љўянд, зеро онњо монанди деву 
дад одамони бад њастанд. Ба аќидаи шоир бояд њамеша бо некон, 
бо хирадмандон њамсуњбат шуд:

Дило, зи ќайди њарифони бехирад бигрез,
Ту мурѓи зиракї, аз доми деву дад бигрез.
Ќабули суњбати некон агар наї, боре
Яке бикўш, зи њамсуњбатони бад бигрез.

Љомї таљрибаи бойи њаётї дорад. Ў инсонро ба роњи рост 
њидоят кардааст. Шоир дар баробари мазаммати ашхоси дилсиёњ, 
золиму бадкирдор, ба мардуми мењнатї, ба бечорагон муњаббати 
беандоза дорад. Љомї дар ѓазали зер бечорагонро аз золимон 
њимоят мекунад. Шоир ба золимон хитоб карда мегўяд, ки озор 
додани арбоби сафо, яъне одамони дилсоф, аз халќ тамаъ хоста-
ни шумо кори бехирадон аст. Њар кореро, ки ба худ нолоиќу но-

хуб донед, онро ба дигарон низ раво набинед, зеро дили миски-
нон мисли шиша нозук аст. Агар шиша шиканад, онро пайванд 
кардан мушкил мебошад:

Эй дар ин кохи амонї ба ѓаму шодї банд,
Бандаи нафси худї, даъвии озодї чанд?

Лаб ба њар туъма маёлой, ки дандон шиканад,
Бар сари хони фурўмоя зи  полудаву ќанд.

Санги озор мазан бар дили арбоби сафо,
К-омад осон шикани шишаву мушкил пайванд!

То писандида фитад таври ту, Љомї, њамаро,
Њар чї бар худ маписандї, дигаронро маписанд.

	
Љомї он касро инсони комил мешуморад, ки мењнат меку-

над ва бо мењнати њалоли худ зиндагї менамояд. Вай ба одамо-
ни хушомадгў, коргурез ва муфтхўр нафрат дорад. Аз ин љост, 
ки Љомї одамонро ба нигоњ доштани шарафи инсонии худ даъ-
ват кардааст. Ў дар ин байти ѓазалаш касеро, ки аз пайи молу 
мулк шабу рўз дар такопўй аст, мазаммат намудааст ва онњоро ба 
ќаноат,  ба роњи  њаќ, ба тоату ибодат њидоят кардааст:

Љомї, ба мулку молу ба њар сифла дил мабанд,
Кунљи фароѓу ганљи ќаноат туро бас аст.

Дар ѓазали дигараш шоир кашидани озори миннати дунон, 
сифлагонро нафратовар ва беномусї њисоб мекунад. Бинобар ин 
бо ками худ ќаноат карданро авлотар мешуморад:

Љомї, зи хони ризќ чу ноне кифоят аст,
Озори бори миннати дунон чаро кашам?

Шоир дар ѓазалиёташ ишќи Аллоњ ва баъдан ишќи поки ин-
сониро сурудааст. Бесабаб нест, ки шоир «Кори Љомї ишќи ху-
бон аст», – мегўяд. Адиб гоње аз дидори ёр шоду масрур мегар-
дад, меболад, ба њаяљон меояд ва маъшуќаи худро њамчун як бут 
парастиш мекунад:

Љомї, аз ман саљдаи тоат маљўй,
Чун ман акнун пеши бут сар мондаам.

Барои он ки ёри мањбуб хуршеди ављи кибриё аст, мегўяд 
шоир, – бе ў зиндагї лаззате, саодате, маќсаде надорад. Ёру 
мањбуби ќањрамони лирикї Парвардигор мебошад:

Бар хоки рањ чу соя фитодему њамчунон
Хуршеди ављи кунгураи кибриёст1  ёр.

Ќањрамони лирикї аз рўйи лутфу зарофат рўза гирифтани 
мањбуби худ розї нест. Зеро ёри ў муљассамаи олами зебоист ва 
рўза ўро бењолу бемадор, харобу лоѓар мекунад. Аз ин љост, ки 
шоир аз ёри худ хоњиш ва илтиљо мекунад, ки рўза нагирад:

Нашояд, эй мањи хуршедрух, туро рўза,
Ки нест бар мању хуршед њељ љо рўза…
Тани ту коњаду љони њазор сўхтадил,
Макун, макун, ки набошад туро раво рўза.
Басе намонд, ки созад чу моњи нав борик
Маро фироќи љамоли туву туро рўза.

Љомї дар ѓазали «Ид шуд» њамчун як ошиќи бебоку 
њиссиётпарвар  намудор  мешавад. Барои ў дидори ёр ид аст. 
Шоир аз њама идњо (ќурбон, рамазон) њамон соату ваќтеро, ки ба 
дидори ёраш  мушарраф шудааст, авлотар мешуморад. Албатта, 
ёри ќањрамони лирикї Худои мутаъол аст ва шоир ишќи ўро су-
рудааст:

Ид шуд, њар кас зи ёре идие дорад њавас,
Иди мову идии мо дидани рўи ту бас.
Иди мардум дидани мањ, иди мо дидори ту,
Њамчу иди  мо муборак нест иди њеч кас .

Дар ин ѓазал њиссиёти ботинии шоир басо рангин ва зебо 
ифода ёфтааст. Љомї њангоми баёни матлаб аз санъати таносуби 
сухан, такрор, тавсиф ва тазод бо камоли мањорат истифода бур-
дааст. Такрор ёфтани калимаи «Ид», муќобил гузоштани  «Ид» 
1   Кибриё – бузургї, азамат, ављи фалак.

бо «Иди мардум» ба ѓазал оњанги зебо бахшидаанд, љозиба ва са-
мимияти онро афзун гардонидаанд.

Дар ѓазалиёти шоир табиат бо як зебоии нотакрори шоирона 
тасвир ёфтааст. Фасли бањор, тамошои бўстон, шукуфтани гулњо 
умрро дароз карда, ба инсон рўњу мадори тоза мебахшанд ва бояд 
њар як фард аз зебоињо истифода барад. Чунин аст маќсади Љомї:

Мехиромад сўи бустон шоњиди раънои гул,
Меравад оби равон, то сар нињад бар пои гул.
Ёфт абр аз сим ришта, сўзан аз зар сохт мењр,
То сабо дўзад ќабои лутф бар болои гул.

«Њафт авранг» ва таркиби он.  Абдурањмони Љомї на танњо 
дар сурудани жанрњои хурди лирикї мартабаи бузург дошт, бал-
ки дар эљод намудани достонњои њаљман калони ишќї , ахлоќї 
мањорату истеъдоди комилро доро буд. Ў дар солњои охири 
њаёташ дар пайравии «Хамса»-њои Низомии Ганљавї ва Амир 
Хусрави Дењлавї 7 достони мустаќил гуфтааст. Ба њамин тариќ, 
миќдори достонњои «Хамса» -ро зиёд намуда , ба 7  расондааст.

 Љомї ин њафт достони худро ба њафт хазинаи пурганљ, ба 
ситорањои Њафтдодарон монанд кардааст. Агар, мегўяд шоир, ин 
Њафтдодарон дар осмон шуњратманд бошанд, ин њафт достони 
ман дар замин бо номи «Њафт авранг» маќоми хосса доранд:

Ин њафт сафина дар сухан якранганд,
В-ин њафт хазина дар гуњар њамсанганд.
Чун њафт бародаранд бар чархи баланд,
Номї шуда  бар замин ба «Њафт авранг»-анд.

Достонњои Љомї чи аз љињати бандубасту композитсия ва 
чи аз љињати тасвири воќеаву њодисањо аз достонњои Низомї ва 
Амир Хусрав фарќи калон доранд. Шоир ба ин маънї ишорат 
намуда, изњор менамояд, ки бояд њар кас бо мењнати њалоли  худ 
зиндагї кунад, ном барорад. Дар офаридани  асар низ бояд њамин 
тавр бошад. Вагарна, ба аќидаи шоир, тири маќсуд њаргиз ба ни-
шон намерасад :

Гавњар чу тавон зи кон гирифтан, 
Сустї  бувад аз дукон гирифтан.

Љом аз кафи дасти хеш кардан,
Об аз нами љўйи хеш хурдан...
Бењ  з-он, ки хурї ба косаи зар
Аз њавзаи соќиёни дигар.1

Љомї хурсанд аз он аст, ки ба  Низомиву Амир Хусрав 
пайравї кардааст, вале асарњои ў хусусиятњои худро доранд:

Њар сў љўйе зи об ронам,
Њам худ хурам об, њам хуронам.

Мусаллам аст, ки маснавињои «Силсилатуззањаб» ва «Сало-
мон ва Абсол» тозаэљоданд. Панљ достони дигар дар љавоби 5 до-
стони  «Хамса»-њои Низомии Ганљавї ва Хусрави Дењлавї иншо 
шудаанд. Инак, дар зер мувофиќи тартиби соли таълифашон дар 
бораи достонњои «Њафт авранг» ба тариќи мухтасар маълумот 
хоњем дод.

«Хирадномаи
Искандарї»

С.1485, 2315 байт

«Юсуф ва
Зулайхо»

с.1483, 4000 байт

«Сабњатулаброр»
с.1482, 2285 байт.

«Туњфатулањрор»
с.1481, 1712 байт

«Саломон ва Абсол»
с.1480, 1110 байт

«Силсилатуззањаб»
1468-1485, 6200 байт

«Лайлї ва Маљнун»
с.1484, 3860 байт

«ЊАФТ АВРАНГ»1

2 3

4

5

6
7

 1. «Силсилатуззањаб» («Занљирњои тиллої»). Ин маснавї аз 
се дафтар, яъне се ќисми калон иборат буда, дар тўли 17 сол, дар 
байни солњои 1468-485 навишта шудааст. «Силсилатуззањаб» аз 
љињати њаљм бузург буда, ќариб 6200 байтро дар бар мегирад. 
Ин маснавии шоир бештар ба масъалањои накукорї, адлу дод, 

1   Достонњои Низомї ва Амир Хусравро дар назар дорад.



233

хизмат ба халќ, мазаммати хислатњои бади инсонї: тамаъкорї, 
дурўѓгўйї, инчунин танќиди ањли љоњ, сўфиёну шайхони риёкор 
ва ѓайра бахшида шудааст.

Љомї барои таќвияти фикраш аз њаёту зиндагии шахсони 
бузурги таърихї алоќамандона њикояту латифањои намакини 
халќиро ба риштаи назм кашидааст.

Љомї инсонро аз њама чиз бузургтар мешуморад. Дар масна-
вии «Силсилатуззањаб» ва умуман, дар њамаи маснавињои шоир 
образи инсони комил, инсони зањматкаш дар љойи аввал меис
тад. Шоир дар бораи онњо бо як самимияту эњтиром сухан меро-
над. Љомї ба шоњону њокимони зулмпеша нафрат дорад. Шоир 
халќро ќувваи пуриќтидори давлат њисоб мекунад. Ў ба њокимон 
хитоб карда чунин мегўяд:

Њаќ нишондат ба тахти додгарї, 
То кунї пеши теѓњо сипарї. 
На ки худ теѓи хунфишон бошї, 
Офати љони ину он бошї. 
Адлро рў ба чархи воло1 кун, 
Зулмро дар тањи адам2 љо кун. 
Дасти золим агар наёрї баст, 
Ки наёрад ба кори халќ шикаст. 
Бар љањон шањрёр ўст, на ту, 
Соњиби иќтидор ўст, на ту.

Дар маснавї њикояњои воќеие, ки аз њаёту зиндагии инсонњо 
гирифта шудаанд, хеле зиёданд. Њоло барои мисол аз дафтари са-
вуми «Силсилатуззањаб» њикояти «Пиразане, ки роњ бар Санљар 
гирифта ва додхоњї кард»-ро меорем.

Пиразане дар шањри Марв зиндагї мекард. Умраш ќариб ба 
сад расида буд. Вай чор фарзанди ятим дошт. Зиндагиаш нињоят 
бо фаќирї мегузашт. Бо пораи ноне ањли оила ќаноат мекарданд. 
Чунончи:

Хуфта дар хонаам се-чор ятим, 
Дилашон бањри ним нон ба ду ним.

1   Воло – баланд, ба ављи аъло.
2   Адам – нестї, фано.

Як рўз он се-чор ятим орзуи ангур мекунанд. Пиразан барои 
хоњиши фарзандонашро ба љо овардан ба дењи њамсоя меравад. 
Одамони дењ ба пиразан як сабад ангур медињанд. Вале дар роњ ду 
сипоњии шоњ аз куљое пайдо шуда, пиразанро мезананд ва сабади 
ангурашро ѓорат мекунанд.

Пиразан гирёну нолон ба назди шоњи замон Санљар меояд ва 
аз кирдори сипоњиён шикоят оѓоз мекунад:

Як-ду бедодгар зи лашкари ту 
Дар рањи ќањру зулм ёвари ту, 
Ба мани хаста ѓорат оварданд, 
Сабадам з-орзу тињї карданд.

Дар охир љойи гиряву лобаи пиразанро хашму ѓазаб фаро ме-
гирад. Вай хитоб карда ба шоњ мегўяд:

Ин чї шоњию мамлакатдорист, 
Дар дили халќ тухми ѓамкорист? 
Даст аз адлу дод доштаї, 
Золимон бар љањон гумоштаї! 
Чашм бикшо чу оќибатбинон, 
Бинигар њоли зори мискинон.

Суханњои охирини пиразан ба шоњу шоњзодагони давраи 
темурї равона карда шудаанд. Дар ин замон шоњзодагон ба 
айшу нўш дода шуда, халќи бечора аз дасти одамони онњо азо-
бу ранљ мекашид. Дар ин љо Љомии бузург суханњои нафрато-
мези худро ба шоњони замонааш аз номи пиразани мазлум баён 
кардааст.

2.	 «Саломон ва Абсол». Ин достон  соли 1480 ба анљом мера-
сад ва аз 1110  байт иборат аст.  Мавзўи асосии достон ситоиши 
ишќи илоњї буда,  дар зимни он ба тариќи рамз бисёр масъалањои 
ирфонї ва пандуахлоќї  баён шудаанд.

3.	 «Туњфатулањрор». Ин достон дар пайравии достони 
«Махзануласрор»-и Низомї ва «Матлаъуланвор»-и Хусрави 
Дењлавї соли 1481 навишта шудааст. Дар ин бора Љомї чунин 
мегўяд:

Субњи тараб «Матлаи анвор»-и ўст, 
Љайби адаб «Махзани асрор»-и ўст.

Њаљми маснавї 1712 байтро ташкил медињад. Вай аз љињати 
мазмун ва сабки нигориш ба «Махзануласрор» хеле наздикї до-
рад. Аз љумла, монанди асари Низомї маснавї аз њамду мунољот 
шурўъ гардида, пас аз он 20 маќола ё боб меояд. Ин бобњо ба 
мавзўъњои мухталифи ирфонї, яъне пайдоиши оламу офариниши 
одам ва ѓайра бахшида шуда, инчунин олимони беамал, сўфиёни 
риёкор, шоирони тамаъкор мазаммат карда мешаванд.

4.	 «Сабњатулаброр» («Донањои некукорон»). Љомї дар ин  
маснавї бештар ба масъалањои фалсафиву динї ањамият дода-
аст. Вай аз 2885 байт иборат буда, соли 1482 таълиф шудааст. 
«Сабњатулаброр» аз муќаддима, ќисматњои анъанавї, 40 иќд ё 
фасл ва хотима таркиб ёфтааст. Шоир дар бисёр фаслњои аса-
раш шоњони ваќтро ба накукорї, адолатпарварї даъват карда-
аст. Дар асар тамсилњои ахлоќї бештар оварда шудаанд. Ин асар 
ањамияти калони таълимию тарбиявї дорад.

5.	 «Юсуф ва Зулайхо».  Достони мазкур дар соли 1483 на-
вишта шуда, љавоб ба достони «Хусраву Ширин»-и Низомии 
Ганљавї мебошад. Вай аз 4000 байт иборат аст. Мавзўи достони 
шоир ишќ буда,  яке аз маъруфтарин асарњои Љомї ба њисоб ме-
равад. Достони «Юсуф ва Зулайхо» ба эљодиёти адибони минбаъ-
даи Шарќ  таъсири калон расондааст.

6. «Лайлї ва Маљнун». Ин достон соли 1484 ба итмом мерасад 
ва дорои 3860 байт аст. Љомї достони худро дар љавоби «Лайлї  ва 
Маљнун» -и Низомии Ганљавї сурудааст. Мавзўи достон ишќ аст.

7. «Хирадномаи Искандарї».  Достони охирини «Њафт 
авранг»-и Љомї ба шумор меравад.

ДОСТОНИ «ЮСУФ ВА ЗУЛАЙХО»

Достони маъруф ва овозадори Абдурањмони Љомї маснавии 
«Юсуф ва Зулайхо» мебошад.  Ин достон дар пайравии достони 
«Хусраву Ширин»-и Низомии Ганљавї эљод шудааст. Адиб ба 
њамин маънї ишорат намуда чунин мегўяд: 

Куњан шуд давлати Ширину Хусрав,
Ба ширинї нишонам Хусрави нав.

Чу тўтї  табъро созам шакархо
Зи хуни Юсуфу ишќи Зулайхо.

  Достони «Юсуф ва Зулайхо» аз муќаддима, ќисмати асосї 
ва хотима иборат аст. Он дар бањри њазаљи мусаддаси мањзуф ё 
маќсур иншо гардидааст, ки рукнњои он ба тариќи зайланд:

V - - - / V - - - / V- - 
V - - - / V - - - / V- - 
Ма- фо-ї – лун, ма- фо- ї- лун, фа- ў-лун

Агар яке аз њамин байтњои болоро ба порчањои тараннумї 
ќисмат кунем, наќши болоро дода метавонем. Њамин тавр, дар як 
байт чор маротиба мафоїлун ва ду бор фаўлун такрор ёфтааст, ки 
онњо рукнњои бањри  њазаљи мусаддаси маќсур мебошад.

Сужети достон хеле ќадимист. Наќлу  ривоятњои зиёд дар 
бораи Юсуф ва Зулайхо њанўз пеш аз иншои китоби муќаддаси 
яњудиён (исроилињо) «Таврот» дар байни эшон пайдо шуда буд. 
Баъдтар ба «Таврот» ворид гардид ва оњанги динї пайдо кард. Па-
сон ба китоби «Инљил»-и Исои Масењ ва нињоят, ба «Ќуръон»-и 
Муњаммади Мустафо бо таѓйирњои зиёд ворид гардид. Масалан, 
дар «Ќуръон» сураи XII бо номи «Юсуф» омадааст. Сарчашмаи 
асосии достони Љомї њам њамин сураи «Ќуръон» аст. 

Достони «Юсуф ва Зулайхо» соли 1483 эљод шуда, ба подшоњи 
замон Њусайни Бойќаро (1470 – 1507) бахшида мешавад. Он шо-
мили  чор њазор байт аст. 

Аз мазмуни достон бармеояд, ки бисёр эпизодњое, ки дар су-
раи «Юсуф» омадааст, Љомї онњоро сарфи назар кардааст. Ма-
салан, њаёти Юсуф дар Канъон, дар назди падараш Яъќуб, мењру 
муњаббати Яъќуб нисбат ба  Юсуф ва аз дигар фарзандон боло 
гузоштани Юсуф, ба сафар ўро њамроњ гирифтани бародарон, 
Юсуфро ба сардори корвониён фурўхтани бародарон ва Юсуфро 
ба Миср овардани Молик ва ўро харидорї намудани Азизи Миср 
ва Зулайхо, ишќи байни онњо ва дигар эпизодњои  марбути байни 
онњо дар достон бо тарзи бадеї, бо обуранги шоирона дода шуда-
анд. Вале Абдурањмони Љомї аз эпизодњои ба падар дурўѓ гуфта-
ни бародарон дар бораи гург Юсуфро хўрдан, либосњои хунолуди 
Юсуфро бо гург назди Яъќуб овардани бародарони Юсуф, ба су-
хан омадани гург ва бегуноњии хешро баён кардани ў, нобино шу-

дани Яъќуб аз ѓами Юсуф,  њангоми ќањтї дар Миср вохўрдани 
Юсуф бо бародарон, овардани куртаи  Юсуфро ба Канъон ва мо-
лидани ону шифо ёфтани чашмони Яъќуб дар достон сарфи на-
зар шудаанд. Умуман, пас аз он ки Юсуф бо бародаронаш аз наз-
ди падар рафт, дигар дар достон амалиёти Яъќуб њам ќатъ гар-
дид. Молики корвон Юсуфро ба бозори Миср бурда, дар маърази 
савдо мегузорад. Юсуф, ки њусну љамоли беназир дошт, нархаш 
хеле баланд гардид. Касе ќудрати харидани ўро надошт. Њатто 
Азизи Миср зўраш ба харидани Юсуф нарасид. Зулайхо мањз 
дар њамин лањзањо ба достон ворид  мегардад.  Ў духтари шоњи 
Маѓрибзамин Таймус буд ва  зару зевар, лаълу ёќути зиёд аз па-
дар ёдгор дошт. Њамаи онњоро ба Молик доду Юсуфро харид ва 
ба ќасраш бурд. Хост, ки ба коми дил бирасад ва Юсуфро ба ин 
кор маљбур кард, вале Юсуф пок бимонд. Баъд ўро туњмат карду 
ба зиндонаш нишонд. Азизи Миср - шавњари Зулайхо нахуст бо-
вар кард, вале баъд фањмид, ки Юсуф пок аст ва дар њаќќи ў Зу-
лайхо туњмат намудааст.

Њамин тавр, чанд сол Юсуф дар зиндон хобид. Зулайхо аз 
дур ўро наззора мекард ва гўё ишќашро таскин медод. Юсуф 
нињоят ба љон расида, њаќиќатро ба Азизи Миср гуфт:

Бад-ў гуфт: «Эй Азиз, ин доварї чанд?!
Гуноње не, бад-ин хорим мапсанд. 
Зулайхо њар чї мегўяд, дурўѓ аст,
Дурўѓи ў чароѓи  бефурўѓ аст».

Дигар, Зулайхо низ ба гуноњи худ дар назди шавњар иќрор 
мешавад. Бинобар ин, Азиз Юсуфро аз зиндон рањо намуда, зиё-
да аз ин, ба љойи хеш подшоњи Миср мегардонад. Солњо сипарї 
мешаванд. Зулайхо њам дар ин давр дар шањру дењ саргардон ме-
гардаду менолад ва нињоят пир мешавад. Юсуф боре дар роњи 
бозгашт пирзоли фартутеро мебинад, ки ў њам нобиносту њам 
гадо. Рањмаш меояд ва ба ходимонаш мефармояд, то ин пирзол-
ро  ба дарбор биёранд, Юсуф аз нигоњи  шафќат ва одилии хеш 
нисбати ў ѓамхорї мекунад. Ба Юсуф пирзол оќибат худро  ши-
нос мекунад. Ва аз Юсуф илтиљо мекунад, ки љавонияшро  бар-
гардонад. Зулайхо ба дастури нахуст бармегардад, љавон меша-
вад:

Љамоли мурдаашро зиндагї дод,
Рухашро хилъати фархундагї дод. 

Зулайхо пас аз ин аз Юсуф хоњиш кард,ки ўро ба занї биги-
рад. Юсуф андак сабр бинмуд ва Худованд ба воситаи Љабраил 
амр намуд, то ба гуфтаи Зулайхо розї шавад. Њамин тавр, онњо 
ба мурод расиданд. Зулайхо, ки аз нахуст бутпараст буд, аз 
бутпарастї даст мекашад ва бути дар ќаср будаи худро меши-
канад ва исломро ќабул менамояд. Онњо бо њам 22 сол зиндагї 
мекунанд ва соњиби фарзандони зиёд мешаванд. Боре Юсуф дар 
хоб падару модарашро мебинад, ки ўро ба наздашон даъват ме-
кунанд. Рўзи дигар Юсуф вафот мекунад. Зиндагии Зулайхо пас 
аз ин дар ибодатгоњ мегузарад. Ѓаму дарди Юсуф корашро кард 
ва нињоят Зулайхо њам љон медињад. Чунин аст мазмуни мухтаса-
ри достон.

ТАЊЛИЛИ  НАЌШЊОИ 
АСОСИИ ДОСТОН

Достони «Юсуф ва Зулайхо» аз нигоњи сарчашмањои пай-
доиш  ва наќлу ривоятњои мардуми яњудї ва махсусан, сураи 
«Юсуф»-и «Ќуръон» динист, дар он ишќи илоњї  ситуда шуда-
аст. Ин ѓоя дар симои Юсуф - писари Яъќуби пайѓамбар инъи-
кос ёфтааст. Яъќуб медонист, ки фарзанди хурдиаш Юсуф оянда 
пайѓамбар мешавад, бинобар ин аз нахуст ўро аз фарзандњои ди-
гараш боло гузошт. Барои ў аз бињишт асо овард. Ин бошад, хаш-
му ѓазаби фарзандони дигарашро зиёд намуд. Аммо  ваќте ки ба-
родарон Юсуфро бурданд ва боз ўро ба назди падар барнагар-
донданд, Яъќуб дигар коре накард ва њамин тавр дар достон ама-
лиёти ў ќатъ гардид аз ин нигоњ наќши Яъќуб чун дар «Таврот», 
«Инљил» ва «Ќуръон» муаассир  нест. Љомї дар достон ба наќши 
Юсуф бештар таваљљуњ намудааст ва андешањои ирфонии хешро 
дар симои ў ба ќалам додааст. Юсуф соњибљамол аст, њусни расо 
дорад, ки ба ў ин њусну љамолро Худованд додааст. Ана  њамин 
њусну љамол сабабгори  ба  вуљуд овардани амалиётњои зиёди дос
тони шоир гардидааст. Дар достони Љомї Юсуф ба љуз муњаббат 
ба Худо  дигар мурод надорад ва њамаи амалиёте, ки дар ў зоњир 
шуд, ба ин тобеъ њастанд. Љомї дар симои Юсуф марди роњи Ху-
доро нишон додааст. Ў бисёр хислатњои наљиби инсонї дорад. 

Муњимаш он аст, ки гуфтори нек, рафтори нек ва кирдори нек до-
рад. Юсуф пок аст ва то охир ба покї дар роњи Њаќ  содиќ мемо-
над. Ў ба роњи бад нарафт, ба зани Азизи Миср Зулайхо хиёнат 
накард. Агарчи дар ин роњ азобу машаќќат кашида бошад њам, 
покизагиро нигоњ дошт. Њатто дар охир, ваќте ки Азизи Миср 
вафот карда бошад њам, ба ў то аз Худо амр нашуд, ба Зулай-
хо издивољ накард. Гузашта аз ин, ба воситаи ин наќш Љомї ни-
шон додан хост, ки марди  роњи Њаќ, покдоман, накукор, саховат-
пеша, инсондўст, хайрхоњ ва бомаърифат мешавад. Ваќте ки ба 
љойи Азизи Миср подшоњ шуд, барои мардуми кишвар дари хай-
ру саховат ва адолатро кушод. Омадани соли ќањтиро амри Худо 
донист ва дар сари ваќт тадбири ин корро љуст ва раиятро аз ин 
балои гуруснагї рањонид. Ба халќ хайру саховат намуд.

Њатто ба тадбирњои маккоронаи Зулайхо тан надод. Зулайхо 
ба канизонаш фармуд, то Юсуфро аз роњ зананд. Аммо ба мурод 
нарасид. Юсуф ин кори нопокро накард ва пок буду пок монд. 
Юсуф дар достон њамчун шахси мењнатдўст ва хоксору фурўтан 
тасвир ёфтааст. Ин хисоли наљиб њангоми иљро кардани корњои 
чўпонї ва дигар хизматњои дар дарбори  Азизи Миср кардаи ў 
баръало намудор  гардид.  Марги Юсуф љанбаи динї дорад. Юсуф 
њама корњои муњимро дар роњи Аллоњ кард, ба инсонњо нишон 
дод, ки њар як фард, хоњ шоњ бошаду хоњ гадо, бояд дар роњи Њаќ 
ќадам нињад, устувор бошад ва  содиќона, њамчун бандаи вафо-
дору содиќ хизмат намояд. Юсуф чун дид, ки њама корњо ба некї  
ба сомон расиданд, дигар орзую  ормон дар дилаш намонд ва аз 
Парвардигор хоњиш кард, то љонашро ситонад. Хулоса, пок ома-
ду пок рафт, бо ишќи Аллоњ омаду бо ишќи Аллоњ рафт. Аз наза-
ри шоири бузург Абдурањмони Љомї инсон бояд нисбати холиќи 
худ њамин тавр бошад, њамин тавр кору зиндагї намояд, њамин 
тавр дар роњи Њаќ содиќ бимонад ва нињоят, њамин тавр бо ишќи 
саршор ва поку беолоиш нисбати Худои азза ва љалла  љон дињад. 

НАЌШИ ЗУЛАЙХО

Зулайхо дар достони шоир маќоми хосса дорад ва хеле наќши 
мураккаб њам аст. Дар оѓози достон њамчун наќши манфї амал 
мекунад, вале дар анљоми достон наќши мусбатро бозидааст. 
Умуман, барои типї баромадани симои ќањрамон ва кушодани 
дунёи ботинии Юсуф ин наќш хизмат кардааст. Зулайхо духта-

ри дўстдоштаи подшоњи Маѓрибзамин аст. Ў дар њамин хона-
дон тарбия ёфтааст. Зулайхо чун аљдоди  худ ба оини бутпарастї 
муътаќид буд ва чун ба Миср  омад ва зављаи Азизи Миср гардид, 
бо худ бутеро низ овард. Ў чун Юсуфи  соњибљамолро дид, ошиќи 
зораш шуд ва њамаи роњу воситањоро истифода бурд, то ба муро-
ди дил бирасад. Муњаббати ў нисбати Юсуф бисёр самимї буд. 
Вале дар ин љода њарчанд саъю талош варзид, комёб нашуд. Ин 
њолатњои рўњиро шоир ба ин тарз ба ќалам додааст.

Худоро, эй фалак, бар ман бубахшой!
Ба рўйи  ман даре аз мењр бикшой.
Агар нанњї ба каф домони ёрам, 
Гирифторам, касе дигар надорам.
Вале чун буд дар сурат гирифтор,
Нашуд дар аввал аз маънї хабардор.
Зулайхо васлро мељуст чора,
Вале мекард аз он Юсуф канора.
Зулайхо бањри як дидан  њамесўхт,
Вале Юсуф  зи дидан дида медўхт.

Зулайхо дар рафти  њодисаю воќеањои асар аз кору рафтор, 
аз ишќи поки инсонї даст кашида, ба дарёфти ишќи  илоњї ме-
расад. Зулайхо ба хулосаи дуруст омад ва дар охир ислоњ шуд. 
Аммо  адиб нишон додааст, ки роњи дарёфти Њаќ душвор аст. Зу-
лайхо дар ин роњ нобино, зору низор ва пири барљомонда шуд. Ба 
њар њол ба мурод расид. Нахуст Юсуф Зулайхоро нашинохт, аммо 
пас аз суњбат, саволу љавоб дарк кард, ки пирзоли наздаш истода 
њамон Зулайхои зебою барност, њамон Зулайхоест, ки ба муроди 
дилаш нарасидааст. Таваљљуњ намоед ба гуфтугузори онњо: Юсуф 
ба ин пиразан назар карда, аз ў мепурсад:

Бигуфт: «Онам, ки чун рўи ту дидам,
Туро аз љумла олам баргузидам.
Фишондам ганљу гавњар дар бањоят,
Дилу љон ваќф кардам дар њавоят.
Љавонї дар ѓамат барбод додам,
Бад-ин пирї, ки мебинї, фитодам».
Бигуфто: «Ку љавонию љамолат?»
Бигуфт: «Аз даст шуд дур аз висолат».

Бигуфто: «Хам чаро шуд сарви нозат?»
Бигуфт: «Аз бори њаљри љонгудозат».
Бигуфто: «Чашми ту бенур чун аст?»
Бигуфт: «Азбаски бе ту ѓарќи хун аст».

Љомї дар наќши Зулайхо чї хел ба ќуллаи мурод, ба Њаќ ра-
сиданро нишон дода, гуфтанист, ки тай кардани зинањои камоло-
ти инсонї ва фатњи  ќуллаи мурод роњи басо душвор аст. Сабру 
тањаммул, ранљу озори зиёд мехоњад. Агар инсон тоќат кунад ва 
дар ин роњ саъю талош  намояд, албатта, мисли Зулайхо матла-
баш њосил хоњад  шуд. 

Бубинед, дар ифшои ин андешањо, баёни њолатњои рўњї ва 
љисмонии ќањрамонони асар шоир чї ќадар зањмат кашида, шо-
ирона ин вазъро тасвир намудааст. Дар намунаи боло санъатњои 
саволу љавоб, таносуби сухан, тазод бисёр нишонрас табиї ва хо-
тирмон омадаанд. Ба ин восита пеши чашми хонанда љањони бо-
тинии ќањрамонон ба тарзи амиќ љилвагар мешавад. Аз тарафи 
дигар, ин муколама саволу љавоби Хусраву Фарњодро аз достони 
«Хусраву Ширин»-и Низомии Ганљавї пеши назар меорад ва хо-
нанда ба хулосае меояд, ки ин ду адиб дар сухангустарї, њунари 
шоирї дасти тавоно доранд. 

Дар анљом чун Юсуф аз њаќиќати њоли Зулайхо воќиф гар-
дид, дилаш сўхт ва аз ў пурсид, ки чї хоњиш дорї? Зулайхо љавоб 
медињад ва аз ў ду хоњиш мекунад. Нахуст, њамон њусну љамол, 
њамон љавониамро баргардон ва дувум маро ба никоњат дарор. 
Бо амри Парвардигор ин ду дархостро Юсуф  иљро мекунад. Ак-
нун Зулайхо њам ба Њаќ расид ва дар ин љода ба Юсуф баробар 
шуд. Аз ин нигоњ њам наќши Зулайхо ибратомўз аст. 

Дар достон наќшњои дувумдараља ба мисли падари Юсуф 
Яъќуб, падари Зулайхо Таймус, бародарони Юсуф, Азизи Миср 
ва дигарон низ омадаанд. Кору амалиёти њамаи онњо дар дос
тон барои боз њам барљаста баромадани наќшњои асосии достон 
– Юсуф ва Зулайхо хизмат кардаанд. Инчунин, барои бењтару 
аниќтар инъикос намудани маќсади нависанда, ѓояи асар наќши 
муњим бозидаанд.

ДОСТОНИ «ХИРАДНОМАИ ИСКАНДАРЇ»

Фарќи асари Љомї аз дигар «Искандарномањо». Искандар дар 
адабиёти љањонї яке аз образњои барљаста ба њисоб меравад. Дар 
бораи њаёту зиндагї ва кору амалиёти Искандари таърихї, ки дар 
солњои 356-323 то мелод дар Юнони ќадим умр ба сар бурдааст, 
асарњои зиёди таърихї ва адабї офарида шудаанд. Дар адабиё-
ти форс-тољик аввалин шоире, ки дар бораи Искандар асар эљод 
кардааст, Абулќосими Фирдавсї мебошад. Вай дар ќисмати таъ-
рихии «Шоњнома» љангу хунрезињо, забту лашкаркашињои  Ис-
кандарро хеле батафсил њикоят мекунад. Фирдавсї Искандарро 
њамчун шоњи ѓоратгар, золим ва забткор, ки дар њаќиќат њамин 
тавр буд, нишон додааст. Ин хусусият дар «Искандарнома»-и Ни-
зомии Ганљавї низ ба назар мерасад. Дар асари Низомї Искан-
дар шоњи кишваркушо, далеру шуљоъ ба ќалам дода шудааст. 

Љомї дар эљод намудани достони «Хирадномаи Искандарї» 
ба Низомї ва Амир Хусрав пайравї кардааст. Вале аз достонњои 
дар боло номбурда фарќи калон дорад. Агар дар «Шоњнома» 
ва «Искандарнома» њарбу зарби майдони љанг, ќатлу ѓорат, 
ќањрамонию фидокории Искандар дар љойи аввал бошад, дар 
достони  Љомї «Хирадномаи Искандарї» хирад, аќлу заковати 
инсони  хирадманд мавќеи асосиро ишѓол менамояд. Дар асари 
Љомї  Искандар на њамчун шоњи хунхору истилогар,  на њамчун 
шоњи кишваркушо, балки њамчун шоњи бомаърифату хирадманд 
тасвир ёфтааст. Аз ин љост, ки Љомї ба достон номи «Хирадно-
маи Искандарї»-ро гузоштааст.

Асари Љомї низ мисли достонњои дар боло номбурда дар 
бањри мутаќориби мусаммани мањзуф эљод шудааст. Достон аз 
2315 байт иборат буда, соли 1485 ба анљом мерасад. 

Сужети асар. Пас аз баёни бобњои анъанавї – наъту 
мунољот ќисмати асосии достони «Хирадномаи Искандарї» 
шурўъ гардидааст. Файлаќус1 подшоњи Юнонзамин дар ай-
ёми пиронсолиаш писардор мешавад. Ўро Искандар (Алек-
сандр) меноманд. Файлаќус Искандарро ба тарбияи Арасту2

  медињад. Арасту ба Искандар илмњои гуногунро пурра меомўзад. 
Файлаќус дар назди олимони бузург аз писараш имтињон меги-

1   Файлаќус – Филиппи II, подшоњи Юнон, соли 336 пеш аз мелод ба ќатл  ме-
расад.

2   Арасту – Аристотолис – Аристотел, файласуфи машњури Юнони ќадим. Дар 
байни солњои 384 – 322 пеш аз мелод умр ба сар бурдааст.	

рад. Искандар аз имтињон бо сарбаландї мегузарад. Падараш 
хурсанд мешавад. Баъд аз ин Файлаќус аз Арасту хоњиш меку-
над, ки барои пеш бурдани давлатдории Искандар хирадномае 
нависад. Арасту хирадномаро ба анљом мерасонад. Дар ин айём 
Файлаќус вафот мекунад. Искандар ба маснади шоњї мениши-
над. Баъди ин дар достон хирадномањои олимони бузург Арас
ту, Афлотун (Платон), Суќрот (Сократ) ва боз чор донишман-
ди дигар оварда мешаванд. Ин хирадномањо бештар характе-
ри тарбиявї доранд. Пас аз њар хираднома Љомї барои тасдиќи 
фикраш аз њаёти шахсони бузург саргузаштеро наќл намуда, ин-
чунин њикояњои тамсилї меорад. Мазмуни њикояњои овардашуда 
ба хирадномањо сахт алоќаманд мебошад.

Дар давраи њукмрониаш Искандар роњи адлу додро пеш ме-
гирад. Ў ба мамлакатњои гуногуни Ѓарбу Шарќ лашкар кашида, 
онњоро забт менамояд ва шањрњо бино мекунад. Ба Хитой рафта, 
бо њоќон сулњ мебандад ва аз ў дар бораи ќаноату шикастнафсї 
панди судманд мегирад. Аз он љо ба Њиндустон лашкар кашида, 
бо барањманон (донишмандони Њинд) вохўрда, суњбат менамояд. 
Баъд ў ба шањре мерасад, ки дар он шањр на шоњ  њасту на гадо. 
Њама баробар ва бародарона зиндагї мекунанд. Зулму истисмор 
тамоман нест. Искандар хеле мутаассир мешавад. Ў аз одамонаш 
људо шуда, ба кўњи Ќоф меравад. Аз он љо пас гашта, роњи ватан-
ро пеш мегирад. Вале њангоми бозгашт дар биёбоне вафот меку-
над. Дањ нафар њаким Искандарро ба некї ёд мекунанд. Пас то-
буташро ба Искандария, ба назди модараш меоранд ва њакимон 
ба модари Искандар таъзияномањо менависанд. Бо њамин достон 
ба охир мерасад.

Идеяи шоњи одил ва маърифатпарвар. Аз сужети достон чу-
нин ба назар мерасад, ки Искандар аз рўзе, ки ба сари тахт ни-
шаст, дар кишвар адлу адолатро барќарор намуд. Сониян, ба њар 
мамлакате, ки мерафт, барои ободию осудагии мардуми он саъю 
кўшиш мекард, шањрњои нав месохт. Аз ин љињат достони Љомї 
ба маснавињои шоирони гузашта то андозае шабењ аст. Ба аќидаи 
Љомї танњо шоњи донишманд одилу халќпарвар мешавад. Искан-
дар њам марди фозил ва хирадманд буд. Ў мамлакатро аз рўйи 
хирадномањо, ки онњоро файласуфон навишта буданд, идора ме-
кард. Дар ин љо адиб роли хирадро баланд бардоштааст. Љомї ба 
њамин маънї ишорат карда мегўяд:

Кунун кардаам пушти њиммат ќавї,
Дињам маснавиро либоси навї.
Куњан маснавињои пирони кор,
Ки мондаст аз он рафтагон ёдгор,
Агарчи равонбахшу љонпарвар аст,
Дар ашъори нав лаззати дигар аст.
Ба як силк хоњам чу гавњар кашид
Хирадномањо, к-аз Сикандар расид.
Хираднома з-он ихтиёри ман аст,
Ки афсонахонї на кори ман аст.
 Зи асрори њикмат сухан рондан
 Бењ аз ќиссањои куњан хондан.

Идеяи шоњи одил аз эљодиёти дањанакии халќ  сарчашма ме-
гирад. Дар љамъияти ѓуломдорї ва феодалї мардуми одї  њамеша 
аз шоњону њокимони ваќт зулму бедодї медиданд. Бинобар ин, 
орзу мекарданд, ки шоњон одил ва адолатпарвар бошанд. Ин 
танњо як орзую хаёли хоме буд, ки халќ дар осораш, дар зимни 
наќлу ривоятњо, афсонаву ќиссањо ифода кардааст. Ѓояи шоњи 
одил аз эљодиёти дањанакии халќ ба асарњои шоирони бузурги  мо 
дохил гардидааст. Љомї бошад, ин идеяро дар симои Исканда-
ри таърихї  нишон додааст. Искандари Љомї  марди фурўтан ва 
фозилу доност. Њангоме ки падараш вафот мекунад, мисли бисёр 
шоњзодагони темурї - Бадеуззамон, Ёдгормирзо, Халилсултон, 
Абусаид, Абдуллатиф ва дигарон барои љоњу мансаб талош на-
карда, хуни бародару падарро нарезонда, ба тахти шоњї намени-
шинад. Ў ба халќ мурољиат карда мегўяд, ки ман даъвои подшоњї  
надорам. Њар касеро ќабул кунед, ихтиёр доред. Ман њам мисли 
шањрвандони ин кишвар њастам, бартарие надорам:

Надорам зи кас пояи бартарї,
Ки бошад маро вояи1 сарварї. 
Зи хайли шумо ман яке дигарам, 
Хаёли сарї нест андар сарам. 
Маро бо шумо нест рои хилоф, 
Аз ин тирагї дорам оина соф. 
Биљўед аз бањри худ мењтаре, 

1   Воя – њољат, мурод.

Карампарваре, маъдалатгустаре1. 
Бувад бо раоё2 њама чарбу нарм, 
Нигањдори эшон зи  њар сарду гарм.

Аммо халќ аз Искандар дида шахси лоиќу арзандаро наёфта, 
худи ўро ба маснади шоњї даъват менамояд:

Ки «Шоњо, сару сарвари мо туї!
Зи шоњон њамин мењтари мо туї».

Искандар, њангоме ки ба тахт менишинад, ќасам ёд мекунад, 
ки њаргиз аз роњи адолат намегардад:

Зи илњоми адлам кунад бањраманд,
Наяфтад ба љуз адл њечам писанд.

Ў танњо як маќсаду як орзу дорад:

Рањонам зи ѓам њар ѓамандешро, 
Кунам марњаме њар дили решро.
Чу шоњ аз раийят бувад комхоњ, 
Гадо бошад андар њаќиќат, на шоњ!

Љомї дар баёни ин масъала, яъне интихобї будани шоњ нисбат 
ба гузаштагон ва њамзамононаш ќадами љиддие ба пеш нињодааст.

Абдурањмони Љомї лоиќи подшоњї њамон шахсеро медо-
нист, ки бомаърифат, донишманду хирадманд бошад. Илова бар 
ин, шоњ дар идора кардани давлат бояд бо њакимон ва фозилон 
машварат кунад. Зеро:

Зи дониш шавад кори гетї басоз,
Зи бедонишї кор гардад дароз.
Агар шоњи даврон набошад њаким, 
Бувад дар њазизи3 љањолат муќим.

Идеяњои шоњи одилу бомаърифат дар достон узван бо њам 
алоќаманданд. Онњо якдигарро инкишоф ва такмил медињанд. 
Зеро, њангоме ки мо шоњи одил мегўем, њамоно хирад, дониш 
пеши назар меояд. Шоњ, ба аќидаи Љомї, њаргиз бе донишу хи-
1   Маъдалатгустар – адолатпарвар,  боинсоф.
2   Раоё – раият, халќ.
3   Њазиз – пастї.

рад одил шуда наметавонад. Њатто модари шоњ дар анљоми дос
тон ба хирадмандон изњори миннатдорї мекунад. Чунки мањз дар 
натиљаи тарбия ва бо маслињату машварати онњо Искандар шоњи 
одилу адолатпарвар шудааст:

Зи анфосатон гашт њал мушкилам, 
Ба сарњадди љамъийят омад дилам.
Дар ин нилгун кохи минонамо 
Љањон љумла кўранду бино шумо.
Љањон аз шумо матлаи1 нур бод 
В-аз он нур чашми бадон дур бод!

Љомї дар «Хирадномаи Искандарї» ба шоњону њокимони золи-
ми замонааш мурољиат карда, онњоро ба адлу дод даъват менамояд:

Љањонподшоњо, дар инсоф кўш, 
Зи љоми адолат майи соф нўш.
Ба инсофу адл аст гетї ба пой, 
Сипоње чу он нест гетикушой, 
Агар мулк хоњї, рањи адл пўй, 
В-агар не, зи дил он њавасро бишўй!

Адиб аз подшоњони замонааш талаб мекунад, ки онњо њам 
мисли Искандар одил ва раиятпарвар шаванд ва аз кору рафто-
ри ў ибрат гиранд.

ПАЙДОИШ ВА ТАШАККУЛИ ИДЕЯИ «ЉАМЪИЯТИ 
ХАЁЛЇ» ДАР АДАБИЁТИ ШИФОЊЇ ВА КИТОБЇ

Достони «Хирадномаи Искандарї» ва бевосита идеяи 
љамъияти хаёлї дар кохи муњташами адабиёти њазорсолаи форсу 
тољик ва умуман, адабиёти љањонї њамчун намунаи олии аќлу хи-
ради инсон маќоми босазо дорад.  

Ин идея ба рўзгори инсонњо нуру зиё, хираду маърифат бах-
шида, дили онњоро ба  њаёти хушбахтона гарм намудааст.

Идеяи љамъияти хаёлї аз эљодиёти дањонакии халќ сарчаш-
ма гирифтааст. 

Њанўз аз замонњои ќадим халќи бечора дар  бораи зиндагии 
хушбахтона, љамъияти бесинф наќлу ривоятњои зиёде эљод карда 

1   Матлаъ – тулўъгоњ, љойи баромадан

буд. Халќ шоњи одилу љамъияти озодро орзу мекард. Пас, њангоме 
ки хат пайдо мешавад, ровиён ва ноќилон онњоро љамъ намуда, 
ба шакли китоб медароранд. Дар солномањо, асарњои ахлоќї ва 
динї ин наќлу ривоятњо бо тафсилоту таѓйирот дохил мегарданд. 
Яке аз њамин гуна асарњо, ки таърихи ќариб сењазорсола дорад, 
«Авесто» мебошад. «Авесто» китоби муќаддаси дини зардуштист. 
Дар он асотир ва наќлу ривоятњо фаровон омадаанд.

Дар бисёр наќлу ривоятњое, ки дар «Авесто» оварда шуда-
анд, муборизаи ду ќувва - бадї ва некї инъикос ёфтааст. Ќувваи 
бадї Ањриман ва некї Ањурамаздо мебошанд. Ба њамин тариќ, 
муборизаи Ањриману Ањурамаздо композитсияи умумии наќлу 
ривоятњоро ташкил медињанд. Ањурамаздо ба фариштањои осмонї  
ва дар замин ба Йема - шоњи одилу оќил сардор ва роњнамо буд. 
Боре Ањурамаздо њамаи фариштањо, аз љумла Йемаро даъват на-
муда огоњ менамояд, ки ба наздикї зимистони сахт мешавад, бар-
фи зиёд меборад ва аз барфу тўфон њама ба зери об мемонанд, 
олами набототу њайвонот ва инсонњо њам нест мешаванд. Аз ин 
хотир дар баландињо, дар љойњои мувофиќ барои њайвоноту на-
ботот паноњгоњњо, барои одамон манзил сохтан даркор. Пас аз 
ин аз наботот навъњои хушсифату бељирм, аз њайвонот љуфтњои 
хубу хушзот ва аз инсонњо танњо љуфтњои поку некусиришт, бофа-
росату хубрўй, хушахлоќу мењнатдўст, далеру шуљоъро хоста ги-
рифтан муњим аст. Аз инсонњои дурўя, фосиќу коргурез, зиштрўй 
парњез бояд кард. Ашхоси интихобшуда њам зоњиран ва њам боти-
нан бояд зебо бошанд.

Ќисмати аввали ривоят бо он поён меёбад, ки Йема супориши 
Ањурамаздоро ба љо оварда, одамону набототу њайвоноти инти-
хобкардаро аз хунукию тўфон эмин нигоњ медорад. Пас аз ин дав-
раи дуюм оѓоз меёбад. Ин «давраи тиллої» гўё њазор сол давом 
кардааст. Дар ин муддат баробарию бародарї асоси љамъиятро 
ташкил медод. Дигар одамон намемурданд, зулму истисмор на-
буд, яъне њамон ашхоси бењтарин дар ин давра кишварро обод 
намуданд. Масалан, дар ќисмати «Вандидод» дар ин бора гуфта 
шудааст:

Агар давраи Йемаи њукмрони боќудрат намешуд, 
На хунукии сахт, на гармои сўзон, на офат, 
Дар он на пирї буд, на мурдан
Ва на рашку њасаде, ки дев ба вуљуд овардааст.

Аммо Йема аз ин муваффаќиятњо саргаранг мешавад, дигар 
ба суханони Ањурамаздо гўш намекунад ва даъвои худої меку-
над. Маслињатгари ў Ањриман мешавад. Дар натиља халќ аз ў рў 
мегардонад. Пас аз ин Йема аз тарафи Ажадањок кушта мешавад.

Мазмуни мухтасари ривоят аз њамин иборат аст. Мањз њамин 
ривоят барои пайдо шудани чандин асарњои барљастаи ќарнњои 
минбаъда сарчашмаи асосї гардид.

Дар адабиёти тољику форс ин идея, яъне тасвири љамъияти 
хаёлї бори аввал дар «Шоњнома»-и Абулќосими Фирдавсї инъикос 
ёфтааст. Дар асари Фирдавсї Йема бо номи Љамшед ёдоварї шуда-
аст. Мувофиќи тасвири Фирдавсї Љамшед 700 сол подшоњї меку-
над. Дар аввал чун дар «Авесто» одил, додгустар, халќпарвар буд. 
Мамлакат обод, халќ осуда, зиндагї пурнишот, одамон вафот на-
мекунанд. Аз ин пешрафт Љамшед маѓрур шуда, дигар ба суханони 
Ањурамаздо гўш намекунад, дар байни халќ худашро яздон эълон 
мекунад. Ў осї мешавад ва аз тарафи Зањњок ба ќатл мерасад.

Агар њар ду вариантро бо њам ќиёс кунем, равшан мегар-
дад, ки дар байни онњо монандї бисёр назаррас аст. Дар аса-
ри Фирдавсї исмњо таѓйир ёфтаанд. Масалан, дар «Авесто» 
Йема, дар «Шоњнома» Љамшед, дар «Авесто» Ажадањок, дар 
«Шоњнома» Зањњок ва амсоли ин. Дигар, дар достони «Љамшед» 
тасвири «давраи тиллої» ё љамъияти хаёлї сарфи назар шуда-
аст. Фирдавсї тасвири онро дар ќисмати таърихии «Шоњнома» 
овардааст. Достони «Љамшед» дар ќисмати аввал, яъне ќисмати 
мифологї омадааст. Фирдавсї танњо як ќисми ривояти мазкурро 
дар достон оварда, онро эљодкорона истифода бурдааст. Рўзгори 
Љамшед то андозае унсурњои љамъияти хаёлиро дар худ нињон до-
рад. Масалан, Фирдавсї мегўяд:

Чунин сол сесад њам рафт кор,
Надиданд марг андар он рўзгор. 
Зи ранљу зи бадшон набуд огањї, 
Миён баста девон ба сони рањї. 
Ба фармон-ш мардум нињода ду гўш, 
Зи ромиш љањон буд пуровози нўш. 
Чунин то баромад бар ин солиён, 
Њаметофт аз шоњ фарри каён. 
Љањон буд ба ором, аз ў шодком, 
Зи Яздон бад-ў нав ба нав буд паём.

Дар «Шоњнома» достони «Искандар» мавќеи калон дорад. 
Асосан бо њамин достон ќисмати таърихии «Шоњнома» оѓоз ёфта-
аст. Достон аз 2417 байт иборат буда, аз љанги Юнону Эрон, яъне 
аз задухўрди лашкари Файлаќус (падари Искандар) ва Доро оѓоз 
мегардад. Дар достон Искандар њамчун шахси ѓоратгар ќаламдод 
шудааст. Ў шањрњо, мамлакатњо ва кишвару буми зиёдеро ба зери 
тасарруф дароварда пеш мерафт, мекушт, ѓорат мекард:

Зану кўдаку пирамардон ба роњ
Бирафтанд гирён ба наздики шоњ, 
Ки «Эй шоњи бедор, боз ор њуш, 
Масўзон бару буму кўдак макуш!» 
Сикандар бар эшон наёвард мењр, 
Бар он хастагон њеч нанмуд чењр. 
Гирифтанд аз эшон фаровон асир, 
Зану кўдаки хурду барнову пир. 
Суи  Нимрўз омад аз роњи Буст, 
Њама рўи гетї зи душман бишуст.

Пас Искандар ба шањри барањманон мерасад. Ин боб «Раф-
тани Искандар ба шањри барањманон» ном дорад. Бошандагони 
ин шањр аз омадани Искандар воќиф гашта, ба ў мактубе мена-
висанд. Дар ин мактуб ба Искандар  гўшзад мекунанд, ки агар 
маќсади ту молу сарват бошад, мо аз он бенасибем. Мо танњо до-
нишу хирад дорем, ки инро шумо гирифта наметавонед. Искан-
дар бо чанд нафар донишмандони румї ба назди онњо меравад ва 
бо онњо суњбат мекунад, саволњои зиёде медињад. Аз саволу љавоб 
равшан мегардад, ки бошандагони он љо бисёр фаќирона зиндагї 
мекардаанд. Ќариб урён мегарданд, молу чиз надоранд. Марду-
маш баробару бародаранд. Онњо дар саволу љавоб Искандарро 
мулзам мекунанд:

Сикандар чу рўи барањман бидид, 
В-аз он гуна овози эшон шунид. 
Давону барањна тану пову сар, 
Танаш бебару љон зи дониш ба бар. 
Хуру хуфту ором дар дашту кўњ, 
Барањна ба њар љой гашта гурўњ. 

Њама хўрданишон бари мевадор, 
Зи тухми гияњ руста бар кўњсор. 
Сикандар бипурсид аз хобу хурд, 
Аз осоишу гарди рўзи набард. 
Хирадманд гуфт: «Эй љањонгир мард, 
Кас аз мо нагўяд зи нангу набард, 
Зи пўшиданї ё зи густарданї, 
Њама бениёзем аз хўрданї».

Искандар аз ин хеле мутаассир гашта, рўњан таѓйир меёбад. 
Чењрааш заъфарон гашта, ашк  аз чашмонаш љорї мегардад:

Сикандар чу гуфтори эшон шунид, 
Ба рухсора шуд чун гули шанбалид. 
Ду рух зарду ду дида пуроб кард, 
Њамон чењри хандон пур аз тоб кард.

Афсўс хўрду тавба кард. Барои њамин ба њар кас сарвату мо-
лашро бахшида, аз назди барањманон ба тарафи Ховар роњ пеш ги-
рифт:

Басе низ бахшид бар њар касе, 
Ба наздики эшон набуд ў басе.
Беозор аз он љойгањ баргирифт, 
Бар он њамнишин роњи Ховар гирифт.

Дар достони «Искандарнома»-и Низомии Ганљавї тасвири 
љамъияти хаёлї каме таѓир ёфтааст.  Искандар њангоми сафарњои 
њарбиаш ба мамлакати шимол мерасад ва мебинад, ки кишвар 
бешоњ аст, бою камбаѓал надорад, фиребгару ќаллоб, бекорхўљаву 
бевиљдон нест. Онњо умри зиёд дида, дар  пиронсолї вафот меку-
нанд. Дигар, муъљизаи мамлакат боз он будааст, ки дузд, хиёнат-
кор дар сари ваќт љазо мегирифтааст. Искандар бо лашкараш ба 
диёр  дохил  шуда, боѓњои мевадор, галаю рамањои сершумори бе-
галабону бечўпон ва дигар муъљизоти зиёдеро мебинанд.  Сарбо-
зе аз дарахт мева мегирад, њамоно мебинанд, ки пушташ кўз шуда-
аст. Искандар ба шигифт меафтад, баъд аз ин ба хаёл меравад ва 
дар дил чунин мегўяд:

Ба дил гуфт: «Аз ин розњои шигифт, 
Агар зиракї, панд бояд гирифт.
Нахоњам дигар дар љањон сохтан, 
Ба њар сайдгањ  доме андохтан. 
Маро бас буд, аз њар чї андўхтам, 
Њисобе аз ин мардум омўхтам.
Бад-эшон гирифтаст олам шукўњ,
Ки автоди олам шуданд ин гурўњ.
Агар сират ин аст, мо бар чием?! 
В-агар мардум инанд, пас, мо кием?!

Нињоят, Искандар аз љањонгирї, ќатлу ѓорати мардумон сахт 
пушаймон мешавад. Ў бо дарду алам мегўяд, ки агар ман пештар аз 
чунин мамлакат хабар медоштам, њаргиз дигар гирди љањон наме-
гаштам, дину оин, кору рафтори онњоро мепазируфтам:

Гар ин ќавмро пеш аз ин дидаме, 
Ба гирди љањон барнагардидаме. 
Аз ин расм  нагзаштї оини ман,
Љуз ин дин набудї дигар дини ман.

Искандар аз њамин љо пас мегардад. Дигар ў љанг намекунад. 
Роњи Юнонзаминро пеш мегирад, вале дар роњ ба бемории сахт ги-
рифтор шуда вафот мекунад.

Тавре ки дидем, дар Фирдавсї Искандар аз суњбат ва саволу 
љавоби барањманон панд намегирад, ба хулосаи даркорї намео-
яд. Яъне, ў пас аз ин боз ба кишваркушої, ѓоратгарї машѓул ме-
гардад. Ба њамин тариќ, Искандар дар «Шоњнома»-и Фирдавсї то 
охир њамон Искандари таърихї, яъне Искандари ѓоратгар, киш-
варкушо мемонад.

Тасвири љамъияти хаёлї дар «Хирадномаи Искандарї». Дар 
достон идеяи љамъияти хаёлї характери љамъбастї дошта, аз 
нигоњи фалсафї нињоят ќавист. Мувофиќи тасвири Љомї Искан-
дар пас аз љањонгирї, тай намудани кишвару мамлакатњои зиёд ба 
шањре, ки њама мардум покизарўзгор буданд, мерасад. Аз тасвири 
Љомї равшан мегардад, ки Искандар аз Рум на барои ќатлу ѓорат, 
забт намудани кишвару  бум, бањру  бар, бойигарию сарват, чунон-
ки дар Фирдавсї  омадааст , балки њамчун як марди хирадманд, 
љўяндаи хайру эњсон тасвир намудааст:

Сикандар чу мегашт гирди љањон,
Хабарпурси њар ошкору нињон,
Дар аснои рафтан ба шањре расид,
Дар он шањр ќавме писандида дид.

Пас аз ин Љомї бевосита бо як њиссиёти баланд ба тасвири 
љамъият рў меорад. Ќаблан тасвири Фирдавсї  ва Низомиро дидем. 
Пеш аз њама њангоми муќоиса эњсос мешавад, ки саволу љавоби Ис-
кандар бо бошандагони ин љамъият дар Љомї даќиќтаранд. Агар 
дар Фирдавсї бо Искандар сарвари барањманон, дар Низомї бу-
зургони ин ќавм суњбат ороста бошанд, дар Љомї Искандар бо 
дарзї барин шахс саволу љавоб мекунад. Дар  оѓоз Љомї агар си-
фату хислати одамони ин љамъиятро тавзењ дињад, пас аз ин бо ка-
моли мањорат характеру хислатњои як гурўњи одамони одиро дар  
рафти амалиёт нишон медињад. Масалан, Љомї чунин мегўяд:

Зи гуфтори бењуда  лабњо хамўш, 
Фурў баста аз носазо чашму гўш. 
Наљуста ба бад њаргиз озори њам, 
Ба њар кори неку мададгори њам. 
На з-эшон тавонгар касе, не фаќир, 
Ба эшон на султон касе, не амир. 
Баробар ба њам ќисмати молашон, 
Мувофиќ ба њам сурати њолашон. 
На аз мењнати ќањташон сол танг,
На бар сафњаи сулњашон њарфи љанг.

Мулоќоту суњбатњои самимии дарзї бо Искандар ва тафак-
куру андешаи дарзии хирадманд нуќтаи баландтарини достони 
Љомї ба њисоб меравад, ки чунин мулоќотњоро дар Фирдавсї 
ва Низомї дида наметавонем. Аз ин рў, достони «Хирадномаи 
Искандарї» ва љамъияти хаёлии тасвиркардаи Љомї дар пояи 
олї меистад. Биёед, саволу љавобњои Искандарро бо мардуми 
покизарўзгори ин љамъият хубтар мулоњиза кунем.

Масалан, Искандар аз онњо мепурсад, ки чаро љамъияти 
шумо бе подшоњ аст? Дар љавоб бошандагони он шањр ба Искан-
дар мегўянд, ки дар ин љо зулму золимї нест. Бинобар ин мо ба 
подшоњ эњтиёље надорем:

Дигар гуфт: «Чун шоњи фармонравой 
Дар ин шањри бешўр нагрифта љой?» 
«Пайи дафъи зулм аст, - гуфтанд, - шоњ, 
Зи зулм ин вилоят бувад дар паноњ. 
Зари адл аз зулм гирад иёр1, 
Чу золим набошад, ба одил чї кор?!»

Њатто одамони одии ин шањр дар сухандонї ва нуктафањмї 
Искандари донишмандро мулзам мекунанд. Масалан, Искандар 
аз назди дукони дарзї мегузашт. Дарзї ўро дида эътиборе надод, 
яъне аз љой нахест ва таъзим накард. Искандар сабаби инро аз 
дарзї пурсид. Дарзї дар љавоб чунин гуфт:

Наёяд хушам фарру2 иќболи ту, 
Чї созам сари хеш помоли ту? 
Надорам тамаъ ганљи симу зарат, 
Чу мор аз чї њалќа занам бар дарат?

Пас аз мутолиаи боби мазкур хонанда ба дунёи фикру анде-
ша меравад, то ки хубтару бењтар маќсади шоир ва фалсафаи зин-
дагиро бифањмад. Аз ин хотир дар тафаккураш саволњои зиёди 
бељавоб пайдо мешаванд. Ў андеша мекунад, ки чаро ин љамъият 
ба подшоњ ниёз надорад? Чаро бою камбаѓал нест, њама баробар 
зиндагї мекунанд? Дар љавобњои дарзї ба Искандар шоир ба ка-
дом масъалањо диќќат додааст? Ва ба њамин монанд саволњои зи-
ёде ўро нороњат мекунанд.

Воќеан, хонандагон аз рўйи матн ба саволњои зикршуда то 
андозае љавоб хоњанд ёфт. Азбаски дар љамъияти тасвиркардаи 
Љомї зулму истисмор, љангу љидол, туњмату буњтон нест, одамони 
ин љамъият ахлоќи писандида доранд, њамфикранд, баробар кор 
мекунанд, ба онњо подшоњ њам лозим нест. Подшоњ њам дар низо-
ми давлат мањз барои њамин корњо лозим аст. Аз ин рў, љамъиятро 
бояд халќ идора кунад. Ба њамин тариќ, Љомї дар охири умр ба 
хулосае омад, ки љамъияти инсонї бе подшоњ ва роњбарии ў низ 
пеш рафта метавонад. Баръакс, мамлакат боз бењтар мешавад. 
Яъне Љомї дар ин айём аз бањри подшоњи одил ва бомаърифат 
њам мегузарад ва дар идора кардани давлат халќро дар навбати 
аввал мегузорад.

1   Иёр – бањо, тарозуи зарсанљ, ќимат, арзиш. 
2   Фарр – шукўњ, зебої, дабдаба, тољи иќбол, њайбати шоњон.

Ба саволи дуюм алоќамандона ба саволи боло љавоб додан 
лозим меояд. Дар љамъияти тасвиркардаи Љомї барои он бою 
камбаѓал нест, ки мардуми он покахлоќ ва нексириштанд, онњо 
дили соф, аќлу заковати баланди инсонї доранд. Љомї бо ин гуф-
тан хостааст, ки танњо њамин зайл одамон чунин љамъиятро сох-
та метавонанд. Баъзе хислатњои одамони ин љамъиятро Љомї 
дар симои дарзї инъикос намудааст. Дарзї марди њунарманд 
аст. Вай ба кори хоксоронаи худ машѓул буда, узви комилњуќуќи 
ин љамъият аст. Дарзї ба Искандар эътибор намедињад, аз љой 
намехезад, таъзим намекунад ва ин ба табъи Искандар намефо-
рад. Дарзї љавоб медињад, ки ман аз ту ягон чиз талаб надорам, 
муњтољи ту нестам, ман озод њастам.

Љомї ба воситаи овардани саволу љавоби онњо мавќеи 
љамъиятии шахсро гузоштааст. Ба ин восита адиб одамони та-
маъкору хушомадгўйи замонаашро мазаммат намуда, онњоро ба 
назарбаландї  њидоят мекунад.

Абдурањмони Љомї ба хулосае меояд, ки дар он љое ки зо-
лим нест, аз њар љињат мардумон бо њам баробар ва бародаранд, 
мувофиќи тавоноияшон мењнат мекунанд, аз рўйи аќлу хирад њар 
як узви ин љамъият зиндагиашро пеш мебарад. Мана њамин аст 
кулминатсияи асар, нуќтаи ављи тасвир дар асари шоири бузург. 
Тасвири љамъияти хаёлї на танњо як сањифаи дурахшони адабиё-
ти тољику форс, балки ѓояи олии умумиинсонии адабиёти љањонї 
аст. Ин афкори олии Абдурањмони Љомї баъд аз чанд аср ба тар-
зи аниќтар дар асарњои сотсиалистони хаёлї ва нависандаго-
ни барљастаи Аврупо Томас Мор («Утопия», 1516), Кампанелла 
(«Шањри Офтоб», 1602), Анатол Франс («Дар санги сафед», 1905) 
ва дигарон инъикос ёфтааст.

Вале аз њама муњимаш он аст, ки Љомии мутафаккир дар 
њамон замоне, ки инсон хору залил, фаќиру музтар гардида буд, 
субњи мурод, љилои хуршеди сањар, машъали рахшони адолатро 
орзу кард.

Аќидаи Љомї дар дар бораи муносибати устоду шогирд. Љомї 
дар достон  зимни образњои Искандар ва Арасту муносибати усто-
ду шогирдро бо камоли мањорат нишон додааст. Адиб таъкид 
менамояд, ки њар кас бояд њурмату эњтироми устод, омўзгорро 
нигоњ дорад.

Арасту рўзе аз Искандар  мепурсад, ки агар дар оянда подшоњ 
шавї, ба ман чї хел муносибат мекунї?:

Чу мулки љањонат мусаллам шавад, 
Дар он поя пои ту муњкам шавад, 
Чї бошад ба пеши ту миќдори ман?
Чї равнаќ пазирад зи ту кори ман?

Искандар чунин љавоб медињад:

Бигуфто, ки бошад туро бартарї 
Бари ман ба миќдори фармонбарї... 
Ба тоат туро то ќадам пештар, 
Бувад ќадри ту пеши ман бештар.

Аз ин порчаи боло маълум мегардад, ки Искандар устодаш-
ро дар амру фармони подшоњї баробар ва њатто аз худ бештар 
њисоб мекардааст.

Дар њаќиќат, Искандар њурмату эњтироми устодашро то охи-
ри умр ба љо овард. Бо маслињати ў ва дигар њакимон давлати бу-
зургашро идора мекард. Боре як нафар аз Искандар мепурсад, ки 
чаро ў муаллими худ Арастуро аз падар беш њурмату эњтиром ме-
кунад? Љавоби Искандар:

Бигуфто: Зад ин наќши обу гилам, 
В-аз он тарбият ёфт љону дилам.
Аз ин шуд тани ман пазирои љон, 
В-аз он омадам зиндаи љовидон.
Аз ин по кушодам зи ќайди адам, 
В-аз он рў нињодам ба мулки ќидам.

Љомї талаб мекунад, ки њар касе ки муаллим дорад, то охири 
њаёташ бояд устодони худро њурмату эњтиром кунад. Ќадри муал-
лим аз падар њам зиёдтар аст. Зеро муаллим ба ў таълим медињад, 
њунару фарњанг меомўзонад ва ба шогирд бахту саодат мебахшад. 
Љомї афкори пешќадамро зимни образи шоњи муќтадир - Искан-
дар инъикос намудааст. Ин аќидаи шоир то одаму олам њаст, за-
вол намеёбад, чунонки Љомї мегўяд:

Агар дар љањон набвад омўзгор,
Шавад тира аз бехирад рўзгор!

Љомеа њамеша ба омўзгор ниёз дорад ва њурмату эњтироми 
муаллим амрест вољиб. Андешањои Љомї  нисбати омўзгор имрўз 

њам ќимати баланди таълимию тарбиявї дошта, барои инкишофи 
маънавиёти њар як фарди љомеа мусоидат мекунанд.

«БАЊОРИСТОН». САБАБИ НАВИШТА ШУДАНИ АСАР, 
СОХТ ВА ТАРКИБИ ОН

Марги фарзандон Љомиро рўњафтода мекунад. Љомї медо-
нист, ки фарзанд нахли муроду давоми умр аст. Ба њамин маънї 
мегўяд;

Њељ неъмат бењтар аз фарзанд нест, 
Љуз ба љон фарзандро пайванд нест. 
Њосил аз фарзанд гардад коми мард, 
Зинда аз фарзанд монад номи мард.

Аз ин љост, ки фарзанди ягонааш Зиёуддин Юсуф барояш 
бисёр азиз буд. Вале тани дардманду андоми заиф дошт.

Љомї ба таълиму тарбияи фарзанд машѓул шуда, орзу дошт, 
ки Зиёуддин Юсуф шахси њунарманд, бофазлу дониш шавад ва 
дар оянда дар љамъият мавќеи худро ёбад. Аз ин рў, ба Юсуф хат-
ту савод омўзонда, ўро пайваста таълим медод, то ки инсони ко-
мил шавад, аз аслу насаби худ маѓрур нашуда, илму њунар омўзад.

Љомї бо њамин маќсад барои фарзанди худ ва барои њамаи 
толибилмон соли 1487 «Бањористон»-ро менависад.

Ин асар аз љињати забон ва тарзи баён хеле сода аст. Вай на-
мунаи барљастаи насри асри XV ба њисоб меравад. «Бањористон» 
дар пайравии «Гулистон»-и Саъдии Шерозї навишта шудааст. 
Вай њам мисли «Гулистон» аз муќаддима, 8 равза ё боб ва хоти-
ма иборат аст.

«Бањористон» бо чунин байтњо оѓоз меёбад:

Гузаре кун ба ин «Бањористон»,
То бубинї  дар ў гулистонњо.
В-аз латоиф ба њар гулистоне
Руста гулњо,дамида райњонњо.

Абдурањмони Љомї дар боби аввал аз њаёти сўфиёну шайхон 
њикоятњои пандомезе меорад, ки бисёри онњо характери динї до-
ранд. Дар боби дуюм нависанда гуфтањои њакимон, файласуфон, 
лашкаркашонро овардааст. Боби сеюмро Љомї ба панду насињати 

шоњон мебахшад. Дар ин боб нависанда идеяи шоњи одил ва раи-
ятпарварро тарѓиб мекунад. Боби чорум њам хеле муњим аст. Дар 
масъалаи саховатмандию љавонмардї, накукорї ва шуљоатмандї  
бањс менамояд. Дар бобњои панљум ва шашум нависанда дар 
бораи ишќу муњаббат ва боз бисёр масъалањои дигари зиндагї 
њикояту латифањои намакин ва шавќангези њаљвї меорад.

Боби њафтуми «Бањористон» ба њаёту эљодиёти шоирони гу-
зашта ва њамзамонаш бахшида шудааст. Љомї дар боби охирини 
асараш бисёр њикояту тамсилњои ибратомўз овардааст, ки онњо 
дар бораи њаёту зиндагии одамон бањс мекунанд.

МАЗМУН ВА МУНДАРИЉАИ ИДЕЯВИИ ЊИКОЯЊОИ 
«БАЊОРИСТОН»

Абдурањмони Љомї  дар «Бањористон» ба бисёр масъалањои 
муњимми замонааш, ки дар девонњою маснавињояш иброз кар-
да буд, боз бармегардад. Ў танњо як чизро мехост: орзу дошт, ки 
њаёту зиндагии халќ хуб бошад, зулму бедодгарї барњам хўрад. 
Нависанда љамъиятро ба золимону мазлумон таќсим карда, ба 
муќобили золимон  ва берањмию бешафќатии онњо мебарояд. Ў 
золимонро танќид карда, онњоро аз шўру исёни халќ - мазлумон 
огоњ месозад. Чунончи, дар боби дуюм њикояте оварда шудааст, 
ки дар он њакими донишманд ба Искандар чунин мегўяд: «Њар кї 
бо зердастон шеваи муштзанї бар даст гирад, дар лагадкўбии за-
бардастон бимирад:

Дило, гўш кун аз ман ин нуктаи хуш, 
Ки мондаст дар гўшам аз нуктадонон, 
Ки њар кас кашад теѓи номењрубонї,
Шавад куштаи теѓи номењрубонон.

Љомї шоњону њокимони золимро мазаммат намуда, пардаи 
фиребу найрангро аз рўяшон дур мепартояд. Подшоњон дар зери 
ниќоби дини мубини ислом ба халќи мењнаткаш зулм мекарданд. 
Љомї ба ин гуна шоњон нафрат дорад. Вай шоњони бедин, яъне 
кофири одилро аз шоњони диндори золим баландтар њисоб меку-
над. Шоир дар оѓози боби сеюм, ки ба њамин масъала бахшида 
шудааст, дар бораи Нўшервони Одил чунин мегўяд: «Нўшервон 
бо он ки аз дин бегона буд, дар адлу ростии ягона… Дар таворих 

чунон мастур аст, ки панљ њазор сол салтанати олам тааллуќ ба 
габрон ва муѓон дошт ва ин давлат дар хонадони эшон буд, зеро 
ки ба раоё адл мекарданд ва зулм раво намедоштанд:

Адлу инсоф дон, на куфру на дин, 
Он чи дар њифзи мулк даркор аст. 
Адли бедин низоми оламро 
Бењтар аз зулми шоњи диндор аст.

Дар њикояти дигар Љомї талаб мекунад, ки дар баробари шоњ 
муќаррабон, вазирон ва дигар амалдорони вай низ бояд одил ва 
фуќаропарвар бошанд. «Мебояд, ки подшоњонро мунњиёни1

 росткирдоре бар кор бошанд, ки ањволи раоё ва гумоштагон ба-
рояшонро ба вай расонанд»:

Чу шоњро набувад огањї зи њоли сипоњ, 
Куљо сипоњ зи ќањри вай эњтироз кунанд?
Ба ќасди зулм њазорон бањона пеш оранд, 
Ба љанги фисќ њазорон тарона соз кунанд.

Агар шоњ одил набошад, зулм ривољ  гирифта, пояи давлат 
ноустувор мсгардад. Аз ин рў, ба мансабњои давлатї шахсони 
поквиљдон, росткору бомаърифатро интихоб кардан лозим аст, – 
мегўяд Љомї. Нависанда бештар аќидањои сиёсиву иљтимоиашро 
зимни образњои шоњони идеалї - Искандар ва Нўшервон, 
њакимону донишмандон ифода кардааст.

Дар «Бањористон» нависанда дар мавзўи таълиму тарбия фик
ру мулоњизањои пурќимате баён кардааст. Пеш аз њама, асари маз-
курро Љомї барои таълими писараш эљод намудааст. Нависанда 
зимни як ќатор њикояњои «Бањористон» ањамияти илму донишро 
дар инкишофу тараќќии љамъият нишон дода, зикр мекунад, ки 
илм як бањри беканор буда, шохањои зиёд дорад. Бояд шахс њамон 
илмеро пурра омўзад, ки он нињоят зарур мебошад. Илова бар ин, 
шахс бояд илми омўхтаашро дар амал истифода барад:

Илме, ки ногузири ту бошад, бад-он гирой,
В-онро, к-аз он гузир бувад, љустуљў макун.

1   Мунњиён – хабардињандагон.



259

В-он дам, ки њосили ту шавад илми ногузир. 
Ѓайр аз амал ба мўљиби он орзу макун!

Љомї одамонро ба дўстию рафоќат, накукорї, саховату 
олињимматї даъват кардааст. Масалан, дар боби чорум њикояте 
оварда мешавад, ки ќањрамони он ѓулом аст. «Аз Абдуллоњ 
ибни Љаъфар разияллоњу анњу овардаанд, ки рўзе азимати сафа-
ре карда буд. Дар нахлистони ќавме фурўд омад, ки ѓуломе сиёњ 
нигоњбони он буд. Дид, ки се ќурси нон ба љињати ќути вай овар-
данд. Саге он љо њозир шуд. Он ѓулом як ќурс пеши вай андохт, 
бихўрд. Абдуллоњ разияллоњу анњу аз вай пурсид, ки:

– Њар рўз ќути ту чист?
Гуфт:
– Он чї  дидї.
Фармуд:
– Чаро вайро бар нафси худ исор накардї? Гуфт:
– Вай дар ин замин ѓариб аст, чунин гумон мебарам, ки аз ма-

софати дур омадааст ва гурусна аст. Нахостам, ки вайро гурусна 
гузорам. Пас гуфт:

– Имрўз  чї  хоњї хўрд?
Гуфт:

– Рўза хоњам дошт».
Љомї дар баробари мадњу ситоиш кардани хислатњои неки 

инсонї, одамони бадро мазаммату сарзаниш мекунад.
Љомї  хеле дуруст пай бурда буд, ки ахлоќи табаќаи боло 

нињоят фосид шудааст. Њикояњое, ки нависанда дар «Бањористон» 
овардааст,  мањз ба ин гурўњ хосанд:

«Писареро гуфтанд:
– Мехоњї, ки падари ту бимирад, то мероси вай бигирї?
  Гуфт:
– Не, аммо мехоњам, ки ўро бикушанд, то чунончи мероси вай 

бигирам, дият1 низ бистонам.

Фарзанд нахоњад зи пайи мол падарро,
Хоњад, ки намонад падару мол бимонад. 
Хуш нест ба марги падару бурдани мерос, 
Хоњад, ки кушандаш, ки дият њам биситонад!

1   Дият – хунбањо.

Дар љомеа барои баъзе ашхос сарвату боигарї аз њама чиз бо-
лотар меистад. Дар рўзгори адиб мо далелњои зиёдеро меёбем, ки 
шоњзодагон барои тољу тахт, молу сарват шуда ба амали ношо-
иста даст мезаданд. Масалан, писари Улуѓбек Абдулатиф барои 
тољу тахти шоњї падарашро  кушт.

Бар хилофи њикояти боло Љомї  њикояти дигаре низ овар-
дааст, ки дар он ду љавон аз табаќаи поёнии љамъият иштирок 
доранд. Њикоят чунин оѓоз меёбад: «Шабе дар масљиди љомеи 
Миср оташ афтоду бисўхт. Мусулмононро тавањњум1 ин шуд, 
ки онро насоро2  кардаанд. Ба мукофоти он оташ дар хонањои 
эшон андохтанд ва бисўхтанд. Султони Миср љамоатеро, ки 
оташ дар хонањои эшон андохта буданд, бигрифту дар як 
љой љамъ кард ва бифармуд, ки то ба адади эшон руќъањо3 
навиштанд: дар баъзе куштан, дар баъзе даст буридану дар баъзе 
тозиёна задан. Ва он руќъањо бар эшон афшонданд. Бар њар кас 
њар руќъае, ки афтод, бо вай ба мазмуни он муомала карданд. Як 
руќъа, ки мазмуни он ба куштан буд, дар касе афтод.

Гуфт:
– Аз куштан боке надорам, аммо модаре дорам, љуз ман касе 

надорад.
Дар пањлуи вай дигаре буд, ки дар руќъаи вай тозиёна задан 

буд. Вай руќъаи худро бад-он кас дод ва руќъаи вайро гирифту 
гуфт:

– Ман модар надорам.
Инро ба љойи вай бикуштанд ва онро ба љойи ин тозиёна за-

данд.

Ба симу зар љавонмардї тавон кард, 
Хуш он кас, к-ў љавонмардї ба љон кард. 

Ба љон чун эњтиёљи ёр бишнохт, 
Њаёти худ фидои љони ў сохт.

Мазмуни ин њикояти Љомї  хонандаро ба хулосае мео-
рад, ки мањз мардуми одї чунин хислатњои њамида доранд ва ба 
љавонмардї кодиранд. Ќањрамони њикоят аз марг наметарсад. 

1   Тавањњум – гумон, гумонбар шудан.
2   Насоро – насронињо, пайравони дини Исо, христианњо.
3   Руќъа – мактуб.

Вале вай модари пири бекас дорад ва барои нигоњубини модар, 
парастории ў мурдан намехоњад. Љавонмардии ќањрамони дигари 
њикояти боло аз љавони аввала боз олитар аст. Ў ба хотири модари 
пири рафиќаш худро ба куштан медињад. Дар образи ин ду љавон 
нависанда хислатњои бењтарини инсониро љамъбаст кардааст.

Љомї ба воситаи ин њикоят масъалаи њурмати падару модар-
ро дар миён мегузорад. Нависанда гуфтан мехоњад, ки падару мо-
дарро њурмату эњтиром кардан даркор, ба ќадри мењнатњои онњо 
бояд расид ва њаргиз монанди он фарзанди нохалафи марди сар-
ватманд, ки куштани падарашро орзу мекард, будан нашояд.

Абдурањмони Љомї дар «Бањористон» ба масъалаи дўстию 
рафоќат ањамияти калон медињад. Ин масъала дар њикояти боло 
дар симои ду љавон то андозае инъикос ёфтааст.

Љомї  он касеро дўсти њаќиќї мешуморад, ки дар њар як 
лањзаи њаёт ба ў мададгору рўњбардор бошад. Агар лозим шавад, 
аз суханони талху баъзе кору кирдори нољои дўсташ малол на-
шуда, канорагирї накунад. Дар ин мавзўъ нависанда аз њаёти яке 
аз орифону донишмандони гузашта Абубакр Муњаммад Љаъфар 
ибни Халафи Бухорої (861 – 946) њикояте меорад. Абубакр ба 
шўр меояд, яъне парешонњол мешавад ва ўро ба бемористон ме-
баранд. Як гурўњ одамон барои диданаш меоянд. Абубакр аз 
онњо мепурсад:

– Шумо киёнед?
Гуфтанд:

– Дўстони ту.
Санг бардошт ва бар эшон њамла кард. Љумла бигурехтанд. 

Бихандид. Гуфт:
– Боз оед, эй муддаиён, ки дўстон аз дўстон нагурезанд ва аз 

санги љафояшон напарњезанд:

Он аст дўстдор, ки њарчанд душманї 
Бинад зи дўст, беш шавад дўстдортар. 
Бар сар њазор санги љафо гар хурад аз ў,
Гардад бинои ишќаш аз он устувортар,

Љомї он касеро рафиќи бад њисоб мекунад, ки мањз ба хоти-
ри чизе, бо маќсаде риштаи дўстї мепайвандад. Чунин дўстї пояи 
устувор надорад. Аз ин гуна «рафиќ» зудтар паймони дўстиро 
буридан хубтар аст. Љомї ин суханашро аз номи орифу њакими 

машњури асри  X  Абулњасан таќвият медињад. Масалан, њикоят 
ин тавр оѓоз меёбад: «Шайх Абулњасан гуфтааст, ки дар дунё њељ 
чиз нохуштар нест аз дўсте, ки дўстии вай  аз барои ѓаразе бошад 
ё ивазе».

Нокастар аз ў кас набувад дар олам,
К-аз дўст ба љуз дўст муроде хоњад.

 Дар «Гулистон»-и  Саъдї  доир  ба мавзўи дўстї  њикоятњои 
бисёре  оварда  шудаанд. Њар ду адиби бузург доир ба ин масъала 
њамфикранд. Онњо дўсти беѓаразро дўсти њаќиќї њисоб кардаанд. 
Дўст он кас аст, ки дар мавридњои парешонњолию дармондагї ба 
ту мадад мерасонад:

Дўст машмор, он ки дар неъмат занад
Лофи ёрию бародархондагї. 
Дўст он бошад, ки гирад дасти дўст 
Дар парешонњолию дармондагї.

Њикоёти Љомї, ки дар боло овардем, аз њар љињат суханони 
Саъдиро такмил ва таќвият медињанд.

БОБИ ЊАФТУМИ «БАЊОРИСТОН» ВА АЊАМИЯТИ 
ИЛМИЮ БАДЕИИ ОН

Љомї дар боби 7-уми «Бањористон» дар бораи 39 нафар шоирони 
асрњои гузашта ва давраи худ ба тариќи хронологї маълумоти 
мухтасар медињад. Ин боби «Бањористон» аз як муќаддимача ва 
ќисми асосї иборат аст. Дар муќаддима оид ба каломи шеър ва 
унсурњои он маълумот медињад. Пас аз он доир ба шоирони гу-
зашта, ки дар аксари жанрњои бадеї шеър гуфтаанд, ба тариќи 
умумї сухан ронда, муќаддимаро ин тавр ба охир мерасонад: 
«Лољарам, бар зикри чанде аз машоњири эшон ихтисор карда ме-
шавад». Ин ќисм хеле душворфањм мебошад, зеро бисёр калима 
ва иборањои арабї бо љумлањои печ дар печ баён карда шудаанд.

Абдурањмони Љомї аввал аз рўйи анъанаи тазкиранависї  та-
халлуси аксарияти шоиронро ном бурда, баъд аз ин дар бораи аз 
куљо будан ва дар замони салтанати кадом сулола ва ё подшоњ 
зиндагонї  кардани як ќисми онњо маълумот медињад. Сипас ба 

тасвири шахсият, омўзиш, зиндагї, характери эљодї ва шуњрат 
пайдо кардани он гузашта, барои намуна порчањои шеърї меова-
рад. Љомї њангоми дар бораи ин ё он шоир сухан ронданаш соли 
таваллуд ва вафоташро дар хотима зикр мекунад. Чунончи, саба-
би вафоти Муиззиро ба тариќи зайл шарњ медињад:

«Ва сабаби вафоти вай он буд, ки рўзе Султон (Султон 
Санљари Салчуќиро дар назар дорад - Т. М.) аз даруни хиргоњ 
тир андохт ва ў беруни хиргоњ истода буд. Ногоњ тире хато шуду 
бар вай омад ва бияфтод ва дарњол љон бидод».

Абдурањмони Љомї хусусияти эљодиёти як шоирро бо шоири 
дигар муќоиса намуда, нуќтаи назари худро баён мекунад. Маса-
лан, вай хусусиятњои бартарии ашъори Њофизро бо шеърњои Ни-
зории Кўњистонї муќоиса намуда менависад: «Ва салиќаи1  шеъ-
ри вай (Њофиз) наздик аст ба салиќаи Низории Кўњистонї. Аммо 
дар шеъри Низорї ѓассу самин 2 бисёр аст бар хилофи шеъри вай».

Ё ин ки дар бораи фарќияти эљодиёти Хусрави Дењлавї  ва 
Њоќонї фикри зеринро баён мекунад: «Татаббўи3  Њоќонї меку-
над, њарчанд дар ќасида ба вай нарасида, аммо ѓазалро аз вай гу-
заронида... маќбули њама кас афтодааст». Аз ин гуфтањо маълум 
мешавад, ки агарчи Хусрави Дењлавї дар ќасида ба Њоќонї  на-
расида бошад њам, ѓазалро аз вай гузаронидааст ва бо мазмунно-
кии ашъори худ ба њама кас маќбул гаштааст.

 Љомї асосан ба эљодиёти аксарияти шоирон бањо медињад 
ва тарзи бањодињии вай ду хел аст:

1 . Оид ба ин ё он шоир танњо фикри шахсиашро баён мекунад.
Ба ашъори Њофиз чунин бањо додааст: «Аксар ашъори вай 

латифу матбўъ4  аст ва баъзе ќариб ба сарњади эъљоз5 ».
Ё ин ки муаллиф услуби Котибиро ба тариќи зайл баён кар-

дааст:
«Вайро маонии хос бисёр аст ва дар адои он маонї низ услубе 

хос дорад, аммо шеъри вай якдаст ва њамвор нест».
2. Љомї дар бораи шоирон гуфтањои дигаронро меорад, вале 

аз кї будани ин суханонро нишон намедињад. Фикрњои оварда-
шуда танњо бо як ё ду љумла ифода ёфтаанд, ки баъзан бо оварда-

1   Салиќа – услуб.
2   Ѓассу  самин – пастию баландї.
3   Татаббўъ – љустуљў кардан, аз ќафои чизе рафтан, пайравї кардан.
4   Матбўъ – маъќул.
5   Эъљоз – муъљиза.

ни порчањои шеърї муайян ва равшантар карда мешаванд. Маса-
лан, барои нишон додани он ки Фирдавсї дар замонаи худ ќадру 
ќимат пайдо накарда вафот кардааст, чунин мисраъњоро аз шои-
ри номаълуме меоварад:

Бирафт шавкати Мањмуду дар замона намонд 
Љуз ин фасона, ки нашнохт ќадри Фирдавсї.

Њамин тавр, боби 7-уми «Бањористон»-и Абдурањмони Љомї  
дар омўхтан ва кушода додани бисёр масъалањои муњимми ада-
биёти классикї ба тадќиќотчиён ёрї мерасонад. Дар ин љо аз шо-
ирони асрњои мухталиф намунањо овардааст, ки онњо барои рав-
шан кардани эљодиёти ин ё он шоир ањамияти бузург доранд.

Ин боб монанди дигар равзањои «Бањористон» ањамияти 
забонї  низ дорад. Забони ин боби асар нисбатан сода, фањмо ва 
латиф аст ва барои омўхтани таърихи забони адабии тољик ба за-
боншиносон ёрии калон мерасонад.

Бисёр адабиётшиносони тољик ва хориљї ба ин боби 
«Бањористон» ањамияти махсус дода, барои исбот ва равшан на-
мудани фикрњои худ аз он иќтибос овардаанд.

МАВЌЕИ ЛАТИФАЊОИ ХАЛЌЇ ДАР АСАР

Абдурањмони Љомї њангоми баёни масъалањои  мухтали-
фи зиндагї ба  эљодиёти дањонакии халќ мурољиат намудааст. 
Ў аз образу сужет ва жанрњои дигари халќї ќариб дар њамаи 
асарњояш истифода бурдааст. Махсусан, «Бањористон» аз  лати-
фаю мутоибањои халќї хеле сероб аст.

Абдурањмони Љомї дар равзаи 6-уми «Бањористон» латифаи 
«Фаќат шумо ва ман мондаем»-ро овардааст. Дар ин љо њаљви 
нависанда љанбаи иљтимої мегирад. Махсусан ќитъае, ки дар 
анљоми латифаи халќї оварда мешавад, афкори шоирро љамъбаст 
намудааст. Чунончи:

«Тавонгаре дар ањди яке аз золимон бимурд. Вазири он золим 
писари вайро талаб кард ва пурсид, ки падари ту чї гузоштааст?

Гуфт:
– Аз молу манол чунин ва чунон ва аз ворисон вазири кабир-

ро ва ин фаќири њаќирро:

Ќитъа:
Зулмпеша вазир нашносад 
Љуз њаќќи подшоњ  моли ятим.
 Адл донад, агар барад батамом, 
Фазл донад, агар кунад ба ду ним.

Дар варианти халќии ин латифа персонажњои асосї  Мушфиќї 
ва ќозї  мебошанд. Дар байни онњо фарќи калоне дида намеша-
вад. Њодиса айнан такрор меёбад. Танњо дар варианти халќї 
шеър оварда нашудааст.

Љомї ба воситаи латифаи мазкур зулму истисмори табаќањои 
болои љамъият, вазирон ва њокимони замонаашро тасвир кардааст.

Ў дар латифаи «Аз мурдањо шарм мекунам» нодонию 
бефањмї ва дигар хислатњои табибони замонаашро ба зери този-
ёнаи танќид мегирад. Аз дасти њамин навъ табибони нодон ода-
мони зиёд аз дунё чашм пўшидаанд, ки шоир нисбат ба онњо бо 
нафрат сухан меронад.

Љомї  дар поёни латифаи мазкур рубоие низ илова кардааст, 
ки ин љамъбасти фикри муаллиф дар бораи табибони замонааш 
мебошад. Дар байни латифаи халќї ва Љомї аз љињати забон низ 
чандон фарќи зиёде нест.

Масалан, латифа дар варианти Љомї:
«Табиберо диданд, ки њар гоњ ба гўристон расидї, ридо1

 ба сар кашидї. Сабаби онро суол карданд. Гуфт:
–  Аз мурдагони ин гўристон шарм медорам, ки бар њар кї  ме-

гузарам, зарбати ман хўрдааст ва дар њар кї менигарам, аз шар-
бати ман мурдааст».

Дар латифаи халќї:
«Як табиб њар ваќт, ки аз пеши гўристон мегузашт, рўяшро 

бо бари љомааш мепўшонид. Рўзе як њамроњи вай сабаби ин њолро 
пурсид.

Гуфт:
– Ман аз мурдањои ин ќабристон шарм мекунам, зеро ки акса-

рият аз доруворињои ман мурдаанд».
Чунонки аз ин намунањо дида мешавад, мазмун ва моњияти 

латифањои халќиро Абдурањмони Љомї таѓйир надодааст. Шоир 
онро моњирона бо баъзе тафовутњои услубї дар «Бањористон» 
истифода бурдааст ва ба ин восита бо аќидаю афкори халќи 
1   Ридо – чодире, ки бар дўш гиранд; лунљї.

мењнаткаш њамфикр будани худро нишон дода, табибони љоњили 
замонаашро мазаммат мекунад.

Ѓайр аз ин, дар эљодиёти худ Љомї аз тамсилњои халќї  ба 
хубї истифода бурдааст. Њар як тамсили истифодашуда бо мавзўи 
асосии асари шоир алоќаманд буда, аз ягон љињат онро пурра ме-
гардонад.

Љомї ашхоси гумроњу нодонро, ки аз рўйи мансаб ва сарват 
худро бузург шуморида, ба дигарон бо назари таън менигарис
танд, ба зери тозиёнаи танќид мегирад. Барои фош кардани си-
рати онњо латифаи халќии «Кўр ва бино»-ро меорад. Нависан-
да ба воситаи асари халќї мардумони табаќаи болои љамъиятиро 
ба фурўтанї ва хоксорї даъват намудааст. Латифа дар варианти 
халќї ин тавр оѓоз ёфтааст:

«Нобиное дар шаби торик бо фонус аз як кўчаи пурлой  ме-
гузашт. Аз рў ба рўйи ў касе баромад». Дар Љомї: «Нобиное дар 
шаби торик чароѓе дар даст ва сабуе бар дўш дар роње мерафт. 
Фузуле  ба ў расиду гуфт». Дар њар ду вариант љавоби нобино як 
аст. Дар варианти халќї:

«– Ман фонусро на аз барои худ, балки аз барои ту ба-
рин биноњои кўр мебардорам, то ки ба ман бархўрда ба лой 
наѓалтанд».

Дар варианти Љомї:
«...ин чароѓ на аз бањри худ аст, аз барои чун ту кўрдилони бе-

хирад аст, то ба ман пањлу назананду сабуи маро нашикананд».
Аз намунањои овардашуда чунин ба назар мерасад, ки тафо-

вут дар љавоби ин ду вариант асосан дар забон ва тарзи баён аст. 
Љавоби њар ду вариант танњо як мазмунро ифода менамоянд. Ди-
гар он ки дар хотимаи варианти Љомї мазмун ва идеяи асосии ла-
тифа аз тарафи шоир бо ќитъае љамъбаст карда мешавад. 

Масалан:

Њоли нодонро зи нодон бењ намедонад касе,
Гарчи дар дониш фузун аз Бўалї Сино бувад. 
Таъни нобино мазан, эй дамзибиноизада, 
3-он ки нобино ба кори хештан бино бувад.

Ѓайр аз ин, Љомї дар ќитъаи мазкур аз зарбулмасали халќии 
«Девона ба кори худ њушёр» моњирона истифода бурдааст. Дар 
намунаи мазкур мисраи чорум айнан варианти зарбулмасали 

боло мебошад. Аз ин ба чунин хулоса омадан мумкин аст, ки зар-
булмасали «Девона ба кори худ њушёр» дар асри XV низ дар шак-
ли «Нобино ба кори хеш бино бувад» дар байни халќ маълуму 
машњур будааст.

Услуб, воситањои тасвир ва ањамияти «Бањористон». Бояд 
гуфт, ки дар байни «Бањористон»-и Љомї ва «Гулистон»-и Саъ-
дии Шерозї чи аз љињати услуби нигориш ва чи аз љињати  маз-
муну мундариљаи идеявї њамоњангии бисёре мушоњида мешавад.

Монандии ин ду шоњасар, пеш аз њама, дар он аст, ки њар ду 
ба мавзўи панду ахлоќ бахшида шудаанд. Онњо маљмўи њикоятњои 
хурди ахлоќї буда, њар як њикоят бо рубої, ќитъа ё байте љамъбаст 
карда мешавад.

Бо вуљуди ин, онњо аз якдигар фарќ њам доранд. Боби 7-уми 
«Бањористон» тамоман нав аст. Илова бар ин, Љомї дар оѓози 
њар як боб муќаддимае илова кардааст, ки дар «Гулистон» ба на-
зар намерасад.

«Бањористон» бо забони сода иншо шудааст. Аз ин љињат дар 
насри адабиёти асри  XV ва умуман насри классикї беназир аст. 
Хонанда дар баробари аз онњо гирифтани панду андарзњои суд-
бахш аз забони дилангез ва санъати суханварии нависанда рўњ 
мегирад. Масалан: «Рўзе дар фасли бањорон бо љамъе аз дўстон 
ва ёрон ба њавои гашт ва тамошои сањрову берун рафтем. Чун дар 
мавзее хуррам манзил сохтем ва суфа андохтем, аз дур саге онро 
дид ва зуд худро ба он љо расонид...».

Дар намунаи боло мо ягон калима ё ибораи душворфањмро 
намебинем. Матн барои њама равшан аст. Дар ин љо як лањзаи 
зиндагї, ба саёњати сањрою дашт бо дўст фасли бањорон баро-
мадани нависанда бо камоли мањорат тасвир ёфтааст. Љомї аз 
санъати саљъ ба хубї  истифода бурдааст: -«Фасли бањорон бо 
љамъе аз дўстон ва ёрон», «њавои гашт», «сањрову дашт», «дид» 
ва «расонид» бо якдигар ќофия шуда, њикоятро пуробуранг ва 
таъсирбахш кардаанд. Як мисоли дигар: «Сурхзанбўре бар ма-
гаси асал зўр овард, то вайро туъмаи худ созад. Ба зорї даро-
мад, ки:

–  Бо вуљуди ин њама шањду асал маро чї  ќадру мањал, ки 
онро бигузорї  ва ба ман раѓбат орї?

Занбўр гуфт:
–  Агар он шањд аст, ту шањдро конї ва агар он асал аст, ту 

сарчашмаи онї!».

Њикояти боло мазмуни чуќури иљтимої дорад. Љомї дар ин 
њикоят дар образи сурхзанбўр золимонро нишон дода, кирдорњои 
ношоистаи онњоро мазаммат мекунад. Золимони хунхор њаргиз 
ба мардуми мењнатї рањму шафќат надоранд. Онњо монанди 
њамон сурхзанбўр њамеша аз пайи ранљу озори занбўрњои одї, 
занбўри асал, ки онњо неъматњои моддї, асал меофаранд, њастанд. 
Љанбаи иљтимоии њикоят аз ин нигоњ хеле пурќувват аст. Љомї 
ин гуна мазмунњои олиро ба воситаи тамсил пардапўшона тас-
вир кардааст. Забон ва тарзи баёни њикоят равон ва басо латифу 
дилкаш аст. Махсусан, љумлаи охирини њикоят: -«Агар он шањд 
аст, ту шањдро конї ва агар он асал аст, ту сарчашмаи онї» ка-
ломи мавзунро ба хотир меорад. Дар ин љо ягон калима ё ибора 
бељо набуда, таносуби ќавии онњо риоят шудаанд ва гўшнавозиву 
њамоњангии баёнро таъмин сохтаанд.

Панду андарзњои «Бањористон» њар як фарди љомеаро ба 
матонату устуворї, далерию ватандўстї, ростию поквичдонї, 
њунаромўзї даъват менамояд. Асари мазкур ба забонњои гуногу-
ни халќњои дунё тарљума шудааст. Асар шуњрати љањонї дорад.

МАЪЛУМОТ ДАР БОРАИ МУСАММАТ 
ВА НАВЪЊОИ ОН

Мусаммат  калимаи арабист. Он ба  маънои ба ришта  ка-
шидани чизе ё донањои тасбењро дорад. Аммо њамчун истилоњ 
маљмўи шаклњои шеърист.

Њамин тавр, аз муссамат  навъњои мусаллас, мураббаъ, му-
хаммас, мусаддас, мусаббаъ, мусамман, мутассаъ ва муашшар 
таркиб ёфтаанд. 

Адибони гузашта ва имрўзаи тољику форс ин шаклњои му-
самматро дар эљодиёти худ истифода бурдаанд ва мебаранд. 
Вале  баъзе навъњои мусаммат дар эљодиёти адибон серистеъмол 
буда, ќисми дигарашон хеле кам истифода бурда мешаванд. Ме-
тавон  намунањои зиёдеро дар осори  адибон пайдо кард, ки онњо 
дар навъњои мусаммати мусаллас, мусаммати мураббаъ, мусам-
мати мухаммас ва мусаммати мусаддас эљод  шудаанд. Имрўз 
њам ин анъана дар эљодиёти  шоирони тољик давом дорад. Ле-
кин навъњои  мусаммати мусаббаъ, мусамман, мутассаъ  ва муаш-
шар кам истифода шудаанд ва имрўз њам шоирон чандон  ба ин 
навъњо таваљљуњ надоранд.

Мавзўъњои мусаммат гуногунанд. Вале бештар дар онњо 
мавзўъњои пандуахлоќї, иљтимої, тасвири табиат ва  ѓайра инъи-
кос ёфтаанд. Нисбати дигар навъњои мусаммат мухаммас маќоми 
хосса дорад. Бахусус дар асрњои XVIII – XX ин  шакли шеърї 
дар адабиёт рушду камол ёфт. Њатто адибон барои ќувваи худ
ро санљидан ва њунари шоирии худро нишон додан, ба ѓазалњои 
шоирони маъруф мисли Саъдї, Амир Хусрав, Њофиз, Камоли 
Хуљандї, Љомї, Соиби  Табрезї  ва дигарон мухаммас  мебастанд 
ё мухаммас эљод мекарданд. Имрўз њам ин анъанаи  ниёгон да-
вом дорад.

 Мегўянд, ки шоири асри XII Манучењрии Домѓонї бунёд-
гузори ин навъи адабист. Бисёр мусамматњои  Манучењрї аз 
бандњои шашмисраъгї иборатанд  ва ин навъ мусаммати мусад-
дас мебошад. 

Мухаммас шакли шеъриеро мегўянд, ки њар банди он аз панљ 
мисраъ иборат бошад. Мухаммас мувофиќи мазмун ва салоњдиди 
шоир  5-6 банд шуда метавонад. Тарзи ќофиябандии он чунин аст: 
мисраъњои банди аввал њамќофияанд  а а а а а, чор мисраи банди  
дигар њамќофия буда, мисраи панљум ба мисраъњои банди аввал 
њамќофия мешавад /б б б б а/.  Ба њамин тариќ, мисраи бандњои 
охири дигар ба мисраъњои банди аввал њамќофия њастанд. Аз 
њамин нуќтаи назар  мухаммаси «Намонд»-и Сайидоро  аз назар 
мегузаронем: 

1. Арбоби људро1 кафи гавњарфишон намонд,
    Дасти кушодае ба муњиту ба кон намонд,
    Дар рўзгори мо зи мурувват нишон намонд,
    «Аз њиммати баланд асар дар љањон намонд,
    Як сарв дар саросари ин бўстон намонд».

2. То чуѓзтинатон ба фазои чаман шуданд,
    Чун сабза сояпарвари сарву суман шуданд,
    Гулњо зи баски њамдами зоѓу заѓан шуданд,
    «Мурѓони наѓмасанљ љалои ватан шуданд,
    Љуз байзаи шикаста дар ин ошиён намонд».

3. Аз ањли дил намонд дар ин хокдон нишон,
    Бастанд обу ойина рахти худ аз миён,
    Хуршед гуфт ваќти видоаш ба осмон:

    «Равшандилон чу барќ гузаштанд аз љањон,
    Хокистаре ба љой аз ин корвон намонд».

4. Аз дидаи басирати1 мо хоб шуд равон,
    Абёт аз сафина2 чу симоб шуд равон,
    Тањрир аз сањифа чу хуноб шуд равон,
    «Аз чашми сурмавори давот об шуд равон,
    Ширинзабонии ќалами нуктадон намонд».

5. Эй Саййидо, ту дил ба маќоми наљот каш!
    Пой аз миёни тоифаи бесубот каш!
    Чун Хизр рахти хеш ба оби њаёт каш!
    «Соиб, забони хома ба коми давот каш,
    Имрўз чун суханталабе дар љањон намонд». 

Шарти асосии шоири мухаммасбанд, пеш аз њама, дар он аст, 
ки бояд ба мазмун, вазн, ќофияю радифи ѓазали интихобшуда му-
хаммас ё байтњои овардаи худро мувофиќ кунад. Сайидо тамо-
ми ќонуниятњои зикршударо ба хубї иљро кардааст ва мухамма-
си бисёр олї офаридааст.  

САВОЛ ВА СУПОРИШЊО

1.	 Кадом асарњои Љомиро дар синфњои поёнї хондаед? 
2.	 Дар бораи Љомї њамасронаш чї гуфтаанд? 
3.	 Ба эљодиёти адиб шарќшиносон чї  гуна бањо додаанд? 
4.	 Мазмуни њикояти «Хамсаи мутањайира»-ро наќл кунед.
5.	 Тањсили Љомї дар Самарќанд чї хел гузашт?
6.	 Чаро Љомї ба дарбор нарафт?
7.	 Хислатњои ибратомўзи Љомиро њикоят кунед. 
8.	 Хизмати Љомї њамчун олим ва донишманд дар чист? 
9.	 Аз адиб чанд девон боќї мондааст? 
10.	 «Њафт авранг»-ро Љомї дар пайравии кадом шоирони гузашта 

иншо намудааст ва аз онњо чї фарќ дорад?
11.	 Чаро ѓазал дар эљодиёти Љомї мавќеи асосї дорад? 
12.	 Мавзўъ ва хусусияти ѓазалиёти адибро фањмонед. 
13.	 Идеяи шоњи одил аз куљо сарчашма мегирад ва пеш аз Љомї кадом 

адибони гузашта ин идеяро илќо намудаанд? 

1   Басират – фаросат, дониш, биної, хирад.
2   Сафина – киштї.

14.	 Фарќи шоњи одили Љомї ё Искандари Љомї аз дигар Искандарњо 
дар чист? 

15.	 Љомї дар бораи муносибати устоду шогирд чї  мегўяд? 
16.	 Чаро љамъиятеро, ки Љомї дар «Хирадномаи Искандарї» тасвир 

кардааст, хаёлї мегўянд? 
17.	 Љомї «Бањористон»-ро дар пайравии кадом асари адиби гузашта 

навиштааст ва ба чї маќсад?
18.	 Монандї ва тафовути ин ду шоњасар дар чист?
19.	 Мавзўи асосии бобњои «Бањористон»-ро наќл кунед. 
20.	 Боби њафтуми «Бањористон» чї ањамият дорад? 
21.	 Нуќтаи назари Љомї доир ба масъалаи таъйин намудани њокимон 

ва роњбарони давлат аз чї иборат аст? Ин фикр оё имрўз ќимату ар-
зиш дорад?

ТЕСТЊО

1)	 Абдурањмони Љомї чанд фарзанд дошт?

а) 4.
б) 5.
в) 6.

2)	 Љомї кадом асарашро ба писари хурдияш Зиёуддин бахшид?

а) «Бањористон»
б) «Туњфат-ул-ањрор»
в) «Сабњат-ул-асрор»

3)	 «Бањористон» аз чанд фасл иборат аст?

а) Аз – 5.
б) Аз – 8.
в) Аз – 9.

              АЛИШЕРИ НАВОЇ
                       (1441 – 1501)

ТАРЉУМАИ ЊОЛ

Низомиддин Алишери Навої сардаф-
тари адабиёти классикии  ўзбек  буда, бо 
асарњои барљастааш дар таърихи адаби-
ёти ўзбек маќоми арзанда дорад.Ў соли 

1441 дар шањри  Њирот ба дунё меояд. Па-
дари Навої Кенља-бањодур яке аз амалдо-

рони дарбори Темуриён  буда, аз хатту савод 
дастмояе надошт. Вале, бо вуљуди бесавод буда-

наш, дар таълиму тањсили фарзандаш саъю кўшиши 
зиёде кард.  Навої тањсили ибтидої ва миёнаро дар Њирот гириф-
та, пас ба Машњад меравад. Ў дар он љо дар дарбори Абулќосим 
Бобур Мирзо хизмат карда, инчунин тањсили худро давом медињад. 
Махсусан, ба омўхтани эљодиёти адибони бузурги форс-тољик Ни-
зомии Ганљавї, Амир Хусрави Дењлавї, Камоли Хуљандї, Њофизи 
Шерозї пайваста машѓул мегардад. Навої аз онњо сењри каломи 
мавзун, санъати суханварї ва тарзу усули образофариро омўхта ва 
дар пайравии онњо шеърњои  аввалини худро иншо кард. Ѓайр аз 
ин, Навої дар ин љо дар суњбати  олимон, шоирон иштирок наму-
да, аз онњо дарси зиндагї мегирад. Дар њамин љо Навої девони ав-
валини худро тартиб медињад. Вале аз сабаби номусоидии њаёти 
сиёсиву иљтимої, љангу хунрезињои Абусаид Мирзо дар њамон сол 
шањри Њиротро тарк карда, роњи Самарќандро пеш мегирад. Дар 
Самарќанд Алишери Навої  боз ба тањсили илму адаб машѓул 
шуда, дар назди яке аз олимони машњури замон - Хоља Фазлуллоњи 
Абулайс илми фиќњро аз худ мекунад.

Њангоме ки соли 1469 Њусайни Бойќаро (Навої бо ў якљоя 
тањсил карда, инчунин ширхора низ буданд) ба Њирот омада, ба 
маснади подшоњї менишинад, Навоиро ба дарбор даъват мена-
мояд. Ў дар дарбори Њусайни Бойќаро вазифаи муњрдориро ба 
уњда мегирад. Мањз дар њамин давра Навої бо Абдурањмони 
Љомї дўстї пайдо карда, муриди ў мешавад.

Алишери Навої шахси инсондўст ва раиятпарвар буд. 
Њангоми иљрои корњои давлатдорї ба халќи бечора хубию некињо 
кард. Масалан, соли 1470 аз зулму истисмори амалдорон ва 



273

њокимон, гирифтани андозњои зиёд њаёти иќтисодии халќ нињоят 
вазнин гардид ва онњо ба муќобили њамаи ин бедодгарињои золи-
мон шўриш бардоштанд. Танњо бо тадбирњои оќилонаи Алишери 
Навої шўриш хобонда шуд. Навої ба Султон Њусайни Бойќаро 
маслињат дод, ки пеш аз њама золимонро љазо дињад, андозњои 
халќро то андозае кам кунад. Пас аз ин дар байни халќ обрўи 
Навої зиёд шуда, ўро беш аз пеш њурмату эњтиром мекардагї шу-
данд.

Алишери Навої соли 1472 ба мартабаи вазирї мерасад. Мањз 
дар ин давра то андозае вазъи сиёсиву иљтимої осуда гардида, њаёти 
маданї ва адабї хеле пеш рафт. Аммо бисёр корњои Навої боиси 
хашму ѓазаби шоњу амалдорони давлат гардид. Аз пайи ранљу озо-
ри ў шуданд. Њокимону вазирон дар назди шоњ њар гуна туњмату 
буњтон мекарданд. Бо њамин сабабњо Навої соли 1476 аз мансаби 
вазирї даст кашид. Дар муддати 11 сол корњои давлатиро ба як та-
раф монда, ба эљод намудани асарњои илмї ва адабї машѓул гар-
дид. Мањз дар њамин давра асари панљгонаи худ «Хамса»-ро на-
вишта ба охир мерасонад. Ба њамаи ин ќаноат накарда, Њусайни 
Бойќаро Навоиро њокими Астаробод таъйин мекунад. Навої дар 
Астаробод танњо як сол меистад ва соли 1488 боз ба Њирот меояд. 
Ў то охири умраш дигар ба корњои давлатї машѓул нашуда, ваќти 
худро ба эљод намудани асарњо сарф мекунад.

Алишери Навої моњи январи соли 1501 дар шањри Њирот ва-
фот мекунад. 

МЕРОСИ АДАБИИ НАВОЇ (ФОНЇ)

Низомиддин Алишери Навої ба забони тољикї-форсї тањсил 
карда, забони арабиро њам хуб медонист. Ў ќобилияту истеъдо-
ди аљиб дошт. Аз худ кардани илмњои гуногун, аз бар намудани 
абёти зиёди шоирони тољику форс чашми Навоиро ба шоњроњи 
шеъру шоирї кушод. Илова бар ин, њамчун Абдурањмони Љомї 
устоде дошт, ки дар пешрафти эљодии ў  сањми арзанда гузошт. 
Навої аз хурдї ба шеър гуфтан оѓоз кард. Ў њам ба забони 
тољикї-форсї ва њам бо забони туркї шеър эљод мекард. Адиб 
дар шеърњои тољикї-форсї Фонї ва туркї Навої тахаллус ин-
тихоб кард. Азбаски Навої бо ду забон шеър мегуфту асар эљод 
мекард, њамзамононаш ба ў тахаллуси иловагї-«зуллисонайн» 
(соњиби ду забон) дода буданд.

Алишери Навої аксарияти асарњояшро ба забони модарї – туркї  
иншо кардааст. То замони Навої бо забони туркї-ўзбекї эљод намуда-
ни достонњои њаљман бузургро (фалсафї, ахлоќї, ишќї) ѓайриимкон 
мешумориданд. Навої аввалин шуда ин назарияро нодуруст шумо-
рида, барои исботи ин панљ достон эљод мекунад. Онњоро Навої дар 
пайравии «Хамса»-њои Низомии Ганљавї, Хусрави Дењлавї ва  «Њафт 
авранг» - и Абдурањмони Љомї иншо кардааст. 

«Њайратулаброр»
(Њайрати накукорон)

(1483)

«Лайлї ва Маљнун»
(1483)

«ХАМСА»

«Фарњод ва Ширин» 
(1484)

«Сабъаи сайёра»
(њафт сайёра)

(1486)

«Садди Искандарї»
(1485)

Љамъи абёти «Хамса» зиёда аз 27 њазор байтро ташкил медињад. 
Ѓайр аз ин, дар забони туркї- ўзбекї чањор девон дорад, ки маљмўи 
асарњои лирикии шоир буда, 24 њазор байтро ташкил медињанд. 
Маснавињои «Лисонуттайр» («Забони мурѓон»), «Панднома», «Чињил 
њадис», «Мањбубулќулуб» низ ба ќалами ў тааллуќ доранд. Навої ин-
чунин ба забони модариаш дар бораи њаёту эљодиёти нависандаго-
ни њамзабонаш «Маљолисуннафоис» ва оид ба ќоидаю ќонуни вазни  
арўз «Мизонулавзон»-ро меофарад.

МУНДАРИЉАИ ИДЕЯВИИ АШЪОРИ  ФОРСЇ-ТОЉИКИИ 
НАВОЇ (ФОНЇ)

Навої як ќисми асарњояшро ба забони тољикї-форсї эљод карда-
аст. Аз мутолиаи ашъори тољикии адиб равшан мегардад, ки ў хусуси-
яти назми моро хеле хуб медонистааст. Худи шоир ба ин маънї ишо-
рат карда чунин мегўяд:

Маънии ширину рангинам ба туркї бењад аст, 
Форсї њам лаълу дурњои самин, чун бингарї. 
Гўиё дар ростбозори сухан бикшудаам 
Як тараф дуккони ќаннодию як сў заргарї.

Девони тољикии Навої бо номи «Майдони балоѓат» шуњрат до-
рад ва ќариб чор њазор байтро дар бар мегирад. Дар девони шоир 
ѓазал мавќеи асосї дорад. Як хусусияти муњимми девони Навої аз 
он иборат аст, ки адиб пеш аз њар як ѓазал ба кадом шоири гузашта 
пайравї  карда эљод карданашро зикр мекунад. Масалан, «Татаббўи 
Мир Хусрав1», «Татаббўи њазрати Махдумї2» ва ѓайра.

Ѓазалњои Навої  бештар дар пайравии ѓазалиёти Амир Хусрав, 
Саъдї, Њофиз, Камоли Хуљандї ва Љомї эљод шудаанд. Мавзўъњои 
ѓазалиёти Навої гуногунанд. Вале шоир  бештари онњоро дар мавзўи 
ишќ сурудааст. Шоир  баъзан дар ѓазалњояш лирикаи ишќиро бо ли-
рикаи иљтимої омезиш медињад. Ин хусусият дар њамаи ѓазалњое, ки 
дар пайравии Њофиз гуфтааст, ба назар мерасад. Масалан, дар ин 
байт шоир аз носозињои замон, фитнаю найранг, туњмату буњтонњои 
як гурўњ одамони пастфитрати рўзгораш шикоят карда, орзу  дорад, 
ки онњо росткору ростќавл, монанди алиф, мисли ќади ёраш рост бо-
шанд:

Каљљию кўтањии давр малулам  доранд,
Рост хоњам, алифи ќомати дилдор куљост?

Навої дар ѓазалиёташ зебоињои њаётро бо як њиссиёти баланд та-
раннум мекунад. Адиб омадани бањору шукуфтани гулњои рангоранг
ро васф карда, одамонро даъват мекунад, ки умри инсон ѓанимат аст, 
аз ин зебоињои њаёт бањра бояд бурд:

Омад бањори дилкашу гулњои тар шукуфт, 
Дилњо аз он нишот зи гул бештар шукуфт.
Дил аз сабоњати3  рухи хубат кушода шуд, 
Монанди ѓунчае, ки ба ваќти сањар шукуфт.

Ќитъа ва рубоиёти Навої низ содаю равон буда, дар 
мавзўъњои гуногун суруда шудаанд. Шоир дар ќитъаоти худ 
хислатњои наљиби инсониро тараннум карда, дар баробари он 
тамаъкорї, мардумфиребї, дурўѓгўйї, золимї барин сифатњои 
пастро мазаммат намудааст. 

1   Мир Хусрав – Амир Хусрави Дењлавї.
2   Њазрати Махдумї – Абдурањмони Љомї.
3   Сабоњат – хушрўйї, дилкашї, сафедчењрагї.

Љавонмард аз карам муфлис нагардад,
Сахиро аз ато чин нест дар чењр.
Ба пошидан чї наќс1 ояд ба дарё, 
Ба афшондан чї кам гардад зари мењр?

«ТУЊФАТУЛАФКОР»

Дар байни асарњои тољикии Алишери Навої ќасидаи 
«Туњфатулафкор» аз љињати мазмуну мундариља баландтар 
меистад. Таърихи навишта шудани ќасидаашро Навої дар 
«Хамсатулмутањайирин» ба тариќи зайл овардааст;

«Рўзе ман дар хидмати он кас (Абдурањмони Љомї) будам. Аз 
њар дар сухан мерафт. Дар омади сухан ман «Дарёи аброр» ном 
ќасидаи Хусрави Дењлавиро аз њад зиёд таъриф кардам...».

Њам дар он рўзњо подшоњ ба сафари Марв тайёрї  дида, маро 
њам њамроњи худ бурданї  шуд. Ман барои иљозат гирифтан ба 
пеши он кас (Љомї) рафтам. Дар ваќти баргаштанам аз баѓали 
худ як љузъ коѓаз бароварда доданд. Кушода дидам, ќасидаи 
«Луљљатуласрор», ки њамон рўзњо дар љавоби ќасидаи «Дарёи 
аброр» навишта буданд...

Савор шуда ба роњ баромадам, то манзил бар болои асп он 
ќасидаро хондам ва дар аснои хониш матлаи (байти аввали) 
ќасидаи «Туњфатулафкор» ба хотир омад. Баъд аз ба манзил фу-
ромадан он матлаъ ба он кас навишта фиристода шуд, ки агар пи-
сандад, ишорат кунанд, тамом намоям.

Фаќир то ба  Марв расидан он ќасидаро ба номи он кас тамом 
карда, ба хидмати он кас навишта фиристодам». 

Навої дар ќасидаи «Туњфатулафкор» фикру мулоњизањои си-
ёсиву иљтимої ва панду ахлоќии худро баён кардааст. Дар ќасида 
мењру муњаббати шоир нисбат ба ањли њунар, дењќон ва дармон-
дагон њис карда мешавад ва дар баробари ин дар бораи шоњону 
њокимони золим бо нафрату адоват сухан меронад:

 Хоља дил дар ваљњу сар афканда пеш аз фикри худ, 
Садр2 аз бањри тамаъ биншаста чашме бар дар аст.

Дар байти боло Навої намояндаи ду табаќаи љамъиятро бо 
њам муќобил гузошта, хислатњои њар кадоми онњоро нишон дода 
мегузарад. Хоља – марди  фаќир, мењнаткаш буда, дар фикри хеш 

1   Наќс – нуќсон, камбудї.
2   Садр – мансабдор, болонишин.

банд аст. Вале садр - њоким, соњибмансаб њамеша чашмаш ба дар 
интизори чизе ё касест.

Шоир воизонро ба зери тозиёнаи танќид гирифта мегўяд, ки 
фарќи онњо аз дигар тамаъкорон танњо дар он аст, ки воизон бо-
лои минбару онњо поёни минбаранд:

Воизу томеъ1 гадои нон бувад, фарќаш кам аст,
К-ин ба зери минбар омад, он фарози минбар аст,
Тухми расвої  дињад бар донаи тасбењи зарќ2, 
Оре, оре, дона љинси хешро боровар аст.

Навої шоњи золимро ба хук ва одилро ба марди дењќон 
ташбењ намуда, аз санъати тазод ва муќобала ба хубї истифода 
бурдааст:

Золиму одил на яксонанд дар таъмири мулк, 
Хук дигар дар шиёри3 милку дењќон дигар аст. 

ДЎСТИЮ ЊАМКОРИИ ЉОМИЮ НАВОЇ 

Алишери Навої забону адабиёт, илму санъати халќи тољикро 
ба хубї  дониста, дар пайравии  адибони бузурги гузашта  асарњои  
пурарзиши  худро иншо намуд. Дўстию рафоќати Навої бо Љомї  
намунаи барљастаи  муњаббати инсон ба якдигар аст. Навої аз 
Љомї 27 сол хурд аст. Ў аз Љомї таълим  гирифтааст. Мактаби 
адабие, ки устоду шогирд  дар  Њирот ташкил карда буданд, дар 
он намояндагони  ин ду халќ таълим мегирифтанд.

Мањз бо ташвиќу тарѓиби Абдурањмони Љомї  Навої 
асарњои бузургашро ба забони туркї-ўзбекї иншо кард. Аз 
муваффаќиятњои эљодии Навої  Љомї  шоду масрур гардида, бо 
камоли эњтиром  дар анљоми достони «Хирадномаи Искандарї» 
чунин мегўяд:

Суханро, ки аз равнаќ афтода буд,
Ба кунљи њавон4 рахт бинњода буд,
Ту додї дигарбора ин обрўй! 
Кашида ба майдони ин гуфтугўй! 

1   Томеъ – тамаъкор, њарис.
2   Зарќ – фиреб, найрангбозї, макр, њила.
3   Шиёр – замини шудгоршудаву палкашида.
4   Њавон – хорї, беиззатї

Алишери Навої њар як асари нав иншокардаашро аз наза-
ри устоди худ - Љомї мегузаронд ва бо маслињатњои судбахши ў 
асарњояшро такмил кард. Мусаввадаи асарњои Љомиро Навої му-
толиа карда, баъзан фикру андешањояшро ба устоди ќадрдонаш 
изњор мекард. Муносибати байни онњо на њамчун устоду шогирд 
хуб буд, балки онњо нисбат ба якдигар дўстони наздику бовафо 
низ буданд. Навої  яке аз аввалин касонест, ки асарњои устодашро 
ба забони туркї-ўзбекї тарљума намудааст. Масалан, тарљумаи 
асарњои «Нафањотулунс» ва «Шавоњидуннубувват» ба ќалами ў 
тааллуќ доранд. Њангоми тарљума забони фасењу каломи лутфо-
мези Љомиро ба хубї нигоњ доштааст.

Алишери Навої пас аз вафоти Абдурањмони Љомї дар байни 
солњои 1493-1494 «Хамсатулмутањайирин»-ро иншо мекунад. Ин 
асар ба хотираи устоди бузургвораш бахшида шудааст.

Алишери Навої чандин сол дар дарбори Њусайни Бойќаро 
вазир буд. Вай дар ин муддат ба халќ некињои зиёде кард. Навої  
дар њар як кори давлатї  бо Љомї маслињату машварат мекард. 
Нињоят иѓвои њасудон, корњои бехирадонаи султон ба дили Навої 
мезанад ва ў дарборро тарк карданї мешавад. Вале, њангоме ки ў 
бо Љомї маслињат мекунад, ризогї намедињад, зеро барои осои-
ши халќ ва ободии мулк будани чунин вазирони хирадманди не-
кандешро лозим мешуморад. 

Дўстии байни Навої ва Љомї то лањзањои охири њаёташон 
ќатъ нагардид. Навої дар марги устодаш ашки њасрат мерезад ва 
то як сол азодорї мекунад. Ў дар вафоти Љомї  марсияи пурсўзу 
гудоз эљод мекунад.

Ба њамин тариќ, дўстию њамкории ин ду фарзанди баруман-
ди тољику ўзбек барои мустањкам гардидани муносибатњои ин ду 
халќ сањми босазо гузоштааст. Ин дўстию њамкорї имрўз њам ин-
кишоф ёфта, мустањкам мегардад.

 
 САВОЛ ВА СУПОРИШ

1.	 Кўдакї ва наврасии Навої чї хел гузашт? 
2.	 Навої дар куљо тањсил намуд ва кадом забонњоро медонист? 
3.	 Поёни умри Навої чї гуна гузашт ва ў дар куљо вафот намуд? 
4.	 Навої кадом асарашро дар бораи Љомї иншо намудааст? 
5.	 Муносибати Навої ба Љомї чї хел буд?
6.	 Кадом хислатњои Љомиро Навої ситоиш намудааст? 
7.	 Дар бораи дўстии ин ду тан шумо чї аќида доред? 

8.	 Ба фикри шумо имрўз дўстии халќњои тољику ўзбек чї гуна аст? 
9.	 Мероси адабии Навоиро асосан кадом асарњо ташкил медињанд? 
10.	 Мавзўи ѓазалњои тољикии Навоиро гўед. 
11.	 Адиб дар ќитъаю рубоиёташ бештар ба кадом масъалањо ањамият 

додааст?
12.	 Таърихи навишта шудани ќасидаи «Туњфатулафкор»-ро њикоят ку-

нед. 
13.	 Навої дар ин ќасида кадом масъалањоро бештар мавриди муњокима 

ќарор додааст? 
14.	 Назира чист? 
15.	 Оё дар замони мо дар адабиёти тољик назирагўйї вуљуд дорад?

ТЕСТЊО

1.	 Алишери Навої ќасидаи «Туњфатулафкор»-ро ба кадом адиби 
тољик бахшидааст?

а) Њотифї.
б) Гулханї.
в) Љомї. 

2.	 Навої дар эљоди «Хамса» ба кадом адиби тољик пайравї кардааст?

а) Низомии Ганљавї.
б) Њотифї.
в) Амир Хусрави Дењлавї.

3.	 Алишери Навої кадом сол вафот кардааст?

а) 1495.
б) 1496.
в) 1501.

РЎЙХАТИ АДАБИЁТИ ИЛМЇ ВА МЕТОДЇ

1.	 С. Айнї. Навої, Куллиёт, љил. 12, «Ирфон», Душанбе, 1978.
2.	 А. Афсањзод. Рўзгор ва осори Абдурањмони Љомї, «Дониш», 
       Душанбе, 1980.
3.	 А. Афсањзод. Тањаввули афкори Абдурањмони Љомї. «Дониш», 
       Душанбе, 1981.
4.	 Е. Э. Бертельс. Джами и Навои.
5.	 Т. Миров. Дастури методии «Адабиёти тољик барои синфи 9». 
       «Маориф», Душанбе, 1986.

ЊУСАЙН  ВОИЗИ  КОШИФЇ
                    (1420 – 1505)

Њусайн Воиз соли 1420 дар дењаи 
Байњаќи вилояти Сабзавори Хуросон ба 
дунё омад. Волидайни Кошифї аз табаќаи 
миёнаи ањолї буда, ба кишту зироат ва 
чорводорию боѓпарварї машѓул буданд 
ва чархи зиндагиашонро пеш мебурданд. 
Њусайн дар зери болу пари падару модар ба 

воя расид, мактабхон шуд ва дар зодгоњаш 
хатту савод пайдо кард. Зењни бурро  ва 

аќли расо дошт. Осори пешиниёнро омўхт 
ва наќлу ривоятњои зиёди таърихиро дар бораи 

ќањрамонони гузаштаи миллат: Абумуслим, Муќаннаъ, Сунбоди 
Муѓ, Сарбадорон, Темурмалик ва дигарон мехонд ва њис мена-
муд. Ў њатто дар њамин давра «Ќуръон»-ро аз ёд намуд ва гоњ-гоњ 
дар байни њамсолон ва шарикдарсонаш аз «Ќуръон» тиловат ме-
кард. Забонаш бурро ва лањни хонишаш хушоянд буду дар соме-
он таъсири хуб мегузошт. Ба ќироати ў њусну таваљљуњи калонсо-
лон њам афзун буд ва дар баъзе маъракањо онњо аз ў хоњиш мекар-
данд, ки оёти «Ќуръон»-ро барояшон тиловат кунад. Ањли дењ аз 
њамон давра дўсташ доштанд ва эњтиромаш мекарданд.

Баъд ба Сабзавору Машњад омад ва дар назди донишман-
дон илму адаб омўхт, аз сирру асрори бисёр масъалањои илмиву 
адабї воќиф гашт ва рў ба зинаи камолот нињод. Дар ин айём њам 
солортар шуду донишу маърифаташ камол ёфт. Ба нигорандагї 
ва шеърнависї пардохт. Дар маљолису маъракањо дар байни 
адибон аз адабиёт  ќироат мекарду ба маслињати бузургон гўш 
медод, аз онњо меомўхт. Дар  Машњад њамчун воиз шуњратманд 
гардид. Пас аз намози љумъа масљиди љомеи Машњад, ки ла-
брези намозхонон буд, боз соате чанд гўш ба ваъзи Њусайн до-
штанд. Воизї њунари осон нест. Барои воиз шудан бисёр хон-
дан, бисёр донистан лозим. Китобњои фиќњ, илоњиёт, хулафои 
мутаќаддиму мутаахирин, шайхону уламои соњибноми ислом-
ро донистану омўхтан даркор. Њусайни љавон аз ин сарчашмањо 
хеле хуб бархўрдор буд. Њамин тавр, дар солњои 1455 то 1468 
Њусайн дар Нишопур монд. Ў њам илм омўхту њам воизї кард, 

вале бисёр дилаш мехост ба пойтахти Хуросон шањри овозадо-
ри Њирот, ба зиёрати Њазрати Мавлоно Љомї биравад ва пеши 
эшон њалќаи шогирдї ба гўш занад.

Њамон сол, яъне соли соли 1468 ба мурод расид. Ба Њирот 
омаду ба дидори Мавлоно Љомї шарафёб гашт. Њамин тавр, ў 
то поёни рўзгор яке аз дўстон, њамсуњбатон ва мухлисони Љомию 
Навої гашт.

Њусайни Воизи Кошифї дар ин шањри ободи адабпарвар 
дар байни уламою удабо маќому манзалат ёфт, љойгоњи хеш-
ро дар байни онон муайян кард. Боз дар мактаби адабии Љомї 
маќоми арзанда дошт. Ў ба толибилмон, шоиру нависандагони 
љавон дар мадраса дарс мегуфт. Ваќти боќимондаи хешро ба тас-
нифи асарњо сарф мекард. Овозаи воизї ва ќироати волои ў ба 
шањрњои Мовароуннањру Хуросон, Эрону Ироќ ба ва пойтахтњои 
кишварњои мусулмонї пањн гашт ва ўро омада ба он љойњо ме-
бурданд.

Зайниддин Мањмуди Восифї, ки яке аз шогирдони наздики 
Њусайни Воиз буд нозукињои њунари воизиро аз ў омўхта буд, 
дар бораи устоди худ дар «Бадоеъулваќоеъ» наќлу њикоёти зиёд 
овардааст. Ў дар њар шањру диёре, ки мерафт хешро шогирди 
Мавлоно Кошифї муаррифї намуда ваъз мегуфт. Дар бисёр 
мавридњо уламою удабо Восифиро аз хотири устодаш эњтиром 
мекарданд. 

Њусайн Воизи Кошифї дар тўли рўзгори хеш зиндагии хок-
соронае дошт. То тавонист ба муњтољон, дарвешон кумаки моддї 
расонд. Дар доирањои адабї, дар бањсу мунозираи удабою ула-
мо иштирок мекард, вале дар сухан гуфтан сабру тањаммулро 
ихтиёр намуд, сад бор суханро месанљиду пасон ба забон мео-
вард.

Кошифї оилаи хуб дошт. Ў хоњари Абдурањмони Љомиро ба 
занї гирифта, аз ў фарзандони хубрўю солењ ёфта буд. Нависан-
да  Мавлоно Фахриддин Алии Сафї муаллифи китоби «Латои-
футтавоиф» фарзанди Њусайн Воизи Кошифист. Алии Сафї дар 
воизї касби падарро њунармандона аз худ карда, дар нимаи дуву-
ми асри понздањ дар Мовароуннањру Хуросон соњибном  ва маъ-
руфу машњур гардида буд.

Њусайн Воизи Кошифї умри дароз дид ва соли 1505 дар шањри 
Њироти Афѓонистон вафот кард.

МЕРОСИ ИЛМЇ ВА АДАБИИ КОШИФЇ

Њамон тавре, ки дар боло ишорат шуд, Њусайн Воизи Кошифї 
донишманди мумтоз ва нависандаи маъруфи адабиёти тољику 
форс мањсуб меёбад ва зиёда аз 40 асари илмию адабї офарида-
аст, ки дар зер муњимтарин асарњои Кошифиро зикр хоњем кард:

1. «Сабъаи Кошифї». Ин асар соли 1473 – 1504 навишта 
шуда, дар бораи илми нуљум бањс мекунад. Дар ин асар муњаќќиќ 
дар бораи њафт ситора маълумот дода, хусусиятњои хоси онњоро 
баён кардааст. Њамин тавр, хонанда мувофиќи инкишофи илми 
онрўза дар бораи ситорањои њафтдодарон маълумоти муфассали 
илмї ва амалї мегирад. Умуман, дар асри XV илми нуљум хеле 
пеш рафт. Дар расадхонаи Мирзо Улуѓбек бисёр донишмандо-
ни соњибном, чун Алии Ќушчї, Ќозизодаи Румї ва Њусайн Вои-
зи Кошифї кор карда, вазъи љирмњои осмониро муайян менаму-
данд ва пасон мисли Кошифї андешањои худро дар асарњояшон 
љамъбаст мекарданд.

2. Метавон бо камоли боварї зикр кард, ки Кошифї дар пе-
шаи тафсири «Ќуръон» камназир будааст. «Тафсири Њусайнї» 
яке аз шоњкорињои ин донишманд буда, тайи беш аз 500 сол аст, 
ки дар кишварњои ислом дар байни муслимин даст ба даст мегар-
дад ва маълуму машњур аст. «Тафсири Њусайнї» дар байни солњои 
1492 -1494 иншо шудааст. «Ќуръон»-ро тафсир намудан кори њар 
кас нест. Бояд тафсиргар дониши комил дошта бошад ва боз аз 
илмњои дигар, фарњангу адаби халќњои мухталифи кишварњои ис-
лом вуќуфи тамом дошта бошад. Кошифї аз ин илмњо бархўрдор 
буд ва тавонист ин асари бузургро офарад  

3. Њусайн Воизи Кошифї соли 1470, яъне дар 50- солагиаш 
ба тафсиркорию тарљумаи асарњои ахлоќию динї даст задааст. Ў 
чил њадиси Расули Акрамро аз забони арабї ба тољикї ба назму 
наср баргардонида, онњоро бо далелу бурњонњои ќотеъ шарњ дода-
аст. Њадисњои пайѓамбар Муњаммади Мустафо, ки дар мавзўъњои 
ахлоќї будаанд, аз тарафи Кошифї бо абёти адибони бузурги гу-
зашта ва муосираш ба хонандагон фањмонда шудаанд. Ин рисо-
ла бо номи «Рисолатулилмия фи ањодисиннабавия» машњур ме-
бошад. Мазмун ва муњтавои њодисањои он ин аст, ки Расули Худо 
дарёфти дониш ва амалї гардондани онро зарур медонад. 

4. Номанависї ё иншонигорї яке аз илмњои муњимми асрњои 
миёна буд. Вале дар бораи хусусиятњои илмї ва назарии ин фан 

маълумот хеле кам буд ва ањли ќалам ба чунин асарњои назариявї 
ниёзи сахт доштаанд. Кошифї ин камбудиро дарк кард ва доир 
ба њамин илм «Махзанулиншо»-ро офарид. Асари мазкур њам 
љанбаи назарї ва њам амалї дорад. Муаллиф аз нигоњи назарї 
хусусиятњои иншонигорї, номанависї, сабку усули хоссаи ин фан-
ро баён намуда, пасон доир ба њар як навъи он мисолњои мушах-
хас меорад, ки бисёр андешањои мутафаккир имрўз њам ќобили 
ќабуланд ва ањамияти калони назарї ва амалиро доро мебошанд.

5. «Бадоеъулафкор фи саноеъулашъор». Ин асар љанбаи 
назарї ва њам амалї дорад. Мусаллам аст, ки доир ба илми 
адабиётшиносї њанўз дар асрњои X-XI асарњои пурарзиш офари-
да шуда буданд. Ин анъана дар асри XV њам давом ёфт. Асари 
«Бадоеъулафкор» мањз ба њамин мавзўъ бахшида шудааст. Аз ни-
горишоти Кошифї равшан мегардад, ки ў ин мавзўи мураккаби 
адабиро хеле хуб медонистааст. Кошифї андешањои муњаќќиќони  
асрњои пешинро омўхта,  онњоро аз нигоњи нав, аз нуќтаи назари 
танќидї њаллу фасл намудааст. Кошифї дар бораи 300 санъати 
бадеї маълумот дода, њар як санъати бадеиро бо мисолњои му-
шаххас ба хонанда мефањмонад. Њусайн Воиз ин асарро соли 1489 
иншо намудааст.

6. «Саргузашти Њотам». Ин асар дар байни мардум машњур 
аст. Дар бораи Њотами Тай дар байни халќњои Арабу Аљам наќлу 
ривоятњои зиёд мављуд аст. Њотам њамчун шахси таърихї дар 
асри VII  дар Арабистон зиндагї мекард. Ў марди саховатпеша ва 
накукор буд. Вале ба ин дараљае, ки дар бораи ў ровиёну ноќилон, 
адибону таърихнигорон нигоштаанд, набудааст. Яъне дар масъ-
алаи људу саховат нигорандагони асрњои пешин ба муболиѓа роњ 
додаанд ва бењтарин андешањои  хешро доир ба мавзўи људу сахо 
дар наќши Њотам ба ќалам додаанд ва ўро ба як шахси афсонавї 
монанд кардаанд. 

Ин асари Њусайн Воизи Кошифї бо чанд ном зикр шудааст. 
Онро гоњ «Њотамия»,  «Саргузашти Њотам» ва «Њотами Тай» ном 
мебаранд. Шояд дурусттараш «Саргузашти Њотами Тай» бошад. 
Дурустии ин ном аз он хотир аст, ки воќеан Њотам њамчун шах-
си таърихї ба ќабилаи Тайи араб мансуб аст. Њотам шоир буду 
марди саховатпеша, ана њамин чиз ўро дар дунё машњур кард. Ў 
пеш аз вуруди ислом рўзгор дошт. Пас аз маргаш дар байни мар-
думи араб дар бораи саховатмандии Њотам наќлу ривоёт пайдо 
шудаанд. Баъд, бо омадани ислом ба сарзамини Мовароуннањру 

Хуросон, дар байни ањолї наќлу ривоятњо дар бораи Њотам пањн 
шуд ва њамин тавр то асри ХV, то замони Њусайн Воизи Кошифї 
омада расидаанд. Бештари ин наќлу ривоятњо бо забони арабї 
буданд. Кошифї онњоро гирд овард, омўхт ва ба забони тољикї 
тарљума намуд. Њамин тавр, дар натиљаи саъю талошњои зиёд, 
мењнату зањмати нависанда китоби хондание бо номи « Саргу-
зашти Њотами Тай» ба вуљуд омад.

Аз нигоњи сабки нигориш «Саргузашти Њотами Тай» мисли 
асарњои насрї ривояти ќисса андар ќисса ё њикояти андар њикоят 
аст. Барои фањмидани мазмуну моњияти як њикояти аввал чандин 
њикояти дигарро бояд мутолиа кард. Онњо ба њам чун лаълпорањои 
ба як ришта кашидашуда ё донањои тасбењ шабењ њастанд. Аммо 
як фарќи назарраси асари Кошифї аз онњо дар он аст, ки њамаи 
њикояту ривоят дар гирду атрофи як шахси таърихї – Њотам шо-
мил гардидаанд. Бисёр навоварию тозакорињо аз лињози забон ва 
тарзи гуфтор ба сабки баёни Њусайн Воизи Кошифї хос аст. Ме-
тавон асари Кошифиро аз нигоњи забону тарзи баён дар байни 
насри ривоятї ва насри адабї ба як шоњпул монанд кард. Баъзе 
ќиссањои он ба повесту романњои имрўза монанд мебошанд. Чу-
нин асарњо дар рўзгори пешин барои мардуми одї, камсавод даст
рас буд ва суди беш њам меовард. Дар маъракаву љамъомадњо, дар 
масљиду бозорљойњо бозори ќиссахонон хеле гарм буд, ки яке аз 
асарњои хонданї њамин «Саргузашти Њотами Тай» мањсуб шуд. 
Бештари адибони бузурги мо аз ин файз бањра бурда бурданд ва 
пасон бо камоли ифтихор он рўзњоро ба ёд меоварданд.

«Саргузашти Њотами Тай» аз њафт боб иборат аст. Њар як 
ќисм мустаќил буда, дар онњо кору рафтори Њотам инъикос ёф-
тааст. Агарчи ин њафт боб мустаќиланд, боз бо њам аз нигоњи 
мавзўъ, маќсади ягона доштанашон ва ќањрамони асосї Њотам 
буданашон  пайванданд.

«АХЛОЌИ МУЊСИНЇ» 

Асари мазкур низ дар мавзўи панду ахлоќ аст. Он соли 1500 
иншо гардидааст. Асар аз муќаддима ва чил боб таркиб ёфтааст. 
Њар як боб ба мавзўи алоњида бахшида шудааст. Нависанда дар 
оѓози њар як боб мавзўъро аз нигоњи назариявї матрањ менамояд 
ва пасон барои тасдиќи фикраш њикояти пандомезе меорад. Ди-
гар, дар мобайн ва анљоми њикоёт порчањои шеърї аз эљодиёти 

худаш ё аз эљодиёти адибони пешин, мисли Шањиди Балхї, Абу-
шакури Балхї, Абулќосим Фирдавсї, Њоќонии Шервонї, Ни-
зомии Ганљавї, Саъдии Шерозї, Њофизи Шерозї, Ибни Ямин, 
Абдурањмони Љомї ва дигарон намунањо меорад, ки дар бисёр 
маврид ин порчањо фикри нависандаро љамъбаст менамоянд. 
Бобњои «Ахлоќи Муњсинї» ба њаё, сидќу вафо, шуљоат, тавозўъ, 
адлу дод ва амсоли ин доир буда, инсонњоро ба некї, ростї њидоят 
менамоянд.

Забони асар сода ва барои кулли хонандагон дастрас ме-
бошад. Њоло барои намуна муќаддимаи боби «Дар саховат ва 
эњсон»-ро меорем.

 
  САХОВАТ ВА ЭЊСОН

Саховат сабаби некномї ва эњсон муљиби дўсткомї ва 
хуљистафарљомист.  Ва аз фазилати људ яке он аст, ки дилњои 
халоиќ љавонмардонро дўст дорад, њарчанд аз эњсон бањрае бад-
эшон нарасида бошад. Масалан, агар мардуми Хуросон бишуна-
ванд, ки дар Ироќ марде карим ва љавонмард аст, њама ўро дўст 
хоњанд дошт ва ба ў офарин хоњанд гуфт. Балки каримеро, ки дар 
ќайди њаёт набошад, ёд кунанд, њама кас санои ў гўянд. Чунончи 
Њотами Тайро, ки дар таърихи таълифи ин рисола, ки 907 сол гу-
зашта, њанўз бањори зикраш ба раёњини офарин ороста аст ва ча-
мани некномиаш бо пирояи сано ва тањсин пироста.

Фард:

Намонд Њотами Тойї, валек то ба абад
Бимонд номи баландаш ба некуї машњур.

Пас аз ин гуфтор ё гузориши назария бевосита њикояти «Њотам 
ва подшоњи Рум» оѓоз меёбад. Намунаи боло гувоњи он аст, ки забо-
ни гуфтори нависанда ширин, бетакаллуф аст. Дар бисёр мавридњо 
Кошифї аз санъати саљъ моњирона истифода бурдааст.

МАЗМУН  ВА  МУНДАРИЉАИ  ЃОЯВИИ 
«АНВОРИ СУЊАЙЛЇ»

«Анвори Суњайлї» яке аз шоњкорињои шоистаи адабиё-
ти тољику форс мањсуб мешавад. Он соли 1501 бо хоњиши вази-
ри хирадманди Султон Њусайни Бойќаро Шайх Ањмади Суњайлї 

(1444– 1502) иншо гардид. Аз ин хотир номи асар њам ба номи ў 
гузошта шуд. «Анвори Суњайлї» маънои нурњои Суњайлиро до-
рад, ки дар ин маврид ном маънои маљозиро гирифтааст. Яъне ин 
асар аз нуру зиё, аз гуфтору хоњиши Суњайлї нигориш ёфтааст.

Пеш аз он, ки дар бораи мазмуну муњтавои асар таваќќуф на-
моем, шоиста аст шуморо аз таърихи асар ва сарчашмаи он огоњ 
созем. «Анвори Суњайлї» нусхаи тозаэљоди «Калила ва Димна»-и 
нависандаи асри ХII Абулмаолии Насруллоњ мебошад.  Аммо 
«Калила ва Димна» њам ба тамом асари Абулмаолї  набудааст. 
Сарчашма ё бунёди он аз мардуми Њинд аст. Онро њанўз дар за-
мони њукмронии Хусрави I, ки бо номи Анўшервони Одил (531-
579) машњур аст, Барзуяи Табиб аз Њиндустон ба Эрон овард ва  
ба забони пањлавї тарљума намуд ва дар байни хоссу ом пањн 
гашт. Чун арабњои бадавї мулки Эронро соњиб шуданд, дар бай-
ни ѓаниматњои сершумор аз кишвари мо кутуби фарњангї ва ада-
бии зиёдеро ба Арабистон ѓанимат гирифта бурданд, ки дар бай-
нашон њамин «Калила ва Димна» низ буд. Он љо нависанда ва 
олими тољику форс Абдулло Ибни Муќаффаъ  онро ба забони  
арабї баргардонд. Дар асри X, дар  замони салтанати Сомониён 
боз нусхаи арабии «Калила ва Димна» ба Бухоро оварда мешавад 
ва бо хоњиши Насри Сомонї ва вазири хирадманди ў Абулфазли 
Балъамї Рўдакї онро ба тољикї  тарљума намуда, ба назм мегар-
донад. Ин асар бо байти машњури устод Рўдакї

Њар кї н-омухт аз гузашти рўзгор,
Њељ н-омўзад зи њељ омўзгор.

Оѓоз меёбад. Аммо ин шоњасар то замони мо омада нараси-
дааст. Пас бори дигар дар асри XII «Калила ва Димна» аз забо-
ни арабї ба забони тољикї баргардонида шуд, ки мутарљими он 
Абулмаолии Насруллоњ будааст.

Азбаски дар асри XII насри маснўъ пайдо шуда, инкишоф 
ёфт ва аксарияти нависандагон ба ин сабки нигориш майл дош
танд, Абулмаолї њам «Калила ва Димна»-ро дар њамин сабк ни-
гориш дод. Яке аз хусусиятњои асосии сабки насри маснўъ мурак-
каббаёнист. Калимоту ибороти арабї, оёту њадисњо хеле фаровон 
мавриди истифодаи нависандагон ќарор доштанд. Осори онон-
ро омма камтар мефањмид. Ин тарзи нигориш њатто ба ањли илм 
низ чандон маъќул набуд. Бинобар ин бо хоњиши онон адибон 

ба содабаёнї майл намуданд. Мисоли барљастаи он хоњиши вази-
ри донишманд Шайх Ањмади Суњайлї шуда метавонад. Ў њамин 
мураккаббаёнии «Калила ва Димна»-ро хеле хуб эњсос карда, аз 
Њусайн Воизи Кошифї сода кардани онро хоњиш намуд. Кошифї 
ин хоњишро бо камоли эњтиром пазируфт ва сомон њам дод. Ак-
нун бубинед, ки Кошифї дар ин росто чї корњоеро ба анљом ра-
сонид. «Анвори Суњайлї» аз «Калила ва Димна»-и Абулмаолии 
Насруллоњ чї тавофут ва чї монандињо дорад.

1. Як фарќи љиддии «Анвори Суњайлї» аз «Калила ва Димна» 
пеш аз њама, дар он аст, ки Кошифї аз забони персонажњои асар 
фикру мулоњизањои шахсии худро дар бораи тарбияи инсон дар 
оила ва дар љамъият, нуќтаи назари худро дар бораи принсипњои 
давлатдорї, ахлоќ ва ѓайра баён мекунад.

2. Забон ва тарзи баёни «Калила ва Димна»-и Абулмао-
лии Насруллоњро мувофиќи шавќу завќи хонандагони асри худ 
таѓйир дода, хеле сода ва фањмотар мегардонд.

3. Ба љойи шеърњои арабї, ки дар «Калила ва Димна» хеле 
зиёд буданд, шеърњои пандуахлоќии адибони маъруфи форс-
тољикро дохил менамояд.

4. Ањамияти «Анвори Суњайлї» дар он аст, ки нависанда  дар 
зимни њар як њикоят, њар як персонаж ахлоќи њамидаи инсониро 
ташвиќу тарѓиб намуда,  инсонро ба роњи рост њидоят мекунад. 
Афкори таълимию тарбиявии «Анвори Суњайлї» пурдомана аст. 
Он дар зимни наќшњои асосии њикоёти воќеї ба ќалам дода шу-
дааст. Дар ин њикоёту ќиссањо рўзгори мардуми тољику форс инъ-
икос ёфтааст.

5. Ѓайр аз ин, миќдори бобњои асарро кам кард.  Агар «Ка-
лила ва Димна»-и Абулмаолї аз 16 боб иборат бошад, миќдори 
бобњои «Анвори Суњайлї»-и Кошифї ба 14 расид. Кошифї ду 
боби аввали «Калила ва Димна»-ро ихтисор кард.

6. Дар асари Кошифї расму оин, хусусиятњои миллии мар-
думи тољик бештар инъикос ёфт. Љанбањои миллї ќувват гириф-
танд. Вале метавон гуфт, ки бештари бобњои ин ду асар бо њам мо-
нанданд ва танњо забони њикоёту ривоёт дар «Анвори Суњайлї» 
сода карда шудаанд. Дигар, абёти шоиста ва љавобгўйи мазму-
ни њикоёт дар асари Кошифї бештар ворид гаштаанд. Њикояти 
«Саховати Рой  Добшилим» аз љумлаи онњост. «Бо ин њама аза-
мат ба таври кори раият расид ва худ ќазияи (дарди дили) њар яке 
аз додхоњон расидї ва пурсидї. Рой баъд аз вуќуф дар ин масъа-

ла бифармуд, то дари ганљи гаронмоя баркушоданд ва силаи ки-
ром (туњфањои арзанда) ба хоссу ом доданд. Ѓарибу шањриро (бе-
гонаю худиро) бо насиби тамом хурсанд гардониданд». Аз ин на-
кукорию саховаташ бањри дилаш кушода шуд ва боз давлаташ 
зиёд гашт. «Подшоњ сари фароѓат ба болини осоиш нињод». Хоби 
хуше дид, ки пири хирадманде ба ў гуфт: «Имрўз ганљ дар роњи 
Худо нафаќа (сарф) кардї …. ва Худованд бар ивази он садаќа 
дод. Алассабоњ пой дар рикоби давлат кун ва ба љониби шарќии 
доруссалтанат (пойтахт) таваљљуњ намой, ки ганљи шойгону хази-
наи ройгон њаволаи туст». Рой чун ин башорат шунид, аз хоб бе-
дор шуд.  Пас ибодат ба даргоњи Худованд ба љо овард. Чун субњ 
дамид, Хуршед баромад, Рой бо љамъе хизматгорон ва дўстон 
озими роњ гардид». 

Ана њамин тасвири субњ, баромадани Хуршед, рафтани 
шоњро Кошифї бо як тавсифњои зебо, бо як санъати баланди шо-
ирона њам бо назму њам бо наср ба ќалам додааст:

«То замоне, ки ганљури ќудрат дари хазонаи уфуќ бикшуд 
(яъне рўз шуд) ва дасти зарафшони Офтоб љавоњири кавокибро 
(ситорањоро) аз махзани фалак ба зери домани шуоъ кашид,

Байт: 

Бомдодон, ки субњи симандуд
Аз дари ганљ ќуфли зар бикшуд.

 Шоњ бифармуд то маркаби роњвори бадрафторро бо зини 
зарфу лаљоми мурассаъ ба гавњар биёростанд, фоли фаррух ва то-
леи саъд савор шуда, рўй ба Машриќ нињод».

 Аз њамин пора мусаллам гардид, ки нависанда маънї ва 
мазмунњои баландро бо зевари сухан бисёр зебо оростааст. Дар 
мисраи дувуми байт баромадани хуршедро пурљозиба тасвир 
кардааст. Яъне, дари ганљ бо ќулфи заррин кушода шуд – офтоб 
сар боло кард. Худи калимоти ганљ, ќулф, зар маљоз оид ба ин љо 
киноя шуда омадаанд. Дар ин маврид санъати истиора хеле хуб 
корбаст шудааст. Ё ки дар мисраи аввал бомдодро ба субњи си-
мандуд ташбењ намудааст. Умуман, њамин як пора хонандаро ба 
шавќ меорад ва ба ў лаззати  маънавї мебахшад. Њамин тавр, шоњ 
ба он манзил, ба он ѓор, ки хазина он љо буд, расид ва дарвеше-
ро дид бисёр мењрубон ва нисбати шоњ ихлосманду эътиќодманд. 
Ў калиди ганљи шойгонро ба шоњ дод ва барои банданавозї, 

накукорї ва саховату бахшишњояш, ки дар њаќќи мазлумон ва 
камбизоатон карда буд, миннатдорї ва сипосгузорї намуд: «Ки 
подшоњон назари рањмат шомили њоли додхоњон доштаанд ва 
гўшанишинонро аз камоли ахлоќу авсофи бузургона шинохта. 

Байт: 

Назар кардан ба дарвешон мунофии1 бузургї нест,
Сулаймон бо њама њашмат назарњо буд бо мўраш.

Ин њикоя ё ќисса бо ин анљом намеёбад. Анљоми он боз 
аљибтар ва ибратомўзтар мебошад. Чун Добшилим дари ганљ ку-
шод, дар байни тиллову ёќут ва зару зевар васиятномаеро дид, 
ки бо хати нохоно навиштаанд. Ољиз монданд. Пас аз љустуљўйи 
зиёд марди донишмандеро пайдо карданд, ки ў ин хатро бихонд 
ва эшонро аз мазмуни он огоњ бикард. Дар васиятнома омада: 
«Ганљномаро ман, ки Њушанги подшоњам ба ёдгор ба Ройи аъ-
зам, ки ўро  Добшилим хонанд, гузоштам. Ин васиятнома,  дар 
миёни зару љавоњир табъияи љой  кардам, то чун ин ганљро бар-
дорам ва ин васиятнома мутолиа кунад, ба худ андеша намояд, 
ки ба зару љавњар фирефта шудан на кори оќилон аст. Он матоест 
ориятї, ки њар рўз фарсудаи дасти дигаре хоњад шуд ва бо њељ кас 
роњи вафо ба сар нахоњад бурд:

Давлати дунё кї таманно кунад?
Бо кї вафо кард, ки бо мо кунад?

Аммо васиятнома дастурамалест, ки подшоњонро аз он гурез 
нест. Пас он подшоњи оќили давлатёр, ки ба ин васиятњо кор ку-
над ва бидонад, ки њар султоне, ки бошад, 14 ќоидаро, ки баён 
мекунад, ки манзури назари эътибор насозад, бинои давлати ў 
истењком (мустањкамї) нахоњад ёфт».

Пас аз ин дар «Анвори Суњайлї» дастурамал оварда меша-
вад. Ин дастурамалро метавон як рањнамо ё як наќшаи мукам-
мали кори подшоњ донист, ки дар он ахлоќу саховат, тарбияи 
шоњону њокимон шомил аст. 

Дар анљоми васиятнома боз шоњ Њушанги Пешдодї ба Ройи 
бузург Добшилим ёдрас намудааст: «Ва њар якеро аз ин 14  васият, 
ки ёд кардем, достонест муќаррару муътабар ва агар Рой хоњад, 

1   Мунофї – нафикунанда, инкоркунанда

ки ба тафсилоти он њикоёту ривоёт иттилоъ ёбад, ба љониби кўњи 
Сарандеб, ки ќадамгоњи Абулбашар (Њазрати Одам) таваљљуњ 
бояд фармуд, ки уќда он љо хоњад кушуд».

Дар масъалаи рафтану нарафтани Рой ба Сарандеб Доб-
шилим вазиронашро даъват менамояд ва аз эшон маслињат ме-
пурсад. Онњо доир ба зарару зиёни сафар њикоёти зиёдеро ба 
Рой наќл мекунанд. Худи Рой  бар зидди гуфтори онон њикоёти 
пандомўз оиди фоидаи сафар меорад. Њамаи ин бо усули њикоят 
андар њикоят наќл мешавад ва ќиссаро љолиб гардондаанд. 

Њамин тавр, Њусайн Воизи Кошифї дар ин ќисса  андешањои 
хешро доир ба масъалањои муњимми давлатдорї, саховату 
накукорї ва амсоли ин овардааст. «Васиятнома» дар нигориши 
Кошифї барои шоњон ва умуман ањли љоњ рањнамо ва дастури пу-
рарзишест. Имрўз њам роњбарони кишварњо ба он ниёз доранд ва 
аз он панди судманде хоњанд гирифт. 

 
«ФУТУВВАТНОМА» – ДАСТУРИ ОДОБ

Метавон «Футувватномаи султонї»-ро давоми мантиќии 
«Ахлоќи Муњсинї» ва «Анвори Суњайлї» донист. Онњо чун 
шаддањои марљон  ва ё чун  занљирњои тиллоие њастанд, ки бо њам 
аз нигоњи мазмун ва мундариљаи ѓоявї пайванданд, якдигарро 
пурра мегардонанд. Ба тарзи дигар, агар бигўем, ин се шоњасар 
се бародаранд ва ин се бародар се фарзанди накуноми нависан-
даи зиндаёд Њусайн Воизи Кошифиянд. Дар боло ба мазмуну 
муњтавои мухтасари ду асари нависанда - «Ахлоќи Муњсинї» ва 
«Анвори Суњайлї» ошно шудем. Акнун китоби  сеюми Кошифї - 
«Футувватномаи султонї»-ро бо њам вараќ мезанем. 

Нахуст, бояд тавзењ дод, ки чаро нависанда ба асараш чунин 
ном гузошт? «Футувватномаи султонї» чї маъно дорад? Кали-
маи футувват вожаи арабист. Кошифї онро чунин шарњ додааст: 
«Бидон, ки футувват аз рўйи луѓат љавонї бошад ва баъзењо дар 
шарњи ин луѓат бар онанд, ки футувват љавонмардї бошад. Аттор 
дар ин маънї гуфтааст: 

Дидаи дил аз футувват равшан аст,
Равзаи љон аз футувват гулшан аст.
Гар бувад илми футувват бар сарат,
Њар замон бахшад сафои дигарат.

Футувватро се мартаба аст. Аввал, сахо, ки њар чї дорад, аз 
њељ кас дареѓ надорад. Дуюм, сафо, ки синаро аз кибру кина поку 
покиза созад ва сеюм вафост, ки бо халќ нигоњ дорад. Салмони  
Форс1 низ  дар хусуси футувват фармудааст: «Футувват инсоф до-
дан аст ва инсоф наситондан, яъне њар айбе, ки бошад, онро ба 
худ нисбат бояд кард ва њар чизе, ки дар вуљуд ояд, худро дар 
миён набояд дид».

Њамин тавр, «Футувватнома»-ро маљмўи гуфтор, кирдор 
ва рафтори љавонмардони накукор метавон донист. Ин асар аз 
муќаддима ва 12 боб таркиб ёфтааст. То замони мо њамагї бобњои 
1 то 8 расидаанд. Илова бар ин, њар як боб боз ба фаслњо људо шу-
дааст. Њатто муќаддимаи асар ба се фасл ќисмат гардидааст.

Доираи мавзўъоти асар хеле васеъ мебошад. Муњимтарин 
мавзўи асар тарбия, одобу ахлоќ, фазилатњои неки љавонмардї: 
мењнатдўстї, покию ростї, бо мењнати њалол зиндагї кардан, ба 
дуздию ѓоратгарї, фисќу фасод даст назадан, ба мазлумон, камби-
зоатон дасти ёрї дароз кардан, илму њунар омўхтан, дар тиљорат 
бо харидорон муомилаи хуш доштан, нисбат ба  устод эњтиром 
варзидан, одоби сухан ва салому алейкро нек ба љой овардан, ба 
ќадри волидайн расидан ва њамин барин масъалањо дар асар бо 
мисолу њикоёти ширин, бо овардани абёти адибони бузурги гу-
зашта ва худи муаллиф дар асар инъикос ёфтааст.

Алњол чанд намуна доир ба мавзўъњои алоњидаи асарро аз на-
зар хоњем гузаронид. Яке аз масъалањое, ки Њусайни Воиз ба он 
бештар диќќат додааст, ин муносибати устоду шогирд ё ба тарзи 
дигар  гўем, рафтори байни омўзгору талаба мебошад, ки дар шаро-
ити имрўза њам андешањои нависанда басо арзишманданд. Нахуст 
«Дар баёни устод ва шароити он» маќому манзалати омўзгорро 
ба ёд меорад ва ба шогирдон ва толибилмон хитоб карда чунин 
мегўяд: «Бидон, ки њељ коре бе устод муяссар намешавад њар кї бе 
устод коре кунад, бебунёд бошад. Аз шоњи вилоят манќул (ишорат) 
аст, ки агар касе ба мартабаи кашф ва каромат расад ва корњое аз 
ў дар вуљуд ояд ва ўро устоди дуруст набошад, аз ў њељ коре  наёяд 
ва кори ў њељ чизро нашояд ва ин љо гуфтаанд:

Њар киро устод набвад, кор бар бунёд нест,
Дар рањи маънї рафиќе бењтар аз устод нест».

1   Салмони Форс – яке аз наздикони Њазрати Муњаммад буд. Ў аз мардуми 
форс аст ва барои њамин Салмони Форсаш гўянд.

Бинобар ин, њар кї хоњад ба дараљаи камол бирасад, бояд 
устод дошта бошад:

Њар кї бе устод кард оѓози кор,
Кору бори ў надорад эътибор.
Домани устод гиру шод шав,
Муддате хидмат куну устод шав!

Ин љо нависанда ба шогирдон гўшзад менамояд, ки хизмати 
устодро ба љо биёред, аз ў илму дониш омўзед ва чун ба камол ра-
сидед,  шумо њам устод мешавед ва соњибном хоњед гашт. Баъд на-
висанда хислатњои устодро баён мекунад, ки ў кадом шарту ша-
роитро бояд доро бошад. Аввал, устод бояд покизамазњаб бошад. 
Яъне дар роњи хеш устувор бояд бошад. Дувум, донишманд бо-
шад ва аз илм ё фанни дарсмегуфтагиаш вуќуфи комил дошта бо-
шад. Сеюм, ахлоќи пок, рафтору кирдори наку дошта бошад, бо 
шогирдон муомилаи  хуб  карда тавонад. Чорум, њар хисоли ар-
зишманде, ки дар њаќќи футуввати љавонмардон арз кардем, бояд 
аз он бархўрдор бошад. Муњимаш он ки дар дил кинаю кудурат 
нисбат ба шогирд нагирад, ба онон баробар назар кунад.

Шогирд бояд чї гуна бошад? Ба назари нависанда шогирд 
бояд бо чунин сифатњо ороста бошад:

1. Назди устод бо камоли эътиќоду боварї ба хондан шурўъ 
намояд.

2. Ба устод содиќона хизмат кунад.
3. Дилу забонаш рост, яъне  як бошад.
4. Њар чї устод гуфт, дар гўш бигирад ва њар кор, ки фармуд, 

онро бояд содиќона сомон дињад.
Шогирд ё талаба бояд дар назди устод чї гуна одоб дошта 

бошад?: 
1. Пеши устод (омўзгор, муаллим) кам сухан гўяд.
2. Устодро эњтиром кунад, ибтидо салом дињад.
3. Чун устод сухан гўяд, хомўш бошад ва бо камоли майлу 

хоњиш ба гуфтори омўзгор диќќат дињад.
4. Агар суол дошта бошад, аз устод иљозат пурсад.
5. Дар назди устод (дар синфхона) бо касе гўшакї ё суњбат 

накунад.
6. Эътироз ба гуфтори устод накунад.
7. Дар назди устод  волидайн ва калонсолон њамеша боодобу 

ботамиз бошад.

Адаб тољест аз нури илоњї, 
Бинењ бар сар, бирав њар љо, ки хоњї.

Чунонки дидем, андешањои нависанда дар бораи вазифањои 
устоду шогирд имрўз њам ќимату арзиши худро гум накардаанд. 
Њар як хонанда бояд омўзгорро њурмату эњтиром кунад, зеро 
танњо омўзгор, муаллим дар дили шогирд шамъи илму донишро 
фурўзон хоњад кард, ўро ба ростию покї, ахлоќи њамидаи инсонї 
њидоят менамояд. Аз ин нигоњ ќадри устод дар назди шогирд басо 
баланд аст. Агар шогирд ба гуфтањои устод амал кунад, албат-
та, донишу камолоташ зиёд хоњад шуд ва ба гуфтаи адиб, адаб 
чизи муќаддас аст, адаб мисли тољ аст, ки аз нури Худованд љило 
медињад. Ана њамин тољро бар сар куну њар љо, ки хоњї бирав! 
Бешубња обрўву маќому манзалат хоњї ёфт.

Њусайн Воизи Кошифї дар одоби сухан гуфтан андешањои 
судманде гуфтааст. Шогирдони азиз, шумо хуб медонед, ки доир 
ба ин масъала адибони бузурги гузашта: устод Рўдакї, Абуша-
кури Балхї, Фирдавсї, Низомии Ганљавї ва бахусус, Саъдии 
Шерозї суханони лоиќ гуфтаанд. Бештари бузургон андешањои 
хешро бо назм ёд кардаанд. Кошифї бошад, аввал фикрашро ба 
наср ифшо намуда, пасон онро бо назм боз њам ќувват бахшида-
аст. Таваљљуњ намоед: «Бидон, ки шарафи одамї ба нутќ (сухан) 
аст ва њар кї дар нутќ адаб риоят накунад, аз ин шараф  бебањра 
бошад. Барои он ки нутќ ба савоб ояд ва илло хомўшї бењ аз он 
бувад». Ин фикрро Шайх Саъдї ба тариќи зайл баён кардааст:

 
Ду чиз тираи аќл аст: дам фурў бастан
Ба ваќти гуфтану гуфтан ба ваќти хомўшї. 

Кошифї шаш мавриди сухан гуфтанро таъкид намудааст:
1.	 Дар њар љамъомад, њар маљлис, њар нишаст њар фард 

мувофиќи њолаш, маќомаш, донишаш, дарку идрокаш бояд сухан 
гўяд: «Бо ў бо забони ў сухан бояд гуфт».

2.	 Бо лутфу хушрафторї бо касон, бо дўстон, бо рафиќон 
бояд сухан гуфт, на бо даѓаливу дуруштї.

3.	 Дар ваќти сухан гуфтан кас бояд кушодарўй бошад.
4.	 Сухане гўяд, ки ба муроди дили шунаванда бошад, шуна-

ванда малоли хотир нашавад, ѓубори маломат ба дилаш наанге-
зад.

5.	 Сухан бояд судбахшу бомаѓз бошад, инсонњоро ба покиву 
ростї дар роњи Њаќ њидоят намояд.

6.	 То аз ў сухан напурсанд, сухан нагўяд.
7.	 Дар ваќти сухан  гуфтан овоз баланд накунад.
8.	 Дар ваќти сухан гуфтан ба чапу рост назар наафканад. 

Яъне, ба њар тараф нанигарад.
9.	 Бо ѓаразу киноя сухан нагўяд.
10.	Аввал хуб андеша кунад ва пасон сухан гўяд, то пушай-

мон нашавад.
11.	Сухани гўяндаро набурад. Чун суханашро ба охир расо-

нид, он гоњ лаб ба сухан кушояд.
12.	Сухан кўтоњу андак бояд гуфт. Сухан бисёр гуфтан хорї 

орад. «Бисёр гуфтан нишонаи андакаќлї аст». Чунончи Шайхи 
Ганљанишин (Низомии Ганљавиро дар назар дорад) дар «Лайлї 
ва Маљнун» фармояд: 

Кам гўю гузида гўй чун дур,
То з-андаки ту љањон шавад пур.
Лоф аз сухани чу дур тавон зад,
Он хишт бувад, ки пур тавон зад.
Об арчи басе зулол хезад,
Аз хўрдани пур малол хезад.

  Хулоса, нависанда, чунонки дидем, фасли шартњо ва одоби су-
хан гуфтанро бо абёти шоири бузург Низомии Ганљавї љамъбаст 
намудааст ва боз дар ќисмати охир ё анљоми боб андешањои хеш-
ро дар бораи сухани нек ва баъд ба тариќи зайл ба ќалам додааст: 
«Агар пурсанд, ки сухан аз ту аст, ё ту аз суханї?, бигўй: Ман аз 
суханам ва сухан аз ман аст, ки меваи дарахти инсонї сухан аст». 
Агар пурсанд, ки сухани нек кадом аст?, бигўй ки: Аз он нафъ ба 
касе расад. Агар пурсанд, ки  «Сухани бад кадом аст?», бигўй: «Он 
кї аз он зараре ба касе оид шавад». Хулласи калом, «Футувватно-
ма» асари пурарзиш ва судмандест, ки имрўз њам ањамияти бузур-
ги таълимию тарбиявї дорад. Суханоне, ки дар бораи гўяндањои 
халќї, расму оини мардуми тољик гуфтааст ва маълумоти наза-
рию амалї додааст, барои муњаќќиќони имрўза басо арзишманд 
мебошанд. Бисёр гирењњои нокушода кушода мегарданд. Маса-
лан, дар бораи санъати варзишгарон, дар бораи гўштин ва ќоидаи 
гўштингирон, дар бораи одоби хариду фурўш, љома пўшидан, са-

лом додан, таом хўрдан, ба мењмонї рафтан, мењмонро ќабул кар-
дан ва ѓайра фикрњои љолиб гуфтааст, ки онњо дар њаёти њаррўзаи 
мо ба назар мерасанд ва бо камоли боварї метавон гуфт, ки бояд 
имрўз њар як фарди љомеа аз панду андарзи ин нависандаи хуш-
баёни бисёрдидаву бисёршунида дар зиндагии хеш бамаврид ис-
тифода барад. Иншоаллоњ, рўзгораш боз њам нуру зиё мегирад ва 
хушбахт мегардад.

САВОЛУ СУПОРИШ

1.	 Кадом лањзањои рўзгори Кошифї ба шумо хотирмон буданд?
2.	 Дар он замон ба чї хотир бисёр љавонон аз њар кишвару аз њар 

шањр ба Њирот меомаданд?
3.	 Њусайни Воизро мо энсиклопедист гуфтем, шумо дар ин боб чї 

аќида доред?
4.	 Шумо дар бораи фарзанди нависанда Фахриддин Алии Сафї чї 

медонед? Вобаста ба њамин байти «Калила ва Димна» 

Гирди номи падар чї мегардї?
Падари хеш бош, агар мардї!

-ро маънидод намоед.
5.	 Асарњои илмии Кошифиро номбар кунед ва дар бораи њар кадоми 

онњо маълумот дињед.
6.	 Восифї дар бораи устоди хеш чї мегўяд?
7.	 Дар бораи илми иншонигорї Кошифї кадом асарро нигоштааст?
8.	 Асарњои бадеии Њусайни Воизро номбар кунед.
9.	 Чаро адиб ба асараш «Ахлоќи  Муњсинї» ном  гузоштааст?
10.	 Асар дар кадом мавзўъ бањс мекунад?
11.	 Забон ва тарзи баёни Кошифї чї хел аст?
12.	 «Анвори Суњайлї» бо «Калила ва Димна»-и Абулмаолии 

Насруллоњ чї муносибат дорад?
13.	 Фарќи байни ин ду асарро гўед.
14.	 Устухонбандии асар чї маъно дорад? Дар мисоли «Анвори 

Суњайлї» ин ибораро шарњ дињед.
15.	 Ќиссаи «Рой Добшилим»-ро повест гуфтан равост?
16.	 Устухонбандї чї тарз корбаст шудааст?
17.	 Сабаби ганљ ёфтани Рой дар чї буд?
18.	 Моњияти дастурамалро наќл кунед.
19.	 Оё имрўз он гуфтањои нависанда ќобили ќабуланд? Агар ќобили 

ќабул бошанд, бо мисол фањмонед.

20.	 Чаро Кошифї ба асараш «Футувватнома» ном гузоштааст?
21.	 Аз назари Кошифї шогирд бояд чї хел бошад? Гуфтањои нависан-

даро ба гўш бигиред ва њифз намоед.
22.	 Њусайни Воиз дар одоби сухан гуфтан чї мегўяд?
23.	 Шартњои гузоштаи адибро азёд намоед.

ТЕСТЊО

1)	 Кадом асари Кошифї дар асоси њикоёту ривоёти мардуми њинд 
иншо шудааст?

а) «Анвори Суњайлї».
б) «Ахлоќи Муњсинї».
в) «Футувватномаи султонї».

2)	 «Бадоеъ-ул саноеъ» дар бораи кадом илмњо бањс мекунад?

а) Таърихї.
б) Љуѓрофї.
в) Назарияи адабиёт.

3)	 Маљмўаи наќлу ривоятњояшро адиб дар бораи Њотам бо чї ном 
иншо кардааст?

а) «Марди накуном».
б) «Саргузашти Њотам».
в) «Инсони саховатманд».

РЎЙХАТИ АДАБИЁТИ ИЛМЇ ВА МЕТОДЇ

1.	 С. Айнї. Куллиёт, љ. 11; ќисми 1, «Ирфон», Душанбе, 1963.
2.	 А.Мирзоев, Биної, Нашрдавтољик, Сталинобод, 1957.
3.	 Њусайн Воизи Кошифї. Футувватномаи султонї,  Ахлоќи Муњсинї, 

КАМОЛИДДИНИ БИНОЇ
(1453 – 1512)

ЊАЁТИ ШОИР

Соли 1453 дар оилаи усто Муњаммадхони Сабз тифле ба дунё 
меояд, ки аз он хурсандии волидайн њадду канор надошт. Падар 
ба ў Шералї ном мегузорад. Муњаммадхон марди њунарманд, би-
нокору меъмор буд ва зиндагиашон фаќирона мегузашт. Шералї 
дар мактаб наѓз мехонд, ба сухани устодонаш диќќат медод. 
Натиљаи њамин саъю кўшиш буд, ки ў бисёр илмњои замонаашро 
ба хубї аз худ кард. Ў бештар ба забону адабиёт, таърих ва мусиќї 
майлу раѓбат дошт. Њанўз дар айёми мактабхониаш  шеърњои хуб 
менавишт. Дар ин бора худи шоир чунин мегўяд:

Ёдам омад, ки бањри касби адаб 
Мешудам тифл љониби мактаб. 
Табъи мавзун маро ѓаризї буд, 
Фањми ман дар камоли тезї буд. 

Пайваста осори адибони гузашта ва муосири худро мутолиа 
карда аз бар менамуд. Баъд ба худ тахаллуси Биної ва Холиро 
интихоб мекунад. Вале ў бештар бо тахаллуси Биної машњур аст.

Биної дар шањри Њирот зиндагї мекард ва дар он рўзгор 
Њирот яке аз марказњои асосии илму адаб ба њисоб мерафт. Аз ин 
рў, дар сабзиши ў роли мактаби адабии Њирот басо бузург аст. 
Биної яке аз шогирдони бењтарини Абдурањмони Љомї буда, 
баъдтар ба дарбори Њусайни Бойќаро даъват мешавад.

Маќому шуњрати Биної дар байни хоссу ом, ањли илму адаб 
зиёд мегардад. Биної на танњо бо шеърњои намакинаш дар бай-
ни мардум машњур мегардад, балки дар донистану иншо намуда-
ни илмњои мусиќї, таърих ва ѓайра ангуштнамои замонаш буд. Ў 
доир ба илми мусиќї ду рисолаи илмї таълиф намуд. Илова бар 
ин, ба шеърњояш оњанг баста, суруд мехонд. 

Биної гумон дошт, ки дарбор љойи олимон ва шоирони бу-
зург аст. Дар он љо кас метавонад асарњои шоиста эљод кунад. 
Вале баъд аз он, ки бо ањли дарбор шинос мешавад, мебинад, 
ки дар байни олимон, донишмандон ва адибони бузург як гурўњ 
лаганбардорон, хушомадгўён ва нињоят, одамони пасту разил 
низ љамъ омада, њамеша аз пайи озори якдигар мебошанд. Ба 

муќобили ањли фазлу хирад шеърњои њаљвї эљод карда, онњоро 
масхара менамояд. Биної дар байни онњо чанде зиндагї  карда, 
аз фитнаю найранги њасудон, шоирони маддоњ ба фарёд меояд ва 
азобу ранљи зиёде мекашад. Байтњои зерин њаёти онрўзаи шоирро 
хеле барљаста инъикос намудаанд:

Ситамгаро, фалако, каљраво, љафокоро! 
Нагўямат, ки маро мулки подшоњї дењ. 
Туию куњнаработи хароб бар сари роњ, 
Зи њар кї хоњ, ситону ба њар кї хоњї, дењ!

Биної аз њасудон халосї љуста, соли 1487 аз шањри Њирот ба-
ромада, ба Табрез меравад. Шоир баъд аз 4 сол, яъне соли 1491 боз 
ба Њирот меояд. Вале дар ин ваќт Осиёи Миёна ва Хуросон майдо-
ни њарбу зарбњои хунин ќарор гирифта буд. Њуљуми Муњаммади 
Шайбонї ва Шоњ Исмоили Сафавї мамлакатро нотинљ ва халќро 
ќашшоќ гардонид. Биної маљбур шуд, ки як макони осудае ёбад, 
то ки солњои охирини њаёти худро каме оромтар гузаронад. Ав-
вал ба Самарќанд меравад. Чанд муддат зиндагї мекунад. Вале 
ањволаш бењ намешавад. 

  Аз њамин сабаб ба Ќаршї меравад. Вале дар тирамоњи 
соли 1512  Шоњ Исмоили Сафавї бо сардории Наљми Сонї ба-
рои забти Мовароуннањр лашкар кашид. Бисёр шањру ноњия ва 
дењањои ободро вайрон карда, мардумро бехонумон гардонд. Аз 
њама вањшонияте, ки ин сардори мутаассиб дар ин кишвар кард, 
ќатли оми мардуми Ќаршї буд. Дар ин куштор, ки соли 1512 ба 
амал омад, Камолиддини Биної дар ќатори садњо њазор мардуми 
бегуноњ дар айёми љўшу хурўши эљодї аз байн рафт.

МЕРОСИ ИЛМИВУ АДАБИИ ШОИР

Дар мероси адабии шоир ќариб њамаи жанрњои хурди лирикї: 
ѓазал, ќасида, ќитъа, рубої ва ѓайраро дидан мумкин аст. Аммо 
ѓазал дар маќоми аввал меистад. Биної дар ѓазалсарої пайрави 
Амир Хусрав ва Њасани Дењлавист. 

Мавзўи ѓазалиёти шоир гуногунанд. Шоир муњаббати поки 
инсон ва саодату мењнати ўро дар ѓазалиёташ хеле зебо ба ќалам 
додааст.

Тавре ки аз тарљумаи њоли шоир бармеояд, бештари њаёти 
адиб дар ѓарибї, дур аз ватану ёру диёр гузаштааст ва дар ѓарибї 
зиндагиро падруд гуфтааст. Албатта, ин ба эљодиёти адиб таъси-

ри калон расонид. Аз ин љост, ки мавзўи ѓарибї - ёди ватан, хешу 
аќрабо дар лирикаи ў мавќеи калон дорад. Ќањрамони лирикї 
ёди ёру диёр карда, оби чашмаш шашќатор мерезад, оњи сард аз 
дили пурдард мекашад ва худашро ба шахси мотамзада, ѓамзада, 
аламзада монанд мекунад:

Дар ѓарибї њама шаб ѓамзадаеро монам, 
Вањ, куљо ѓамзада, мотамзадаеро монам.
Рўз њам аз ситами гардиши гардун чу њилол
Шањрбигрехта, мотамзадаеро монам. 

Биної намояндаи табаќаи поёни љамъият аст. Табиист, ки 
зиндагии мардуми ин табаќа бо азобу машаќќат мегузашт. Нони 
серї ва тани пўшидаро намедиданд. Рўзгори Биної чї дар ватан 
ва чї дар ѓарибї њамин тавр ќашшоќона мегузашт. Ў саъю кўшиш 
карду илм омўхт, дар ин роњ ранљу сахтињои зиёде дид, аммо ба 
муроди дил нарасид. Бинобар ин шикояти ќањрамони лирикї аз 
замонаи бемурувват на танњо ба рўзгори адиб дахл дорад, балки 
шикояти садњо, њазорњо мардуми бечораю бенавост: 

Дар умри худ муроди диле њосилам набуд, 
В-аз умр як нафас ба муроди дилам набуд. 
Бе дарду ѓам наям нафасе, гўйї аз азал 
Љуз дарду ѓам сиришта дар обу гилам набуд. 

Бештари ќитъаю рубоиёти шоир мавзўъњои пандуахлоќї до-
ранд. Биної дар онњо ахлоќи њамидаи инсониро ситоиш наму-
да, инсонњоро ба поквичдонию ростќавлї, хоксорию накукорї 
њидоят мекунад. Дар баробари ин дар бисёр ќитъаю рубоиё-
таш ашхоси мутакаббир, дилсиёњ, золим ва беадолатро мазам-
мату накуњиш намудааст. Биної баъзан дар рубоиёташ њаёти 
ќашшоќонаашро тасвир намуда, таъкид менамояд, ки агар шахс 
барои ќонеъ намудани ќути  лоямути худ ва ањлу аёл чизе надош
та бошад, ў наметавонад илму фарњанг омўзад, асар эљод кунад, 
умуман, рўзгорашро пеш барад. 

 Биної дар ќасидасарої низ дасти тавоно доштааст. Шоир 
асосан дар ин масъала ба анъанаи ќасидасароёни гузашта пайравї 
кардааст. Дар эљодиёти адиб ќасидањои мадњї ва њасбињолї беш-
таранд. 

Яке аз муњимтарин хусусияти ќасидањои шоир дар он аст, 
ки содаю равонанд. Онњоро кас хонда бузургї, зебої ва назока-
ту латофати инсонро дарк мекунад. Махсусан, ташбиби ќасидањо 
пуробуранг буда, дилро ба шўру њаяљон меоранд. Ин ќисмати 
ќасидањо бештар ба ѓазал шабењанд. Ба тамом риоя кардани та-
носуби сухан, истифода кардани санъатњои шеърї ва калимаю 
иборањои рехтаи халќї ба каломи шоир њусну таровати махсус 
бахшидаанд. Барои исботи фикр ташбиби ќасидаи зерро гирем:

Лола рух бинмуд, оламро гулистон кард боз, 
Кўњро доман пур аз лаъли Бадахшон кард боз. 
Ѓунчаи гул бар гиребон тугмаи ёќут дошт, 
Гул ба нохунњои рангинаш гиребон кард боз. 
Бо асои сабз омад сабза бар атрофи љўй, 
Хизр, пиндорї, њавои оби њайвон кард боз. 
Ѓунчаи наргис зи тоби гул назар барбасту гуфт:
«Бар рухи хуршеди рахшон дида натвон кард боз». 
Љоми зар мондаст бар симин табаќ наргис, нигар,
Хешро аз соќиёни базми султон кард боз.

Чунонки мебинед, дар ин ташбиб њар як калимаю ибора дар 
љояш, бамавќеъ омадааст. Хонанда аз ин намуна зебоии забо-
ни модариашро ба хубї эњсос мекунад. Дар пеши чашм бањор 
бо тамоми шукўњаш љилвагар мешавад. Шукуфтани лола, сабзу 
хуррам гардидани дашту њомун, аз нав эњё гардидани зиндагии 
инсонњо ва олами набототу њайвонотро шоирона ситудааст. Ба 
ин восита адиб таъкид менамояд, ки њар як шахс аз ин зебоињо 
оќилона бояд истифода барад.

ДОСТОНИ “БЕЊРЎЗУ БАЊРОМ”

 Достони «Бењрўзу Бањром» дар эљодиёти шоир маќоми аввал 
дорад. Асар дар муддати 10 сол навишта шудааст ва 7702 байтро 
дар бар мегирад. Тахмин меравад, ки соли 1507 маснавї ба анљом 
расидааст. Маќсади шоир аз эљоди достон дар чист? Худи Биної 
ба ин савол љавоб дода чунин мегўяд:

Њар китобе, ки буд дар ахлоќ, 
Љустам, аз њар кї буд дар офоќ.

Бар сару пои он кутуб1 гаштам,
Бар баду неки халќ бугзаштам,
Љамъ кардам фавоид2 аз њад беш, 
Баргирифтам тариќи маќсади хеш, 
Ки чу мањсули ман ба рафъ3 расад,
Хўшачине аз ў ба нафъ расад.

Тарбияи шахс дар замони шоир яке аз  масъалаи умда ба њисоб 
мерафт. Зеро ахлоќ ва махсусан ахлоќи табаќаи болои љомеа бад 
шуда, ислоњ металабид. Шоир хостааст, ки бо ин роњ ањли љомеаро 
тарбия намояд ва бо њамин васила дар назди виљдон ва халќ хиз-
мати худро адо кунад. Аммо барои ба маќсад расидан усули анъ-
анавии бузургони гузаштаро такмил додааст. Достони шоир аз 
асарњои ахлоќии гузашта, пеш аз њама, бо он фарќ мекунад, ки 
шоир барои баёни афкори ахлоќиаш на танњо бо суханони уму-
мии ќањрамони лирикї ќаноат мекунаду халос, балки бо роњи до-
дани сужет дар рафти воќеаю њодисањои асар андешањои ахлоќии 
шоир характери љамъбастї мегиранд. Аз рафти њодисањои ибрат-
бахш хонанда панд  гирифта ба хулоса меояд.

Композитсия ва сужети асар. Достони «Бењрўзу Бањром» аз 
наъту мунољот шурўъ мегардад. Пас аз ин шоир дар сабаби назми 
китоб, маќсаду мароми хеш аз таълифи асар сухан мегўяд. Баъд 
ду боби ба њам алоќаманд, ки яке ба масъалањои ахлоќи нек ва ди-
гаре ба ахлоќи бад бахшида шудаанд, меоянд. Дар ин ќисматњо 
шоир њамчун ќањрамони лирикї намудор шуда, муносибати худ
ро ба ин ду масъала баён кардааст. Сипас бевосита сужети асар 
шурўъ мегардад.

Дар шањри Њамадон ду бародар - Хоља Хусрав ва Хоља 
Азиз дўстона зиндагї мекарданд. Хусрав Гулчењр ном духтари 
соњибљамол ва Азиз бошад ду писар - Бањром ва Бењрўз дошт. 
Њар се дар мактаб якљоя мехонданд. Гулчењр ва Бењрўз бисёр 
наѓз хонда, ба сухани устодон бо мароќ гўш мекарданд. Дар сари 
ваќт вазифањоро иљро менамуданд. Боаќлу боодоб буданд. Саъю 
кўшиш, мењнату машаќќати Гулчењр ва Бењрўз зоеъ нарафт. Онњо 
бисёр илмњои маъмули замонаашонро ба хубї аз худ карда, аз 
илму фарњанг бархўрдор гардиданд. Бањром танбалу коргурез 

1   Кутуб – шакли љамъи китоб.
2   Фавоид – фоидањо.
3   Рафъ – баланд шудан, маълум шудан, шуњрат ёфтан.

буд, ба мактаб, ба омўзиши илму дониш майл надошт. Ў бо ода-
мони бадахлоќ њамроњ шуда, ваќти худро ба корњои бењуда мегу-
заронид. Ба њамин тариќ, ў ба як шахси сиёњдил, бефарњанг ва за-
рарноки љомеа табдил ёфт. Дар баробари ин Бањром мехоњад ба 
Гулчењри зебо издивољ кунад. Аз ин рў, падарашро маљбур мена-
мояд, ки ба хонаи амакаш рафта, духтарашро барояш хостгорї 
кунад. Гулчењр ва падараш ба издивољ розї намешаванд. Гулчењр 
Бањромро бад мебинад. Аммо ба Бењрўз майлу раѓбат ва муњаббат 
дорад. Бењрўз њам Гулчењрро наѓз мебинад. Вале ишќашро изњор 
намекунад. Хусрав муњаббати њар дуи онњоро фањмида, ба баро-
дараш Азиз мегўяд, ки ман духтарамро танњо ба Бењрўз медињам.

Бањром ин хабарро шунида, ба хашму ѓазаб меояд. Бадкир-
дориаш боз њам зиёд мегардад. Одамкушї ва дуздї мекунад. Аз 
зиёнкории ў мардум ба дод меоянд. Ўро борњо ба мањкамаи ќозї 
бурданд. Падараш Хоља Азиз тамоми дороию сарваташро дар 
ивази бадкирдорињои содиркардаи Бањром ба товон медињад. Па-
дару модар ба фарзанд њарчанд насињат мекунанд, аммо зиёнко-
риаш боз зиёдтар мегардад. Пас аз ин Хоља Азиз аз Бењрўз, ки 
дар он  рўзгор њамчун яке аз шахси донишманду хирадманд эъ-
тироф шуда буд, хоњиш мекунад, ки ўро насињат карда, ба роњи 
рост рањнамун созад. Сипас ќисмати дуюми достон шурўъ ме-
гардад. Ин ќисматро «Насињатномаи Бењрўз» гуфтан равост. 
Насињатнома аз 20 боб иборат буда, ќариб њамаи масъалањои 
тарбиявию ахлоќиро дар бар мегирад. Њар як боб ба масъалањои 
алоњида бахшида мешавад. Шоир њангоми кушодани масъалањо 
барои таќвияти фикр њикояю масалњои ахлоќии зиёдеро меорад, 
ки онњо бобњоро шавќовар гардонидаанд.

Вале бояд гуфт, ки дар њамин љо хати сужети асар канда ме-
шавад. Њаёти минбаъдаи ќањрамонњои асосии достон – Гулчењр 
ва Бењрўз ба хонанда норавшан мемонад. Маълум намешавад, ки 
«Насињатномаи Бењрўз» ба Бањром то чї андоза таъсир расонд. 
Оё ў ислоњ шуд, аз роњи бад баргашт? Хулосањои даќиќ баровар-
данро адиб ба хонанда њавола кардааст. 

ОБРАЗЊОИ АСОСИИ ДОСТОН 

Дар достони «Бењрўзу Бањром» образи анъанавии адабиё-
ти гузашта, муборизаи ќуввањои бадию некї мавќеи асосї  до-
рад. Бањром бадкирдор, бадтинат, вале Бењрўз нексиришт аст ва 

Камолиддини Биної њам бењтарин аќидањои пешќадами худро 
дар симои Бењрўз нишон додааст. Биної ба воситаи кушодани 
характерњо муносибаташро ба љомеа ва таълиму тарбияи инсон 
нишон додааст. Шоир дар достон њамчун рўњбардору мададгор 
ва њимоятгари омма, шахсони бечораю мазлум ба назар мерасад. 
Бењрўз дилсоф ва поквиљдон аст. Ў мењнат кардан ва бо мењнати 
њалол нон хўрданро хислати бузургу вазифаи муќаддаси њар як 
фард њисоб мекунад. Аз мењнату дастранљи дигарон нон хўрдан 
нашояд. Албатта, њамаи ин суханон ба муфтхўрон ва золимони 
замонааш дахл доранд:

Рахши давлат ба зулм агар ронї, 
Њамчу хар дар халоб дар монї. 
Поймоли љафо ба кас маписанд, 
Ки ба мехи љафо шавї побанд. 

Барои њамин шоир ба золимон таъкид карда мегўяд, ки ту ху-
датро ба љойи мазлум гузор, дар љойи ў тасаввур кун, пас он зул-
ме, ки дар њаќќи ў раво дидаї, дар худат имтињон карда бин, ки ту 
тоќати онро дорї ё не:

Зулм бар худ агар раво н-орї, 
Даст боре зи халќ во дорї. 
Ба хато бар касе љафо накунї, 
Даст аз пои худ хато накунї..,
Ќадам аз њадди худ бадар нанињї, 
Пой аз андоза пештар нанињї.

Барои ба роњи бад нарафтан бояд аќлу хирадро пешаи зиндагї 
намої. Мисли Бењрўз хирадманду софдил, њалолкор ва ба инсонњо 
нафърасон бошї. Аз ин љост, ки Биної љанбаи ахлоќии асараш-
ро пурќувват намуда, «Насињатномаи Бењрўз»-ро дар анљоми до-
стон меорад. Ў ба ин восита мехоњад инсонњоро тарбия намояд. 
Шоир дар ин ќисмат, пеш аз њама, дар бораи пайдоиши ахлоќ, 
сабабњои объективии он фикру андешањои пурќимати худро дар 
симои кањрамони асосии асар  - Бењрўз баён кардааст.

Биної рўирост баромад карда, сабаби пайдоиши ахлоќи ода-
мони љамъиятро дар асоси далелњои эътимодбахш дар образњои 
ќањрамонњои асосии достони «Бењрўзу Бањром» равшан мена-

мояд. Шоир доир ба сабабњои пайдоиши ахлоќ  ду аќида дорад. 
Ў чун бисёр бузургони гузашта ахлоќу одобро дар аввал ирсї 
мегўяд. Вале дар охир бар хилофи фикри боло баромада, назари-
яи нави материалистии худро ба миён мегузорад. Ў ќайд мекунад, 
ки ахлоќи инсон, хоњ  вай бад  бошад, хоњ нек, дар натиљаи таъси-
ри муњит  ташаккул меёбад:

Њар кї сар зад ба гулхани пурдуд, 
Љомааш бўи дуд гирад зуд. 
Нашавї, хоља, њамнишини бадон, 
То нагардї зи хайли бехирадон. 
В-он ки бо гулханї шавад њампой, 
Љуз ба хоки сияњ нагирад љой.
Њар кї  атвори неку бад гирад, 
Њама аз њамнишини худ гирад.

Биної барои исботи фикраш њамеша кўшиш мекунад, ки аз 
зиндагии одамон мисолњои зиёд оварад. Мисолњои овардашу-
да бештар воќеї буда, онњоро ё худи шоир бевосита аз сар гуза-
ронидааст, ё ин ки ягон дўсташ ба ў њикоят кардааст. Чунончи, 
доир ба масъалаи таъсири муњит ба шахс дар маснавии «Бењрўзу 
Бањром» чор њикоят оварда шудааст, ки њар кадом хулосањои шо-
ирро тасдиќ мекунанд. Дар њикояти дуюм Биної саргузашти як 
рафиќашро наќл мекунад. Ин рафиќаш дар давраи мактабхониаш 
нињоят љавони наѓз, њалим, боадаб ва аз њамаи корњои ношоиста 
парњезкор буд. Вале баъд, њангоме ки бо одамони бад нишасту-
хез мекунад, таѓйир ёфта, тањсилро тарк мекунад ва рафта-рафта, 
дар натиљаи таъсири онњо ба як нафар шахси хиёнаткор, разил ва 
нињоят ахлоќан вайрон табдил меёбад.

Ягона роњи халосї аз ин кирдорњои разилона, ба фикри шоир, 
тарки њамсуњбатон кардан ва бо одамони хуб њамнишин шудан 
мебошад:

Гуфт:- Бигзар аз ин сияњрўзон,
Пой баркаш зи оташи сўзон! 
То аз ин њамдамони бадгуњарат 
Чї бало хоњад омадан ба сарат!

Ба њамин тариќ, Биної доир ба пайдоиши ахлоќ аќидаи му-
тафаккирони гузаштаро давом додааст. Агар шоир, аз як тараф, 

ирсї будани шахсияти фардиро тарафдорї карда бошад, рафта-
рафта, дар натиљаи омўхтани њаёту зиндагии одамон ба хулосаи 
њаётї омада, таъсири муњиту њамсуњбатонро барои дигар шудани 
ахлоќ эътироф мекунад.

Биної дар «Бењрўзу Бањром» ба масъалаи кибру ѓурур 
ањамият додааст. Албатта, дар он замоне, ки шоир зиндагонї ме-
кард, ањли сарват ва табаќаи доро бештар соњиби чунин хусуси-
ят буданд. Њатто дар байни ањли илму њунар пайдо шудани кибр 
њам як њодисаи воќеї гардида буд. Олим ва ё њунарманде, ки ба 
дониши худ маѓрур мешавад, - мегўяд ў, -аз самари он дониш аса-
ре боќї намемонад. Олим бояд аз кибр дурї љуста, ба тавозўъ ва 
хоксорї рў орад, зеро фаќат ба њамин роњ маќбули омма шуда ме-
тавонад:

В-он ки кибр оварад зи илму њунар, 
Њунару илмро намонад асар.
Гар тавозуъ ба илм натвонї, 
Ањли дониш наї ту, нодонї.

Албатта, сарчашмаи пайдоиши ахлоќи бад бидуни сабабњои 
объективї ва субъективие, ки дар боло зикрашон рафт, ба 
аќидаи Камолиддини Биної истеьмоли май ё араќ низ будааст. 
Сарчашмањои илмї ва адабї пурра собит менамоянд, ки касалии 
майнўшї дар замони адиб, махсусан дар байни табаќаи боло хеле 
вусъат ёфта буд. Биної дар рўзгори хеш аз таљриба зиёну зарари 
майнўширо бисёр дидаву мушоњида кардааст. Ба аќидаи Биної 
аксарияти гуноњњои содиркардаи одамон пас аз майнўшї ба амал 
меоянд. Ба аќидаи нависанда ин як касалии сахт ва зараровар аст, 
ки инсон бояд аз он даст кашад:

Эй бародар, маёр рў ба шароб! 
Бањри андўњу мењнат аст ин об. 
Душмани аќлу хасми љон аст ин, 
Хонавайронкуни љањон аст ин.
 Кист майхора? - Марди маљнунваш, 
Зада дар худ ба дасти худ оташ. 

Воќеан суханони оќилонаи Биної имрўз ањамияти боз њам зи-
ёдтар пайдо кардаанд.

Ѓайр аз ин, шоир он шахсонеро, ки аз пушти хешутаборї сав-
лат мекунанд, низ мазаммат мекунад:

Мард бояд, ки худ падар бошад,
Боиси фахри сад писар бошад.
В-арна фазли падар чї суд кунад,
Фазли шахси дигар чї суд кунад?
Чанд аз пои хеш мегўї,
Фазли бобои хеш мегўї?

Биної маќоми сухан ва одоби сухан гуфтанро њам муњим му-
шуморад. Аз њамин сабаб як боби алоњидаи маснавии «Бењрўзу 
Бањром»-ро мањз ба њамин масъала мебахшад. Биної мегўяд, ки 
айб ва нуќсонњои одамї бисёранд. Ин нуќсонњо дар навбати худ 
ба воситаи забон зоњир мешаванд. Бинобар ин, дар ваќти сухан 
гуфтан эњтиёт кардан лозим аст.

Суханеро, ки гуфтанї бошад,
Дар мањал ё нуњуфтанї бошад, 
Як таассуф хурї, ки мебоист 
Гуфтанаш, хомушї намешоист, 
Лек агар як нагуфтанї гўї, 
То ќиёмат кашї сияњрўї.

Аз њамин сабаб, барои он ки хиљил нагардї, - мегўяд шоир, 
- аввал он суханро дар тарозуи аќл бисанљ, пасу пеши онро 
мулоњиза кун ва пас аз он, ки ба дуруст будани он боварї њосил 
кардї, ба забон ор:

Бар ту бодо, ки чун сухан гўї,
Бо тааммул рањи сухан пўї.
Дилат аввал сухан ќарор дињад,
Баъд аз он бар забон гузор дињад.
Суханеро, ки дар маќол орї,
Аввал он бењ, ки дар хаёл орї.

Ба њамин тариќ, Камолиддини Биної ќисмати асосии 
эљодиёти худро ба манфиати омма бахшида, орзую омоли онњоро 
тараннум намудааст. Шоир чи дар жанрњои хурди лирикї ва 

чи дар достони «Бењрўзу Бањром» аз нуќтаи назари синфии худ 
тарзи давлатдорї, зулми золимони замонаашро танќиду мазам-
мат менамояд. Дар баробари ин ба њимояи мазлумону ситамди-
дагон бармехезад. Инсонро аз њама мављудот баландтар мегузо-
рад, Роњњои ба даст овардани илму дониш, одобу ахлоќи накуро 
ба воситаи образњо, њодисаю воќеањои њаётї боварибахш нишон 
медињад.

Дар масъалаи ташаккул ёфтани шахсият нисбат ба гузаш-
тагон хеле пеш меравад ва материалистона собит менамояд, ки 
љамъият, муњит дар ташаккули инсон роли калон мебозанд.

Дуруст аст, ки Биної фарзанди замони худ буд. Адиб ба 
муќобили њама гуна беадолатињо муборизаи беамон бурда, ин-
сони покро ситоиш намуд. Одамонро ба илмомўзї, накукорї, 
парњезкорї, поквиљдонї  њидоят кард, ки имрўз њам фикрњои 
тарбиявї-ахлоќии шоир ќимати худро гум накардаанд.

САВОЛ  ВА  СУПОРИШ.

1.	 Дар бораи њаёти Биної наќл кунед. 
2.	 Биної дар бораи илмомўзиаш чї мегўяд? 
3.	 Шоир чаро ба дарбор меравад?
4.	 Сабаби дарборро тарк намудани адиб дар чист? 
5.	 Поёни умри Биної чї хел гузашт? 
6.	 Биної кадом асарњои илмию адабиро иншо кардааст? 
7.	 Дар ќитъаю рубоиёти шоир кадом мавзўъњо мавќеи асосї 	 доранд?
8.	 Мавзўьњои ѓазалиёти адибро гўед ва бо мисолњо фањмонед. 
9.	 Бо чї маќсад шоир «Бењрўзу Бањром»-ро иншо кард? 
10.	 Масъалањои асосии достон кадомњоянд? 
11.	 Ба шумо номи достон маъќул аст? Чаро? 
12.	 Назари шумо дар хусуси таъсири муњит ба љамъият дар тарбияи 

шахс чї гуна аст?
13.	 Аз хондани достон чї манфиат бардоштед?

 ТЕСТЊО

4)	 Биної кадом сол вафот кард?

а) 1512.
б) 1515.
в) 1516.

5)	 Асари «Бењрўзу Бањром»-ро Биної дар тўли чанд сол иншо карда-
аст?

а) 7-сол.
б) 10-сол.
в) 12-сол.

6)	 Ќањрамонони асосии достони «Бењрўзу Бањром»-ро номбар кунед?

а) Бењрўз.
б) Бањром.
в) Гулчењр.

 РЎЙХАТИ АДАБИЁТИ ИЛМЇ ВА МЕТОДЇ:

2.	 А. Н. Болдырев. Зайниддин Васифи, Сталинабад, 1957.
3.	 Т. Миров. Дастури методии «Адабиёти тољик барои синфи 9». «Ма-

ориф», Душанбе, 1986.

БАДРИДДИНИ ЊИЛОЛЇ
                              (1475 – 1529)

 
Моро ба љафо кушта, пушаймон 
                                       шуда бошї,
Хуни дили мо рехта, њайрон  
                                       шуда бошї.

ШАРЊИ ЊОЛИ ШОИР

Барои мардуми Њирот шаби љумъаи 
соли 1529 шаби бехосият буд. Дору гир, доду 
фарёд, гиряву лобаи кўдакону занон хомўшии 
шабро халалдор мекард. Ясавулон ва сарбозо-
ни Убайдуллохон хонањои мардумонро талаву торољ мекар-
данд, одамони «гарданкаш», «ёѓї» ё шиамазњабонро ба зиндону 
ќозихона мебурданд. Чор сарбози Убайдуллохон ба назди дарво-
зае омаданд. Таќ-таќ карданд.

–  Кист?
–  Кушо, мо одамони хон!

Марде дарвозаро кушод.
–  Хонаи кист?! –  пурсид яке аз одамони хон.
–  Бадриддини Њилолї.
–  Хабар кун, биёяд!
–  Ман?
–  Ња, ту! Шиаи хар!
–  Дањон нигоњ доред! Одоб љавњари инсон аст. Аввал пурсиш, 

баъд кўшиш!
– Бас сафсата. Рафтем ба мањкамаи ќозї. Дар њамон љо 

мефањмї. 
Чокарон ба забон кушодани шоир имконият надода, ўро ги-

рифта кашон-кашон ба мањкамаи ќозї оварданд. Ќозихона дар 
ин ними шаб хеле серодам буд. Пас аз интизорї Њилолиро ба наз-
ди ќозикалон Шамсиддини Ќањтонї дароварданд. Чор нафар  
дар  рўйи  кўрпачањои  махмалин нишаста, тасбењ мегардонданд.

Њилолї шарту русуми инсонї ба љо оварда салом дод. Аммо 
салом бељавоб монд. Ќозикалон ба њуљум гузашт:

–  Шумо, шоир Њилолї? Чунин бандањои осї ба худ лаќабњои 
осмонї љуста меёбанд. Садќаи њилоли Худои мутаъол шавед!

– Ман гуноње надорам ва сабаби ба марњамати шумоён раси-
данамро намедонам.

– Намедонї?! Њамаашро наѓз медонї! Њоло ба ёдат меорем. 
Аввалан, дар як шеърат хони покдину маъдалатгустар, њомии ша-
риати ислом Убайдуллохонро танќиду мазаммат кардаї. Магар 
ин гуноњ нест?! Сониян, аз рўйи кору рафторат шиамазњаб њастї. 
Ба шиа буданат ин њомиёни дину диёнат гувоњ њастанд ва шиа бу-
данатро тасдиќ мекунанд.

Мавлоно Баќоии Ланг ва Мавлоно Гулчењр, ки дар назди 
ќозикалон њузур доштанд, аз љой бархеста, суханони Мавлоно 
Шамсиддинро тасдиќ карданд.

– Баред! Пагоњ дар бозори Чорсў амри моро амалї кунед!
Хуршеди оламтоб кайњо аз паси ќуллањои кўњ баромада, саховат-
мандона нурпошї мекард. Вале офтоби зиндагии шоир Њилолї 
рў ба ѓуруб оварда буд. Шоири номуродро ясавулон кашон-
кашон ба сўйи  бозори Чорсўи Њирот мебурданд. Як  гурўњ мар-
думи авом ба њоли шоир гиря мекарданд  ва баъзе њасудон, нота-
вонбинон ва раќибони шоир ба сари Њилолї санг мепартофтанд. 
Сари шоир хуншор шуда буд. Ќатрањои хун ба рўйи гандумгу-
наш таровида, риши мошубиринљии шоирро лолагун мекарданд. 
Ў бо сари баланд пеш мерафт. Аз байни њасудону нотавонбинон, 
дўстон, хешу аќрабояшро мељўсту медид, ки онњо гирён буданд. 
Шоир бо ишорат бо онњо хайрухуш менамуд ва байти зерро бо 
дарду алам мехонд:

Ин ќатраи хун чист ба рўи ту, Њилолї, 
Гўё ки дил аз ѓусса ба рўи ту давида.

Нињоят Њилолиро ба бозорљой оварданд. Дар назди ў љаллод 
Сайфулло шамшер дар даст меистод. Ќатлгоњ баландтар буд. 
Шоир издињомро хуб медид. Чанд даќиќа хомўшї њукмфармо 
гардид.  Сипас ба шоир иљозат доданд, ки чанд сухан гўяд:

– Хешу табор, дўстон! Бо шумо худоњофизї мекунам. Онњо 
дар ќасди љони ман буданд. Имрўз ба маќсад мерасанд. Гуноње 
надорам, њасудон, нотавонбинон, амири бехирад душмани љони 
ман шуданд.

– Кушед шоири бадмазњабро! Бас лаќќидан, - ба Сайфулло 
фармон дод шахси масъули Убайдуллохон. Сайфулло фармонро 
ба љо овард.

Соли ќатли Њилолї 936 њиљрист, ки ин ба соли 1529 мелодї 
рост меояд.

Падару бобои Њилолї дар шањри Астаробод зиндагии хок-
соронае доштанд. Њилолї дар њамин љо, тахминан соли 1475 ба 
дунё омадааст. Ў тањсили ибтидоияшро дар Астаробод гузаро-
нида, пас ба маркази илму адаб шањри Њирот меояд. Дар ин љо 
дар як муддати кўтоњ илмњои калом, мусиќї, таърих, нуљум ва 
ѓайраро ба хубї аз худ мекунад. Чунонки њамзамононаш ќайд 
кардаанд, Њилолї њанўз аз хурдї хушзењн буда, истеъдоди бузур-
ги сухандонї доштааст. Аз ин љост, ки  дар синни 15-16-солагї 
овозаи шеъри ў баланд мешавад ва ба суњбати Љомию Навої ба-
рин бузургони илму адаби замонаш шарафёб мегардад. Муалли-
фи «Таърихи хулосатулахбор» Муњаммад Хондамир дар ин бора 
чунин мегўяд: «Мавлоно Њилолї дар назми ѓазал бебадал аст. 
Лекин дар ин айём забон аз гуфтори ашъор фурў баста ва аксар 
авќотро ба тањсили улум сарф мекунад».

Њилолии љавон абёти адибони бузурги гузаштаро аз бар 
намуд. «Хамса»-њои Низомию Амир Хусрав ва достонњои 
Абдурањмони Љомиро ба тамом аз ёд медонист.

Бадриддин Њилолї бештари њаёташро дар Њирот гузаронд. 
Оиладор шуда соњиби фарзанд гардид. Доир ба ин масъала адиб 
дар достони «Лайлї ва Маљнун» ба тарзи зайл ишорат кардааст:

Эй дурри шарар зи бањри кавнайн,
Фарзанди азиз – ќурратулайн.1

Бишнав сухани маро, ки панд аст,
Панди падар аст, судманд аст.

Њилолї хеле кам сафар кардааст. Аз сарчашмањои таърихї ва 
адабї равшан мегардад, ки ў танњо як маротиба ба Ќандањор са-
фар карда, бо ањли адаби он љой суњбатњо оростааст. Шоир мар-
ди суњбаторо ва њозирљавоб будааст. Чунонки муаллифи «Ак-
барнома» Муборак Алломї дар асараш зикр кардааст, њокими 
Ќандањор Мирзо Комрон базме ташкил мекунад. Дар он шоирон, 
олимон ва дигар аркони давлат иштирок доштанд. Њилолї њам ба 
базм њозир шуда, аз Мавлоно Наргисї болотар менишинад. Аз ин 
болонишинии Њилолї Мулло Наргисї меранљад ва байти зерро 
навишта, ба дасти Њилолї медињад:

1   Ќурратулайн – нури дида, фарзанд

«Нокасе гар аз касе боло нишинад, бок нест,
3-он ки хас бар рўи обу зери дарё гавњар аст».

Њилолї фавран љавоб мегардонад:

Њар кї ўро табъ бошад, љои ў болотар аст,
Њар киро табъе набошад, љои ў зери дар аст.

 Мирзо Комрон воќиф шуда, гуфт: «Чї гуфтугў доред?» Мул-
ло Наргисї арз кард: «Имрўз мулло Њилолї љойи худро надонис
та».  

Мирзо гуфтанд:
– Эй мулло Њилолї, чаро надониста боло нишастї?

Мулло Њилолї гуфт:
– Ман дар ин љо тавзењњо1 дорам.
Мирзо гуфтанд:
– Бигў! 
Гуфт: 
– Номи ман Њилол аст, номи эшон Наргис. Њилол дар осмон 

аст ва наргис дар замин бирўяд. Дигар, шоирон абруро њилол 
гўянд ва чашмро наргис, абру болои чашм аст. Аз ин сабаб боло 
нишастаам».

Њамин тавр, шоир дар айёми љўшу хурўши эљодї аз дасти 
шоњони љоњилу золим љони азизи хешро ба Љонофарин супорид, 
ки мо дар боло њикоят кардем. Имрўз ќабри шоир дар шањри 
Њироти Афѓонистон барљост, зиёратгоњи ањли хирад аст.

 
МЕРОСИ АДАБИИ ЊИЛОЛЇ

Бадриддини Њилолї асосан дар байни хоссу ом њамчун шо-
ири ѓазалсаро машњур гардидааст. Дар ин бора худи адиб чунин 
мегўяд:

Наќди ганљинаи сухан ѓазал аст, 
Шукри Борї, ки назми ман ѓазал аст.
Он ки назми ѓазал тавонад гуфт, 
Маснавиро чу дур тавонад суфт!

1   Тавзењ – сабаби чизе ё кореро шарњ додан.

Аз ин рў, ќисмати зиёди девони Њилолиро, ки соли 1521 бе-
восита худаш тартиб додааст, ѓазал ташкил медињад. Девони ў 
ќариб аз 360 ѓазал, 32 рубої, 8 ќитъа, чистони «Шамъу фонус» ва 
дигар жанрњои хурди лирикї иборат аст, ки миќдори абёти он ба 
2700 байт мерасад.

Мавзўи ќитъа ва рубоиёти шоир мухталиф буда, дар онњо 
аќидањои фалсафї, ахлоќї ва иљтимоии адиб инъикос ёфтаанд. Ма-
салан, дар рубоии зер Њилолї таъкид мекунад, ки дар ин рўзгор ин-
сони беѓам вуљуд надорад. Таљрибаи њаёт, рўзгори одамони љамъият 
адибро ба чунин хулоса овардааст. Њилолї дид ва мушоњида намуд, 
ки истењсолкунандагони неъматњои моддї хору забунанд: 

Дар олами бевафо касе хуррам нест, 
Шодию нишот дар банї Одам нест. 
Он кас, ки дар ин замона ўро ѓам нест, 
Ё одам нест, ё аз ин олам нест.

Дар ќитъаоти шоир нуќсонњои љомеа фош гардида, шикоят аз 
зулм, нобаробарии иљтимої ва ѓайра баланд садо медињанд: 

Оњ аз ин рўзгори баргашта,
Ки зи ман лањза-лањза баргардад! 
Гар фалакро ба коми худ хоњам, 
Ў ба коми каси дигар гардад.

Табиист, ки хунрезињо, зулму истисмори табаќаи боло саба-
би ќашшоќии омма мегардид. Ањвол бад буд, боз бадтар мешуд. 
Барои њамин дар анљоми ќитъа шоир аз он шукр мекунад, ки дар 
оянда ањвол аз ин њам бадтар нашавад:

Лек бо ин хушам, ки толеи ман  
Натавонад, к-аз ин батар гардад.

Њилолї дар солњои охири њаёташ се достон эљод кардааст, ки 
ин сабаб дорад. Боре дар як анљумани шоирон сухан аз Њилолї 
рафт. Аксарияти устодони сухан шеъри ўро таъриф карданд ва 
дар эљоди жанрњои хурди лирикї, махсусан ѓазалсарої бебадал 
будани шоирро ёдовар шуданд. Дар байни онњо адибе буд, ки 
танњо маснавї ё достон мегуфт. Њамин шахс Њилолиро мазам-

мат намуда мегўяд, ки ў фаќат ѓазал мегўяд. Дар достон гуфтан 
дасткўтоњ аст. Пас аз ин Њилолї ба навиштани достон шурўъ ме-
кунад. Дар ин бора Њилолї чунин мегўяд:

Буд шахсе ба маснавї машњур,
Дар фунуни сухан ба худ маѓрур.
Гуфт: «Оре, агарчи бебадал аст,
Шеваи шеъри ў њамин ѓазал аст.
Нест ўро зи маснавї  хабаре,
Дар рањи мо зи пайравї асаре».
Бе тааммул аз он миён љастам,
Ба тааммул миёни худ бастам.
Бозуи фикрро ќавї кардам,
Рўй дар кори маснавї кардам.

Њилолї дар ќисмати охири достони «Лайлї ва Маљнун» дар 
бораи се маснавияш чунин мегўяд:

Аввалсухане, ки гуфт аз ин пеш,
Афсонан шоњ буду дарвеш.
Зебо гуњаре зи баъди он суфт,
Назме зи сифоти ошиќон гуфт.
Гуфт аз пайи он китоби мавзун
Афсонаи љонгудози Маљнун.

«Шоњу Дарвеш». Маснавї аз 1444 байт ва 28 боб иборат аст. 
Се боби аввал, чун анъана, ба Худову Расул, ситоиши онњо бах-
шида шудаанд. Боби 4-ум дар таърифи сухан ва боби 5-ум дар са-
баби назми китобанд. Пас аз ин мавзўи асосии асар шурўъ мегар-
дад. Мавзўи асосии «Шоњу Дарвеш» ирфонї буда, сухан аз ишќу 
муњаббати шоњ бо дарвеше меравад.

Аз љињати идея маснавї ќимати баланд надорад. Њанўз 
њамзамононаш, аз љумла Бобур Мирзо маснавиро танќид карда, 
ќайд карда буд, ки ишќу муњаббат бояд дар байни марду зан ша-
вад, на мард бо мард (Шоњ ва Гадо). Аммо бояд гуфт, ки маснавї 
аз лињози зебої, содагї, равонї, истифодаи таъбир, зарбулмаса-
лу маќолњои халќї, умуман, санъати суханварї хеле хуб иншо шу-
дааст. Шоир баъзан дар руљўъњои лирикиаш сифлагон, муддаи-
ён, золимонро, ки ба халќ љабру ситам мекунанд, ба зери тозиё-
наи танќид мегирад. 

«Сифотулошиќин». Маснавї аз 1200 байт иборат буда, дар 
мавзўи панду ахлоќ суруда шудааст. Асарњои ахлоќии Низомии 
Ганљавї, Хусрави Дењлавї ва Саъдии Шерозї ба адиб илњом бах-
шидаанд. Ба њамин маънї Њилолї ишорат карда мегўяд:

Навиштам номае дар некномї,
Ки Хусрав офарин карду Низомї.
Калиди «Махзануласрор» бо ўст,
Фурўѓи «Матлаъуланвор» бо ўст,
«Гулистон»-ест дар вай «Бўстон»-њо,
Дар авроќаш њазорон достонњо.

Маснавии Њилолї мисли асарњои Низомию Амир Хусрав су-
жети ягона надорад. Асар аз 20 боб иборат аст. Њар боб мустаќил 
буда, ба мавзўи алоњидае бахшида шудааст. Мавзўи умумии асар 
таърифу тавсифи хислатњои њамидаи инсонї буда, шоир дар ба-
робари ситоиши хислатњои нек рафтори бади одамонро накуњиш 
мекунад. Як љињати муњимми маснавї боз дар он аст, ки Њилолї 
мувофиќи мазмуни боб њикояњои тамсилї ва ахлоќї меорад ва 
ба ин восита фикрњои худро ќувват медињад. Махсусан бобњое, 
ки доир ба масъалањои сидќу вафо, саховату љавонмардї, сабр, 
ќаноат, одоб, њаё, адолатхоњї, њимматбаландї бахшида шудаанд, 
ќимату арзиши баланд доранд ва имрўз њам ањамияти тарбиявии 
худро гум накардаанд. 

Њамеша росткорон растгоранд, 
Ки ѓайр аз ростї коре надоранд. 
Сафо меборад аз мардони содиќ, 
Ки ќавлу феълашон омад мувофиќ.

Боби 4, ки «Дар хулќи хуш» ном дорад, ба муќобили одо-
бу ахлоќи пасти љавонони рўзгори шоир равона карда шудааст. 
Шоир љавононеро, ки намуди зебо, сару либоси пурдабдаба до-
ранд, вале одобу ахлоќашон ношоиста ва разилона аст, сахт ма-
заммат мекунад. 

Љавоно, чанд бадхўї тавон кард, 
Зи хўи бад љафољўї тавон кард? 

Ту инсонї, тариќи деву дад чист? 
Ба он рўи наку ин хўи бад чист? 
Накухў аз дари роњат дарояд, 
Чу гул, њар љо ки бошад, хуш барояд. 

Њилолї љавононро даъват менамояд, ки дар роњи саодати 
халќ, ободиву ягонагии мамлакат њамеша тайёр бошанд. Ба душ-
манони ватан зарбањои љонкоње задан ва ќањрамониву фидокорї 
нишон додан вазифаи муќаддаси њар як ватандўст аст:

Биё, эй бедили аз кор монда,
Зи бим андар паси девор монда.
Далерї кун, ки майдон аз далер аст,
Агар рўбањ далер афтод, шер аст.
Ќавидил шав, ки дар майдони мардї,
Гар аз куштан битарсї, кушта гардї!

Суханони боло ба замони Њилолї вобастагии ќавї доранд. 
Дар рўзгори адиб Мовароуннањру Хуросон сањнаи љангњои шадид, 
кушторњои зиёд гардидаанд. Бинобар ин, шоир оќибати фољиавии 
ин тохтутозњоро њис карда, ба воситаи сухан њамватанонашро ба 
далерию ќањрамонї, ба њимояи ватан даъват намудааст. 

Достони охирини Њилолї «Лайлї ва Маљнун» аст, ки шоир 
онро дар пайравии достонњои њамноми Низомии Ганљавї ва 
Амир Хусрави Дењлавї иншо намудааст. Дар бораи достони маз-
кур дар поёнтар алоњида таваќќуф хоњем намуд. 

МАВЗЎЪ ВА МУНДАРИЉАИ ИДЕЯВИИ 
ЃАЗАЛИЁТИ ШОИР

Ѓазал дар асрњои XV –  XVI яке аз жанрњои маъмултарини 
адабиёти бадеї ба шумор мерафт. Аксарияти адибони ин давр 
ѓазал эљод кардаанд.

Саромадони ин жанр Љомї, Биної ва Њилолї буданд. Бад-
дриддини Њилолї дар сурудани ѓазал асосан пайрави Амир Хус-
рави Дењлавї ва Њасани Дењлавист:

Њилолї аз камоли шеър дорад мансаби шоњї,
Ки сўзи Хусрав асту нозукињои Њасан бо ў.

Ѓазалњои шоир бо салосат, равонию содагї ва хушоњангї аз 
дигар адибони њамзамонаш фарќ мекунанд. Аз љињати мазмун ва 
сохти композитсионї нисбат ба даврањои гузашта дар байни онњо 
фарќе дида намешавад. Аксарияти ѓазалњои шоир аз 6-7 байт ибо-
ратанд. Махсусан матлаъ ва маќтаи ѓазалњои адиб бо камоли 
мањорат иншо шудаанд. 

Мавзўи ѓазалиёти Бадриддини Њилолї гуногун буда, ба 
масъалањои њаёту зиндагии инсон, ѓаму андуњ, орзую омоли 
вай бахшида шудааст. Дар бештари ѓазалњояш шоир ишќи пок, 
муњаббату садоќати инсонро сурудааст. Ба њамин маънї шоир 
ишорат карда, дар ѓазали зер худашро подшоњи майдони ишќ 
мегўяд:

Кори ман аз љумлаи олам њамин ишќ асту бас,
Оламе дорам, ки дар олам надорад њељ кас.
Подшоњи ањли дардам бар сари майдони ишќ,
Ман миёни фитнаву хайли бало аз пешу пас!

Мањбубаи шоир олињаи зебоест. Ўро ситоиш мекунад. Бе ў 
зиндагї кайфиятеву лаззате надорад. Шоир дар тавсифи њусну 
малоњати ёраш гўё ољизї мекашад. Адиб аниќ менамояд, ки љон 
аз њама чиз бароям азизтар аст, вале ту аз он њам хуштарї ва ба-
рои ман умри љовидон њастї. 

Љон хуш аст, аммо намехоњам, ки љон гўям туро,
Хоњам аз љон хуштаре бошад, ки он гўям туро.
Ман чї гўям, к-он чунон бошад, ки њадди њусни туст?
Њам ту худ фармо, ки чунї, то чунон гўям туро.
Љони ман, бо он ки хос аз бањри рафтан омадї,
Соате биншин, ки умри љовидон гўям туро.
То раќибонро набинам хушдил аз ѓамњои хеш,
Аз ту бинам љавру бо худ мењрубон гўям туро!
Баски мехоњам, ки бошам бо ту дар гуфту шунид,
Як сухан гар бишнавам, сад достон гўям туро.
Хуштар аз мењр аст њар љавре, ки бо ман мекунї,
Моњи ман, хуш нест, гар номењрубон гўям туро.

Њилолї дар ѓазали «Ошиќи зори кистї?» худашро ба нодонї 
зада, мањбубаашро шоирона тавсиф мекунад. Ў њангоми тавси-

фаш аз санъати таљоњули ориф моњирона истифода кардааст, 
яъне худро ба нодонї зада, сифатњои баркамоли маъшуќаро ёдо-
вар мешавад, ки ин тарзи адо хусусиятњои хоси ин санъат аст: 

Эй зи бањор тозатар, тозабањори кистї?
Вањ, чї нигори турфаї, турфанигори кистї?
Њаст рухи ту моњи нав, кавкаби туст шоњи њусн,
Моњи кадом кишварї, шоњи диёри кистї?
Лолаву сарви ин чаман мунфаиланд пеши ту,
Сарви кадом гулшанї, лолаъизори кистї?

Ѓазалњои ишќии шоирро бо як шўру њаяљон хонда, кас ба 
хубї эњсос мекунад, ки ишќи шоир реалї, заминї, воќеї аст. 
Яъне духтари мавзунќомат, дилкашу моњталъатест, ки дар назди 
ќањрамони лирикї буда, зиндагии ўро зеботар мегардонад: 

Рўзи Наврўз асту сарви гулъизори ман куљост?
Дар чаман ёрон њама љамъанд, ёри ман куљост?
Гашта мардум њар яке имрўз сайди чобуке,
Чобуки сайдафкани мардумшикори ман куљост?
Нест як соат ќарор ин љони нооромро,
Ё Раб, он ороми љони беќарори ман куљост?

Вале боз шоир шукр мекунад, зеро ў ошиќ асту ѓаму дарди 
ишќ дорад:

Дармони мо маљўй, Њилолї, ки дарди ишќ 
Хос аз барои љону тани дардноки мост.

Ѓайр аз ин дар ѓазалиёти Њилолї мавзўъњои иљтимої, 
ахлоќиву тарбиявї низ ба чашм мерасанд. Шоир дар як ѓазалаш 
ишорат кардааст, ки љомеаи онрўза «олами харобобод» аст ва хуб 
мешавад, ки касе пайдо шавад ва он асоси зулму ситамро баркан-
да, љамъияте барпо кунад, ки дар он адлу инсоф бошад. Яъне ў та-
рафдори шоњи одилу халќпарвар аст:

Хушо касе, ки дар ин олами харобобод
Асоси зулм фиканду бинои дод нињод!
Тавонгаре, ки дари хайр бар фаќирон баст,
Даре зи олами боло бар рўи он накушод.

Касе, ки ёфт бар ањволи зердастон даст,
Ба зулм агар наситонад, Худош хайр дињод!

Дар ин шеър, махсусан дар байти охир, фикри некандешонаи 
адиб нисбат ба бечорагон, зердастон хеле баланд садо медињад. 
Илова бар ин, шоир ањли љамъиятро ба дўстию рафоќат, њамдилию 
њамкорї, ба якдигар дар њар маврид мададгору рўњбардор будан 
даъват менамояд: 

Бархез, то нињем сари худ ба пои дўст,
Љонро фидо кунем, ки сад љон фидои дўст.
Њошо, ки ѓайри дўст кунад љо ба чашми ман,
Дидан наметавон дигареро ба љои дўст.
Аз дўст њар љафо, ки расад, љои миннат аст,
Зеро ки нест њеч вафо чун љафои дўст.

Барои њамин шоир ба хулосае меояд, ки бе ёру дўсти њаќиќї 
зиндагї кардан, њаёти хушбахтона гузаронидан муњол аст. Њаёт 
бе ёру дўсти ѓамхор кайфияте, маќсаде надорад:

 Бе ёр ба олам натавон буд, Њилолї,
 Олам ба чї кор ояд, агар ёр набошад.

Умуман, Њилолї дар ѓазалиёташ андешаву афкори умум, 
яъне одамони табаќањои поёни љамъияти онрўзаро инъикос на-
мудааст. Дарди дил, ѓаму андуњи шоир дарди дармондагон аст.

БАЪЗЕ ХУСУСИЯТЊОИ БАДЕИИ 
ЃАЗАЛИЁТИ ЊИЛОЛЇ 

Пеш аз њама ѓазалиёти Њилолї бо содагию равонї ва на-
фосату салосату назокати худ фарќ мекунад. Кор фармудани 
санъатњои маънавї ва лафзї, истифодаи таъбир, зарбулмасалу 
маќолњои халќї ѓазалњои ўро пурмуњтаво, љозибадор ва таъсир-
нок гардондаанд. 

Шоир дар ѓазалиёташ махсусан аз санъати талмењ, таљнис, 
муболиѓа, ташбењ, киноя, истиора, тавсиф бо камоли устодї ис-
тифода бурдааст. Барои мисол порчаи зерро гирем:

Дўстон, имшаб давои љони мањзунам кунед! 
Бар сарам афсонае хонеду афсунам кунед! 
Нест андўњи маро бо дарди Маљнун нисбате, 
Мешавам девона, гар нисбат ба Маљнунам кунед. 
Лолагун шуд хирќаи садчокам аз хуноби ашк,
Шарњи ин сурат ба шўхи љомагулгунам кунед. 
Шањсавори ман ба сањро рафтаву ман мондаам, 
3-ин гунањ, аз шањр мехоњам, ки берунам кунед.

Санъати тазоду муќобала ба ѓазалиёти шоир таровати махсус 
бахшидааст. Дар байти зер дар мисраи дуюм санъати тазод хеле 
хуб ќаламдод шудааст:

Хоњам, ки ба зери ќадамат зор бимирам, 
Њарчанд кунї зинда, дигар бор бимирам.

Дар байти зер шоир аз санъати ташбењ («чу парї», «мани де-
вона») ва тазод («дида, надида») устокорона истифода бурдааст:

Эй њамчу парї аз мани девона рамида,
Сад бор маро дидаву гўё ки надида.

Њилолї ѓазали «Ба чашм»-ро дар пайравии ѓазали Камоли 
Хуљандї эљод кардааст. Аз муќоисаи ин ду ѓазал равшан мегар-
дад, ки Њилолї ба ѓазали Камол љавоби муносиб гуфтааст. Дар 
мавзўъ, вазн, ќофия ва радиф дар байни онњо њамоњангї ба хубї 
мушоњида мешавад.

Ѓазали Њилолї собит менамояд, ки ў аз уњдаи љавоб гуфтан 
ба хубї баромада тавонистааст. Асоси ѓазалро санъатњои саволу 
љавоб ва таљнис ташкил медињанд. Ибораи «Ба чашм» ба ду маъ-
но омадааст. Аввалан, ба маънои ќабул ва дуюм, ба маънои ас-
лиаш.

Камол:
Ёр гуфт: «Аз ѓайри мо пўшон назар». 
                                                      Гуфтам: «Ба чашм!»,
«В-он гање дуздида бар мо менигар». 
                                                      Гуфтам: «Ба чашм!».

Гуфт: «Агар бар остонам об хоњї зад зи ашк,
Њам ба мижгонат бирўб он хоки дар». 
                                                           Гуфтам: «Ба чашм!»

Њилолї:
Ёр гуфт: «Аз мо макун ќатъи назар». 
                                                         Гуфтам: «Ба чашм!»,
Гуфт: «Ќатъан њам мабин сўи дигар». 
                                                         Гуфтам: «Ба чашм!».
Гуфт: «Агар бо мо сухан дорї, ба чашми дил бигў,
То нагардад гўши мардумро хабар». 
                                                         Гуфтам: «Ба чашм!».

Њилолї зарбулмасал ва маќолњоро, ки имрўз њам дар байни 
халќ маъмуланд, гоњ айнан ва гоње мазмунан истифода бурдааст. 
Масалан, имрўз њам дар байни халќ зарбулмасалу маќолњои «Кори 
имрўзаро ба фардо нагузор», «Љўянда - ёбанда», «Дасти ману до-
мони ту», «То дам аст, ѓам аст» ва ѓайра машњуранд. Зарбулмасалу 
маќолњои халќиро Њилолї ба ин тарз истифода бурдааст:

Рўзи васл аст њам имрўз, фидои ту шавам!
Кори имрўз нашояд, ки ба фардо афтад.

                                ***
Касон гўянд: «Њар љўяндае ёбандае бошад»,
Туро мељўяму њаргиз намеёбам, чї њол аст ин?!

Дар ѓазалиёти шоир табиати зебо бо тамоми рангоранги-
ву њашаматаш пеши назар љилвагар  мешавад. Махсусан бањори 
нозанин, шукуфтани гулњо, наѓмасароии парандагон дар дашту 
њомун, боѓу бўстонњо чунон тасвир шудаанд, ки ба кас њаловат ва 
завќи эстетикї мебахшанд. Масалан, дар ѓазали «Ту бошию ман» 
ин матлаб хеле зебо ифода ёфтааст. Ќањрамони лирикї орзу до-
рад, ки дар замин, дар чаман, дар назди гулу ёсуман, дар Рум ё 
Чин, хулоса дар куљое, ки бошад, бо њам бошем, аз дидору љамоли 
якдигар бенасиб нагардем:

Хуш он, ки дар њама рўи замин ту бошию ман, 
Ба љуз ману ту набошад, њамин ту бошию ман. 

Бањор мерасад, оё бувад, ки дар чамане 
Нишаста пои гулу ёсамин ту бошию ман. 
Махон ба љилвагањи нози худ раќибонро! 
Њамин бас аст, ки, эй нозанин, ту бошию ман.
Хуш аст њамсафарї бо ту, хоса он ваќте 
Ки гар ба Рум  равам ё ба Чин, ту бошию ман. 
Бањор омаду  кушт ин њавас зи шавќ маро,
Ки бар канори гулу ёсамин ту бошию ман.

Пас аз марги шоир шуњрати ѓазалњои намакину рангинаш ба 
њар диёр пањн мешавад, зеро хусусияти хушоњангию мавзунияти 
онњо бисёр баланданд. Ин аст, ки дар њар як мањфил, базму сур 
аз забони њофизони хушхон ѓазалњои шоир садои фораму дил-
каш дода, ба дилњо дармон мебахшанд. Ва аксарияти ѓазалњои 
Њилолї ба асари классикии мусиќии тољик «Шашмаќом» дохил 
шудаанд ва имрўз њам дар иљрои њофизони шашмаќомхон садо 
медињанд. 

ДОСТОНИ «ЛАЙЛЇ ВА МАЉНУН»

Достони «Лайлї ва Маљнун» нуќтаи баландтарини эљодиёти 
Бадриддини Њилолист. Мавзўи  достон нав нест. Ќиссаи Лайлї 
ва Маљнун њанўз дар эљодиёти шоирони асри X ёдрас шудааст. 
Ин ќисса яке аз афсонањои маъмули мардуми араб буда, пас аз ис-
тилои арабњо дар байни халќи мо пањн мешавад. Бори аввал дар 
таърихи адабиёти тољику форс шоири асри XII Низомии Ганљавї 
ин ќиссаро ба риштаи назм даровардааст. Сониян, Амир Хусрави 
Дењлавї, Љомї, Навої, Њилолї ва дигарон дар пайравии Низомї 
ва Амир Хусрав достонњои худро иншо кардаанд. Мавзўи асосї 
ё сужети ќисса ќариб дар њамаи достонњо такрор меёбад. Тафо-
вут баъзан дар эпизодњо, характери ќањрамонњо ба назар мера-
сад. Мавзўи ќисса ишќист. Ишќи фољиавии ду дилдода - Лайлї ва 
Маљнун асоси достонњоро ташкил медињад.

Бадриддини Њилолї низ ба адибони гузашта, махсусан ба 
Низомии Ганљавї, Амир Хусрави Дењлавї ва Абдурањмони Љомї 
пайравї карда, достонашро эљод кардааст. Шоир дар хотимаи 
асар ба ин масъала ишорат намуда чунин мегўяд:

Буданд сегонаи замона, 
Њар як ба ягонагї фасона... 

Ман кистам аз шумори эшон, 
Корам нарасад ба кори эшон.
Эй ман саги остони Љомї, 
Хоки дари Хусраву Низомї. 
Эшон бањранду ман саробам, 
Эшон ганљанду ман харобам. 
Дорам ду-се гавњаре парешон, 
Он низ зи бањру кони эшон.

Аз ин байтњо ба хубї пайдост, ки шоир марди хоксору 
фурўтан будааст. Ў худашро дар назди устодони гузашта њељ ме-
шуморад, Албатта, ин бузургии инсон аст. Аз тарафи дигар, ин 
байтњо ба муќобили шоирони маддоњи худбин, ки худро ягонаи 
дањр ва аз њама шоирони гузашта муќаддамтар ва бузургтар ме-
гузоштанд, равона карда шудаанд. 

Сужети достон. Достони «Лайлї ва Маљнун» аз 1770 байт ва 
34 боб иборат аст. Асар мисли достонњои Низомиву Амир Хусрав 
дар бањри њазаљи мусаддаси ахраби маќбузи мањзуф (- - V/ V - V -/ 
V - -) суруда шудааст. Сужети мухтасари он чунин аст: «Мири араб 
писараш Ќайси хурдсолро ба мактаб медињад.  Дар ин мактаб бо 
Лайлї ном духтараки зебое, ки аз ќабилаи дигар аст, вомехўрад. 
Онњо бо њам унс гирифта муњаббат пайдо мекунанд. Боре Ќайс 
Лайлиро дида бењуш шуда меафтад. Лайлї омада ўро ба њуш ме-
орад. Пас аз ин ќиссаи ишќу муњаббати онњо дар байни мактаби-
ён овоза мегардад. Ин хабар ба гўши модари Лайлї мерасад ва 
ў духтарашро дигар ба мактаб рафтан намемонад. Ќайс таѓйир 
ёфта девонаавзоъ мешавад ва мардум номи Маљнунро ба ў муно-
сиб мебинад. Боре Маљнун ба сурати гадоён даромада ба хонаи 
Лайлї меравад ва бо ў мулоќот мекунад. Сипас, мулоќоти ўро 
падараш манъ мекунад ва Маљнун маљбур мешавад, ки ба даш-
ту њомун барояд ва дар фироќи Лайлї нола кунад. Падар барои 
овардани фарзанд саъю кўшиш мекунад ва бо маслињати пири хи-
радманд дар хонаи хоби Маљнун сурати Лайлиро мегузорад. Пас 
Маљнунро меорад. Ў чанд рўз дар хона меистад ва аз тамошои су-
рати Лайлї то андозае таскин меёбад. Аммо боз ў тоќат накарда, 
ихтиёри дашту њомун карда, бо љонварон ва вањшиён унс меги-
рад. Боре Лайлї ба маќсади зиёрати мазоре аз хона берун шуда, 
Маљнунро љустуљў мекунад ва нињоят ўро ёфта мулоќот мекунад. 
Пас аз ин њодиса падари Маљнун рафта ўро ба  хона меорад  ва 

барои муолиља табиби њозиќеро даъват мекунад. Табиб мегўяд, 
ки ягона илољаш њамин аст, ки ба ў Лайлиро хостгорї кунед. Па-
дар ба хонаи Лайлї меравад. Аммо волидайни Лайлї љавоби ин-
кор медињанд ва мегўянд, ки Ќайс девона аст. Ин хабарро ба воси-
таи доя Лайлї шунида эътироз баён мекунад ва мегўяд, ки ба љуз 
Маљнун каси дигарро намехоњад. Дар њаќиќат, хангоме ки Ибни 
Салом барои писараш Лайлиро хостгорї мекунад, Лайлї љавоби 
рад медињад ва мегўяд, ки ба ў љуз Маљнун каси дигар лозим нест.

Сардори ќабила Навфал дар биёбон Маљнунро дар њолати 
мадњушї дида, ўро ба њуш меорад, парасторї мекунад ва њамаи 
саргузашти Маљнунро аз ў мефањмад ва мехоњад, ки ба ў ёрї ра-
сонад. Барои њамин ба падари Лайлї мактуб навишта хоњиш ме-
кунад, ки бояд ин ду дилдода ба мурод расанд. Агар љавоби рад 
шавад, дар байни мо љанг ногузир ба вуќўъ меояд. Падари Лайлї 
ќабул намекунад ва дар байни ин ду ќабила љанг оѓоз мегардад. 
Навфал ѓалаба мекунад ва асирони зиёд мегирад. Дар байни аси-
рон Лайлї њам ѓанимат меафтад. Вале Маљнун намехоњад, ки бе 
ризояти падару модари Лайлї бо ў издивољ кунад. Пас аз ин Нав
фал Лайлї ва дигар асиронро љавоб медињад. Њангоме ки хешу 
табори Лайлї аз рафтори Маљнун огоњ мешаванд, муносиба-
ти онњо ба Маљнун таѓйир меёбад. Падару модари Лайлї барои 
издивољи онњо ризоят медињанд. Тўйи арўсї оѓоз меёбад. Њар ду 
ќабила дар ин рўзи хурсандї иштирок мекунанд. Вале дар охири 
тўй, њангоме ки арўсу домод ба якдигар вомехўранд, аз хурсандї 
шодимарг мешаванд. Тўй ба мотам табдил меёбад. Аз ин њодисаи 
фољиавї мардуми њар ду ќабила, падару модари онњо мутаассир 
гашта, ашки њасрат мерезанд, љасади онњоро дар як ќабр дафн ме-
кунанд.

Ѓояи асар. Тавре ки зикр кардем, мавзўи достон ситоиши 
ишќи поки инсонист. Ишќи номуроди ду дилдода - Лайлї ва 
Маљнун. Шоир ба ин восита нишон додааст, ки љомеа, ашхо-
си бефарњанг ва урфу одатњои аљдодї имконият надоданд ин ду 
љавон, ки якдигарро дўст медоштанд ва бе якдигар зиндагї кар-
да наметавонистанд, ба мурод расанд. Ишќу муњаббат ва худи 
онњоро љомеа нобуд кард. Оре, зан дар њар як самти зиндагї бе-
садо, бењуќуќ ва мазлум буд. Аммо шоир дар ин достон ба воси-
таи образњои асар муносибаташро нисбат ба ин масъалањо баён 
карда, хотиррасон мекунад, ки инсон ва ишќи поки ўро тањќир 
кардан нашояд. Њатто њайвоноти вањшї ба Маљнун унс гириф-

та, дўстї карданд, вале љомеа ва афроди нолоиќ Ќайсро тањќир 
карда, девона хонданд. Чунин њодисањо дар рўзгори пешин би-
сёр буданд. Аз ин љињат асари шоир дар асоси заминањои реалї 
ба вуљуд омадааст.

Тањлили наќшњои асосии достон. Симои воќеии Лайлї бо 
бисёр хусусиятњои худ аз Лайлињои достонњои њамноми шоиро-
ни гузашта фарќ мекунад. Пеш аз њама, Лайлии Њилолї боаќл, 
соњибљамол, бовафо, нотарс, ќавиирода ва дар роњи маќсад усту-
вор аст. Муњаббати ў ба Маљнун пок ва самимист. Њангоме ки 
ўро ба писари Ибни Салом доданї  мешаванд, Лайлї  норизо-
ии худро ошкор баён мекунад ва мегўяд, ки ман танњо Маљнунро 
мехоњам. базм ќатъ мегардад, Ибни Салом баромада меравад:

«Аз зери њарамсарои гардун
Бар кас нарасам, магар ба Маљнун...
Обу гили мо якест бо њам,
Љону дили мо якест бо њам.
Чун Ибни Салом з-он хабар ёфт,
Баргашту инони азм бартофт.

Аммо дар Низомї ва дигарон Лайлї фаъол нест ва мутеи ди-
гарон аст. Дарди дилаш бисёр, вале ошкор гуфта наметавонад. 
Лайлї дар достони Њилолї нотарсу далер нишон дода шудааст. 
Ин далериву нотарсї барои муњофизати ишќи пок, барои амалї 
гардидани нияту орзуњои наљиб аст. Ў ба Маљнун хитоб карда 
мегўяд, ки биё, аз байни ин љамъият ишќи покамонро гирифта ме-
равем. Дунё васеъ аст. Ба љое мерасем, ки ба ѓайри мо каси дига-
ре набошад:

Бархез, ки гум кунем рањро, 
Чун бод нињем рў ба сањро. 
Бошем ба зери чархи даввор, 
Љое, ки тињї бувад зи аѓёр. 
На дўст ба мо расад, на душман.
Ман бошаму ту, ту бошию ман!

Садоќату муњаббати Лайлї нисбат ба Маљнун чунон бузург 
аст, ки ба њар роњу восита мехоњад Маљнунро бинад. Лањзае бо-
шад њам, бо ў суњбат намояд. Барои ин бо бањонаи зиёрати мазоре 

ба мулоќоти Маљнун меравад ва ўро дар биёбон пайдо мекунад. 
Ба ин восита, агар аз як тараф, бењуќуќї, зулму таадии гурўњи 
табаќаи болои љомеаро нисбат ба зан нишон дода бошад, аз тара-
фи дигар, ў таъкид менамояд, ки зан дар њаёт бояд мавќеъ дошта 
бошад. Барои ишќи пок, амалї гардидани маќсаду маром ў бояд 
мубориза барад.

Ба њамин тариќ, шоир дар образи Лайлї хислатњои бењтарини 
занони Шарќро инъикос намудааст.

Маљнун њам ишќи пок дорад ва дар садоќат устувор аст. 
Њангоме ки ўро падараш ба зиёрати Каъба мебарад, Маљнун ба 
Каъба сачда карда хоњиш мекунад, ки ишќи Лайлиро дар дилаш 
устувортар кунад. Орзу менамояд, ки ба висоли мањбубааш расад:

«Ё Раб, ки маро ба ѓайри Лайлї
Њаргиз ба касе мабод майле!
Майле, ки ба ўст, беш бодо!
Њар лањза фузун зи пеш бодо!

Њангоме ки Лайлї ба Маљнун гурехтанро таклиф мекунад, 
Маљнун розї намешавад. Барои он розї намешавад, ки шара-
фу исмати Лайлї барояш аз њама муњимтар аст. Намехоњад, ки 
Лайлї бадном шавад:

Маљнун гуфто: «Бале, фааммо
Бадномии туст ин муаммо.
Тарсам, ки миёни љамъи авбош
Ин ќисса ба туњмате шавад фош.
Дар маъракањо фасона гардад,
Дар майкадањо тарона гардад.

Аз ин лањза ва лањзањои дигари достон хислатњои хирадмандї, 
дурандешї, покниятї  ва содадилии Маљнун ба хубї эњсос меша-
ванд. Ваќте ки Навфал аз ишќи Маљнун огоњ мешавад, мехоњад, 
ки ба ў дасти ёрї дароз кунад. Њамин тавр њам мешавад. Ў бар 
ќабилаи Лайлї ѓалаба мекунад. Аз рўйи мантиќ бояд дилдода-
гон ба мурод мерасиданд. Вале Маљнун ба Навфал љавоби рад 
медињад ва намехоњад, ки бо зўрї ба висоли ёр расад. 

Он ќавм ба љон шуданд мамнун,
Гуфтанд: «Зињї вафои Маљнун!

Он бењ, ки вафо кунем бо ў,
То чанд љафо кунем бо ў?
Хотир ба салоњи ў гуморем,
Лайлї ба никоњи ў дарорем».

Њилолї ба воситаи образи Маљнун хислатњои гуманистї, 
поквиљдонї, софдилї, вафодории одамони пешќадами љомеаро 
нишон додааст.

Дар достон Навфал образи мусбат тасвир ёфтааст. Навфал 
њам мехоњад ба Маљнун некї  кунад ва дар њаќиќат некї њам кард. 
Зеро ў бо вуљуди маќому мартабааш ба дарди ишќ гирифтор буд. 
Аз ин рў, дарди Маљнунро дуруст дарк кард:

Бо ин њама мулку сарфарозї 
Медошт саре ба ишќбозї. 
Ишќе зи ќиёс дошт берун, 
Ў низ чу Ќайс буд маљнун.

Аммо ў њам аз поктинатию инсондўстии Маљнун моту мабњут 
гашт.

Падари Маљнун њам нисбат ба фарзанди љигарбанд муњаббати 
бепоён дорад. Ў мехоњад ба фарзандаш бо кадом роње, ки бошад, 
ёрї  расонад.

Ба њоли Маљнун дилаш месўзад. Ба назди хирадманд, табиб 
меравад, то ки фарзандашро аз ин «бало» наљот дињад. Ўро ба 
Каъба мебарад. Маљбур мешавад, ки барои хостгорї ба хонаи па-
дари Лайлї равад.

Падари Лайлї аз бисёр љињат мухолифи падари Маљнун гу-
зошта шудааст. Ў ба зан њамчун ба махлуќи паст нигоњ мекунад. 
Аз ин љост, ки бар хилофи хоњиши духтараш Лайлиро ба шах-
си доро, сарватманд доданї мешавад. Дар симои падару модари 
Лайлї шоир ашхоси маѓруру худписанд, чизпараст ва волидайни 
берањму шафќатро ба ќалам додааст. Чунин падару модарон рас-
му оинњои номатлубро асос карда, бахту саодат ва ояндаи фар-
зандони худро фикр намекунанд.

Бадриддини Њилолї пеш аз навиштани достони худ «Лайлї 
ва Маљнун»-њои зиёдеро омўхта, мутолиа карда ба хулосаи 
даркорї меояд. Аввалан, дар асараш лањзањои нав дохил намуда, 
ба ин восита характери ќањрамонњои асосиро таќвият медињад. 
Махсусан образи Лайлї бозёфти шоир аст. Ба воситаи образи 

Лайлї шоир муносибаташро ба зан нишон медињад. Дар симои 
Лайлї аќидањои пешќадами Њилолї љамъбаст гардидаанд. Аз ин 
рў, доир ба ин масъала адиб нисбат ба њамасрон ва шоирони гу-
зашта ќадами љиддие ба пеш гузоштааст.

Дуюмин хусусияти фарќкунандаи достон боз дар он аст, ки 
инсонпарварї, яъне масъалаи одамият бо тамоми хусусиёташ 
дар дараљаи  аввал гузошта шудааст. Ин гуманизми Маљнун 
аст. Маљнун ишќи пок дорад. Дар роњи ба маќсад расидан азо-
бу машаќќат мекашад, чора мељўяд, вале одамиятро аз даст 
намедињад. Аз рўйи аќлу хирад рафтор карда бо зўрї, бе ризо-
гии падару модари Лайлї ба мурод расиданро раво намебинад. 
Бо љангу хунрезї ба муњаббат, ба васли ёр расиданро барои худ 
нанг мешуморад:

Васле, ки ба зўри љанг бошад,
Номест, ки љумла нанг бошад.
Бе майлу ризои ќавми Лайлї
Моро набувад ба васл майле...

Шоир бо ин таъкид менамояд, ки инсон дар кадом лањзаи 
душворе бошад, бояд аз рўйи хирад, одамият рафтор кунад. 
Бешубња, кору амалиёти Маљнун ба рафторњои ношоиста, кибру 
ѓурур, беандешагї, фисќу фуљури ашхоси нолоиќи рўзгори шоир 
муќобил гузошта шудааст. 

Ѓайр аз ин достони Њилолї бо як сабку услуби равон иншо 
шудааст, ки ба хонандагони имрўза дастрасу фањмост. Аз ин 
љињат њам аз достонњои њамноми адибони гузашта фарќ мекунад. 

Шоир дар тасвири табиат, зебоињои он суханро ба њадди ка-
мол расонидааст. Масалан, адиби нозукадо дамидани субњ, баро-
мадани офтобро бисёр рангин ва љозибу дилкаш ба ќалам додааст.

Чун субњ дарид пардаи шаб,
Пурѓулѓула шуд љањон чу мактаб.
В-ин луљљаи чархи лољвардї
Аз муњраи зар гирифт зардї.
Чун аз дами субњи оламоро
Шуд мењри нуњуфта ошкоро,
3-ин мењр, ки синасўз афтод,
Сад роз ба рўи рўз афтод.

САВОЛ ВА СУПОРИШ

1.	 Њилолї бештар ба омўзиши кадом илмњо майл дошт ва чаро?  
2.	 Дар бораи зењни тез ва табъи баланди Њилолї њамасронаш чї  гуфтаанд? 
3.	 Њилолї чї  гуна хислатњо дошт? 
4.	 Шумо марди суњбаторо ва њозирљавоб будани Њилолиро аз чї пай бурдед?
5.	 Сабаби кушта шудани шоирро дар чї мебинед? 
6.	 Мероси адабии Њилолиро номбар кунед. 
7.	 Чаро Њилолї ба асари худ «Сифотулошиќин» ном гузоштааст? 
8.	 Шоир дар асар бештар ба кадом масъалањо ањамият додааст ва чаро? 
9.	 Њилолиро чаро шоири лирик мегўянд? 
10.	 Чаро Њилолї ѓазалро аз њамаи навъњои адабї баландтар мегузорад? 

Шумо ба фикри шоир розї  њастед? 
11.	 «Лайлї ва Маљнун»-и Њилолї бо кадом хусусиятњояш аз достонњои 

њамноми шоирони гузашта фарќ дорад? 
12.	 Њилолиро дар ин масъала навовар гуфтан мумкин аст? 
13.	 Образи Лайлиро шарњ дињед.
14.	 Одамияти Маљнунро шумо дар чї мебинед? Ин амали Маљнунро чї 

тавр мефањмед?

ТЕСТЊО

1)	 Њилолї чанд достон дорад?

а) 1.
б) 2.
в) 3.

2)	 Њилолї дар ѓазалсарої ба кадом шоирон пайравї кард?

а) Њасани Дењлавї.
б) Хусрави Дењлавї.
в) Њофизи Шерозї.

3)	 Њилолї достони «Лайлї ва Маљнун»-ро дар пайравии кадом адибон 
иншо кардааст? 

а) Низомии Ганљавї.
б) Амир Хусрави Дењлавї.
в) Абдурањмони Љомї.

РЎЙХАТИ АДАБИЁТИ ИЛМЇ ВА МЕТОДЇ

1.	 К.Айни. Бадриддин Хилоли. Таджикгосиздат, Сталинабад, 1957.
2.	 А.Афсањзод. Адабиёти форсу тољик дар нимаи дуюми асри XV. «До-

ниш». Душанбе, 1987.
3.	 Т. Миров. Дастури методии «Адабиёти тољик барои синфи 9». «Ма-

ориф».  Душанбе. 1986.



330

    ЗАЙНИДДИН  МАЊМУДИ 
ВОСИФЇ

(1485 – 1556)

ТАРЉУМАИ ЊОЛ

«Мирзобайрам ва Шоњќосим бо чаш-
ми гирён ва  лаби нолон аз ман људо шуда 
рафтанд. Ман дар он мазор, дар ѓарибию 

бекасї ва дар њолате, ки таб тамоми дару-
ну берунамро месўхт, танњо мондам ва дар 

он њол байтњоеро, ки дар ёд доштам, бар за-
бон оварда нолаи ѓарибона мекардам...

Намедонам, маро хоб рабудааст ё таб бурда, ки аз худ рафта-
ам. Як ваќт шунидам, ки касе бар сари ќабре бо овози њазин ин 
байтњоро бо навњаи љонсўз мехонд:

Кош он рўз, ки дар пои ту зад хори аљал,
Дасти гетї бизадї санги њалокам бар сар,
То дар ин рўз љањон бе ту надидї чашмам,
Ин манам бар сари хоки ту, ки хокам бар сар!

Гўянда навњагарии худро бо ин гуна байтњо давом медод. Ин 
нолањои њазинона маро дар хоби мадњушї  фиристод. Як ваќт 
њушёр шудам, ки зани хубрўе дар ѓояти њусну љамол бар сарам 
нишаста, ба рўймоле ашк аз рўй пок мекунад.

Чун ў маро чашмкушода дид, пурсид:
–  О, љони модар! Аз куљої  ва инчунин афтодаву хору зор 

чарої?
Гуфтам:
Эй, модари мењрубон! Аз Хуросонам ва ѓарибу бемору нота-

вонам.
Гуфт:
–  Эй фарзанди дилбанд! Ѓам махўр, ки ман модари туям, туро 

ѓамхорї ва бемордорї мекунам. Инак, аз барои ту касе фиристо-
да, туро ба  хонаи худ мебарам.

Он зан рафту баъд аз замоне ѓуломе шутуре овард ва маро бар 
он савор карда, ба хонаи он зани мењрубон бурд. Аммо бемории 

ман шиддат ёфт ва оташи таб танўри пайкарамро тамоман би-
тофт, ба њадде, ки касеро намешинохтам. То чил рўз дар њолати 
бењушї  ва бетоќатї будам. Баъд аз он араќоби сарде бар оташи 
табам рехт ва беморї  аз баданам чун дуд аз оташ гурехт.

Мењрубонињои он занро бо њељ ќалам тасвир ва тањрир кар-
дан мумкин нест. Як модари мушфиќу мењрубон ба фарзанди нав
зоди худ чї гуна бо дилсўзї нигоњубин кунад, ў ба ман, ки аз он 
бемории љонфарсо халос шуда, гўё ба олами њаёт ба тозагї ќадам 
нињода будам, ба њамон дараља, балки зиёдатар аз он дилсўзї ва 
мењрубонї мекард».

Ин як лањзаи ѓамангези њаёти нависандаи бозарофат Зайнид-
дин Мањмуди Восифї буд. Соли 1512, њангоме ки Шоњ Исмои-
ли Сафавї ба Хуросон лашкар кашида, Њиротро мегирад, би-
сёр олимон, шоирон ва нависандагон тарки ватан намуда, роњи 
Мовароуннањру Њиндустон ва дигар мамлакатњоро пеш меги-
ранд. Восифї њам њамроњи дўстони наздикаш якумрї зодгоњашро 
тарк менамояд.

Зайниддин Мањмуди Восифї соли 1485 дар шањри Њирот ба 
дунё омадааст. Хешу табори Восифї низ аз табаќаи миёнањоли 
шањр буда, бо мењнати њалоли худ зиндагиашонро пеш мебур-
данд. Масалан, Мавлоно Амонї, ки табъи шоирї дошт ва яке 
аз хешовандони наздики Восифї ба њисоб мерафт, ба касби 
нахўдбирёнкунї машѓул буд.

Восифї дар байни њамин гуна ашхос ба камол расид. Тањсили 
ибтидоиро дар Њирот гирифт. Падари Восифї Абдулљалил мар-
ди донишманду илмдўст буд ва орзу дошт, ки фарзандаш боса-
вод шавад. Дар оянда Восифї тањсилашро дар назди донишман-
дони маъруфи замон давом дод. Масалан, дар назди Мавлоно 
Исомуддин Иброњим илмњои мантиќ, маонї ва баёнро меомўзад. 
Вай ќобилияту истеъдоди аљибе дошт. Дар синни 12-13-солагї 
илми назмшиносї ва муамморо ба хубї аз худ карда буд, ки њатто 
њусну ќубњи шеърњои шоирони бузургро мефањмид.

Дар андак муддат Восифї дар Њирот шуњрат ёфта, овозаи до-
нишу камолоти ў ба гўши намояндагони мактаби адабии Љомї 
мерасад. Онњо Восифиро даъват карда, дар назди уламо ва уда-
бои замон имтињон мекунанд. Восифї аз имтињон бомуваффаќият 
мегузарад.

Ба њамин тариќ, Восифї дар Њирот то соли 1512 ба касби ка-
молот машѓул шуда, шоњиди задухўрдњои сулолањои Темуриён бо 

Шайбониён ва барњам хўрдани сулолаи Темуриён мегардад. Дере 
нагузашта Шоњ Исмоил ба муќобили Шайбониён лашкар каши-
да, Њиротро ишѓол мекунад. Онњо  он касонеро, ки суннимазњаб 
буданд, тањќир мекарданд ва бисёрињоро мекуштанд. Њатто 
ќабри Абдурањмони Љомиро оташ зада буданд. Бинобар ин акса-
рияти одамони суннимазњаб Хуросонро тарк мекунанд. Восифї 
њам бо як машаќќати зиёд, њамон зайле ки дар боло гуфтем, гурех-
та ба Самарќанд меояд. Он ваќт 27-сола буд.

Восифї 10 соли њаёти худро асосан дар шањрњои Самарќанд 
ва Бухоро гузаронд. Ў ба дарбори Убайдуллохон роњ ёфта, чанд 
муддат ба корњои эљодї машѓул шуд. Убайдуллохон, ки табъи 
шоирї низ дошт ва бо тахаллуси Убайдї шеър мегуфт, барои 
шуњрату дабдабаи дарбори худ шоирони зиёдеро љамъ наму-
да буд. Пас аз чанд муддат њокими Тошканд Севунљхољахон ба-
рои таълиму тарбияи фарзандонаш Восифиро ба Тошканд даъват 
кард.	 Зайниддин Мањмуди Восифї дар Тошканд танњо як сол ба 
писарони Севунљхољахон Келдимуњаммад ва Наврўзањмад таъ-
лим доду халос. Вай боз ба Самарќанд баргашт. Сабаби аз дар-
бор рафтани ў, пеш аз њама дар он будааст, ки ањли дарбор, шо-
ирони маддоњ ва дигар шахсони олирутбаи дарбор нависандаро 
таъќиб намуда, њар гуна корњои ношоистаро дар њаќќи ў раво ди-
даанд. Туњмату буњтон, мунофиќию бадкирдории ањли дарбор 
ќалби адибро маљрўњ кард, бинобар ин ў маљбур шуд, ки мусофи-
рат намояд.

Восифї дар Самарќанд дар масљиди Атторон ба кас-
би муаллимї машѓул гардид. Ин давраи њаёти нависанда то 
як андозае ором ва осуда буд. Баъди як сол шогирди Восифї 
Келдимуњаммад њокими Шоњрухия таъйин гардид. Вай ањли илму 
адабро аз њар гўшаю канори мамлакат ба дарбор даъват намуд. 
Дар ин маврид муаллими худ - Восифиро низ аз ёд набаровард.

Зиёда аз 15 соли њаёти нависанда дар ин дарбор гузашт. Дар 
ин муддат Восифї ба навиштан ва тартиб додани асари бузурги 
худ «Бадоеъулваќоеъ» пайваста машѓул гардид.

Соли 1524 Севунљхољахон вафот мекунад ва Келдимуњаммад 
аз Шоњрухия ба Тошканд омада, ба тахти подшоњї менишинад. 
Восифї њам њамроњи Келдимуњаммад ба Тошканд омада, боз ба 
њамон кори пештарааш машѓул мегардад. Акнун Келдимуњаммад 
хеле заиф ва касалманд шуда буд, ба корњои давлатї камтар 
машѓул мешуд, бисёртар ваќти худро ба айшу нўш сарф мекард. 

Восифї аз ин истифода бурда, бештар ба корњои эљодї машѓул 
мегардад.

Нињоят, пас аз вафоти Келдимуњаммад ба љойи ў писари 
6-моњааш Њасансултон хон таъйин мегардад, вале дар њаќиќат 
бошад, идораи давлатро бародари Келдимуњаммад Наврўзањмад 
ба уњда дошт.

Ваќте ки Њасансултон 6-сола шуд, Восифї њанўз дар дар-
бор буд. Восифиро муаллими ў таъйин мекунанд. Чанд муддат 
Восифї ба ў таълим медињад. Ѓайр аз ин ёддоштњои худро ба 
охир расонида, ба Њасансултон мебахшад. Вале, дере нагузаш-
та, Њасансултон вафот мекунад. Он ваќт Восифї ба 55 дарома-
да буд, њаёти минбаъдаи нависанда дар Тошканд мегузарад ва 
дар пиронсолї, чунонки муаллифи тазкираи «Музаккирулањбоб» 
Хоља Њасани Нисорї мегўяд, Восифї, тахминан, дар соли 1556 
дар шањри Тошканд вафот мекунад.

 «БАДОЕЪУЛВАЌОЕЪ» 
МАЗМУН ВА СОХТИ КОМПОЗИТСИОНИИ АСАР

Восифї дар «Бадоъулваќоеъ» сафарњои тўлонии худро ба 
шањрњои Машњад, Нишопур, Самарќанд, Бухоро, Тошканд ва ѓайра 
бо тафсил наќл кардааст. Аз  сар гузаронидани њодисањо, воќеањо, 
суњбату вохўрињои нависанда бо шахсони гуногун, иштироки ў дар 
базму маљлисњои шоњону њокимон, фаъолона иштирок намуда-
ни вай дар њодисањои сиёсию иљтимоии давр мазмуну мундариљаи 
«Бадоеъулваќоеъ»- ро ташкил додаанд. Дар адабиётшиносї ингуна 
асарро асари ёддоштї ё жанри ёддошт мегўянд. Дар асари ёддоштї 
ќањрамони асосї худи муаллиф мебошад.  

Эљодиёти Зайниддин Мањмуди Восифї  гуногун ва серсоња 
аст. Вай њам дар назм ва њам дар наср ќувваозмої кардааст. Адиб 
ќариб дар аксарияти жанрњои адабиёти классикї табъозмої наму-
дааст. Вале Восифї дар таърихи адабиёт њамчун нависанда маъ-
луму машњур аст. Аз ў то замони мо «Бадоеъулваќоеъ» ном аса-
раш мерос мондааст. Ин асар куллиёт ё маљмўи осори баргузидаи 
ўст. «Бадоеъулваќоеъ» дар давоми ќариб 20 сол навишта шуда-
аст. Њаљми асар 90 љузъи чопиро ташкил медињад. Асар аз 46 боб 
иборат буда, ба њар боб мувофиќи мазмуни он ном гузошта шу-
дааст. Бештари бобњо бо ифодањои «Гуфтор дар бораи...» шурўъ 
мегарданд. Њаљми баъзе бобњо хеле калон буда, дар он ќиссаву 
ривоят, њикоят, ки ба повестњои имрўза хеле монандї  доранд, 

оварда шудаанд. Вале ин бобњо ба њамдигар узван ва мазмунан 
алоќаманд нестанд. Њар кадоме дар алоњидагї мустаќил буда, ба 
худ мазмуну идеяи хос доранд. Танњо чанд боби аввал то андозае 
ба њам алоќаманданд. Дар ин бобњо нависанда дар бораи њуљуми 
Сафавиён ва аз Хуросон ба Мовароуннањр гурехтан, дар бораи 
њаёти минбаъдаи худ дар Самарќанд, Бухоро, Саброн, Шоњрухия, 
Тошканд батафсил наќл  менамояд. Аз боби 11 сар карда, ин 
алоќамандї  канда мешавад. Восифї дар ин маврид ба 32 ќадам 
монда буд ва дар дарбори Келдимуњаммад хизмат мекард. Акнун 
Восифї дар бобњои минбаъда базму маљлисњои шоњонаро наќл 
карда, бо хоњиши Келдимуњаммад аз њаёти мардони бузурги гу-
зашта: Абулќосими Фирдавсї, Абуалї  Сино, Исмоили Сомонї, 
Абдулвосеи Љабалї, Мавлоно Котибї, Абдурањмони Љомї, Али-
шери Навої, Мирзо Улуѓбек ва дигарон ривояту њикоятњои ди-
лангез наќл мекунад. Бештари бобњои асар ба њодисањои сиёси-
ву иљтимоии замони Восифї бахшида шудаанд, ки дар ин воќеаю 
њодисањои таърихї муаллиф низ иштирок кардааст. Аз ин љост, 
ки «Бадоеъулваќоеъ» њамчун асари ёддоштї эътироф шудааст.

ФИКРЊОИ СИЁСИВУ ИЉТИМОИИ ВОСИФЇ. 

Восифї ќариб тамоми њаёти худро дар байни табаќаи болої 
гузаронидааст. Аз ин љост, ки вай характеру авзои онњоро 
хуб медонад ва дар «Бадоеъулваќоеъ» аз њаёти онњо њикояту 
саргузаштњои аљиберо наќл мекунад. Дар ин наќлу њикоятњо 
адолатхоњї, дурандешї, хирадмандии баъзе шоњон ва золимї, 
гумроњию нодонї ва пастфитратии подшоњону њокимон ва дигар 
соњибмансабони рўзгор, гоњ бо номњои аслиашон ва гоњ зимни 
персонажњои манфии њикоятњо ба зери тозиёнаи танќид гириф-
та шудаанд. 

Восифї  њаргиз дар гуфтани сухани њаќ ибо намекард. Ў 
шоњони рўзгор Келдимуњаммад, Њусайни Бойќаро, Абусаид 
Мирзо ва вазирону њокимонро бо номњои њаќиќиашон мазам-
мат мекард, нодонию гумроњии онњоро фош менамуд. Масалан, 
Восифї дар ин бора њикояти «Кимёгар»-ро меорад. «Овоза дар 
шањри Њирот афтод, ки дар вилояти Нишопур шахсе пайдо шуд, 
ки илми иксир ва кимиёро неку медонад. Ва ќудрати вай дар ин 
фан то ба њаддест, ки дар як шабонарўз сад ман мис ва сад ман 
ќалъагиро тиллову нуќраи холис месозад». Подшоњ кимёгарро ба 

Њирот даъват мекунад. Њамаи аркони давлат ба пешвози ў ме-
бароянд. Худи Њусайни Бойќаро таассуф мехўрад, ки «Эй дареѓ, 
пойњоям итоат намекунанд, ки дар рикоби он њазрат (кимёгар) 
пиёда равам». 40 рўз кимёгарро иззату эњтиром мекунанд. Дар 
рўзи 41 сирру асрори кимёгар фош мешавад ва ўро сангсор меку-
нанд».

Восифї ба воситаи њикояти мазкур пулпарастї, нодонию 
гумроњии шоњони замонро дар симои Њусайни Бойќаро нишон 
медињад. Худи муаллиф дар охир ба хулосаи зерин меояд: «Касе-
ро аќлу тамиз ин бошад, ки ин навъ муњилотро1 ќабул кунад, чї  
гуна ќобили аморат ва салтанат хоњад буд?».

Зайниддин Мањмуди Восифї сабаби њамаи ин ќашшоќии 
мардум, ноободии кишвар, вайронии ахлоќи одамони рўзгорро 
дар суст будани пояи давлат ва ноуњдабароии шоњон медид. На-
висанда гуфтан мехоњад, ки бе шоњи бомаърифат, адолатпарвар 
ва сиёсатмадор муваффаќият ба даст намеояд. 

Восифї наќл мекунад, ки дар давраи њукмронии Њусайни 
Бойќаро ќозиеро барои пора гирифтан ва ноодилона њукм баро-
варданаш аз кор дур карданд. Вале баъд аз чанд муддат бегуноњии 
ў дар назди шоњ собит гардид. Подшоњ мехоњад, ки боз ўро ба ко-
раш маъмур созад. Вале ќозї «Ба њазрати подшоњ арз доред, ки 
таклифи эшон ваќте вољиб ва лозим аст, ки ба ѓайри ман лоиќ ба 
амр касе набошад. Дар мулки њазрат касоне, ки мутасаддии ин 
амр тавонад шуд, аз њадду каср берун аст».

Аз ин суханони ќозї маълум мешавад, ки ў дар њукмбарорї 
соњибихтиёр набудааст. 

Чунонки аз «Бадоеъулваќоеъ» равшан мегардад, ќозї њамон 
љиноятро бо амри наздикони худи шоњ содир намудааст. Бино-
бар њамин ќозї мегўяд, ки ман њамон ваќт ба хизмат меравам, ки 
дар њукмбарорї соњибихтиёр бошам. Љавоби подшоњ хеле аљиб 
аст: «Ба љаноби ќозї арз доред, ки эшонро дар њар диёре, ки бо-
шад, гурез нест. Пас дар њар вилояте, ки тарњи иќомат андохтанд, 
бар њокими ин вилоят ин амр лозим хоњад омад. Агар њамин љо ин 
амрро ќабул фармоянд, чї шавад».

Њамин тавр, Зайниддин Мањмуди Восифї пас аз наќли 
њодисањои њаќиќии њаёти онрўза ба хулосаи аљибе меояд. Ў бо-
варии комил дорад, ки њамин зайл фитнаю найрангбозї, зулму 

1   Муњилот – сафсата, њила, макру фиреб.

золимї, ба шахсони бегуноњ ва поквиљдон туњмату буњтон наму-
дан будааст ва њамин хел мондан мегирад: «Оре, то љањон буда-
аст, расм чунин будааст».

Аммо бо вуљуди њамаи ин Восифї орзу кардааст, ки подшоњ 
бояд одил бошад ва зулму золимї, фиребу найрангбозиро барњам 
дода, ба халќи мазлум осудагї ва њаёти хуррам бахшад.

ТАРЃИБИ ИЛМУ ЊУНАР, ПАНДУ АНДАРЗЊОИ 
ЊАКИМОНА 

Зайниддин Мањмуди Восифї, ки худ марди донишманду 
њунарманд буд, барои  пешрафту камолоти инсон илму њунарро 
зарур мешуморид. Аз ин љост, ки дар «Бадоеъулваќоеъ» ањли 
илму њунар ситоиш карда мешавад. Наќлу ривоятњое, ки дар 
бораи шоири бузург Абулќосими Фирдавсї, мутафаккири 
барљаста Абуалї Сино, Абдурањмони Љомї ва дигарон овар-
дааст, пурра фикри болоро тасдиќ менамоянд. Нависанда 
дар ин наќлу ривоятњо кору зиндагии ин мардони бузургро 
моњирона ба ќалам додааст. Восифї дар бораи онњо бо камо-
ли эњтиром, бо муњаббату самимияти беандоза сухан меронад. 
Нависанда ба эљодиёти Фирдавсї ва Сино бањои њаќќонї  ва 
арзанда медињад ва мењнату зањмати онњоро дар ин роњ ќадр 
менамояд.

Ќањрамони асосии бисёр њикоятњо, ки дар «Бадоеъулваќоеъ» 
оварда шудаанд, мањз аз ашхоси табаќањои поёни љомеаанд. Ма-
салан, њикояти «Ёќут ва Њиндухоља»-ро мегирем. Мазмуни мух-
тасари он чунин аст: - Ёќут ва Њиндухоља ду бародарон буданд, 
ки халифа Муътасим эшонро харида буд. Ёќутро ба тир андох-
тан ва Њиндухољаро ба хат навиштан супурда буданд. Аммо Ёќут 
майл ба хат навиштан дошт ва Њиндухоља тир андохтанро наѓз 
медид.

Бинобар ин, устодонашон њарчанд кўшиш менамоянд, 
мењнаташон зоеъ рафта, на Ёќут касби тир андохтанро ёд меги-
раду на Њиндухоља касби навиштанро. Баъд аз ин халифа њар ка-
домеро барои омўхтани касби дўстдоштаашон рањнамун месозад. 
Онњо дар як муддати кўтоњ тамоми хусусиятњои касби тирандозї 
ва хаттотиро аз худ менамоянд ва дар рўзгор чунон машњур ва 
маъруф мешаванд, ки њама аз кору њунари онњо ба њайрат меоянд. 
Намоиши њунарнамоињои ин њар ду бародар асоси њикоятро таш-
кил намуда, онро доманадор кардааст.

Бояд гуфт, ки ѓояи асосии њикоятро тарѓиби илму њунаромўзї 
ташкил медињад. Мањз бо мењнату машаќќати зиёд Ёќут ва 
Њиндухоља њунар омўхта, соњиби номи баланд шуданд.

Ќањрамонони асосии њикоят намояндагони табаќаи поёнии 
љамъият буда, мањз бо мењнати њалол, бо азобу машаќќати беан-
доза њунар омўхтаанд ва шахсони пешќадам, њунарманд ва нафъ-
расони халќ гардидаанд, ки њатто халифа муњтољи њунари онњо 
мебошад.

Восифї њикояти мазкурро дар маљлиси Султон наќл меку-
над. Он рўз дар он маљлис намояндаи ду ањли њунар - Мавлоно 
Љалолиддин Юсуфи Наќќош, Мавлоно Обиди Хаттот низ иш-
тирок доштанд. Онњо ба ањли маљлис намунае аз эљодиёти худро 
пешкаш намуда буданд. Дар сурати кашидаи Юсуфи Наќќош сай-
ёде акс ёфта буд, ки палангеро бо найза мезанад. Расм хеле зебо ва 
табиї кашида шуда буд ва ањли маљлис ба кори ў тањсину офарин 
мегўянд. Восифї  њам ба ваљд омада менависад:

Ба рўзгори ту суратгарони њафт иќлим
Ќаламшикаставу дар сурати ту њайронанд!

Мавлоно Обиди Хаттот ќитъаоти як гурўњ шоиронро бо хати 
нињоят зебо ба ќалам оварда, онро ба ањли маљлис мебахшад. Аз-
баски дар замони пеш чопхона набуд, асарњо дастї навишта ме-
шуданд, ба касби хаттотї ањамияти калон дода мешуд. Ба ќадри 
хаттотон ва мењнати пурмашаќќати онњо мерасиданд. Инак, дар 
назди подшоњ намояндаи ду навъ санъат - наќќошї ва хаттотї, 
ки онњо низ монанди Ёќут ва Њиндухоља аз ањли њунаранд, исто-
даанд. Восифї дар ин љо њам аз маврид истифода бурда, барои 
ба ќадри њунармандон расидани подшоњ њикояти «Њиндухоља ва 
Ёќут»-ро наќл мекунад.

Ба ин восита нависанда агар, аз як тараф, њомию мададгор 
будани худро нисбат ба мардуми одии њалолкору дилсоф нишон 
дода бошад, аз тарафи дигар роњњои мушкилеро, ки санъаткоро-
ни њаќиќї тай мекарданд, хотирнишон сохтааст. Восифї воќеан 
дуруст таъкид менамояд, ки барои ба маќсад расидан аз њама хуб-
тараш боњиммат шудан ва аз сидќи дил мењнат кардан зарур аст:

Ба њар коре, ки њиммат баста гардад,
Агар хоре бувад, гулдаста гардад.

Дар он сурат њаёту зиндагии ў шоду хуррам гузашта, аз касе 
маломат намешунавад.

Восифї инсони њунарманду мењнаткашро инсони комил 
њисоб мекунад. Он касоне, ки бо фиребу найранг аз њисоби мар-
думи мењнатї зиндагї мекунанд, лоиќи номи бошарафи инсони 
њаќиќї нестанд, мегўяд нависанда ва ба онњо нафрат дорад.

Нависанда дар «Бадоеъулваќоеъ» ба муќобили зоњирпарастї 
мебарояд, ки ин масъала дар замони Восифї нињоят муњим буда, 
дар сабзиши инсони поку некусиришт монеаи калоне њисоб ме-
шуд. Одамоне буданд, ки фаќат ба ороиши худ машѓул шуда, аз 
донишу њунар бебањра буданд. Масалан, Восифї дар як љойи аса-
раш танороии Ќозї  Низомиддинро ба тариќи зайл овардааст: 
«Ва он аммомаро печ дар печ он чунон бузург сохтї, ки чархи ба-
рин. Нафосати љомањояш ба масобае буд, ки њар гоњ худро бад-он 
либосњои фохир биёростї,худро садри мањкамаи дорулќазои фа-
лак пиндоштї».

Ин касалї табаќаи болоии љамъияти Њироти онрўзаро фаро 
гирифта буд. Дар он рўзгор ба шахс аз рўйи либос, аз рўйи на-
муди зоњирї бањо медоданд. Шахсе, ки либосњои фохир медошт, 
марди донишманд њисоб мешуд. Њатто бештари онњо кўшиш ме-
карданд, ки бо ин роњ ба мартабае расанд.

Дар «Бадоеъулваќоеъ» Ќозї Љодак, Амир Арѓун, Њофизи 
Меросї ва боз бисёр персонажњои дигар вомехўранд, ки саллањои 
калон-калон баста, љомањои фохир мепўшидаанд, ришњои дароз 
мемондаанд, вале аз аќлу дониш орї будаанд. Ба чунин шахсон 
Восифї нафрат дошт ва онњоро дар асараш мазаммат кардааст.

Восифї нишон доданї шудааст, ки зоњирбинї, танорої ба 
пешрафти љамъият халал мерасонад. Ба аќидаи нависанда ба ин-
сон аз рўйи донишу ќобилият, аз рўйи њунар бояд бањо дод. Ба 
корњои давлатї шахсонро на аз рўйи саллаю љома, балки аз рўйи 
дониш ва њунарашон таъйин кардан лозим аст.

Дар баробари ин нависанда зимни бисёр њодисањои рўзгор 
ашхоси хубсириштро мадњу ситоиш кардааст. Нависанда орзу 
доштааст, ки одамон њамеша росткору ростќавлу покахлоќ, ба 
њамдигар мададгору дўст бошанд:

Аз ростист љои алиф дар миёни љон,
Вов аз каљї њамеша бувад дар миёни хун.

Дар байни соњибмансабони дарбори Убайдуллохон низоъ, 
зиддият, душманї ва кинаю адоват ба дараљаи олї мерасад. Мири 
Араб аз Саброн ба Бухоро омада, бо роњњои гуногун дар байни 
онњо сулњ ва дўстї барќарор мекунад. Вай дар поёни суњбати худ 
бо онњо шоњбайти машњури Шамсиддин Њофизи Шерозиро овар-
дааст:

Дарахти дўстї биншон, ки коми дил ба бор орад,
Нињоли душманї баркан, ки ранљи бешумор орад.

Зеро, ба аќидаи нависанда, љангу љидол дар байни њамин навъ 
ашхос боиси вайронии мамлакат ва хонахароб шудани халќи бе-
чора мегардад. Аз ин рў, тифоќ гардидани онњо барои ободии 
кишвар кумак хоњад расонид.

Восифї дар бисёр љойи «Бадоеъулваќоеъ» дўстию бародари-
ро тараннум менамояд. Нависанда ашхосеро, ки барои молу чиз 
шуда бо касе дўстї  мекунанд ва дар мавридњои тангдастї аз дўсти 
худ канорљўйї менамоянд, мазаммати сахт кардааст. Восифї ба-
рои исботи фикри боло аз њаёти худ саргузаштеро наќл менамо-
яд, ки аз таъќиби сафавиён бо чанд дўсташ гурезон шуда, ба хо-
наи ёрони љониашон барои пинњон шудан рафтанї мешаванд: 
«Дувоздањ кас ба хотир расид. Мутаваљљењи эшон шудем. Баъзе 
рў пинњон карданд ва баъзе узр гуфтанд». Пас фикрашро бо суха-
нони Саъдии бузург љамъбаст мекунад:

Дўст машмор, он ки дар неъмат занад
Лофи ёрию бародархондагї.
Дўст он бошад, ки гирад дасти дўст
Дар парешонњолию дармондагї.

Восифї марди љањонгаштаю бисёрдида, марди суњбаторо ва 
шахси фозил аст. Вай дар њар як анљумани шоирону фозилон гули 
сари сабад будааст. Нависанда тарзи сухан гуфтан ва одоби онро 
хеле хуб медонистааст. Восифї он касонеро, ки одоби сухан гуф-
танро риоя намекунанд, сахт танќид кардааст.

Восифї мегўяд, ки њар як баду неке, ки ба сари инсон меояд, 
пеш аз њама ба забони ў вобаста аст. Бинобар ин, агар ту он су-
ханро надонї, бењтар аст, ки чизе нагўйї: «Чун туро нест воќифї, 
чї бењ зи хомўшист».

Дигар, њар як суханвар бояд кўшиш кунад, ки суханаш 
бамаънї бошаду мухтасар:

Лоф аз сухани чу дур тавон зад, 
Он хишт бувад, ки пур тавон зад.

	 Ѓайр аз ин, Восифї дар бисёр љойи «Бадоеъулваќоеъ» 
хотирнишон мекунад, ки бо ашхоси нодон сухан кардан нашо-
яд. Зеро чунонки халќ мегўяд: «Ќадри зар заргар бидонад, ќадри 
љавњар - љавњарї». Баръакс, бояд кўшиш кард, ки бо шахсони аз 
худ донотар њамнишин бошї.

Њамнишини ту аз ту бењ бояд, 
То туро аќлу дониш афзояд.

АЊАМИЯТИ «БАДОЕЪУЛВАЌОЕЪ» ЊАМЧУН 
САРЧАШМАИ ИЛМИВУ АДАБЇ  

Фикрњои пандуахлоќии Восифї ќимату арзиши зиёд дош
та, инсонро ба ростию накукорї, илму њунаромўзї ва дигар 
хислатњои нек њидоят мекунанд.

Восифї  дар тўли њаёти худ ба бисёр мамлакатњо  ва шањрњо 
сафар карда, бо ањли илму адаби доирањои адабии Њирот, Бухо-
ро, Самарќанд, Шоњрухия ва Тошканд вохўрда, суњбатњои адабї 
ороста буд. Аз ин рў, нависанда дар асараш дар бораи шоирону 
олимони машњури замон ва њаёти илмиву адабї ба тафсил маъ-
лумот медињад. Маълумотњои Восифї эътимодбахш буда, ба-
рои муайян намудани њаёту фаъолияти як зумра нависандагон: 
Љомї, Навої, Биної, Дарвеши Дењакї ва вазъияти илмиву ада-
бии асрњои XV-XVI ањамияти муњимми илмї доранд.

Масалан, дар «Бадоеъулваќоеъ» оварда шудааст, ки Камолид-
дини Биної ба Табрез сафар намуда, бо ањли илму адаби он киш-
вар вохўрда, суњбатњо мегузаронад. Махсусан, маълумоти ў дар бо-
раи Дарвеши Дењакї ањамияти калони илмиву адабї дорад. Дар-
веши Дењакї соњибистеъдод буда, ашъори олї мегуфтааст, вале аз 
хатту савод бенасиб будааст. Ў ба касби бофандагї машѓул шуда, 
рўзгорашро аз њамин даромад таъмин мекардааст. Султон Яъќуб 
њарчанд саъю кўшиш кардааст, аммо Дарвеш ба дарбори ў нараф-
та, дар дењаи Дењак то охири умр зиндагї намудааст.

Аз ў девоне боќї мондааст. Њамзамонони Дарвеши Дењакї, 
аз љумла Биної, Восифї ба эљодиёти ў бањои баланд додаанд.

Восифї дар баробари наќли тарљумаи њол аз эљодиёти онњо 
намунањо меорад ва дар бораи осори онњо фикру мулоњизањои 
шахсии худро низ баён мекунад. 

Восифї  на танњо дар бораи њамзамонони худ, балки доир ба 
њаёту фаъолияти аксарияти адибони бузурги гузашта маълумо-
ти пурќимат додааст. Нависанда он маълумотњоро аз асарњои ил-
мию таърихї омўхта, дар асоси мутолиаи осори онњо ба хулоса 
омадааст. Чунончи пеш аз он, ки дар бораи Фирдавсї наќл кунад, 
чунин меорад:

«Баъд аз он хон (Келдимуњаммад) ба фаќир гуфт:
–  Он чизе, ки њазрати Љомї дар «Бањористон» ва дигар муал-

лифон дар китобњои худ дар бораи Фирдавсї ва «Шоњнома»-и ў 
навиштаанд, бисёр кўтоњ  аст. Аммо ин хусусро ба тафсил њикоят 
кунед, бисёр матлуб ва марѓуб аст.

Фаќир мувофиќи хоњиш он чизњоро, ки дар бораи Фирдавсї 
дар китобњо дида будам, наќл намудам».

Наќли Восифї хеле муфассал аст. Нависанда ба ин ривоят 
баъзе эпизодњои нав дохил кардааст. Масалан, Султон Мањмуд 
пас аз он, ки њаљви Фирдавсиро мехонад, ба хашму ѓазаб омада, 
вазири худ Њасани Маймандиро ба ќатл мерасонад. Аммо дар асл 
вазир љазо намебинад. Шояд ин иловаи худи Восифї бошад, зеро 
Восифї ба Фирдавсию «Шоњнома»-и ў мењру муњаббати бепоён 
дошта будааст. Бинобар ин, ў нахостааст, ки чунин як шахси бад-
кирдор шоири бузургро туњмат карда, фитна ангезаду бељазо мо-
над. Аз ин љост, ки ўро ба марг мањкум менамояд.

Восифї ривоятро бо илтимоси Келдимуњаммад дар яке аз 
маљлисњои ў наќл мекунад, ки дар он љо ањли дарбор иштирок 
доштанд. Табиист, ки дар байни онњо баъзе ашхоси соњибмансаб 
буданд, ки дар хоинї, фиребу найрангбозї њаргиз аз Њасани 
Маймандї камї надоштанд. Ба љазои њаќќонї расондани вази-
ри бадкирдор барои ањли дарбори Келдимуњаммад як њодисаи 
пандомўзе буд.

Як хусусияти муњимми «Бадоеъулваќоеъ» боз дар он аст, ки 
муаллифи он на фаќат бо овардани асарњои халќї мањдуд меша-
ваду халос, балки бевосита њаёти воќеии гўяндагонро бо сўзу гу-
доз ва бо як таваљљуњи беандоза наќл менамояд. Нависанда ќариб 
њамаи онњоро некахлоќу некусиришт мешуморад.

Восифї пеш аз он ки асари халќиро ба хонандагон њикоят 
кунад, аввал гўяндаи онро шинос менамояд. Вай дар бораи 
гўяндагону масхарабозони халќї, аз ќабили Носири Рангрез, Мул-
ло Девонаи Шамърез, Бобољамоли Бузбоз, ки дар њунарнамої ва 
масхарабозї мардуми Хуросонро шефта карда буданд, маълумо-
ти хеле муфассал медињад. Аз ин маълумотњои нависанда ба чу-
нин хулоса омадан мумкин аст, ки њанўз дар њамон асрњо ин  на-
муди санъат, ки бо таъбири имрўза сирк ном дорад, дар байни 
мардуми тољик равнаќу ривољ доштааст. Монанди Бобољамолу 
Њасаншањриёр дар байни халќи тољик масхарабозоне буданд, 
ки онњо намоишномањо ташкил намуда, мардумро бо њикояту 
латифањои ширин ва дигар њунарнамоињои дилписандашон ме-
хандонданд. Бо ин роњ каме бошад њам, ѓаму ѓуссаи халќи мазлу-
ми ситамкашро сабуктар мегардонданд.

Восифї дар мавридњои даркорї асарашро бо шоњбайтњои 
шоирони бузурги гузашта зебу зинат додааст. Ин шоњбайтњои бу-
зургон имрўзњо дар байни халќ хеле серистеъмоланд ва аз тара-
фи мардум дар њар љо ва дар њар маврид барои исботи фикр ис-
тифода бурда мешаванд. Вале муњимаш ин аст, ки намунањои дар 
«Бадоеъулваќоеъ» овардашуда собит менамоянд, ки ин суханони 
пурќимат њанўз дар асрњои XV ва XVI дар байни халќ маълуму  
машњур гардида будаанд.

УСЛУБ ВА ЗАБОНИ «БАДОЕЪУЛВАЌОЕЪ» 

Бояд гуфт, ки услуб ва забони «Бадоеъулваќоеъ» якранг нест. 
Њангоми мутолиа њам услуби содаи оммафањм ва њам услуби му-
раккаби душворфањм ба назар мерасад. Њангоми таърифу тавси-
фи подшоњон, ањли дарбор, маљлисњои онњо забон ва тарзи баёни 
Восифї нињоят мураккаб мешавад. Дар ин љо љумлањои печ дар 
печ, иборањои арабї, калимањои душворфањм бештар мавќеъ пай-
до мекунанд. Вале, хушбахтона, ќисми асосии эљодиёти Восифи-
ро насри сода ташкил медињад. Ваќте ки сухан аз њаёти мардуми 
мењнатї меравад, услуби баёни Восифї низ дигар мешавад. Мах-
сусан, њангоми наќли асарњои халќї забони «Бадоеъулваќоеъ» 
нињоят сода ва ба забони гуфтугўйї хеле наздик мегардад. Дар ин 
њолат акнун ба љойи иборањои мураккаб таъбиру иборањои сода, 
зарбулмасалу маќолњои халќї асарро зебу зинат медињанд. Мањз 

бо њамин хусусиятњои худ, чунонки А. Н. Болдирев ќайд карда-
аст: «Восифї проблемаи офариниш – эљоди  услуби нави адабиро 
амалан њаллу фасл кард»1.

Дар «Бадоеъулваќоеъ» ифодањоеро пайдо карда метавонем, 
ки имрўзњо дар забони зиндаи халќ истифода мешаванд, вале 
дар забони адабии њозира камистеъмоланд. Масалан, калимаю 
иборањои «ќариби хуфтан», «ањлу аёл», «њаволаи фарќи сар», «як 
сари мўй» дар лањљањои љанубї хеле серистеъмол мебошанд. Ило-
ва ба ин, дар асар бисёр љумлањоеро дидан мумкин аст, ки онњо аз 
љињати таркибу сохтор ва оњангу равиши худ ба љумлањои халќї 
шабоњати комил доранд. Инак, ба ин љумлањо диќќат дињед:

«Куљої! Роњро сар кун. Ў дар пеши Султон аз ќафои ў мерафт. 
То ба хонаи ў расид. Шамъ дар лаган месўхт. Султон фармуд, ки 
дарой ва шамъро бикуш! Он шахс шамъро бикушт. Баъд аз он 
Султон даромад...»

Ба њамин тариќ, Восифї њангоми истифодаи асарњои халќї 
на фаќат ба сужет ё мазмуни онњо диќќат медодаасту халос, бал-
ки саъю кўшиш менамудааст, ки ба услуб, тарзи баёни асарњои 
халќї  ањамияти калон дињад. Зеро танњо бо њамин восита ќимату 
арзиш ва халќияти асарњои нависанда дар пеши чашми хонан-
да муљассам мегардад. Мањз њамин воситањои тасвир барои ба-
ёни фикрњои олї ба нависанда кумаки калон мерасонанд. Аз та-
рафи дигар, њар як хонанда пас аз мутолиаи чунин асарњо завќи 
эстетикї мебарад.

Восифї дар тасвири табиат, зебоињои он мањорати комил до-
рад. Бештари ин тасвирњо бо забони содаю санъати мусаљљаъ ба 
ќалам дода шудаанд. Восифї табиатро бо маќсади муайяне тас-
вир мекунад. Зеро тасвирот барои кушодан ва хубтар дарк на-
мудани њодисаю воќеањо ва персонажњои асар ёрии калон мера-
сонанд. Бо ибораи дигар, ин тасвирњо бо мазмуну мундариљаи 
«Бадоеъулваќоеъ» сахт алоќаманданд. Масалан, Восифї соли 
1514  дар моњи њут ба Бухоро сафар мекунад.

Сафари нависанда ихтиёрї буда, ў муштоќи тамошои шањри 
бостонии Бухорост. Аз ин рў, дар бораи он бо як њиссиёти баланд 
сухан меронад.

«Хулоса, мо бо хурсандї рањсипор гардида, ба шањри Бухо-
ро наздик расидем. Чун ба он шањри хуррамбањор як фарсах роњ 
монд, манораи он, ки бо камоли азамат аз њама биноњо ба ќадри 
1    А.  Н. Болдырев. Зайниддин Васифи. Сталинабад, 1957, сањ,. 301.

чандин найза баланд шуда рост истода буд, моро бо виќору там-
кини одамиёна пешвоз гирифт. Зебу оростагї ва зинату пероста-
гии он шањр ба дараљае буд, ки бињишти анбарсиришт аз шарми 
ў дар пардаи њаё љамоли худро пинњон карда, рўй ба касе наме-
намуд. Дарвозаи баландовозааш ба забони њол ба гўши сайёдон 
нидо медод:

– 	Ин аст љаннати адн, биёед, ба вай љовидона дароед!»

ВОСИФЇ ЊАМЧУН ШОИР. МАЗМУН ВА МУНДАРИЉАИ 
ИДЕЯВИИ АШЪОРИ  ВОСИФЇ. 

Зайниддин Мањмуди Восифї, чунонки дар боло ишорат рафт, 
на танњо нависандаи бомањорат, балки олим, муаррих, забонши-
носу адабиётшиноси мумтоз низ будааст. Дар «Бадоеъулваќоеъ» 
намунаи осори ў доир ба ин илмњо оварда шудаанд. Муаллифи 
тазкираи «Музаккирулањбоб» Хоља Њасани Нисорї, ки соли 1566 
онро ба анљом расонидааст, дар бораи њаёту фаъолияти Восифї 
маълумот дода, ба назми ў бањои баланд медињад. Љавобияњои 
ўро ба ќасидаю ѓазалњои шоирони гузашта ва муосир аъло њисоб 
мекунад.

Восифї дар њамаи жанрњои адабии адабиёти классикї: ќасида, 
ѓазал, рубої, ќитъа, байт, фард ва ѓайра асар эљод кардааст.

Як љињати муњимми назми Восифї дар он аст, ки ў кай, дар ка-
дом маврид ва ба чї маќсад эљод шудани онњоро дар ёддоштњояш 
ба тафсил наќл мекунад. Масалан, аз наќли Восифї равшан ме-
гардад,  ки дар  соли 1514 дар Бухоро 100 ѓазал эљод кардааст, ки 
онњо дар «Бадоеъулваќоеъ» пурра оварда шудаанд. Ин хусусият 
ба эљодиёти адибони гузашта чандон хос нест. Як мисоли дигар. 
Восифї сабаби ба вуљуд омадани ќасидаи ќањтї ва сардиро чунин 
њикоя мекунад: – Соли 1512 дар Самарќанд зимистон сахт омад:

Рўз аз хунукї кашида дарњам
Худрову намуда кўтању кам.
Аз сардии об мурѓи обї
Оварда паноњ бар кабобї.

Ќањтї ва гаронї нињоят ављ гирифт. Зиндагии мардум нињоят 
вазнин ва ањволи Восифї бад шуд. Илова бар ин 10 толибил-
ми ќашшоќ ва гурусна ба назди Восифї омада, имдод метала-
банд. Дар ин бора муаллиф чунин мегўяд: «Аммо кори толибил-

мон ба љое кашид ва ањволи онњо ба дараљае расид, ки ду тан аз 
онњо пўстинњои худро фурўхта хўрданд ва аз сахтии сармо љон ба 
Љонофарин супурда мурданд.

Мавлоно Алии Балхї, ки яке аз ёрони љонї буд, шабе ба 
њуљраи фаќир омада гуфт:

– 	Ин толибилмон њама њалок мешаванд, дар бораи онњо чї 
андеша  бояд кард?

–  Гуфтам: – Ман низ њайронам ва чорае намедонам.
– Дар таърифи соли ќањт, – гуфт ў, – ба мадњи Абусаидсул-

тон1 ќасидае бояд гуфт, то ки аз вай сила (мукофот) гўён чизе рўяд 
ва ба он восита сафинаи умри ин фаќиронро аз ин бањри бепоёни 
сармо ба соњили фароѓат гузаронем.

Гуфтам: – султон Абусаид туркест, ки асло форсї намедонад, 
чунонки мо туркї намедонем.

Мавлоно Алї гуфт:
– Ман рафиќе дорам, ки имом ва ноиби султон аст. Ў 

ќасидаро ба султон таъриф кунад, кифоя аст.
Пас аз ин Восифї дар як шаб ќасидаи «Ќањтї ва сардї»-ро 

иншо мекунад. Рўзи дигар ќасидаро дар назди Абусаид мехонад 
ва ў 10 гўсфанд, 20 ман орд, ба маблаѓи 600 танга пул ва чањор да-
рахт барои њезум инъом медињад.

Восифї он чизњоро ба мадраса оварда, талабагони гуруснаро 
аз марг наљот медињад, ки албатта, ин як кори хайр, некии инсони 
бузург нисбат ба дармондагон ва бечорагон аст.

Ќасидаи мазкур аз рўйи мазмуну мундариљаи идеявї на 
мадњї, балки њасбињолї аст. Дар он гуруснагї, њаёти вазнини 
омма ва худи муаллиф ба хубї инъикос ёфтааст.

Восифї дар ќасида, ќитъа, рубої ва ѓазалњояш инсонро ба 
некномию некандешї даъват намуда, хислатњои њамидаи онњоро 
ситоиш мекунад. Дар  баробари ин одамони бахил, њасуд, тамаъ-
кор ва золимро сахт мазаммат кардааст. 

Восифї дар сурудани ѓазал ќобилияти аљиб доштааст. 
Ѓазалњои ў дар равонї, ширинї  ва санъати сухан баланд буда, 
намунањои барљастаи асарњои лирикии асри XVI-и адабиёти 
тољик ба њисоб мераванд.

Инак, барои исботи ин аќида чанд байт аз ѓазали «Хайр 
бод»-и шоир:

1    Султон Абусаид – њокими Самарќанд, соли 1533 вафот кардааст.

Меравам аз кўи ту бо љони пурѓам, хайр бод!
Бо дили пуроташу бо чашми пурнам, хайр бод!
Ањли оламро зи ман гар буд дар хотир ѓубор,
Ман зи олам меравам, бар ањли олам хайр бод!
Он парї дар ваќти рафтан аз сари мењру вафо
Восифии хастаро мегуфт њар дам: «Хайр бод!»

Восифї ба ѓазалиёти шоирони бузурги гузашта Амир Хусра-
ви Дењлавї, Њофизи Шерозї, Котибии Нишопурї, Абдурањмони 
Љомї, Мавлоно Унсї, Камолиддини Биної ва дигарон назира 
гуфта, аз уњдаи љавоб гуфтан ба хубї  баромадааст. Барои исботи 
ин фикр ба намунаи зер диќќат кунед:

ХУСРАВИ ДЕЊЛАВЇ:

Чаман чун бўи ту дорад, ба бўят дар чаман мирам,
Ба ёди ќадди ту дар сояи сарву суман мирам.

ВОСИФЇ:

Чу ман аз бевафоињои он паймоншикан мирам,
Барафтад аз љањон расми вафо рўзе, ки ман мирам.

КАМОЛИДДИНИ БИНОЇ:

Бисўхт оташи нойї дили балокаши ман,
Магар ба най нафасе медамад бар оташи ман?

ВОСИФЇ:

Ба раќс гарм чу гардид сарви мањваши ман,
Зи боди домани ў даргирифт оташи ман.

	
САВОЛ ВА СУПОРИШ

1.	 Чаро Восифї сафар кард?
2.	 Бо адиб чї њодиса рўй дод?
3.	 Кадом сифатњои зан ба шумо маъќул шуданд?
4.	 Вазъияти сиёсии замони адиб чї хел буд? 
5.	 Чаро Восифї хизмати дарборро рад мекунад?
6.	 Њаёти Восифї дар Тошканд чї хел мегузарад? 
7.	 Восифї кай ва дар куљо вафот мекунад?
8.	 Чаро Восифї ба асараш номи «Бадоеъулваќоеъ»-ро мегузорад? 

9.	 Сохти композитсионии асарро шарњ дињед. 
10.	 Чаро «Бадоеъулваќоеъ»- ро асари ёддоштї мегўем? Хусусиятњои 

онро баён кунед.
11.	 Аќидаи Восифї дар бораи интихоби касбу њунар чї гуна аст? 
12.	 12.Барои бењтар шудани њаёти мардум ва ободии кишвар Восифї 

аз подшоњ ва дигар соњибмансабон амалї гардидани кадом 
масъалањоро талаб мекунад? 

13.	 Аќидаи Восифї дар бораи ањли њунар чї гуна аст? 
14.	 Фикрњои  пандуахлоќии Восифї дар њаёти имрўза чї ањамият до-

ранд? 
15.	 «Бадоеъулваќоеъ» њамчун сарчашмаи илмиву адабї ба адабиётши-

носон ягон кумаке расонда метавонад? 
16.	 Муносибати Восифї ба адибони гузашта ва гўяндагони халќї чї 

гуна аст?  
  

ТЕСТЊО

7)	 «Бадоеъ-ул-ваќоеъ» дар кадом жанри адабї иншо шудааст?

а) Роман.
б) Ќисса.
в) Ёддошт.

8)	 Восифї чї гуна олим буд?

а) Мунаќќид.
б) Адабиётшинос.
в) Файласуф.

9)	 Восифї дар кадом шањр вафот кардааст?

а) Саброн.
б) Тошканд.
в) Шоњрухия.

